Boek 9

Die Heer onderweg van Essea na Jerigo. 

Die Heer ontmoet `n groep arm bedevaartgangers 

1 Toe Ons reeds `n uur vanaf Essea verwyder was, kom Ons die eerder genoemde arm bedevaartgangers uit die gebied rondom Jerigo tegemoet en hulle vra Ons vir `n aalmoes. 

[2] Ek sê aan die Judese Grieke: “Gee hulle van julle oorvloed; want hulle is net so arm in die wêreld as Ekself, wat nog geen klip as My eiendom besit, wat Ek as sodanig onder My hoof sou kon lê nie! Jakkalse het hulle gate en die voëls hulle neste; maar hierdie armes besit niks behalwe hulleself en hulle skamele kleding nie. Skenk hulle dus iets!” 

[3] Na hierdie woorde van My lê alle Judese Grieke en ook die paar leerlinge van Johannes `n aansienlike bedrag aan geld bymekaar en gee dit met vreugde aan die armes; hierdie bedank My en die gewers met opgehefde hande en vra Ons om vergewing vir die feit dat hulle Ons onderweg opgehou het, maar aangesien Ons Judeërs was, vra hulle Ons ook angstig en besorg of hulle Essea wel voor sonsopkoms sou bereik. 

[4] Ek sê: “Waarom is julle bang dat julle die Sabbat ontheilig deur op die pad te loop? Moses, nog `n ander profeet het immers nooit `n gebod gegee dat mens nie op `n Sabbat mag reis nie; die nuwe tempelvoorskrifte is geen goddelike gebooie nie en het vir God ook geen waarde nie. Maar dit is nog vroeg, en julle sal die plek binne `n uur bereik. As julle egter daar aankom, moet julle jul intrek neem in die eerste herberg wat buite die poort van die stadjie is! Daar sal julle goed opgeneem en versorg word, want Ek het julle al daar aangekondig. Maar wie Ek is, sal julle in Essea wel hoor; en reis nou maar weer verder!” 

[5] Die armes was wel verbaas dat Ek hulle dit alles gesê het; maar hulle durf nie vra hoe Ek dit alles kon weet nie, en trek verder. 

[6] Onderweg vra die leerlinge My waarom hierdie armes eintlik na Essea reis, want dit was vir hulle wel te siene dat hulle een of ander siekte gehad het; want siek mense was nooit so goed op die been nie. 

[7] Ek sê: “Hierdie mense trek nie net na Essea om daar genees te word nie, maar om as totaal berooides (kaal gestroop) daar werk en geldelike ondersteuning te vind; hulle het naamlik van reisigers gehoor dat die Essene die laaste tyd heel liefdadig geword het teenoor egte arm mense, en dus het hulle op weg gegaan na Essea, omdat hulle tuis geen werk en dus ook geen verdienste vir hulle lewensonderhoud kon vind nie. Dit strek hulle streek nie tot eer nie en daarom word dit deur My ook maar spaarsaam geseën. 

[8] Tog was daar onder hierdie armes ook enkele siekes, toe hulle van die huis gegaan het; maar daar het enkele van My uitgestuurde sewentig leerlinge by hulle in hulle armsalige streek gekom en het hulle gesond gemaak, sodoende was daar nou ook geen siekes meer onder hulle nie. Die leerlinge het hulle ook aangeraai om vanweë hulle armoede na Essea te gaan, waar hulle sekerlik werk en versorging vir liggaam en gees sou vind. En daarom het hierdie armes dan ook vinnig op weg gegaan.” 

[9] Petrus sê: “Dan moes hulle spoedig na Ons op weg gegaan het, omdat hulle nou al hier is; want hulle kon hulle immers nie netsoos Ons op `n wonderbaarlike manier voortbeweeg nie?” 

[10] Ek sê: “Dit gaan julle ook heeltemal niks aan nie! Hulle sal nou weldra die plek van hulle bestemming bereik het en dit is voldoende; die dag of die uur is heeltemal nie belangrik nie, en daarom laat Ons dit nou rus!” 

[11] Met dié antwoord van My was almal tevrede. Ons loop flink voort en kom dan ook vinnig vooruit, wat veral in hierdie streek heel goed en prakties was; want dit was daar erg kaal, en vir verskeie ure was daar in die omtrek geen boom, geen struik en ook geen ander gewas te siene nie. Ons kom dan ook geen mens daar teë nie, en daarom kon Ons Onssel met die snelheid van die wind voortbeweeg en het op die manier die lang en baie verlate gedeelte van Ons weg weldra agter Ons gelaat.  

[12] Toe Ons hierdie baie onherbergsame weg agter Ons gelaat het, waarvoor Ons ondanks Ons snelheid van die wind twee uur nodig gehad het, terwyl selfs `n reisiger op `n kameel andersins byna `n volle dag op die verlate weg moes deurbring, kom Ons weer in `n herbergsame streek, waar hom langs die weg dan ook `n herberg en verskeie huise en boerderye bevind, wat merendeel die eiendom van Grieke was.  

[13] By die herberg aangekom sê enkele leerlinge: “Heer, ons het nou `n baie lang weg afgelê en het dors geword! Sou U dit goedvind as ons hier `n klein verfrissing neem en ons water laat gee om ons dors te les?” 

[14] Ek sê: “Dit kan Ons wel doen; maar dit is hier `n waterarm streek en die herbergier sal Ons goed vir die water laat betaal, want hy is `n baie op wins beluste heiden, netsoos die meeste Grieke. As julle die water wil betaal, dan kan Ons die herberg binnegaan, `n klein pouse neem en Onsself water en bietjie brood laat gee.” 

[15] Omdat hulle geld by hulle gehad het, sê die Judese Grieke en ook die leerlinge van Johannes: “Heer, dit doen ons met groot genoeë! En as die herbergier wyn het wat goed te drink is, dan wil ons dit ook betaal!” 

[16] Ek sê: “Dit staan julle hier vry. Doen julle wat julle nodig vind, dan sal Ek Myne doen! Laat Ons dus die herberg binnegaan!” 

Die wonder in die huis van die herbergier 

2 Daarop gaan Ons dadelik die herberg binne en die herbergier kom buitengewoon hoflik na Ons toe en vra Ons waarmee hy Ons van diens mag wees. 

[2] Ek sê: “Ons het honger en dors, gee Ons daarom bietjie brood en water!” 

[3] Die herbergier sê: “My menere, ek het ook wyn! Wil julle nie liewer wyn drink nie, want die is by my heel goed, en beter as die water wat in hierdie streek nouliks geskik is om mee te kook?” 

[4] Ek sê: “Jou wyn is weliswaar nie sleg nie; maar Ons is in aardse opsig nie so welgesteld dat Ons Ons dors met jou duur wyn kan les nie. Bring Ons dus maar wat Ons gevra het, dan sal Ons daarmee ook tevrede wees! Maar gaan haal die water uit die bron in jou wynkelder, en nie uit die reënput agter in die binneplein nie; want die water word ook by jou betaal en daarom moet dit goed, vars en helder wees!”  

[5] Die herbergier kyk My verras aan en sê: “Vriend, vir sover ek weet is Jy nou vir die eerste keer in my huis! Hoe weet Jy dan hoe dit ingedeel is? Wie kon dit vir Jou vertel het?” 

[6] Ek sê: “Ag, verbaas jou maar nie daaroor nie, maar bring Ons wat Ons gevra het! Niks in die huis is vir My onbekend nie, ook al is Ek met hierdie vriende van My nou vir die eerste keer onder jou dak. Hoe dit moontlik is, dit weet Ek wel, netsoos Ek ook weet dat jou oudste en liefste dogter Helena al drie jaar lank aan `n kwaadaardige koors ly en dat jy al baie koste daarvoor gemaak het, terwyl tog geen enkele arts en nog minder een van jou vele huisgode, wat jy vir baie geld uit Athene laat haal het, haar gehelp het nie. Kyk, so weet Ek nog baie meer dinge van jou huis! Maar gaan nou en bring Ons wat Ons gevra het, sodat Ons Onsself kan versterk en daarna verder reis!” 

[7] Daarop roep die grensloos verbaasde herbergier `n paar dienare en laat Ons brood, sout en verskeie kraffies vars water bring. 

[8] Toe dit alles voor Ons op tafel staan en die dorstige leerlinge dadelik na die kraffies wil gryp, sê Ek aan hulle: “Wag nog totdat Ek die water geseën het, sodat dit niemand kwaad doen nie; want ook die bronwater in hierdie streek is koorsverwekkend, omdat dit onsuiwer natuurgeeste bevat!” 

[9] Toe wag die leerlinge, en Ek adem oor die kraffies en sê aan die leerlinge: “Nou is die water geseën en gesuiwer; maar eet eers bietjie brood en drink dan met mate, sodat julle nie dronk word nie!” 

[10] Die leerlinge doen dit; en toe hulle begin te drink, sê hulle met verbaasde vrolike gesigte: “Ja, sulke water moet jy inderdaad met mate drink, sodat jy nie dronk word nie!” 

[11] Die herbergier merk dit en sê aan die twee dienare: “Hoe kan dit nou? Het julle hierdie merkwaardige gaste dalk wyn gebring, terwyl hulle tog uitdruklik net vir water gevra het?” 

[12] Die dienare sê: “Heer, ons het gedoen wat ons beveel was! Maar hoe die water nou wyn geword het, dit weet ons nie; die Een wat daar oorheen geadem het, sal wel weet hoe die water wyn kon geword het. Vra Hom dit, want Hy skyn meer te kan doen as ons almal hier!” 

[13] Daarop kom die herbergier na Ons tafel en Ons gee hom te drinke. Toe hy die kraffie byna heeltemal leeggedrink het, sê hy vol verbasing aan My: “Is U dalk `n groot en beroemde towenaar, of selfs vir my `n nog onbekende God, dat u so-iets kan doen? Ek vra U dit om vir my te sê!” 

[14] Ek sê: “As jy jou gode uit jou huis mee wegdoen en nie meer in hulle glo nie, dan wil Ek jou wel sê wie Ek is en jou die enige egte, ware, maar nog aan jou volledig onbekende God, toon, wat ook jou dogter sou kon help as jy in Hom sou glo en Hom alleen die eer sou gee.” 

[15] Toe die herbergier dit van My hoor, sê hy: “U spreek merkwaardige woorde! Al my gode vernietig sou geen kuns wees nie, maar as ons priesters of die Romeine dit hoor, sal dit sleg met my gaan; want wie hom vergryp aan `n beeld van selfs maar `n halfgod, word by ons swaar gestraf. Ek sou eers met my hele huis Judeër moet word en dit ten oorstaan van `n regbank met geskrif, seël en besnydenis aantoon, waarna my dan die Romeinse burgerreg afgeneem sou word en ek dit dan as Judeër weer vir baie geld sou moet koop, as ek verder `n Romeinse burger sou wil wees! Wat U van my vra, wonderbaarlike Vriend, is iets wat in my huidige posisie nouliks uitvoerbaar is. Maar ek ken `n oplossing: Doen U die gode weg uit my huis, in die teenwoordigheid van die getuies wat my in my huis ten dienste staan, dan sal ek in stilte met my hele huis alleen die eer gee aan die God wat U my getoon het!” 

[16] Ek sê: “Goed, maak dan nou `n rondte in jou huis en oortuig jou daarvan, of een van jou vele kamers nog deur `n afgod, groot of klein, versier word!” 

[17] Toe die herbergier dit wil gaan kontroleer, kom alle huisgenote hom al vertwyfelend huilend tegemoet en kerm: “Daar moes wel `n groot ongeluk oor die huis gekom het, want alle gode het dit skielik verlaat!” 

[18] Toe sê die herbergier met `n onverskrokke gesig: “Maak julle maar nie bedruk daaroor nie! Slegs die dooie, deur mensehande gemaakte gode, wat vir niemand enige nut het en niemand in nood kon help nie, is sekerlik deur `n ware, lewende en bo alles magtige God vernietig; en in plek daarvan het hoogswaarskynlik die een, enig ware, lewende en bo alles magtige God in ons huis gekom, en deur hierdie dienaar van Hom, wat self al meer as magtig is, sal ons Hom nader leer ken en selfs getoon word! En so het deur die verwyder van die dooie en geheel en al magtelose gode oor ons huis geen onheil nie, maar slegs maar `n baie groot heil gekom. 

[19] En omdat julle glo dat dit wonderbaarlik genoeg en inderdaad so is, moet julle eers na hierdie waterkraffies van ons kyk! Op versoek van hierdie wonderbaarlik magtige dienaar van die een, ware God is dit deur my twee dienare hier vol water op hierdie tafel gesit, wat hulle teenoor elkeen kan getuig. Aangesien hulle flink dors het wil hierdie gaste die water dadelik drink, maar die magtige godsdienaar sê aan hulle dat hulle die water eers moes drink nadat Hy dit eers geseën het. Daarop adem Hy oor die kraffies en die water, en onmiddellik word dit in die beste wyn verander. Daar staan nog `n volle kraffie; neem en proe die inhoud, en oordeel of die water dan wel wyn van die allerbeste soort is!” 

[20] Daarop pak die vrou van die herbergier die kraffie, proe die inhoud daarvan en sê uiters verbaas: “Luister, dit is ongehoord! So `n wonder kan slegs `n God doen! Eens in Athene het ek ook wel towenaars gesien wat wonders gedoen het en ook water nou eers in bloed, dan weer in melk en dan weer in wyn en in nog allerlei ander dinge verander; maar van `n Apollo-priester, wat my agterna geloop het omdat ek `n baie mooi en ryk Griekse vrou was, het ek al gou tot in besonderhede gehoor hoe dergelike wonderbaarlik uitsiende veranderings op `n heel natuurlike manier tot stand gebring kan word. Maar dit neem ook elke geloof in towenaars en hulle valse wonders by my weg. 

[21] Maar hier is geen enkele geheime en verborge valsheid te ontdek nie, en daarom is dit `n volkome egte wonderwerk van `n lewende God; dit glo ek nou heeltemal, en tot aan my dood sal ek aan daardie geloof vashou. En proe nou almal van hierdie wyn en gee julle oordeel!” 

[22] Daarop proe almal van die wyn en stel vas dat dit inderdaad was netsoos die herbergier en sy vrou dit beskryf het. 

Die genesing van die siek Helena 

3 Daarop sê die herbergier verder aan sy personeel, wat nou aanwesig was: “Ons het ons nou daarvan oortuig dat hierdie aan ons nog volkome onbekende dienaar van die een ware God `n egte wonder gedoen het om ons die een ware God te laat leer ken; maar Hy het my ook al ander bewyse gegee, wat nie minder wonderbaarlik is nie, en waaruit ek opgemaak het dat Hy wel `n buitengewone wonderlike Mens moet wees, want noukeuriger as onsself, is Hy op die hoogte van die mees verborge en geheimgehoue inrigtings en omstandighede van ons huis. 

[2] So weet Hy ook van die tot op hede ongeneeslike siekte van ons liefste dogter Helena, en Hy het my dan ook belowe dat hy haar sou genees, as ek die dooie afgode, groot en klein, almal uit die huis sou verwyder en my dan met my hele huis aan die een, ware God hou en Hom alleen die eer gee. Ek durf my egter tog nie self vergryp aan die dooie afgode nie, uit vrees dat ek eers deur iemand verraai en daarna deur die priesters en regbanke gestraf sou word, maar ek sê aan hierdie wonderbaarlike dienaar van die een ware God: “Verwyder U hulle onder getuies weg uit die huis, dan is ons nie daarvoor verantwoordelik nie!” En kyk, dit doen Hy in `n oomblik, en sodoende is al ons talryke afgode in die huis ook op `n uiters wonderbaarlike manier heeltemal vernietig; ons is nou almal getuie daarvan en kan nie deur die priesters en nog minder deur `n Romeinse regbank daarvoor ter verantwoording geroep word nie, wat julle almal netso goed sal verstaan as ekself! 

[3] Maar noudat hierdie Man vandag skielik sulke onverwagte dinge voor ons oë laat gebeur het, laat nou dan ook ons dogter nog genees word en aan ons almal die een, enige ware God bekend gemaak en getoon word, sodat ons almal alleen aan Hom die eer kan gee en volgens Sy wil kan handel en lewe!” 

[4] Daarmee was alle aanwesiges dit heeltemal eens, en die herbergier wend hom nou saam met sy vrou en sy kinders tot My en vra My om, as dit moontlik was, hulle siek dogter te genees. 

[5] En Ek sê: “Omdat jy en jou hele huis glo, geskied dit ook volgens julle geloof! Gaan nou na die kamer van julle dogter en oortuig julle daarvan of sy al genees is! Maar bring haar daarna hierheen, sodat ook sy van hierdie wyn van die lewe kan proe en Hom leer ken, Wie haar genees het!” 

[6] Toe Ek dit gesê het, verlaat almal in alleryl die eetkamer, om te sien of Helena wel genees was. Toe hulle by haar kom, tref hulle haar volkome gesond aan, en sy vertel dat daar `n vuur deur haar been gestroom het en dat die koors en alle pyn en haar vroeëre swakte haar skielik verlaat het. Dit bring `n groot gejuig teweeg. Die dogter verlaat dan ook dadelik haar siekbed, trek haar aan en word vinnig onder gejuig na My toe gebring. 

[7] Toe daar aan haar vertel word dat Ek die Een was Wie haar genees het, kniel sy aan My voete, wat deur haar trane van dankbaarheid bevogtig word. Ook alle ander bedank My vir die wonderbaarlike genesing van Helena. 

[8] Maar Ek sê aan haar: “Staan op, dogter, en drink bietjie wyn uit die kraffie wat langs jou staan, sodat jy versterk word in jou hele liggaam en in jou siel!” 

[9] Toe staan Helena sonder moeite op, gryp die kraffie beskeie en drink die wyn daaruit, wat haar versterk en waarvan sy die goeie smaak nie genoeg kon prys en roem nie.  

[10] Toe sy versterk was, begin almal My weer te vra om hulle nou ook die een ware God te leer ken en om Hom ook aan hulle te toon, as dit moontlik was. 

[11] Ek sê: “Luister dan na wat Ek julle nou in die kort sal sê! 

[12] Daar is byna geen Griek wat in die Judese land leef en handel, wat nie vertroud is met die leer van Moses en die ander profete nie. Die God wat deur Moses aan die Judeërs verkondig was, die God wat op die berg Sinai onder donder en bliksem met Moses en deur hom en sy broer Aäron gespreek het en later ook steeds deur die mond van die profete en vele ander wyse manne, wie se meer as heilige naam JaHWeH is, is die een, enig ware, ewig lewende, mees wyse, meer as goeie en oppermagtige God, wat die hemel met die son, die maan en alle sterre en hierdie aarde met alles wat daarin, daarop en daarbo is, uit Homself geskape het. 

[13] Glo in hierdie God, hou Sy gebooie, wat julle ken, en het Hom bo alles lief deur Sy gebooie te hou, maar het ook julle medemense lief netsoos `n elkeen van julle julleself liefhet, dit wil sê: Doen vir hulle alles waarvan julle redelikerwys wil dat hulle dit ook vir julle sal doen; dan sal die een, enig ware God julle altyd barmhartig wees en julle gebede graag verhoor! 

[14] Dan sal Hy Homself nie vir julle as `n ver en hardhorende God laat ken nie, maar as `n steeds nabye, en `n Vader wat julle bo alles liefhet, wat julle gebede nooit onverhoord sal laat nie. 

[15] Dit is alles wat die een, enig ware God, wat ook die enig ware Vader van alle mense is, verlang. Wie dit sal doen, sal nie net alreeds op hierdie aarde meer en meer geseën wees nie, maar na die afval van die liggaam ook die ewige lewe van sy siel ontvang en sal daar, waar die Vader is, ewig meer as salig wees. Weet julle nou wie die enig ware God is?” 

[16] Almal sê: “Ja, as dit Hy Is - en daaraan twyfel ons nou nie meer nie - dan ken ons Hom uit die geskrifte, wat goed aan ons bekend is! Die leer van Moses het ons altyd goed geval; maar omdat ons maar al te gereeld moes uitvind dat die leer, veral deur die vernaamste priesters, in geheel teenoorgestelde sin nageleef word, en dat die enig ware God hulle geen enkel kwaad doen as straf vir die misdade wat hulle teen hulle medemense begaan nie, dink ons: Watter waarheid kan `n leer dan wel bevat, as - wat uit al hulle dade maar al te duidelik blyk - die vernaamste verteenwoordigers daarvan en die sogenaamde godsdienare geen spoortjie geloof daaraan heg nie?! 

[17] Want dat mens sy medemens moet liefhê soos homself, is immers die eerste wat jy uit die gebooie van Moses aflei. Maar jy moet ook eers sien hoe die belangrikste verteenwoordigers van die leer van Moses hulle medemense liefhê; jy sou wel met die diepste blindheid geslaan moet wees om nie op te merk dat juis hierdie verteenwoordigers van die leer nie in die minste daarin glo nie. Want die waarheid van `n egte geloof moet immers blyk uit die handeling volgens die leer, en in die besonder by hulle wat die leer verteenwoordig en verbreed. Maar wanneer hulle deur hulle handeling nou al voor die oog van elkeen sonder enige skroom of vrees vir `n enig ware God laat sien dat hulle aan niks glo nie - hoe kan ons vreemdelinge ons dan by hulle leer aansluit? 

[18] Kyk, magtige, ware dienaar en Priester van die een, enig ware God, dit was dan ook steeds die rede waarom ons netso getwyfel het aan die waarheid en egtheid van die leer van Moses, as aan ons veelgodery! Terwille van die mense en hulle wette het ons ten slotte wel aan alles meegedoen, maar self glo ons in geen enkele God meer nie - maar wel glo ons in die alles oorheersende kragte van die natuur, wat ons deur ons geleerdes ietwat van naderby leer ken het. 

[19] Maar nou het, as gevolg van U dade en woorde, die sake by ons almal enorm verander, en ons glo nou sonder twyfel in die een, enig ware God van die Judeërs, wat aan U so `n ongehoorde suiwer goddelike mag verleen het, omdat U natuurlik altyd Sy wil gedoen het. 

[20] Ons sal ons egter enkel en alleen aan die leer van Moses hou en nooit aan die verteenwoordigers daarvan in Jerusalem nie. Gisteraand laat het daar vanuit Essea nog `n paar van sulke tempelhere by ons aangekom, wat geweldig tekere gegaan het oor hulle eie tempelbedryf en die groot mag en wysheid van die Essene erg geprys het, en ons dink toe by onsself: “As julle julleself al so afkam, wat moet ons vreemdes dan wel van julle dink?” Maar tog geval hulle ons, omdat hulle die waarheid beken. Vanmore vroeg het hulle weer verder gereis. Wat die leer betref, is dit vir ons nou goed duidelik; maar daar is nog `n punt, en dit is U laaste belofte. 

[21] U belowe om ons ook die enig ware God te toon, en dit sal U netsoos al die ander sekerlik kan doen. Noudat U ons al ongevraagd so gelukkig gemaak het, deur ons in woord en daad die een, enige ware God te leer ken, vra ons U om ons geluk nou ook nog kompleet te maak deur ons die enig ware, een God te toon! Ons vra U almal heel nadruklik daarvoor!” 

Die Heer getuig oor Homself 

4 Ek sê: “Ja, My liewe kinders, maar juis terwille van julle gaan dit nie so maklik soos julle dink nie; maar omdat Ek dit ook vir julle belowe het, sal julle die een, enige ware God ook almal aanskou. Maar eers moet Ek julle wel op die hart druk dat julle die Een wat julle gesien het, nie bekend mag maak voordat daar een jaar verstryk het nie.” 

[2] Almal belowe My dit plegtig. 

[3] Toe sê Ek verder: “Goed dan, luister na My, en maak julle oë en harte wyd oop!” 

[4] Ek, wat nou met julle spreek, is Self die Een wat die profete aan die mense verkondig het! Volgens My ewige raadsbesluit het dit My behaag om Self as mens van vlees en bloed as `n helder en lewe bringende lig onder die mense te kom, wat in die ou nag van die sonde dwaal en verkommer is, en hulle te verlos van die harde juk van die oordeel en die ewige dood. 

[5] Maar Ek het nie alleen na die Judeërs gekom nie, wat vanaf die allereerste begin die volk van die een ware God was en hulle ook nog so noem - alhoewel baie vele vanweë hulle slegte dade al sedert `n lang tyd `n volk van die hel geword het - maar ook na die heidene. Weliswaar stam hulle ook af van dieselfde eerste mens op hierdie aarde, maar hulle het hulleself met verloop van die tyd so deur die verlokkinge van die wêreld laat verlei, dat hulle daardeur afvallig geword het van die een ware God, Hom nie meer ken en vervolgens van dooie en verganklike materie na hulle lus en oortuigings self gode maak en die vereer en aanbid, wat teenswoordig nog baie die geval is, netsoos julle goed weet.  

[6] Omdat die heidene dus ook die ewige en mees lewende waarheid, wat alleen in God bestaan, sal ken, het Ek ook na die heidene gekom en gee Ek hulle die lewenslig wat deur eie toedoen al so lank verlore was, en dus ook die ewige lewe terug. 

[7] Ek is Self die lig, die weg, die ewige waarheid en die lewe. Wie in My glo en volgens My leer leef, het die ewige lewe reeds in hulle en sal die dood nooit meer sien of voel nie, al sou hy, wat sy liggaam betref, duisend maal sterf; want wie in My glo, My gebooie hou en My derhalwe bo alles liefhet, is in My en Ek in die gees in hom. En in diegene in wie Ek is, is ook die ewige lewe. 

[8] En nou het Ek julle dan ook die enig ware, een God getoon, netsoos Ek julle so pas belowe het. Ondersoek julle nou julleself, of julle dit ook glo! Ja, ook dit glo julle nou - maar bly ook as egte helde in daardie geloof en laat julle deur niemand meer daarvan afbring nie, dan sal julle lewe en die krag van My wil sal in julle wees en bly! So is dit en bly dit!” 

[9] Toe Ek dit aan die heidene wat daar aanwesig was, gesê het, word hulle deur `n huiwering van diep ontsag aangegryp, en niemand durf `n woord te sê nie. 

[10] Maar Ek sê op vriendelike toon: “Kom tog tot julleself, kinders! Sien Ek daar as mees ware Vader van alle mense dan so verskriklik uit, dat julle nou deur so `n huiwering vir My bevange word? Kyk, vir My is weliswaar niks onmoontlik nie - want in My is alle krag, mag en gesag in die hemel en op aarde - maar Ek kan nie daarvoor sorg dat Ek nie is wat Ek is nie, en julle nie wat julle is nie! Ek is nou eenmaal die Een wat Ek is, was en sal wees van ewigheid tot ewigheid, en julle sal dit ook wees en bly. As Ek julle nou My liewe kinders noem, is julle tog heeltemal aan My gelykwaardig, en as julle volgens My leer en dus ook volgens My wil lewe en handel, sal julle werklik nie minder volmaak wees as Ekself nie, en julle sal dieselfde tekens kan doen wat Ek doen. Want watter vreugde kan onvolmaakte kinders aan `n volmaakte Vader gee? Laat julle te groot eerbied vir My dus vaar en kry in plaas daarvan `n volkome vertroue en liefde vir My, dan sal julle vir My baie aangenamer, welgevalliger en dierbaarder wees! 

[11] Werklik, wie My liefhet, hoef My nie te vrees nie! Want diegene wat God te veel vrees, het Hom ten eerste nog nooit eg geken nie en hulle hart staan nog ver van Sy liefde af, en ten tweede loop sulke te vreesagtige kinders deur hulle eie skuld gevaar dat hulle gaan dwaal in wat hulle glo en weet. Want hulle vrees verswak hulle moed en hulle wil om in hulle hart so naby moontlik by My te kom en daardeur ook in alle waarheid van die lewe deur My verlig te word. As julle dit begryp het, laat julle vrees vir My dan vaar en wees lief vir My en kry die volste vertroue in My!”  

[12] Toe Ek dit aan hulle gesê het, wyk die afgodiese angs uit hulle harte en begin hulle My met meer vertroue te loof en te prys, en in hulle hart ontwaak die liefde meer en meer. Maar tog was hulle nie heeltemal gerus daaroor nie, want die voorstellings uit die heidendom van onverbiddelikheid en ewige mag en strengheid van `n God, wat hulle `n lang tyd gekoester het, wil en kon nie so vinnig uitgewis word nie. Maar na `n uur, waarin Ek nog in die herberg gebly het, word hulle almal vertroulik en Ek gee hulle nog menige les, wat hulle liefde vir My versterk en bevestig. 

Die aankoms by Jerigo 

5 Toe vra My leerlinge, wat geld by hulle gehad het, die herbergier wat hulle vir die brood en die bronwater moes betaal. 

[2] Maar die herbergier sê: “O, hoe kan julle my dit vra, daar ek nou immers by God die Heer en dus ook by julle, wat seker Sy naaste vriende is, ewig in die skuld sal staan? Elke Woord wat Hy tot ons gespreek het, is immers eindeloos baie meer werd as alle skatte van die aarde! Al wil julle duisend jaar in my huis bly en dag en nag eet, en ek sou ook maar `n stater daarvoor gevra het, dan sou ek egter niks beter verdien as om lewend en wel as voer vir die slange en drake gegooi te word nie! Maar dit is nou byna middag; hoe gelukkig sou ek nie wees as God die Heer met julle by my die middagmaal sou wil gebruik nie!” 

[3] Daarop sê Ek: “Jou wil geld by My as die daad! Maar Ons moet verder, omdat daar ook op ander plekke kinders is wat Ek wil help. Daar sal straks egter arm pelgrims hierheen kom, en wel vanuit Essea op weg na Jerigo. Hulle het weliswaar hulle liggaamlike gesondheid heeltemal teruggekry, maar geld het hulle nie baie nie en hulle is hongerig, dorstig en moeg; gee hulle spys en drank en ook onderdak vir die nag, dan sal Ek dit aanneem asof jy dit vir My gedoen het!” 

[4] Die herbergier sê: “O Heer en God, al wil die arme mense `n hele jaar hier bly, hulle sal hulle versorging kry! As hulle oor die heerweg gaan, wil ek hulle dadelik my lasdiere en met perdewaens tegemoet stuur en hulle hierheen laat bring.”  

[5] Ek sê: “Ook hierby geld jou wil as die daad! Die pelgrims wat Ek vir jou aangekondig het, het reeds gisternag vanuit Essea oor die berge hierheen vertrek en sal binne `n paar uur oor die smal bergpad hiernatoe kom, sodat hulle dus nie baie sal hê aan jou lasdiere en waens nie. Maar as hulle môre hiervandaan vertrek, kan jy hulle die een of ander diens bewys as dit nodig is.  

[6] Maar laat niemand voortaan meer betaal vir die water nie; want Ek het ook daarvoor gesorg dat jou bron steeds ryklik en gesonde water sal gee. Wees altyd barmhartig teenoor armes, dan sal jy ook barmhartigheid by My vind! My seën en My barmhartigheid het jy ontvang, en dit sal ook by jou bly as jy inderdaad aan My leer sal vashou; en so sal Ons Ons reis nou weer voortsit.” 

[7] Na hierdie woorde staan Ek vinnig op en gaan met die leerlinge na buite. 

[8] Dit spreek vanself dat die herbergier Ons met sy familie onder trane, dank en lofprysing `n ent begelei; maar toe Ons daar die pas flink insit, bly Ons begeleiers agter en keer weer huiswaarts.  

[9] Omdat daar rondom die middaguur hier op die weg gedeelte geen reisigers was nie, trek Ons weer met die snelheid van die wind voorwaarts; maar wanneer Ons weer in `n streek kom wat bevolk was, loop Ons in Ons gewone, natuurlike pas verder. En so kom Ons teen die aand in die omgewing van Ons reisdoel Jerigo. 

[10] Daar was `n mooi grasveld. Hier rus Ons uit totdat die son heeltemal sou ondergaan; want Ek wou nie by daglig die stad binnegaan nie, veral omdat die twee fariseërs, wat Ons, ondanks hulle vinnig draffende kamele, ingehaal het, die stad slegs `n paar morge voor Ons uit nader. *(`n ou landmaat; soveel land soos `n span perde in `n oggend kon ploeg. Per land(streek) baie verskillend, in die Duitse gebied meestal variërend van ongeveer 25 tot 35 are. `n Paar morge is in hierdie verband waarskynlik `n paar honderd meter )
[11] Terwyl Ons op Ons grasveld uitrus onder die bespreking van allerlei dinge, kom daar uit die nabygeleë tolhuis `n tollenaar na Ons toe, wat vra waar Ons vandaan gekom het en of Ons die nag op hierdie plek sou deurbring. 

[12] Ek sê: “Nóg die een nóg die ander gaan jou iets aan; maar as jy dit wil weet, sê Ek jou ten eerste dat Ons vandag heeltemal uit Essea gekom het, en ten tweede dat Ons nou hier bietjie uitrus en daarna die stad sal binnegaan.”  

[13] Toe die tollenaar hoor dat Ons te voet in `n dag heeltemal uit Essea na Jerigo gekom het, slaan hy sy hande van verbasing ineen en sê: “O, daartoe is `n snellopende kameel wel in staat, maar met menslike voete is dit ongekend! Dan moes julle gevlieg het!” 

[14] Ek sê: “Dit is Ons saak; maar gaan jy die stad in, omdat jy die tyd het, en vra aan Kado, wie se vader julle hoogste gebieder is, of hy na My toe wil kom; want Ek, die Heer, wag hier op hom!” 

[15] Toe vra die tollenaar: “Heer, as ek nie U Naam vir Kado kan noem nie, sal hy dan wel na U toe kom?” 

[16] Ek sê: “Dit sal hy seker! Gaan nou, dan sal jy jou loon ontvang; want elke gewillige arbeider is sy loon werd!” 

[17] Na hierdie woorde van My gaan die tollenaar vinnig die stad in en bring die boodskap aan Kado oor.
Die Heer in Jerigo 

Die weersien met Kado 

6 Toe Kado dit hoor, wag hy geen oomblik meer nie, gee die tollenaar `n muntstuk as boodskappersloon en haas hom so vinnig moontlik na My toe. 

[2] Toe hy buite asem by Ons aankom, staan Ons op van die grasveld en Ek reik hom die hand; maar hy omarm My, druk My aan sy bors, gooi My toe onder vele vriendskaplike kusse en sê ten slotte, oorvloeiend van blydskap en geluk (Kado): “O Majesteit en Heer, wat het U my `n onbeskryflike vreugde berei deur so vinnig terug te kom! O, ons gelukkiges, dat ons U weer in ons sondige en vir U ewig onwaardige midde het! Dit is nou nog maar drie dae dat U hier afwesig was, en vir my het dit byna drie jare geword; want die groot verlange van ons hele huis na U het ons geduld swaar op die proef gestel. As U nie vandag gekom het nie, sou ek môre in alle vroegte ons beste kamele in beweging gesit en U na Essea nagereis het. O, omdat U nou gekom het, is alles weer volkome goed en uitstekend in orde! Maar nou, o Majesteit en Heer, ons enigste liefde en ons hoogste behoefte, kom tog, kom nou met my saam, sodat ons hele huis sielsgelukkig kan word!”  

[3] Ek sê: “Jou vriendelikheid het My hart verkwik, en Ek sal met jou saamgaan; maar laat Ons nog `n rukkie wag! Ons sal die stad binnegaan as dit donker begin te word, sodat Ons geen opsien baar onder die nuuskierige volksmenigte nie; want omdat hier môre mark gehou word, is daar baie vreemdelinge, en die moet Ons nie aangaap en kritiseer as Ons die stad binnegaan nie. By jou vader het nou immers ook `n paar fariseërs hulle intrek geneem; hulle sal weldra ondergebring wees, en dan kan Ons jou huis geheel ongehinderd binnegaan.”  

[4] Dit vind Kado goed; maar hy roep die tollenaar nog `n keer en stuur hom na die herberg, om aan sy mense te sê dat hulle `n goeie aandete moes voorberei. Die rede sou hulle binne `n kort tyd wel vol blydskap verneem. 

[5] Daarop haas die tollenaar hom nogmaals die stad in en bring die boodskap oor. 

[6] Die vader van Kado sê: “Ek vermoed wel waaroor dit gaan! Gaan sê maar vir Kado dat ons uitstekend vir alles sal sorg!” 

[7] Toe die tollenaar weer terugkom en Kado die antwoord van sy vader oorbring, en dit al taamlik donker begin te word, sê Ek: “Nou kan ons heel kalmpies aan op weg gaan en sal deur niemand onderweg meer bekyk en herken word nie; en al sien iemand Ons, dan sal hy Ons as juis aangekome handelaars beskou, maar dit maak nie vir Ons saak nie.” 

[8] Ons kom Ons dan ook op Ons gemak en ongehinderd by die herberg van Kado aan.  

[9] Voor die herberg aangekom, sê Ek aan Kado: “Vriend, gaan jy nou eers na binne en vertel jou mense dat Ek met My leerlinge uit Essea aangekom het! As Ek die gastekamer binnekom, moet hulle nie in vreugde uitbars, om die vreemdelinge nie voortydig op My opmerksaam te maak nie. En laat hulle My ook nie met “Majesteit” en “Heer”, maar gewoon as `n goeie vriend aanspreek; want Ek kyk tog immers maar net na die hart en nooit na die mond nie. Die rede waarom Ek dit nou so wil hê sal jy later wel insien en begryp. Gaan doen dit nou maar!” 

[10] Kado haas hom nou die huis binne en gee instruksies aan syne, netsoos Ek hom opgedra het. 

[11] Daarop gaan Ek die ruim gastekamer binne, waar `n groot tafel reeds vir Ons gedek was. 

[12] Toe ons binnekom, kom elkeen natuurlik vriendelik na Ons toe. Die vader en moeder van Kado en ook sy vrou en kinders begroet My heel vriendelik en vra My om te gaan sit, aangesien Ek verseker moeg sou wees van die lang reis. Hierdie begroeting was heel goed en maak dat die vreemdelinge geen ag slaan op My en My leerlinge nie. Maar by al die goed gekose bewoordings kry almal trane in die oë van groot vreugde, veral die vader van Kado en die ou, troue dienaar van Kado, wat Apollon heet. Maar Ek versterk dadelik hulle gemoed en so kon hulle My aanwesigheid verder sonder trane verdra. 

[13] Ons gaan dadelik aan tafel sit en die herbergier, Kado, sy vrou en kinders, en op My versoek, ook Apollon, gaan sit die naaste aan My; die moeder van Kado het egter nog besigheid in die kombuis, en sy broers en susters moes die gaste bedien.  

[14] Toe Ons nou heel welgemoed aan die tafel sit, waarop die beste wyn en die beste brood in oorvloed reeds was, wil enkele leerlinge, en vernaamlik ons Judas Iskariot, dadelik daarna gryp, omdat hulle al aansienlik honger was.  

[15] Maar Ek sê: “Omdat julle dit tot nou toe uitgehou het, sal julle ook wel in staat wees om dit nog `n paar oomblikke uit te hou, sonder om van honger of dors om te kom! Wag op die warm spyse; eers as dit op tafel staan, moet julle eers bietjie brood met sout neem en daarna `n klein slukkie wyn, dan sal die aandete julle sterk en fris en opgewek maak, maar andersins julle ledemate en ingewande maar net verswak! Die mens moet ook sy liggaam gesond probeer hou as hy sy siel van droefheid en angs bevry wil sien. Doen julle ook netsoos Ek dit doen!” 

[16] Die leerlinge bedank My vir hierdie raad en volg dit ook op. 

Die Heer en die siek koopman uit Sidon 

7 Enkele vreemdelinge het gemerk dat Ek die leerlinge daardie advies gegee het, en een van hulle, wat `n koopman uit Sidon was, staan op, kom na My toe en sê: “Goeie Vriend, vergewe my dat ek as vreemdeling die vryheid geneem het om U hier aan te spreek! Aan die woorde wat U tot U vriend gerig het, merk ek dat U sonder twyfel `n arts moet wees; ek sou U dus advies wil vra, naamlik wat ek moet doen en gebruik om bevry te word van my maagklagte, wat ek nou al verskeie jare het.” 

[2] Ek sê: “As jy dink dat Ek `n arts is, neem dan ook My raad aan! Eet nie te veel en te vet varkvleis nie, netsoos jy tot nou toe gedoen het, en drink nie die hele dag deur soveel sterk wyn nie, dan sal jou maagklagte wel oorgaan! Dit is My advies as arts; as jy dit opvolg, sal dit jou meer van nut wees as jou alwynsap, wat jou maag wel leeg maak, om hom daarna weer des te meer te kan vul. Die mens leef nie om te eet nie, maar hy eet maar net om te lewe, en daarvoor is geen volgepropte maag en geen daaglikse bedwelming van die senuwees deur so sterk moontlike wyn voor nodig nie.” 

[3] Toe die vreemdeling dit van My gehoor het, sê hy heel verbaas: “U het my tog nog nooit voorheen gesien nie! Hoe kan U so presies weet hoe ek leef?” 

[4] Ek sê: “Werklik, Ek sou wel `n slegte arts moet wees, as Ek by `n sieke nie van sy voorhoof sou kon aflees hoe hy leef en hoe hy aan sy siekte gekom het nie! Doen wat Ek jou aangeraai het en onthou jou van die wellus, dan sal jou maag wel beter word!” 

[5] Die vreemdeling bedank My vir hierdie raad en lê drie goudstukke voor My op die tafel. 

[6] Maar Ek gee dit aan hom terug met die woorde: “Gee dit aan die armes; want Ek het geen goud of silwer nodig, waarna die mense so gretig verlang nie!” 

[7] Die vreemdeling neem sy goud weer terug en sê: “Nou sien ek eers dat U `n egte arts is! As dit beter met my gaan, sal die armes dit honderdvoudig van my kry!” 

[8] Daarmee gaan hy weer na sy tafel, en op die van Ons word die maaltyd opgedien. 

[9] Die spyse bestaan uit baie welbereide visse, drie gebraaide lammers en twintig eweneens gebraaide hoenders en bowendien verskeie soorte edel vrugte. Ons begin dan ook dadelik te eet en elkeen laat hom die spyse, die fyn koringbrood en die wyn goed smaak, en baie gou word dit heel lewendig aan Ons tafel. 

[10] Toe die vreemdelinge merk dat Ons dit aan Ons tafel goed laat smaak, en omdat hulle ook wis dat dit altyd baie duur was om in hierdie herberg te eet, sê die vreemdeling aan wie Ek so juis `n goeie advies vir sy maag gegee het, min of meer saggies aan sy metgeselle: “Ja, nou word dit vir my wel duidelik waarom die arts die drie goudstukke nie van my aanneem nie! Gaste soos Hy en Sy metgeselle, wat so `n duur maaltyd tot Hulle kon neem, het beslis meer skatte as ons, en dan is drie goudstukke natuurlik te min vir so `n Arts, wat al meer as ryk is! Wel, so `n aandmaaltyd kos in hierdie herberg minstens vyfhonderd geldstukke! Ja, ja, wie die bekwaamheid het om `n beroemde arts te wees, is gelukkiger en ryker as `n koning wat, as hy siek geword het, by so `n arts teen betaling van groot skatte hulp moet soek! Want `n koning kan nog so magtig en ryk wees, hy kan homself tog nie genees en van die dood red, as hy siek en swak word nie. Dan laat hy vir baie geld wel van heel ver die beste arts kom wat daar is, en as die arts hom gehelp het, word hy met nog groter somme geld beloon. En by hierdie Arts sal dit seker ook so wees dat Hy by konings en vorste reeds groot somme geld verdien het, en daarom kan Hy ook heel anders lewe as ons, arme kooplui uit Sidon enTirus.” 

[11] My leerlinge hoor hierdie opmerking van die kant van die vreemdeling ook, en Jakobus, die ouere wil hom al in die rede val. 

[12] Maar Ek sê aan hom, ook min of meer saggies: “Laat hulle maar praat en oor Ons oordeel, want daarmee berokken hulle Ons egter geen skade nie! As julle in My Naam aan die mense oor die hele wêreld die evangelie sal verkondig, sal julle nie ontkom aan allerlei oordele wat die mense oor julle vel nie. As hulle blind en dom is, laat die mense dan maar praat, solank hulle oordeel maar geen kwaad in hom dra nie! As dit egter `n kwaadaardige karakter het, dan kan julle diegene wat oor julle oordeel, voor `n regter ter verantwoording roep, of julle verlaat die plek en skud ook die stof van julle voete; dan sal Ek in die verborgene wel die regter wees oor so `n plek en die bewoners daarvan! Ons sal hulle nou dus ook oor Ons laat praat en Ons beoordeel netsoos hulle dit wil en begryp; want geen mens kan oor `n saak of `n omstandigheid `n oordeel vel as met sy eie begrip nie, net so min as wat `n os `n Psalm van Dawid kan sing of `n blinde `n ander blinde kan lei! Daarom moet julle julleself absoluut nie voortaan deur dergelike voorvalle meer van wysie laat afbring nie!”  

[13] Almal gee My gelyk en bedank My vir hierdie raad. 

[14] Maar Apollon sê daarop: “O Majesteit en Heer, U het weliswaar ewig in alles gelyk; maar dit is wel lastig vir ons dat U deur die aanwesigheid van hierdie vreemdelinge niks besonders aan ons kan sê om Uself nie kenbaar te maak nie, en ons U ook niks buitengewoon kan vra nie.” 

[15] Ek sê: “O vriend, maak jou maar nie druk daaroor nie! Voor middernag sal daar nog baie buitengewone dinge gebeur; want omdat Ons dagtaak goed beëindig is, is Ek in `n goeie stemming, en julle moet dit ook almal wees! Maar laat Ons nou eet en drink en Ons in Ons blydskap deur niemand laat steur nie!” 

[16] Daarop eet en drink Ons heel welgemoed, netsoos die vreemdelinge aan die ander tafels. 

`n Harpspeler sing vir die Heer 

8 Omdat daar in Jerigo `n mark was, wat sewe dae geduur het, kom daar, behalwe baie kooplui, ook allerlei goëlaars, fluitspelers, sangers, harp- en lierspelers hierheen, wat in die aande van herberg na herberg trek en die gaste teen `n geringe betaling allerlei dinge laat sien en voorstellings gee; so kom daar ook in Ons herberg `n sanger met `n harp, wat hy goed kon bespeel, en wat bowendien die Psalms van Dawid met `n suiwer stem kon sing. 

[2] Toe hy die kamer binnekom, vra hy die gaste of hy teen `n klein vergoeding mag optree. 

[3] Die vreemdelinge, merendeels Grieke en Romeine, sê: “Ag, gaan weg met jou ou Judese geknars! In die musiek, die goddelike kuns, is immers alleen die Grieke tuis! As die Mense daar aan die hooftafel na jou wil luister, sal ons niks daarteen hê nie; maar van ons sal jy geen beloning kry nie.” 

[4] Daarop kom die arme harpspeler en sanger na Ons tafel en vra of hy vir Ons alleen mag optree. 

[5] En Ek sê vriendelik: “Tree maar op sonder skroom of bedenkings, want Ek ken jou en weet dat jy `n suiwer sanger is, geheel op die wyse van Dawid! Jou beloning sal daarom groot wees!” 

[6] Daarop buig die sanger en harpspeler diep voor Ons, stem sy harp suiwer en sê verbaas: “Werklik, dit is `n goeie saal vir musiek en sang; want so hemels helder en suiwer het ek die snare van my harp nog nooit hoor klink nie!” 

[7] Ek sê: “Wel nou, in daardie geval kan jy wel met jou optrede begin!” 

[8] Daarop gryp die harpspeler met geoefende vingers die snare en laat `n aangrypende voorspel klink. Toe die vreemdelinge die baie suiwer klanke en pragtige melodieë hoor, word hulle stil en luister met gespanne aandag na die kunstenaar. 

[9] Toe die hele saal volkome stil was, begin die kunstenaar onder `n pragtig klinkende begeleiding met `n wondersuiwer en ook baie welluidende stem die volgende Psalm van Dawid te sing: “Sing vir JaHWeH `n nuwe lied; sing vir JaHWeH, julle almal! Sing vir JaHWeH en prys Sy Naam! Verkondig dag na dag Sy heil! Vertel die heidene Sy eer, onder alle volkere Sy wonders; want JaHWeH is hoog verhewe en baie te prys, wonderbaar bo alle gode! Want alle gode der volkere is dooie afgode; JaHWeH alleen het die hemel gemaak. Pragtig en luisterryk staan die vóór Hom en magtig en lofwaardig gaan dit toe in Sy heiligdom. 

[10] Bring JaHWeH, julle volkere, bring JaHWeH eer en mag! Bring JaHWeH eer in Sy Naam, neem geskenke mee en kom in Sy voorhowe! Bid tot JaHWeH in heilige feesgewaad, en laat elkeen Hom vrees! Vertel onder die heidene, dat alleen JaHWeH koning is en Sy ryk berei het so wyd die wêreld strek, sodat die sal bly bestaan, en dat Hy die volkere op regverdige wyse rig! Hemel, verheug jou, en aarde, wees vrolik; laat die see bruis, en alles wat daarin is! Laat die veld vrolik wees, en alles wat daarop is, en laat alle bome in die woud juig voor die oog van JaHWeH; want Hy kom, en Hy kom om die aarde te rig! Die aarde sal Hy rig met geregtigheid en die volkere met Sy waarheid.”(Psalm 96) 

[11] Toe Ons sanger en harpspeler hierdie Psalm tot die einde gesing het, laat hy nog `n naspel hoor en sluit daarmee sy optrede. Toe oorstelp die vreemdelinge hom met lof en byval en erken dat hulle nog nooit in hulle hele lewe iets pragtiger gehoor het nie, sowel wat die snarespel, asook die sang betref; hulle vra hom ook om vergewing vir die feit dat hulle hom so ru en grof bejeën het, maar tegelykertyd vra hulle hom of hy die Psalm nog `n keer wou sing. 

[12] En die sanger vra My of hy dit nog `n keer mag doen. 

[13] En Ek sê: “Doen dit maar, want selfs Dawid het hierdie Psalm nie pragtiger gesing nie!” 

[14] Die sanger sê: “Heer, wie U ookal is - dit het ekself ook nog nooit so gedoen nie! Tydens die sang was dit vir my werklik asof JaHWeH my baie naby was en met welgevalle na my geluister het; en ook kom dit my voor asof hele engelekore met my instem. O, as ek hierdie kuns en stem kon behou, dan sou ek die gelukkigste mens op aarde wees en alle heidene deur my sang tot ons JaHWeH bekeer!”  

[15] Ek sê: “Sing Psalm 96 nou maar nog `n keer, en wees seker daarvan, vrome Samaritaan, dat jy die kuns en die stem sal behou tot aan die einde van jou aardse lewensdae - en in die hemel sal jy voor die troon van die Allerhoogste ewig `n lieflike sanger wees en bly! Maar sing nou!” 

[16] Die sanger sê: “O Heer, U moet volgens alle waarheid `n Profeet wees; want gewone mense praat nie soos U nie! Maar nou genoeg daaroor, want ek moet die Psalm nog `n keer sing!” 

[17] Hierop gryp hy weer die snare en hulle klink nog helderder en suiwerder as die eerste keer, en so was dit ook met sy stem. Al My leerlinge, die herbergier en sy familie en ook die vreemdelinge, was tot trane toe geroer, en Myne aan Ons tafel die meeste, omdat hulle goed geweet het op Wie hierdie Psalm betrekking gehad het. 

Die beloning van die sanger 

9 Toe die sanger die Psalm vir die tweede keer gesing het, steek daar onder die vreemdelinge `n reëlregte storm van lofuitinge en byval op; hulle skenk hom vele goudstukke en nooi hom uit om by hulle aan tafel te kom sit en met hulle te eet en te drink. 

[2] Maar hy (die sanger) sê: “Ek dank julle vir die eer wat julle my bewys het en die aalmoese wat julle my so ryklik geskenk het; maar ek is nog `n streng gelowige Judeër - ook al is ek maar dertig jaar oud - en mag julle spyse nie eet nie. Bowendien het alleen hierdie meneer hier my toestemming gegee om op te tree, en daarom sal ek ook slegs doen wat Hy my sal gebied!” 

[3] Toe prys die vreemdelinge die trou van die kunstenaar, en Ek versoek hom om aan Ons tafel te kom sit en met Ons te eet en te drink - wat hy ook dadelik onder baie dankbetuigings doen. 

[4] Ons herbergier en Kado gaan egter weg en bring die harpspeler `n koninklike aalmoes, wat hy byna nie wil aanneem nie, omdat hy deur die ander tafels al so ryklik bedeel was.  

[5] Maar Ek sê aan hom: “Neem maar aan wat mense jou met vreugde gee; want jy het self `n goeie hart en deel ook die weinige wat jy moeisaam met jou kuns verdien, graag met die armes! En as jy van nou af aan meer verdien, sal jy jou goeie hart ook `n groter werkterrein kan verskaf. Goed doen aan die armes is God welgevallig, en werk en vergaar vir die armes is heerlik in God se oë en word reeds in die lewe en nog meer in die ander lewe altyd beloon.” 

[6] Die harpspeler sê: “Ja, baie welwillende Heer, so is dit, en ek het dit ook altyd geglo, alhoewel dit vir `n lang tyd aan aardse beloning nie baie vir my opgelewer het nie, terwyl ek in hierdie sin tog al byna vyftien jaar trou my swak kuns beoefen het. Maar hierdie keer het ek `n ryk oes ontvang en daarvoor is vir altyd alle lof en eer en al my dank aan JaHWeH God, wat my hierdie keer in my armoede gesien het! Maar nou sou ek U, goeie Majesteit, tog ook iets wil vra, as U my dit barmhartig wil toestaan.” 

[7] Ek sê: “O, heel graag! Vra maar; Ek sal jou die antwoord nie skuldig bly nie!” 

[8] Toe vra die harpspeler aan My: “O goeie Heer, aan wie ek naas God my groot geluk te danke het, hoe ken U al my lewensomstandighede so presies - terwyl ek my tog nie kan herinner dat ek U ooit êrens gesien het nie?”  

[9] Ek sê: “Dit is ook gladnie nodig nie; dit is voldoende as Ek jou al heel dikwels gehoor en gesien het. Kyk, jy het nou hier opgetree en Ons het almal goed na jou gekyk! Ons sal jou dan ook maklik oral weer herken, waar Ons mekaar ookal sal teëkom; maar jy sal Ons almal beslis nie so maklik herken nie, en wel om die eenvoudige, natuurlike rede dat selfs vele duisende mense één mens, wat op `n besondere manier van Ons gepraat het, hom makliker herinner en hom heeltemal kon waarneem, as dat één Mens vele duisende kan onthou voor wie Hy opgetree het. Kyk, dit is die heel natuurlike rede waarom Ek jou moontlik beter kan ken as jy vir My. 

[10] Daar kan ook nog wel ander redes wees, wat jy nou egter nie goed sou begryp nie, ook al sou Ek dit vir jou vertel; daarom is dit vanweë die vreemdelinge beter om daaroor te swyg. Maar jy het so pas self gesê dat Ek miskien wel `n Profeet kon wees, omdat jy in My nabyheid baie beter harp gespeel en gesing het as ooit tevore. As Ek vir jou moontlikerwys `n profeet is, dan kan Ek as sodanig vanuit die Gees van God waarskynlik ook goed weet wat jou lewensomstandighede is. So het jy nou `n natuurlike en `n bonatuurlike rede waarom Ek jou altyd beter kan ken as jy vir My of iemand anders van ons. - Is dit nou vir jou duidelik?”  

[11] Die harpspeler sê: “Ja, goeie en werklik ook baie wyse Heer, ek noem U nie verniet wys nie! Want tydens my omswerwinge op God se goeie aardbodem het ek herhaaldelik ervaar dat werklik goeie mense ook steeds wyse mense was. Maar dat die goeie mense, wat hulle aardse geluk betref, agter gestel is by die harde en slegte mense, is nie die skuld van die skranderheid wat hulle uit hulle wysheid put nie, asof dit minder sou wees as die sluheid van die harde en slegte mense, maar dit kom deur die goedheid van hulle hart, die daaruit voortvloeiende geduld en die liefde vir die waarheid, vir God en selfs vir hulle vyande, wat ten slotte tog ook nog mense is, ook al is hulle blind en doof; en uit dit alles kom eers die egte en ware wysheid voort, wat die verganklike goedere van hierdie wêreld nooit hoër aanslaan as alle groot en waaragtig wyses altyd gedoen het nie. Kyk, waaragtig goeie Heer, ek noem U dan ook `n wyse, omdat ek soveel goedheid in U aantref!” 

[12] Ek sê: “Maar dan is jy uiteindelik ook `n wyse, omdat jy, vir sover Ek weet, ook `n goeie mens is?” 

[13] Die harpspeler sê heel beskeie: “Goeie Heer, daarop sal ek my nooit beroem nie, laat die wyses dit maar beoordeel! Maar oor myself kan ek wel toegee dat ek mense, wat hulleself as heel wys en hooggeleerd beskou, al baie dommer dinge sien doen het, as wat ek ooit gedoen het. Ek is van mening dat dit onteenseglik wyser is om onder alle lewensomstandighede, al is dit hoe ongunstig, sonder enige twyfel te glo in die een, enig ware God en uit egte ontsag vir God en uit liefde Sy heilige gebooie te hou, as swak te word in die geloof, God die rug toe te keer en hom as `n hooggeëerd geleerde mens in alle denkbare genietinge van die wêreld te stort en so te lewe en te handel asof die ander mense heeltemal geen reg op hierdie aarde sou hê nie, terwyl hulle tog ook deur God daarop geplaas is om hulle daarop te beweeg en vir hulleself die noodsaaklike voedsel en orige lewensonderhoud te soek! O goeie, wyse Heer, het ek reg of verkeerd hierin geoordeel?” 

[14] Ek sê: “In alle opsigte korrek en daarom ook egter heel wys! Maar eet en drink nou maar na behoefte!” 

[15] Toe eet en drink die harpspeler na hartelus, omdat hy erg honger en dors was; maar daar was geen vraatsug en nog minder dranksug aan hom te merk nie. 

Die Griek stel die Heer `n vraag oor die skeppingsgeskiedenis 

10 Terwyl Ons harpspeler heel beskeie eet en drink, was die leerlinge erg beïndruk en verwonder hulle nie bietjie oor sy wyse woorde nie. 

[2] Maar Ek sê aan hulle: “Waarom is julle nou so verbaas oor die verstand van Ons sanger? Het julle dan nog nooit gehoor dat God ook altyd verstand gee aan wie Hy werklik tot Sy eer `n bepaalde taak gegee het nie?! Ek sê vir julle: Die taak van hierdie sanger is op hierdie aarde egter nie een van die geringste nie; want deur die groot warmte van sy gesang en snarespel versag hy die harde harte, waardeur die Woord en die ewige waarheid dan maklik binnedring. 

[3] Wanneer Saul die harp van Dawid gehoor het, het sy versteende hart vermurwe en die bose gees het van hom gewyk, en daarom staan daar ook in die Skrif: “Loof JaHWeH God met Psalms, met suiwer stemme en goed gestemde harpe!”Julle moet die harpspeler en sanger sien as iemand netsoos Johannes! 

[4] Met hierdie woorde was die leerlinge heeltemal tevrede en hulle begryp toe die oorsaak van die wyse woorde van die harpspeler. 

[5] Die heidene kon die woorde van die Psalm egter nie tuisbring nie en sê onder mekaar: “Jammer van die kunstenaar! As hy met sy goddelik suiwer stem soos `n tweede Orpheus, ons gode sou besing netsoos Homerus dit beskryf het, dan sal hy in Athene en Rome verafgood word en sal hy groot skatte vergaar!” 

[6] Na `n paar van dergelike niksseggende opmerkings staan dieselfde vreemdeling op wat Ek so pas advies vir sy maag gegee het, kom na Ons tafel en sê, nadat hy die sanger nog `n keer hoog geprys het: “Vergeef my as ek julle miskien steur; maar omdat ons mekaar nou eenmaal as gaste in hierdie eetsaal aangetref het en egter geen rede het om mekaar vyandig te bejeën nie, laat dit ons dan ook oor en weer vergun word om by hierdie egte onverwagse pragtige geleentheid enkele vriendelike woorde te wissel! Want of ons nou heidene en julle Judeërs is, maak altans by my absoluut geen afbreuk aan ons egte menslike waarde nie, en julle skyn, wat dit betref, my mening en lewensbeskouing te deel!” 

[7] Ek sê: “Vriend, teenoor My kan elkeen mens vryuit sê wat hy dink, en jy en jou metgeselle dus ook! Spreek dus maar vryuit as jy iets te sê het!” 

[8] Die Griek sê: “Ons Grieke, wat ervare en ontwikkelde wêreldburgers is, hou ons al lank nie meer besig met al ons gefantaseerde gode nie, en die beter Judeërs heg aan hulle tempel van die een God stellig nie baie meer waarde as ons Grieke en Romeine aan ons veelgodetempels nie. Hierdie harpspeler en sanger sing vir my `n nie-onbekende Psalm van die vroeëre koning van die Judeërs, wat die tweede was in die reeks konings van julle volk en wat Dawid heet. Sy digwerk sit vol verborge goddelike wysheid; maar wat duidelik daarin na vore blyk te kom, is dat die groot, magtige, dappere en ook seëvierende koning, wat één God bely, alle heidene wil verower om hulle ook tot sy geloof te bekeer, omdat dit sy heerskappy baie makliker sou gemaak het en sy aansien by alle volkere sterk sou vergroot het. Maar of hyself wel so ernstig die éen God gevolg het soos sy gedigte laat glo, is `n heel ander vraag! Miskien wel - maar deur baie dinge wat hy gedoen het, sou mens ook die teendeel kon dink! Maar hoe dit ookal sy, Dawid was en bly `n groot en baie gedenkwaardige man in elkeen goeie opsig, en die aarde sal maar op weinig konings van sy soort kon buig; en ek kan die sanger maar net daaroor prys dat hy as streng gelowige Judeër die Psalms van die groot koning tot onderwerp van sy musiek en sangvoorstellings gemaak het. Maar ondanks al sy voortreflikheid is hy tog bietjie eensydig, deurdat hy maar net die Psalms van Dawid sing. As hy, netsoos Orpheus, ook die heilige liedere van ons ou digters sou wou en kon sing, en as sodanig na Athene of Rome sou kom, dan sou hy - netsoos ek al voorheen opgemerk het - groot rykdom kon vergaar! Maar ons sal dit nou laat rus en tot die hoofsaak oorgaan!   

[9] In die Psalm val onder andere hiedie sinsnede my, veral op, wat as volg lui: “Alle gode der volkere is dooie afgode; maar JaHweH (dus die een, lewende God van die Judeërs) het hemel en aarde gemaak”. Sê my tog of dit volgens die volle, bewysbare waarheid ook inderdaad so is! Want ons heidene gaan daarvan uit dat daar, voordat die aarde en die hemel volledig ontwikkel was, `n ongeordende stof aanwesig was, waaruit bepaalde min of meer intelligente kragte, wat ons nie ken nie en wat later deur fantasieryke mense tot afgode gemaak was, die aarde vervolgens geleidelik aan met alles wat sy dra en ook die hemel gevorm het; maar julle laat in ses dae of wel tydsperiodes alles deur één God uit die niks skep. Wat is dan nou waar? Tallose mense in alle dele van die aarde, wat wyd en syd aan ons bekend is, glo met klein verskille dieselfde as ons en wat die oudste Egiptenare ook as `n bykans aantoonbare waarheid geglo het; maar julle staan netso ver van ons geloof af as die hemel van die aarde! Wie het daar nou gelyk, en welke van die twee is waar? As U die waarheid van julle leer kan aantoon, dan laat ek en al my metgeselle ons geloof vaar en word Judeërs; maar anders bly ons wat ons is en sal van die sanger ook nie verlang dat hy ooit na Athene of Rome kom nie.” 

Die Heer genees die Griek wat `n siek maag het 

11 Ek sê: “Vriend, jy vra nou iets heel uitsonderliks van My! Jou verstand sit veels te vol met wêreldse en derhalwe materiële dinge; hoe sal dit dan geestelike dinge kan begryp? Ons egte, ou en ware Judeërs het ons verstand egter gevul met geestelike dinge; daarom is dit vir Ons ook aantoonbaar en kon Ons dit sonder baie moeite begryp. 

[2] Daar bestaan wel `n ooreenkomstige verband tussen wat van die gees en wat van die materie is. As jy tuis sou wees in die wetenskap, sou dit maklik wees om aan jou te toon dat alleen ons ou en suiwer Judeërs die volle waarheid besit, maar dat alle heidene, ondanks al hulle wêreldse wysheid, tog valse en onware leerstellings aanhang; maar die innerlike wetenskap is vir julle vreemd, en langs `n ander weg kan julle moeilik aangetoon word dat ons Judeërs as enigstes die volle waarheid besit. 

[3] Dawid, wat die een, ware God alleen daarom besing het omdat hy nie net in Hom geglo het nie, maar Hom ook gesien en voortdurend met Hom gepraat het. En ons sanger, wat self `n suiwer Judeër is, het heeltemal gelyk dat hy deur sy harpspel en sy gesang alleen aan Hom die eer gee, aan Wie sedert ewigheid as Enige die eer toekom! Daarom moet hy ook vir die heidene, vir wie Dawid na die ou waarheid teruggeroep het, slegs die Psalms van Dawid sing, sodat hulle harte sagter kan word en meer kan oopgaan om die een, ewig ware God te kan herken en te aanbid; en dié God is vir `n waaragtige mens nie so verborge en ontoeganklik as julle gode nie, wat maar net uitgevind en naderhand deur mensehande uit dooie materie gemaak is. Dat dit inderdaad so is, kon Ons jou byna almal ook prakties bewys, hoewel jy daardeur nie nader aan die innerlike, geestelike en dus alleen op sigself lewende waarheid sal staan as nou nie.” 

[4] Die Griek sê: “Vriend, gee my `n praktiese bewys, dan sal ek met al my metgeselle in die God van die Judeërs glo en ook die gebooie hou wat Hy, volgens wat mense sê, gegee het, en bowendien nog vele duisende tot my geloof bekeer!” 

[5] Ek sê: “Goed dan! Ek as `n ware Judeër der Judeërs, wat die een, enig ware God en Heer van hemel en aarde goed ken en ook weet dat Hy bestaan en hoe Hy is, kan vir jou onmiddellik so `n bewys gee. Jy het nog las van jou maag, en daarom durf jy ook byna niks eet of drink nie, hoewel jy voel dat jy nou aansienlik honger en dors begin te kry. Hoeveel het jy op advies van die priesters al nie aan jou afgode geoffer, en hoeveel geneesmiddels het jy nie al gesluk nie! Het dit alles jou kwaal ook maar in die minste versag? Jy sê: “Nee, allermins nie!” Maar Ek wil jou, deur die een, enig ware God van die Judeërs innerlik aan te roep, in één oomblik sodanig help, dat jy nooit meer iets van `n maagkwaal sal merk nie!”  

[6] Die Griek sê: “O Vriend, as Jy dit sonder geneesmiddel kan, glo ek nie alleen in julle God nie en sal ek Hom ook dadelik saam met my metgeselle alle eer bewys, maar dan wil ek Jou ook die helfte van my nie geringe vermoëns skenk!” 

[7] Ek sê: “Vriend, dit het Ek nie nodig nie; want My enig ware en almagtige God gee My en Ons almal altyd wat Ons nodig het. En dus het Ons nie netsoos julle heidene aardse skatte nodig nie; want die skatte van God se Gees in Ons staan eindeloos baie hoër as wat die hele aarde en die hele sigbare hemel werd is, waarvan jy jou dadelik sal oortuig. Kyk, nou roep Ek in Myself in stilte JaHWeH God aan, sodat Hy jou sal genees en jou maag sal sterk - en sê My nou of jou maag al beter is!”  

[8] Nou staan die Griek buitengewoon verbaas en sê: “Ja, nou glo ek sonder enige twyfel dat alleen julle God die enig ware is! Want toe Jy, Vriend, die woorde tot julle God nog maar nouliks uitgespreek het, voel my maag skielik baie goed, selfs beter as wat ek ooit in my gesondste jong jare gevoel het, en die welstand voel ek nog steeds en ek het nou eers erg honger en dors. U enig ware God is vanaf nou tot aan die einde van my lewe al my dank, alle eer en al my diepste hoogagting en oorgawe aan Sy heilige, oppermagtige wil! O, mag Hy ons heidene verlig netsoos Hy julle verlig het, sodat ons Hom steeds grondiger kan leer ken en Hom alleen die juiste, aan Hom welgevallige eer gee! 

[9] En jy, voortreflike Psalmsanger, bly jy maar by jou goeie, ware kuns en besing altyd en oral die eer van die enig ware en egte almagtige God; want alleen Hom kom alle eer toe, nie net van ons mense nie, maar netsoos die Psalm sê, ook van al die geskapene, wat Sy werk is. Want nou sien ek goed in dat alleen Hy alles, die hemel en die aarde, die son, die maan en alle tallose sterre geskape het. Hoe? Daarna sal ek nooit vra nie; want dit is voldoende dat ek nou weet dat Hy heeltemal alleen die oergrond van alle dinge is, en dat alleen Sy wil die eintlike stof van elke bestaan is. In daardie geloof wil en sal ek voortaan lewe, handel, dink en ten slotte ook sterf. 

[10] Maar Jy, dierbare, van God se Gees vervulde Vriend, dank ek ook, omdat Jy my in hierdie so belangrike lewenskwessie so getrou en volgens waarheid onderrig het, waardeur ek byna nog meer gehelp is as deur die genees van my maag, wat so sleg daaraan toe was. Maar omdat ek nou egter lus het vir spys en drank, sal ek nou weer aan ons tafel gaan sit en my liggaam met mate verkwik en versterk!” 

[11] Ek sê: “Doen dit sonder enige vrees en bid God vóór die eet of Hy nie vir jou en alle mense die spyse en die drank wil seën nie; dan sal Hy so `n bede altyd verhoor, en alle vir mense bedoelde voedsel, sal heel bevorderlik vir jou wees en jou liggaam waarlik voed en versterk! So is dit en bly dit!” 

[12] Na hierdie woorde van My begewe die Griek hom baie dankbaar weer na sy tafel, bid God om Sy seën en eet en drink vervolgens met `n opgewekte gemoed, en het geen angs meer dat een of ander spys en drank hom sou skaad nie. Wat die een Griek nou egter doen, dit doen ook al sy vele metgeselle en hulle eet en drink daarna met baie genoeë en vreugde verder; en ook spreek hulle baie met mekaar oor die waarheid met betrekking tot die bestaan van die God van die Judeërs, en hulle bly hulle maar daaroor verwonder dat die ware God van die Judeërs die mense, wat eg in Hom glo, al hulle vertroue op Hom stel en Sy gebooie hou, soseer met Sy mag ondersteun dat mens ten slotte haas sou kon dink dat hulleself gode was. 

[13] Na enkele sulke gesprekke, waar Ons die gebeurtenisse in Essea bespreek, staan die nou volledig versadigde Grieke op, dank die ware God van die Judeërs vir Sy seën en vra Hom in gebed, of Hy altyd met die barmhartigheid by hulle sou wil bly en ook by alle mense wat Hom daarom in geloof en vertroue sou smeek. 

Die Heer spreek vermanende woorde tot die Grieke 

12 Daarop kom die Griek weer na My toe en sê: “Dierbare Vriend, was dit goed so, met ons bede en ons dank?” 

[2] Ek sê: “Jy het kinders tuis, waarvan jy baie hou; as hulle honger het en jou om brood vra, sal jy hulle dan die brood as seën van jou vaderlike liefde weerhou, as hulle jou daar op `n dom, aangeleerde manier daarom vra? As mens en heiden kyk jy immers maar net na die hart van jou kinders, en hulle gebrabbel is vir jou meer werd as die mees elegante toespraak van `n geoefende redenaar. Hoeveel te meer kyk God, wat die enig ware Vader van alle mense is, slegs na hulle harte en nie na die ydele woorde van hulle mond en of hulle mooi gevorm is nie! 

[3] Ook al was julle bede en julle dank gehul in eenvoudige woorde, hulle kom uit julle hart, en daarom behaag hulle die enig ware Vader van die mense in die hemel ook eg. Bly so, dan sal julle terselfdertyd ook nog `n hoër lig uit die hemele gegee word! Wend julle altyd in die volle liefde van julle hart tot God, die ewige Vader in die hemel; dan sal Hy julle altyd met die lewende lig van die ewige waarheid in Hom na julle wend! 

[4] Maar om God eg lief te hê, moet julle ook julle naaste liefhê soos julleself en niemand onreg aandoen nie. Wat julle nie wil dat mens julle aandoen nie, doen dit ook nie aan julle medemense nie! Ek bedoel dat julle dit met verstand en wysheid moet toepas; want anders sou `n roofmoordenaar ook kon verlang dat mens hom nie agtervolg en aan die gereg oorlewer nie, omdat hyself ook niemand met die bedoeling agtervolg nie - en nog baie meer van dergelike ongerymdhede. 

[5] Wie sy medemense dus getrou en verstandig en sodoende ook werklik liefhet, het ook God lief en word op sy beurt ook deur God bemin. Maar wie sy naaste, wat hy tog sien, nie liefhet nie, hoe kan hy God dan liefhê, wat hy nie met sy oë kan sien of met sy ore kan hoor nie?  

[6] Julle is handelaars en geldwisselaars, en julle het dan ook `n groot wins liewer as `n klein wins, en vind dit ook meer korrek. Maar Ek sê vir julle, wees voortaan regverdig in alles, en bedink: Netsoos julle dit liewer wil hê dat `n ander regverdig en billik teenoor julle is, moet julle ook teenoor julle naaste regverdig en billik wees in prys, maat en gewig! Want met dieselfde maat, prys en gewig waarmee julle jul medemense bedien, sal JaHWeH, God en Vader in die hemel, julle op julle beurt vergeld. Leuenaars en bedrieërs in welke lewensomstandigheid hier op aarde ookal, word nie deur God gesien nie en sal Sy ewige lewensryk nie binnegaan nie. Dit kan Ek julle wel sê, omdat Ek God en Sy ryk en Sy ewige heerserstroon en Sy wil baie goed ken. 

[7] As julle dit begryp het, handel dan ook daarna, dan sal die ware en lewende seën nie van julle weggeneem word nie! As iemand in `n koninkryk die wette van die koning ken en die ook steeds trou opvolg, en die koning weet dit, dan sal hy die mens welgesind wees, hom ag en liefhê en hom ook maklik `n amp verleen as beloning vir sy trou. Noudat julle van My die wil van die een, ware God verneem het, weet julle ook om daarvolgens te handel, dan sal julle barmhartigheid by God vind!” 

[8] Die Griek sê: “Vriend, ons dank jou vir die werklik baie wyse onderrig en belowe Jou, dat ons van nou af aan getrou daarvolgens sal lewe en handel! Maar omdat dit nog nie so laat in die aand is nie en ek uit Jou woorde en uit wat Jy aan my gedoen het, afgelei het dat Jy die enig ware God baie goed ken en ook Sy liefde en vriendskap geniet, omdat Jy volledig volgens Sy wil leef en handel, kan Jy ons vanuit die goddelike lig in Jou tog ook nog wel enigsins uitlê, hoe God sonder stof of materie hierdie aarde uit Homself kon geskep het. Ek het weliswaar al gesê dat die stof, waaruit alles geskape is, enkel en alleen bestaan uit die almagtige wil van God; maar desondanks vra ek my nog af hoe dit moontlik is dat uit die suiwer wil van God die stof en die materie ontstaan het. As ons Grieke ons ook maar enige voorstelling daarvan sou kon maak, sou ons buitengewoon tevrede wees.” 

[9] Ek sê: “Julle verlang werklik dinge wat die verstand van `n mens nooit heeltemal kan begryp nie; en as hy ook maar `n klein bietjie meer sou begryp van die diepste geheime van God se ryk, sou hy daardeur nie digter by God se liefde kom nie! Want niemand kan weet wat in God is as alleen God se gees nie; maar wie God se gebooie hou en Hom bo alles liefhet, ontvang ook God se Gees in sy hart en deel dan ook in God se diepste geheime. 

[10] Doen dus wat Ek julle aangeraai het; daardeur sal julle in alle hoëre wysheid binnegelei word, en dan sal dit wat nou vir julle onbegryplik en onmoontlik voorkom, netso duidelik en insigtelik word as die speelgoed van julle kinders! 

[11] Maar Ek wil julle nog `n bewys gee, dat God se wil in Homself alles is, ten eerste suiwer as Gees en vervolgens ook as stof en materie; bring daarvoor `n volkome leë kraffie vir My van julle tafel!” 

[12] Onmiddellik bring `n ander Griek `n volkome leë kraffie en sit dit voor My op tafel, met die woorde: “Kyk, vriend van God, hier is `n kraffie, wat tot op die laaste druppel leeg is!” 

[13] Ek sê: “Mooi, let nou goed op en neem die kraffie in jou hande! Sien, hoe hy nog leeg en selfs heeltemal droog is! Maar nou wil Ek vanuit God se wil in My, dat die behoorlike groot kraffie op dieselfde oomblik vol word met die suiwerste en beste wyn, wat julle dan kan drink om julle ledemate te versterk!” 

[14] Ek het dit nog nie gesê nie, of die kraffie was al vol baie goeie wyn. 

[15] Toe die twee Grieke dit heel duidelik sien, sê hulle hoogs verbaas: “Ja, nou het ons duidelik gesien dat die wil van die een, ware God alles in alles is, en daarom aan Hom alleen alle eer! Ons hoef gladnie te weet hoe dit moontlik is nie, maar dit is voldoende dat ons weet dat dit so en nie anders is en kan wees nie.” 

[16] Ek sê: “Wel, noudat julle die wyn het, wat ewe goed volgens die wil van God is as die wyn wat julle tuis in groot hoeveelhede in sakke besit, moet julle ook daarvan drink en sê, hoe dit vir julle smaak!” 

[17] Toe proe die Grieke die wyn en bly hulle alweer voortdurend verbaas oor die kwaliteit en krag daarvan. 
Die brutale akrobate en hulle verdiende bestraffing 

13 Terwyl die Grieke nog vol lofuitinge is oor die wonder met hulle kraffie, kom daar nog `n geselskap van `n tipe artieste, wat Grieke was. Hulle kuns was dat hulle allerlei akrobatiese bewegings en spronge kon maak. Hulle vra ook aan die herbergier, wat hulle ken, of hulle hulle armsalige kuns vir die gaste mag vertoon. 

[2] Die herbergier vra hierdie keer egter ook aan My of hy hulle dit moes toestaan. 

[3] Ek sê: “Jy is meester in jou eie huis en kan doen wat jy goeddunk! Daarmee het Ons niks te maak nie en Ons sal Ons ook nie druk maak oor hulle heidense voorstelling nie. Ek moet baie dwaashede van die mense met alle geduld en lankmoedigheid verdra; waarom sou Ek hierdie domheid dan nie ook verdra nie? Maar vra die Grieke of hulle nou so `n niksseggende en vir die mensdom totaal nuttelose voorstelling begeer! As hulle dit graag wil, kan hulle Ons deur hierdie armsalige mense `n paar van hulle kunste laat vertoon; maar as die Grieke dit nie graag wil nie, kan hulle hierdie akrobate ook laat gaan.” 

[4] Daarop gaan die herbergier weg en pleeg oorleg met die Grieke. 

[5] Maar hierdie sê (die Grieke): “Vriend, ons het hier die hoogste van alle kunste gehoor en gesien en hou ons nou vol met die enig ware God van die Judeërs besig, en dan deug dergelike baie te onnosele, en vir die mense nuttelose kunste, nie meer in ons oë nie. Bowendien ken ons die akrobate en hulle kunste al lankal en wil dit nie nog een keer leer ken nie, en daarom kan hulle, wat ons betref, gaan netsoos hulle gekom het. 

[6] Toe die herbergier die heel goeie antwoord van die Grieke kry, sê hy aan die akrobate: “Aangesien niemand iets begeer om te sien van julle volkome nuttelose kuns nie, kan julle weer gaan netsoos julle gekom het!” 

[7] Met daardie antwoord was die akrobate nie baie tevrede nie, en die leier van hulle groep sê: “Heer, ons het met ons kuns byna die helfte van die wêreld rondgereis en is oral baie bewonder; dit is ons nog nooit geweier om `n voorstelling te gee nie! Ons is op die minste egte halfgode en is die vernaamste gunstelinge van die groot god Mars, netsoos van Apollo en die nege Musen, en die sal hulle op die huis wreek vir die smaad wat ons hier aangedoen is!” 

[8] Heel opgewek sê die herbergier: “Sedert ons almal in die huis die een en enige ware God van die Judeërs leer ken het, het ons vir die dooie gode van die Egiptenare, Grieke en Romeine werklik geen enkele vrees meer nie; julle kan ons dus met julle afgode dreig soveel julle wil; dit sal nie ons rus in die minste versteur nie. 

[9] Maar as julle, netsoos julle sê, reeds die helfte van die wêreld rondgereis het en sekerlik ook al groot skatte en rykdomme vergaar het, reis dan as egte halfgode ook nog deur die ander helfte van die wêreld en laat julle hoog eer, netsoos julle wil, maar laat ons met rus! Maar as julle hier rusie wil maak omdat niemand hier iets van julle kuns wil sien nie, dan sou dit julle wel duur te staan kon kom; want hier aan my tafel is `n baie magtige Heer, vir wie niks onmoontlik is nie. Hy sou sekerlik in staat wees om julle vir julle opdringerigheid heel gevoelig te tugtig! Gaan nou dus liewer maar gediend my huis uit!” 

[10] Die leier sê, baie verbolge (woedend): “Aangesien jy nou geen vrees meer het vir die verhewe gode, wat jy dood en onbeduidend noem in vergelyking met die fabelagtige God van die Judeërs, wat niks anders is as `n ydele fantasie nie, weet dan, jou veragter van die gode: Ek is self die god Mars en ek sal weet hoe om die land deur oorlog, honger en pes ten gronde te rig! As god het ek geen enkele vrees vir een of ander almagtige Judeër aan jou tafel nie!” 

[11] Hierop sê Ek egter aan die leier: “Mars”: “Brutale heiden, maak nou dat jy wegkom - anders sal jy die mag van die enig ware God van die Judeërs te proe kry!” 

[12] Na hierdie woorde van My word die leier eers egter grof en begin hom teen My op te stel. 

[13] Maar Ek waarsku hom nog `n keer, en omdat hy nog nie wil weggaan nie, sê Ek aan hom: “Omdat jy op My bevel nie wil weggaan nie, sal Ek jou en jou geselskap deur die krag en mag van die God van die Judeërs nou op dieselfde oomblik verwyder na honderd dagreise ver hiervandaan; daar kan jy jou dan as die god Mars deur die More laat aanbid! En nou dus, weg met julle! 

[14] Toe Ek dit gesê het, verdwyn die boosaardige akrobate oombliklik en word verplaas na die More in Afrika, wat ons al in Caesarea Philippi leer ken het, waar hulle in die leer wat van My uitgegaan het, onderrig was en so My leerlinge geword het. 

[15] Daarna spreek Ons nog oor baie dinge en ook oor die snelle verwydering van die sogenaamde halfgode. 

[16] Ondertussen het dit middernag geword, en Ons begeef Ons ter ruste. 

[17] Ook die harpspeler en sanger bly by Ons; hy begin te begryp vir wie hy sy Psalms gesing het, en daarom word sy liefde vir My dan ook steeds sterker. 

Wat die Grieke dink van die verdwyning van die akrobate 

14 Die Grieke bly egter die hele nag op en het nog hulle vertwyfeling oor die plotselinge verdwyning van die akrobate, en hulle vra Ons af of Ek dit wel ernstig met hulle gemeen het, en of Ek hulle deur God se mag in My miskien maar net na buite gejaag het na `n ander deel van die stad. 

[2] Die eerste spreker sê: “Wat my betref is ek van mening dat die magtige Vriend van die een, ware God absoluut nooit iets maar net pro forma sê nie; maar wat Hy eenmaal in verbondenheid met die innerlike, in Hom wonende krag van JaHWeH vas uitspreek, dit ook presies gebeur netsoos Hy dit gesê het. En daarom sal die akrobate hulle nou dan ook al ver in Afrika bevind, waar Hy `n plek vir hulle bestem het!”  

[3] `n Ander sê: “As hulle daar met `n groter snelheid as van die bliksem deur die lug heen geslinger is - wat tog wel die mees waarskynlike is - dan sal dit hulle op so `n tog seker nie so goed vergaan het nie!” 

[4] Die eerste Griek sê: “Daaroor maak ek my nie besorg nie; want in Sy magwoord het Hy niks laat blyk van `n beskadiging van die akrobate nie; en daarom dink ek dat hulle hulle wonderbaarlike tog ongedeerd gemaak het. Hoe dit hulle egter op die nuwe en totaal onbekende plek verder sal verloop, is natuurlik `n heel ander saak. Maar wie weet waarom Hy dit so laat gebeur het? Miskien is daar met ons armsalige kunstenaars ook nog `n goeie doel te bereik?” 

[5] Hierdie mening was die ander Grieke weldra ook toegedaan, en terwyl hulle so praat sluimer hulle teen die môre aan hulle tafel in. 

[6] Ekself slaap hierdie keer met die leerlinge in `n egte slaapvertrek totdat die son heeltemal opgegaan het; want vanweë die vele markliede wou Ek nie te vroeg met die leerlinge in die openbaar verskyn nie, omdat hulle My dan sou herken het - en dit sou in die stad onder die mense `n opsien gebaar het, wat My voortydig bekend sou maak. En so bly Ek dan ook tot byna teen die middag in die herberg. 

[7] Toe Ek met die leerlinge weer die groot gastekamer binnekom, was ons Grieke ook al wakker en sit al welgemoed aan die oggendmaal wat vir hulle berei is en begroet My allervriendelik. 

[8] Daar word nou ook vir Ons `n oggendmaal berei, en Ons gaan dan ook dadelik aan tafel om dit te nuttig. 

[9] Toe die Grieke hulle oggendmaal beëindig het, vra hulle My dadelik na die waarskynlik baie treurige lot van die god-weet-waarheen geslingerde akrobate, en Ek vertel hulle ook hoe dit met hulle gaan en verder sou gaan, en wat hulle verder sou doen. 

[10] Daarmee was die Grieke tevrede, vra My nog `n keer om die seën van JaHWeH en begeef hulle vinnig na die mark om sake te doen. 

[11] Maar Ek sê aan hulle dat hulle My nie vóór die middag teenoor hulle mede-kooplui moes bekendmaak nie - wat hulle My ook belowe; en vir sover moontlik hou hulle hulle belofte ook. 

[12] Toe Ons Grieke weg was, vra die leerlinge My: “Heer, tot die middag het ons nog `n paar uur! Moet ons dit heeltemal werkeloos deurbring of is daar nog iets vir ons om te doen?” 

[13] Ek sê: “Ons is nou al byna twee en `n half jaar saam, en julle het weinig anders te doen gehad as om My oral te begelei, na My te luister en vol verbasing na My dade te kyk, en daarby het julle nooit honger of dors gely nie en het nooit naak rondgeloop nie. As julle dit al solank uitgehou het, sonder om iets besonders te doen, dan sal julle dit waarskynlik ook vandag tot die middag wel uithou sonder om iets besonders te doen! 

[14] As Ek nie meer liggaamlik by julle sal wees en My amp aan julle sal oordra nie, sal julle nog genoeg te doen hê; nou is dit julle werk om oral My getuies te wees. Dit sal egter nie so lank duur voor Ons ook hier in huis iets te doene kry nie, en dan sal die tyd vir julle maar al te vinnig verloop!” 

[15] Met dié antwoord was die leerlinge weer tevrede, bly rustig aan tafel sit en praat met die leerlinge van Johannes (die doper). 

[16] My leerling Johannes neem sy skryfmateriaal uit die reistas wat hy steeds by hom gedra het en maak baie kort aantekeninge oor Ons reis en Ons dade van Jerigo na Essea en vandaar weer na Jerigo. 

[17] Self spreek Ek met die herbergier, met sy seun Kado en met sy ou dienaar Apollon oor verskeie, meer wêreldse dinge wat van nut was in landboukundige aangeleenthede, waarvoor die drietal My baie bedank, omdat hulle dergelike middele om die landbou te bevorder tevore gladnie geken het nie. 

`n Regsitting in die herberg 

15 Terwyl Ons so `n uur lank met mekaar gepraat het, ontstaan daar op die plein voor die huis van Ons herbergier `n ongewone groot lawaai, en binne enkele oomblikke het hulle baie volk daar versamel. Dit lok ook enkele van My leerlinge na die vensters van die saal.  

[2] Maar Ek roep hulle terug en sê: “Waarom so nuuskierig? Ons sal verseker nog vroeg genoeg hoor wat daar aan die gang is! Iets opbouend is dit verseker nie, en wat sleg is, kom `n mens altyd nog vroeg genoeg te wete, ook al hoor mens dit eers later.” 

[3] Daarop keer die nuuskierige leerlinge weer terug na die tafel. 

[4] Maar dit duur nie lank nie, of daar bring verskeie kooplui met baie woedende gesigte drie berugte diewe wat stewig met toue vasgebind is, wat in die gedrang geld en ook ander dinge by die kooplui gesteel het, die gastekamer van die herbergier binne, om hulle aan te kla. Die herbergier was in hierdie stad naamlik `n soort burgemeester en markregter; hy moes die diewe verhoor en hulle daarna oordra aan die hoofregbank, wat hulle `n straf moes oplê. 

[5] Vir die herbergier was die voorval egter onaangenaam vanweë die feit dat Ek daar was. Maar wat kon hy doen? Hy moes die kooplui en nog ander getuies aanhoor en die drie reeds alom bekende diewe in versekerde bewaring stel. 

[6] Toe die kooplui hulle gesteelde ware weer terugkry, gaan hulle vinnig weer na hulle verkoopkrame. 

[7] Maar Ek sê aan die herbergier: “Vriend, noudat daar behalwe Ons tog niemand hier is nie, kan jy die drie diewe uit die afgeslote kamer hierheen bring, dan sal Ek met hulle praat!” 

[8] Dit doen die herbergier, en die drie diewe word deur sy knegte na Ons toe gebring. 

[9] Toe hulle voor My staan, spreek Ek hulle as volg toe: “Julle is Judeërs uit die streek nie ver van Bethlehem nie. Het julle die wet van God nie geleer nie, waarin staan dat `n mens nie moet steel nie? Wie gee julle die reg om te handel in stryd met God se wette? Spreek eerlik en openlik, as julle nie `n nog swaarder straf wil kry as dit wat julle tog al te wagte staan as gevolg van julle misdaad!” 

[10] Op hierdie woorde sê een van die drie diewe: “Heer, wees barmhartig en betoon medelye, dan sal ek U van begin tot einde presies vertel hoe dit alles gebeur het! Kyk, ons is drie broers, en ons ouers besit inderdaad in die omgewing van die stad van Dawid `n huis en `n stuk grond; hulle was saam met ons en ons vier susters, wat wel die mooiste meisies van die hele streek was, baie goeie en vrome mense en ook welgesteld. 

[11] Ons vader sterf egter enkele jare voor ons moeder, wat haar steeds baie opgehou het met die priesters, veral die in Jerusalem; en dit wat aan haar met `n vroom gesig gesê word, neem sy aan as God se Woord. 

[12] Die vrome godsdienare maak egter maar al te gou gebruik van die blinde liggelowigheid van ons moeder; hulle spieël haar die hemel buitengewoon pragtig voor in die mees bonte kleure; die hel (sheoul) daarenteen so verskriklik afskuwelik as wat `n mens hom in sy boosaardigste fantasie maar kan voorstel. Om te sorg dat ons moeder reeds op hierdie wêreld volkome verseker kon wees van die hemel, raai die ontsettend vrome priesters haar aan om alles te verkoop en die geld aan die tempel te offer; ook ons vier susters moes hulle aan die tempel gee, om daarvoor te sorg dat so hulle maagdelike reinheid en kuisheid bewaar sou bly. Want as een van haar dogters haar vóór die huwelik aan `n man sou gee, sou die sonde die siel van ons moeder vir ewig tot die diepste afgrond van die hel verdoem. As ons moeder egter sou doen wat hy as priester, wat dag in en dag uit met God omgaan en Sy wil ken, haar aanraai, dan sou sy na die afval van haar liggaam, nie net dadelik in die hemelse paradys kom nie, maar sy sou tot nog grotere heiliging van haar siel, ook deur die tempel versorg word in die heilige tehuis vir weduwees, waar op sabbats- en hoogtydae die vroomste weduwees deur God se engele bedien word en geen duiwel hulle siel meer kon nader om dit te verlei nie. 

[13] Dit was vir ons moeder dieselfde as wanneer JaHWeH haar dit onder bliksem en donder vanaf die berg Sinai sou verkondig het. 

[14] Ons die drie seuns, wat die geslepe bedoeling van die tempeldienare al `n bietjie deursien het, raai ons moeder af om dit te doen; maar dit help niks en binne kort tyd verkoop sy alles, en ons moes haar ook nog help om die swaar geld na die tempel te bring. 

[15] Verdrietig vra ons toe aan die owerste in die tempel wat ons, noudat ons tot die bedelstaf gebring was, nou eintlik moes doen. “Wie sal daar vir ons sorg, en waar sal ons `n betrekking en brood vind?” 

[16] Toe gee die owerste ons drie silwerstukke en aan elkeen van ons `n pakkie, waarin daar `n paar relikwieë was, en sê: “Van hierdie drie silwerstukke kan julle sewe dae lewe, en die krag van God, wat op wonderbare wyse aanwesig is in die drie heilige pakkies, sal julle help om alles wat julle sal onderneem tot julle geluk te laat slaag. As julle hierdie pakkies besit kan julle ook steel en roof, net nie moor nie, behalwe in geval van nood `n ryk heiden of ook `n Samaritaan; deur God sal julle dit nie as sonde aangereken word nie, omdat julle deur die vrome en God buitengewoon welgevallige daad van julle moeder in Sy oë geregverdig en as engele geheilig is!” Daarop bestryk hy ons met `n staf en sê ons dat ons moes gaan.” 

Die lewensverhaal van die rowers 

16 (Die drie rowers:) “Aanvanklik was ons heel verdrietig en gaan huilend terug na ons streek, om daar `n heenkome te vind. Ons vind ook werk, maar dit was so ellendig, erger kon dit werklik nie. Van enige loon was daar glad niks ter sprake nie. Vir etes wat te sleg vir varke was, moes ons byna dag en nag hard werk en was ondanks al ons vlyt altyd maar net uitgeskel en het maar net aanmerkings gekry; en as ons `n ander, miskien tog beter betrekking gesoek het, dan kry ons in plaas van `n beter een, maar net `n nog slegter een. 

[2] So het ons vyf jaar lank meer as menige heidense slaaf gely, en omdat die mense ons nêrens `n loon in geld gegee het nie en ons ook insien hoe skandelik ons deur die tempeldienare van al ons goedere beroof was, onder die vermomming “ter ere van JaHWeH”, en ook steeds duideliker begin in te sien dat die tempel in Jerusalem geen godshuis nie, maar werklik `n rowershool en `n moordkuil is, verloor ons ook al ons geloof in `n God, en die hele leer van Moses en die profete beskou ons slegs as mensewerk, waarmee die slimmer en lui mense deur middel van die hande van arm en liggelowige blinde mense `n stewige fort vir hulleself gebou het, om die mense van daaruit te verkneg, vir hulle te laat werk en hulleself daarby in `n lewe vol genot vet te mes.  

[3] Of ons onsself in die eerder genoemde vyf ellendige jare ook aan diefstal gewaag het? Nee! Omdat ons geloof in `n alsiende God ons nog daarvan afgehou het. Maar na die tyd begin ons onsself steeds ernstiger af te vra of daar wel `n God bestaan - en steeds luider verneem ons in al ons ervarings die antwoord: Nee, daar bestaan niks nie! Alles is skyn en leuens, deur lui en fantasieryke mense bedink vir hulle aardse welsyn! Slegs ons, wat buite ons skuld arm mense geword het, moet ons aan die wette hou en in `n God glo; die rykes en werkskuwes hoef dit nie, omdat hulle weet dat daar van Moses en al die profete nie die kleinste woordjie waar is nie. Want as dit anders was, sou hulle self tog gelowig moes gewees het en die wette nageleef het, wat op sigself wel baie goed is vir die saamleef van die mense op aarde, maar tog geen morele geestelike waarde in sigself het nie; want as hulle dit sou gehad het, sou tog veral die priesters streng volgens die wette moes lewe, as `n voorbeeld vir die blinde leke. 

[4] Kortom, deur sulke diepgaande oorwegings in ons ellende, en as gevolg van die feit dat al ons vele gebede, wat ons onder baie trane na die sterre opgestuur het, steeds totaal onverhoord bly, en nog meer toe ons hoor dat ons moeder opvallend vinnig na haar intrede in daardie tehuis baie ellendig gesterf het en dat ons mooi susters deur die fariseërs byna tot die dood toe onteer was, was dit heeltemal afgeloop met al ons geloof, en ons besluit om ons op die slegte mensdom te wreek en onsself nie meer, om die mensdom `n genoeë te doen, soos liggelowige, blinde dwase te gedra nie. 

[5] Ons begin ons aan die rykdomme van die welgesteldes te vergryp, en deur ons sluheid geluk dit steeds om heelhuids daarvan af te kom. Dit gee ons tog nog `n bietjie vertroue in ons pakkette, en vir `n paar jaar lank gaan dit met ons besigheid baie goed. Hierdie keer was ons egter nie versigtig genoeg nie en ons was gegryp, maar dit maak vir ons niks saak nie; want ons is al gewoond aan alle moontlike ellende en ons het al lankal heeltemal genoeg van die lewe gehad, en elkeen van ons verlang na die dood. Maar voordat ons uiteindelik aan die kruis gebind word, moet die mees afskuwelike vloek hardop uitgespreek word oor die hele aarde, oor alle mense en ander skepsels, oor die son, die maan en die sterre en oor die natuurkrag wat ons tot so `n ellendige lewe geroep het; ons sal die mense laat sien hoe dit daar met hulle enig ware God, Sy wette en Sy priesters voor staan en wat hulle werd is.  

[6] Tot nou toe het ons weliswaar nog geen moord begaan nie, en wel omdat ons, ellendiges, elkeen sy ellendige lewe gun en niemand uit sy groot ellende wil bevry nie - maar wie hom op straat teen ons verset, word flink deur ons toegetakel; want elke druppel barmhartige bloed uit ons hart is al lankal vervloei. Werklik, as ons alle mense éénsklaps op die hele aarde sou kon vernietig, dan sou dit vir ons `n baie groot verkwikking wees, en dan sou die een of ander harde en dowe God vir Sy tirannieke genoeë uit die poele en moerasse weer ander ellendige menslike skepsels aanmekaar kon sit! 

[7] Nou weet U alles, streng Heer en Regter, en U kan na U goeddunke oor ons ellendiges oordeel; maar bedink wel vooraf wie en wat die skuld van ons ellende was! Ons het getrou, volgens waarheid en openlik gepraat, netsoos U gevra het.” 

Die verontwaardiging en goeie bedoeling van die herbergier 

17 Toe die een dief dit alles aan My gesê het, slaan die herbergier, netsoos Kado en die ou Apollon, sy hande drie keer bo sy hoof teen mekaar en sê: “Nee, Majesteit en Heer, wat ek nou oor die fariseërs in Jerusalem gehoor het, vervul my hele gemoed reëlreg met woede en drif, en ek begryp werklik nie hoe `n God, wat U ons op die mees waaragtige en lewende wyse laat leer ken het, sulke gruwels soveel jare lank met `n werklik onbegryplike geduld kan aansien en hoe Hy sulke misdade kan toelaat. Vergeleke met sulke priesters is die straatdiewe en rowers nog ware engele! 

[2] Werklik, as hierdie drie mense daardeur so ellendig daaraan toe is, netsoos die een getuig het, dan verdien ten eerste die ellendige tempeldienare, wat erger handel as die heidense furieë, om met één slag vernietig te word, en in die tweede plek verdien hierdie drie mense nie net geen straf nie, maar nog `n beloning; want dat hulle geword het soos wat hulle nou voor ons staan, dit is tog seker deur niemand anders as die verdoemenswaardige priesters nie, wat hulle oral hoog laat eer en aanbid as dienare van die een, enige ware God, maar as mense alle wilde en verskeurende diere in woude en woestyne in wreedheid hemelhoog oortref. 

[3] Majesteit en Heer, dit sou nou tog egter tyd wees om oor die werklik helse gebroedsel `n vernietigende oordeel te laat losbars; want hierdie ergstes van alle ergstes moet wel so `n groot aantal gruwels teen hulle medemense begaan het, dat geen mens die aantal daarvan meer kan uitspreek nie! Maar hierdie drie mense gaan my as heiden eg ter harte, en ek sal hulle geen straf oplê nie, maar hulle vrylaat, en hulle moet en sal hulle lewe lank in my huis `n goeie heenkome hê en my as troue getuies steeds tersyde staan, wanneer dit daarom gaan om die duiwels in die tempel in Jerusalem so kragtig moontlik teen te werk. Laat daar nou maar net weer so `n Judese priester by my kom, netsoos heel dikwels gebeur het, met `n klag oor iemand van wie hy nog `n tiende te in het. Dan sal ek hom wel sê hoe hy heet, en watter reg hy van my kan verwag! En as ek eenmaal die tydelike verlaat het, dan sal my dierbare seun Kado wel in my gees weet om daarmee deur te gaan.” 

[4] Hierna wend hy (Apollon) hom vriendelik tot die drie diewe en sê: “Is julle tevrede met my oordeel, en wil julle my aanbod aanneem?” 

[5] Die een, wat al voorheen gespreek het, sê: “Wel, onder die heidene is daar dus nog egte mense, wat mens nie meer aantref onder die Judeërs nie, wat hulle brutaalweg die uitverkore volk van JaHWeH en kinders van God noem, maar daarby in werklikheid kinders van alle duiwels is! Met groot blydskap en `n baie dankbare hart neem ons u aanbod aan en wil u trouer dien as iemand wat u tot u trouste dienare gereken het. Van nou af aan wil ons die goeie doen vanweë die goeie en die waarheid verkies terwille van haarself tot rigsnoer vir ons verdere lewe; en nie `n hel, wat volgens die Judeërs vir die siele aan die anderkant `n straf is vir hulle sondes, sal ons weerhou van die kwaad nie, en nie `n hemel, as ewige beloning van die siele vir hulle goeie dade, sal ons aanspoor tot die goeie en ware, maar die goeie en ware op sigself sal ons mees waaragtige hemel wees, en ons sal met al ons kragte ywerig daarna strewe ons die hemel ons eie te maak. 

[6] Maar nou vra ons u om ons van ons boeie te bevry; want ons het dit egter nie verdien om dit te moet dra nie. Werklik goeie mense sal dit ook goed insien, en `n regverdige regter sou liewer diegene meedoënloos moet tugtig wat deur hulle onbarmhartige handelswyse die mense tot misdadigers maak, en nie soseer die misdadigers wat maar net deur nood, vertwyfeling en woede oor die grenslose en onbeskaamde slegtheid van die mense gedwing word tot handelings, wat op sigself weliswaar sleg is, maar by mense soos ons baie verseker verontskuldig dien te word. 

[7] O, hoevele kwyn daar nie weg in die kerkers wat, vanaf hulle kindertyd gereken, sekerlik allermins skuld daaraan het dat hulle misdadigers geword het; want hulle het oftewel deur `n slegte opvoeding oftewel op dieselfde manier as ons misdadigers geword.  

[8] As daar `n uiters goeie, wyse en regverdige God sou bestaan, dan sou Hy dit tog ook moet insien en met Sy almag die mense moet tugtig wat die vernaamste oorsaak daarvan is dat die mense in steeds toenemende mate slegter word, en wat dit nog voortdurend sal bly veroorsaak tot aan die uiteindelike einde van die wêreld en haar bose tyd. Maar die groot en magtige duiwels in mensegedaante word selfs vir hulle grootste gruweldade bykans nooit sigbaar deur God gestraf nie, as `n afskrikwekkende voorbeeld vir ander wat net so is soos hulle, maar heeltemal vry en ook altyd hooggeëerd lei hulle `n weelderige lewe en kan bowendien nog ongestraf die een gruweldaad na die ander begaan. Dan kan dit ons in feite tog nie kwalik geneem word as ons beweer dat daar, wanneer die situasie so is, nooit `n werklike God bestaan het of ooit kan bestaan nie, netsoos die geskrifte van Moses en die ander profete Hom vir ons beskryf, maar dat die een of ander krag van die aarde, wat ons mense nie ken nie, onder invloed van die son, die maan, die planete, die ander sterre en die vier elemente ons baie armsalige mense en ook alle ander wesens en dinge voortgebring het sonder dat hulle dit wil; en so word mens ongeveer op die manier in die lewe geroep deur kragte van die ruwe natuur, wat hulle van hulleself beslis netso weinig bewus is as wat die mens daarvan bewus is hoe sy liggaam groei, hoe daar op sy vel allerlei hare en daar vir hom lastige ongediertes voortgebring word. Daarom is diegene `n dwaas, wat ook maar enigsins vreugde beleef aan sy so ellendig gereëlde en altyd verganklike lewe en bowendien nog vol deemoed en diepste oorgawe aan `n nêrens bestaande God dankbaar is vir daardie lewe nie. 

[9] Ja, `n goeie mens moet God wel soek - en as hy Hom gevind en van Hom te wete gekom het waarom hy in hierdie ellendige wêreld gesit is, en of daar vir die siel as sodanig wel egter volgens die volle waarheid `n voortlewe aan die anderkant bestaan, dan moet hy Hom ook met alle liefde van sy hart dank vir so `n lewe en bestaan, wat tog aantoonbaar groot bestemmings in hom dra. Maar waar op aarde is die soeker te vinde, wie na volle waarheid geslaag het om die God êrens te vind?  

[10] Maar as mense Hom ooit êrens gevind het, netsoos mens herhaaldelik in die Skrif lees, waarom laat Hy Hom dan deur ons, mense van hierdie tyd, nie meer vind nie? Is ons dalk minder mens as die mense wat in die Skrif genoem word? Vanaf hulle geboorte is alle mense seker net sulke onskuldige wesens gewees; deur wie kom dit dan anders dat die huidige mense sulke armsalige wesens geword het, as juis deur die God, wat Hom wel deur die oues laat vind en ken het, maar ons, hulle nakomelinge, nie meer verhoor of sien nie en ons, swak mense, aan die volledige willekeur van hartelose magtige tiranne en daarmee aan alle ellende prys gee?” 

Die godsdiens van die drie rowers 

18 (Die rowers:) “Ja, ons arme soekende mense word deur velerlei magte met vuur, met swaard en met die kruis tot `n blinde geloof gedwing; maar die tiranne kan ongestraf doen wat hulle wil - want hulle staan bo die wet. Maar met my verstand vra ek my af of dit ook juis is in die geval dat daar werklik `n buitengewoon goeie, wyse, alwetende en almagtige God bestaan, voor wie alle mense tog gelyk moet wees, aangesien hulle Sy en nie hulle eie werk is nie. As hulle nou meer ontaard is as vroeër, kan hulle iets daaraan doen? Of kan iemand dit help, as hy vanuit die liggaam van sy moeder blind en doof in hierdie wêreld gesit is en dan `n ellendige lewe moet lei? 

[2] O, o, vriende, vir `n denker is daar wel duisend keer meer redes om aan die bestaan van `n god te twyfel as om daaraan te glo! Maar daarmee wil ons nog steeds nie definitief en vol oortuiging beweer dat elke geloof in `n god `n vals en deur fantasieryke mense bedinkte bedrog is nie, wat hulle deur allerlei towery aan die liggelowige, verstandelik blinde mense as die volle waarheid aanbied, om hulle dan des te gemakliker diensbaar te maak aan hulleself. 

[3] As die groot massa dan eenmaal behoorlik oortuig was, help dit die weinige helder denkende mense nie meer om hulle te stel teen daardie groot opgesette volksbedrog nie, maar om nie as `n oortreder van die eenmaal vasgestelde waarheid op die mees wrede manier gemartel te word nie, moes elkeen dans en spring op die melodie wat hom voortdurend deur die sogenaamde godsdienslerare, met vreeslik dreigende gesig en dreigende stem, voorgesing word. En as iemand hom verstout om by so `n godsdiensleraar nadere vrae te stel oor die wese van God, dan kry hy sekerlik `n antwoord waardeur hoor en sien weldra vergaan, netsoos huidiglik by alle priesterkaste, by sowel heidene as Judeërs, sonder twyfel die geval is.  

[4] En as iemand in die geheim self begin te speur en te soek na die bestaan van `n God, dan vind hy netsoos ons maar net die stomme, steeds eenders werkende kragte van die groot natuur, en dan gee hy dit op in die oortuiging dat al sy moeite tevergeefs was. 

[5] Omdat ook ons die eer gehad het om tot nou toe self die ervaring op te doen, kan ons ook op die punt deur `n verstandige mens nie kwalik geneem word as ons onder sulke omstandighede nie in `n god kon glo nie, netso min as in `n voortlewe van die menslike siel na die dood van die liggaam. Ons glo wel dat daar in die groot natuur in feite niks kan vergaan nie, maar alleen van vorm kan wissel; maar of ons huidige menslike vorm in `n ander, ongetwyfeld opgedeelde vorm ook gedagtes en `n bewussyn van homself sal hê, dit is `n ander saak. 

[6] Kort en goed, ons het ons redes nou voldoende uiteengesit waarom ons aan die bestaan van `n God twyfel en waarom ons as mense die ware hemel van nou af aan alleen in die waarheid en die goeie daarvan wil soek en ook vind; in hierdie uiteensetting het ons julle nou getrou en na waarheid laat sien dat ons niks agterweë hou nie, en so vra ons u, burgemeester van hierdie stad, nogmaals om ons van ons boeie te bevry!” 

[7] Hierop beveel die herbergier sy dienare om die boeie van die drie los te maak, wat ook dadelik gebeur. Daarna laat die herbergier die drie na `n ander vertrek bring, om hulle te ete en te drinke te gee, en om ook skoon klere aan hulle te gee, aangesien hulle kleding reeds in `n betreurenswaardige toestand was. 

Oor die leiding van die mense 

19 Eers toe die drie hulle heel welgemoed in `n sykamer bevind, sê die herbergier aan My: “O Majesteit en Heer, wat dink U nou van die verdraaide, goed gefundeerde woorde van hierdie drie mense? Nee, ek het al baie van ons filosowe gehoor en selfs gelees, maar iets so gedug het ek nog nooit teëgekom nie! Selfs met die beste wil en die beste geloof is werklik niks daarteen in te bring nie, nóg wat afsonderlike dinge betref nóg in die algemeen. Want so is dit presies gestel met die mensdom in die algemeen en dikwels ook in besonderhede, en nou het ek wel `n buitengewoon aangewakkerde nuuskierigheid hoe U dit Self sal verontskuldig en regverdig.” 

[2] Ek sê: “Daaroor moet julle jul nie besorg maak nie; want Ek het dit Self so laat gebeur vanweë enkele ortodokse tempeljode, wat hulle daar in die aangrensende kamer bevind. Hulle het vannag hier uit Jerusalem aangekom en het dit vir enkele dae gehuur. Hulle het met hulle oor teen die muur afgeluister wat daar alles hier in die saal oor hulle gesê was, en die spreker het hulle met luide stem presies gekenskets soos wat hulle is. En dit was goed.   

[3] Hierdie Judeërs het hierheen gekom om met jou hulp `n agterstallige tiende te in. Maar nou sal jy waarskynlik goed weet watter hulp jy hulle sal gee! As die drie mense wil kragte meet, laat hulle dan weer hierheen bring, dan sal Ons die saak verder op `n goeie manier afhandel!”  

[4] Die herbergier en ook Kado sê: “Ons het wel gedink dat dit die geval sou wees, maar ons durf dit nie hardop sê nie, ten eerste omdat ons U nie voortydig teenoor die drie wil verraai nie, en ten tweede omdat die woorde van die spreker in alle erns ons aandag geverg het en ons wil sien hoever die mens dit met die skerpsinnigheid van sy verstand kan bring. En egter, vanuit suiwer menslike standpunt gesien, het die spreker gelyk, ook in die beskryf van die verhoudings tussen Skepper en skepsel; want vir ons menslike verstand is dit werklik moeilik te begryp, waarom U die mense gedurende so `n lang tyd op `n nadere openbaring van Uself, U wil en U bedoelings met die mense kon laat wag het en tallose in die diepste lewensnag kon laat versmag het. En hoevele sal daar nog versmag sonder om iets oor U te wete te kom; en ook al sal hulle van die verspreiders van U leer hoor dat U Self in die gestalte van `n mens op hierdie aarde gekom en die mense die weg na die ewige lewe van hulle siele getoon het - sal hulle wel net so vas glo, soos ons nou, dat dit inderdaad was netsoos U boodskappers hulle vertel het.” 

[5] Ek sê: “Julle as mense het weliswaar gelyk as julle so praat, vra en oordeel; maar My Liefde, My Wysheid en Orde verlang van My as Skepper dat Ek My skepsels steeds dit gee wat vir hulle op elke oomblik die mees noodsaaklikste is. 

[6] Vanaf die eerste mens op hierdie aarde tot op dié oomblik het die mense nog nooit ook maar een jaar lank sonder enige van My uitgaande openbarings gebly nie - maar steeds op so `n manier, dat hulle volledig vrye wil geen geweld aangedoen was nie, omdat die mens sonder die vrye wil geen mens sou wees nie, maar slegs `n masjien van My wil.  

[7] Daarom word die verstand ook aan die mens gegee as `n goeie lig, om God en Sy wil daarmee te soek - wat baie mense in alle tye dan ook gedoen het, en met die regte erns het hulle ook gevind waarna hulle gesoek het.  

[8] Dat God Hom egter nie so vinnig en maklik laat vind soos baie mense graag sou wil nie, het die volgende baie wyse rede: As die mense met weinig moeite sou vind wat hulle soek, dan sou daardie ene wat hulle gevind het, weldra geen waarde meer vir hulle hê nie en sou hulle hulleself weinig moeite getroos het om nog verder te soek en te speur; hulle sou traag word, en dan sou die deur hulle so maklik en vinnig gevinde geestelike skat hulle nog minder van nut wees, as wanneer hulle die skat voortdurend angsvallig moet soek en in hierdie wêreld tog maar selde en met baie moeite heeltemal vind. Daarom vind groot openbarings maar selde plaas, sodat die mense in die angs van hulle sielenag self aan die werk moet spring en met alle ywer die ewige waarheid, en dus vir My, moet soek. 

[9] Dat die mense in hierdie wêreld tydens hulle soeke heel dikwels op allerlei sypaaie en ook in allerlei benarde omstandighede beland, is weliswaar `n aardse kwaad; maar dit kom nie voort uit die aktiewe ernstige soek nie, maar uit die ellendige traagheid by die soek, wat `n vrug is van te ver gedrewe wêreld- en eieliefde, waardeur die mense die strewe na die ryk van die gees so aangenaam moontlik vir hulleself wil maak. As ander, nog traer mense dit merk, sê die al gou en maklik aan diegene wat so lou soek: “Hé, wat gee julle jul tog baie moeite om daardie ene te soek wat ons al lankal oorduidelik gevind het! As julle ons wil glo en dien en in plaas van julle vrugtelose selfstandige soek en speur klein offers wil bring, dan sal ons julle getrou alles vertel wat ons maklik en vinnig gevind het!” 

[10] Wel nou, vir trae en moeitesku soekers is so `n aanbod welkom, hulle neem dit aan en glo wat die ander hulle met `n ernstige gesig vertel, daarby gehelp deur allerlei valse wonders en tekens, wat die nog traes by die soek na die waarheid uitgevind het en ten voordele van hulle aardse goeie lewe onder allerlei seremonies aan die blindes aanbied. Op die manier ontstaan dan die vele soorte bygeloof, leuens, bedrog en totale liefdeloosheid en daarmee al die onheil onder die mense op aarde. 

[11] Julle vra julle nou natuurlik af waarom Ek so-iets toelaat. En Ek sê vir julle: Die rede dat Ek so-iets toelaat is, dat dit vir `n menslike siel, wat te traag is om ernstig te soek, beter is dat hulle tog iets glo en hulle deur daardie geloof in `n orde invoeg, as dat hulle in hulle traagheid en werkskuheid volledig sou afsterf. As die bedrog en die verdrukking eenmaal te ver gegaan het, dan word die liggelowiges in die eerste plek deur die nood gedwing om selfstandig verder na die waarheid te soek. Hulle merk die bedrog, laat hulle traagheid vaar, begin ernstig self te soek en skram nie weg van die stryd nie - en daaruit kom weldra allerlei lig voort. En in die tweede plek is daarna vir `n mens, wat solank bedrieg en daarom `n ywerige soeker is, `n deur My opnuut gegewe openbaring vir hom onuitspreeklik baie meer welkom en ook effektiewer by die verdryf van die ou bygeloof. 

[12] So het Ek julle nou heel duidelik toegelig, waarom Ek onder die mense op hierdie aarde soveel volgens hulle eie vrye wil toelaat, wat vir die regterstoel van die mense moontlik nie goed en wys blyk te wees nie, maar in die diepste grond tog baie goed en wys is. 

[13] Tot sover vir julle. Maar laat die drietal nou weer binnekom, dan sal Ek met hulle praat!” 

Nojed vra na die ware godsdiens 

20 Onmiddellik roep die herbergier die drietal, en hulle kom dan ook dadelik; hulle was beter daaraan toe en sodoende ook opgewekter, en bedank die herbergier vir die groot vriendskap wat hy hulle bewys het. 

[2] En die spreker vra of hy nog enige dankwoorde daaraan mag toevoeg. 

[3] Die herbergier sê: “Spreek maar, maar hou dit kort; want julle het nou nog niks baie belangrik te hore en te belewe gekry, wat julle tot die grootste heil sal strek nie.” 

[4] Die spreker, wat Nojed heet, sê: “Vriend en edelste onder die mense, daaraan sal ek dink; want jou wens sal vir ons voortaan `n bevel wees! Omdat ons in jou as heiden `n ware mens gevind het en tewens een met ware goedheid verenigde wysheid, soos wat `n mens dit eintlik nie meer onder die Judeërs aantref nie, moes ons aan julle gode dink en het op die gedagte gekom dat hulle miskien tog meer as `n fabel is. Ons wil nou graag meer vertroud raak met julle leer, om ook aan julle gode offers te bring en om aan hulle alle eer te bewys. 

[5] Want ek dink maar so: Die godsdiens waar mens die beste mense aantref, moet self ook die beste en mees waaragtige wees. Ons godsdiens is dit egter nie, omdat die mense wat daarin gebore en getoë is, nou vas en seker die slegste is wat daar waar dan ook op die wye wêreld kan bestaan. Haar priesters staan by die beter volkere algemeen bekend as `n ware pes vir die mense. En `n godsdiens wie se skoot in plaas van goeie en wyse mense slegs ware tiers, hiënas, wolwe en bere voortbring, kan geen goeie en nog minder `n ware leer wees nie. - Wat vind jy, edele mensevriend, van hierdie gedagte?” 

[6] Die herbergier sê: “My vriende, oor hierdie saak moet julle spreek met hierdie Vriend wat hier naas my sit; want Hy is onuitspreeklik baie kundiger en wyser as ek en alle nog so goeie en wyse Grieke!” 

[7] Nojed sê: “Jou wens is vir ons `n bevel! Hierdie man en meneer is na Sy uiterlike te oordeel weliswaar ook `n Judeër, maar Hy kan deur Sy omgang met Grieke baie wys geword het; want as Hy `n leerling van die tempel sou wees, sou dit sonde wees om woorde aan Hom te verspil, hoe duidelik en waar dit ookal is.” 

[8] Hierop wend hy hom tot My en sê: “As U geen tempelleerling is nie en die ware en goeie netso gesoek en ook gevind het, soos ons dit nou soek en op een of ander manier hoop om te vind, gee ons dan U oordeel oor die gedagtes wat ons hardop uitgespreek het! Het ons geen gelyk as ons die waarheid en haar goedheid slegs daar soek waar ons goeie en wyse mense gevind het nie?” 

[9] Ek sê: “Ja seker; maar desondanks is die godsdiens van Moses die enige ware, ook al is dit in hierdie tyd deur die varke in die tempel netso platgetrap en verniel as in die ou Babilon en Ninevé en in nog meer van die ander hoerstede. 

[10] Glo My: Ons JaHWeH was sedert ewigheid die enig ware, goeie, lewende God en het die smeekbede van hulle, wat sonder om te twyfel in Hom geglo het, hulle aan Sy gebooie gehou en Hom dus ook bo alles en hulle naaste soos hulleself liefgehad het, nooit onverhoord gelaat nie! Ook al talm Hy wel eers bietjie met die volledige verhoor van hulle smeekbede, om hulle siele des te meer te louter, dan het Hy hulle tog nooit heeltemal onverhoord gelaat nie en dit steeds vervul, dikwels op `n oomblik wanneer diegene wat daaroor bid, die minste daaraan dink.   

[11] Julle self het dikwels - wat Ek baie goed weet - in julle groot nood tot God gebid dat Hy julle ellende sou wegneem. Maar omdat julle vroeër in groot welstand geleef het, as mense wat in hoë aansien gestaan het, maar daarby in velerlei opsigte liggaamlike en geestelike traagheid vertoon het, het Hy julle etlike jare `n ernstige en harde lewensskool laat deurloop, sodat julle nie alleen die bekoorlikheid van die aardse lewe nie, maar ook die bittere daarvan self sou ervaar, om daarna eers die egte waarde van die lewe en die doel daarvan in julleself te gaan soek en te leer ken.  

[12] Julle het die beker met die bittere van die lewe nou ook tot die laatste druppel geproe en het daardeur ware, diep denkende mense geword, in staat om die ware lewende, goddelike lewenslig uit die hemele op te neem, en God het dan ook op dié oomblik julle smeekbede verhoor, noudat julle Sy hulp die mees nodigste het!  

[13] En wat Hy nou vir julle gedoen het, dit het Hy baie getrou al vir baie mense gedoen, as hulle hulleself in hulle nood egter gelowig tot Hom gewend het, en daarom kan julle nou nie meer sê dat die godsdiens van die ware Judeërs vals en onwaar is nie; maar die afgodedienste van alle heidene is dit wel! 

[14] Dink julle dalk dat hierdie herbergier, wat `n patrisiër van hierdie stad is, julle ook barmhartigheid sou bewys het, as hy nog `n heiden was? O, absoluut nie! As heiden sou hy julle met alle skerpte van die Romeinse wet behandel het; maar omdat hy met sy hele huis in sy hart geen heiden meer is nie, maar `n ware Judeër (Hebreër: vertaler) netsoos Abraham, Isak en Jakob, wat hy julle op My advies dan ook dit geskenk het wat julle nou al geniet en nog meer in die toekoms. - Sien julle dit in?” 

Die omstandighede in die gesin van Hiponias, die vader van die drie diewe 

21 Nojed sê: “O wyse Vriend, dit lyk wel baie naby die waarheid te kom, en so sal dit ook wel wees; want daar staan immers geskryf dat God se raadsbesluite onnaspeurbaar en Sy leiding en weë ondeurgrondelik is. Maar waarom moes ons moeder, wat tog altyd streng volgens die wette van die tempel gehandel en geleef het, en ook ons vier volkome onskuldige susters, so geheel en al deur JaHWeH verlaat word? As die leer van die tempel `n volkome vernielde en met voete vertrapte leer is, wat kon ons moeder en ons arm onskuldige susters daaraan gedoen het? Soos ons as `n vasstaande feit gehoor het, het ons moeder spoedig na haar intrede in daardie mooi tehuis van God, gesterf - waarskynlik aan vergiftiging - en manne het ons susters onmiddellik verkrag, en wie weet wat daar verder nog met hulle gebeur het. Kon die goeie en baie wyse God van die Judeërs dan ook `n welgevalle daaraan gehad het, aangesien Hy dit toegelaat het? As U ons ook daaroor kan gerusstel, sal ons ook vas gelowige Judeërs bly!”  

[2] Ek sê: “O, niks is makliker as dit nie - luister dus! Julle vader, wat Hiponias heet - netsoos die oudste van julle - was `n Judeër, wat tot die Judeërdom bekeer was volgens die suiwerder leer van die Samaritane. Hy kon nie vat kry aan die sinlose seremonies en allerlei ander bedrieëry van die tempel nie. Maar daarby het hy dit steeds moeilik gehad met sy vrou, wat netsoos julle susters, netso geword het soos sy, naamlik egte tempeldwase. Julle eerlike vader het dus van verdriet doodgegaan en God nog op sy sterfbed gebid of Hy nie sy vrou en sy dogters nog tydens die aardse lewe wil laat weet dat hulle nie Sy weë nie, maar die weë van die vors der leuens en mag van die dood bewandel. En God het die gebed van julle vader verhoor, wat Hom steeds geheel en al trou toegedaan was in die waarheid.   

[3] En welke middel sou daar geskikter en beter gewees het vir die vyf vroue, wat hulle heil geheel en al van die tempel verwag het, as om hulle daardie so hoogstaande heil van die tempel te laat proe? Weliswaar het die aardse lewe van julle moeder, wat die grootste tempeldwaas was, in die tempel geëindig, maar daarby het sy geheel en al teruggekeer tot die ware geloof van haar man, wat sy soveel verdriet besorg het, en sy het geleer om die doen en late van die tempel uit die grond van haar hart te verag. En julle susters het die “engele van God” wat hulle bedien het, baie gou uit eie ervaring en onder baie trane heelwat nader leer ken en het baie vinnig `n groot afsku van hulle gekry. As gevolg van `n hoër beskikking en toelating van God bevind hulle hulle nou heeltemal gesond en vervul van die regte geloof en vertroue in die enig ware God van die Judeërs in Essea, in die huis van die herbergier van die groot herberg by die plein, waar julle hulle per geleentheid kan ontmoet en spreek. Maar vandag is dit nog maar net die vierde dag, dat hulle deur twee ortodokse fariseërs met nog verskeie ander ter genesing daarheen gebring is. Alle verdere besonderhede sal julle te gelegener tyd uit hulle eie monde kan hoor. 

[4] En kan julle nou nog steeds beweer dat die God van die Judeërs, `n versinde, sinlose fabel is, noudat julle dit almal weet?” 

[5] Nojed sê: “Vriend, jy is `n Profeet; ons glo Jou, en ons glo nou ook weer in die God van Abraham, Isak en Jakob! Want as Jy geen profeet was, vervul met die Gees van JaHWeH nie, dan sou Jy nie so presies ons name en nog minder ons mees geheime lewensomstandighede kon geweet het nie. Daarom is nou opnuut alle eer aan die enig ware God van die Judeërs, wat ons deur Sy sorg so wonderbaarlik tot ware mense gemaak het! In welke land het Jy profeet geword? Is jy ook `n Samaritaan?” 

Oor die bestemming van die mense 

22 Ek sê: “Luister, Nojed, en ook jou broers Hiponias en Rasan! Ek is geen Samaritaan netsoos jy dit bedoel en opvat nie, en tog is Ek ook `n Samaritaan; netso is Ek geen Judeër nie en tog weer wel `n Judeër; en ook is Ek geen heiden nie en tog weer wel `n heiden, anders sou Ek nie vriendelik met heidene kon omgaan nie. Kortom, Ek is alles met alles en in alles! Want waar die waarheid, die liefde en haar goedheid in volkome gemeenskap heers, daar is Ek ook by alle mense op die hele aarde, en Ek vervloek niemand wat die waarheid en haar goedheid nastreef nie.  

[2] Wie egter uit liefde vir die wêreld en vir homself die waarheid en alle goedheid daarvan die rug toekeer, en dus noodsaaklikerwys sondig teen die waarheid en haar goedheid, wat die ewige suiwer liefde in God is, die sondig ook teen God se orde en teen die onwrikbare geregtigheid daarvan, en vervloek homself. 

[3] Maar as hy sy groot kwaad insien, tot die waarheid terugkeer en die waarheid en haar goedheid begin te soek en ook daarvolgens begin te handel, dan wyk die vervloeking van hom in dieselfde mate as waarin hy met volle erns die gevinde waarheid tot rigsnoer van sy lewe maak. Dan ondersteun God hom, verlig sy hart en verstand steeds meer en versterk sy wil, en dit sowel by heidene as by Judeërs. En so is Ek, vanuit God se gees wat in My woon, alles in alles sowel in heidene as in Judeërs. 

[4] Jy beskou My ook as `n egte profeet, en Ek sê vir jou dat Ek dit ook is - en tog is Ek dit ook weer nie! Want `n profeet moes doen wat God se Gees hom gebied om te doen. Maar Ek is Self Heer en Dienaar, Ek skryf vir Myself die regte weë voor, en niemand kan My ter verantwoording roep en sê nie: “Waarom doen Jy dit? “Want Ek is Self uit en in Myself die Waarheid, die Weg en die Lewe; en wie volgens My leer sal handel en glo dat Ekself die Waarheid, die Weg en die Lewe en sodoende `n volkome onafhanklike, geheel vrye Majesteit is, sal ook netsoos Ek in homself die ewige lewe hê. 

[5] Want as die mense van hierdie aarde kinders van God wil word, moet hulle in alle opsigte poog om net so volmaak te word as die ewige en heilige Vader in die hemel, wat in Homself die ewige Waarheid, die ewige Liefde en Mag is en al die eindeloos goeie, regverdige en heerlike wat daaruit voortkom. Daarom staan daar ook in die Skrif: “God skep die mens na Sy beeld, Hy maak hom tot Sy ewebeeld en blaas hom Sy asem in, sodat hy `n lewende, vrye siel kon word!” 

[6] Op die manier is die mense van hierdie aarde nie enkel en alleen skepsels van die almag van JaHWeH nie, maar kinders van Sy gees en sodoende van Sy liefde, en dus - netsoos daar ook geskryf staan - self gode (vertaler: Ben-God in Hebreeus). 

[7] En as hulle dit is - en ook hulle geheel vrye en deur niks beperkte wil sê hulle dit duidelik – dan is hulle ook geheel vrye meesters en regters oor hulleself. Maar hulle word eers volmaakte en volkome aan God gelyke meesters, deur God se wil, wat getrou aan hulle geopenbaar is, tot hulle eie wil te maak deur daarvolgens te handel, waarin hulle ook volkome vry is. 

[8] God werk dan ook slegs hoogs selde sigbaar onder die mense, omdat Hy hulle reeds vanaf die oerbegin vanuit Homself die vermoëns gegee het om hulle op eie krag geleidelik aan tot die hoogste, aan God gelyke lewenspeil te kan verhef. 

[9] Wie dus die waarheid en haar goedheid begin te soek, sodra hy sy verstand gaan gebruik, en ook dadelik handel volgens dit wat hy gevind het, wat reeds die juiste weg betree, sal God die weg steeds meer en meer vir hom verlig en hom na Sy heerlikheid lei. Maar wie traag word, ook deur sy eie wil, en hom heg aan hierdie wêreld en haar verleidelikhede, wat maar net ter beproewing van die vrye wil vir die uiterlike en verganklike sintuie van die materiële of liggaamlike mens aanwesig is, die oordeel homself ook uit vrye wil en maak hom gelyk aan dit wat dood en geoordeel is - en is sodoende self ook al so goed as geoordeel en dood. 

[10] En hierdie dood is dan dit wat jy onder die begrip “hel” as straf vir die siel vanweë haar sondes verwerf het, omdat jy nooit meer uit vrees vir so `n straf die sonde wil vermy en ook nie wil hoop op `n hemel as beloning vir die handel volgens die bekende waarheid nie. En daarin gee Ek jou heeltemal gelyk; want so `n hel bestaan egter nêrens, netso min as so `n hemel. En tog bestaan daar `n hel en `n hemel, maar nie buite die mens nie, maar binne-in hom, na gelang hy homself rig volgens die manier wat Ek jou so pas laat sien het.” 

Oor die noodsaak en die doel van versoekings 

23 (Die Heer:) “As hierdie wêreld nie van alle denkbare verleidelikhede voorsien was nie, maar as dit vir die mense maar net was wat `n woestyn vir die wilde diere is, dan sou sy vrye wil, wat aan God gelyk is, sy insig en sy verstand ook verniet aan hom gegee gewees het; want waardeur sou sy liefde dan gewek moet word en wat sou die liefde, nadat sy gewek is, moet begeer en wil, en wat sou sy insig kon louter en sy verstand kon opwek en tot lewe bring?   

[2] Die bykans eindelose groot verskeidenheid, goed en sleg, edel en onedel, is dus maar net daar vanweë die mens, sodat hy alles kan sien, leer ken, ondersoek, uitkies en doelmatig gebruik; daaruit kan hy dan ook gaan aflei dat `n baie wyse, goeie en almagtige Skepper dit alles so geskape en ingerig het, en wanneer die mens uit homself so begin te oordeel, laat hierdie Skepper werklik nooit na om Homself van naderby aan die denkende mens te openbaar nie, netsoos dit nog in alle tye van die mense onteenseglik die geval was. 

[3] Maar as die mense te veel verdwaal en verstrik raak in die verleidelikhede van die wêreld en dink dat hulle maar net bestaan om as verstandige en denkende wesens hulleself uit die wêreld wat met alle dinge ryklik toegerus is, van alle denkbare genietinge te voorsien, en as hulle nie die eintlike doel ontdek waarom hulle in die wêreld geplaas is en wie hulle in die wêreld geplaas het nie, dan kan daar natuurlik geen sprake wees van `n egte, hoër openbaring van God en Sy wil van liefde nie; die kan eers plaasvind, wanneer die mense deur allerlei nood en ellende tenminste in soverre begin na te dink, dat hulle vra: “Waarom moes ons eintlik in hierdie ellendige wêreld gekom het, en waarom moet ons onsself eintlik so laat kwel en martel tot aan ons sekere dood, wat `n ellendige afsluiting van ons vertwyfeling is?” - netsoos ook jy, Nojed, vroeër op soortgelyke wyse filosofies geklets het. 

[4] Dan het die oomblik ook aangebreek waarop God Homself weer opnuut aan die mense begin te openbaar, eers deur die mond van gewekte mense, en deur ander tekens, maar ook deur allerlei soorte oordele oor die mense, wat deur allerlei leuens en bedrog en die onderdrukking van arm en swak mense, - wanneer ryk en magtige mense trots en liefdeloos en baie oormoedig geword het; mense wat self aan geen enkele God meer dink en nog minder in hulle hart daarin glo nie, maar hulle maar net in alle genietinge van die wêreld stort, oor die arm mense heen loop en hulle selfs nie meer die waarde van `n mens, maar nouliks die van `n gewone dier toeken. 

[5] Wanneer die maat daarvan onder die mense op die wêreld eenmaal vol sal wees, kom daar ook `n groot oordeel en daarmee ook `n groot, direkte openbaring van God aan die mense, wat in hulle hart nog die geloof in God en dus ook liefde tot Hom en hulle naaste bewaar het. 

[6] Dan sal die godloënaars en trotse bedrieërs en onderdrukkers van die aardbodem weggevee en die gelowiges en armes opgerig en vanuit die hemele verlig word, netsoos dit nou die geval is en later, oor byna 2000 jaar, ook weer die geval sal wees. Die tyd, waarin so-iets kan en ook seker sal plaasvind, is netso maklik te herken as in die laat winter te sien is dat die voorjaar nader, as julle na die bome kyk en sien hoe hulle knoppe steeds meer swel en sappiger word en hoe die sap, netsoos die trane van die mense, van hulle takke en lootjies op die aarde neerdruppel en in sekere sin smeek om verlossing uit die nood van die winter, waarin soveel bome wegkwyn. 

[7] Wanneer die hart van die arme mense dus eenmaal deur die lig van die waarheid vanuit God ligter begin te word en gaan swel, en wanneer die aarde boonop deur die onbarmhartige en grenslose onderdrukking vogtig word van hulle trane, dan het die groot geestelike voorjaar baie naby gekom. 

[8] As julle drie en ook julle, My reeds ouer vriende, goed daarna sal kyk, sal julle vinnig en sonder moeite kan ontdek watter tydstip dit nou is, en wie Ek nou eintlik is.” 

Die bedenkings van Nojed oor die goddelikheid van die Heer 

24 Nou sê Nojed volkome verbaas: “O groot en onbegryplik wyse Vriend! Hierdie woorde klink wonderlik in ons ore en ons hart! Uit Jou woorde het ons begryp dat Jy meer is as `n profeet; want behalwe Moses en Elia het geen profeet dit sover gebring, en selfs hulle spreek nooit oor hulle eie heerlikheid nie, maar altyd maar net oor die heerlikheid van God. Maar Jy sê dat Jy `n geheel eiemagtige Heer is, dat Jy kan doen wat Jy wil en dat geen God en nog minder `n mens Jou ter verantwoording kan en mag roep nie en vra: “Waarom doen jy dit of dat?” Luister, as die getuienis wat Jy ons oor Jouself gee sonder twyfel waar blyk te wees, dan bestaan daar tussen Jou en God geen ander verskil meer as dat Jy netsoos ons `n in die tyd ontstane God is nie, en JaHWeH daarenteen sedert ewigheid God is! Wel nou, dit is vir ons verstand tog egter wel bietjie te hoog om te begryp, ofskoon ook ons goed weet dat God deur die mond van die groot profeet tot die toenmalige vrome Judeërs gesê het: “Julle is gode (vertaler: God in Hebreeus), as julle My gebooie noukeurig hou en sodoende My wil tot die van julle maak!” 

[2] Sedertdien het daar tot in ons tyd baie Judeërs geleef wat God se gebooie van kindsbeen af aan heel streng opgevolg het; maar onder hulle was daar nie één wat ook maar in die verste verte durf beweer het dat hy netsoos God `n eiemagtige meester was nie, wat nóg teenoor God en nog minder teenoor die mense ooit verantwoording skuldig was vir al sy doen en late nie. Vriend, hoe moet ons dit eintlik volgens waarheid opvat?” 

[3] Ek sê: “Dit is baie maklik en duidelik! Het Ek dan nie gesê dat `n mens wat God en Sy wil volkome leer ken het, onwrikbaar daarvolgens handel en so God se wil geheel tot syne maak, aan God gelyk is nie?! En as God deur Sy Liefde, Wysheid en Mag `n Heer is, dan is elkeen wat in alles aan God gelyk geword het, dit tog ook in die gees?  

[4] Ek dink dat dit tog nie so moeilik te begryp is nie. Want waaroor sou hy verantwoording van welke aard dan ook moet aflê teenoor God of selfs teenoor `n mens, as hy maar net vanuit God se wil en gees dink, wil, spreek en handel? 

[5] Is God se suiwer wil in die mens soms `n minder goddelike wil as in God Self, en het hy miskien minder selfstandige mag as in God, wat juis deur Sy wil oral en dus heel seker ook in die mens aanwesig is en werk? Daarom moet `n egte mens dan ook netso volmaak word en wees as sy Vader in die hemel. En as die mens dit is, is hy dan nie ook `n meester vol wysheid, mag en krag nie?!” 

[6] Daarop sê Nojed: “Groot en werklik meer as wyse Vriend! Jy het lewende en ligtend ware woorde gespreek, en ek kan niks daarteen inbring nie. Maar één ding bly daarnaas ook nog waar, en dit is die volgende: Die mens kan dit via die weg van absolute selfverloëning wel sover bring dat hy op God gaan lyk en sodoende ook magtig word, netsoos dit veral by die groot profete oorduidelik geblyk het; maar tog is en bly die mens in `n bepaalde opsig slegs `n in die tyd ontstane en dus met al sy op God lykende volmaakheid `n onderdanige en beperkte, heel kleine God, terwyl JaHWeH ewig, dus sonder begin, oneindig in tyd en ruimte en derhalwe deur niks beperk is nie. En die meer as eindeloos groot verskil tussen die een en ewig enig ware God en die in die tyd ontstane menslike God sal ewig nooit weggevee kan word nie.” 

Die natuurlike mens en die mens wat van God se gees deurdring is 

25 Ek sê: “Dit het jy heel korrek gesê en beoordeel. Die geskape mens kan hom natuurlik nooit vergelyk met die eintlike oerwese van God nie; maar deur God se oerewige wil woon daar in die geskape mens `n ongeskape, ewige Gees uit God, en die kan dan in die mens immers netso min `n beperking hê as in die eintlike oerwese van God Self, omdat Hy immers één daarmee is. 

[2] Of dink jy dalk dat die lig van die son, wat op die oomblik die aarde verlig en verwarm, jonger en beperkter is as die lig wat ondenkbare tye gelede hierdie aarde verlig en verwarm het? Ek sê jou dat jy `n heel skrander en korrekte denker en spreker is; maar jy sal eers in die gees van die volle waarheid uit God dink en spreek wanneer jou siel in die ewige gees vanuit God tot volledige eenwording gekom sal wees. Maar dit kan en sal maar net gebeur, deur in die vervolg met jou vrye menslike wil die wil van God, waar jy van bewus is, in alles - wat jy sê en doen, - volkome tot joune te maak. - Het jy dit begryp?”  

[3] Nojed sê: “O Vriend, daarvoor sal daar by ons nog `n baie lang tyd nodig wees; want ons het nog baie van die wêreld in ons! Voordat dit heeltemal uit ons verwyder sal wees en ons iets gewaar sal word van die almagtige teenwoordigheid van die goddelike gees in ons, o, daarvoor sal daar - netsoos ek al opgemerk het - nog heelwat tyd in die see van die ewige en nooit terugkerende verlede vloei!” 

[4] Ek sê: “Dit is ook nog heel aards en menslik gespreek! Want kyk, ook vir die goddelike gees in die mens bestaan daar geen verganklike tyd of `n beperkte ruimte, en dus ook geen verlede of `n verre toekoms nie, maar alleen `n ewigheid! Maar in hierdie wêreld het alles sy tyd, en daar ryp geen vrug aan die boom reeds tydens die bloei nie; as jy jou egter vas voorneem om van nou af aan onwrikbaar volgens God se wil te lewe en te handel, sal jy weldra ook anders praat. 

[5] Vele het al geoordeel en gespreek netsoos jy nou; maar toe hulle uit My mond gehoor het wat hulle moes doen en hoe hulle moes lewe, en ook dadelik daarna aan die werk gegaan het, het hulle vinnig vooruitgegaan.  

[6] As julle binnekort na Essea sal gaan, sal julle in die owerste Roclus al `n voorbeeld aantref van hoever `n mens dit met God se liefde en barmhartigheid in `n kort tyd kan bring, as hy sy geestelike vervolmaking volkome ernstig neem. 

[7] Maar aangesien Ek nou baie gou met hierdie vriende van My van hier af sal vertrek, sal julle van die herbergier wel nadere besonderhede oor My hoor en met des te groter ywer en erns volgens My raadgewing begin lewe en handel, en dan sal die seën van JaHWeH Hom ook heel goed voelbaar aan julle kenbaar maak.  

[8] En nou het Ek niks meer verder vir julle te sê nie, omdat julle dit nie sou verdra nie; maar wanneer God se barmhartigheid en liefde in julle sal ontwaak, sal dit julle vanself binnelei in alle wysheid wat julle vir hierdie wêreld nodig het. Julle kan nou dus weer na die kamer gaan wat die herbergier julle toegewys het!” 

[9] Die drie bedank My vir alles wat Ek vir hulle gedoen en aan hulle gesê het, en begeef hulle na hulle kamer, waarin hulle hulleself net so lank verborge hou as wat die mark duur, om nie deur die een of ander koopman of koper herken en lastig geval te word nie. 
Die Heer onderweg van Jerigo na Nahim in Judea (Lukas 19) 

Die Heer vertrek uit Jerigo. Zaggeüs in die moerbeiboom 

26 Toe Ons weer alleen was, sê die herbergier aan My: “O Majesteit en Heer, wil U nie vanmiddag nog by ons bly nie?” 

[2] Ek sê: “Vriend, van dit wat julle nodig gehad het, het Ek julle goed voorsien! Bly nou in My leer en handel en leef daarvolgens, dan sal Ek met My gees ook in julle bly; maar met My liggaam moet Ek vanweë die vele armes, blindes en dooies nou van hier af vertrek. Bowendien sal Ek, as Ek nou oordag deur Jerigo trek, tog al deur baie mense herken word wat My by My vertrek vooruit en agterna sal loop, wat baie opsien sal baar. As Ek eers nog vanmiddag hier sou bly, terwyl daar baie gaste hier sal arriveer, sou dit My aanwesigheid nog meer bekend maak. En dit wil Ek nie, vanweë die aanwesige tempeldienare! Daarom sal Ek My, met My leerlinge, nou dan ook dadelik hiervandaan in die rigting van Nahim begewe.”  

[3] Hierna sê Ek dan ook aan die leerlinge dat hulle hulleself gereed moes maak om te vertrek. 

[4] Dit doen hulle, en Ons gaan op weg. Maar omdat verskeie knegte van die huis dit gehoor het, loop hulle buite na die plein toe en sê aan die mense, dat die beroemde Heiland Jesus van Nasaret weldra uit die huis sou vertrek, en wel in die rigting van Nahim. 

[5] Toe die volk dit hoor, loop hulle `n hele ent op die weg vooruit, en op die manier raak die weg vol mense, tot ver verby die groot tolhuis van Zaggeüs, wat owerste van die tollenaars was; want almal wil in My die man sien, oor wie hulle al soveel wonderlike dinge gehoor het. 

[6] Die tolhuis van Zaggeüs is ruim `n halfuur ver buite die stad in die rigting, teenoorgestel aan die waaruit Ons na Jerigo gekom het. Toe Zaggeüs sien dat baie van die volk uit die stad Ons nog anderkant sy tolhuis op die pad verdring, kom hy sy huis uit en vra aan die mense wat daar aan die gang was. 

[7] Diegene aan wie hy dit vra, sê dat Ek, die beroemde Heiland Jesus van Nasaret in Galilea, weldra met My leerlinge langs hierdie weg na Nahim sou reis en dat hulle My wou sien.  

[8] Toe Zaggeüs dit hoor, sê hy: “O, soveel te meer moet ek Hom sien! Want ek het baie groot wonderbaarlike dinge oor Hom gehoor van my vriend Kado, die oue en die jonge, en van sy ou dienaar Apollon, en ook van `n blinde wat `n paar dae gelede deur die Heiland siende gemaak is; en dit spyt my verskriklik dat ek Hom nie te siene gekry het nie, omdat Hy dadelik na Sy aankoms in Jerigo reeds die volgende môre na Essea gegaan het. Maar noudat Hy nogmaals via Jerigo en juis oor hierdie weg verder sal reis, moet ek Hom sien, al kos dit ook wat!”  

[9] Maar omdat die volk op die weg hulle steeds meer ophoop en Ons Zaggeüs, wat klein van postuur was, goed sien dat hy My deur die mensemassa heen nouliks te siene sou kon kry, klim hy baie gou in `n moerbeiboom en wag op die manier totdat Ek sou verbykom. 

[10] Terwyl die volk vanweë My reeds die strate van die stad en meer nog die groot weg tot verby die tolhuis beset het en Ek My met My leerlinge nog in die voorhuis van Kado bevind, omdat Ek wel geweet het hoe die al te diensvaardige huisdienare van Kado My sonder opdrag bekend gemaak het, sê Ek aan die herbergier, wat nog naas My staan, wat daar in `n baie kort tyd gebeur het, waarop hy My belowe om sy knegte streng ter verantwoording te roep. 

[11] Ek raai hom egter aan om dit agterweë te laat, omdat die knegte dit met goeie bedoelings gedoen het. Maar Ek verlang van die herbergier dat hy Ons langs die agterste uitgang na buite sou laat, omdat daar aan die hoofingang te veel mense op My wag. 

[12] Dit doen die herbergier dadelik, en so kom Ons maklik en sonder dat die groot volksmenigte Ons sien, via `n smal en weinig gebruikte straat buite; en daar slaan Ons `n veldweg in, wat ongeveer honderd treë voor die groot tolhuis op die hoofweg uitkom, en so ontloop Ons sowel die groot gedrang in die stad as die grootste stuk van die hoofweg vanaf die stad tot by die tolhuis. 

[13] Toe Ons, netsoos gesê, vlak by die groot tolhuis op die hoofweg uitkom en Ek deur enkele mense herken word, ontstaan daar weldra `n groot rumoer, en vele jubel luidkeels: Daar is Hy, daar is Hy - die groot Heiland van Nasaret! Heil Hom, en heil ook ons, omdat ons Hom te siene gekry het!” 

[14] My leerlinge bedreig egter die lawaaierige volk en beveel die om te swyg.  

[15] Maar Ek wys hulle tereg oor hulle gedrag teenoor die volk en sê: “Ek is die Heer! As Ek die luide gejubel van die volk verdra, sal julle dit ook wel kan verdra! Laat altyd liefde en geduld julle skrede lei, en nooit dreig en heers nie! Dit is immers onbeskryflik baie mooier om deur die mense geliefd, as deur hulle gevrees te wees!” 

[16] Toe die leerlinge dit van My hoor, gee hulle toe, en Ons loop rustig verder; so kom Ons weldra by die moerbeiboom, waarin die klein Zaggeüs, die owerste van die tollenaars, op Ons gewag het. 

[17] Toe Ons by die boom kom, bly Ek staan, kyk na bo en sê: “Zaggeüs, kom nou vinnig uit die boom; want vandag moet Ek in jou huis wees!” 

[18] Toe klim Zaggeüs vinnig uit die boom en ontvang My en My leerlinge met baie groot vreugde. 

[19] Maar toe die volk dit sien, begin die al gou te mor en sê: “O, kyk nou net na die Heiland, wat sê dat Hy Sy werk deur God se gees verrig! Dit moet wel `n mooi gees van God wees, wat by tollenaars, wat tog altyd die grootste sondaars is, na binne gaan en daar eet en drink!”  

[20] Daarop begin die morrende volk hulle steeds meer te versprei. 

[21] Toe Zaggeüs egter merk dat die volk sulke opmerkings oor My maak, raak hy vanweë My geërger oor die volk; hy kom na My toe en sê hardop: “Kyk, o Heer, ook sonder die getuienis van die volk weet ek wel dat ek `n sondaar is, en ek is dit dus ook egter nie waardig dat U, as baie regverdige, by my wil verblyf nie; maar omdat U my in U groot barmhartigheid tog gesien het en my so `n groot en onskatbare vriendskap betoon, wil ek die helfte van my vele goedere aan die armes gee - en as ek iemand bedrieg het, laat hy dan na my toe kom, dan sal ek dit viervoudig aan hom terugbetaal!” 

[22] Toe die volk, wat nog in groot getalle aanwesig was, die hardop gedane uitspraak van Zaggeüs hoor, bedaar die gemor; want enkele beteres sê onder mekaar: “Kyk net, `n mens wat dit wil en ook seker sal doen, is nog nie so `n baie groot sondaar nie! Want aalmoese maak `n groot aantal sondes goed, en wie bepaalde goed, wat hy onregmatig vir homself toegeëien het, viervoudig vergoed aan diegene van wie hy dit gesteel het, het sy skuld teenoor God en die mense afgelos - en sodoende kan ons dit nie vir die Heiland as `n fout aanreken, as Hy binnegaan by `n sondaar wat sy lewe wil verbeter nie.” 

[23] Maar ander, en veral die armes, reken al vooraf uit of hulle by die verdeling van die goedere iets van Zaggeüs af sou kry, en hoeveel. Ander dink weer daaraan hoe hulle met valse getuies na Zaggeüs toe sou kon gaan en vir hom aantoon, dat ook hulle vir so- en soveel in die en die tyd en by die en die geleentheid deur hom bedrieg was, om vervolgens vier keer soveel van hom terug te kry. 

[24] Later in huis het Ek Zaggeüs egter op al die dinge gewys en hom aangeraai om verstandig en versigtig te wees, wat hy ook trou gedoen het. 

Die gelykenis van die toevertroude ponde 

27 Terwyl die volk hulle meer en meer versprei, sê Ek hardop aan Zaggeüs, wat nou heeltemal gelukkig was: “Hede het die huis, en dus ook jy, `n groot heil ten deel geval, deurdat jy ook `n seun van Abraham is! Want Ek, as die Menseseun en ware Heiland, het nou gekom om te soek en salig te maak wat verlore was, en as Heiland kom Ek alleen na die siekes en ook nie na die gesondes wat nie die hulp van `n arts nodig het nie. 

[2] Ek het dus in die wêreld gekom om die ryk van God aan die mense terug te bring, wat hulle nou al sedert lang tyd geheel en al verloor het, en die geregtigheid daarvan, wat onder die mense nie meer bestaan nie. Ek is dus die weg, die waarheid, die lig en die lewe; wie in My glo, sal die ewige lewe hê!” 

[3] Toe die volk, waarvan nog steeds `n taamlike groot deel aanwesig was, dit hoor, sê hulle onder mekaar: “Hierdie mens het weliswaar hoogs wonderbaarlike en seldsame eienskappe - maar dat Hy homself sien as diegene wat aan ons die verlore ryk van God en die geregtigheid daarvan sal terugbring, gee Hy blyke van `n groot inbeelding en selfoorskatting! Ons kom immers uit die omgewing van Jerusalem af en weet niks daarvan dat so-iets nou sou gebeur nie! Maar as Hy beweer dat Hy ons die verlore ryk van God en die geregtigheid daarvan sal terugbring, dan kan Hy dit tog ook dadelik aan ons openbaar! Waarom talm Hy eintlik nog en hou ons in vergeefse afwagtende spanning?” 

[4] Daarop wend Ek My tot die volk, wat op die wyse onder mekaar oordeel, en omdat Ek My by dié volk werklik so goed as in die omgewing van Jerusalem bevind, vertel Ek hulle die volgende beeld: “Julle het gelyk deur te sê dat julle uit die omgewing van Jerusalem kom en niks weet van die feit dat die ryk van God en die geregtigheid daarvan opnuut gebring word nie, en dat julle nou hier verlang dat die ryk van God onmiddellik geopenbaar word, as dit deur My geopenbaar kan en wil word! 

[5] Ek bevind My nou in julle aanwesigheid werklik in die omgewing van die blinde Jerusalem, wat met oop ore niks hoor en met wyd oopgesperde oë niks sien nie! Hoe baie was Ek nie al in Jerusalem gewees nie en het julle onderrig en voor julle oë tekens gedoen as getuienis van die ware rede van My koms in hierdie wêreld, en nog sê julle dat julle niks weet van die feit dat die ryk van God en die geregtigheid daarvan teruggebring word nie, en verlang nou van My, - as Ek diegene is wat die ryk van God en Sy geregtigheid opnuut kan bring, - dat Ek die ryk van God en sy geregtigheid in julle teenwoordigheid nou dadelik sal openbaar. Goed dan! Ek sal dit doen, luister dus na die volgende beeld: 

[6] `n Edelman reis na `n ver land om daar `n ryk in besit te neem en daarna terug te kom. Vóór sy vertrek roep hy egter tien knegte na hom toe, gee hulle tien ponde en sê: “Handel daarmee tot ek terugkom! Diegene van julle wat my `n goeie wins besorg, sal na gelang van sy verdienste ook die passende loon ontvang!” 

[7] Daarop vertrek die edelman. En die knegte begin met die ponde te handel, op nuttige en onnuttige wyse. 

[8] Die burgers van die land was die edelman, wat hulle meester en koning was, egter vyandig gesind, en toe hulle hoor dat hy op reis gegaan het en die knegte in sy plek handel, stuur hulle hom `n boodskap na die land waar hy heengereis het en laat aan hom sê: “Ons wil dat jy voortaan nooit meer oor ons heers nie!” 

[9] Nou gebeur dit egter dat die meester terugkom, nadat hy die ryk ingeneem het, en hy roep eers dieselfde tien knegte na hom, aan wie hy die geld gegee het om daarmee te handel, om te verneem hoeveel wins elkeen van hulle gemaak het. 

[10] Die eerste kom na hom toe en spreek: “Heer, u pond het tien pond opgelewer! Hier is u pond, en daar die ander tien ponde!” En die meester sê aan hom: “Wel brawe en troue kneg! Omdat jy in die kleinste trou was, sal jy nou mag oor tien stede kry!” 

[11] Daarop kom daar `n tweede kneg wat sê: “Heer, U pond het vyf pond opgelewer! Hier is u pond en daar die ander vyf!” En die meester spreek ook tot hierdie kneg: “Dan sal jy dus ook mag kry oor vyf stede!” En so gebeur dit ook met die ander, wat met die een pond iets verdien het. 

[12] Nou word daar ook `n derde kneg spesiaal geroep, wat eintlik die minste was; maar hy kom en sê: “Kyk, meester, hier is U pond wat ek in `n sweetdoek bewaar het! Ek was bang vir u, omdat ek wel wis dat u `n harde man is, wat neem wat hy nie geplant het nie en oes, waar hy nie gesaai het nie.” Die meester spreek tot hom: “Ek oordeel jou met jou eie woorde, arglistige mens! As jy wis dat ek `n harde man is en neem waar ek nie geplant het nie en oes waar ek nie gesaai het nie, waarom het jy my geld dan nie in die bank gesit nie, sodat dit my ruim wins sou opgelewer het? “Toe verstom die kneg, omdat hy hom nie meer daarvoor kon verontskuldig nie. 

[13] Maar die meester sê aan die ander knegte:”Neem hierdie lui kneg sy pond af en gee dit aan die een wat tien ponde vir my verdien het! Hy sal die beste daarmee omgaan!” 

[14] Toe sê die ander knegte aan hom: “Maar hy het dan die meeste!” 

[15] Maar die meester sê aan die knegte: “O, waarlik, Ek sê vir julle: aan wie het, sal nog meer gegee word, sodat hy dan oorvloed het; maar van wie nie het nie - netsoos julle in Jerusalem - sal binnekort ook nog afgeneem word wat hulle miskien nog het! Maar die vyande van My, wat nie wil dat Ek oor hulle moet heers nie (naamlik die fariseërs), bring hulle hier en wurg hulle in My teenwoordigheid!” 

[16] Maar sodat julle ook begryp wat die beeld wil sê, sal Ek dit vir julle in die kort uitlê - luister dus: 

[17] Die Heer, wat op reis gegaan het om `n verafgeleë ryk tot die Syne te maak, is God, wat via Moses tot julle gespreek het. Op twee steentafels gee Hy die Judeërs die tien ponde (wette van die lewe), waarmee die eerste Judeërs goed gehandel en daarom ook weldra groot mag gekry het. 

[18] Die tyd van die konings is die ander kneg, wat vir die Heer slegs vyf ponde verdien het; daarom was hulle mag ooreenkomstig hulle wins korrek bepaal. Maar hoe die tyd steeds skraler geword het wat die wins vir die Heer aangaan, het Ek julle laat sien in die handelswyse van die nog oorgeblewe knegte, en julle kan dit verder opsoek in die boek van die Konings en in die Kronieke. 

[19] Die derde, heeltemal lui kneg stel egter hierdie tyd voor, waarin die fariseërs die pond wat deur God aan hulle gegee was, verberg het in die ware sweetdoek van die oë, ore en harte van die arme en bedriegde mensdom en wat ook nie in die vorm waarin hulle dit van God gekry het in die bank van die heidene wil sit nie, sodat dit die Heer ruim wins sou oplewer - maar in die bank van die nog blinde heidene sit hulle hulle eie vuilis, wat hulle tot goud uitroep waarmee hulle woeker vir hulle liggame bedryf. 

[20] Die fariseërs en Judeërs van hierdie tyd is dan ook die slegte burgers, wat die Heer vyandig gesind is en nie wil dat Hy oor hulle heers nie. Daarom sal daar met hulle ook gebeur wat Ek julle in dié beeld getoon het: Omdat hulle niks verdien het nie, sal van hulle in die eerste plek ook nog afgeneem word wat hulle nog gehad het, en die sal gegee word aan diegene wat nou werklik die meeste het - en dit is nou die heidene, wat tegelykertyd daardie verafgeleë ryk voorstel, waarheen die Heer op reis gegaan het om dit tot Sy eiendom te maak. En Hy het dit al tot Sy eiendom gemaak en het nou in My huiswaarts teruggekeer om afrekening te hou, netsoos die beeld julle dit vanuit velerlei invalshoeke voor oë gestel het. 

[21] Kortom, die lig sal van die Judeërs afgeneem en aan die heidene gegee word! Die tyd dat die burgers wat JaHWeH God vyandig gesind is, bestraf sal word het baie naby gekom, en diegene aan wie die lig gegee word en reeds gegee is sal die nuwe dienare van die Heer wees, wat die vyande van die Heer sal wurg. 

[22] Wat Ek julle nou geopenbaar het, is ook God se ryk, wat ek vir julle terugbring saam met die geregtigheid daarvan. Wie dit ter harte sal neem en die pond, wat aan hom geleen is om daarmee te handel, trou en gewetensvol sal beheer, sal ook die loon van die lewe kry. 

[23] Dit het Ek gesê aan julle, burgers in en rondom Jerusalem; heil diegene wat dit gewetensvol ter harte sal neem!” 

Die Heer genees die seun van Zaggeüs 

28 Toe die Judeërs dit van My gehoor het, word hulle boos, en enkele sê onder mekaar: “Die fariseërs het uiteindelik tog gelyk as hulle hierdie Galileër vervolg; want uit Sy woorde kom duidelik na vore dat hy die Romeine, wat Hom vanweë Sy towery as `n god beskou, teen ons sal opsit, en hulle sal ons verseker al ons regte afneem en ons heeltemal tot hulle slawe maak. As hy die Een is wat die verlore ryk van God en Sy geregtigheid sal terugbring, en as dit dan moet bestaan uit wat Hy nou aan ons geopenbaar het, moet Hy Sy Godsryk en die mooi geregtigheid daarvan maar self hou! En as Hy daarmee aangaan om aan ons Judeërs `n dergelike Godsryk en die geregtigheid daarvan steeds harder te verkondig, dan sou dit wel net kan gebeur dat die Judeërs hom nog eerder sal wurg as Hy die Judeërs met die hulp van die Romeine!”  

[2] Toe My leerlinge hierdie praatjies hoor, sê hulle aan My: “Heer, hoor U nie wat die mense sê nie? Laat U hulle nou ongestraf hiervandaan gaan?” 

[3] Ek sê: “Niemand het nog sy hand na My uitgestrek om My te gryp nie; waarom sou Ek hulle dan straf? Ek het eers gespreek, en nou praat hulle onder mekaar en begin hulle uit die voete te maak; want My Woord het nie vir hulle gesmaak nie en daarvoor straf Ek die blindes nie. Wanneer hulle egter eenmaal hulle hande na My sal uitstrek, sal die straf ook oor hulle kom, netsoos Ek julle al verskeie kere getoon het. Laat hulle nou dus maar ongestraf praat en hulle weë gaan! Maar laat Ons nou die huis van vriend Zaggeüs binnegaan, dan sal hy `n middagmaal vir Ons klaarmaak.” 

[4] Na hierdie woorde van My gaan ons die huis van Zaggeüs binne, wat Ons dadelik brood en wyn laat bring en sy mense beveel om hulle uiterste bes te doen om Ons so goed moontlik te bedien. 

[5] Toe Ons nou in `n baie ruim en ryk ingerigte kamer sit en Ons met brood en wyn verkwik en versterk, begin Ons Zaggeüs My uit volle bors te bedank, omdat Ek die mense uit Jerusalem, van wie hy `n afkeer gehad het, gesê het wat hulle al lankal verdien het. Want hoewel Zaggeüs `n nakomeling van Abraham was, was hy `n Samaritaan en daarom des te meer gehaat by die mense uit Jerusalem. 

[6] Hy vra My dan ook of Ek iets daaraan het dat hy `n Samaritaan was. 

[7] Maar Ek sê aan hom: “Bly jy maar wat jy is, en wees in alles regverdig uit ware liefde vir God en jou naaste, dan sal jy My beter geval as die Judeërs, wat die goud van die tempel kus en die armes met honde van hulle huisdeur laat wegjaag! Daarom sal ook Ek hulle binnekort laat wegjaag en oor die hele wêreld onder vreemde volkere versprei, en hulle sal voortaan geen eie land en geen ryk meer besit nie. Maar Ons laat hulle nog `n kort tydjie hulle gang gaan en sondig, totdat hulle maat vol is!” 

[8] Na hierdie paar woorde van My bedank Zaggeüs My weer, en hy vra My om hom raad te gee oor wat hy moes doen met sy oudste seun, wat al sestien jaar oud was, maar sedert drie jaar waansinnig en byna van dag tot dag tot groter raserny verval. Hy het reeds alle bekende en beste artse na sy seun toe laat kom, en almal het probeer om hom te genees; maar al hulle kennis en moeite het nie alleen heeltemal sonder resultaat gebly nie, maar sy seun het na elke behandeling van `n arts nog erger geword as daarvoor. 

[9] Toe sê Ek aan Zaggeüs: “Vriend, geen enkele arts kan met sy kruie `n dergelike kwaal genees nie! Maar bring jou seun hier, dan sal jy die mag van God se heerlikheid sien!”  

[10] Toe beveel Zaggeüs sy knegte om sy seun stewig vasgebind uit sy veilig afgeslote kamer te haal. 

[11] Toe sê die knegte: “Heer, dit sal in die teenwoordigheid van hierdie vreemde gaste baie moeilik gaan; want ten eerste raas hy nou byna aan één stuk deur, en ten tweede stink hy erger as die pes, omdat hy hom voortdurend met sy ontlasting bevuil!” 

[12] Toe sê Ek: “Bring hom maar hier; want Ek wil hom sien en genees!” 

[13] `n Kneg, wat in die huis hoog in aansien gestaan het, sê: “O Vriend, alleen God kan hom genees, maar op hierdie aarde geen mens meer nie! As Jy hom ook genees, is Jy geen mens nie, maar `n God!” 

[14] Ek sê: “Hou jou nie daarmee besig nie, maar doen wat jou gesê is!” 

[15] Toe gaan die knegte die seun haal, en al My leerlinge skrik vir hom en sê: “Hy is nog erger daaraan toe as wat ons gesien het in die land van die Gadarene!” 

[16] Maar Ek staan op, bedreig die bose geeste in die seun en beveel hulle om hom oombliklik vir altyd te verlaat. 

[17] Toe ruk hulle die seun nog één keer heen en weer en vlieg in die gedaante van vele swart vlieë uit die seun, wat daarop volkome gesond word. 

[18] Toe sê Ek aan die knegte: “Bring hom nou na buite na die bron en reinig hom; gee hom ook skoon klere en bring hom dan weer hier, sodat hy saam met Ons die middagmaal kan gebruik!” 

[19] En so gebeur dit. Toe die seun nou gesond en gereinig aan Ons tafel sit, kom alle inwoners van die huis, verwante en bekendes na Ons kamer en was enorm verbaas oor so `n snelle genesing van die seun; en Zaggeüs bedank My uitbundig vir hierdie genesing. 

[20] Die hoofkneg sê aan My: “Heer, U is geen mens netsoos ons nie, maar U is `n egte God, wat ons mense altyd wil en sal aanbid!” 

[21] Terwyl die kneg nog so spreek, word die middagmaal ook op tafel gesit, en Ons begin te eet. 

Waarom die besetenheid van die seun toegelaat word  

29 Tydens die eet en drink vra sommiges aan die geneesde seun, wat daar nou heeltemal fris en opgewek uitsien, of hy in sy siek toestand ook baie pyn moes deurgemaak het. 

[2] Maar hy (die geneesde seun) sê: “Hoe kan ek dit nou weet? Ek was immers so goed as dood, het geen gevoel gehad nie en was self ook van niks om my heen bewus nie! Maar ek weet wel, dat ek my voortdurend in `n droom bevind het en in `n mooi omgewing met goeie mense gepraat het.”  

[3] Dit verbaas die aanwesiges en hulle kon dit nie begryp nie, en Zaggeüs vra My hoe dit moontlik was, en waarom so-iets deur God toegelaat word. 

[4] Ek sê: “Vriend, daaraan sal ons nou nie baie woorde verspil nie! By sulke kwale trek die siel hom terug in die hart, en één of ook baie vele bose en onrein geeste bewoon die res van die liggaam en doen daarmee wat hulle wil, maar die siel wat in die hart rus, merk niks daarvan nie. 

[5] Maar so `n besetenheid word toegelaat sodat die mense, by wie die geloof in God en in die onsterflikheid van die siel byna heeltemal verdwyn het, tog weer aan geestelike dinge begin te dink en ook daarin gaan glo. Want ook julle het al swak geword in die geloof, en daarom was hierdie les vóór My koms na dié huis ook baie noodsaaklik.  

[6] As Ek eerder gekom het, sou jy My self nie geglo het soos wat jy My nou glo nie; en as jou seun, van wie jy hoë verwagtings gehad het, nie die kwaad oorgekom het nie, sou trots en hoogmoed jou dermate in hulle greep gekry het, dat jy `n ware duiwel onder die mense sou geword het. Jy sou elke geloof in God uit jouself verdryf het en die mense as suiwer masjiene beskou het, wat maar net waarde vir jou sou gehad het, as hulle jou vir byna niks sou dien nie en jou aan nog groter rykdom sou help.   

[7] Maar toe jou seun, wat jou liefling en jou groot trots was, so siek geword het soos wat Ek hom hier aangetref het, het daar iets in jou verander. Jy het weer aan `n God begin dink en om in Hom te glo, en jy het deemoediger van hart geword. Natuurlik het jy daarnaas nog jou toevlug geneem tot alle artse wat jy maar ken, heidene of Judeërs - wat jou om `t ewe was - en het baie geld daarvoor betaal; maar toe jy sien dat geen enkele arts, geen Esseen en nog minder een of ander towenaar jou seun kon help nie, het jy verdrietig geword en het begin om ernstig daaroor na te dink waarom God, as Hy sou bestaan, jou met so `n kwaad besoek het. 

[8] Jy begin weer in die Skrif te lees en ontdek steeds meer dat jou handelswyse teenoor jou medemense nie in orde was nie, en jy het God dan ook die gelofte gedoen dat jy in volle erns al die deur jou begane onreg weer veelvoudig sal wil goedmaak. 

[9] Toe die voornemens in jou steeds ernstiger en waaragtiger geword het en dit vir jou ook duideliker geword het dat alleen die almagtige Vader in die hemel jou kan help, tóe kom Ek na hierdie streek en het jy gehoor wat Ek aan die blinde man gedoen het. 

[10] Toe word jou geloof in God ook sterker en intenser, omdat jy van die ou en die jong Kado `n getuienis oor My gekry het, wat in jou geen twyfel laat bestaan dat Ek nie net `n profeet nie, maar die Heer Self is, - en kyk, so het jy ryp geword daarvoor dat Ek nou na jou toe gekom en jou seun met My mag gehelp het.  

[11] As jy nou goed daaroor nadink, sal dit vir jou wel duidelik wees waarom Ek allerlei kwaad toelaat by mense, in wie se hart elke hemelse lewensvonk nog nie volkome uitgedoof is nie. 

[12] By geheel verdorwe en geraffineerde lewende mense, wat geen vermaning van My meer werd is nie, bly dergelike toelatings om hulle te verbeter natuurlik agterweë; want dit baat nie meer nie en maak hulle nog slegter as wat hulle alreeds is. Maar die soort mense verbruik hulle materiële lewe aan hierdie kant; na die lewe staan hulle hulle eie oordeel te wagte, en dit is die ander, ewige dood. 

[13] Diegene by wie Ek nog allerlei leed en rampspoed toelaat, help Ek op die regte tyd; diegene wat Ek egter sy aards trots en swelgend goeie lewetjie ongehinderd verder laat geniet, dra sy oordeel en ewige dood reeds in hom en dus ook oral met hom saam. Nou weet jy dus ook waarom menigeen met wêreldse aansien en wêreldse rykdom ongestraf verder kan sondig en gruwelike dinge kan doen tot by die dood van sy liggaam.” 

Oor die maat van goed en kwaad 

30 (Die Heer:) “Deur My is in hierdie wêreld egter aan elkeen `n bepaalde maat gestel, beide wat die goeie en ware aanbetref, sowel as die slegte en valse. 

[2] As `n goeie mens deur sy ywer die maat heeltemal bereik het, hou alle verdere versoekings ook op, en dan gaan hy in die volle lig vanuit die hemele oor van die een vlak van lewensvoleinding na `n nog hoër vlak, en so verder tot in die oneindige.  

[3] As `n slegte mens nou sy slegte maat vol gemaak het, hou alle verdere vermanings ook op, en dan sink hy vanaf daardie oomblik steeds dieper weg in `n steeds donkerder nag en harder oordeel van sy reeds dooie lewe en bestaan, en deur My word hy nie anders gesien as `n klip nie, waaraan geen lewe nie, maar alleen die oordeel en die ewige dwang van My wil sigbaar is, wat die oues die “toorn van God“ genoem het. 

[4] Hoe lank `n baie harde klip egter nodig sal hê, voordat hy ook maar enigsins sagter sal word tot `n soort grond wat nog `n lang tyd onvrugbaar sal wees, dit is `n vraag wat die mees volmaakte engel, wat hom in die hoogste hemelse lig bevind, selfs nie kan beantwoord nie; want dit weet alleen die Vader, wat in My is, netsoos ook Ek in Hom.   

[5] Maar as te veel mense die volle maat van hulle kwaad eenmaal bereik het, sal vanweë die nog weinige goeies en uitverkorenes die tyd van hulle ongestrafte kwade handel deur My verkort word, en dan sal hulle eie oordeel en hulle dood hulle verslind voor die oë van die weinige regverdiges, netsoos dit ten tyde van Noag en van Abraham en Lot en ook ten tyde van Joshua gedeeltelik die geval was, en van nou af aan ook nog herhaalde male die geval sal wees. 

[6] Die begin sal die Judeërs weldra meemaak, netsoos later ander rykes met hulle vorste en volkere; oor nie heeltemal 2000 jaar nie sal daar egter nogmaals `n baie groot en algemene oordeel kom, tot heil van die goeies en tot verderf van die wêreldse groot en die volkome liefdelose mense. 

[7] Hoe die oordeel daaruit sal sien en wat dit sal inhou, dit het Ek al aan My leerlinge, wat hier by My aanwesig is, verskeie keer onthul, en na My sal hulle dit aan die volkere van die aarde verkondig. Heil diegene wat dit ter harte sal neem en sy lewe daarvolgens sal inrig, om nie deur die oordeel gegryp te word nie! 

[8] En nou, My vriend Zaggeüs, weet jy voldoende hoe jy vir jou sieleheil moet handel en wat jy daarvoor moet doen, en Ons het Ons aan jou tafel nou ook voldoende met spys en drank versterk - daarom wil en sal Ons weer opstaan en op weg gaan na Nahim; - want vandag moet Ek vóór sonsondergang in die plek aankom.” 

[9] Nou sê Zaggeüs:”O enig ware Majesteit en Heer! Vanaf hier tot by die plek is dit nog `n hele ent, en op die natuurlike manier sal dit wel baie moeilik gaan om dit vandag vóór sonsondergang te bereik; want hy lê immers baie nader aan Jerusalem as wat die afstand van hier tot by die plek wat deur U genoem is! Op kamele kan mens die reis daarheen wel in één dag maak, maar te voet in nouliks `n halwe dag, wat U nou nog oor het, en sal dit sonder `n wonderwerk waarskynlik nie moontlik wees nie!”  

[10] Ek sê: “Vriend, laat dit maar My sorge wees! As Ons die nog langer weg van hier na Essea sonder kamele in één dag kon aflê, dan kan Ons ook die baie korter weg van hier na Nahim goed aflê. Jy sou natuurlik graag wou dat Ek nog hier tot môre bly; maar Ek alleen weet die beste wat Ek van plan is, en so moet Ek dan ook handel, nie net soos wat My vlees wil nie, maar net soos wat Hy wil, wat in My siel woon. En daarom moet Ek vandag nog vóór sonsondergang in die beoogde plek aankom. 

[11] Onthou My leer en handel daarvolgens, dan sal jy lewe in die lig vanuit God! En as jy sal hoor dat die fariseërs My gevange geneem het en die liggaam van My doodgemaak het - wat ook toegelaat sal word tot hulle ondergang, maar ook tot opstanding van die vele dooies wat nou nog wegkwyn in hulle grafte van ongeloof en waandenkbeelde en geen lewe van die gees in hulle het nie - raak daardeur dan nie geërger nie, en weifel nie in jou geloof nie; want op die derde dag sal Ek weer opstaan en na al My vriende kom en aan hulle die ewige lewe gee! 

[12] Maar oor My vyande sal die oordeel begin om los te breek, wat sal lei tot hulle ondergang, - die vele wat nou nog die lewe sal meemaak. Ek het dit nou vir jou gesê, en jy weet nou hoe jy jou voortaan moet gedra. 

[13] Ek het jou nou ook `n pond geleen; beheer dit goed en na behore, sodat Ek dit weer met rente van jou kan terug ontvang, wanneer Ek terugkom! Nou is jy oor iets kleins aangestel, en dan sal jy oor iets groots aangestel word; want wie trou is in die kleine, sal ook in die grote trou bly.” 

[14] Na hierdie woorde seën Ek die hele huis van Zaggeüs en begewe My dadelik saam met My leerlinge op weg. 

Die heidense dorp met die tempel van Mercurius 

31 Daar staan egter nog baie volk op straat wat My nog `n keer wil sien en spreek; want die dienare van Zaggeüs het bekend gemaak wat Ek met sy seun gedoen het. Maar Ek laat My nie van wysie bring nie en loop sonder My te laat ophou vinnig tussen die menigte deur. Omdat enkele honderde mense My egter wil begelei, bly Ek staan en beduie aan diegene wat My agterna loop dat hulle moes omdraai en na huiswaarts moes keer, wat hulle dan ook doen.  

[2] Maar terwyl Ek so deur die volk opgehou word, dring `n vrou deur die menigte na My toe, wat al verskeie jare aan bloedvloeiing ly en deur niemand gehelp kon word nie. Die vrou raak My mantel aan in die volle geloof dat dit haar sou help, en op dieselfde oomblik word sy dan ook genees. 

[3] Om die leerlinge en die ander mense te beproef vra Ek: “Wie het My in geloof aangeraak? Want Ek word gewaar dat daar krag van My uitgaan.” 

[4] Die leerlinge en verskillende ander mense sê: “Daardie opdringerige vrou het U aangeraak!” 

[5] Toe val die vrou aan My voete en vra My om vergewing; want sy was bang dat sy daarvoor gestraf sou word. 

[6] Maar Ek sê aan haar: “Staan op en gaan na jou huis; want jou geloof het jou gehelp! Maar sondig nie meer nie, as jy gesond wil bly!” 

[7] Toe staan die vrou dadelik op en keer huiswaarts, onderwyl sy God se mag loof. 

[8] Onmiddellik daarna stuur Ek die volk weg en gaan saam met die leerlinge weer vinnig verder. 

[9] Baie gou kom Ons in `n woeste streek, waar die weg deurheen loop. Op daardie tydstip loop daar geen reisigers nie, en so kon Ons ongesiens die afstand, wat andersins ongeveer tien uur in beslag sou neem, op die reeds bekende manier in nog geen halfuur aflê nie en `n streek bereik, wat gedeeltelik deur Judeërs en gedeeltelik deur Grieke bewoon was, en waar Babiloniërs hulle gevestig het. 

[10] Ons kom by `n dorpie wat aan die Grieke toebehoort. Midde in daardie dorpie is daar op `n heuwel `n tempel, wat aan die heidense god Mercurius gewy was. Vir die verdra van die heidense tempel in die Judese land moes die bewoners van daardie dorp egter jaarliks `n aansienlike skatting betaal aan die tempel in Jerusalem, waarna hulle van die tempel dan toestemming kry om hulle god Mercurius weer gedurende `n hele jaar offers te bring en bepaalde feeste ter ere van hom te hou. Vandag - vir die Romeine was dit `n dag van Mercurius, hoewel dit vir die Judeërs die dag na die Sabbat was - was dit egter juis `n feesdag van die bogenoemde heidense god, en die Grieke was druk besig met hulle afgod. 

[11] Toe Ons op die plek arriveer, stop die Grieke Ons en verlang dat ook Ons volgens `n ou gebruik, dus uit `n soort beleefdheid, Ons knie vir die afgod moes buig. 

[12] Maar Ek sê aan hulle: “Luister, julle blinde heidene moet julle knieë en harte liewer vir die enig ware God van die Judeërs dien te buig! Want hierdie dooie en magtelose afgod van julle is `n werk van mensehande, en dus baie minder as die kleinste, onaansienlikste mosplantjie; die een en enig ware God van die Judeërs het egter suiwer vanuit Homself hemel en aarde en alles wat hulle dra, geskape. Daarom moet alle mense alleen in die een, ware God glo, Hom alleen aanbid en geen ander, dooie afgode hê en dit met allerlei dwase en die menslike waardigheid onterende seremonies eer nie.” 

[13] Een Griek sê: “As ons in Jerusalem kom weier ons nie om ons knieë te buig vir julle god nie, hoewel ons baie goed weet dat daar in die groot tempel van Salomo geen god in watter gedaante dan ook is nie. Die Judeërs het maar net `n kis, waaruit op bepaalde tye `n naftavlam oplaai, wat egter as so heilig beskou word, dat dit alleen deur die opperste en hoogste Judese priester enkele kere per jaar gesien en aanbid mag word. Maar ons weet ook dat die kis net soos hierdie god van ons deur mensehande gemaak is; hoe kom Jy dan daarby om te sê dat die god van die Judeërs die enig ware is en vanuit Homself hemel en aarde geskape het, waarom dan ook alle mense in Hom moet glo, Hom alleen moet aanbid en eer en geen afgode moet hê nie? 

[14] Vriend, dit skyn my toe dat ons mekaar heeltemal niks te verwyt het nie, as dit gaan om die waarheid welke god die egte is! In ons gode, wat simbole is van die verskillende kragte van die natuur, eer ons maar net die deur ons min meer of bekende kragte van die groot natuur, en nie die deur mensehande gemaakte beeld en die tempel wat daarby behoort nie, en dit is tog seker wyser as julle Judeërs wat `n ou kis met die bybehorende tempel vir die enig ware God beskou en aanbid! Deur hier van julle te verlang dat julle in die verbygaan beleefdheidshalwe julle knieë moet buig vir ons Mercurius, wil ons julle egter nie afvallig maak van die Judeërdom en sodoende verlei tot `n sonde teen julle god nie! 

[15] Maar as jy en al jou metgeselle ons `n feitelike bewys kan lewer dat slegs julle god die enig ware is, ondanks my verstandige argumente teen die deur julle beweerde waarheid, dan is ons nie so eiesinnig dat ons onsself nie baie vinnig en sonder enige moeite enkel en alleen tot julle God sal wend nie!” 

[16] Ek sê: “Vriend, `n dergelike bewys kan Ons jou wel lewer, sonder om te verlang dat julle jul knieë voor Ons moet buig; maar Ek moet julle vooraf `n voorwaarde stel waaraan julle eers moet probeer voldoen, om te sien of dit julle geluk of nie. As dit julle geluk, dan sal ook Ons ons knieë buig vir julle Mercurius en daarna as Judeërs verder reis; as dit julle nie geluk om aan die voorwaarde te voldoen nie, dan sal Ek julle die feitelike bewys lewer dat die God van die Judeërs die enig ware is en sal julle jul van julle duur gode afkeer en uit eie vrye wil julle hart en knieë vir Ons God buig. 

[17] Die voorwaarde is as volg: Julle het julle afgod gister en vandag al geëer en die offers in die tempel neergelê, en daarom moet die afgod goedgesind wees en `n bede wat tot hom gerig is, vinnig verhoor. 

[18] Kyk, daar op die trap van die tempel sit `n blind gebore meisie van twaalf jaar oud! Sy is die liefling van haar welgestelde ouers, en hulle sou alles daarvoor gee as die gesigsvermoë aan haar gegee kon word! Wend julle dus almal tot julle god met die bede of hy die oë van daardie blinde meisie wil open! Want sulke blindes kan geen mens op die hele aarde genees nie; dit kan alleen `n almagtige God. As julle god die blinde meisie genees, dan sal Ons Onsself ook voor hom buig; maar as hy haar nie genees nie, netsoos wat verwag word, dan sal Ek haar genees met die krag van die Gees van Ons God, wat in My woon, maar nadat die meisie siende geword het, sal Ek vanaf die plek waar Ek nou staan ook die tempel met die afgodsbeeld in één oomblik sodanig vernietig, dat julle nie eers meer die plek sal herken waar die tempel met die afgodsbeeld nou staan nie. Gaan en vervul die voorwaarde wat aan julle gestel is!”  

[19] Die Griek, wat ook die vader van die blinde meisie was, sê: “Vriend, ons sal die poging aanwend, netsoos ek al enkele kere gedoen het - helaas altyd sonder die minste resultaat! Maar wat kan ons van julle verlang, as jou enig ware God miskien ook Jou, Vriend, in die steek sal laat en Jou verlange nie verhoor nie? Want oor die onderwerp het ek al met baie Judeërs gespreek wat ook baie ernstig in hulle God glo, en elkeen van hulle het my eerlik toegegee dat dit met die direkte verhoor van die gebede wat julle tot Hom rig, ook gladnie so maklik gaan nie. Maar daarmee wil ek nie in twyfel trek wat Jy belowe het om te doen nie, omdat daar in Jou woorde `n baie sekere vertroue deurklink. Maar as die resultaat van jou God ten slotte tog soos dit van ons god lyk, wat dan?” 

[20] Ek sê: “Dan sal Ons lewenslank julle slawe wees! Maar gaan nou na julle god en lê hom julle vraag voor!” 

Die genesing van die blinde meisie, Achaia 

32 Na hierdie woorde van My gaan die Grieke na hulle afgod en hef `n luid biddende geklaag aan wat iets minder as `n halfuur duur, natuurlik sonder enige resultaat. 

[2] Toe hulle hulle klaende gebed beëindig het, kom die Griek weer na My toe en sê: “Vriend, net soos wat Jy sien, is ons moeite nou net soos altyd volkome vrugteloos gewees! Nou is dit Jou beurt om ons die beloofde feitelike bewys te lewer, waarkragtens julle God die enig ware sou wees. As Jy slaag, sal ons dadelik vir altyd Judeërs word netsoos julle!” 

[3] Ek sê: “Gaan haal dan nou jou blinde dogter, en oortuig jou daarvan dat sy nog heeltemal blind is! Eers daarna sal Ek haar oë open.”  

[4] Omdat hy nou al glo dat sy dogter siende sou word, gaan die Griek baie bly na die blinde meisie en bring haar na My toe, met die woorde: “Hier is sy, beste Vriend, en sy is nog heeltemal blind; wees nou so goed om haar oë met die hulp en lewende mag van Jou God te open!”  

[5] Ek sê aan die meisie: “Achaia, sou jy netsoos die ander mense die lig en tallose ander pragtige dinge op die aarde wil sien?” 

[6] Die meisie sê: “O Heer, as ek deur U mag sou sien, sou ek meer as gelukkig wees en U meer liefhê as alles ter wêreld! O, open tog my oë!” 

[7] Toe adem Ek oor haar oë en sê: “Achaia! Ek wil dat jy op dié oomblik sien, en dat jy voortaan nooit meer blind sal word nie!” 

[8] Toe Ek hierdie woorde oor die meisie uitgespreek het, word sy volkome siende en wis van blydskap nie wat sy nou die eerste moes doen nie, en so gaan dit ook met haar ouers. 

[9] Eers na `n rukkie val die meisie en haar ouers en broers en susters aan My voete, en hulle sê: “O Heer! U is meer as alle mense op die hele aarde! U is Self die een en enig ware God, nie alleen van die Judeërs nie, maar van alle mense op die hele aarde! U alleen wil ons elke offer bring en ons lewe lank U alleen liefhê, loof en prys!” 

[10] Ek sê: “Achaia, hoe kom jy nou daarby om My as `n God te prys? Sien jy dan nie dat Ek `n mens is nie, netsoos die ander wat om jou heen is?” 

[11] Die meisie sê: “Dit is wel so, dit wel, maar alleen volgens die skyn, in U uiterlike vorm; maar U innerlike is vervul met God se krag, en dit is immers eintlik die enig ware God! Bowendien het U nie aan my gesê: “Die God van die Judeërs maak jou siende!” nie, maar U het gesê: “Achaia, Ek wil dat jy sien!”, en toe word ek siende! U het my dus gehelp vanuit U eie mag, wat suiwer goddelik moet wees, omdat ek anders wel vir altyd blind sou gebly het. Aan U dus al my liefde en diepste verering!” 

[12] Na hierdie betuiging kom ook alle ander en loof en prys My, en aller oë was op My gerig. 

[13] Terwyl almal na My kyk en My loof en prys, laat Ek die tempel saam met sy afgod deur die mag van My wil verdwyn, en sê toe aan die Grieke: “Omdat julle nou die regte en enig ware God gevind het, het Ek vanuit My volmaakte mag julle afgod met die bybehorende tempel vernietig. Gaan soek maar die plek waar die tempel gestaan het!”  

[14] Toe gaan almal na die tempel kyk, en hulle kon nie meer vasstel waar dit tevore gestaan het nie; want Ek het nie alleen die tempel met die afgodsbeeld nie, maar ook die heuwel vernietig. 

[15] Toe die Grieke dit sien, begin hulle My nog luider te loof en te prys, en hulle vra My wat hulle moes doen om die barmhartigheid wat hulle nou bewys was, meer waardig te betoon. 

[16] Ek onderrig hulle met `n paar woorde, almal neem My leer aan en weldra het hulle `n goeie gemeente in My Naam gevorm. 

Die Heer in Nahim in Judea 

Die opwek van die dooie jongman in Nahim 

33 Toe Ek My onderrig aan hulle beëindig het, gaan Ons dadelik weer op weg, omdat dit langsamerhand al aand begin te word. Binne `n uur bereik Ons Nahim. En dit spreek natuurlik vanself dat die Grieke, wat oor alles baie verwonderd was en volledig tot My leer bekeer was, ons tot in Nahim begelei het, sodat Ons `n taamlike groot karavaan gevorm het. 

[2] NOTA BENE: Hier vind `n gebeurtenis plaas, wat `n groot ooreenkoms toon met die, wat homself in die eerste jaar van My onderrig in Nain (Lukas 7:11: vertaler) in Galilea afgespeel het. Die volgende vind egter plaas in Nahim in Judea - en hierdie twee gebeurtenisse, wat baie na mekaar lyk, moet dus nie met mekaar verwar word nie. - 

[3] Toe Ons dus met `n groot groep by die poort van die stadjie kom, dra lykdraers, begelei deur die treurendes, `n gestorwe jong man, wat die enigste seun van `n weduwee was, na sy graf; en die weduwee huil erg oor haar enigste seun. Toe die lykstoet vlak by Ons kom, stop dit om Ons te laat verbygaan. 

[4] Maar Ek loop na die weduwee toe, troos haar en vra haar ook hoe lank haar seun al dood was. 

[5] Die weduwee antwoord: “Heer! Ek ken U nie en weet nie wie U is nie; maar U troostende woorde het my verdriet sterk versag! Maar hoe het U te wete gekom dat die gestorwene my seun is?” 

[6] Ek sê: “Dit weet Ek uit Myself, en Ek hoef dit nie van iemand te hoor nie.” 

[7] Die weduwee sê: “As U weet dat die gestorwene my seun is, dan sal U ook wel weet hoe lank hy dood is!” 

[8] Ek sê: “Dit het jy goed gesien, vrou; want Ek weet ook dat jou seun drie dae gelede aan `n felle koors gesterf het. Maar as jy vertroue sou hê, sou Ek jou seun weer tot lewe kon wek en hom aan jou teruggee!” 

[9] Die weduwee sê: “O Heer! U woorde verkwik my hart wel baie, maar `n dooie kan en sal ooreenkomstig God se belofte alleen deur Hom op die jongste dag weer tot lewe gewek word! Of is U `n groot profeet, vervul van God se Gees, sodat U met die almag daarvan ook `n dooie kan lewend maak?” 

[10] Ek sê: “Dit sal jy vanaand nog te wete kom, omdat Ek in jou herberg sal verblyf; maar open nou die kis, want Ek wil die jong man tot lewe wek en hom teruggee aan sy verdrietige moeder!” 

[11] Hierop open die draers die doodskis en Ek loop daarheen, neem die jong man by die hand en sê: “Jong man! Ek wil dit: Staan op en wandel met jou moeder na die huis!” 

[12] Op hierdie woorde van My kom die jong man orent in die kis, en toe die mense die doeke losmaak waarmee die Judeërs hulle dooies toegedraai het, stap hy ook dadelik sterk en gesond uit die kis, en Ek gee hom aan sy grensloos verbaasde moeder terug. 

[13] Dié teken veroorsaak egter by almal wat daarby aanwesig was - selfs My ou leerlinge nie uitgesonder nie - `n reëlregte ontsetting, sodat enkele op die vlug slaan en ander van louter verbluftheid verstom daarby staan en geen Woord durf sê nie. 

[14] Maar Ek beveel die draers om die leë kis weg te neem, sodat moeder en seun My nou met opgewekte gemoed kon bedank vir die barmhartigheid wat aan hulle betoon is. En vol diepe ontsag doen die draers wat Ek hulle beveel het. 

[15] Toe die doodskis en daarmee ook die herinnering aan die dood weggeneem was, begin as eerstes die Grieke, wat Ons tot hiertoe begelei het, My opnuut hoog te prys en te loof, en hulle sê luid: “Geen enkel mens nie, maar alleen `n God kan dit bewerkstellig!” 

[16] En die Judeërs sê: “Ja, ja, alleen vir God is sulke dinge moontlik! Maar God is net Gees, en niemand kan Hom sien en ook nog die lewe behou nie; maar hierdie Mens sien ons en die dood bly ver, en daarom is hierdie Mens heel waarskynlik `n nuwe opgewekte groot Profeet, vervul van die Gees uit God; maar daarom is Hyself tog nog geen God nie!” 

[17] Die Grieke sê: “Julle weet wat julle weet; maar ons weet ook wat ons weet! As julle sê dat alleen God so-iets kan doen en dat so `n mens maar net sulke dade kan verrig omdat hy vervul is van God se Gees, dan erken julle tog self dat God se Gees in Hom onmoontlik iets anders is as God Self! As ons Hom nou loof en prys as `n ware God, dan is ons tog beslis nader aan die bron van die groot waarheid waar al die lig en lewe uit voortkom as julle Judeërs, wat nie diegene as `n ware God beskou nie, wat sê: “Ek wil dit!” en nie: “God se Gees in My wil dit!”, waarna dan ook onmiddellik gebeur wat Hy met Sy mond uitgespreek en gewil het!   

[18] Ons was nog maar `n paar uur gelede heidene, toe hierdie Godmens na ons toe gekom het en my blind gebore dogter Achaia met één woord siende gemaak en ons afgodstempel netso in één oomblik sodanig vernietig het, dat daar nie die minste spoor van agtergebly het en mens selfs nie meer die plek kan sien waar dit gestaan het nie, en dit alles het Hy enkel uit Homself gedoen, dus uit Sy hoogs eie volmaakte mag. Maar as Hy nou sulke dinge doen en so handel, moet Hyself ook `n egte God wees en hoef Hy nie tot `n nog hoër en egte God te bid om Hom te help om `n wonder te verrig nie; want Hy is Self al die hoogste en mees ware God! 

[19] So dink en oordeel ons heidene nou, en as ons volgens Sy leer sal lewe en handel en getrou Sy wil vervul, sal Hy ons uit Homself ook die ware, ewige lewe gee, netsoos Hy nou ook uit Homself aan hierdie jong man die aardse lewe teruggegee het; want Hyself is die Oerbron van alle bestaan en lewe!”  

Die meningsverskil oor die persoonlikheid van die Heer 

34 Na hierdie baie gedugte, waaragtige woorde van die Griek sê `n Judeër van hierdie plek, wat `n rabbi en voorganger van `n sinagoge was: “As heiden, wat nie so goed tuis is in ons Skrif nie, het jy weliswaar `n baie goeie oordeel en op baie punte kan mens jou geen ongelyk gee nie; maar as jy net so goed tuis sou gewees het in ons Skrif soos ek, sou jy verseker ook ietwat anders oordeel! Kyk, elke keer wanneer God Hom vanweë die mense van `n vroom mens bedien het, kon so `n mens nie anders handel en spreek as wat hy deur God se Gees gedryf word nie! Eén van ons eerste vier groot profete spreek byna steeds tot die volk asof hy God Self was, wat die Judeërs hom ook dikwels verwyt; maar hy kon nou eenmaal nie anders spreek en handel netsoos hy deur God se Gees aangespoor was nie. 

[2] Een voorbeeld van hoe hy spreek sal jou die saak duideliker maak. Die genoemde profeet, wat Jesaja heet, sê byvoorbeeld dadelik aan die begin van sy 42ste hoofstuk, waar hy waarskynlik hierdie van God se Gees vervulde Man reeds aankondig: “Kyk, dit is My kneg, - Ek bewaar Hom; Hy is My uitverkorene, en My siel het welgevalle aan Hom. Ek het Hom My Gees gegee - Hy sal die reg onder die heidene bring. Hy sal nie skreeu of roep nie; in die strate sal mens Sy stem nie hoor nie. Die geknakte riet sal Hy nie breek en die gloeiende pit nie doof nie. Hy sal onderrig om die reg waaragtig te handhaaf. Hy sal nie wrewelig en gruwelik wees nie, sodat Hy die reg op aarde sal bring. 

[3] So spreek Ek, JaHWeH God, wat die hemel skep en uitbrei, wat die aarde en haar gewasse maak, wat die asem gee aan die volk wat daarop woon en die gees aan diegene wat hulle daarvolgens rig. Ek, die Heer, het U geroep met geregtigheid, Ek het U by die hand geneem en het U behoed en het U gegee as `n verbond onder die volk en as `n lig vir die heidene. U sal die blindes hulle oë open en die gevangenes uit hulle gevangenisse lei, netsoos diegene wat in duisternis en in kerkers sit. Ek, JaHWeH, dit is My Naam, sal My eer aan geen ander gee nie, nog My roem aan `n menslike afgod. Kyk, wat sal kom, verkondig Ek nou vooraf en Ek verkondig iets nuuts; voordat dit sal gebeur, laat Ek julle dit hoor.” 

[4] Kyk eers, my origens baie wyse Griek, op die manier het God al deur die mond van `n mens gespreek, sodat mens sou kon dink dat die mens Jesaja werklik God Self was! Maar tog was dit nie so nie. En netsoos dit destyds was, is dit teenswoordig ook. Hierdie Man, wat wonders doen is dus niks anders as die profeet voorspelde kneg van God nie, Sy uitverkorene is ook tot heil van die heidene, netsoos Hy julle so pas ook met die daad bewys het.  

[5] God sal hom daarvoor ook met die hoogste roem bekroon en Hom tot koning oor alle volkere op aarde maak, deurdat Hy hom so `n groot mag gegee het soos wat `n mens nog nooit voorheen besit het nie. Maar daarom is en bly Hy tog net `n mens en is Hy vanuit homself geen God en nog minder `n menslike afgod nie, waar julle heidene soveel daarvan het. Hy is `n kneg van God, begunstig met alle denkbare mag, `n besondere uitverkorene, en daarom duidelik God se mees beminde. 

[6] Kyk, so oordeel ons Judeërs, wat goed tuis is in die Skrif; maar julle, wat gewoond is om van elke buitengewone verskyning `n god te maak, beskou so `n van God se Gees vervulde mens, des te eerder, dadelik as die ware God, omdat Hy voor julle oë tekens gedoen het wat baie beslis net God kan doen. Maar tog doen Hy dergelike ongehoorde wonders nie vanuit Sy eie menslike krag nie, maar alleen deur die mag van God se wil, wat Hom vir `n wyle verleen is. So is dit hiermee gestel, en ek is daarvan oortuig dat Hy geen ander getuienis oor Homself sal gee nie.” 

[7] Daarop sê die Griek: “Jy het nou ook goed gespreek en sal in vele opsigte ook wel gelyk hê, wat die wêreldse verstand van die mense aangaan. Maar die deur jou aangehaalde profeet het in sy vele hoofstukke ook nog anders gespreek, wat my, ondanks die feit dat ek `n heiden is, nie onbekend is nie, en dit sou wel eers meer ten gunste van my oordeel kon wees as joue!” 

[8] Die rabbi sê: “Laat ons dan hoor wat jy weet!” 

[9] Die Griek sê: “Goed, hoe moet die teks in dié verband begryp word waarin die profeet sê: “`n Seuntjie is vir ons gebore, `n Seun is aan ons gegee, en Sy heerskappy dra Hy op Sy eie skouer! Sy Naam is: Wonderbaar, Raad, Krag, Held, God, Ewigheid, Vader, Vredevors.” - Hoe verklaar jy daardie getuienis van die profeet?” 

[10] Daarop wis die rabbi niks te antwoord nie, maar sê maar net bietjie terloops: “Nou ja, dit staan ook wel in Jesaja; maar in baie van sy voorspellings is hierdie profeet baie onduidelik en nie te begryp nie, en dan kan mens nie met sekerheid vasstel wat hy daarmee bedoel het nie.” 

[11] Die Griek sê: “Eienaardig, dat jy as skrifgeleerde Judeër hier op die manier wil oordeel, terwyl die gebore Kind en die gegewe Seun, wie se groot Naam die profeet openlik uitgespreek het, tog onmiskenbaar hier in Persoon, Woord en daad voor ons staan! Vir ons sigbare mense is Hy ook `n kneg in wie God Sy hoogste welbehae het, omdat Hy sekerlik in al Sy volheid in Hom woon. Sy liggaam is alleen die kneg; maar Sy siel is God van ewigheid af. Die liggaam is tog seker `n allerhoogste uitverkorene van God, in wie Hy Sy grootste welbehae het! As heiden sal ek hierin volgens my natuurlike gees welhaas nader aan die waarheid staan as jy met al jou - volgens jou eie getuienis - onduidelike en onbegryplike skrifgeleerdheid!” 

[12] Hierop sê die rabbi heeltemal niks meer nie, word boos en gaan weg. 

[13] Maar Ek sê aan My leerlinge, wat hulle ook heimlik vererg oor die blinde rabbi: “Daar sien julle weer `n voorbeeld van hoe die lig van die Judeërs afgeneem en aan die heidene gegee sal word. Hierdie Grieke was `n paar uur gelede nog oortuigde afgodedienare, en nou staan hulle in die ware lig al baie hoër as die Judeërs, wat vanweë hulle skrifgeleerdheid so `n hoë dunk van hulleself het! Wees dus bly dat dit nou eenmaal so gegaan het! Werklik, Dawid se troon sal nie meer onder die Judeërs nie, maar onder die heidene opgerig word!” 

[14] Nou val die weduwee met haar seun eers eg aan My voete en sê: “O Heer, Heer! Nou gaan my oë eers oop! U is die Messias wat aan ons belowe is! O, vergeef ons ons blindheid, waardeur ons U nie onmiddellik kon herken nie!” 

[15] Maar Ek sê aan haar: “Staan op van die grond, gaan met jou seun na jou huis en berei `n aandete vir Ons; want vandag sal Ons in jou herberg bly! Ek het jou dit weliswaar al vroeër gesê, maar doen nou dadelik wat Ek jou gebied het!”  

[16] Hierop staan die vrou dadelik op en spoed haar diep gelukkig met haar seun huiswaarts, en begin dadelik met die bereiding van `n goeie aandete, waaraan Ons wel behoefte gehad het. 

Oor die toelaat van nood en siekte 

35 Aangesien die son egter reeds ondergegaan het, sê Ek aan die Grieke: “Ek laat julle heeltemal vry; as julle onderdak vind, kan julle vannag hier in Nahim bly, of ook na huiswaarts keer. Nóg die een nóg die ander sal vir julle `n nadeel wees.”  

[2] Die Griek, wat die vader van die blinde meisie en die hoof van die Griekse dorpie was, sê: “O, Heer, Heer, Heer van ewigheid, met onderdak is dit hier wel goed! Ons is weliswaar ongeveer `n honderd persone, maar by die gelukkige weduwee kan en - met U almagtige hulp - sal ons almal `n baie ruim onderkome vind. As ons vannag in U geselskap mag bly, dan sal ons bly, al sou al ons wêreldse prulle tuis vannag ten gronde gaan; want om één Woord uit U goddelike mond te hoor is eindeloos baie meer werd as alle skatte der aarde en meer as die son, die maan en alle sterre! Ons bly daarom hier. Vir wat die herberg sal kos het ons genoeg geld by ons; en al sou dit ons al ons goedere kos, dan bly ons tog by U, o Heer, Heer, Heer! Want al het ons ook al ons aardse goedere om U ontwil verloor, maar egter U barmhartigheid daarby gevind, dan het ons daardeur `n eindelose groot wins geboek! Daarom bly ons in U nabyheid, bereid tot elkeen offer wat ons kon opbring!”  

[3] Ek sê: “Bly dan - vir al die ander sal Ek goed sorg! Want waarlik, Ek sê vir julle: Wie se gesindheid en geloof in die vervolg nie sal wees soos die van julle nie, sy siel sal die ryk van God nouliks verwerf! As julle op die manier in julle hart steeds by My sal bly, sal Ek, kragtig werksaam in die gees, ook by en te midde van julle bly; en diegene by wie Ek sal bly, sal nooit gebrek en nood hoef te ly wat hulle aardse behoeftes betref nie en nog minder wat betref die behoeftes van hulle siel. 

[4] Gebrek, nood en allerlei ellende laat Ek alleen onder die mense kom as hulle heeltemal afvallig van My geword het, en deels duister en dom afgodedienare en deels suiwer selfsugtige en goddelose wêreldse mense geword het. Want nood en gebrek dwing die mense om na te dink oor die oorsake van hulle ellende en maak hulle vindingryk en skerpsinnig, en op die manier sal daar baie vinnig verstandige en wyse manne opstaan uit `n volk, wat hulle medemense die oë open en hulle die bronne van die algemene ellende toon. Dan verlaat vele hulle verlammende traagheid om hulle te bewapen vir die stryd teen die magtig geworde leeglopers, wat as tiranne heers oor die volkere wat hulle met blindheid geslaan het en wat die eintlike aanstigters van die algemene ellende op hierdie aarde is. Hulle sal deur gereelde harde stryd heeltemal oorwin en verdryf word, of op sy minste gedwing word om die volkere sulke wette te gee wat daaronder kan lewe. En so doen dan altyd geluk en welstand hulle intrede onder die mense, na gelang die mense weer teruggekeer het op hulle weg na die enige ware God. 

[5] As die mense hulle nooit van God sou afgekeer het nie, sou hulle ook nooit tot nood en ellende verval het nie. 

[6] As julle dus ook in julle nakomelinge steeds in geloof en daad volgens My leer in en by My bly, sal julle ook nooit ellende hoef deur te maak nie. Ook siektes van die liggaam sal julle siele nie angstig en kleinmoedig maak nie; want liggaamlike siektes is altyd maar net die bittere gevolge van die nie opvolg van die gebooie wat Ek die mense altyd duidelik meegedeel het. 

[7] Wie hom reeds vanaf sy jeug trou aan hierdie gebooie sal hou, sal tot op hoë leeftyd geen arts nodig hê nie en sy nakomelinge sal nie hoef te ly onder die sondes van hulle ouers nie, netsoos dit by die ou, aan God troue volkere gereeld eeue lank die geval was. Maar steeds wanneer die mense begin te ontaard, het daar ook weldra ernstige liggaamlike lyding oor hulle gekom en het hulle die gevolge leer ken van die te weinig of heeltemal nie in ag neem van God se gebooie nie. 

[8] Want as daar byvoorbeeld iemand is wat vir een of ander doel `n kunstige masjien kan vervaardig, dan begryp hy vanself ook hoe dit vir `n doelmatige gebruik toegepas moet word en hoe mens die masjien moet hanteer, sodat dit nie beskadig raak en vervolgens volledig ongeskik word vir verdere gebruik nie. En as die deskundige maker diegene wat die masjien van hom gekoop het om te gebruik, sê en laat sien - waarop hy moet let om daar `n duursame en nuttige gebruik van te kan maak, moet die koper tog ook presies in ag neem wat die meester van die masjien vir hom gesê het. Maar as die koper daar mettertyd uit eiewysheid of ligsinnigheid nie meer oplet hoe die masjien behandel en gebruik moet word nie, dan is dit aan homself te wyte dat die masjien beskadig geraak en vir die regte gebruik dus geheel of gedeeltelik onbruikbaar geword het. 

[9] God is die groot Heer van die masjien van die menslike liggaam, wat Hy as `n uiters kunstige masjien vir die mense ingerig het om `n nuttige gebruik daarvan te maak. As die siel hierdie tot lewe gebringde masjien gebruik volgens die advies wat haar duidelik meegedeel is - en dit is die tien gebooie van God - dan sal die liggaam ook steeds sy goed te gebruikte gesondheid behou; as die siel egter mettertyd traag en sinnelik geword het en geen ag meer slaan op hierdie gebooie van die ewige groot Heer van die masjien nie, dan is dit ook aan haarself te wyte as haar liggaam tot allerlei ellende verval het. Ek dink dat julle My almal goed begryp het; laat Ons nou dus na die herberg gaan.” 

[10] Die Grieke bedank My uitvoerig vir hierdie les, en ook My leerlinge sê: “Dit was weereens duidelike taal!” 

[11] Daarop gaan Ons op weg om Ons na die reeds vermelde herberg te begewe, waar al `n ryklik en goedbereide maal op Ons gestaan en wag het. 

Waarom die Heer die weduwee besoek  

36 Toe die weduwee die Grieke ook sien aankom, was sy bang dat hulle te min voorberei het. 

[2] Maar Ek stel haar gerus en sê dat wat hulle voorberei het vir almal voldoende sou wees. 

[3] Sy glo dit, en Ons gaan aan tafel sit en het meer as voldoende te eet en te drink.  

[4] Elkeen - en veral die weduwee, wat baie goed geweet het vir hoeveel gaste hulle etes voorberei het - begin haar egter buitengewoon daaroor te verbaas dat daar nou meer as drie keer soveel gaste al `n uur lank eet en drink, terwyl mens nog nie aan die bakke kon opmerk dat die spyse daarin minder geword het nie. Ook die wynkraffies lyk asof hulle hulleself opnuut vul. 

[5] Toe dit so nog `n rukkie voortduur, kom die weduwee met haar seun na My toe en sê: “O Heer, nou weet ek eers goed wie daar in U baie heilige en aanbiddelike persoon in my onwaardige huis gekom het! Die Grieke het gelyk dat hulle die ou rabbi op sy ingebeelde Judese wysheid gewys het en so laat sien dat hulle verreweg die wysste is. Hy het hom ook wyslik uit die voete gemaak en het vanaand nie netsoos gewoonlik na my toe gekom nie. Maar nou, o Heer, Heer, wil ek tog graag ook uit U heilige mond verneem wat my in U oë so waardig gemaak het dat U my, `n arme sondares, so `n barmhartigheid wou betoon!” 

[6] Ek sê: “Ek ken jou lewe al goed vanaf jou geboorte, maar Ek ken ook jou hart, waar vele armes hulle lewe aan te danke het; en daarom het Ek na jou toe gekom in jou baie groot nood. Want jy is self al taamlik oud en swak, en hierdie enigste seun van jou moes jou vernaamste steun word, netsoos jy ook tereg op gehoop het; maar toe word hy siek en sterf. Omdat Ek jou verdriet en nood wel gesien het, maar daarnaas ook die nood van die vele armes wat vinnig sou optree, omdat hulle as gevolg van jou eie swakheid en hulpeloosheid steeds meer die versorging kwytgeraak sou geword het wat hulle tot nou toe in jou huis ontvang het, het Ek gekom om nie net vir jou, maar ook die vele armes en ander mense wat deur allerlei nood gekwel word, op wonderbaarlike wyse te help. 

[7] Kyk, dit is die eintlike rede wat My daartoe gebring het om na jou toe te kom! Want waarlik, waarlik, Ek sê vir julle almal: wie altyd volgens vermoë sy arm en gekwelde medemense in alle vriendelikheid barmhartigheid en liefde bewys, sal ook by My barmhartigheid, liefde en vriendelikheid vind; want die ware ryk van God, wat nou in My persoon by julle gekom het, is, dat julle God bo alles moet liefhê en julle naaste soos julleself. Wie dit doen, vervul die hele wet en bevind hom in die volle barmhartigheid van God, en die seënende Hand van JaHWeH is oor hom uitgestrek. Wie in die liefde volhard, is en bly in My en Ek in hom. En wie in My is, netsoos Ek in hom, het die ewige lewe in hom en sal die dood nie sien en smaak nie; want op die manier is hy reeds in hierdie wêreld `n egte burger van God se ryk, waarin ewig geen dood meer bestaan nie. Neem dit almal goed ter harte en handel daarvolgens; want Ek het in hierdie wêreld gekom om die mense die ware Godsryk te bring en hulle te verlos van alle blindheid en die dood van hulle siele, wat julle tot nou toe stewig gevange gehou het. As iemand van julle nou nog iets wil weet, kan hy dit vra, dan sal Ek hom antwoord gee.” 

[8] Toe Ek uitgepraat was, wend die opnuut tot lewe gewekte seun van die weduwee hom tot My en sê: “O Heer van die lewe, kyk, ek was volkome dood en leef nou weer deur U barmhartigheid. As ek U heilige wil, wat U ons nou bekend gemaak het, baie noukeurig in ag neem, sal ek dan ewig verder lewe en nooit meer sterf nie? Want sterf is verskriklik bitter, en ek sou dit nie graag nog `n keer wil meemaak nie! As jy eenmaal dood is, merk jy natuurlik geen pyn meer nie en is alle angs en vrees weg, omdat jy niks meer om jou heen weet, voel, sien of hoor nie; maar voordat jy heeltemal dood is, het jy wel baie angs en pyn! Daarom sou ek U, o Heer van die lewe, wil vra of U my en ook alle ander goeie mense nie meer sal laat sterf nie!” 

[9] Ek sê: “My dierbare seun! Ek het julle almal so pas tog al getrou en volgens waarheid vertel dat diegene wat in My glo, My bo alles liefhet en hulle naaste soos hulleself, die dood nie sal sien, voel of smaak nie; want hoe kan iemand sterf, wat volgens wat Ek gesê het, die ewige lewe in hom het? 

[10] Maar jy sê ook dat die dood in sekere sin wel goed is, wanneer mens eenmaal heeltemal dood is, omdat mens dan niks meer hoor, sien of voel en sodoende niks meer van jouself weet nie; maar dit, My beste seun, is nie netsoos jy nou volgens jou gevoel oordeel nie! Jy het nou weliswaar die indruk dat jy in jou toestand van liggaamlike dood heeltemal dood en sonder bewussyn was; maar dit was nie so nie. 

[11] Want dat jy jou nou niks kan herinner van wat jou siel alles meegemaak het, terwyl sy nie in haar liggaam aanwesig was nie, dit het Ek heel wys so beskik; want as jou siel die herinnering behou het aan hoe uiters goed en gelukkig sy haar gevoel het te midde van die vele engele in die paradys, waar sy haar bevind het, en hoe verdrietig sy geword het toe hulle haar vertel het dat sy volgens die wil van JaHWeH nog `n keer na haar liggaam sou moes terugkeer, dan sou jy jou nou, terwyl jy weer met jou liggaam verenig is, nie so sou bly voel soos nou nie. Ek sou die volledige herinnering daaraan dadelik weer heeltemal aan jou kon gee, as Ek dit wou; maar daarmee sou Ek geen goed aan jou doen nie, omdat jy daardeur vir vele jare volkome ongeskik sou geraak het vir hierdie wêreld, waarin jy nog baie te doen sal kry. 

[12] Wanneer jy oud is, sal daar wel weer `n oomblik kom dat Ek jou siel uit jou liggaam na My toe sal roep; dan sal Ek jou ook vooraf die herinnering teruggee aan die drie dae durende toestand in die paradys van My engele, en dan sal jy My self op jou knieë smeek om jou as siel te verlos van haar vervalle geraakte liggaam. 

[13] Jou liggaam sal dan weliswaar nog `n keer vir eens en altyd doodgaan en daarin sal geen lewensbewussyn agterbly nie; maar jy sal daarna verder lewe in `n totaal bewussyn van jouself en jy sal saam met My engele omhoog styg, steeds gelukkiger wordend van die een wysheids- en liefdesvlak na die ander, en jy sal die Vader, wat in My woon, steeds dieper en dieper leer ken en Sy tallose, eindeloos vele groot skeppings bewonder. 

[14] Kyk, My dierbare seun, so is dit en so sal dit wees, en dit kan jy wel van My aanneem; want Ek, wat jou nou weer in die aardse lewe teruggeroep het, en Ek as die ewige Liefde, Wysheid, Mag, Krag, Lig, Waarheid en die Lewe Self het dit nou aan jou geopenbaar!” 
Die voorwaarde vir `n persoonlike openbaring van God 

37 (Die Heer:) “Nou moet julle dit almal natuurlik net glo; maar as julle geloof deur werke lewend sal word, sal julle deur julle lewende geloof begin te aanskou, self te voel en ten diepste oortuig te raak, en dit is baie beter vir die siel van die mens, as wanneer sy iets eers as oortuigend waar aanneem, wanneer sy dit vir haarself deur haar eie soek en speur met groot moeite langs die weg van die ervaring haar eie gemaak het.  

[2] Weliswaar is so `n soekende en ywerig speurende siel sekerlik ook haar loon werd, omdat elke arbeider immers sy loon werd is, maar as `n siel die waarheid, wat sy soos gesê, verneem uit God se mond, glo en daarvolgens handel, is dit beter; want sodoende verenig sy deur die liefde My Gees met haarself, en dit kan haar in `n uur meer ligtende wysheid gee, en doen dit ook, as wat sy langs die weg van eie ondersoek in honderd jaar kan verwerf. Maar daarom sou `n vroom, gelowige siel die regte soek en speur nie aan laat slap lê nie! Want elke mens moet alles ondersoek wat hy van mense hoor en die goeie, wat ook altyd waar is, behou; maar wat maklik herkenbaar deur Myself aan die mense geopenbaar word, hoef die mens nie uitvoerig te ondersoek nie, maar dit hoef hy maar net te glo en daarvolgens te handel; dan sal hy weldra baie duidelik merk dat dit eg werk. 

[3] Wie in My glo, My wil doen en My bo alles liefhet en sy naaste soos homself, na hom toe sal Ekself kom en My getrou aan hom openbaar. In die toekoms sal dit egter ten slotte so wees, dat elkeen wat waaragtig na My as die ewige waarheid verlang, deur My onderrig sal word; want Ek, wat die waarheid in die Vader is, is soos `n Seun, maar die ewige liefde in My is die Vader. Wie dus deur die liefde of die Vader aangetrek word, kom ook tot die Seun of wel tot die waarheid. 

[4] Daarom is dit beter om My deur middel van die liefde te nader as deur die ondersoek van die suiwer waarheid. Want met die liefde kom onvermydelik ook die Gees van Waarheid, wat netsoos met die vuur, wat tot `n lewende vlam opgelaai is, die lig kom; as iemand egter wel `n ver lig sien en dit agterna hardloop, sal hy beslis langer werk hê voordat hy die plek van die lig kan bereik, om daar ook deur die lewende vlam van die lig tot lewe verwarm te word. 

[5] Wie God werklik soek, moet Hom in sy eie hart soek, dus in die gees van die liefde, waarin al die lewe en alle waarheid verborge is, dan sal hy God en Sy ryk ook vinnig en maklik vind - langs elke ander weg egter met moeite, en in hierdie wêreld dikwels gladnie. 

[6] In die Skrif staan ook dat die mens God moet aanbid. Maar hoe moet hy God aanbid, as hy ten eerste God nog nooit anders geken het as van hoorsê nie en daarby nouliks glo dat daar so `n God bestaan, en as hy ten tweede in die verste verte nie weet wat dit wil sê om God te aanbid nie! Aan daardie lippegebed, waar die hart geen deel aan het nie, kan God, wat die ewige en suiwerste liefde self is, tog geen welbehae hê nie. 

[7] God aanbid wil sê: Om Hom steeds bo alles lief te hê en sy naaste soos homself. En God werklik liefhê wil sê: Heel getrou Sy gebooie te hou, ook onder mees onaangename lewensomstandighede wat God, as dit volgens Sy liefde en wysheid op die een of ander manier nodig is, oor hierdie en anderkant laat kom as versterking en lewensoefening vir sy siel, wat te sterk deur die materie aangetrek is; want alleen God ken elke siel, haar natuur en eienskappe, en weet ook die duidelikste en beste hoe die siel op die ware lewensweg gehelp kan word. 

[8] God is in Homself dus die hoogste en suiwerste Gees, omdat Hy die suiwerste Liefde is, en moet daarom deur diegene wat Hom eg wil aanbid, in die Gees en in Waarheid aanbid word, en wel sonder onderbreking gedurende die hele lewe, netsoos ook alle engele dit in die hemel ewig doen! 

[9] As die lippegebed `n goeie en God welgevallige manier van aanbid sou wees en God dit van die mense en engele sou verlang, dan sou Hy net so swak, ydel en onwys gewees het soos `n blinde en hoogmoedige fariseër, wat deur elkeen bo alles hoog geëer wil word en oor elkeen wil heers. Want as `n mens dag en nag met sy mond tot God sou moet bid, en wel sonder onderbreking, waar sou hy dan die tyd vir ander noodsaaklike werk vandaan kry en hoe sou hy dan homself en syne die noodsaaklike voeding vir die liggaam kan verskaf? Helaas bestaan daar onder die Judeërs nou `n groot aantal van sulke dwase, en die sal ook in die toekoms bestaan, wat God met bykans eindelose lippegebede aanbid en dink dat dit `n egte godsdiens is en dat God welbehae daarin het, in die besonder wanneer daardie gejammer van die lippe met allerlei seremonies vergesel gaan. 

[10] Maar waarlik, Ek sê vir julle almal: Waar Ek op die manier deur die mense aanbid en geëer word, sal Ek dadelik My gesig afkeer en nooit aandag skenk aan so `n aanbidding en verering nie, en wel om die mense prakties te laat sien dat dergelike aanbiddings en vererings `n ware gruwel vir My is en dat Ek nooit aandag daaraan skenk nie, en al heeltemal nooit wanneer hulle deur priesters vir geld verrig word nie. Want diegene wat bid terwyl hy deur iemand daarvoor betaal word, mompel net vir die skyn so `n gebed vir hom uit, meestal sonder enige geloof, terwyl diegene vir wie daardie gebed sou moet help, self te traag is om sy knieë vir God te buig en daarom liewer `n ander vir hom laat bid. 

[11] Wees dus vir God lief bo alles en julle naaste soos julleself, doen selfs goed aan diegene wat julle kwaad doen en bid op dieselfde manier ook vir julle vyande, bid eweneens vir hulle wat julle haat en vervloek en vergeld geen kwaad met kwaad nie - behalwe in die uiterste geval van nood, om daardeur miskien `n egte misdadiger van die weg van die sonde op die weg van die deugde te bring - dan sal Ek so `n egte en lewende gebed met die innigste vaderlike welgevalle aansien en werklik geeneen van julle gebede onverhoord laat nie! Maar `n suiwer lippegebed sonder hart of sonder die volste geloof sal Ek nooit aansien of hoe dan ook verhoor nie. Nou het Ek julle volgens waarheid die regte lewensweg getoon; wandel en handel aldus, dan sal julle sodoende in My wees en bly, en Ek in julle! 

[12] En diegene in wie Ek is deur sy liefde vir My en van daaruit vir sy naaste, sal nie in die nag van die oordeel en die dood van die siel wandel nie, maar steeds in `n volkome helder lewensdaglig. 

[13] En sê My nou, My beste seun, hoe en of jy dit begryp het. Want as jy dit goed begryp het, sal jy ook op die juiste manier daarvolgens handel en sal dit lig in jou word!” 
Die sorg van die jong man 

38 Die jong man sê: “O Heer, Majesteit en ewige Heer van die lewe, ek het dit alles goed begryp, en dit skyn my nou werklik toe asof dit in my hart nou reeds heeltemal vry en vol lewenslig geword het; daarom is ek vooraf al ten volste daarvan oortuig dat daar mettertyd nog baie meer lewenslig in my sal kom, as ek self in volle erns volgens U heilige leer aan die werk sal gaan! O Heer, Heer! Laat tog vele, ja alle mense op dié manier in U liefde verlig word; dan sal ons mense ons reeds in hierdie wêreld in die paradys bevind! 

[2] Maar nou bespeur ek in myself ook die diep nag in Jerusalem, waarmee ons nog baie stryd sal moet deurmaak om die algemene klaarligte lewensdag te laat aanbreek; want in die lig wat nou in my ontwaak is, sien ek eers die verskriklike teenstelling tussen U suiwer leer en die ten hemel skreiende, bedrieglike en volkome valse leerstellings en armsalige wette van die tempel. Hoe sal mens dit kan tegemoet tree? Want die tempeldienare het nog altyd die aardse mag in die hand en vervolg elkeen wat anders glo, dink en handel met vuur en met swaard. As hulle hierheen kom en ons aantref, terwyl ons lewe en handel volgens U leer, en ons om die rede vra, dan sal ons as in U waarheid staande mense tog alleen die waarheid moet sê, om nie as leuenaars te staan teenoor hulle en ook teenoor U nie, o Heer, Heer! 

[3] O ewige Heer van alles wat bestaan en van hemel en aarde, gee ons ook in daardie opsig raad; want hoewel ek nog jonk is, sien ek nou eensklaps maar al te goed in dat ons miskien al baie binnekort te make sal kry met heel bittere en harde vervolgings van die kant van die tempeldienare, en wel des te meer namate ons ernstiger en aktiewer volgens U leer sal lewe en handel. O Heer, Heer, wat moet ons dan doen?”  

[4] Ek sê: “Nou, nou, My beste seun! Is Ek ten eerste nie magtiger as die tempel nie, wat ook nie in My glo nie, maar My maar net voortdurend vervolg en probeer om My gevange te neem en ten gronde te rig? Wie in My glo, op My bou en My vertrou, sal Ek tog ook wel te hulp kon kom teen die blinde mag van die tempel! Glo jy dit?” 

[5] Die jong man sê: “O Heer, Heer, vergeef my my nodelose, dwase angs; ek glo, ek glo dit sonder twyfel! U, die ewig enige Heer oor lewe en dood sal weet om dié van U ook teen alle hellemagte te beskerm, hoe seer hulle ook daarop uit is om op die hele aarde God se ryk te vernietig en die ryk van die ewige dood te stig.” 

[6] Ek sê: “Baie seker, waaragtig en gewis! Maar ten tweede sê Ek ook nog vir jou: wees in julleself weliswaar sag soos duiwe, maar teenoor die wêreld listig soos slange! Want Ek wil nie dat julle My pêrels openlik aan alle wêreldse varke laat sien en hulle vir hulle toewerp nie.  

[7] As mens julle ter verantwoording sal roep, sal Ek die antwoord wel in julle mond lê - en egter, dan sal nie één in `n duisend in staat wees om julle van repliek te bedien nie. As Ek julle ook nog hierdie versekering gee, kan julle in My Naam elke stryd wat julle te wagte staan, baie moedig onder oë sien. Want in hierdie tyd sal die uitbreiding van My ryk onder die mense geweld nodig hê, en hulle wat die wil het, sal dit ook met geweld na hulle toe moet trek! Die sekere oorwinning sal egter nie moeilik te beveg wees nie, omdat Ekself as die magtigste Held die stryders vir My ryk alle hulp sal gee! - Begryp jy dit ook?” 

[8] Die jong man sê: “Ja, Heer, Heer, met U barmhartigheid is alles maklik te begryp; want met U leer gee U diegene wat ernstig volgens die goddelike betekenis daarvan wil lewe, ook die regte begrip en daarmee ook die moed om die stryd vir die goddelike, suiwer en lewensegte waarheid met elke vyand aan te gaan en seëvierend te deurstaan. Want ek was dood, en U goddelik almagtige Woord het my ledemate weer tot lewe gewek en my hart gedwing om weer te gaan klop, en netso het U almagtige wil nou ook ons bakke en kraffies nie leeg laat word nie. Bowendien het U ons almal nog die grootste lewensbesit geskenk deur die gawe van U leer, waardeur ons nou reeds baie bewustelik weet en baie goed insien wat ons moet doen en waarom. 

[9] As ons dit nou almal weet en U, o Heer, Heer, ook as die enig ware God herken het, dan moet dit ons immers die volste geloof en die innigste vertroue gee dat U ons ook in die stryd teen die vyande van die waarheid sal beskerm en ons altyd die sekere oorwinning oor hulle sal gee, omdat U, die ewige Waarheid, ons dit getrou belowe het. In ons hart sal ons wel sag wees soos duiwe, maar met U hulp, o Heer, Heer, sal dit ons ook aan listigheid teenoor ons eventuele vyande nie ontbreek nie.” 

Jakobus vra na die geestelike betekenis van die opwekking van die dooie jong man 

39 Na hierdie vir `n jong man baie geesryke woorde, waaroor selfs al My leerlinge hulle erg verwonder, sê My ou leerling Jakobus die ouere: “Majesteit en Heer! U weet hoe selde daar `n woord oor my lippe kom; maar nou voel ek `n drang in my hart om ook net `n paar woorde te sê, as U my dit sal toestaan.” 

[2] Ek sê: “My beste broeder! As Ek nie wou gehad het dat ook jy `n keer onder mense spreek nie, sou jou hart netso rustig gewees het soos altyd; maar Ek wil dat ook jy net iets sê, dus maak jou mond maar oop en sê, wat jou innerlike bewussyn jou sal gee!” 

[3] Hierop staan Jakobus op en sê: “Al meer as twee jaar was ons met U in baie plekke en lande gewees, en ons was getuie van die tallose wonders wat U met U wil gedoen het; en ook het U ons die mag gegee om in U Naam siekes te genees en besetenes van hulle bose geeste te bevry. Kortom, as iemand alles waar ons getuie van gewees het in boeke sou opskrywe, sou hy daarmee nog in geen honderd jaar klaar kom nie, en die verstand van selfs die mees wyse wêreldse mens sou die betekenis van die geskrifte ook nie kon vat en begryp nie. Maar U daad hier in Nahim het my buitengewoon beweeg, en ek beken hier openlik: In hierdie daad van U skyn `n heel besondere, diep geestelike en profetiese betekenis verborge te lê.  

[4] Uiteindelik lê daar in elkeen van U vele leringe en dade wel `n diep geestelike sin verborge, en baie daarvan het ek al in die verborgene vir myself ontrafel; maar agter hierdie daad van U lyk volgens my gevoel iets besonder groots en vir die toekoms baie belangrik verborge te wees, en ek voel nou `n magtige groot verlange om van U, al is dit maar enkele, aanwysings te kry oor waarna hierdie daad van U in voorspellende sin verwys!” 

[5] Ek sê: “Dit is goed geoordeel, My beste broeder Jakobus; al vanaf My aardse geboorte was jy steeds in My nabyheid en is dus ook `n troue getuie gewees van al My aardse gange, woorde en dade, en dit is jy nog en sal jy ook bly. Agter hierdie daad gaan inderdaad iets heel besonders skuil; maar wat daar vir die oë van die mense agter skuilgaan is vir die menslike verstand, netsoos dit nou is, en vir die van julle nie goed te vat nie. 

[6] In Myself sien Ek natuurlik die hele, nooit eindigende ewigheid onthul, en dus ook wat agter hierdie daad van My verborge is, as `n reeds voltooide daad; maar julle gees, wat hom as te ware nou nog in sy kindertyd bevind, kan dit nie sien of vat nie. 

[7] Maar omdat jy al so `n stille denker is en self ook begryp en voel dat Ek niks doen wat nie vir die hele oneindigheid en ewigheid `n ooreenstemmende betekenis het nie, en aangesien jy nou vir jouself `n paar aanwysing  van My sou wil hê, kan Ek jou daar ook wel `n paar gee; luister dus! 

[8] Kyk, waarom Ekself as `n Menseseun in hierdie wêreld gekom het, het Ek vir julle, en ook baie ander mense maar al te gereeld vertel, onder voortdurende verwysing na die profete, en hier het Ek dit al vroeër opnuut aangeroer. Ek het julle egter ook al meer as voldoende getoon hoe My leer, wat werklik `n deur Myself nuwe kerk (gemeente) is, in die komende tye onder die mense sy loop sal neem. Ek het dit ook in Jerusalem aan julle getoon met groot tekens aan die uitspansel; en sien, wat hier nou gebeur het, kom ooreen met die laaste en allerdonkerste tyd, waarin My leer sal ontaard tot `n duisend maal groter afgodediens as wat daar tot nou toe ooit `n suiwer goddelike leer ontaard het, en waarvoor mense gesterf en deur die priesters gewyd gemaak en salig verklaar is en dat hulle selfs vir hulle vergane gebeentes altare en tempels sal bou en hulle daarin goddelike eer sal bewys. 

[9] Vir julle, My leerlinge, het Ek al by verskeie geleenthede openlik gesê en getoon dat My ryk nie van hierdie wêreld is nie en dat julle jul ook nie besorg moet maak oor wat julle die volgende dag sal eet en drink nie; maar dat julle moet probeer om die ryk van God en sy geregtigheid onder die mense te versprei en julle julleself deur niemand pligmatig daarvoor moet laat betaal nie, maar alleen aanneem wat die liefde van die mense julle in My Naam sal gee - want julle het alles verniet van My ontvang, en verniet moet julle dit ook weer aan ander gee! 

[10] Ook het Ek aan julle en aan die ander sewentig leerlinge, wat Ek in Emmaus uitgestuur het om die mense die evangelie uit die hemele te verkondig, gesê dat niemand twee mantels moet hê nie, geen tas om iets in te sit en ook geen stok om hom teen `n vyand te verweer nie; want My Naam, My woord en My barmhartigheid moet vir elkeen genoeg wees! 

[11] So het Ek julle en vele ander mense ook getrou en openlik gesê dat julle niemand moet veroordeel, om nie eenmaal self veroordeel te word nie, en dat julle ook niemand moet vervloek en verdoem en nooit iemand vyandig moet vervolg nie, om nie dieselfde te moet ondergaan nie; want met die maat waarmee julle self sal meet, sal julle ook terugbetaal word! 

[12] Ja, julle moet bid vir wie julle haat en vervloek, en goed doen aan diegene wat trag om julle kwaad te doen; dan sal julle die beloning van My kan verwag en op die manier gloeiende kole op die hoofde van julle vyande stapel en hulle des te eerder tot julle vriende maak! 

[13] Kyk, Ek het julle beveel om te onderrig, te lewe en te handel onder die vlag van die ware en egte naasteliefde en Ek het julle ook gesê dat mens julle altyd as My ware leerlinge sal herken aan die feit dat julle mekaar as broers sal liefhê, netsoos Ek julle self liefhet, en dat mens My egte volgelinge altyd aan die werk van onbaatsugtige naasteliefde sal herken.  

[14] Maar kyk, so sal dit nie in die baie duister tyd wees nie, maar juis lynreg teenoorgestel aan hierdie leer, wat Ek julle volgens waarheid geopenbaar het!”  

Oor die geestelike omstandighede van ons tyd 

40 (Die Heer:) “In dié tyd sal die ware geloof en die suiwer liefde heeltemal uitdoof. In plek daarvan sal daar onder die ergste strafregtelike wette `n waangeloof aan die mense opgedring word, netsoos ook `n kwaadaardige koors die menslike liggaam die dood opdring. En as daar een of ander deur My gees versterkte gemeente sal opstaan teen die valse leraars en profete wat in die goud, silwer, edelstene en ander groot aardse goedere bid en wat hoogmoedig, heerssugtig en selfsugtig soos hulle is, hulle aan die mense voordoen as julle enig ware opvolgers en My plaasvervangers om ten hoogste vereer te word, en as die gemeente hulle sal toon dat hulle juis die teendeel is van hoe hulle hulleself met die brutaalste en godvergete onbeskaamdheid vir die mense aanbied, deur hulle te dwing om alleen by hulle hulle sieleheil en die waarheid te soek, dan sal daar stryd en oorloë en vervolgings wees, netsoos wat daar sedert die begin van die mense op hierdie aarde nog nie plaasgevind het nie. 

[2] Maar die allerergste en allerduisterste toestand sal nie lank duur nie, en dan sal dit gebeur dat die valse leraars en profete uiteindelik die doodsteek vir hulleself sal gee. Want dan sal My gees, dit wil sê die gees van alle waarheid, ontwaak onder die op vele maniere gekwelde mense, die son van die lewe sal geweldig begin te straal en die nag van die dood sal in haar ou graf ondergaan. 

[3] Ek het julle die duistere tyd, wat Ek nou weergee, al verskeie keer voorspel en het dit nou maar net weer genoem, sodat julle des te makliker die ooreenkoms kan ontdek tussen die gebeurtenis van vanaand en die toekomstige tyd. 

[4] Kyk, die klein stadjie, wat aan byna alle kante deur heidense dorpies en distrikte omring is, word nog deur `n klein aantal Judeërs bewoon, wat hulle netsoos enkele ortodokse Samaritane in `n suiwerder Judeërdom bevind en vir wie die wette van die tempel merendeels `n gruwel is! Hulle sien die slegte en troebel handelswyse van die tempel baie goed, hoewel hulle hulleself nie daarteen kan verset nie. Hulle bure is heidene, wat weliswaar ook niks vir hulle afgode oorhet nie, maar terwille van die uiterlike skyn tog nog moet maak asof dit vir hulle belangrik is. Maar eintlik glo hulle al in heeltemal niks anders meer nie as in `n goeie wins, wat hulle op een of ander manier kan buitmaak.  

[5] Kyk, dit sal in die tyd wat deur My voorspel is, ook so wees, maar dan op groot skaal, wêreldwyd! 

[6] Een suiwer gemeente sal op soortgelyke wyse as dié stadjie voortbestaan, eers omgewe deur mense sonder enige geloof, wat maar net allerlei winsgewende industrieë sal bedryf en hulle nie oor My suiwer leer en nog minder oor die berugte heidendom van Rome in die tyd sal bekommer nie. Onder sulke omstandighede sal die suiwer gemeente dan ook begin te lyk soos `n bedroefde weduwee. 

[7] My suiwer leer sal lyk soos die weduwee wat so treurig was en wie se dooie seun Ek weer tot lewe gewek het; en die geloof beteken die dooie seun, wat Ek opgewek het. Hy word gedood deur die kwaadaardige koors, wat weer ooreenkom met die wêreldse mentaliteit wat vol winsbejag is, waartoe ook hierdie mense hier oorgegaan het, en wel op grond van die weersinwekkende en slegte bedrieëry van Jerusalem en daarnaas ook op grond van die totale afwesigheid van die heidene wat die dorp omring, wat in die voorspelde vreeslike toekomstige tyd die naam “industrieë” sal hê.  

[8] Op grond van dit alles gaan die voorheen suiwer, synde dus ook die jong geloof - omdat dit eers ongeveer sestien jaar gelede ingeburger geraak het deur `n Samaritaan wat hier kom woon en wat die eggenoot van hierdie weduwee was - te gronde deur die koors van die wêreldse mentaliteit, omdat hy sterf en Ons hom as `n dooie ontmoet. 

[9] Maar dan kom Ekself, bekeer die heidene en kom met hulle hierheen, op die mees treurige aand van hierdie gemeente; Ek maak die dooie geloof weer lewend en gee dit weer terug aan die weduwee, dus aan die suiwer leer van God. En na hierdie daad van My, sal alle heidene ook hierheen kom, wat weer opnuut die tot lewe gewekte geloof in één, enig ware God sal aanneem en hulle lewe sal inrig volgens Sy wil wat Hy aan hulle bekend gemaak het.  

[10] Die blinde meisie, wat Ek siende gemaak het, stel egter die volkome ongelowige industrie voor van die tyd waaroor dit nou gaan, en die sal dermate karig en skraal wees dat die te trotse en prag beluste konings met alle geweld swaar belastings van die mense sal eis, selfs oor wat hulle eet en drink, en daardeur sal daar groot nood, duurte, ongeloof en liefdeloosheid ontstaan onder die mense, wat mekaar oor en weer sal bedrieg en vervolg. 

[11] Maar - onthou dit goed! - wanneer die nood die hoogste sal wees, sal Ek kom vanweë die min regverdiges, die ellende uitroei van die aarde en My suiwer lewenslig in die harte van die mense laat skyn. 

[12] En met wat Ek nou gesê het, het Ek aan jou, My beste broeder Jakobus, die vingerwysings wat jy van My verlang het, ook gegee, en jy as kragtige denker sal die res maklik ontdek.  

[13] Hoewel die siel van die mens nie gelukkiger daarvan word nie, wanneer sy die triestige toekoms vir die tyd ken, skaad dit haar ook nie, as sy haar oefen in die ooreenstemmings en daardeur insien hoe alles wat daar sigbaar is en gebeur in hierdie wêreld in baie noue verband staan met die innerlike, verborge wêreld van die geeste, wat in hulleself alle tye en ruimte soos in `n voortdurend onthulde “hede” omvat, en hoe die twee betrekking op mekaar het. - Het julle dit alles nou goed begryp?” 

Die leerlinge het `n vraag oor die verduistering van die suiwer leer van Die Messias 

41 Daarop sê almal (die leerlinge): “Ja, Majesteit en Heer, wat U nou weer vir ons opgehelder het, het ons goed begryp; maar ondanks die vele wat ons uit U mond gehoor het, is dit vir ons nog steeds nie heeltemal duidelik waarom U dit toelaat dat daar in hierdie wêreld, nadat daar uit U hemele `n lig onder die mense gekom het, altyd weer `n langdurige diepe geestelike nag moet volg nie.  

[2] Ons almal, wat nou die suiwer leer uit U mond ontvang, sal dit as lewende getuies van U persoonlike teenwoordigheid, dade en leringe netso suiwer aan die ander mense deurgee, en ons opvolgers sal dit ook weer doen. En as daar iemand sou wees wat miskien in U Naam `n ander evangelie aan die mense sou verkondig, dan sal U dit tog sien en baie duidelik weet! U mag sou tog wel so `n profeet se mond kon snoer! As dit sou gebeur, sien ons nie in hoe U suiwer en goddelike leer ooit vervals sou kon word en uiteindelik in `n baie duister en growwe heidendom sou kon verander nie.  

[3] Ek sê: “Julle begryp nou nog nie baie nie, wat Ek egter goed kan sien! En so sou Ek julle nog baie kon sê en verklaar, maar julle sou dit nou nog nie kon vat en verdra nie. As Ek egter na My Hemelvaart, My Gees van alle Waarheid oor julle sal uitstort, sal Die julle in alle wysheid binnelei, en dan sal julle alles begryp en vat wat julle nou nog lank nie kon begryp en vat nie. 

[4] Maar kyk, let goed op wat Ek julle nou nog sal sê! Ek sal julle geen leer gee nie, maar alleen baie betekenisvolle voorbeelde, waaruit dit duidelik mag word waarom julle nog baie nie kon begryp en vat nie, ondanks die feit dat julle al soveel van My gesien en gehoor het. 

[5] Kyk eers na die lig van die son en die baie uiteenlopende uitwerking wat dit het op die skepsels van net hierdie aarde, en die reën wat op die aarde val en haar baie verskillende effekte op die plante, diere en mense! Op een en dieselfde veld staan heilsame kruie, maar daar tussenin ook giftige onkruid. Waar haal die giftige kruie hulle gif vandaan, terwyl hulle tog deur een en dieselfde son beskyn word, in dieselfde aarde hulle wortels het en deur dieselfde reën en dou bevogtig en tot lewe gebring word? 

[6] Kyk, dit word veroorsaak deur hulle inwendige gees, wat die lig en die reën in sy karakteristieke eienskappe verander! Die leeu, die luiperd, die tier, die hiëna, die wolf en nog `n groot aantal ander roofdiere voed hulle met die vleis van sagmoedige diere, en word ook deur dieselfde son beskyn en verwarm en hulle les hulle dors met dieselfde water as die sagmoedige en tam huisdiere; waar kom hulle wildheid dan vandaan? Kyk, dit kom voort uit hulle inwendige gees, wat die sagte in hulleself in verskeurende wildheid verander! 

|7] Of gaan maar net `n huis binne, waar jy `n paar ouers sal aantref wat met meer kinders geseën is! Die kinders het almal een en dieselfde vader, een en dieselfde moeder, eet dieselfde voedsel aan die tafel van hulle ouers, kry dieselfde onderrig en dieselfde versorging; maar die een kind is liggaamlik sterk, die ander swak, `n ander kind is opgewek en vlytig in alles, en `n ander kind weer, is knorrig en lui. Nog `n ander van die kinders het baie talent en leer en begryp alles maklik. Weer `n ander is weliswaar vol goeie wil, maar dit ontbreek hom aan talent, hy leer moeilik en begryp alles maar traag en selde op die manier netsoos die leerstof begryp moet word. So sal julle tussen hierdie kinders nog `n hele boel ander verskille opmerk. Ja, hoe gebeur dit eintlik? Sou julle nie ook hier nie wil sê nie: “Maar, Majesteit en Heer, waarom laat U dit eintlik toe? Watter wyse doel kan dit nou tog dien?” 

[8] Ja, kyk, ook dit gebeur deur die innerlike vrye gees, wat dit alles teweegbring; as dit nie so sou wees nie, sou daar ook geen vrye innerlike gees bestaan, wie se taak dit is om haarself uit haarself tot `n selfstandige bestaan te ontwikkel en te vorm nie. 

[9] Hoe dit kan en waarom dit so is, dit het Ek julle by verskillende geleenthede al laat sien en ook aanskoulik genoeg verklaar; maar tog vat julle dergelike dinge nog nie diepgaande genoeg nie, omdat die Ewige Gees van alle Waarheid en Wysheid julle siele nog nie heeltemal deurdring en vervul het nie. 

[10] As julle die nou gesketste beelde egter enigsins grondig oorweeg, sal dit vir julle weldra met weinig moeite duideliker word, hoe die suiwerste lig uit My hemele mettertyd in die diepste duisternis kan verander en ook sal word, en dat Ek dit uiteindelik tog nog vroeër moet toelaat as wat Ek met al My mag en gesag die vrye lewensgees in die mens sou knel.   

[11] Hoe sou `n aarde julle eintlik geval, waarop die een ding netso sterk na die ander sou lyk as die een oog op die ander? Hoe sou die mense julle geval, wanneer hulle in alles so na mekaar sou lyk soos die spreeus, van wie daar nie één wyser en sterker is as sy buurman nie, wat presies soos hy lyk? Ek dink dat so `n matematies gelyke wêreld julle binne baie kort tyd erg sou begin verveel. En sou dit in My vrye hemele dalk anders wees, as daar nie `n nog eindeloos baie groter verskeidenheid en veelsoortigheid sou bestaan nie? 

[12] Of wat sou julle van My wysheid dink, as Ek aan alle wesens enkel die gedaante van `n ei sou gegee het? Kyk, netsoos dit is, is dit alles baie korrek en goed! Nou sien julle, netsoos gesê, nie die rede van baie dinge in nie; maar die tyd sal kom dat julle dit alles sal vat en begryp. Laat julle dus genoeë neem met wat julle tot nou toe gegee is.  

[13] Daar staan egter nog spyse en wyn voor Ons op die tafel, laat Ons dan ook nog iets vir Ons liggame doen. Daarna sal Ons Onsself vir die nag ter ruste begewe en môre vroeg weer op weg gaan. Waarheen dit sal wees, sal die Gees van die Vader Ons meedeel.” 

[14] Die Grieke was buitengewoon verbaas oor hierdie woorde van My en loof en eer My. Maar Ek eet en drink ongestoord verder, en so doen ook alle ander. Na die ete staan Ek op, en die weduwee laat vir My en My leerlinge `n goeie bed gereedmaak. Die Grieke bly egter by hulle tafels. 
Die weduwee en haar uit die dood opgewekte seun getuig teenoor die volk  

42 Toe die weduwee hoor dat Ek vroeg in die oggend met My leerlinge sou vertrek, sorg sy daarvoor dat daar `n toereikende oggendmaal betyds voorberei sou word. Toe Ons in die vroeë oggend die gastekamer uit Ons slaapvertrek binnekom, staan die oggendmaal dan ook al klaar, en die weduwee kom met haar seun na My toe en vra of Ek vóór My vertrek met My leerlinge die oggendmaal sou wil gebruik.  

[2] Ek sien egter dat die tafels van die Grieke nog nie gedek was nie en sê aan die weduwee: “Kyk, ook die Grieke, wat in My gaan glo, moet nie met `n leë maag huiswaarts terugkeer nie! Dek ook vir hulle die tafel, sodat hulle sien dat Ek nie net die Judeërs nie, maar ook die heidene die brood van die lewe gee!” 

[3] Toe die weduwee dit hoor, haas sy haar na die kombuis om ook vir die Grieke `n oggendmaal klaar te maak. 

[4] Maar toe hulle in die kombuis kom, tref sy reeds `n toereikende oggendmaal aan, heeltemal voorberei, en heel verbaas vra sy haar kombuismeisies wie die tweede oggendmaal vir die Grieke in so kort tyd voorberei het. 

[5] Die diensmeisies sê: “Dit weet ons nie en behalwe ons het ons ook niemand in die kombuis gesien nie; maar ons was netso verbaas soos jy toe ons dit sien, en ons was deur vrees oorval! Die groot en magtige Profeet, wat jou seun gister tot lewe gewek het, sal dit wel deur die mag van Sy wil gedoen het! Ja, ja, daar het onder die Judeërs `n groot profeet opgestaan en in Hom het God Sy volk, wat Hom sterk begin te vergeet, weereens besoek - en as die mense hulle nie vinnig sal bekeer en boete doen nie, sal daar op dié besoek seker `n groot oordeel volg wat alle boosdoeners sal verdelg.”   

[6] Die weduwee sê: “Ja seker, ja seker, daarin sou julle wel heeltemal gelyk kon hê! Maar aangesien die oggendmaal vir die Grieke nou ook op baie wonderbaarlike wyse voorberei is, moet julle dit maar dadelik na die gastekamer bring en dit op die tafel sit, waar die Grieke sit; want so wil die groot, van alle goddelike geeskrag vervulde Profeet dit!” 

[7] Na hierdie woorde van die weduwee word die op wonderbaarlike wyse bereide oggendmaal onmiddellik na die tafel van die Grieke gebring, en dadelik daarna begin Ons die goed bereide oggendmaal tot Ons te neem en was heel vrolik daarby. 

[8] Die weduwee staan op die punt om vir die Grieke, wat hulle baie verbaas het oor die snelle bereiding van die oggendmaal wat Ek vir hulle bestel het, te vertel hoe dit voorberei was.  

[9] Maar Ek sê aan haar: “Vrou, vir wat jy wil gaan sê sal daar nog voldoende tyd wees nadat Ek vertrek het; maar nou eet en drink Ons wat daar op die tafel gesit is!” 

[10] Na hierdie vermaning van My swyg die weduwee en eet en drink met Ons saam. 

[11] Na `n halfuur het Ons almal Ons oggendmaal genuttig; Ek staan op, saam met My leerlinge, en Ons maak Ons gereed vir die vertrek. 

[12] Maar juis toe Ons by wyse van spreuke Ons voete in beweging wil sit, kom daar `n groot aantal mense uit die stad voor die deur van die herberg staan, wat wil verneem of die uit die dood opgewekte seun van die weduwee nog leef, en of die opwekking eg of miskien maar net skynbaar gewees het. Want die gerug gaan dat ook groot towenaars, wat dikwels uit die verre môrelande na Judea gekom het, al voorheen dooie mense lewend gemaak het; maar daardie lewe was maar van korte duur gewees, omdat dit maar `n skynlewe en geen egte lewe was nie, en daarom sou hulle nou graag dadelik wil verneem of die seun nog leef of dat hy die lewe weer begin te verloor, netsoos dit na alle wederopwekkings deur towenaars steeds onvermydelik die geval was. 

[13] Toe vra die weduwee My wat sy die opdringerige vraestellers moes antwoord. 

[14] Ek sê aan haar: “Stuur jou seun na buite na hulle toe! As hulle sal sien dat hy heeltemal gesond en wel is, sal hyself die beste antwoord op al hulle dom vrae wees. Die rabbi van die dorp het hulle so bepraat, geërger soos hy was, omdat die Grieke hom gister laat sien het dat hulle die profeet Jesaja beter begryp as hy as ou skrifgeleerde. Die rabbi het die vraestellers die dinge dus vertel oor die towenaars, wat hyself maar net van hoorsê ken, maar waarvan hy maar nooit een gesien het nie, sodat die mense nou twyfel; maar as hulle jou seun sal sien, sal hulle twyfel verdwyn. 

[15] Wees egter op jou hoede vir die rabbi en die fariseërs; want om die geloof in hulle bewerings en hulle triomf by die volk in stand te hou, sal hulle, as hulle jou seun nog steeds gesond in die lewe sien, hom wil doodmaak en sal probeer om hom op een of ander manier te vergiftig! Nooi hulle daarom nie uit nie en laat julle ook nooit deur hulle uitnooi nie, en neem ook geen ander dinge van hulle aan nie, dan sal hulle julle niks kan doen nie! Neem dit in ag, dan sal Ek julle teen alle ander gevare beskerm! Gaan nou met jou seun na buite, sodat hulle daardeur die mees eenvoudige en beste antwoord op hulle vele vrae kan kry!”  

[16] Hierop gaan die weduwee saam met haar seun na die vele vraers buite en sê aan hulle, terwyl sy na haar seun wys: “Kyk, twyfelaars, hierdie seun van my leef en is gesond en wel! Hy is dus deur die groot, van God se Gees vervulde Profeet nie skynbaar nie, maar werklik uit die dood tot lewe gewek. Gaan sê dit ook aan die rabbi, wat julle so dwaas onderrig het!”  

[17] Hierop sê ook die seun, wat deur almal soos `n wêreldwonder aangestaar word: “Ja, ja, ek leef en is heel opgewek, gesond en wel, en ek sal ook verder lewe, netsoos die Een wat my uit die dood tot lewe gewek het, my belowe het; en as ek voortaan Sy wil sal doen en volledig sal uitvoer, sal ek ook bly lewe en die dood nooit meer sien, voel of smaak nie. Gaan dit ook maar aan die rabbi sê, sodat hy miskien ook gaan glo en salig word!” 

[18] Toe die vraers die seun, wat hulle goed ken, so gesien en hoor spreek het, val elke twyfel by hulle weg, en sommiges begin ontstemd te raak teenoor die rabbi, omdat hy hulle heeltemal verkeerd oor hierdie saak ingelig het. 

[19] Toe die weduwee en haar seun weer die kamer binnekom, bedank hulle My vir die goeie raad en was baie bly dat hulle so vinnig en maklik van die vele lastige vraers ontslae was. 

Die tekens van die geestelike aanwesigheid van die Heer 

43 Daarop kom die Griek egter nog, wat al voorheen die woordvoerder was, na My toe en sê: “Majesteit, Majesteit, God en Heer van ewigheid in U Gees! U verlaat ons nou wel in U sigbare persoonlikheid, maar ons vra U of U nie met U Gees van die hoogste God, by ons wil bly nie, en of U ons nie af en toe `n teken wil gee waardeur ons seker daarvan kan wees dat U aan ons dink nie en so in die gees by ons sal wees.” 

[2] Ek sê: “Ja, en dit sal ook so wees tot aan die einde der tye van hierdie sigbare wêreld! Maar julle sal altyd nie net één teken nie, maar verskeie tekens hê, waaraan julle sal kan sien dat Ek in die gees by julle, te midde van julle en in julle aanwesig is! Die sekere en onbedrieglike tekens sal altyd en ewig die volgende wees: 

[3] Die eerste is, dat julle My meer sal liefhê as wat ook ter wêreld! Want as iemand iets ter wêreld meer liefhet as vir My, is hy My nie werd nie; maar wie My werklik bo alles liefhet, is deur die egte liefde in My, en Ek is in hom. 

[4] Die tweede teken van My teenwoordigheid by julle mog wees, dat julle uit liefde vir My julle naaste en medemense, jonk en oud, netso sal liefhê as julleself; want hoe kan iemand God in My, wat hy nie kan sien nie, liefhê, as hy sy naaste wat hy kan sien, nie liefhet nie? Ook al sien en hoor julle My nou, tog sal julle My van nou af aan nie meer in hierdie wêreld sien nie! En as julle My nie meer sal sien nie, sal julle liefde dan bly netsoos dit nou is, terwyl julle My sien? Ja, by julle sal die liefde wel bly; maar sorg daarvoor dat sy ook op die manier by julle nakomelinge sal bly! Want as iemand My in sy hart waaragtig bo alles sal liefhê deur volgens My wil, wat aan hom geopenbaar is, te lewe en te handel, sal Ekself persoonlik in die Gees na hom toe kom en sal Ek my as volkome teenswoordig aan hom openbaar. 

[5] `n Derde teken van My aanwesigheid by, in en te midde van julle sal ook wees, dat julle altyd alles gegee sal word wat julle die Vader in My in My Naam en in alle erns voor sal vra. Maar dit spreek vanself dat julle My nie oor dom en onbelangrike dinge van hierdie wêreld moet vra nie; want as julle dit sou doen, sou julle immers duidelik toon dat julle dergelike dinge meer liefhet as vir My, en dit sou dan egter geen teken wees van My aanwesigheid by, in en te midde van julle nie. 

[6] Die vierde teken van My magtige aanwesigheid by, in en te midde van julle sal wees, dat dit met liggaamlik siek mense beter sal gaan as julle hulle uit ware naasteliefde in My Naam die hande sal oplê, indien dit hulle siel tot heil sal strek as hulle beter word. 

[7] Maar dit spreek vanself dat julle daarby altyd in julle hart sal sê: Heer, nie my wil nie, maar alleen U wil geskied! Want julle kan nie weet of en wanneer dit `n siel tot heil strek as haar liggaam beter word, en `n ewige lewe op hierdie aarde is geen mens beskore nie! Daarom kan die oplê van die hande ook nie altyd en elke mens van sy liggaamlike kwale bevry nie. Maar tog sal julle geen sonde begaan as julle elke sieke die liefdediens wat deur julle aangegewe is, bewys nie; Ek sal wel die Helper wees, as dit nuttig sal wees vir die sieleheil van die mens - en dit kan alleen Ek weet.  

[8] As julle van verre gehoor het dat die een of ander vriend van julle siek in die bed lê, bid dan vir hom en lê hom in die gees die hande op; dan sal dit ook beter met hom gaan!  

[9] Die gebed, wat julle slegs in julle harte moet uitspreek, moet daarby bestaan uit die volgende paar woorde: “Mag Jesus, die Heer, jou help! Hy versterk jou, Hy genees jou deur Sy barmhartigheid, liefde en erbarming!“ As julle dit vol vertroue en geloof in My, oor `n siek vriend - of vriendin - uitspreek, hoever die ook van julle verwyder is, en daarby in die gees julle hande bo hom sal hou, sal dit van staan af aan beter met hom gaan, as dit nuttig sal wees vir sy sieleheil. 

[10] Nog `n vyfde teken van My teenwoordigheid by, in en te midde van julle sal wees dat julle, as julle altyd My wil doen, in julleself die wedergeboorte van die gees sal bereik. Dit sal `n egte lewensdoop wees, omdat julle daarby van My gees vervul en daardeur in alle wysheid binnegelei sal word. 

[11] Laat elkeen van julle veral na die vyfde teken strewe! Want diegene aan wie die teken gegee sal word, sal reeds in hierdie wêreld die ewige lewe hê en kan doen en tot stand kan bring wat Ek nou doen en tot stand bring; want dan sal hy één met My wees. 

[12] Nou het Ek julle die tekens van My teenwoordigheid getoon; handel daarvolgens, dan sal julle baie binnekort My gees by, in en te midde van julle waaragtig gewaarword!” 

Die korrekte verering van die Heer 

44 Hierop vra die Griek aan My: “O Majesteit en Heer! Aangesien ons almal nou die ewig onskatbare geluk gehad het om Uself in U goddelike persoonlikheid te leer ken en uit U mond die woorde van die lewe gehoor het, is ek altans, wat ons Grieke aanbetref, van mening dat ons `n huis vir U moet bou, waar ons eenmaal per week bymekaar kan kom om daar U leer te bespreek en Moses en die profete te lees; want op ander dae is elkeen van ons tog meer of minder met werk besig, nou eers hier en dan weer daar, en dan is dit gladnie moontlik om met mekaar oor U leer en dade te spreek en mekaar tot aktiewe besig wees, volgens U wil, aan te spoor nie. O Majesteit en Heer, sê ons tog of dit vir U welgevallig sou wees!” 

[2] Ek sê: “Waarom wil julle `n heilige huis bou, terwyl julle tog julle huise het waarin julle woon, waar julle ook in My Naam bymekaar kan kom om oor My leer te praat en die ervarings wat julle opgedoen het, wat verseker vir elkeen uit die lewe volgens God se wil sal voortvloei?! Netso min is dit nodig om `n bepaalde feesdag daarvoor in te voer wat julle, netsoos byvoorbeeld die fariseërs die Sabbat, die “dag van JaHWeH” sou noem; elke dag is immers `n dag van JaHWeH, en mens kan dus ook op elke dag ewe veel goed doen. Want God kyk nie na `n dag en nog minder na `n huis wat ter ere en aanbidding van Hom gebou is nie, maar God kyk maar net na die hart en die wil van die mens. As die hart suiwer en die wil goed is en hierdie die hele mens tot dade bring, dan is dit al die ware, egte woning van God se Gees in die mens, en sy altyd goeie en aktiewe wil volgens die bekende wil van God is die ware en dus ook altyd egte dag van JaHWeH! 

[3] Kyk, dit is die waarheid, en daarby moet julle ook onafgebroke bly! Al die ander is ydel en het geen waarde vir God nie. 

[4] In later tye sal die mense wel bepaalde huise vir My bou en daar, netsoos die fariseërs in die tempel te Jerusalem en die heidense priesters in hulle afgodstempels, `n bepaalde godsdiens verrig op `n bepaalde dag van die week, waar hulle dan ook nog ander groot hoogtydae in die jaar daaraan sal toevoeg. Maar wanneer dit in stryd met My advies en My wil, algemeen gangbaar sal word onder die mense, sal die hiervoor bespreekte tekens van My lewende teenwoordigheid by, in en te midde van die mense geheel en al verdwyn! Want in tempels, wat onder die predikaat “Tot groter eer van God!” deur mensehande gebou is, sal Ek netso min woon as nou in die tempel in Jerusalem! 

[5] Maar as julle in `n gemeente uit liefde vir My `n huis wil bou, laat dit dan `n skool vir julle kinders wees, en gee hulle leraars volgens My leer daarby! Ook kan julle `n huis bou vir die armes, siekes en gebrekkiges! Voorsien so `n huis van alles wat nodig is om die mense wat daar woon, te kan versorg, dan sal julle jul daarmee altyd kan verheug in My welgevalle! Al die ander en wat daarbo uitgaan is uit die bose en het, netsoos reeds gesê, vir God geen waarde nie. 

[6] In `n goed ingerigte skoolgebou kan julle dan ook julle vergaderings en besprekings in My Naam hou, en is dit nie nodig dat julle vir daardie doel nog `n derde huis bou nie. 

[7] Hoe God egter in die gees en in waarheid sonder onderbreking aanbid moet word, het Ek julle almal duidelik en in goed verstaanbare woorde gesê, en daarom het Ek verder niks meer daaraan toe te voeg nie. Ek het julle die weg getoon waarlangs julle gaandeweg tot alle waarheid en wysheid kan kom, en dit was in eerste instansie noodsaaklik vir julle. Maar handel en leef nou op die manier, en soek die Godsryk veral in julleself; al die ander sal julle daarby gegee word!” 

[8] Nadat Ek dit gesê het, buig alle aanwesiges en dank My van ganser harte ook vir hierdie les. Ook die weduwee kom met haar seun nog `n keer voor My staan en beide bedank My vir die aan hulle bewese liefde; daarop gee Ek almal die seën, en gaan Ons vinnig op weg. 

[9] Toe Ons deur die stadjie trek, word Ons deur vele gesien, wat gister getuie was van wat Ek aan die seun van die weduwee gedoen het, en hulle loop op Ons af en roep hardop: “Heil U, groot Profeet van die Heer! Deur U het God nou Sy volk opnuut in sy groot verlatenheid besoek. Dank en eer aan Hom, die God van Abraham, Isak en Jakob, nou en in alle ewigheid! O groot profeet, wat so seer vervul is van God se gees, sou U nie wil toestaan dat enkele van ons met U meereis om U leer te hoor en dit dan aan ons te verkondig nie? Want gister het ons uit U die weinige woorde afgelei dat U vol goddelike wysheid is - en daarvan sou ons meer wil hoor!”   

[10] Ek sê: “Dit het julle nou nie nodig nie! As julle egter volgens My leer sal lewe en handel, hou dan God se gebooie, wat Moses gegee het, dan sal julle op die manier ook geheel en al volgens My leer lewe; want Ek het nie in hierdie wêreld gekom om Moses en die profete op te hef nie, maar om alles wat daar in hulle boeke geskryf staan, te bevestig en te vervul. 

[11] As julle meer te wete wil kom oor Myself, gaan dan na die weduwee, waar die Grieke hulle nou ook nog bevind! Hulle sal julle wel vertel wat hulle uit My mond gehoor het.” 

[12] Na hierdie woorde van My verlaat die opdringerige mense Ons en gaan na die weduwee. 
Die Heer trek deur Samaria

Die karavaan van die rowers

45 Ek reis met die leerlinge vinnig verder oor die weg, wat ook na Jerusalem lei. Ek gaan egter nie dadelik na Jerusalem nie, maar maak `n groot omweg, en wel deur Samaria en `n deel van Galilea; in die provinsies ken die mense My al vir `n groot deel en bring hier en daar hulle siekes na My toe, en hulle genees Ek ook. 

[2] Die weg waar Ons oor moes reis was taamlik verlate en word derhalwe weinig gebruik, en so kon Ons Onsself, sonder om baie gesien te word, soos met die snelheid van die wind voortbeweeg, netsoos Ons dit op ver reise ook steeds gedoen het. 

[3] Toe Ons Onsself teen die middag al in Samaria bevind, ontmoet Ons `n klein karavaan, wat via Jerigo na Egipte reis. 

[4] Die voorste gids van die karavaan hou vóór Ons stil en vra Ons in die Grieks of mens via hierdie weg wel goed na Jerigo en vandaar verder na Egipte kon kom. 

[5] Maar Ek sê aan hom: “Waarom het jy eintlik gids geword, as jy self nie die weg ken nie?” 

[6] Die gids sê: “Ons woon ver agter Damaskus en maak hierdie ver reis vir die eerste keer in ons lewe; daarom is ons dan ook dikwels gedwing om hier en daar na die goeie en kortste weg uit te vra, en dit is hier nogal moeilik omdat iemand maar selde ons taal verstaan.”  

[7] Ek sê: “Luister, as `n reisiger werklik nie die weg ken waarlangs hy moet reis nie, doen hy goed daaraan wanneer hy by iemand uitvra na die goeie en kortste moontlike weg wat na `n vreemde land lei; maar dit is nie netjies van jou dat jy Ons hier onderweg staande hou nie, onder die voorwendsel dat jy die weg nie ken nie, terwyl jy dit al wel `n keer of twintig afgelê het! Die rede waarom jy Ons hier ophou, is `n heel ander en egter geen prysenswaardige nie! Jy dink dat Ons verborge skatte by Ons het, waar jy jou op jou rooftog van meester wil maak, en daarom het jy Ons staande gehou. Maar dergelike dinge as jy dink het Ons nie by Ons nie; ander skatte vir siel en gees het Ons egter in groot oorvloed by Ons, en die gee Ons ook verniet aan elkeen wat hulle in volle erns vir die redding van sy siel wil besit!” 

[8] Op hierdie woorde skrik die gids en vra My op nog brutaler toon: “Hoe weet Jy dit oor ons, en wie het ons aan Jou verraai?” 

[9] Ek sê, eweneens met kragtige stem: “Ek ken jou en jou sewentig makkers al vanaf jou geboorte! Jou egte naam is Olgon, wat jy egter nooit gebruik nie, maar in plek daarvan gebruik jy in elke plek `n versinde naam; en dit doen ook elkeen van jou handlangers, om te sorg dat mens in `n plek, wat julle beroof het, moeilik inligting oor julle kan inwin om julle op te spoor en voor die gereg te bring. 

[10] Ook wil julle nou nie na Egipte reis nie; maar julle weet dat daar in Jerigo `n groot mark gehou word, waar julle hoop om iets buit te maak. En julle weet ook dat daar vandag oor vier weke in Jerusalem die fees van die tempelwyding gevier sal word; op daardie fees kom daar altyd vele vreemdelinge met allerlei skatte en ware, waarvan julle baie daarvan kan gebruik. Maar Ek sê vir julle: Hierdie keer sal julle `n slegte vangs maak!” 

[11] Die gids, nou heeltemal woedend, sê: “As Julle nog heelhuids hiervandaan wil kom, swyg dan oral oor ons, as Julle ons dan al ken, en trek nou baie vinnig hiervandaan; want ek ken Julle ook en sweer Julle by alle gode ons vreeslikste wraak, as ek ook maar enigsins merk dat Julle ons verraai het! Ons lewe weliswaar van roof, maar daarom is ons nog geen moordenaars nie; want as ons dit was, sou dit nou sleg met Julle gegaan het!” 

[12] Ek sê: “As jy My sou ken, sou jy aan My sê: “Heer, wees my, groot sondaar, genadig en barmhartig, en vergeef my my sondes; want ek wil my lewe verbeter en boete doen, en ek wil probeer om al die onreg wat ek iemand aangedoen het, soveel moontlik weer goed te maak! “Maar omdat jy My nie ken nie, het jy vas besluit om in jou sondes te volhard en het jy vir My wraak gesweer by alle gode, terwyl jy tog `n Judeër is en die wette van Moses ken. As jy egter `n Griek was, sou Ek nie toegelaat het dat jy My staande gehou het nie, maar omdat jy ook `n seun van Jakob is, het Ek dit toegelaat, sodat jy die geleentheid kon kry om die waarheid te verneem en daarmee `n beter vangs vir jou lewe te maak as die, waarop julle uitgegaan het.” 

[13] Daarop sê Olgon op `n meer gematigde toon: “Sê my wie Jy is, sodat ek anders met Jou kan praat!” 

[14] Ek sê: “Ek is iemand aan wie alle mag gegee is in die hemel en op aarde, en alle dinge is onderworpe aan die gesag van My wil; want My wil is God se wil en My krag is God se krag, wat ewig regeer en heers oor alle kragte. Nou weet jy wie die Een is wat met jou praat!” 

[15] Olgon sê: “O, o, - hoe kom Jy daarby?! As jou alle mag gegee is in die hemel en op aarde, sou Jy meer wees as Moses en alle ander aartsvaders en profete; want hulle het maar `n klein bietjie mag besit op hierdie aarde, netsoos ons in die Skrif gelees het. En Jy sou selfs alle mag in die hemel en op aarde besit? O, so-iets het ek nog nooit uit die mond van `n mens gehoor nie - tensy hy waansinnig was. Maar dit blyk by Jou tog nie die geval te wees nie, omdat Jy ten eerste nie so daaruit sien nie en daar ten tweede niks waansinnig in Jou woorde te ontdek is nie. As Jy egter die volmaakte goddelike mag besit, gee ons dan `n bewys daarvan, dan sal ons Jou woorde glo en doen wat Jy wil!” 

[16] Ek sê: “As julle kan swyg teenoor die Judeërs in Jerusalem en veral teenoor die fariseërs in die tempel en ook op ander plekke waar julle sal kom en fariseërs ontmoet; want vir die ontaarde soort mense moet die lig van die hemel nie skyn nie!” 

Die bekentenis van die rowers 

46 Olgon, en ook enkele van sy metgeselle sê: “Ja, ons sal swyg! Want ook ons is onversoenlike vyande van die onversadigbare fariseërs! Vroeër was ons almal eerlike Judeërs en het in diens gestaan van die fariseërs. Omdat ons sterk en moedige mense was, en ook die Skrif begryp het, verklaar hulle ons die wette van die naasteliefde as volg: Daar staan wel geskryf dat mens nie moet steel en roof en ook nie belus moet wees op die besit van sy naaste nie - maar dit het alleen betrekking op die Judeërs onder mekaar. Wie egter slim, moedig en sterk was, kon die skatte van die heidene steel en ook met geweld wegneem, soveel hy maar wil en kon, en dan sou hy in God se oë geen sonde bedryf nie; inteendeel, God sou maar net `n heel groot welbehae hê in so `n moedige en slim Judeër, wat van God se vyande skatte steel en roof en `n deel daarvan aan die tempel offer. Maar mens moes die beroofde heidene nie sonder noodsaak doodmaak nie, sodat hulle hulleself nie met hulle tirannieke wet op die Judeërs sou stort nie, wat tog al buite alle proporsies deur hulle verdruk word, en hulle heeltemal tot sterwens toe sou onderdruk. 

[2] En kyk, omdat ons die stem van die fariseërs as die stem van God beskou het, word ons dan ook diewe en rowers, sonder om `n gewetenssaak daarvan te maak; want ons besteel en beroof die heidene - netsoos ons aanvanklik geglo het - immers in opdrag van JaHWeH, netsoos ook die groot koning Dawid in opdrag van God die Filistyne en ander slegte heidense volkere van die bodem der aarde moes uitroei, en God hom dit sekerlik as `n verdienste aangereken het, omdat Hy hom die man na Sy hart noem! 

[3] So dink ons dus vir `n lang tyd dat ons manne na JaHWeH se hart was; maar toe ons mettertyd self ontdek hoe die tempeldienare hulleself aan die goedere van die Judeërs begin te vergryp en die vermoëns van arme weduwees en wese na hulle toe trek, egbreuk pleeg, jong seuns en meisies onteer en nog vele ander gruweldade pleeg, laat ons ons hele geloof in `n God en in Moses vaar en gaan ons vir onsself aan die werk - en toe was ook die ryk Judeërs nie veilig voor ons nie! Daarom het ons ook klere van Grieke en Romeine aangetrek, om as sodanig ryk fariseërs en ander ryk Judeërs eerder as Grieke en Romeine van hulle skatte te kon bevry. Van die armes het ons egter nooit iets weggeneem nie, maar hulle wel heelwat geskenk, veral as ons so `n egte ryk buit te pakke gekry het. 

[4] Omdat Jy met jou wonderbaarlike alwetendheid presies weet wie ons is, en ook my egte naam vir Jou nie onbekend was nie, sal Jy vas ook weet dat dit inderdaad so met ons gestel was soos ons Jou nou na waarheid en openlik vertel het; en as baie wyse Profeet sal Jy ook die rede begryp waarom ons in hierdie tyd en al verskeie jare ware aartsvyande van die fariseërs en alle ryk ortodokse Judeërs geword het. En as Jy ons nou `n teken van Jou almag oor alles in die hemel en op aarde wil gee om ons geloof in God en in Jou, Sy buitengewone gesant en uitverkorene, weer tot lewe te wek, kan Jy seker wees daarvan dat ons Jou nooit aan die fariseërs sal verraai nie. Gee ons daarom `n paar bewyse van Jou godgelyke almag in die hemel en op aarde!” 

[5] Ek sê: “Goed dan, omdat jy nou die waarheid gespreek en eerlik teenoor My vertel hoe dit julle vergaan het, val al julle skuld op die fariseërs terug, en daarom sal daar des te meer verdoemenis oor hulle kom - maar julle vergeef Ek die sondes wat julle tot nou toe begaan het, as julle voortaan julle huidige besigheid volledig opgee en as eerlike Judeërs ook eerlik julle kos sal verdien; en dit kan julle maklik doen, aangesien julle jul tot nou toe al meer as genoeg aardse middele toegeëien het, waarmee julle egter ook die armes - of dit nou Judeërs of heidene is, dit is nou om die ewe - ryklik moet bedank. As julle My ook dit eerlik en opreg belowe, dan sal Ek julle ook onmiddellik die bewys gee van wat Ek aan julle oor Myself gesê het.” 

[6] Almal sê, terwyl hulle hulleself op die bors slaan: “Heer, dit wil en sal ons doen, so waar as ons met ons eie hande op die bors slaan en so waar as wat ons, deur U opnuut daartoe aangespoor, in die God van Abraham, Isak en Jakob glo en al Sy gebooie presies wil hou, ook in al ons kinders en kindskinders tot aan die einde van die wêreld, as God ons wil help!” 

Die verandering van die woestyn 

47 Ek sê: “Wel nou dan! Let op en skrik nie; want daar sal van julle geen haar gekrenk word nie! Kyk, dit is hier `n woeste streek van enkele duisende morge land; niks maar kaal, woeste gesteente nie, slegs hier en daar begroeid met `n half verdroogde doringstruik en `n paar distels. Hierdie woestyn is ook vanweë haar onvrugbaarheid en orige woesteny vir niks anders geskik maar hoogstens as `n miserabele, moeilike en moeisaam begaanbare weg vir vragvervoer. 

[2] As Ek in hierdie omgewing `n verandering aanbring en haar dan aan julle en julle nakomelinge as eiendom gee, word niemand daarby in sy landbesit benadeel nie. Julle het julle tog al grotendeels in hierdie woestyn en in die vele ravyne en gate daarvan opgehou, sodat dit julle eintlike woongebied geword het, wat die aan die rand van hierdie woestyn wonende Samaritane en vir `n deel ook Galileërs en Judeërs maar al te goed bekend is, en so sal julle hierdie streek ook in `n bloeiende en vrugbare toestand ongehinderd julle eiendom kan noem. 

[3] Maar voordat Ek in julle teenwoordigheid en ten behoewe van julle hierdie woestyn sal seën, moet Ek julle laat sien dat Ek ook Heer is van alle magte en kragte in die hemele, en open daarom nou julle oë, ore en harte! - Openbaar julle, magte en kragte van My hemele wat vir julle vleeslike oë verborge is!”  

[4] Toe Ek dit gesê het, word die innerlike gesig by almal geopen, en hulle sien tallose skares engele en hoor `n verhewe lofsang, waarvan hulle siele die betekenis egter nie kon vat nie; en vele van die mees verligte engele daal na My af en aanbid My Naam. 

[5] Toe die voormalige rowers dit sien, word hulle deur groot vrees oorval. 

[6] Maar Ek sê aan hulle: “Waarom is julle bang vir hierdie engele van My, wat My in alle saligheid vir ewig onderdanig is en bly? Ek is immers tog die enige Heer oor alles in die hemel en op aarde, en julle was vir `n lang tyd nie vir My bang gewees nie, alhoewel Ek dit vir julle gesê het!” 

[7] Hierop klim alle rowers van hulle lasdiere af, werp hulle op hulle knieë en smeek My om barmhartigheid. 

[8] Die verskynsel duur ongeveer `n kwartier, en in die tyd beveel Ek die om My heen knielende engele terstond om die magtigste bliksem, wind en reënstorm bo hierdie streek te gebied, sodat Ek hierdie woestyn daarna tot vrugbare land kon seën! 

[9] Daarop begin die verskynsel ooreenkomstig My wil te verdwyn; maar in plek daarvan begin die aardse hemel hom met swaar nabye wolke te vul. Dit duur geen halfuur nie, of daar begin vanuit die suide sulke heftige orkaanwinde te woed, dat die rowers en selfs My leerlinge My begin te vra om hulle nie te gronde te laat gaan nie. 

[10] Maar Ek sê aan hulle: “Julle het sulke dinge tog al dikwels aan My sy meegemaak, en nooit is `n haar van julle daarby gekrenk nie! Welke mag sou julle kon skaad, as Ek by julle is, kleingelowiges?” 

[11] Daarmee stel die leerlinge hulle weer tevrede. `n Paar treë verder op was daar egter `n ruim grot. Toe die storm steeds hewiger word, die een bliksem duisend maal duisendvoudig op die ander volg en die reën in strome uit die wolke begin te stort, gryp die rowers hulle lasdiere en vlug daarmee die grot in, terwyl Ek met My leerlinge op die oop plek bly, sonder om ook maar deur één reëndruppel geraak te word. 

[12] Die storm duur maar `n halfuur, en tog het die magtige bliksems die woeste gesteente van die hele woestyn meer as `n manslengte diep tot `n dik laag grys leem vergruis en geknie, en die kriskras spuitende waterstrome het daarmee die vele holtes en klowe opgevul en hulle sodoende geskik gemaak vir landerye en tuine. My wil het onsigbaar die vele ander gate en holtes in die aarde opgevul, en so word die geheel taamlike groot woestyn binne die korte tydsbestek van nouliks `n uur verander in `n weelderige land vir akkers en wingerde. Die storm was verby, die hemel klaar op en die son skyn met haar warm strale nou op `n nuwe stuk aardbodem. 

Die Heer seën die woestyn 

48 Nou kom ook Ons rowers heel bedeesd te voorskyn uit die grot, wat Ek nie laat volstroom en opvul het nie, en Ek roep vir Olgon na My toe. 

[2] Toe hy met nog twee van sy belangrikste metgeselle kom, sê Ek aan hom: “Wel nou, Olgon, glo jy dat Ek die Een is netsoos wat Ek Myself met My woorde aan jou voorgestel het?” 

[3] Olgon en sy twee metgeselle sê: “Ja, o Heer, Heer! Dit glo ons nou sonder ook maar die minste spoor van twyfel! U is geen uitverkorene van JaHWeH nie, maar U is werklik, en op wonderbaarlike wyse Hom Self, en wel in eie persoon! O wees ons, arme en altyd swak sondaars in U oë, genadig en barmhartig!” 

[4] Ek sê: “Julle sondes, waar die fariseërs die skuld van is, het Ek julle al vergewe; as julle egter volgens julle gewete in stryd met die wet van Moses nog `n misdaad teenoor iemand begaan het, maak dit dan goed aan hom - en as hy julle dit sal vergewe, sal dit julle ook in alle hemele volkome vergewe wees. 

[5] As julle egter `n harde mens aantref, wat julle dit nie wil vergewe nie, word dan nie bang nie, want in daardie geval sal julle goeie wil deur My in plek van die werk aangeneem word, en die onversoenlike mens sal sy hardheid as skuld op sy afrekening vermeld sien! Want alleen Ek is die mees wyse en mees regverdige regter, wat as enige oor elkeen sy mees juiste oordeel kragtig uitspreek. 

[6] Maar nou het julle van My `n egte stuk land as geskenk gekry, op so `n manier dat nie eers `n engel van die hemele, laat staan `n mens julle dit sou kon betwis nie; maar netsoos julle kan sien, lyk sien nou nog meer verlate en onherbergsamer daaruit as voorheen, hoewel dit nou deur `n buitengewoon ingrypende verandering uitermate vrugbaar geword het. Nou is dit die vraag hoe julle dit gaan verbou.” 

[7] Olgon sê:” O Heer, Heer! Dit sou volgens my idee nou seker baie maklik en goed gaan! Kyk, o Heer, Heer, toe U die aarde geskep het deur die almagtige goddelike wil van U Gees, het U tog ook die saad vir die tallose plante nie op die een of ander manier al in voorraad gehad nie, behalwe alleen in U almagtige wil! Maar U is in ewigheid dieselfde as wat U was by die begin van die wonderbare skepping van die hele groot aarde. Besaai U nou hierdie streek met die almag van U goddelike wil, dan sal die gebied op die manier beslis die beste verbou wees! O Heer, Heer, doen hier dieselfde, dan sal die hele voorheen woeste streek in baie kort tyd in `n ware Eden verander word!” 

[8] Ek sê: “Glo julle dan wel sonder twyfel, dat Ek in staat is om ook dit te doen?” 

[9] Olgon sê: “O Heer, Heer! Vir U alleen is niks onmoontlik nie! Wat U sê is ewige waarheid, en dit glo ons sonder enige twyfel; en wat U wil, gebeur, en ons wil en sal U wil ook doen netsoos U dit deur Moses en die profete aan die mense geopenbaar het. En ons het nou immers ook uit U mond gehoor wat U wil is en ons sal trou daarvolgens handel; maar besaai U, o Heer, Heer, hierdie nou nog woeste streek!” 

[10] Ek sê: “Dan is dit netsoos julle glo! Julle hart, gees en wil was net so woes en verlate soos hierdie streek, en julle volkome gebrek aan geloof het die hardheid van julle hart teweeggebring, wat volkome lyk soos die klipagtige bodem van hierdie woestyn. Maar Ek het in julle hart `n magtige storm opgeroep en het dit sagter gemaak deur die geopende hemel in julle self, deur die waarheidsbliksem van My woorde, deur die stormagtige mag van My aan julle getoonde wil en ten slotte deur die geweldige stortreën van My liefde en erbarming; en Ek het julle ook weer besaai met velerlei waarheid uit God se mond, wat julle die mees waaragtige vrugte van die lewe sal oplewer, as julle daarvolgens sal lewe en handel. Soos Ek nou in `n baie kort tyd allerlei voedsel vir die ewige lewe van die siel in julle gesaai het, so is nou ook hierdie woestyn besaai met allerlei voedsel om julle liggame te voed. 

[11] Julle is net sewentig mense, en as julle in verskillende rigtings deur hierdie streek reis, sal julle net soveel wonings aantref, wat van alles voorsien is; en uit die naam wat op die huis geskryf is, sal blyk wie die een of die ander huis in besit moet neem. Binnekort sal die gebied voor julle oë groen word en opbloei. - Nou kan julle gaan kyk wat Ek vir julle gedoen het! 

[12] Verbrei My Woord ook onder die heidene, wat gereeld na julle toe sal kom; maar swyg voorlopig oor die wonder en spreek ook naderhand nie met baie woorde daaroor nie; dit is voldoende as julle sê dat alles by God moontlik is.”  

[13] Toe Ek dit gesê het, reis Ek met My leerlinge weer baie vinnig verder, en voor die bekeerde rowers hulle omgedraai het, was Ons al ver van hulle vandaan. 

Die in besit neem van die vrugbare kolonie 

49 Weliswaar het die sewentig bekeerde rowers by monde van Olgon beweer dat hulle ver verby Damaskus woon; maar dit was ook nie waar nie, aangesien hulle met hulle vroue en kinders alleen in bepaalde moeilik toeganklike gate en grotte in hierdie streek gewoon het. Hulle het hulle rooftogte egter wel gereeld in die omgewing van Damaskus gemaak, en het dan steeds weer met die buit na hierdie streek teruggekeer, wat hulle die veiligste beskerming gebied het teen alle agtervolging.

[2] Toe Ons binne enkele oomblikke heeltemal uit hulle gesigsveld verdwyn het, waaroor hulle hulle opnuut hewig verbaas, gaan hulle op weg en reis terug langs die woestyn, tot by die plek waar hulle vroue en kinders met hulle besittings in `n groot, moeilik toeganklike grot gewoon het, wat van die storm verskoon gebly en ook nie vol modder geraak het nie. Toe die sewentig manne so vinnig in die grot terugkom, was hulle vroue en kinders, wat nog gebewe het van vrees en angs vanweë die skielik ontstane, ongehoorde hewige storm, verbaas dat hulle so vinnig en sonder buit teruggekeer het. 

[3] Die manne vertel kortliks alles wat hulle aan ongelooflik wonderbaarlike dinge oorgekom het en dat hulle nou - en dit het die vroue al lank gewens - vir die res van hulle lewe die roof opgegee het; in plek daarvan het hulle van `n met God se gees vervulde Man `n eindeloos baie beter lewensbuit vir die ewige lewe van hulle siel gekry, wat meer werd was as alle skatte op aarde. 

[4] Hulle vertel ook aan die steeds nuuskieriger wordende vroue en kinders hoe die Man, wat netso magtig was soos God, deur Sy Woord en Sy wil die ou, onherbergsame woestyn deur middel van die verskriklike storm in `n ware en vrugbare Eden verander het en dit vir hulle as hulle onbetwisbare eiendom gegee het, en dat op verskillende plekke in die voorheen so woeste landskap ook al kompleet en van alles voorsiende wonings gereed gestaan het, wat beslis ook maar net deur die suiwer goddelike mag van die genoemde Man geskape was. 

[5] Toe die vroue dit van hulle manne hoor, wil hulle onmiddellik en sonder baie uitstel die wonderbaarlike huise gaan soek. Die manne dink egter dat dit nie voor oor drie dae moontlik sou wees nie, omdat die splete, holtes en klowe nog vol modder sou sit, waarin mens maklik heeltemal sou kon wegsak en die dood vind. 

[6] Toe die vroue dit hoor, gee hulle toe; maar na drie dae gaan hulle die wonings soek, en elkeen vind die huis wat vir hom bestem is en trek ook dadelik daarin. 

[7] Die wonings was sodanig geplaas, dat hulle vanaf geen enkele punt van die weg deur verbytrekkende reisigers gesien kon word nie; en dit was baie goed vir die bewoners, omdat reisigers op die manier nie voortydig hulle deure sou kon platloop en hulle lastig val met duisend vrae oor hoe en wanneer die bewoners die huise gebou en hoe hulle die ou woestyn vrugbaar gemaak het nie.  

[8] Want al na `n paar weke word My seën oral in die woestyn merkbaar, en vele Samaritane en Grieke, wat deur hierdie voormalige woestyn reis, doen hier en daar ywerig navraag wie die woestyn so in bloei gebring het, en niemand kon hulle uitsluitsel gee nie. Diegene wat dit wel geweet het, laat hulle egter nie baie onder die ander mense sien nie - en die eerste tyd glad nie. Eers toe daar enkele vrugte begin ryp word, kom daar Samaritane en hulle vergader daaroor aan wie die land toebedeel sou moet word, as dit nie al `n eienaar gehad het wat hom daar gevestig het nie. 

[9] Toe kom Olgon met verskeie van sy metgeselle daarby en sê aan diegene wat daar vergader: “Vriende, hierdie hele groot woestyn was nooit iemand se eiendom gewees nie, netsoos ook die groot see nog nooit iemand se toegemete eiendom was nie. Ons Judeërs, wat deur die fariseërs vervolg was omdat ons hulle slegte gedagtes nie kon en wou dien nie, het hierdie woestyn in besit geneem om daar te woon en het haar enkel met hulp van die Heer van hemel en aarde vrugbaar gemaak, en werklik, JaHWeH Self het ons die woestyn in onbetwisbare eiendom gegee. Daarom hoef julle nie meer verder daaroor te beraadslaag, aan wie hierdie vrugbare streek nou moet toeval nie; want dit is al in besit geneem deur sewentig gesinne, wat ook hulle wonings in hierdie streek ingerig het.”  

[10] Toe diegene wat daar vergader, dit van Olgon gehoor het, was hulle onaangenaam verras en vra aan `n Romeinse regter, wat met hulle deur die streek reis, hoe hulle dit moes opvat, aangesien die woestyn tog heeltemal Samaritaanse grondgebied was en die Samaritane oor die algemeen die reg van besit daarop gehad het. 

[11] Maar die regter sê: “In welke land daar ook maar `n sedert onheuglike tye volkome woestyn bestaan, wat niemand in besit gehad het nie, en waar hom ook nooit `n landeienaar by `n regbank gemeld het vir die besit daarvan nie, is so `n woestyn vry en word dit deur die regbank ook as besit toegewys aan die eerste en die beste wat hulleself besitter verklaar het. Omdat hierdie manne, aan wie hierdie voormalige totale woesteny haar bewerking te danke het, hulleself nou besitters verklaar het, word hulle die onaanvegbare besit van regsweë toegewys. 

[12] Omdat hulle egter `n woestyn in bloei gebring het, wat tevore niemand se eiendom was nie, het hulle ook nog die voordeel dat hulle twintig volle jare vrygestel sal wees van elke soort belasting. As hulle ewenwel na `n goeie oes uit vrye wil kies vir `n skatting ter ere van die keiser, sal hulle hulleself met alle haglike aangeleenthede kan verheug in die besondere beskerming van die kant van Rome. Ek, regter in naam van die magtige keiser in Rome, het gesê en aldus beveel!” 

[13] Deur hierdie regshandeling gaan dan ook in vervulling, dat niemand die sewentig gesinne die besit van die bewerkte woestyn kon betwis nie. Binne enkele jare was hierdie streek een van die vrugbaarste en was erg deur alle reisigers bewonder; en die besitters het hulle reeds na `n jaar vrywillig by die regbank gemeld om `n skatting ter ere van die keiser te betaal en word daardeur tot Romeinse burgers verklaar en gemaak, wat hulle baie voordele opgelewer het. 

[14] Hoewel hulle swaar beproewings moes deurstaan, bly hierdie nuwe gevormde gemeente ook gedurende vele jare die mees suiwerste, netsoos die van die Essene. Weliswaar het in latere tye ook die mooiste deel van Samaria ten gronde gegaan deur die verwoestende oorloë en volksverhuisings en het dit weer die ou woestyn geword. 

[15] En laat Ons nou weer na Onsself terugkeer! 

Die Heer met Syne in `n herberg in Samaria 

50 Dieselfde dag kom Ons in die stad Samaria aan en neem daar Ons intrek in `n meer afgeleë herberg. Toe Ons die herberg binnekom, kom die herbergier Ons dadelik heel vriendelik tegemoet, want hy hoop om iets van Ons te verdien. Aangesien die leerlinge sedert die oggend nóg geëet nóg gedrink het, was hulle al baie honger en dors, wat Ek wel geweet het, hoewel hulle hierdie keer nie heimlik onder mekaar mompel nie, soos wel gereeld by soortgelyke geleenthede. 

[2] Daarom vra Ek dadelik self aan die herbergier: “Vriend, Ons het vandag al `n baie lang reis gemaak en sedert vanmôre vroeg niks tot Ons geneem nie, omdat daar die hele weg geen herberg te vinde was nie, en Ons het dus honger en dors. Wat kan jy Ons vinnig te eet en te drink aanbied?” 

[3] Die herbergier sê: “Julle is byna veertig mense, daarom sal netsoveel visse en brode en ook netsoveel bekers wyn seker nie te baie wees nie!” 

[4] Ek sê: “Laat maar twee keer soveel visse voorberei; want jou visse is van `n klein soort, en dan is twee vir elkeen van Ons nie te veel nie. Maar sorg dat hulle vinnig en goed voorberei word! En gee Ons intussen wyn, brood en sout!” 

[5] Ietwat verleë sê die herbergier: “Ja, my beste en waarde here, alles goed en wel, as ek alles wat Julle wens maar in voorraad sou gehad het! Dit sal met die visse en ook met die brood bietjie moeilik gaan, omdat ek nie soveel daarvan in voorraad het nie, aangesien my herberg vanweë die ongunstig afgeleë ligging oor die algemeen maar weinig besoek word, maar met wyn kan ek Julle nog wel na behore van diens wees. Kortom, wat daar is, sal Julle ook kry; maar meer kan ook God Self nie van `n mens verlang nie!” 

[6] Ek sê: “Dit het jy weliswaar baie goed gesê; maar met die visse is dit tog beter gestel as wat jy hier toegegee het! Maar jy is in die geheim `n bietjie besorg dat Ons die tagtig visse uiteindelik nie sal kan betaal nie, en daarom maak jy asof jy `n kleiner voorraad het! Brood het jy vandag inderdaad nie al te veel nie, maar visse genoeg; wees dus nie besorg nie en laat die bestelde aantal visse vinnig voorberei, en bring Ons brood en wyn!” 

[7] Hierop loop die herbergier vinnig weg, sit elkeen aan die werk en laat sy bediendes onmiddellik brood, wyn en lig na die gastekamer bring, want dit was al laat in die aand en in die kamer het dit al heeltemal donker geword. Toe die gastekamer verlig was, kom die herbergier weer na Ons toe en verseker Ons dat Ons binne `n halfuur uitstekend bedien sou word. Daarby kyk hy egter heel aandagtig na Ons en wis nie goed wat hy van Ons moes dink nie, want sommiges van Ons dra Griekse, sommiges Judese en enkele Galilese kleding netsoos Ek. 

[8] Toe sy nuuskierigheid hom te veel parte begin te speel, wend die herbergier hom allervriendelik tot een van die leerlinge wat die naaste aan hom staan, en wel tot Thomas, en sê (die herbergier): “Vriend, staan my toe dat ek jou iets vra!” 

[9] Thomas sê: “Daar aan die hoof van die tafel sit die Heer; rig jou vraag aan Hom! Hy sal jou die beste beantwoord! Ons ander is almal Sy leerlinge en dienare van Sy wil.” 

[10] Daarop kom die herbergier na My toe en sê: “Heer, vergeef my my vrypostigheid en in sekere sin opdringerigheid! Ek sou so graag wil weet uit welke land Julle afkomstig is. Na julle kleding te oordeel is Julle Judeërs, Galileërs en ook Grieke. Watter beroep oefen Julle uit? Handelsliede is Julle seker nie, aangesien Julle geen handelsware met Julle meevoer nie, en artieste of towenaars lyk Julle ook nie te wees nie; want daarvoor sien Julle te opreg daaruit. En hoe kon Jy weet dat ek baie beter van visse voorsien was as van brood? Kortom, julle hele verskyning hier in my afgeleë en steeds slegs spaarsaam besoekte herberg maak op my `n ietwat wonderlike indruk. Julle moet my dit maar vergewe, as ek hier openhartiger as wat anders gebruiklik is met julle spreek.” 

[11] Ek sê: “Luister, nuuskierige herbergier! Wanneer Ons Onsself versterk het met die brood, die wyn en die visse, sal Ek jou wel sê uit welke land Ons kom. Maar sorg jy nou maar dat die aandete vinnig voorberei word en bring nog meer wyn en brood; want die eerste baie matige hoeveelheid wat jy Ons gegee het, het Ons al opgeëet!” 

[12] Toe die herbergier dit van My hoor, gaan hy dadelik weg en bring voldoende brood en wyn. 

[13] Ek sê aan hom: “Kyk eers net, dit skyn jou nou ook met die brood beter te gaan as voorheen; en ook lyk die brood vir My groter en beter te wees as wat jy Ons eers aangebied het! Hoe het dit eintlik gebeur?” 

[14] NOTA BENE: Ek het wel geweet hoe dit gebeur het, en Ek het dit maar net vir die herbergier gevra sodat hy dit sou ondersoek. 

[15] Op My vraag sit die herbergier groot oë op en wis nie wat hy My daarop moes antwoord nie. Hy proe die brood, wat ook vreemd vir hom voorkom, en vind dat dit buitengewoon goed smaak. 

[16] Eers na `n rukkie sê hy (die herbergier): “Eienaardig! Anders weet ek tog alles wat daar in my huis is en gebeur; maar waar my vrou miskien wel in die geheim die ware koningsbrood gehaal het, weet ek werklik nie! Maar dit is tog wel baie wonderbaarlik dat my broodkamer nou heeltemal met die soort groot brode gevul is. Maar hoe dit ookal sy - ek is bly dat ek weer vir enkele dae uitstekend versorg is met brood! Maar ek moet by my vrou tog netso navraag doen waar die brood gehaal is en wie dit betaal het, en vir welke bedrag. Want dergelike egte koningsbrood is duur, en één brood sou wel al vier pennings kon kos!”  

[17] Hierop roep hy sy vrou en vra haar waar die brood vandaan gekom het, waarmee sy broodkamer nou skielik heeltemal mee gevul was, en hoe duur dit was. 

[18] Die vrou proe ook van die brood, sit `n nog verbaasder gesig as wat haar man gedoen het en sweer by alles wat vir haar lief was, dat ook sy absoluut nie geweet het waar die brood vandaan gekom het nie. 

[19] Daarop word daar aan verskeie bediendes gevra of hulle ook nie geweet het waarvandaan die vele goeie brood in die broodkamer gekom het nie. Maar ook hulle sweer dat hulle heeltemal niks daarvan weet nie. 

[20] Toe sê Ek aan die herbergier: “Waarom bly jy so lank vra? Wees bly dat jou voorraadkamer vol brood is, en sorg dat die bestelde visse vinnig op die tafel kom; later sal menige raaisel miskien nog opgelos kan word!” 

Die herbergier vra na die Heer 

51 Daarop gaan die herbergier met sy vrou en die bediendes weer na die kombuis, en baie gou daarna word die bestelde en baie goed bereide visse en `n groot pot met goed gekookte lensies op Ons tafel gesit, en Ons begin te eet; die herbergier moes met Ons meedoen, word daarby heel vrolik en wis Ons `n hele boel te vertel oor wat daar die afgelope paar jaar in Samaria alles aan wonderbaarlike dinge voorgeval het. 

[2] Onder andere vertel hy ook (die herbergier): “Dit verbaas my egter dat julle as Judeërs, Galileërs en Grieke byna niks skyn te weet oor die beroemde Galileër, wat ongeveer twee en `n half jaar gelede met enkele leerlinge hierheen gekom en in wonderbaarlike bewoordings vertel het oor die koms van die ryk van God nie, en wat in die stad en die omgewing wonders gedoen het wat alleen vir God moontlik kon wees! En onlangs nog het daar Judeërs hiernatoe gekom wat sê, dat hulle deur Hom uitgestuur was om die evangelie aan alle volkere te verkondig. En ons glo hulle ook; want hulle bevestig hulle bewerings ook deur heel opmerklike wonders, deurdat hulle enkel deur die oplê van hulle hande, in Naam van die Een wat hulle uitgestuur het, baie siekes skielik genees het. Bowendien was hulle leer presies dieselfde as wat Hyself in die genoemde tyd hier onderrig het, en daarom glo ons die leerlinge des te meer. 

[3] Sê my tog, noudat Ons hier eenmaal so gesellig bymekaar is, wat julle weet oor die groot Man, wat vir my werklik gedenkwaardiger as wie ookal is en ook ver bo alle mense verhewe is! Want by ons Samaritane geld Hy onteenseglik as die beloofde Messias, die redder en verlosser van die mense uit die mag van elke vyand van die waarheid, die liefde, die lewe en die vryheid daarvan. O, sê my tog of julle iets oor Hom weet en so nie, wat, en ook wat julle van Hom dink!” 

[4] Ek sê: “Vriend, Ons weet baie oor Hom en het baie met Hom op; maar as Hy, netsoos jy self sê, twee en `n half jaar gelede Self hier was, onderrig en wonders gedoen het, sal jy Hom tog ook wel persoonlik gesien het? Of het jy geen geleentheid gekry om Hom tydens Sy aanwesigheid in hierdie stad persoonlik te sien nie?” 

[5] Die herbergier sê: “Vriende, dit is vir my nou so betreurenswaardig! Ek was juis in die tyd hier afwesig, omdat ek in Tirus `n handelsaak moes reël, en my personeel het eers iets oor Sy aanwesigheid gehoor toe Hy al verdwyn het. Toe ek `n paar dae later tuis kom, hoor ek in die hele stad en omgewing oor niks anders praat as net oor die Man nie, Sy leer en Sy dade, wat so ongelooflik groot en wonderbaarlik was, dat `n vreemdeling dit egter nie kan glo as mens hom dit vertel nie, ook al is dit werklik net deur die Woord en die wil van die Man tot stand gebring. 

[6] Daar woon `n arts hier in goeie welstand met `n vrou, wat, netsoos elkeen weet, vroeër wat haar kuisheid betref, nie so `n goeie naam gehad het nie. Die genoemde arts sou die Man baie goed geken het en van Hom ook die wonderkrag gekry het om allerlei siekes enkel deur die oplê van sy hande te genees. Van die arts het ek dan ook die meeste oor die Man der manne gehoor. Hy het my ook Sy uiterlike gestalte beskryf; maar by die beste beskrywing bly die werklikheid steeds in die duister. Jy vorm jou in jou fantasie wel `n beeld, wat ten slotte egter tog nie ooreenkom met die werklikheid nie. En ek kan my dus om heel verstaanbare redes geen juiste voorstelling maak van die gestalte van die groot Godmens nie. 

[7] In die land Samaria trek ook `n sekere Johannes *(Johannes die jiglyer, sien deel 1 hoofstuk 73) rond, wat vroeër `n bedelaar was, maar nou ook die leer, wat hy van die groot Man gehoor het, aan die ander mense verkondig, self `n streng lewe lei en deur gebed en die oplê van sy hande in Naam van die groot Man ook baie siekes genees en ook die besetenes van hulle kwelgeeste bevry. Wel nou, die man was ook al `n paar keer by my gewees en het my baie vertel, en daarom het ek hom na vermoëns ook altyd uitstekend bedien; maar tog kan ek my nie heeltemal voorstel hoe die groot Godmens daaruit moet sien nie. 

[8] `n Jaar gelede, toe ek van baie reisigers baie groot dinge oor Sy aktiwiteite gehoor het, het ek Hom `n hele maand agterna gereis en het in plekke gekom waar Hy kort tevore onderrig en werk verrig het; maar as ek in `n plek aankom en ywerig navraag oor Hom doen, was dit steeds: “Ja, twee of drie dae gelede was Hy hier en het Hy dit of dat gesê en dit of dat gedoen!”, en ek het ook bewys genoeg gesien dat dit so was. 

[9] Kortom, ek het `n oorvloed aan geldige bewyse aangetref dat Hy daar was en handelings verrig het; slegs Homself het ek tot nou toe nog nie te siene gekry nie. Maar van `n gegoede Judeër uit Bethlehem, wat ook baie met die groot Godmens ophou en in Hom glo, het ek gehoor dat Hy Hom op alle groot feesdae in Jerusalem en wel in die tempel ophou en die volk onderrig, hoewel die duistere en slegte fariseërs in hoë mate teen Hom gekant is. En daarom wil ek, hoewel ek `n deur die ortodokse Judeërs `n veragte Samaritaan is, op die eersvolgende tempelwydingsfees tog na Jerusalem reis en kyk of ek die groot Godmens miskien tog `n keer te siene kan kry. 

[10] Voorlopig maak `n reisiger my egter al meer as gelukkig, as hy my maar baie oor Hom kan vertel; as hy dit kan en hom ook in sy geloof heeltemal rig volgens die groot Man, wat vir my so gewyd geword het, dan kan hy by my in huis sy tyd deurbring solank hy wil, kan of wens, en kos sy verblyf en selfs die beste ete hom niks. Werklik, as julle my ook baie oor die groot Man kan vertel - maar wel heeltemal ooreenkomstig die waarheid - sal ook julle by my geen hoë rekening hoef te betaal nie. Dus, beste manne, vertel my ook iets oor Hom!” 

[11] Ek sê: “Ja, My beste vriend, Ek sou jou weliswaar baie kon vertel oor jou groot Godmens, in wie die volheid van die Godheid liggaamlik woon, en Ek sou jou ten slotte selfs Sy getroue ewebeeld kon toon, as jy tenminste vir slegs `n paar dae jou mond in bedwang sou kon hou; maar daardie punt lyk nie jou sterkste kant te wees nie?!” 

[12] Die herbergier sê: “Ja, as dit oor my heilige Godmens gaan, kan Jy wel gelyk hê; want wat iemand so `n groot vreugde verskaf en sy hart volop in beroering bring, kan mens ook moeilik stilhou. Maar as dit egter nodig is, kan ook ek swyg, daarvan kan Julle volledig verseker wees.” 

Die wonder met die edelvisse 

52 Ek sê: “Nou goed dan, Ek sal eers kyk of Ek jou iets goeds en waar oor jou groot Man kan vertel - luister dus! 

[2] Kyk, vir sover Ek die Man ken, is Hy na My beste wete dieselfde JaHWeH wat reeds met Adam, Noag, met Abraham, Isak en Jakob, met Moses en met nog vele ander profete gespreek het. Die verskil tussen toe en nou is alleen, dat Hy destyds as ewige Heer van alle skepsels alleen as die suiwerste gees vol liefde, lewe, vol van die hoogste wysheid, mag, krag en gesag met die gewekte gees van die mense gespreek en Hom op die manier aan hulle geopenbaar het. In hierdie tyd egter het dit Hom behaag - netsoos Hy al meerdere male deur die mond van die profete belowe het - om uit oorgrote liefde vir die mense van hierdie aarde, wat Hy geskape het om Sy kinders te word en aan wie Hy al ten tye van Adam Self die naam gegee het, Self `n liggaam aan te neem en Hom as `n sigbare Vader vir Homself op te voed, sodat hulle ewig by Hom sal wees, lewe en woon, daar waar Hy Hom ewig Self bevind en skep en die oneindigheid regeer. 

[3] Daarom staan daar immers geskryf: In die begin was die suiwer Woord, en God was die Woord in die mond van die aartsvaders der aarde, alle waaragtige wyses en profete. Die ewige Woord, God Self dus, het nou egter vlees, dus `n mens geword, en so kom die Vader tot Sy kinders, maar hulle herken Hom nie. Hy kom dus na Sy eiendom toe, en die mens wil Hom nie as die enig ware en ewige Vader erken nie. Maar tog is daar ook vele wat Hom erken as die Een wat Hy is en hulle met alle liefde na Hom alleen rig. Dit is beide Judeërs en heidene, en die heidene meer as die Judeërs; daarom sal, volgens Sy Woord, die lig ook van die Judeërs afgeneem en aan die heidene gegee word. 

[4] As jy dit wat Ek jou nou oor die groot Man vertel het, weet om op waarde te skat, sal jy ook wel daaruit opmaak dat Ek die groot Man sekerlik baie goed ken!” 

[5] Die herbergier sê vol vreugde: “O, o, o, dit is geweldig goed en voortreflik! Dit is ook ons geloof! Ek wou dit al lankal graag aan Julle beken; maar omdat julle geen Samaritane was nie, moes ek slim te werk gaan om my nie bloot te stel aan bepaalde onnodige grofhede nie – netsoos dit my al `n paar keer oorgekom het. Want die mees heilige moet myns insiens nie vir die varke gewerp word nie, wat in opgeblase mensgedaante voor ons oë rondloop en ons as baie minder beskou as wat hulle self dink te wees. 

[6] Maar omdat Julle dit van die Godmens dink, is Julle ook my gaste en hoef Julle nie te betaal nie, hoe lank Julle ook by my wil bly. Ek is weliswaar geen ryk herbergier nie, maar ek het nog wel soveel in voorraad dat Ons dit in `n jaar nie sal opeet nie. O vreugde, meer as groot vreugde, dat ek in Julle sulke hoogs verligte vriende en troue belyders van die enig ware God van Abraham, Isak en Jakob gevind het! Maar laat daar nou onmiddellik meer en van die beste wyn kom, en laat daar by die paar visse, wat almal van die klein soort was, en omdat ek nog maar `n baie klein voorraad visse het, vier lammers geslag en vinnig goed voorberei word; want sulke ware Godsvriende mag in my huis geen honger en dors ly nie!” 

[7] Ek sê aan die herbergier: “Laat die lammers vandag nog maar lewe, maar kyk in plek daarvan eers in jou groot visbewaarplek; want Ek het die indruk dat daar nog `n hele boel groot en edel visse uit die Meer van Genesaret daar is! As daar `n paar daarin sit, laat hulle dan, ongeveer veertig stuks, vir Ons voorberei!” 

[8] Skouerophalend sê die herbergier: “Die was `n paar weke gelede nog wel in gewees; maar of daar ook nou nog `n paar is, netsoos wat Jy, met vir my geheel onverklaarbare skerpsinnigheid waarneem, dit durf ek nie te beweer nie! Ek was weliswaar nie aanwesig gewees by die leegmaak van my groot visbewaarplek nie, en dit sou dus baie goed kon wees dat daar `n paar agtergebly het. Maar veertig stuks sal dit wel nie wees nie! Ja, in die groot bewaardam, wat `n paar veldweë hiervandaan lê, het ek nog wel `n behoorlik groot voorraad van allerlei visse, maar daar sal nie baie edelvisse tussenin wees nie; want die edelvis is `n roofvis, en as jy hom tussen die ander visse sit, rig hy groot skade daar aan.  

[9] Maar omdat Jy my so bly gemaak het met Jou getuienis, wil ek op Jou Woord tog gaan kyk hoe dit daar met die edelvisse uitsien. As dit daarmee merkwaardigerwyse miskien net so mag wees as met die brode, waarvan dit nog lank nie vir my duidelik is hoe dit vermeerder en veredel geword het nie, dan sou ek byna moet gaan dink: Jy is self ook so `n reeds gevolmagtigde gesant van die groot Man, van my enige Heer en God! En ek dink dat ek nie ver daarnaas sit as ek Julle almal as sodanig begroet nie. Maar nou na die edelvisse!” 

[10] Daarop haas die herbergier hom vinnig die kamer uit na sy vrou, wat nog in die kombuis besig was met die huispersoneel, en sê dit aan haar.  

[11] Maar die vrou sê: “O wat is jy tog `n liggelowige man, waar sou die veertig edelvisse vandaan moet kom? Jy sal nie meer één daarin vind nie! Ek het hulle vyf dae gelede immers almal verkoop aan die arts, wat `n groot feesmaal gehou het, en die goeie geld in jou kas gelê; en ek dink dat hy vir die aan hom bewese diens ons broodkamer met die koningsbrood laat vul het deur iemand wat hy die swye opgelê het!” 

[12] Die herbergier sê: “Luister, jy vrou, wat altyd bietjie moeilik glo! Dit kan so wees, maar dit is waarskynlik nie; maar jou ongeloof sal my nie daarvan afhou om die grootste visbewaarplek in oënskou te neem nie. Of jy - wel of nie saam wil gaan, sal my om `t ewe wees!” 

[13] Na hierdie woorde van die herbergier gaan sy vrou tog met hom saam - en wat was hulle albei verbaas, toe hulle die bewaarplek vol met die mees edele visse aantref, sodat hulle dadelik ontset was. 

[14] Die herbergier roep nogmaals al sy bediendes byeen en vra hulle ernstig, of hulle dalk geweet het hoe die vele en baie kosbare edelvisse in die visbewaarplek gekom het. Maar almal sweer by die hemel, dat hulle dit nie geweet het nie. 

[15] Toe sê die herbergier: “Werklik, hier gebeur geen natuurlike dinge nie! Dit het een van die gaste wat vanaand gekom het, gedoen, wat almal iets raaiselagtigs oor Hulle het.” 

[16] En terwyl hy hom tot sy vrou en sy kombuis personeel wend, sê hy: “Kortom, die visse is daar nou eenmaal op wonderbaarlike wyse skielik vele honderde tegelyk - neem dus in plaas van veertig, maar dadelik vyftig! Maak `n groter vuur, en berei hulle op die beste manier; want van hierdie visse sal ek self `n paar eet!” 

[17] Daarop gryp die knegte meteens toe en haal onmiddellik die verlangde visse uit die bewaarplek. En voor daar `n uur verby was, staan die mooi edelvisse al heel fyn voorberei voor Ons op die tafel. 

Die herbergier herken die Heer 

53 Die herbergier het egter al vroeër weer by Ons in die gastekamer aangekom en het ook sy oudste seun saamgeneem, wat in sy één oog blind was. 

[2] Toe hy vol verbasing na Ons toe kom, sê hy aan My (die herbergier): “Goeie en dierbare Vriend, dadelik na U getuienis oor die groot Man rys in my die vermoede dat een van Julle miskien wel `n buitengewoon gevolmagtigde gesant van die groot Godmens sou kon wees; want die kleinere is vooruit gestuur, en nou volg die grote. Maar noudat ek ook die grootste visbak vol met die edelste visse aangetref het, en wel op U Woord, het ek nou heeltemal geen twyfel meer dat Julle onmiskenbaar gesante van die groot Godmens is nie, oor wie U die volkome ware getuienis gegee het. Eén van Julle sal seker die belangrikste wees, en ek dink dat dit uiteindelik U is? As dit so is, sê my dit dan, sodat ek U heel spesiaal eer kan bewys; want by ons geld nog altyd die stelreël: Ere wie ere toekom!”  

[3] Ek sê: “Maak jou nou maar nie bedruk daaroor nie! Ek is weliswaar die eerste onder hierdie metgeselle van My - maar op `n heel ander manier as wat jy dink. Maar dit is tog maar goed dat die edelvisse daar is en daar nog goeie wyn is; al die ander sal later wel duidelik word, en wel op die regte tyd. 

[4] Wat is dit eintlik met jou halfblinde seun daar?” 

[5] Die herbergier sê: “O, hoe weet U dat hy halfblind en my seun is?” 

[6] Ek sê: “O, dit is tog nie so wonderbaarlik om dit te sien nie! Hy lyk immers baie na jou. Jy is geestelik halfblind, en hierdie seun van jou op natuurlike gebied. Uiteindelik kan julle albei gehelp word! Kon die leerlinge van die groot Man, oor wie jy so pas vertel het, nie daardie een oog van jou seun genees het nie?”  

[7] Die herbergier sê: “Ja, hulle het wel probeer; maar hulle het nie geslaag nie. Ook die Johannes was daarom al `n paar keer hier gewees; maar hom geluk dit ook nie om my seun die lig in sy een oog terug te gee nie. En dus moet hy sy klein ongemak maar met geduld verdra. Omdat ek van mening was dat Julle stellig die nog magtiger leerlinge van die Heer was, het ek hom saam na binne geneem, in die hoop dat Julle hom miskien kon help. Maar aangesien Julle dit nie is nie, kan hy wel weer in die kombuis met sy werk aangaan!” 

[8] Ek sê: “A ha, daarom moet hy dus ook maar daar bly, - hy sal sekerlik nog vroeër siende word as jy!”  

[9] Die herbergier sê: “Maar beste Vriend! Kyk tog na my oë - ek sien uitstekend met albei my oë! Hoe kan my halfblinde seun dan vroeër siende word as ek?”  

[10] Ek sê: “Ek het jou tog al voorheen gesê dat jy net geestelik halfblind is; en jou liggaamlik halfblinde seun sal nog vroeër die volledige lig in sy oë kry as wat jy dit van jou siel sal kry! Maar nou genoeg daaroor; daar kom die visse al wat Ons nog sal eet, want die eerste gereg was vir meer as veertig man wel `n bietjie weinig, ondanks die feit dat jy die lensiegereg daarby bedien het. Maar hierdie keer moet ook jy en jou seun saameet; jou vrou hoef vandag egter niks van hierdie visse te ete kry nie, omdat sy so hardgelowig is. Môre kan sy vir haarself ook `n vis voorberei en haar geloof versterk.” 

[11] Toe die visse op die tafel staan en Ek eers vir Myself `n vis geneem het, proe My leerlinge almal dadelik flink saam; want daardie soort visse was al lankal aan hulle bekend dat dit hulle die beste was. Ons eet en drink nou welgemoed en spreek dikwels vol lof en eer oor die groot Man uit Galilea; dit stem die herbergier steeds buitengewoon vrolik en daarom bring hy telkens `n heildronk op Hom uit met sy beker wyn en uiter hy verhewe heilwense aan Hom. Bowendien vertel My leerlinge om die beurt die een of ander gebeurtenis van Ons reis en ook baie uit My jeug, wat die herbergier alles baie graag hoor. 

[12] Toe die vertelling, wat tot byna middernag duur, opgehou het, wend die herbergier hom tot My met die versoek: “My beste en seldsaam wyse Vriend, julle het my nou soveel oor die groot Godmens vertel dat ek my nou al as die gelukkigste mens van die hele wêreld beskou, en ek is dit vir die grootste deel ook werklik; maar ek sou nou heeltemal gelukkig wees en net so salig soos die hoogste engel in die hemel, as ek alleen nog `n goed vergelykende afbeelding van die groot Godmens te siene sou kry! Vriend, U het my al voorheen belowe dat U my een sou laat sien. As U een by U het, vra ek U om my dit te laat sien!” 

[13] Ek sê: “Ja, ja, jy het gelyk. Ek het jou dit belowe en sal My belofte ook hou; maar Ek het jou naderhand ook gesê, toe jy jou halfblinde seun binne na Ons toe gebring het, dat hy nog vroeër heeltemal siende sou word en dat jy ten slotte waarskynlik in jou halfblinde siel ook heeltemal siende sou word. Want solank jy in jou siel halfblind is, sal jy die ware beeld van die Majesteit en Heer nooit heeltemal goed kan onderskei en lewenseg bekyk nie. Laat daarom jou seun nou na My toe kom; dan sal Ek sien of Ek sy blinde oog sal kan open en met lig vul!” 

[14] Met hierdie woorde van My, wat die herbergier verras laat opkyk, plaas hy sy seun voor My en sê (die herbergier): “Hier is my seun, Vriend! Probeer ook U nou of dit U sal geluk om hom siende te maak!” 

[15] Ek sê: “Goed My vriend, Ek wil dat jou seun Jorab sien! - So is dit!” 

[16] Na hierdie woorde word die blinde oog van die seun siende; vader en seun skrik gewoonweg vir hierdie plotselinge genesing, en die seun sê: “Vader, hierdie man moet in `n baie nouer verbinding staan met die groot Godmens as al die ander wat my in Sy Naam probeer genees het! Hulle het gesê: “In die Naam van die Heer Jesus JaHWeH is daar lig in jou oog!” - en sien, tog het ek blind gebly. Maar hierdie man het gesê: “Ek wil dat jou seun Jorab sien! Dit is so!” Ons Vriend het my dus deur Sy eie mag genees, toe Hy sê: “Ek wil dit!” Daarom is Hy die groot Godmens Self en niemand anders nie! En jy, vader, is nog halfblind in jou siel, as jy dit nie onmiddellik kan opmerk nie - en Hy, Hyself is die mees getroue afbeelding van Homself vol lewe, mag en krag van God; want alleen God kan sê: “Ek wil dit!” -`n mens kan egter maar net sê: “Mog God die Heer dit of dat wil!" 

[17] Toe die seun dit alles gesê het, word ook die herbergier siende, herken My en val voor My op sy knieë en begin My om vergewing te vra. 

[18] Maar Ek sê: “Vriend, wat moet Ek jou vergewe? Dat jy My nou eers herken het, dit het Ek so gewil! En wees dus nou eers heeltemal gelukkig! Maar sê dit aan niemand in jou huis nie, voordat Ek jou aanwysings gee om dit te doen nie! Maar sorg nou dat Ons `n slaapplek kry! Môre sal Ons dan uitmaak wat Ons verder gaan doen.” 

[19] Die herbergier staan nou van die grond af op en begin My uitbundig te bedank omdat Ek hom so `n onskatbare barmhartigheid waardig geag het. 

[20] Maar Ek sê aan hom: “Maak nou nie soveel ophef nie, sodat jou huispersoneel nie voortydig op My opmerksaam gemaak word nie! As jou vrou, jou ander kinders en jou personeel sien dat Jorab kan sien en jou en hom sal vra hoe hy siende geword het, sê dan: Die gaste wat hier aangekom het, kon dit; want die groot Heer is meer met hulle as met diegene vir wie dit nie geslaag het om in Sy Naam die blinde oog van Jorab te genees nie. - Maar gaan nou en laat `n slaapplek vir Ons voorberei!” 

[21] Toe gaan die herbergier weg en laat in die groot slaapsaal veertig russtoele vir Ons in orde bring; daarna kom hy My eerbiedig die weg wys. Ons staan op van Ons banke en begeef Ons ter ruste. 

[22] Die herbergier spreek egter met sy vrou en ook met sy meerderjarige kinders nog oor baie dinge; maar tog verraai hy My nie, hoewel sy vrou enkele kere die opmerking maak dat Ekself uiteindelik tog die wonderbaarlike Heer sou kon wees, wat twee en `n half jaar gelede in Samaria sulke groot tekens gedoen het. Hulle dink dat Ek My om bepaalde redes moontlik nie dadelik kenbaar wil maak nie, netsoos dit by My eerste besoek aan hierdie stad die geval was. In die dag sou hulle My wel noukeuriger bekyk, omdat hulle by My eerste aanwesigheid in hierdie plek wel die geluk gehad het om My `n paar keer te sien. En na daardie gesprek sluimer ook die herbergier se gesin in en rus saam met Ons tot sonsopkoms. 

Die geestelike betekenis van die gebeurtenisse in die herberg  

54 In die oggend was elkeen dadelik in huis aan die gang om `n goeie oggendmaal vir Ons gereed te kry. Ons staan ook op van Ons russtoele en gaan weer na die gastekamer, waar die tafel opgesier was met ryk en kosbare serviesware. Daar was baie goud en silwer en die tafelkleed was van die fynste byssus* en aan die rande was daar goud en pêrels in verwerk. Ook die houtbanke van die vorige dag was verruil vir ryk versierde stoele. *(in die ou tyd die benaming vir `n met fyn linne vergelykbare stof van baie fyn sy of katoenvesel, afkomstig uit Indië of Egipte. Daarvan was byvoorbeeld mummiewindsels maar ook sluiers gemaak)

[2] Toe My leerlinge dit sien, sê hulle: “Kyk net, Majesteit en Heer, hoe hoog hierdie herbergier U eer! `n Soortgelyke aandag van die kant van `n herbergier het Ons nog byna nêrens meegemaak nie!” 

[3] Ek sê: “Dink julle dalk dat Ek welbehae daarin vind? Alleen in die liefde van die herbergier het Ek `n welgevalle, maar gladnie in die pragvertoon nie! Maar omdat Ek wel weet met watter geloof en liefde die herbergier aan My hang, hoewel hy maar net oor My gehoor praat het en daarom die sterke verlange gehad het om My persoon slegs eenmaal in sy lewe te sien, het Ek dan ook met julle na sy huis gekom, om Myself so in sy mees nabye omgewing deur hom te laat vind, herken en ten slotte ook te aanskou. Waarom Ek dit so gelei en ook laat gebeur het, moet julle, wat My belangrikste opvolgers en leerlinge is, wat veral die geheime van My ryk op aarde moet begryp, uit My mond hoor en uitgelê kry! 

[4] Kyk, ook in die toekoms sal baie mense, as hulle van My hoor, My en ook My ryk met groot ywer orals soek. Maar halfblind in hulle siel soos hulle is, sal hulle My tog nie heeltemal vind as hulle My nou eers hier en dan weer daar agterna sal reis nie, wanneer die mense aan hulle sal sê wanneer hulle My soek: “Hy was wel hier gewees en is nou daar en daar; gaan maar daarheen, as julle Hom wel kan vind!” Diegene wat My soek sal hulle daarheen haas om My te vind, en tog sal hulle My nie vind nie. Want netsoos Ek julle al herhaalde male aangegee het sal vele sê: “Kyk, hier is Hy!” of “Daar is Hy!” of “Hy is in dié huis, of in die kamer!”, maar glo dit dan nie. Want as iemand sonder twyfel in My glo en My werklik in sy hart bo alles liefhet en derhalwe ook sy naaste soos hyself, en as hy daarby ook `n steeds groeiende verlange het om Myself te aanskou en My en My wil dieper en duideliker te leer ken, sal Ek op dieselfde manier as hier, heel onverwags in sy mees direkte omgewing aanwesig wees, hoewel hy dink dat Ek nog êrens op `n onbekende ver plek is, en dan maak Ek My ook weldra in sy mees direkte nabyheid aan hom bekend en sal Ek met hom in een en dieselfde huis woon en maaltyd met hom hou.

[5] Wie My in die toekoms, as Ek weer na My hemele terugkeer, werklik sal wil vind, sien en spreek, sal My nie in die wêreld of in bepaalde huise, tempels of kamers nie, maar in sy mees direkte nabyheid, dit wil sê in sy hart moet soek; en wie My op die manier sal soek, sal My ook vind; maar ook al sal Ek by hom wees, sal hy My nie herken solank hy in sy siel halfblind sal bly nie. 

[6] `n Mens is halfblind in sy siel solank hy weliswaar groei in die geloof in My en in sy liefde vir My, maar deur die veelsoortige inwerking van die wêreld in allerlei klein twyfels en afgestompte lewenstoestande beland en My daarom, ook al is Ek dikwels baie naby aan hom en handel en spreek Ek met hom soos `n baie goeie vriend, tog nie gewaar word en My dan ook vol hoogagting, egte geloof en ook vol liefde vra waar Ek is en of hy My tog net te siene sal kry, en hoe en wanneer en of dit miskien al in hierdie wêreld of eers later in die ander, ewige bestaanswereld sal wees. 

[7] Sy liggaamlik halfblinde seun dui die sintuiglike en die gemoed van die mens aan. Die sintuiglike is die oog wat hierdie wêreld nog sien, die gemoed is die oog wat blind is vir hierdie wêreld en haar bekoorlikhede en daarom na binne gekeer is, maar wat Ek sien en volkome genees en verlig. Sodra die oog lewend word, oorweldig dit weldra die sintuiglike oog wat die wêreld sien en keer ook dit na binne. As dit gebeur, word die hele mens verlig en siende, en sien en herken hy My baie gou; en dan verbaas hy hom daaroor dat hy My so lank nie kon herken het nie, omdat Ek Myself immers al lank baie naby by hom bevind het en maklik te herken was in My werksaamheid en My spreek en onderrig deur middel van vele feite.   

[8] Wat Ek julle nou gesê het, kan julle ook die mense leer en hulle so laat sien hoe iemand tuis deur My opgesoek word as hy My eers soek met egte geloof, van daaruit in liefde vir My en van daaruit in die liefde vir die naaste. Onthou dit goed!” 

[9] Die leerlinge en veral My Jakobus, die ouere, bedank My baie vir hierdie toeligting; want - netsoos reeds meegedeel - was hierdie leerling die meeste met die geestelike ooreenstemmings besig, netsoos Johannes en Petrus. 

Die pragvertoon op die tafel by die oggendmaal 

55 Toe Ek klaar was met hierdie uitleg, kom die herbergier met sy geneesde seun Ons aankondig dat die oggendmaal weldra uitstekend toebereid op tafel gesit sou word. En tegelykertyd vra hy My in alle eerbied om raad wat hy moes doen, aangesien sy vrou en kinders hom voortdurend lastig val met die vraag wie Ek was en waar Ek vandaan kom, omdat Ek sonder enige hulpmiddel die blinde oog van sy seun weer siende gemaak het. Sowel hy as sy geneesde seun wil My nie verraai nie, omdat Ek hulle dit verbied het. 

[2] Ek sê: “Aangesien Ek na die oggendmaal tog baie vinnig verder sal reis, kan jy hulle dan onthul wie Ek is en waar Ek vandaan kom; want as jy hulle dit nou dadelik sou sê, sou My aanwesigheid baie vinnig in die hele stad bekend wees, en dan sou jy dit wel baie moeilik kan kry, vanweë die gedrang van die mense in jou huis. Jy sal na My vertrek nog genoeg te doen kry met die nuuskieriges; hoeveel te meer sou dit nou die geval wees, terwyl Ek nog aanwesig is!” 

[3] Daarmee was die herbergier en sy seun heeltemal tevrede, en hy gaan vir die oggendmaal sorg. 

[4] Dit word dadelik daarna in silwer bakke op tafel gesit, netsoos die wyn in groot silwer bekers. My bord en wynkelk was gemaak van die suiwerste goud, en Ek vra die herbergier waarom hy dit gedoen het, aangesien Ek nooit welgevalle vind in dergelike aardse prag nie. 

[5] Hy buig egter diep voor My en sê (die herbergier): “O Majesteit en Heer, ek weet wel dat U nooit welgevalle vind in dergelike dinge nie, en dat mens U alleen met `n van suiwer liefde vervulde hart welgevallig kan eer en prys. Maar in my het U `n mens gevind wat U in sy hart al bo alles geëer en geprys het en U voortaan nog meer op die manier sal eer en prys. Maar ek dink dat ek `n sonde sou begaan, as ek U, die hoogste Heer van hemel en aarde, nie ook die eer sou bewys wat mens tog aan mense wil bewys wat `n bepaalde aansien geniet!  

[6] U het immers die hele aarde geskape met alles wat sy bevat, en dus ook haar goud en silwer, en so getuig ook hierdie metale, wat al sedert baie lank deur die mense as die edelste en dus ook waardevolste erken is, van U liefde, wysheid, mag, grootheid en eer! En daarom dink ek in my eenvoud dat dit beter is, om U as Skepper van ook die goud en silwer op ons menslike manier met hierdie metale te eer, as om daarmee `n skandelike woeker te bedryf of terwille daarvan die bloedigste oorloë te voer en `n duisendvoudige onheil as te ware uit die hel oor die arme mensdom af te roep.” 

[7] Ek sê: “Ja, ja, daarin het jy natuurlik wel gelyk; as alle mense netsoos jy sou dink en hulle hart dieselfde gesindheid sou hê, sou goud, silwer, pêrels en alle kosbare edelstene hulle nooit onheil besorg het nie! Maar omdat die mense, wat dit belangrik vind dat God met goud, silwer, pêrels en edelstene geëer word, heel anders begin te dink en dus ook weldra `n ander instelling kry, sou dit heel onverstandig van God wees as Hy Hom laat eer met dit wat in alle tye die meeste en grootste onheil onder die mense gestig het. 

[8] Soos jy het ook die aartsvaders van die aarde gedink, en hulle het God voor goue en silwer altare vereer en verrig hulle vererende lofgebede in met goud, silwer en allerlei edelstene ryk versierde tempels, netsoos jy in die tempel in Jerusalem goed kan sien. Maar wat het dit tot gevolg? Kyk, juis daardeur het die genoemde metale, pêrels en edelstene in die verbeelding van die mense so buitengewoon waardevol geword! 

[9] Toe die mense ten slotte die waarde van die dinge waarmee hulle God vereer, te hoog gaan skat het, het hulle steeds meer in die aarde gaan dolwe om goud, silwer, pêrels en edelstene te soek; daarby het hulle God ook langsamerhand vergeet en gedink dat hulle God in hoë mate eer en geweldige barmhartigheidsgawes van Hom ontvang, wanneer hulle ter ere van Hom `n groot stuk goud, silwer of `n hoop edelstene op die altaar kon lê.  

[10] Maar aangesien nie alle mense so vaardig was in die vind van die genoemde dinge nie, om hulle daarmee welgevallig vir God te kon betoon, lê hulle aan die aartsvaders, wat tegelyk ook priesters was, die vraag voor hoeveel skape, koeie, osse of ook kalwers en bulle hulle in plek van so-en-soveel goud of silwer aan God moes offer, om netso welgevallig vir Hom te word as diegene wat God suiwer goud en silwer ten offer gebring het. 

[11] Toe merk die oudstes of priesters maar al te gou dat daar met die godsdiens maklik en ook min of meer onskadelik `n winsgewende handel verbind kon word, en dat dit vir die godsdienstige verheffing en gerusstelling van die mense ook baie nuttig was. En so begin die priesters goud, silwer, pêrels en edelstene te weeg en hulle bepaal die waarde volgens die aantal verskillende diere, en later ook volgens die hoeveelheid graan, vrugte, goeie bouhout, wyn, kledingstowwe en nog baie ander dinge. 

[12] Daardeur ontstaan die ruilhandel en die sluikhandel, die slegte woekerwisselary, vervolgens afguns, haat, toorn, vervolging, leuens, bedrog, geilheid en aardse prag, vernaamheid, verhewenheid, trots en veragting onder die mense, aangesien mens hulle waarde nie meer afmeet aan hulle innerlike sieleadel nie, maar alleen aan die gewig van die goud en silwer, pêrels en edelstene, aan die omvang van die kudde, akkers en wingerde en die grotere besit van nog ander dinge. 

[13] Dat die armes die rykes beny en deur allerlei liste hulle rykdom begin te verminder, waardeur diefstal, roof en moord ook nie lank op hulle laat wag nie, is `n vanselfsprekende saak. Want wanneer die materialisme steeds meer die oorhand kry, gaan die geestelike ten gronde, en uiteindelik word God vir die mense `n ou, verslete, onbeduidende en waardelose begrip waarmee hulle geen voorstelling meer vir hulleself kon maak nie. Toe word totale goddeloosheid en daarmee alle denkbare kwade op die mees gewetenlose manier algemeen gangbaar onder die mense, die mense gryp na die wapen, en die deel van die mense wat hulle beter ag, probeer die slegter deel met geweld onderwerp; en as dit geslaag het, kom daar wette, waarop by die verontagsaming die strengste straf staan. En so het op aarde dan die maghebbers ontstaan en daarteenoor die slawe. 

[14] Kyk, dit het die goud gedoen, die silwer, die pêrels en die edelstene almal as die mense dit op welke manier dan ook vir uiterlike verering gebruik, in die bedoeling dat die dinge die suiwerste en edelste materie is! 

[15] Wat die uiterlike verering en verheerliking van God betref, daarvoor het God Self al sedert ewigheid gesorg; want daarom het Hy die hemel en die hele sigbare natuur geskape - hierdie hele aarde, die maan, die son en die tallose sterre, wat merendeels hemelliggame van `n nouliks uit te spreek grootte is en vol is van die pragtigste dinge en klein skepsels op hulle meer as groot en wyd uitgestrekte vlaktes en velde - en dit is voldoende vir die uiterlike verheerliking van die groot God en Heer oor alles sedert ewigheid, en Hy het dus geen goud en silwer, geen pêrels en geen geslypte en gepolyste edelstene van hierdie aarde nodig nie. 

[16] Die enigste ware verering en verheerliking wat God welgevallig is, bestaan en dien eintlik maar net te bestaan uit `n suiwer, God bo alles en die naaste soos hulleself liefhê, hart, en dus ook - wat dieselfde is - uit die getroue hou van die gebooie, wat Hy deur Moses aan alle mense gegee het; al die ander is ydel en dwaas, ook as dit deur `n rein en God welgevallige mens gedoen word. Weliswaar word God deur bepaalde mense, netsoos die fariseërs en die afgodspriesters en -priesteresse, en ook deur skynvrome, oëdienare en huigelaars uiterlik geëer, terwyl hulle self gladnie in Hom glo en nooit geglo het nie, en wel vir geld en ander aansienlike offers; maar dit het vir God nie net geen waarde nie, maar is `n gruwel in Sy oë, en so is dit ook met alles wat in die oë van die wêreld groots en skitterend is. Onthou dit, My vriend, aangesien jy dit nou gehoor het uit die mond van die Een wat Hom met geen enkele materie laat eer en prys nie, maar alleen met `n suiwer, volkome aan Hom toegewyde hart en `n aan Hom toegewyde wil!” 

[17] Heel verleë sê die herbergier nou: “O Majesteit en Heer sedert ewigheid, as hierdie verering van my, wat ook uiterlik is, netsoos ek nou heel duidelik insien, vir U nie aangenaam is nie, moet alles onmiddellik anders gereël word!” 

[18] Ek sê: “Laat alles nou maar netsoos dit is; want die visse is goed voorberei en sal vir Ons hierdie keer ook uit die goue en silwer bakke goed smaak, en die wyn ook! Maar laat dit `n volgende keer weg!” 

[19] Daarmee was die herbergier tevrede, en Ons begin met die oggendmaal. 

Die profeteskole 

56 Tydens die ete vra die herbergier My, of hy die arts nie heimlik moes laat weet dat Ek hier was nie.  

[2] Ek sê: “Dan sou jy vergeefse moeite doen; want hy en sy vrou is op reis en sal eers weer oor `n paar dae tuiskom. As hulle na jou toe sal kom, kan jy hulle wel vertel wat daar hier tydens hulle afwesigheid alles voorgeval het. Maar laat Ons nou ongestoord verder eet en drink!” 

[3] Daarop eet en drink Ons heel welgemoed; die herbergier en sy geneesde seun doen dit ook en prys voortdurend die goeie smaak van die edelvisse. 

[4] Die herbergier kon `n heel goeie opmerking nie vir hom hou nie, en hy sê naamlik: “O Majesteit en Heer! Die visse wat die eerste in die waters van die aarde geskape was sal ook wel beter gesmaak het as die wat hulle later onder mekaar voortgebring het; want hierdie edelvisse is ook nie verwek nie, maar deur U nuut geskape, o Majesteit en Heer, en daarom smaak hulle ook so buitengewoon goed.” 

[5] Ek sê: “Ja, ja, daarin sou jy wel gelyk kon hê! En op dieselfde manier is ook die Woord wat uit My mond kom, kragtiger en werksamer as wanneer dit deur die profete gespreek word; maar hulle woorde kon in elke mens tot dieselfde krag versterk word, wanneer hulle in die wil en die hart van die mens deur die daad goed toeberei word. 

[6] My Woord is reeds die Lewe in sigself en maak elkeen lewend wat dit met `n welwillende hart hoor, - want dan gaan die Lewe wat ten grondslag lê aan al die lewe dadelik oor in die lewe van die mens; die Woord van die profeet is egter maar net `n betroubare wegwyser en toon die mens hoe hy tot die lewende Woord uit My mond kan kom en daardeur kan oorgaan in die lewe van die gees. 

[7] Ek sê vir julle almal: Uiteindelik moet elke mens in sy hart deur God onderrig word; want wie ten slotte nie deur die Vader of deur God se Gees in My onderrig word op die weg van die suiwer liefde vir My en sy naaste nie, kom nie na My toe nie, die Seun van die ewige Liefde, wat die ewige Lig, die Weg, die Waarheid en die Lewe self is; want Ek het in Myself die wysheid van die Vader. Julle begryp dit nou weliswaar nog nie heeltemal nie, maar julle sal dit begryp wanneer julle na My hemelvaart in die gees vanuit My wedergebore word; want dit is die ewig in Homself volledig lewende Gees van alle Waarheid, en Die sal julle in alle wysheid binnelei. Jy het daarom wel gelyk toe jy gesê het dat die nuwe geskape visse onvergelyklik baie beter smaak as die wat hulle naderhand onder mekaar voortgebring het.” 

[8] Daarop sê die herbergier: “O Majesteit en Heer, ek het baie dinge gehoor oor die vroeëre profeteskool, wat veral in die tyd van die rigters erg in swang was en ook daarna nog ten tyde van die konings tot bykans in ons tyd bly bestaan het. Maar tog het ek nooit duidelik kon ontdek waaruit hulle les en oefeninge nou eintlik bestaan het nie. Maar wie eenmaal ooreenkomstig die volle waarheid `n profeet geword het, deur sy mond het die gees van JaHWeH onmiskenbaar gespreek, wat verskeie groot profete ook deur hulle dade bewys het.  

[9] Waaruit bestaan die les en oefeninge van `n profeteskool dan eintlik?” 

[10] Ek sê: “Luister, My vriend, wat daar destyds slegs in allerlei ooreenstemmings gebeur het, as voorbereiding vir hierdie huidige tyd, staan nou in vervulling voor jou! In die skool was die, in die gees gewekte rigters en priesters op die wyse van Aäron (miskien eerder Samuel: vertaler) as kinders opgeneem, wat deur godvresende ouers reeds vanaf hulle geboorte suiwer en goed opgevoed was, en natuurlik veral jong seuns wat bowenal liggaamlik volkome gesond en sterk was. Daar moes hulle eers die kuns van die lees, reken en skryf magtig word; daarna word hulle goed onderrig in die Skrif, dit wil sê in die boeke van Moses, en vervolgens ook in die lande- en volkekunde van die aarde vir sover die mense dit geken het. 

[11] Daarby was hulle ook sorgvuldig daartoe aangespoor om God se gebooie nie net te ken nie, maar hulle ook soveel moontlik uit vrye wil en self beslissend in ag te neem. Tewens word hulle na gelang van hulle leeftyd en graad van hulle geestelike ontwikkeling blootgestel aan baie proewe en beproewings, sodat hulle in hulleself tot die lewende oortuiging sou kom, in hoeverre hulle krag om die hele wêreld en die bekoorlikhede daarvan te weerstaan, reeds toegeneem het. 

[12] Hulle moes veral beskerm word teen die traagheid, wat die moeder is van alle ander sondes en kwade, en daarom word hulle dan ook aangespoor tot allerlei liggaamlike werk, wat afgestem was op hulle liggaamlike kragte. 

[13] Wanneer hulle eenmaal groot en sterk geword het in selfverloëning en selfoorwinning, word hulle deur die wetenskap der ooreenstemming na hulle innerlike gelei, waardeur hulle tot die lewende geloof kom en `n onbuigsame wil verkry in vereniging met God se wil, wat hulle goed geken het en ook reeds vanaf hulle jeug steeds noukeurig in ag geneem het; daardeur was hulle ook al in staat om menige tekens te doen, omdat hulle eie wil één geword het met God se wil en hulle geloof, as `n waaragtige, lewende lig uit die hemele, in hulle verligte harte geen twyfel meer toegelaat het nie. 

[14] As hulle almal binne die ware en lewende orde gekom het, word hulle deur hulle lewende geloof en hulle eie wil wat deur al hulle dade met God se wil verenig was, vervul met God se Gees, elkeen volgens sy individuele kapasiteit; daardeur kry hulle siele `n wyer gesigsveld en voorsien hulle sodoende ook toekomstige dinge en gebeurtenisse in ooreenstemmende beelde, wat hulle vervolgens opskryf vir die latere geslagte. 

[15] Wie eenmaal die toestand bereik waarin hy visioene kry, bereik ook die lewende Woord in sy diepste innerlike en hoor dus die stem van JaHWeH in homself, en dit was die Godswoord wat die profeet as te ware uit die mond van God aan die mense verkondig het en in feite moes verkondig, omdat hy deur die in hom heersende Gees van God daartoe gedryf was. Kyk, so het die skool van die profete daaruit gesien, en op die manier wat Ek beskryf het, was die mense in `n egte en ware lewenskool tot profete opgelei!” 

Die ware profete 

57 (Die Heer:) “Maar ook word daar dikwels vrome manne, wat altyd vas in God geglo het en Hom van harte liefgehad het, gereeld ook sonder dat hulle eers so `n skool besoek het, tot ware profete opgewek. So was Moses en Aäron self groot profete terwyl hulle in geen enkele skool daarvoor opgelei was nie; want hulle geloof, hulle aan God toegewyde hart en God Self was hulle skool. Netso word Elia en Jona, Joshua en Samuel ware profete, sonder voorafgaande skool; want God Self was hulle Heer en hulle Skool. 

[2] Ook die aartsvaders was meestal sieners en profete sonder skoling; want alleen God, aan wie hulle sonder twyfel vasgehou en geglo het, was hulle skool, waar Hy Sy wil aan hulle openbaar het. En selfs in hierdie tyd was daar sieners en profete gewees, wat nie opgelei is in die skool vir sieners en profete nie; want God kyk altyd net na die hart van die mense en nie na die skool waar iemand hierdie of daardie vaardigheid bereik het nie. 

[3] Kyk net na My leerlinge! Geeneen van hulle het ooit `n profeteskool gesien nie, en tog sal vele van hulle groter dinge doen as alle ou sieners en profete; want alleen Ek is hulle Heer en hulle skool, en so sal dit voortaan tot aan die einde der tye van hierdie aarde wees en bly. 

[4] In die toekoms sal daar weliswaar baie skole opgerig word, waaruit `n ontelbaar aantal valse leraars en profete sal voortkom, egter maar baie min ware profete ooreenkomstig God se wil.   

[5] Waarlik sê Ek vir julle: In die toekoms sal alleen diegene `n siener en profeet word, wat in My sal glo, My bo alles, en sy naaste soos homself, sal liefhê en My leer inderdaad sal volg! Daarom sal ook nie elkeen wat gelowig “Heer, Heer!” tot My roep, My ryk binnegaan nie, maar alleen diegene wat My wil sal doen, wat duidelik in My leer uitgespreek is. 

[6] Daarom moet ook julle dus nie enkel en alleen sinlose hoorders van My Woord wees nie, maar dadelik daarvolgens handel; dan sal julle in julleself die ware ryk van God ontvang! Verwag egter nooit dat die ryk van God, wat `n ryk van die innerlike lewe is, met uiterlike tekens en uiterlike prag en praal na die mense sal kom nie; maar dit bevind hom binne-in julle! Wie dit in hulleself soek op die wyse wat Ek julle getoon het en dit nie op die manier vind nie, soek tevergeefs in die hele wêreld en op alle sterre.  

[7] Die pad na die ware, lewende ryk van God is dus baie smal en dikwels oorwoeker met allerlei doringstruike. Deemoed en volledige selfverloëning is die naam daarvan. Vir wêreldse mense is dit volkome onbegaanbaar. 

[8] Maar diegene wat in My glo en My gebooie hou, sal nie deur die dorings op die pad na God se ryk gewond raak aan sy voete nie. Slegs `n ernstige begin is moeilik; wanneer die erns egter bly en nie deur allerlei wêreldse oorwegings verswak word nie, is die geheel en al bereik van God se ryk baie maklik. Want vir iemand wat steeds in volle erns na die Godsryk in homself streef, is My juk sag en die las wat Ek hom te dra gee lig; en die ernstige soekers na die ware ryk van God sal Ek in hulle hart steeds luid toeroep: “Kom almal na My toe, wat vermoeid en belas is! Ekself kom julle al meer as halfweg tegemoet en wil julle ten volle versterk en verkwik!” 

[9] Teen diegene egter wat maar net “Heer, Heer!” tot My sal roep, maar hulle belangrikste sorg op suiwer wêreldse dinge rig en maar net terloops strewe na dit wat van die ryk van God is, sal Ek sê: “Waarom roep julle wêreldse mense My, en waarom skreeu julle? My hart het julle nog nie herken nie. Laat dit waaroor julle julleself besorg maak, julle nou ook die hulp gee waarna julle verlang! “Waarlik Ek sê vir julle: Sulke mense sal aan hierdie kant waarskynlik nooit die ware en lewende ryk van God in hulleself vind nie en sal vir hulle medemense slegte leraars, sieners en profete wees; en aan die anderkant sal dit vir sulke halfdooie siele nog onvergelyklik baie moeiliker wees om die ryk van God in hulleself te soek en te vind. 

[10] Laat elkeen daarom werk solank die dag duur; want as die nag daarna kom, sal daar nouliks gewerk kan word! - Het jy, My vriend, begryp wat Ek nou gesê het?” 

[11] Die herbergier sê: “Ja, Majesteit en Heer oor alles, ek dank U vir hierdie les, uit die diepste innerlike van my lewe! Nou is die wese van die ou profeteskool vir my heeltemal duidelik. Maar tegelyk vra ek U ook of U my, wanneer ek ernstiger as tot nou toe die smal en doring besaaide pad na die Godsryk sal opgaan, barmhartig al by die eerste stap tegemoet sal wil kom om my te help, sodat ek by die voortgaan op die smal en doring besaaide lewensweg nie moeg, moedeloos en ongeduldig word nie!” 

Die navolging van die Heer 

58 Ek sê: “Waaroor jy My nou gevra het, het Ek dit nou reeds gedoen en daarom sal jy maklik verder kan gaan! Want vir wie My lewenslig skyn, die sal met sy voete onderweg nie maklik meer teen `n klip stamp nie en hy sal weet om die dorings te vermy. Wie met My wandel, het oral al `n goed gebaande weg; wie egter sonder My wandel na die ryk van God, wat die innerlike ryk van die lewe en alle waarheid is, het `n lang, smal en baie doringrige weg te gaan, netsoos dit by baie ou wyses van alle volkere op aarde die geval was en ook in die toekoms die geval sal wees en bly. 

[2] Jy het dit van nou af aan maklik, netsoos vele wat My gesien en gehoor het en heeltemal in My glo; maar hulle nakomelinge sal enkel en alleen deur hulle geloof God se ryk bereik. Wie My sien en hoor, glo maklik en kan ook maklik volgens My Woord lewe en handel. Maar wie My in die toekoms nie meer in lewende lywe sal sien nie, sal dit moeiliker hê om die ware, lewende ryk van God te bereik; want hy sal suiwer moet glo wat die uitgestuurde bodes hom oor My sal vertel. 

[3] As hy egter dit wat hy hoor, bereidwillig in sy hart opneem en ware vreugde voel vanweë die waarheid wat hy gehoor het, sal die doop van die gees vanuit My weldra oor hom kom, en dan sal hy daarin die geopende poort na die Godsryk ontdek. Vanaf daardie punt sal ook vir hulle wat geen getuies gewees het van My huidige aanwesigheid nie, die weg na die Godsryk maklik wees.  

[4] Maar verheug jou, noudat julle dit almal weet, oor die feit dat God dit alles vanaf die eerste begin al so beskik het! En as julle die mense oor My en My ryk sal vertel, sê hulle dan ook wat Ek nou aan julle gesê het; maar laat hulle veral begryp dat My ryk nie van hierdie wêreld is nie - maar dat dit die inwendige ryk van alle waarheid en al die lewe in die diepste innerlike van die mens is. Wie dit in homself gevind en daardeur sy lewende geloof en werksame liefde binnegegaan het, het die wêreld, die oordeel en die dood oorwin en sal voortdurend die ewige lewe hê. 

[5] Weliswaar meen die wêreldse verstand dat die dinge, wat Ek julle nou gesê het, dwaasheid is; maar tog is dit die hoogste wysheid van alle lewe in God. Heil diegene wat hulle nie daaraan erger nie! 

[6] Niemand kan weet wat daar alles in `n mens verborge lê, wat noodsaaklik is vir sy lewe, behalwe die gees wat in die diepste innerlike van die mens is en woon; en so weet ook geen geleerde wat God Self is en wat daar in Hom is, maar alleen God se Gees, wat al Sy dieptes deurdring.  

[7] As die gees, wat die ware lewenslig in die mens is, nie gewek word nie, is dit duister in die mens en ken hy homself nie; wanneer deur die geloof in My en deur die liefde tot My en die naaste die gees in die mens egter gewek en tot `n helder lig aangesteek word, deurdring die gees die hele mens deur en deur, en dan neem die mens waar wat daar in hom is en ken hy homself. En wie homself ken, ken God ook; want die ware en ewige lewensgees in die mens is nie `n menslike gees nie, maar `n goddelike gees in die mens, anders sou die mens geen ewebeeld van God wees nie. 

[8] As julle dit nou goed begryp het, sal Ons nou, na liggaam en gees gesterk, van hier op weg gaan na Galilea.” 

[9] Almal verseker My dat hulle dit goed begryp het en bedank My vir hierdie les. 

[10] Die herbergier maak natuurlik die opmerking, of Ek miskien nog tot die middag in sy huis sou wil bly. 

[11] Maar Ek sê aan hom: “Kyk, alles in hierdie wêreld het sy tyd, dus ook net kom, bly en gaan! Ek weet egter waar vandag nog `n groot hoeveelheid werk op My wag, en Ek moet daarom ook daarheen gaan waar die werk op My wag! Bowendien sal daar oor `n uur `n groot karavaan van kooplui wat uit Jerigo kom, by jou aankom, en dan sal julle baie te doene kry. Die kooplui sal jou baie oor My kan vertel; vertel jy hulle ook dat Ek hier was, maar sê hulle nie in welke rigting Ek gegaan het nie!” 

[12] Die herbergier verseker My nogmaals dat hy alles, wat hy as My wil herken het, streng in ag sou neem en bedank My ook nog eens vir die weldade wat Ek hom bewys het; toe gee Ek die leerlinge `n teken om op te breek. 

[13] Daarop staan Ons egter op en gaan op weg. Die herbergier en sy geneesde seun begelei My meer as duisend treë en keer daarna goedsmoeds weer terug na huis. 

Vrugbare seën in `n klein dorpie in Samaria 

59 Toe die herbergier tuis kom, sê sy vrou op verontwaardigde toon aan hom: “Waarom het jy my nie met die ander kinders geroep nie, sodat ook ek met die ander kinders behoorlik afskeid kon geneem het van die wonderbaarlike Heiland?”    

[2] Die herbergier sê: “Vrou, as dit nodig sou gewees het, het die Heiland jou wel Self geroep; maar omdat dit vas nie nodig was nie, is jy vanweë jou klein ongeloof nie geroep nie. En as jy die Heiland van naderby sou geleer ken het, sou die hele stad weldra van Sy aanwesigheid geweet het, wat Hy egter nie wil nie; en so is dit ook goed dat Hy dit Self alles so laat gebeur het. Straks, as ons arts weer tuiskom en ons sekerlik sal besoek, sal jy nog vroeg genoeg hoor wie die wonderbaarlike Heiland eintlik was. 

[3] Maar sorg nou dat jy alles in orde het; want oor ongeveer `n halfuur sal daar `n aansienlike handelskaravaan by ons aankom, netsoos die werklik alwetende Heiland my vooraf aangekondig het, en wanneer ons dit druk sal kry; sorg dus dat jy alles in die kombuis voorberei het!”  

[4] Toe die vrou dit gehoor het, gaan sy ylings na die kombuis en sit al haar helpers en helpsters aan die werk; want nou glo sy wat die herbergier aan haar, deur My aan hom meegedeel het. 

[5] Toe allerlei spyse, wat steeds aan kooplui gereserveer moes word, al byna heeltemal gereed was om te eet, arriveer die deur My aangekondigde karavaan; die mense vra hulleself buitengewoon verwonderd af hoe die herbergier hierdie keer vooruit kon weet dat hulle op dat tydstip sou arriveer.  

[6] Daar word naderhand nog oor baie gepraat, en die kooplui begryp al vinnig hoe die herbergier die tydstip van hulle aankoms kon geweet het. En verskeie kooplui, wat al vroeër oor My gehoor het, glo daarna in My. 

[7] Ons reis intussen rustig verder en kom rondom die middaguur vlakby `n dorp, wat nog in Samaria gelê het. Rondom die dorp was baie vrugtebome, merendeels vye en olywe, appels en perskes, en die leerlinge kry sin om hulle bietjie te verkwik met hierdie vrugte. 

[8] Toe Ons egter die dorp inkom, vra die leerlinge aan enkele aanwesige dorpelinge, of hulle bietjie van die vrugte mag pluk. 

[9] Die dorpelinge sê: “Nee maar! Waarom wil julle Judeërs vrugte eet van ons, Samaritane?” 

[10] Die leerlinge sê: “Ons is weliswaar Judeërs, maar geen fariseërs, wat julle haat nie - en daarom wil ons die vrugte van julle bome graag eet, as julle dit vir ons wil gee; en ons wil dit ook betaal!” 

[11] Toe sê die mense uit die dorp: “Eet maar soveel julle wil! Maar geld sal ons nie van julle aanneem nie; want ons het God ook geen geld gevra toe Hy ons vrugtebome geseën het nie!” 

[12] Toe loop die leerlinge daarheen en eet na hartelus van die vrugte, en hoe meer hulle eet, des te voller word die bome. 

[13] Die bewoners van die dorp merk dit baie gou, loop na die leerlinge toe en sê: “Hoe eet julle die seën van ons bome eintlik? Dit val ons op dat ons bome nie alleen geen vrugte kwytraak nie, maar die bome word onmiskenbaar so vol, dat hulle takke en lootjies die las nouliks meer kan dra. Merk julle dit nie, aangesien julle die vrugte so onverskillig opeet? Dit is tog oorduidelik en klaarblyklik `n wonder!” 

[14] Daarop sê die apostel Andreas: “Wat julle sien, sien ons ook; maar nie ons, wat hier staan en eet, bring dit teweeg nie, maar julle onbaatsugtige naasteliefde doen dit! Ons is vreemdelinge vir julle en julle het ons gasvry toegestaan om sonder vergoeding die soet vrugte te eet van julle vrugtebome, waar julle in hierdie streek baie sorg aan moet bestee; het dit God die Heer behaag, en daarom het Hy julle en julle vrugtebome nou duidelik sigbaar voor ons oë en die van julle geseën vanweë die vriendskap en liefde wat julle ons betoon het. 

[15] Dit kom in hierdie tyd weliswaar nie gereeld voor nie; en dit kom so selde voor omdat dit ook uiters selde voorkom dat mens vreemde reisigers vriendskap en liefde betoon, sonder dat hulle daarvoor hoef te betaal. Want waar jy ook kom en van die een of ander `n vriendskapsdiens verwag, dan gebeur dit teen betaling; maar uit suiwer naasteliefde gebeur dit netso selde as `n dergelike seënryke Godswonder, netsoos julle nou voor oë het. 

[16] Bly die onbaatsugtige naasteliefde dus voortdurend trou in ag neem en het God lief deur Sy gebooie in ag te neem, dan sal julle jul nooit te bekla hê oor gebrek aan God se seën nie! God bly altyd en ewig dieselfde; slegs die mense is veranderlik, vergeet Hom in hulle wêreldse roes en beskou Sy insettinge as `n produk van suiwer menslike skranderheid en doen wat hulle volgens hulle verstand goed dunk. By `n dergelike geloof en by so `n handelswyse volgens die wêreldse geloof kyk God nie meer met die oog van Sy barmhartigheid en liefde na die mense wat Hom byna heeltemal vergeet het nie, maar met die oog van Sy toorn. 

[17] By sulke lewensomstandighede van die mense word goddelike seënwonders baie maklik en sekerlik buitengewoon seldsame verskynsels op hierdie aarde onder die mense; maar waar nog mense is wat nog sonder twyfel in God glo, Sy gebooie hou en hulle harte en siele nog nie met die ellendige begeerte na die wêreldse Mammon besoedel en bevuil het nie, daar betoon God Hom steeds teenoor hulle as `n uiters goeie Vader wat Sy kinders seën, netsoos dit ook in die tyd van die aartsvaders gebeur het - maar teenoor die kinders van hierdie wêreld, wat geen ag op Hom slaan nie, betoon Hy Hom `n onverbiddelike Regter en tugtig hulle met allerlei ongemakke, en Sy seënende Regterhand is nie uitgestrek oor wêreldse mense nie. 

[18] As julle beste, eenvoudige bewoners van die klein dorp dit ter harte sal neem, sal julle ook maklik begryp waarom God hier klaarblyklik julle goeie wil geseën het.” 

[19] Daarop sê `n oudste van die dorp: “Vriend, jy het hier baie wys in JaHWeH se Naam gespreek en daardeur ook laat sien dat jy geen aanhanger van die slegte leer van die fariseërs is nie; jy het heeltemal dieselfde instelling as ons en het werklik in alle opsigte gelyk. Maar ek is al `n ou burger van die dorp en weet dat die inwoners daarvan nog steeds stewig vashou aan die instellings van Moses, deur wie God gespreek het. En die diens wat ons julle op julle versoek graag en van harte bewys het, het ons ook al aan vele ander bewys wat honger en dors deur ons dorp getrek het; maar so `n wonderbaarlike seëning het ons nog nooit meegemaak nie, hoewel ek daarby ook eerlik moet beken, dat ons met al ons vrygewigheid nog nooit kon kla oor gebrek aan God se seën nie. Maar, netsoos gesê, op so `n opvallende manier het ons nog nooit `n seëning van God te siene gekry nie! 

[20] Daar skyn dus nog `n heel besondere omstandigheid hier te bestaan, wat julle ons miskien om heel wyse redes nie kan of mag onthul nie. Maar dit is so! Dit is nou eenmaal `n in die oog springende wonder wat niemand kan ontken nie, en ons wil geen verdere vrae stel na die eintlike geheime rede daarvan nie. Tog val één ding my op, en dit is, dat een van julle, wat daar op die weg op julle wag, niks van ons vrugte wil proe nie! Is Hy dalk `n ortodokse Judeër wat niks van Samaritane wil aanneem nie, of hou Hy nie van die boomvrugte wat hier by ons groei nie?”  

[21] Andreas sê: “Vriend, Hy is nóg die een nóg die ander! Maar wie Hom leer ken het, het meer geleer as die hele wêreld ooit in staat sal wees om te begryp; daarom is Hy ook ons aller Majesteit en Heer!” 

[22] Hierdie woorde van Andreas tref die oue, en daarom sê hy ook (die oue):”Het ek dit nie goed gesien, toe ek sê dat daar by die in die oog springende wonder, behalwe die spesiale barmhartigheid van bo, nog `n heel spesiale, geheime rede bestaan? En die geheime rede sal seker in dié Man te vinde wees, wat jy julle Majesteit en Heer noem. - Het ek dit goed gesien of nie?” 

[23] Andreas sê: “Vriend, as jy die indruk het, gaan dan na Hom toe en spreek met Homself! Want ons weet wat ons moet doen en sê. - Maar Hy is die Heer en kan doen en sê wat Hy wil.” 

Die rede waarom dit met die bewoners goed gaan 

60 Toe die oue dit hoor, kom hy dadelik na My toe en sê: “Luister, Majesteit en Heer van hierdie manne, wat ons verkwik het met die vrugte van ons bome! Waarom wil U Uself eintlik ook nie saam met diegene wat vas en seker U leerlinge en dienare is, met die ryp vrugte verkwik nie?” 

[2] Ek sê: “Omdat Ek nie so seer daarna verlang om die soet boomvrugte te eet nie, maar veeleer verlang na die baie soeter vrugte van julle hart en goeie wil; want as iemand aan een van My ware leerlinge en dienare `n egte, onbaatsugtige liefdesdiens bewys, neem Ek dit aan asof hy dit aan Myself gedoen het. 

[3] Ek is met God en God is met My; en wie met My is, is sodoende ook met God, en God is met hom. God is egter ook met elkeen wat eg in Hom glo, Sy gebooie hou en Hom bo alles liefhet en sy naaste soos homself. As iemand sy naaste - en daarby is dit om `t ewe of daardie iemand uit eie land of `n vreemdeling is - alreeds nie sonder betaling liefhet en hom uit die een of ander nood help, terwyl hy hom as `n op homself lykende ewebeeld van God tog sien, hoe kan hy God dan liefhê, wat hy nie sien nie? 

[4] Daarom is die ware, onbaatsugtige liefde vir die naaste één met die liefde vir God, en God beloon sy liefde reeds in hierdie wêreld en sal dit eers aan die anderkant in Sy ewige ryk nog meer beloon met die ewige lewe. Werklik, nie één sluk water wat julle met `n goeie hart aan `n dorstige mens gegee het, sal julle onvergeld bly nie!” 

[5] Die oue sê: “Majesteit en Heer, uit U woorde maak ek op dat U werklik `n Majesteit en Heer is! Met water het ons die reisigers al baie gereeld verkwik; want ons het `n gemeenskaplike bron, wat baie vars water bevat. Ons sou egter `n vermoeide reisiger dikwels ook graag met `n beker wyn wou verkwik het, as ons dit sou gehad het; maar ons streek is skraal en die wynstok groei hier nie goed nie. Om wyn te koop het ons nóg geld nóg kuddes in die daarvoor vereiste hoeveelheid, en dus staan ons die vele arm vermoeide reisigers alleen by met die powere wat ons het; mag die dierbare, groot en almagtige Vader in die hemel ons wil dan ook as die werk self aanneem!” 

[6] Ek sê: “Dit het Hy ook al sedert `n lang tyd gedoen, en daarom het julle nog nooit besondere nood geken nie; in die toekoms sal Hy egter nog baie opvallender vir julle tydelike heil en nog meer vir die heil van julle siele sorg, daarvan kan julle volkome seker wees! Want wie netsoos julle op Hom vertrou, die verlaat Hy nooit. Ook al help Hy hulle dikwels ook nie oombliklik en duidelik sigbaar nie, Hy laat hulle tog nie volkome in die steek nie. 

[7] Want God beproef elkeen eers, voordat Hy hom duidelik help; as `n mens ook in alle beproewings sy trou en liefde tot Hom bewaar het, dan kom skielik, voordat `n mens dit kan dink, die altyd duidelike hulp van God, en dan bly Sy seën altyd by Sy getroues. Onthou julle dit almal, en bedink: God het julle beproef tot heil van julle siele, julle het die beproewing goed deurstaan, en daarom het Hy nou met `n oorvloed van Sy belonende seën na julle toe gekom, en Sy seën sal julle blywende besit word. 

[8] My ken julle nie en julle weet nie wie Ek is nie; maar die tyd sal kom en is eintlik al daar, dat julle sal uitroep: “Heil aan die Seun van Dawid, wat na ons toe gekom het in die Naam van JaHWeH!” - Het julle nie dalk gehoor wat daar twee jaar gelede in Samaria gebeur het nie?”   

[9] Die oue sê: “Majesteit en Heer en, netsoos U nou self sê, afstammeling uit die lyn van die groot koning van die Judeërs, ons kom maar baie selde in die stad Samaria, wat meer as `n halwe dagreis hiervandaan lê, en daarom weet ons ook weinig van wat daar alles gebeur en voorval; van reisigers het ons egter gehoor dat daar in die deur U genoemde tyd deur `n nuwe opgestane groot Profeet wel baie ongelooflike en wonderbaarlike dinge gebeur het. Mense sê dat hy die Samaritane ook allerlei troosryke leringe gegee het, waar enkele priesters en ook ander wêreldse mense hulle tog aan geërger het, - of dit gegrond of, wat waarskynliker is, ongegrond was, kan ons in ons eenvoud nie beoordeel nie, en ons kan nie oordeel in `n saak wat vir ons onbekend is nie.  

[10] Maar onlangs het ons iets anders oorgekom, waar ons almal van getuie was, netsoos ook van die wonderbaarlike vermeerdering van die boomvrugte vandag, en dit was die volgende: So rondom die middaguur kom daar slegs twee manne na ons toe, volgens hulle kleding en taal te oordeel uit Jerusalem, en hulle vra ons vir `n bietjie brood en ook vir `n paar ryp vrugte van ons bome, wat ons hulle volgens vermoë ook graag gegee het. Toe hulle hulleself daarmee versterk het, neem ook ek die vryheid om hulle te vra wie hulle was, waar hulle vandaan gekom het, waarheen hulle verder sou reis, waar hulle woon en watter werk hulle doen. 

[11] En hulle sê: “Nog nie so lank gelede nie was ons heel gewone en meestal erg onderdrukte dienare en knegte en af en toe, as ons geen vaste betrekking het nie, ook sleg beloonde dagloners in Jerusalem. Maar toe kom daar `n Man vol van goddelike krag, mag en wysheid uit Galilea na Jerusalem, wat die hele volk met magtige woorde onderrig en groot en nooit gehoorde tekens doen; en baie mense begin in Hom te glo, tot groot ergernis van die fariseërs en skrifgeleerdes, wie se duidelike volksbedrieëry Hy sonder enige skroom teenoor die volk onthul, en Hy roep hulle skerp ter verantwoording soos Iemand wat mag het.  

[12] Hierdie deur God in die wêreld gestuurde Man, wat ook voortdurend `n magtige aartsengel as begeleier het, neem ook ons aan as Sy leerlinge, omdat ons heeltemal in Hom glo, gee ons wysheid en allerlei mag om die siektes van liggaam en siel te genees en bose geeste by die mense uit te dryf; en vergiftiging en giftige diere kan ons geen skade doen nie, ook nie as ons gedwing sou wees om kaalvoet oor skerpioene en adders heen te loop. 

[13] Ons vernaamste werk en besigheid is, dat ons in die Naam van die deur God gestuurde Godmens, as Sy gesante, die koms van die ryk van God op aarde onder die mense sal verkondig, of dit nou Judeërs of heidene is, en dat ons vir hulle sê dat die, deur die profete verkondigde Messias, nou in Sy persoon in hierdie wêreld gekom het, om hulle te verlos van die ou en meer as harde juk van die sonde, die leuens en die bedrog, wat die oordeel en die ewige dood is.”  

[14] Ek vra die twee manne waaruit die nuwe leer bestaan, waardeur die ryk van God op aarde onder die mense sou kom. En kyk, toe praat hulle netsoos U en ook netsoos een van U leerlinge nou met ons gespreek het; en ons was van oordeel dat hulle die waarheid gespreek het en het hulle woorde volkome geglo!” 

Die volledige genesing van die besetene 

61 (Die oue:) “Daar was egter iemand onder ons wat al sedert dertig jaar waansinnig was en af en toe in die woude verdwaal het; dan word hy dermate deur die bose geeste gekwel dat hy dikwels so hard en verskriklik huil en brul dat selfs die wildste diere ylings vir hom op die vlug slaan. As hy dan weer uit die woude na ons toe terugkom, was hy rustig; maar as `n mens hom vra wat hy in die woude gedoen het, kon hy nooit iets daarvan vir hom herinner nie.  

[2] Hierdie baie betreurenswaardige man bevind hom in die dorp, juis op die oomblik dat die twee manne ons besoek, en op hulle versoek laat ons hulle kennis maak met hom. Toe lê hulle hom die hande op en gebied die bose geeste in die Naam van die Godseun Jesus om uit die man te gaan en sy liggaam vir altyd te verlaat. Maar vanuit die deur hulle so lang gekwelde man skreeu die bose geeste toe, so hard as `n leër soldate: “Jesus Sebaot JaHWeH, wat in `n skaapstal in Bethlehem uit `n lieftallige jonge vrou in `n liggaam gebore is en in die ou Nasaret in Galilea opgegroei het tot `n sterk man, ken ons, en aan Sy almag is ons ook onderworpe, omdat ons onsself nie daarteen kan verset nie; maar vir julle ken ons nie en ons sal julle ook nie gehoorsaam nie!” 

[3] Daarop roep die twee manne in hulle gees heel ernstig hulle Jesus om hulp. Na die oproep hoor ons as te ware `n magtige donder uit die hoogte en daarop verlaat die bose geeste skielik die gekwelde man en ons sien hulle as `n groot swerm vlieë haastig wegstuif, en die man, wat vóór die tyd so vele jare gekwel was, word daarop volkome gesond en bevind hom nog tot op die oomblik so onder ons in die dorp. As U hom miskien wil sien, Majesteit en Heer van U leerlinge, kan ek hom hierheen laat bring! 

[4] Kyk, dit was `n seldsame gebeurtenis in ons baie afgeleë dorp, - en nou sou ek graag wil verneem of julle miskien ook afgesante van die magtige Jesus Sebaot JaHWeH uit Nasaret is, omdat ook Julle netsoos die twee manne wys spreek en daar nou ook deur Julle teenwoordigheid onmiskenbare wonders aan ons vrugtebome plaasgevind het.” 

[5] Ek sê: “Laat die geneesde man maar hierheen kom, dan sal dit wel blyk wie Ek is en wie My leerlinge is!” 

[6] Na hierdie woorde van My word die geneesde man onmiddellik uit `n huis gehaal, waar hy werk, en na My toe gebring, en hy vra My wat Ek wil dat hy vir My sou doen. 

[7] Maar Ek sê aan hom: “Ek verlang egter nie van jou dat jy My een of ander diens bewys nie; maar Ek kan jou `n goeie diens bewys, en daarom het Ek jou na My toe laat kom. Jy is nog maar kort gelede deur twee manne van jou kwelgeeste bevry?” 

[8] Die ondervraagde sê: “Ja, my Heer, die bose geeste het my verlaat – dank aan God in den hoë!; maar tog wil `n sekere liggaamlike swakheid en die steeds toenemende angs vir die dood, wat op my leeftyd onmiskenbaar nader, my ondanks al my bid en vertroue op God nie verlaat nie, en daarom kan niks in die wêreld my meer bly maak nie. Kyk, dit is ook `n groot en droewige euwel, veral vir iemand wat maar net onder bose plae oud geword het. As U my stellig daarvan sal kan bevry, sou U my natuurlik `n baie groot en weldadige diens bewys!” 

[9] Ek sê: “Ja, My vriend, dit kan Ek vanuit My hoogs eie volmaakte mag, en daarvoor het Ek nie die hulp van enige ander wese nodig nie! En so wil Ek dat jy nou onmiddellik so sterk en kragtig sal word soos wat jy tevore nog nooit was nie; laat die sinlose, dwase angs vir die dood van jou liggaam, wat eintlik geen dood nie, maar alleen `n helder lig na die ware, ewige lewe is, jou dus vir altyd verlaat!” 

[10] Toe Ek hierdie woorde oor die man uitgespreek het, - word hy skielik vervul met die krag van `n jong man, en sy vrees vir die dood verlaat hom terstond geheel en al, sodat hy van louter blydskap begin te jubel en My uit volle bors begin te dank vir hierdie genesing en God prys, wat My die mag verleen het. 

[11] Hierop kom die oue weer na My toe en sê vol verbasing en ontsag: “O Majesteit en Heer, ek het so die gevoel dat ek nou goed weet wie U eintlik is!” 

[12] Ek sê: “As jy dit so voel, sê dan wat jy voel! 

[13] En die oue sê: “Majesteit en Heer, vergeef my my vrypostigheid, dat ek met U spreek! Uit alles wat ek nou gehoor het, blyk dat U Jesus Sebaot JaHWeH is; want geen sterflike mens sedert die eerste begin van die wêreld sou ooit kan sê: “Ek doen dit aan jou vanuit My hoogs eie volkome mag!”, waarop Hy dan op wonderbaarlike wyse baie presies sou bereik wat Hy wil en heel eenvoudig die maklik te verstaanbare woorde uitspreek. Vriend, U het nie tot God of Jesus Sebaot JaHWeH geroep: “Help my!” nie, maar U het gesê: “Ek wil dit so vanuit My hoogs eie volkome mag!”  

[14] Wat is U dus? - U is Self die enig ware Jesus Sebaot JaHWeH, - verberg U nou nie langer deur die voorspellings van die profete beloofde Messias nie - sodat ons in U die Een kan begroet, liefhê, loof en prys, Wie U is en aan Wie niemand op aarde of in die hemel gelyk is nie! Want as U JaHWeH Sebaot is - wat ek vir myself nie in die minste betwyfel nie - kom alleen aan U alle eer en aanbidding toe deur ons mense, wat U herken het uit U woorde en U dade!” 

[15] Ek sê: “Wat julle wil doen, doen dit in julle hart; want Elke lofprysing met die mond het vir My geen enkele waarde nie! Bely alleen teenoor julle broers My Naam ook openlik met die mond en spreek oor My leer en My dade; doen My woorde na en handel en leef volgens My leer, wat My twee gesante aan julle verkondig het, dan sal Ek julle bely teenoor My Vader; en diegene wat Ek teenoor My Vader sal bely, sal in hulleself die ewige lewe hê. 

[16] Maar nou sal Ons Ons weg weer vervolg; want Ek moet My nog deur vele laat sien, wat netsoos julle al heeltemal in My glo, maar ook `n groot en sterk verlange het om My te sien.” 

Die belofte en die seën van die Heer vir die bewoners van die bergdorp 

62 (Die Heer:) “Bly dus in My leer, dan sal Ek ook in die gees by julle bly, netsoos Ek dit ook doen by alle mense wat in My glo en volgens My leer lewe en handel en diegene wat Ek uitgestuur het om aan alle volkere die evangelie te verkondig - naamlik dit van die koms van God se ryk op aarde, waaruit dit bestaan en wat die wese daarvan is - netsoos wat julle hulle met alle liefde en vriendelikheid opneem en hulle te eet en te drink gee. 

[2] Want diegene wat Ek nou uitstuur is soos die profete, en wie vir `n profeet in aardse opsig iets goeds doen, sal ook die loon van `n profeet ontvang; en dit is, dat Ek netsoos by `n profeet in die gees by hom sal wees en bly, en hy geen gebrek sal hê aan seëninge van My nie. 

[3] Tot nou toe het julle die grond, wat heel klipperig is, met moeite bewerk, en julle akkers, tuine en weiding het vir julle maar `n maer oes opgelewer; maar julle het nie gemompel en God ook vir daardie weinige gedank. Hy het daardie weinige ook vir julle geseën, en dit was toereikend vir julle en deur julle naasteliefde ook vir menige vreemdeling, wat honger, dors en gereeld ook naak by julle aangekom het.  

[4] Omdat julle met daardie weinige getrou was, sal julle grond van nou af aan, waarvan die oppervlakte, wat waarlik nie klein genoem kan word nie, sy klipperige karakter verloor, en in die toekoms sal julle ryk oeste verkry en ook baie dienare nodig hê. Kortom, die gees, wat Ek in julle sal wek, sal julle leer hoe julle in die toekoms julle aardse weiding en akkers moet versorg en verbou. 

[5] Wanneer julle grond vol seën sal word, word dan nie oormoedig nie, maar bly netsoos julle nou is; dan sal My seën in natuurlike én geestelike opsig ook by julle bly! So is dit en so bly dit, netsoos julle ook daadwerklik in My leer sal bly!” 

[6] Na hierdie woorde van My werp alle aanwesige bewoners van die klein bergdorp hulle voor My op die knieë en dank My vir die barmhartigheid wat Ek hulle bewys het. Die ou man en die man wat volledig genees was, kan nouliks deur hulle trane van louter dankbaarheid spreek. Maar Ek beveel hulle om op te staan en om nou opgewek aan die werk te gaan, wat hulle dan ook doen; alleen die oue en die geneesde bly nog en kyk met geluksalige blikke na My en My leerlinge.  

[7] Die geneesde sê: “O, hoe moet hierdie uitverkore leerlinge van U tog nie gelukkig wees nie, omdat hulle steeds in U nabyheid is, o Heer, en getuie kan wees van al U dade en lesse!” 

[8] Ek sê: “Daarom sal hulle later, as Ek nie meer as sigbare persoon by hulle sal wees nie, maar daar sal wees, waar Ek vandaan gekom het, ook des te swaarder lewensproewe en allerlei vervolgings van die kant van die wêreld te deurstaan kry; want die wêreld, soos wat dit nou is, is blind en doof; terwille van My Naam sal die hulle haat, netsoos hulle ook vir My haat, omdat hulle My nog nooit geken en ook nie sal ken nie, en so sal hulle in haar sondes en gruweldade ten onder gaan. 

[9] Kyk, dan sal julle dit in hierdie wêreld makliker hê, hoewel mense ook julle dikwels krities sal ondersoek of julle dalk in My glo en volgens My leer handel en lewe! 

[10] As mense julle daarna sal vra, word dan nie angstig en dink ook nie na oor wat julle die vraestellers en versoekers ten antwoord moet gee nie! Op die oomblik wanneer julle dit nodig sal hê, sal die regte antwoord wel vir julle in die mond gelê word, en dan sal julle versoekers absoluut nie in staat wees om julle van repliek te dien nie. Ook daarvan kan Ek julle volledig verseker.” Daarop was die twee gerus gestel, en Ek gee die leerlinge `n teken dat dit tyd was om verder te reis. 

[12] Toe maak die leerlinge aanstaltes om op weg te gaan en Ek voeg My by hulle, en met die snelheid van die wind verlaat Ons die bergdorp. Vóórdat die dorpsbewoners nog om hulle heen kon kyk, het Ons al volkome uit hulle gesigsveld verdwyn, en daardie snelle verdwyning bring enkele bewoners van die dorp op die gedagte dat Ons geeste was; maar die ou man en die geneesde lê hulle uit wie Ek was, en hoe alles daarom ook vir My moontlik was.  

[13] Die daaropvolgende jaar, toe hulle klipperige akkers in weelderige landbouland begin te verander, word hulle geloof ook nog sterker, en van tyd tot tyd het Ek sigbaar onder hulle verskyn en hulle in hulle geloof versterk en in hulle liefde, geduld en sagmoedigheid. Want toe hulle gehoor het dat Ek in Jerusalem gekruisig was en aan die kruis gesterf het, het enkele van hulle baie bang geword en het begin twyfel; daarom was dit ook nodig dat Ek persoonlik na hulle toe moes kom en My as Heer en Oorwinnaar van die dood aan hulle moes vertoon. By hierdie geleenthede het Ek hulle getroos en verklaar aan hulle vanuit die Skrifte dat dit alles met My moes gebeur, sodat elke siel wat in My glo, deur die duistere poort van die dood in die ewige heerlikheid kon binnegaan, waar Ek binnegegaan het en waar Ek My al sedert ewigheid bevind. Ek lê hulle uit dat die dinge wat daar gebeur het uit liefde vir die mense gebeur het, sodat hulle deur hulle geloof in My en My menswording - tot hulle heil, maar tewens tot oordeel oor die slegte wêreld - My ware kinders en in alles aan My gelyk sou word. Daarna word hierdie bewoners van die bergdorp, wat binne enkele jare groot aansien verwerf het, ware helde in die geloof en in die handel daarvolgens. 

Die Heer met Syne in `n oerwoud in Samaria 

63 Binne `n uur bereik Ons nou `n nabygeleë woud, waardeur die weg in die rigting van Galilea lei. Die woud was ruim drie uur se stap diep en daar het geen enkele huis langs die weg gestaan nie. 

[2] Die leerlinge vra My waarom so `n woud deur niemand gebruik word nie. 

[3] Maar Ek sê aan hulle: “Wees maar bly dat daar in die Beloofde Land nog so `n gesonde woud bestaan wat nog nie smadelik ten offer geval het aan die menslike hebsug nie! In dié woud kan julle nog plekke vind waar die heuning soos `n klein stroompie uit die bome vloei; want in sulke woude is bye wat die heuning berei, nog ryklik aanwesig.  

[4] Ek het ook allerlei diere geskape wat ten eerste vir die natuurlike bestaan van die aarde net so noodsaaklik is, as wat die oog vir die mense is om te kan sien, en wat ten tweede absoluut noodsaaklik is vir die voortgaande en selfstandige ontwikkeling van die siele op hierdie aarde, waarvan Ek julle die essensie by ander geleenthede uitvoerig vertel en deur die open van julle innerlike gesig ook laat sien het. Julle sal dan ook begryp dat al die verskillende diere naas die mens op hierdie aarde tog ook `n plek moet hê om te woon, omdat hulle nodig is vir die uiteindelike ontwikkeling van die mens volgens My orde. En daarvoor is daar dan ook hier en daar op aarde dergelike groot en nabye woude nodig. Daarnaas dien hulle egter nog duisende ander doeleindes. 

[5] Hulle is veral die eerste opnamehouers vir tallose natuurgeeste, wat in die planteryk hulle eerste, reeds met `n geordende intelligensie, van ander geskeide inkarnasies* kry en in soverre `n bepaalde rypheid bereik, dat hulle daarna kan oorgaan na die meer intelligenter en vryer dierlike lewe, - wat Ek al aan julle almal getoon het, omdat Ek wil dat julle alle geheime van God se ryk op aarde goed sal ken. *(letterlik (“in die vlees kom”: materieel-liggaamlike lewensvorm))
[6] So lank dergelike woude op aarde in die korrekte ruim mate bestaan en opklimmende natuurgeeste wat vanaf alle sterre na die aarde toe kom en die wat vanuit die aarde na die sterre gaan, hulle voortdurend ontwikkel en in sulke woude opgeneem word en hulle `n goed geordende onderkome (skuiling) vind, sal julle geen baie hewige, stormagtige natuurrampe of allerlei epidemiese siektes die kop sien uitsteek nie; maar as die begerige winsbejag van die mense hulle eenmaal te veel aan die woude sal vergryp, sal dit ook swaar wees vir die mense om op hierdie aarde te lewe en te bestaan, en wel die swaarste, waar die uitdun van die woude te sterk die oorhand sal kry - wat julle ook kan onthou, om die mense betyds teen sulke ligsinnige ondernemings te waarsku. 

[7] Kyk, gedurende die vroegste tye van die mense op hierdie aarde het die mens geen getimmerde huise geken nie en glad geen gemesselde kastele nie; sulke woude het die mense ook tot woning gedien, en hulle het in die natuurlike lewende wonings, en volkome gesond, `n baie hoë leeftyd bereik. In die noorde van sowel Asië as Europa en nog ander groter en kleiner wêrelddele, ook in die suidelike halfrond, woon daar nog hedendaags in natuurlike opsig baie sterk en gesonde mense in woude; so `n woud is dus nie so afskrikwekkend en nutteloos soos wat die kortsigtige verstand van die mense hulle voorstel nie! As julle dit begryp het, wees dan bly daaroor dat Ons nog so `n egte gesonde oerwoud hier aangetref het.” 

[8] Terwyl Ek die leerlinge dit oor die nabye woud uitlê, kom ons op `n meer oop plek in die woud, wat omgewe was deur ou seders. En daar staan `n seder, wat hol was en `n groot aantal bye in hom geberg het, wat soveel heuning berei het dat die heuning, omdat die bye dit nie kon opeet nie, oral ryklik uit die skeure en splete van die magtige boom gestroom het; sodoende was daar ietwat laer as die boom en `n entjie daarvandaan `n kuil te sien, wat soos `n klein vywer met die beste heuning gevul was, en baie gou ontdek die leerlinge `n klein stroompie, wat van die ware heuningvywer na regs ver die woud in loop.” 

[9] Petrus sê: “Dit is werklik nog `n stukkie van die ou Kanaän, waar heuning en melk in spruite stroom! Dit is alleen taamlik verbasingwekkend, dat die altyd onversadigbare hebsug van die mense nog nie dié ware heuningmeer tot nou toe ontdek het nie. Majesteit en Heer, dit is jammer dat Ons geen brood by Ons het nie - anders sou Ons hier baie goed brood met heuning kon geëet het!” 

[10] Daarop sê Philippus: “Ek het wel `n brood by my; maar Ons is nou saam ongeveer veertig man, daarom sal elkeen van Ons dus maar `n klein stukkie kry!” 

[11] Nou sê die leerlinge van Johannes (die Doper): “Ons het ook nog `n paar brode, wat ons al in Jerigo gekoop het, daar sou dus, al is dit ook bietjie karig, wel genoeg brood kan wees vir Ons almal!” 

[12] Ek sê: “As julle baie honger is, verdeel die drie brode dan onder mekaar, en eet!” 

[13] Dit doen die leerlinge en hulle gee My ook `n aansienlike stuk. 

[14] Daarop seën Ek die brood en dit vermeerder sodanig, dat Ons vir almal meer as genoeg gehad het. Toe gaan Ons rondom die vywer sit, doop die brood in die heuning, en die leerlinge, en veral Judas Iskariot, kon maar nie genoeg kry van die soet brood nie.
[15] Hierdie maaltyd duur ongeveer `n halfuur, en daarna sê Ek: “Nou het Ons almal genoeg brood met heuning geëet, en dit is tyd dat Ons hierdie, vir julle veels te soet plek in die woud, verlaat en probeer om vandag nog vóór sonsondergang Galilea te bereik, want hier is Ons nog in Samaria.” 

[16] Petrus sê: “Heer, werklik, dit sou goed wees om `n paar dae hier te bly en `n bietjie uit te rus! Hier sou Ons ook veilig wees vir die dikwels hinderlike opdringerigheid van die mense; want nog niemand het hierdie plek vóór Ons ontdek nie, dit is baie seker, omdat die heuningvywer nog so vol is, dat hy oorstroom.”  

[17] Ek sê: “Weliswaar het die mense nie hierdie plek in die woud ontdek nie, maar verskillende bere in die woud al lankal, en hulle sal nie lank op hulle laat wag nie. As julle met sulke bewoners die nag rondom die heuningvywer wil deurbring, kan julle wel hier oornag. Maar Ek sal My nie in die geselskap van hierdie bere ophou nie, en Ek wil hulle nie met die mag van My wil in bedwang hou en hulle hulle maaltyd ontneem nie!”  

[18] Toe die leerlinge hoor dat daar verskeie bere sou kom, waarin die meeste van hulle `n afsku gehad het, was hulle dan ook dadelik bereid om verder te reis. Elkeen doop nog één keer sy laaste stuk brood in die heuning en staan daarna vinnig van die grond af op, en Ons verlaat hierdie plek en volg Ons weg; daarby moes Ons Onsself egter eers `n aansienlike ent `n weg baan, omdat ons voorheen bergopwaarts van die gebaande weg af moes gegaan het om by Ons heuningvywer te kom. 

[19] Na `n rukkie bereik Ons met bietjie inspanning weer die gebaande weg, wat nog deur die woud loop, en daar beweeg Ons Onsself weer voort met die snelheid van die wind en bereik so die land Galilea binne `n halfuur. 
Die Heer in Galilea 

In die plattelandse herberg 

64 Na die heuningmaaltyd het die leerlinge baie dors geword, en toe Ons by `n plattelandse herberg kom, wou hulle iets drink. 

[2] Die herbergier verontskuldig hom dat hy, behalwe `n bietjie water uit die reënput en skaapmelk, niks te drinke gehad het nie; die leerlinge neem genoeë met die skaapmelk, wat die herbergier in ruim mate besit, en les hulle dors daarmee. 

[3] Nadat die leerlinge hulle dors geles het, vra die sogenaamde en reeds bekende Judese Grieke en ook die leerlinge van Johannes, wat almal behoorlik baie geld by hulle het, wat die melk kos. 

[4] Die herbergier sê: “Vir wie van julle `n Judeër is, is dit gratis - want by my is die gewoonte dat `n Judeër, wat die eerste keer in my herberg `n verfrissing vra, dit sonder vergoeding kry; maar die Grieke moet betaal vir die verfrissing, en elkeen wel met `n penning!” 

[5] Hoewel hulle Judeërs was, sê die Judese Grieke: “Vriend, ons dra weliswaar Griekse kleding, maar ons is besnede en is dus Judeërs en geen Grieke nie! Maar dit maak nie saak nie. Jy het so `n goedkoop prys bereken, dat ons dit nie alleen enkelvoudig nie, maar drievoudig wil en ook sal betaal; want die melk van jou skape was vars en goed en ons het ons dors geles, en daarom het jy te weinig in berekening gebring! Hier, neem die geld aan!” 

[6] Daarmee gee een van die Judese Grieke hom `n silwerstuk ter waarde van honderd penning. 

[7] Die herbergier verontskuldig hom dat hy so `n geldstuk nie kan wissel nie en sê: “Omdat julle ook Judeërs is, netsoos julle self beweer en wat ek volkome glo, hoef julle ook nie te betaal nie; daarom neem ek geen kleingeld van julle aan en gladnie enige groot geld nie!” 

[8] Daarop sê Ek aan die herbergier: “Wie sulke lae pryse vra soos jy, begaan geen sonde as hy aanneem wat die gaste hom uit vrye wil aanbied nie.”  

[9] Na hierdie opmerking van My neem die herbergier die geldstuk aan en sê: “Dan betaal die een vir die ander! Dit is weliswaar geen weg waaroor baie karavane dikwels reis nie - want die reisigers deins terug vir die groot en nabye woud, waar allerlei roofdiere hulleself ophou en wat die reisigers veral in die winter gereeld baie lastig val - maar in die voorjaar en in die somer kom daar tog reisigers oor hierdie ou weg wat, volgens wat die mense sê, nog deur die Filistyne aangelê is, en daar sal wel `n paar daarby wees wat `n gratis versorging baie goed sal kan gebruik. 

[10] O, het ek maar `n goeie fontein by my boerderybedryf gehad, wat origens wel groot is, dan sou dit hier op bepaalde tye nie ontbreek aan gaste nie; maar al my reënputte het dikwels maar net soveel drinkbare water as wat ek vir my bedryf nodig het. Daarom kan ek ook maar selde vreemdelinge by my herberg. Kyk, hierdie dag loop al ten einde, en ek sou julle graag vir die nag onderdak wou verleen, omdat die volgende plek, `n klein dorpie, ongeveer twee uur ver hiervandaan lê - maar ek het geen wyn, byna geen brood en geen sout nie! Ons lewe hier werklik maar net van die melk van ons skape en bokke en hulle gerookte vleis - ook hoenders doen dit hier goed en lê baie eiers, - maar ek moet voortdurend heelwat goed bewapende en moedige herders in diens hê, sodat my kuddes nie te veel skade ondervind van die groot roofdiere nie. Maar as julle met ons eenvoudige maaltye tevrede is, kan julle wel die nag hier by my deurbring. Ek het genoeg geld van julle gekry en sal nie môre met `n nuwe rekening kom nie. My vrou en vyf reeds volwasse dogters berei ons eenvoudige maaltye baie goed voor.”   

[11] Ek sê: “Vriend, Ons sal vandag weliswaar nie hier nie, maar in die naby geleë klein dorpie oornag; maar omdat ek `n Heer is in die vind van suiwer en lewende waterbronne, wil Ek eers by jou huis rondkyk of daar nie `n plek te vinde is, waar daar miskien wel `n ryk waterbron is nie.”  

[12] Die herbergier sê: “O Vriend, dan sal Jy vergeefse moeite doen, netsoos wat ander waterkundiges ook reeds hier gedoen het, wat in die hele wye omtrek water gesoek en met al hulle instrumente, waarmee mens die aanwesigheid van `n onderaardse bron goed skyn te kan waarneem, nie so `n plek gevind het nie! Werklik, God sou in die gebied eers `n waterbron moet skep, anders sal daar hier geen te vinde wees nie - en om my huis wel die allerminste; want daar het ek met my knegte alles al onderstebo gekeer en niks anders as dooie en droë gesteente aangetref nie.” 

[13] Ek sê: “Dan kom dit nou maar net op `n klein proef aan. Miskien geluk dit My beter as jy en al jou watervoelers?!” 

[14] Die herbergier sê: “O Vriend, Jy kan dit wel probeer - maar ek glo nie so baie daaraan nie!” 

[15] Ek sê: “Dit maak in elk geval nie saak nie; want naderhand sal jy wel tot meer geloof kom!” 

[16] Hierna vra Ek aan die herbergier, op welke plek in die omgewing van sy huis hy `n ryk bron sou begeer.  

[17] Die herbergier sê: “Vriend, dit ook nog? Ja, as Jy so `n herderstaf van Moses sou gehad het, kyk, dan sou die twee manslengte hoë, harde rots die mees geskikte plek daarvoor gewees het! Soos die rots in die woestyn op bevel van Moses water moes gegee het, toe hy sy staf in die rots steek, so sou hierdie rots dit ook kan doen. Maar daar bestaan nou geen Moses meer nie en `n dergelike staf ook nie, en daarom sal ons rots ook wel nooit `n waterbron word nie.” 

[18] Ek sê: “Vriend, hier reg voor jou staan meer as Moses en alle profete, en My wil is magtiger as jou herderstaf van Moses! Kyk, Ek sal nie met `n stok op die rots slaan nie, Ek sal dit selfs nie eers met `n vinger aanraak nie, en die rots sal uit homself vir `n lang tyd soveel suiwer, prima drinkwater gee, dat jy en jou nakomelinge nooit enige gebrek aan water sal hê nie!” 

[19] Daarop keer Ek My na die rots en sê: “Ek wil, dat daar `n hele stroompie vol suiwer, goeie water uit jou gaan opborrel en dan nog `n duisend jaar sal voortstroom, en dat dit eers sal opdroog wanneer duistere heidene hierdie plek sal vertrap!” 

[20] Op hierdie woorde van My kom daar op dieselfde oomblik `n stuk van die rotswand los, en met `n kragtige gebruis skiet daar so `n magtige waterstroom na buite, dat daar onmiddellik vanaf die rots na benede, na die laer geleë dal toe, so `n sterk stroompie begin te stroom, dat dit baie gou `n bedding vir homself maak om verder daarin te stroom. 
Die Heer maak Hom bekend aan die herbergier 

65 Toe die herbergier dit sien, skrik hy, en hy wis nie wat hy nou moes sê nie. 

[2] Maar Ek sê aan hom: “Vriend, hoe staan dit nou met die swakheid van jou geloof?” 

[3] Daarop sê die herbergier, nog heeltemal verbaas: “O vriend, wat my geloof in Jou Woord betref, sou Jy my nou kan laat glo wat Jy maar wil, en ek sou Jou glo! Werklik, Jy moet `n baie magtige profeet wees, selfs nog groter as Moses en Elia! Miskien het Jy al op vele plekke groot tekens gedoen om die vervalle geloof in die een ware God van Abraham, Isak en Jakob weer opnuut lewe in te blaas en in die hart van die mense weer die ou vrees vir God te wek; maar ek leef hier tussen die berge, heeltemal afgesluit van elkeen, en ek hoor nie baie van wat daar in die wye, groot wêreld is en gebeur nie, en ook die sporadies verbykomende reisigers op hierdie ou weg onderbreek hulle reis maar selde by my om die vroeër aangehaalde redes - en daar kan dus al baie wonderbaarlike dinge in die wêreld voorgeval het, waarvan ons tog niks ter ore gekom het nie. Wat doen Jy eintlik aan die hoof van hierdie metgeselle van Jou; wat is Jou eintlike doel? Want ek het die indruk dat Jy nie maar net rondtrek in die wêreld om waterlose streke van water te voorsien nie!” 

[4] Ek sê: “Daarin kan jy wel gelyk hê; maar dit verbaas My dat jy, wat self `n Galileër is, tot nou toe nog niks oor My gehoor het nie. Enkele jare gelede het jy tog herhaalde kere in Nasaret gekom, in welke stad Ek lang tye aan die sy van die ou, aan jou welbekende Josef, as timmerman gewerk het! En daar het jy tog allerlei dinge oor My gehoor. Herinner jy jou dit dan gladnie meer nie?” 

[5] Nou sê die herbergier stomverbaas: “Jy - is Jy die timmermanseun, oor wie die Nasareners allerlei sprokies en fabels vertel en wat hulle as `n half waansinnige sonderling beskou? Ja, ja, oor die timmermanseun het ek `n paar jaar gelede wel die een en ander gehoor, maar die meeste slegs uit Sy jeug; want as volwasse jong man en later as man skyn Hy maar heel weinig meer behou het van die vermoëns wat hy as kind gehad het. Hy het baie min gepraat en het ook geen tekens meer gedoen nie, en toe het die mense hulle dan ook nie baie meer oor Hom bekommer nie. 

[6] Dus - Jy is die jongste seun van die ou Josef, van wie hy baie hoë verwagtings gehad het, maar waaraan hyself uiteindelik begin te twyfel het, omdat Jy bykans heeltemal stom geword het en byna glad geen tekens meer gedoen het nie! Ag, nou word baie dinge vir my duidelik wat ek vroeër nooit sou geglo het nie! Maar nou sou ek eers graag uit Jou mond wil hoor wat die doel van Jou rondreis is, en nou wil ek egter baie graag dat Julle hierdie nag by my bly!” 

[7] Ek sê: “Kyk, binnekort, wanneer Ek teruggekeer het na waar Ek vandaan gekom het, sal My leerlinge in die hele wêreld uitgestuur word en in My Naam aan die mense verkondig wat hulle van My geleer het, en dan sal die doel van die rondreise wat Ek nou doen, wel bekend gemaak word. 

[8] Wie in My en My Woord sal glo en daarvolgens sal handel, uit die se lendene sal strome van lewende water vloei, en hy sal nooit meer dors hê nie; want hy sal die ewige lewe in die waarheid en in die gees van alle liefde uit God in hom hê. 

[9] Dit is maklik om `n rots te beveel om natuurlike water uit hom te laat stroom; maar omdat die mense in hulle gemoed en hart nou baie harder geword het as hierdie rots, wat op My Woord water uit hom laat stroom, is dit ook baie moeiliker om die mense sover te bring dat die water van die lewe uit hulle lendene kan stroom - die water wat die ewige waarheid in God is en nou in die Woord tot die mense kom. 

[10] As dit in die Woord ook tot jou sal kom, glo dit dan en handel daarvolgens, dan sal jy in die Godsryk `n fontein word, waarmee vele wat met die ewige lewe van hulle siele na die waarheid dors, hulle sal kan verkwik. Daarmee het Ek jou die doel van My rondreise uiteengesit. 

[11] Jy verlang ook dat Ek hierdie nou vinnig intredende nag in jou huis sal deurbring. Maar die wens kan Ek nou nie inwillig nie; want kyk, die dag sal nog `n uur duur, en Ek moet werk solank die dag duur! Vóór sonsondergang wag vir My vandag nog `n belangrike taak, en daarom moet Ek dadelik saam met My leerlinge verder reis. Onthou egter wat Ek nou aan jou gesê het; want weldra sal die tyd kom dat jy dit met jou hele huis hoër sal waardeer as alle skatte ter wêreld!” 

[12] Hierop gee Ek die leerlinge `n teken om op te breek en verder te reis, en Ons maak Ons gereed en trek dadelik verder. 

[13] Die herbergier begelei Ons `n paar honderd treë, bedank My vir die wonderbaarlike weldaad wat Ek hom bewys het en vra My om so spoedig moontlik weer na hom toe te kom en langer by hom te bly as hierdie keer. 

[14] Ek sê aan hom: “Vriend, netsoos jy My nou sien, sal jy My nie meer sien nie; maar as jy deur My leerlinge onderrig sal wees oor My en My wil en in My Naam sal glo, sal Ek in die gees na jou toe kom en ook by en in jou bly. Dit begryp jy nou nog nie; maar wanneer dit sal gebeur, sal jy dit ook begryp!” 

[15] Na hierdie woorde neem die herbergier afskeid en keer vol gedagtes weer terug na sy huis, en Ons volg rustig Ons weg oor `n vrye bergrug, en bekyk die baie romantiese omgewing van alle kante. 

[16] Toe die herbergier baie gou weer tuis kom, staan sy hele personeel, ongeveer veertig mense in totaal, met groot verbasing en verwondering na die rots en kyk waar die water nou so ryklik uitstroom, en hulle vra die herbergier wie Ek eintlik was en hoe Ek dit reggekry het dat die rots nou sulke suiwer en soveel water uit hom laat stroom. 

[17] Die herbergier vertel hulle wel alles wat hy gesien en gehoor het; maar sy mense begryp niks van dit alles nie. 

[18] Alleen `n heel eenvoudige herder, wat `n kudde skape na die huis gebring en hulle dadelik by die sterk bron laat drink, sê: “Julle raai, vra en soek na allerlei dinge - en die waarheid lyk hier tog vir die gryp te lê! Iemand wat enkel deur sy Woord dit kan doen, wat geen mens kan vermag nie, moet vervul wees van God se Gees; want alleen God kan so-iets tot stand bring! En aangesien God ons huis hiermee `n meer as groot barmhartigheid bewys het, sou ons Hom nou ook eers moet dank en Sy allerheerlikste Naam prys; en môre sou ons dadelik aan die werk moet gaan om daar benede, waar die vlakte vanself al `n heel breë verdieping het, `n vywer te maak, waarin die water wat hiervandaan stroom kan versamel en vir ons kuddes makliker is om te drink as hier, waar die water te vinnig van die rots na die dal stroom!” 

[19] Almal prys die herder vanweë sy goeie idee en sy advies, en sommige knegte pak dadelik pikke, grawe en byle en maak dit in `n uur tyd sover vir mekaar, dat die water na die eerder genoemde laagte kan stroom en daar moes versamel; en binne `n paar dae was die hele laagte, wat tog maar net uit kaal gesteente bestaan het, in `n egte meer verander, waar vele reisigers hulle later uitermate oor verwonder, omdat hulle in vroeër tye hierdie streek hoofsaaklik vermy het, omdat daar in die somer gebrek aan water was. 

[20] Weldra trek dan ook vele reisigers oor die ou weg, en die herbergier word baie gou so ryk, dat hy in plaas van die vroeër nouliks opgemerkte klein herberg, `n grote bou en steeds baie gaste gehad het. Vele reis ook daarheen vanweë die wonder, wat vinnig rondvertel word en bly dan `n paar dae in hierdie herberg. 

[21] Die herbergier het later ook `n belangrike verbreider van My evangelie geword, nadat hy vooraf goed deur My leerlinge onderrig was daarin.   

[22] Dit is wat alles as toevoeging hierby as gedenkwaardig vermeld moet word. 

[23] En so keer Ons nou weer na Onsself terug! 

Die genesing van die tien melaatses 

(Lukas 17:11-19) 

66 Na `n kort tydjie kom Ons in die omgewing van `n klein dorpie of markplek, en daar kom Ons tien mense tegemoet wat aan kwaadaardige melaatsheid ly. Hulle kom almal uit die omgewing van Nasaret en moes al `n hele jaar lank in die oop lug verblyf, omdat niemand hulle in `n herberg wou opneem nie en geen arts hulle ook kon help nie.  

[2] Toe hulle baie naby My omgewing kom, herken die tien My, en ook sommige van My leerlinge bly staan, en hulle verhef hulle stem en sê: “O Jesus, goeie Heer, ons ken U en U goddelike mag, ontferm U oor ons; want nie alleen ly ons dikwels nouliks te verdra pyne nie, maar elkeen vlug uit ons omgewing uit!” 

[3] Ek sê aan hulle: “Mog julle geloof julle help! Keer nou weer terug na die markplek en toon julle aan `n priester, wat ook `n arts is (wat die Judese priesters hulle gewoonlik verbeel het om te wees), en hulle sal aan julle `n vir die wêreld geldige verklaring afgee dat julle nou volkome rein is! Maar gaan daarna weg en wees die mense van nut deur die werk van julle hande, en sondig nie meer nie, sodat julle nie nog slegter daaraan toe raak as tot nou toe nie; want dit is die sonde van geilheid wat dergelike kwale aan die liggaam teweegbring! Gaan nou, en doen wat Ek julle beveel het!”  

[4] Toe keer die gereinigde mense weer haastig terug na die markplek en gaan na `n priester, toon hulle aan hom en vra hom om vir hulle `n getuienis te gee. 

[5] Die priester bekyk hulle, sien dat hulle heeltemal skoon was en gee teen `n klein offer aan elkeen van hulle - netsoos dit gebruiklik was - `n eie verklaring, bestaande uit `n blaadjie gladgemaakte donkievel, wat met `n ster bestempel was. 

[6] Met die verklaring gaan hulle toe na `n herberg en word na die toon van die genoemde verklaring sonder enige beswaar as gaste in die herberg opgeneem. 

[7] Een van hulle sê egter aan sy vroeëre lotgenote: “Luister eers, die goeie Heer Jesus uit Nasaret het ons deur Sy wonderbaarlike goddelike mag van ons ernstige kwaal bevry; daarom beskou ek dit as ons eerste plig dat ons nou dadelik omkeer, Hom tegemoet gaan en nogmaals ons dank aan Hom betuig!” 

[8] Toe sê die ander: “Jy het wel gelyk; maar die son het al ondergegaan en dit begin te skemer, en Hy sal nou nie buite voor die markplek staan en wag tot ons terugkom en ons dank mondelings aan Hom betuig nie. Ons dank Hom in ons hart en Hy, wat ook weet wat `n mens dink, sal ons dit tog nie kwalik neem as ons Hom nou nie tegemoet gaan na die plek waar Hy waarskynlik nie meer te vinde sal wees nie.”  

[9] Maar die een sê: “As die goeie Heer Jesus die gedagtes van die mense ook van `n afstand ken, netsoos wat ons dit al by Hom meegemaak het, sal Hy ook weet dat ek nou gaan terugkeer na die plek waar ons gereinig is, om Hom daar die Hom toekomende eer te gee - of Hy nou daar sal wees of nie!” 

[10] Die ander sê: “Jy moet doen wat vir jou goed en reg lyk; ons dink egter nie dat ons verkeerd handel as ons doen wat vir ons goed en reg lyk nie!” 

[11] Daarop gaan die nege die herberg binne, maar die een keer terug na die plek waar hy gereinig was, en waar Ek vanweë die heerlike aand nog met My leerlinge verblyf het. Toe hy by My kom, voel hy `n groot blydskap dat hy My nog daar aantref op dieselfde plek waar hy `n halfuur vroeër saam met die ander nege van die kwaadaardige melaatsheid gereinig was.  

[12] Terstond val hy voor My op sy aangesig neer en prys God met `n luide stem aldus (die geneesde melaatse): “O Jesus, beste, goeie Heer, Seun van die lewende ewige God, wat na aard en wese één met Hom is en derhalwe ook alles kan wat die Vader kan, ek dank U en prys U, omdat U my en ook die ander, my lotgenote, so `n groot barmhartigheid bewys het! Eer, lof en prys hulle U netso as die Vader in die hemel, wat in U, Sy Seun, na ons arme sondaars gekom het om te vervul wat Hy deur die mond van die aartsvaders en profete getrou en openlik belowe het! O, mag U liefde, barmhartigheid en erbarming steeds by ons bly, en laat, o Jesus, ook die blindes van gees dit insien!” 

[13] Ek sê: “Staan op! Want jou groot geloof het jou gehelp! Jy is `n Samaritaan en het My herken, en jy het gekom en het God die eer gegee netsoos dit hoort; daarom sal jy ook in My liefde bly. Maar wat is eintlik met die ander nege aan die gang? Het hulle nie ook netsoos jy rein geword nie? En as hulle rein geword het, waarom het hulle dan nie met jou saamgekom om ook, netsoos jy, aan God die eer te gee nie? Is daar dan, behalwe jy, niemand wat omgedraai het om die eer te gee aan Hom, wat hom gesond gemaak het nie? `n Vreemdeling weet dus beter wat God toekom as hulle, wat hulle as die kinders van God laat eer! Daarom sal die eer ook weldra van die kinders afgeneem word en aan die vreemdelinge gegee word!” 

[14] Die Samaritaan kniel nog voor My op die grond en Ek sê nogmaals vriendelik aan hom: “Staan nou maar heeltemal op en gaan na die herberg; want jou geloof het jou gehelp! Sê egter ook aan jou metgeselle, wat Judeërs is, wat Ek aan jou gesê het!” 

[15] Toe rig die geneesde hom heeltemal op en gaan na die herberg, en daar tref hy sy metgeselle, wat goed inlê aan die brood en wyn. 

[16] Toe hy by hulle kom, vra hulle hom dadelik of hy My nog gevind het. 

[17] En hy vertel hulle heel ernstig en vrymoedig wat Ek aan hom gesê het. 

[18] Toe word die nege oorval deur die angs dat hulle weer in die melaatsheid sou kon terug val. Toe eet en drink hulle nie meer nie en was spyt dat hulle nie ook gedoen het wat die Samaritaan gedoen het nie. 

[19] Baie gou daarna kom Ek saam met My leerlinge en neem My intrek in dieselfde herberg; alleen word Ons onmiddellik `n groot kamer toegewys, en die herbergier self, wat ook meer `n Samaritaan as `n Judeër was, vra Ons dadelik wat Ons wil eet en drink. 

[20] Ek sê: “Gee Ons maar wat julle het, dan sal Ons dit eet!” 

[21] Toe gee die herbergier sy dienare onmiddellik opdrag om brood en wyn te bring, en later sou daar `n korrekte hoeveelheid visse goed vir Ons voorberei word. 

[22] Soos die herbergier beveel het, gebeur dit ook. 

[23] Terwyl Ons Onsself `n rukkie goed help aan die brood en die wyn, word die personeel deur nuuskierigheid na Ons toe gelok, om te sien en te hoor wie Ons was en waar Ons vandaan gekom het. Toe hulle Ons egter sien, besef hulle dat ons vas en seker dieselfde moes wees, deur wie die tien melaatses gereinig was; want die het Ons vantevore noukeurig beskryf, en so herken die bediendes Ons baie gou as die wonderheilande. 

[24] Dit word ook dadelik aan die herbergier vertel - en daarom skenk hy Ons ook dadelik meer aandag en vra uit na Ons posisie en Ons werk. Hy kom aan Ons tafel sit, neem ook brood en wyn en vra aan een van My leerlinge, of Ons dalk dieselfde manne was van wie daar één, Jesus genaamd, die tien melaatses slegs deur die mag van Sy Woord volkome gereinig het. 

[25] Die leerling, wat Jakobus die kleine heet, sê egter: “Daar aan die hoof van die tafel sit die Heer; vra dit aan Hom, dan sal Hy jou die regte antwoord gee!” 

[26] Toe kom die herbergier dadelik na My toe en sê: “Luister, Vriend, is jy die wonderbaarlike Heiland, wat buite die markplek die tien mense van hulle kwaadaardige melaatsheid gesuiwer het, slegs deur die mag en krag van Sy Woord? Is Jy nou die reeds alom bekende Jesus van Nasaret?” 

[27] Ek sê: “Bring diegene hier wat dit vir jou vertel het; hulle sal jou wel weer sê of Ek Hy is!” 

[28] Toe gaan die herbergier onmiddellik weg en bring enkele van die gereinigdes na Ons toe, en hulle sê dadelik asof uit één mond (die geneesdes): “Ja, ja, dit is Hy wat ons ondankbares die groot barmhartigheid bewys het!” 

[29] En nou kniel ook die nege wat tevore nie omgedraai het nie, voor My neer en gee My die eer. 

[30] Maar Ek sê aan hulle: “Omdat julle na My gedryf is deur die angs dat julle weer melaats sou kon word, het julle nou ook gekom om God die eer te gee! Die het julle hierdie keer vergewe en julle sal rein bly; maar in die toekoms sal My seën nie by diegene bly wat te lui is om na `n ontvange barmhartigheid diegene eer te bewys van wie hulle die barmhartigheid ontvang het nie. Staan nou op en gaan, en sondig voortaan nie meer nie!” 

[31] Toe staan die gereinigdes op, bedank My nog eens en gaan weer na die kamer wat aan hulle toegewys was. 

[32] Nou wis die herbergier met wie hy te make het. Hy word dadelik vol hoogagting teenoor My, gaan die kamer uit na die kombuis en beveel sy vroulike kokke dat hulle vir Ons die allerbeste vis moes voorberei, wat dan ook gebeur. 

Die Fariseërs en skrifgeleerdes versoek die Heer 

(Lukas 17:20-21) 

67 Teen die aand was ook alle fariseërs, rabbi’s en `n skrifgeleerde, wat in hierdie markplek `n amp beklee het, egter in hierdie herberg en die herbergier stel hulle op die hoogte daarvan, in die veronderstelling dat hy My daarmee `n aangename geselskap sou besorg, omdat Ek, wat vroeër die tien op baie wonderbaarlike wyse van hulle kwaadaardige melaatsheid gereinig het, nou ook sy gas was en My met enkele metgeselle in die groot eetsaal bevind het. 

[2] Toe die fariseërs, die skrifgeleerde en die rabbi`s dit van die herbergier gehoor het, staan hulle dadelik op van hulle tafel en sê onder mekaar: “Goed so, ons sal Hom hier aan die tand voel om te sien of dit inderdaad so met Hom gestel is, soos wat nou wyd en syd en selfs onder die heidene bekend geword het. Mense sê dat Hy die beloofde Messias van die Judeërs is en die ryk van God op aarde sal stig. Ons sal sien hoe Hy Hom teenoor ons sal staande hou.”  

[3] Met daardie voorneme kom hulle dan ook, begelei deur die herbergier, by Ons in die groot eetsaal aan, laat dadelik `n tafel vir hulle dek en laat die beste wyn en die beste brood en goed bereide visse en nog ander spyse opsit. Toe die tafel ryklik en tot groot genoeë van hulle dik buike voorsien was, gaan hulle sit en laat deur hulle woorde en gebare merk dat hulle die seggenskap in hierdie plek gehad het. 

[4] Ons was egter heel onverskillig teenoor hulle, asof Ons nouliks gemerk het dat hulle in Ons eetsaal plaasgeneem het; Ons eet en drink en praat oor baie onbelangrike dinge. Ook na Ons tafel toe word die visse nou gebring en Ons begin te eet. 

[5] Die fariseërs merk dat Ons die baie kosbare edelvisse eet en ook die beste wyn daarby drink. Toe wend `n fariseër hom tot die herbergier en sê: “Waarom het jy nie vir ons ook sulke visse laat voorberei nie? Is ons dalk minder as hierdie Galileërs, waar ons van hulle goed ken?”  

[6] Die herbergier sê: “Minder of nie minder, dit maak nie vir my saak nie; wat iemand bestel, dit kry hy ook! Wat julle bestel het, staan ook op julle tafel; maar as julle ook edelvisse wil hê, daar is nog tyd om dit ook vir julle te laat voorberei, soveel julle wil!” 

[7] Die fariseërs het egter geweet dat dergelike visse baie duur was en dat die herbergier Ons vir dergelike spyse steeds goed sal laat betaal, en daarom bestel hulle geen edelvisse nie. Maar een van die fariseërs sê, om hulle gierigheid goed te praat: “As ons nie sulke visse as eerstes kan kry nie, dan wil ons hulle ook nie as tweedes hê nie!” 

[8] Die herbergier sê: “Julle kan nou sê wat julle wil, dit bring my nie in die minste van wysie af nie! Wie kan my verplig om iemand wat maar net iets te ete gevra het, sonder om te bepaal waaruit die voedsel moet bestaan, te gee wat ek wil, en wie kan my beveel om iemand in plaas van dit wat hy duidelik verlang het, iets anders op die tafel te sit? Kortom, by my geld die aloue grondreël: Elkeen kry syne!” 

[9] Die fariseër sê: “Daarin het jy wel gelyk, en ons kan niks daarteen inbring nie; maar tog is dit eienaardig van jou, omdat jy nou nie bepaald die naam het dat jy `n vrygewige man is nie, dat jy juis ten aansien van hierdie Galileërs so welwillend is, terwyl geeneen van hulle hiervandaan kom nie, en dit is ook steeds die vraag, of hulle die duur vis ook aan jou sal kan betaal!”  

[10] Die herbergier sê: “Ook dit gaan julle alweer niks aan nie! Mense soos julle is egter niks uitsonderlik by my nie; maar mense soos julle bekende Heiland Jesus van Nasaret, wat deur die werklike wonderbaarlike mag van Sy Woord en wil tien, met baie kwaadaardige melaatsheid aangedane manne, aan wie julle nog geen uur gelede die skriftelike verklaring gegee het, in één oomblik kon gereinig het en volledig gesond kon maak, is wel buitengewoon seldsaam en was eintlik nog nooit daar gewees nie - en daarom sal elkeen goed kan begryp dat mens Hulle uit vrye wil die aandag betoon wat Hulle toekom.”  

[11] Teen hierdie uitstekende teenopmerking wis die fariseërs niks meer te antwoord nie en hulle lag soos `n boer wat kiespyn het, hoewel hulle innerlike vol boosheid gesit het. Hulle eet en drink nou baie deeglik, en Ons doen dieselfde en bekommer Ons nie oor wat die misnoegde fariseërs doen en watter woorde hulle onder mekaar wissel nie. 

[12] Maar toe die wyn die fariseërs aansienlik verhit het en hulle `n woordewisseling met My probeer begin, staan die skrifgeleerde op, kom baie brutaal voor My staan en sê: “Heer, sê ons tog vanuit welke mag U U kennelike wonders verrig?” 

[13] Ek sê: “Dit sal Ek wel vir julle sê - maar eers moet julle `n vraag van My beantwoord! Sê My: was die prediking en die doop van Johannes deur God verorden, of was dit suiwer mensewerk?” 

[14] Nou wis die skrifgeleerde nie wat hy My moes antwoord nie. Want hy dink: “As ek sê: “Dit was deur God verorden”, dan sal Hy aan my sê: “Waarom het julle hom dan nie geglo nie?”, en as ek sê: “dit was suiwer mensewerk!”, dan het ons nou dadelik die herbergier en môre die hele markplek teen ons; want hulle beskou Johannes almal as `n deur God geroepe profeet!” 

[15] Eers na `n rukkie sê hy (die skrifgeleerde): “Heer, daarvan weet ons werklik niks van nie, en ek kan U dus geen ja en geen nee antwoord nie!” 

[16] Ek sê: “Dan kan Ek jou ook nie sê vanuit welke mag Ek My wonders doen nie, en dan is Ons weer netso ver as `n rukkie gelede!” 

[17] Maar daar kom nou ook `n fariseër na My toe die sê: “Heer, ons het al baie verskillende dinge oor U gehoor, en onder andere ook dat die ryk van God op aarde deur U gestig word! Deur U dade getuig U van Uself dat U diegene is wat alle Judeërs op grond van die aloue belofte verwag. - Kyk, ook ons wil in U glo; maar sê ons tog hoe en wanneer die ryk van God onder die mense op hierdie aarde sal kom!”  

[18] Ek sê: “Baie verseker nie op die manier soos wat julle dit vir julleself voorstel nie!” 

[19] Nou sê die skrifgeleerde: “Maar hoe dan wel?” 

[20] Ek sê: “Die ryk van God sal sonder enige uiterlike prag en praal kom, en mense sal nie sê: “Kyk, hier is dit, of daar!” nie; want die ryk van God is geen materiële nie, maar `n geestelike ryk, omdat God Self in Homself die oerewige en suiwerste Gees is en Sy ryk daarom ook nie vir die liggaam gegee en op hierdie aarde opgerig sal word nie maar vir die siel en die gees van die liggaam. Die siel en die gees is egter binne-in die mens en nie buite hom nie; en daarom is die ryk van God ook maar net binne-in die mens, en as dit na die mense toe sal kom, sal hulle dit slegs in hulleself gewaarword en nie buite hulleself nie.” 

[21] Op die antwoord van My wis die fariseërs niks meer te antwoord nie en hulle gaan weer na hulle tafel toe. 

[22] Die herbergier was heimlik bly dat Ek die fariseërs die mond gesnoer het, en laat nuwe, prima wyn op Ons tafel sit en sê aan My: “Eet en drink soveel julle wil; want hierdie keer is die rekening vir my!” 

[23] En Ons eet en drink heel welgemoed. 

[24] Toe die fariseërs dit sien, vererg hulle hulleself nog meer en sê hardop vir mekaar: “En dit moet die Messias wees wat deur God in hierdie wêreld gestuur is? Hoe is Hy en Sy leerlinge tog nie vreetsakke en suipers nie! En bowendien weet ons ook nog dat Hy met tollenaars, heidene en ander sondaars omgaan en Sy brood met ongewaste hande eet, en dan kan Hy maar nog hoeveel wonders doen, `n egte skrifgeleerde en fariseër sal nie in Hom glo nie!” 

[25] Hierop sê die herbergier: “Daaraan sal Hom vas en seker weinig geleë wees! As Hy die Heer is - wat ek nou ook glo- sal Hy, wat in Homself die mees volmaakte Gees uit God is, dit wel nie nodig hê om Hom volgens ons wêreldse instellings te rig, maar ons sou dit moet doen volgens dit wat Hy ons sal gee!” 

[26] Die fariseërs sê: “Wat jy ons sê erger ons nie, omdat ons goed weet dat jy meer `n Samaritaan as `n Judeër is; ons erger ons alleen oor die feit dat Hy deur Sy onderrig en dade vele Judeërs verlei en ons uitgee vir iets wat Hy nie kan wees nie, omdat Hy Hom in baie opsigte nie aan die wet van Moses hou nie!” 

[27] Hierop staan Ek met `n ernstige gesig op en sê: “Met wie moet Ek die ontaarde soort mense vergelyk? Johannes het bykans niks anders geëet en gedrink as sprinkane en wilde heuning nie en het `n streng boetvaardige lewe gelei; toe sê hulle: “Hoe is die man tog nie `n huigelaar en skynheilig nie!” Maar dit het hulle gesê omdat Johannes hulle hulle goddeloosheid en ontelbare sondes voorgehou het, en om die rede het hulle daarvoor gesorg dat hulle Herodus sover gekry het dat hy hom in die gevangenis laat gooi het en onthoof het. 

[28] Ek eet en drink, gedra My nie soos `n kweselaar (oordrewe vroom) en kniesoor (iemand wat gedurig kla) nie en tree elkeen vriendelik tegemoet; Ek help elkeen wat na My toe kom, My glo en My om hulp vra, en dan sê hulle: “Hoe is die man tog nie `n suiper en vreetsak en `n vriend van sondaars, tollenaars en heidene nie, en Hy hou Hom nie aan die gebooie van Moses nie!” 

[29] Maar wat moet ons dink van dit wat hulle leer: “As jy offer, is dit nuttiger vir jou as wanneer jy self jou vader en moeder eer!” Hef hulle God se gebooie dan nie daarmee op nie en kwel hulle die mense nie daardeur met reëls nie, wat hulle tot heil van hulle buik uitgevind het nie? Daarom sal hulle later ook des te meer verdoem word! Hulle lê die mense ondraaglike laste op, maar raak dit self met geen vinger aan nie! Voor die groot offers belowe hulle om lang gebede te hou en laat dit voor die oë van die bedriegde en blinde mense weersinwekkend gevoelloos en sinloos deur hulle ondergeskikte dienare opdreun. Is hulle dan nie dieselfde as mense wat muggies grootmaak nie, terwyl hulle in ruil daarvoor kamele verslind nie? 

[30] Ja, ja, hulle eet hulle brood wel met gewasde hande, maar hulle hart is vol drek en vuil. Daarom lyk hulle ook soos keurig en sierlik witgekalkte grafte, wat van binne vol verrotting en stank is. Om brood met ongewasde hande te eet verontreinig die mens nie en wel die minste as mens geen geleentheid het om sy hande te was nie, wat gereeld voorkom; maar leuens, bedrog, afguns, gierigheid, vraatsug en swelgery, trots, haat, woede, ontug, hoerery, egbreuk en die ontkenning van God in die mens, verontreinig hom en maak hom tot `n kind van die hel!”  

[31] Toe die fariseërs dit van My gehoor het, word hulle baie boos, staan op van hulle tafel af en verlaat die saal, wat vir Ons almal baie aangenaam was. 

[32] Die herbergier kom na My toe en bedank My uitvoerig dat Ek die fariseërs die waarheid so reg in hulle gesig gesê het, en ook al My leerlinge prys My. 

[33] Ten slotte sê die herbergier: “O Majesteit en Heer, hierdie woorde van U sal die een of ander fariseër tog wel tot beter gedagtes oor U bring?”  

[34] Ek sê: “Jy sou nog eerder tien More wit kan was as dat een van hierdie huigelaars hulle sal bekeer en boete doen! Wanneer gierigheid, afguns en heerssug te diep gewortel geraak het in `n mens, is daar bykans geen sprake meer van egte verbetering nie! Maar laat hulle maar broei onder mekaar; more is daar weer `n dag, waarop daar iets te doen sal wees!” 

Die Heer genees die siek kneg van die herbergier 

68 (Die Heer:) “Maar jy het `n siek kneg wat jou oogappel is, omdat hy jou steeds die mees getrouste is en ywerig gedien het, en wat nou al `n hele jaar lank nie kan opstaan van sy siekbed nie, omdat hy deur jig gepla word. As jy dit begeer en glo, kan Ek hom help.” 

[2] Die herbergier sê: “O Majesteit en Heer, as U my die barmhartigheid wil bewys, sal ek alles doen wat U maar wil dat ek vir U doen!” 

[3] Ek sê: “Dan geskied dit volgens jou geloof! Gaan maar eers kyk of jou kneg nog pyn ly!” 

[4] Toe loop die herbergier onmiddellik na die kamer waar die siek kneg hom bevind, en kyk, die kneg was gesond en hy vertel die herbergier dat hy duidelik die indruk gehad het dat dit om hom heen gebliksem het en dat in één oomblik alle pyn en swakheid hom daarna verlaat het, en wel so, dat hy nou dadelik van sy siekbed wil opstaan! God moes `n wonderwerk aan hom gedoen het. 

[5] Die herbergier sê: “Staan maar gerus op en kom dan na die groot saal; daar sal jy die Een sien wat jou op so `n wonderbaarlike wyse gesond gemaak het!” 

[6] Die kneg doen vinnig wat die herbergier hom beveel het; en hy kom met `n baie dankbare hart dadelik weer na Ons toe terug. 

[7] Toe die herbergier weer by Ons kom en My sy dank betuig het, kom die geneesde kneg ook vinnig agterna, en saam met hom kom ook die res van die personeel en die bediendes en diensmeisies; en hulle vra wie van Ons diegene was wat die opperkneg so wonderbaarlik van sy jig genees het. 

[8] Die herbergier wys met sy hand na My en sê: “Hierdie Godmens hier, van wie ek openlik moet sê en beken dat geeneen van ons almal ook maar in die verste verte waardig is dat Hy na ons toe, en oor die drempel van my huisdeur, gekom het nie. Bedank Hom almal vir al die barmhartigheid wat Hy ons bewys het en gee Hom altyd voor alle mense die eer!”   

[9] Na hierdie woorde van die herbergier kniel die geneesde kneg onmiddellik aan My voete, dank My en prys My luid; dit doen die ander van die personeel toe ook, die bediendes en die diensmeisies, wat `n groot lawaai in die huis teweeg bring, wat ook deur die fariseërs gehoor word, hoewel hulle hulleself in `n kamer bevind wat ver van Ons saal geleë was, en een van hulle kom kyk wat daar aan die gang was. 

[10] Toe hy hoor dat Ek die kneg volledig van sy jig genees het, en op welke manier, vererg hy hom en sê aan die herbergier, wat hy na hom toe roep (die fariseër): “Pas op vir hierdie Volksopruier; want as Hy die wonders doen met die hulp van die owerste der duiwels of deur `n ander soort towery, wat hy stellig van die Essene geleer het, sal die Romeine dit weldra te wete kom dat die hele volk Hom agterna loop en Hom ten slotte tot koning oor alle Judeërs wil maak, en dan sal hulle op ons afkom en ons aansienlik moeilikheid gee!” 

[11] Die herbergier sê: “Vanweë hierdie Wonderdoener, wat die Romeine sekerlik al lankal beter ken as ons, het ek van hulle kant niks te vrees nie; maar van julle kant sou ek alles te vrees hê, as ek nie `n Romeins burger was nie! Maar julle sal hierdie Man moet vrees, wat vervul moet wees van God se Gees, omdat Hy onmoontlik andersins sulke tekens en dade kan doen, waartoe alleen God in staat is; en wie vervul is met God se Gees, is ook `n ware Heer oor alles in die hemel en op aarde, en diegene wat Hom vyandig bejeën, het alleen Hom te vrees, maar nie Hy vir hulle nie! Jou waarskuwing wat aan my gerig is, sal dus ook nooit in my gemoed wortel skiet nie!” 

[12] Toe die rabbi, wat eintlik ook al `n laer fariseër was, dit van die herbergier gehoor het, word hy nog kwater as tevore, sê vervolgens niks meer nie en begewe hom weer na sy metgeselle. 

[13] Toe hy by hulle kom, vra hulle hom onmiddellik wat daar aan die gang was. 

[14] Die rabbi was egter deur die woorde van die herbergier tog tot nadenke gestem en doen daarom heel onverskillig verslag van wat daar voorgeval het, en sê dat die personeel vanweë daardie voorval in gejubel uitgebars het, wat weinig te beteken het. 

[15] Daarmee neem die ander fariseërs genoeë en vra nie verder nie, maar hulle swelg verder en sê: “Laat ons die verblufte herbergier maar sy plesier gun om sy Heiland en Messias te prys in `n rondtrekkende Wonderarts, wat onmiskenbaar uit die skool van die Essene stam en met wie ook die Romeine baie op het; oor `n paar weke sal alles weer by hom vergaan en vergete wees!” 

[16] Die stemming van die al behoorlik aangeklamde fariseërs was goed vir Ons, omdat hulle Ons daardeur met rus gelaat het en Ons belangrike dinge met mekaar kon bespreek. 

[17] Ook die personeel, die bediendes en die diensmeisies wat Ons saal binnegekom het, gaan op bevel van die herbergier weer aan met hulle werk; want hulle het nog baie te doen gehad vanweë enkele vreemdelinge, waarvan die merendeel vir handel vanuit Kapernaum hier na die markplek gekom het. Slegs die geneesde kneg bly by Ons, en eet en drink met Ons saam en versterk hom. 
Die waarde van die instellings van die tempel 

69 Die herbergier sê aan My: “O Majesteit en Heer, aangesien Ons op die oomblik rustig bymekaar sit en nie bang hoef te wees dat Ons deur iemand gesteur word nie, en dit ook nog nie so laat in die aand is nie, vra ek U om aan my `n aantal dinge te noem wat nodig is om die ware heil van die siel te bereik!” 

[2] Ek sê: “Glo sonder om te twyfel in God, hou jou aan Sy gebooie, het Hom bo alles lief, soveel jy maar kan, en jou medemense soos jouself, en glo dat Ek die beloofde Messias is, wat as die ewige Waarheid, die Lig en die Lewe Self nou in `n liggaam in hierdie wêreld gekom het, sodat almal wat in My glo en volgens My leer lewe, die ewige lewe sal hê! As jy dit alles glo en daarvolgens sal handel, sal jy vir jou siel in ewigheid die ware, lewende heil verwerf en behou. 

[3] Kyk, dit alleen is volkome voldoende om die ryk van God in jouself te bereik; al die ander is ydel, en het met betrekking tot die nut vir die siel, geen waarde vir God nie. As Ek as Heer van al die lewe dit vir jou sê, kan jy ook glo dat dit so is en nie anders nie.” 

[4] Die herbergier sê: “O Majesteit en Heer, ek glo dit nou vas en sonder enige twyfel; net het Moses nog `n hele boel reëls en voorskrifte gegee, byvoorbeeld dat mens as Judeër maar net bepaalde spyse mag eet, sy liggaam herhaaldelik moet was, moet vas, boete moet doen in sak en as, `n mantel van hare moet dra, en so nog `n groot aantal voorskrifte meer, wat moeilik te onthou en derhalwe nog moeiliker in ag te neem is, waardeur jy dan ook steeds in die angs leef dat jy vol sondes is, wat jy in onwetendheid begaan het. Hoe moet jy jou, wat die dinge betref, eintlik gedra? Is die streng inagneming van alle voorskrifte wat Moses en ook die ander profete gegee het, `n absolute voorwaarde om die goddelike welgevalle te bereik?” 

[5] Ek sê: “As jy in ag neem wat Ek jou so pas gesê het, het jy daardeur al alles vervul wat daar deur Moses en alle profete geskryf staan wat julle moet doen. Die mens moet eet en drink om sy liggaamlike lewe in stand te hou; maar die spyse en die drank moet suiwer en vars wees. En so is dit vir die liggaam ook goed en gesond om dit so skoon moontlik te hou, en so ook in alle dinge suiwer, matig en nugter te wees. Dergelike verordeninge is dus nie alleen vir die Judeërs goed en heilsaam nie, maar vir alle mense; want in `n siek liggaam kan die siel haar ook nie so maklik verhef tot dit wat haar heil kan bevorder en haar vir die ewige lewe kan versterk nie.  

[6] Kyk, daarom het God deur Moses en ook deur die ander profete dit voorgeskryf wat vir die duur van die aardse lewe goed vir die liggaam is, en die mens doen goed daaraan as hy ook hierdie reëls in ag neem! 

[7] Wie egter doen wat Ek jou so pas gesê het, word dan wel gelei deur die Gees van die ryk van God in sy eie hart, en Die toon hom ook die reëls vir die welsyn van sy liggaam; en op die manier lê in dit wat Ek jou gesê het, alles alreeds besluit! - Het jy dit nou alles goed begryp?” 

[8] Die herbergier sê, waarmee die geneesde kneg baie dankbaar met hom instem: “O Majesteit en Heer, ons dank U uit die diepste van ons siel, van ganser harte en met al ons lewenskragte vir U baie wyse en waaragtige les, wat `n heel ander lig in ons aangesteek het as die lang preke van die fariseërs, wat die hele heil van die mense slegs laat afhang van die feit of mens hom streng hou aan die vele uiterlike dinge en reëls; maar of mens hom hou aan God se gebooie, waardeur die siel gelouter en vir die ewige lewe sterker gemaak kan word, heg hulle byna geen waarde nie en hulle sê dat die mens in plaas daarvan kan offer - wat nuttiger vir hom sou wees as wanneer hy hom star en met moeite aan die gebooie hou. 

[9] En so sien jy die mense gereeld groot offers voor die deure van die fariseërs neerlê; maar iemand wat hom streng aan die gebooie van Moses hou, sien jy byna gladnie meer nie. Want die mense sê: As jy deur offers in God se oë dieselfde kan bereik en nog meer van jou sondes gereinig word as wanneer jy jou moeisaam aan die gebooie hou, dan is offer baie makliker en jou gewete ligter, omdat, volgens die woorde van die fariseërs, offers alles voor God versoen, maar die hou van die gebooie maar net vir sover iemand in staat was om streng en gewetensvol die een of ander gebod te hou. 

[10] Wel nou, as jy die leer vergelyk met wat U, o Majesteit en Heer, my aangeraai en heel duidelik uitgelê het, dan bestaan daar tog `n oneindige groot verskil daartussen. By U is alles die volle en lewende waarheid, en by die fariseërs verdorwe, dooie leuens, waardeur werklik geen enkele siel die ewige lewe kan bereik nie. Heer, wat moet ons nou in die vervolg ten opsigte van die fariseërs doen?” 

[11] Ek sê: “Luister na wat hulle as suiwer woord van Moses en die profete verkondig, en handel volgens daardie suiwer woord; maar hou jou nie aan hulle eie instellings nie, want in God se oë is dit `n gruwel! 

[12] Daar staan immers ook geskryf: “Sien, die volk eer My met die lippe; maar hulle hart is ver van My! “Maar Ek sê vir julle: Die einde van hulle wat `n menslike leer verkondig, het naby gekom! Daarom het Ek, wat die Waarheid, die Weg en die Lewe het, na julle toe gekom en Ek sal die leuens en haar kwade werk wegvee. Weliswaar sal Ek hierdie wêreld binnekort verlaat, en in die tyd wat Ek vir die oog afwesig is, sal die leuens en haar valse en kwade dinge nog `n tyd lank voortwoeker onder die mense op aarde; maar dan sal Ek op die juiste tyd met alle mag en krag na julle mense toe terugkom en `n einde maak aan die heerskappy van die leuens en die bedrog!  

[13] Nou al bewerk Ek daarvoor die grond in die harte van die mense en bou Ek `n nuwe tempel en `n nuwe stad van God. Laat Ons die bou so vinnig moontlik voltooi, sodat die ou tempel en die stad van leuens, bedrog en alle kwaad vir altyd vernietig word! 

[14] Dit sal julle nou nog wel nie in alle suiwerheid begryp nie; maar as julle van My Gees deurdring sal wees, sal dit vir julle ook baie duidelik wees, en dan sal julle jul herinner wat Ek julle vantevore gesê het.” 

[15] Hierdie woorde van My was ook vir die leerlinge nie heeltemal duidelik nie, en daarom sê hulle onder mekaar (die leerlinge): “Hy het al verskillende kere oor `n tweede wederkoms op hierdie aarde gespreek, maar steeds op `n taamlike vae manier, netsoos profete dit doen! Laat ons Hom dit nou eers `n keer ronduit vra - miskien vertel Hy hierdie keer meer en duideliker daaroor!” 
Die wederkoms van die Heer 

(Lukas 17:22-36) 

70 Na die onderlinge beplan wend die leerlinge hulle na My toe en sê: “Majesteit en Heer, U het ons al verskillende kere gesê dat dit ons gegee sal wees om die geheime van die ryk van God goed te verstaan, en U het ons ook al soveel dinge duidelik onthul, dat ons in die gees U oneindige skepping en nog duisend ander dinge goed begryp, waarvan geen enkele geleerde nog ooit vir hom `n voorstelling kon gemaak het en waar hy deur eie naspeur en soeke ook nooit `n volkome duidelike voorstelling daarvan sal kan maak nie, om welke rede alle menslike kennis tot nou toe dan ook stukwerk is. Sê ons nou tog ook eers ietwat meer konkreet oor U wederkoms! In welke tyd sal U weer kom, en waar en hoe? Want ons is van mening dat ook dit hoort by die verstaan van die geheime van God se ryk.” 

[2] Ek sê: “Ook dit het Ek julle al verskillende kere baie uitvoerig getoon; maar omdat ook julle nie volkome van My Gees deurdring is nie, begryp julle dit nog nie ten volle nie. Die jaar, die dag en die uur kan Ek julle nie met sekerheid sê nie, omdat dit op hierdie aarde immers alles van die volkome vrye wil van die mense afhang. Daarom weet ook geen engel in die hemel dit nie, maar alleen die Vader en ook diegene aan wie Hy die wil openbaar. Bowendien is dit vir die heil van die siel nie absoluut noodsaaklik om dit heel presies vooruit te weet nie. 

[3] Sou dit goed wees vir `n mens, as hy die dag en die uur van sy sterwe heel presies vooruit sou weet? Vir heel weiniges, wat in die gees wedergebore is: Ja; maar vir tallose sou dit `n groot kwaad wees! Want die naderende uur van hulle sterwe sou hulle dermate van vrees, angs en vertwyfeling vervul, dat hulle sulke vyande van die lewe sou word, dat hulle hulleself voortydig van die lewe sou beroof om sodoende die angs vir die dood te ontvlug, of hulle sou in `n dermate sterk lewenstraagheid beland, dat daar vir die siel weinig heil sal wees om heeltemal verseker vooruit te weet, naamlik wat, hoe en wanneer die een of ander haar in hierdie wêreld kan en ook moet oorkom.  

[4] Ek sê vir julle: Die tyd sal kom dat julle in diegene wat in geloofsopsig julle nakomelinge sal wees, soos nou hier, sal vra wanneer die dag van die Menseseun sal kom, en sal verlang om die dag te sien en hom tog nie sien soos wat julle verlang nie. In die tyd sal daar vele opstaan en op die voorgrond tree en met `n wyse gesig sê: “Sien, die dag is hier, of daar en dan!” Maar gaan nie daarheen nie en volg nie sulke profete nie. 

[5] Die dag van My tweede wederkoms sal wees soos `n bliksem, wat van die ooste na die weste hoog langs die bewolkte hemel skiet en alles verlig wat onder die hemel is. Voordat dit sal gebeur, sal - netsoos Ek julle al verskeie male verkondig het - die Seun des mense nog baie moet ly en geheel en al verwerp word deur dié geslag, naamlik deur die Judeërs en fariseërs, en in later tye deur diegene wat mens nuwe Judeërs en fariseërs sal noem. 

[6] Soos dit gegaan het ten tye van Noag, sal dit ook gaan in die tyd van die tweede koms van die Menseseun. Hulle sal heel welgemoed eet en drink, hulle sal trou en hulle ten huwelik laat gee tot op die dag dat Noag in die ark geklim het en die vloed vervolgens gekom het en almal verdrink het. En dit sal op dieselfde manier gaan as ten tye van Lot: Hulle het geëet en gedrink, hulle het gekoop en verkoop en geplant en gebou. Op die dag toe Lot uit Sodom weggegaan het, netsoos Ek julle op die Olyfberg van naderby verklaar het, het dit egter al vuur en swael uit die hemel gereën en het hulle almal omgebring.   

[7] Sien, so sal dit ook wees en gebeur in die tyd, wanneer die Seun des mense weer vir die tweede keer geopenbaar sal word! Wie op die dag op die dak is en weet dat sy huisraad in die huis is, laat die nie van die dak afkom om sy huisraad af te haal nie! - wat as volg verstaan moet word: Wie die dinge werklik begryp, moet by daardie begrip bly en nie daardie vlak verlaat nie, uit angs dat hy daardeur miskien aan wêreldse voordele sou kon inboet nie; want die dinge sal vernietig word. 

[8] Netso nog `n ander beeld: Wie hom op die veld (die vryheid van insig) bevind, moet hom nie omkeer na wat daar agter hom is nie (ou drogleringe en die instellings daarvan), maar vir hom die lot van die vrou van Lot herinner en in die waarheid voorwaarts strewe. 

[9] Ek sê vir julle nog meer: In dieselfde tyd sal daar twee in `n meule wees en dieselfde werk doen. Die een sal aangeneem word en die ander agtergelaat, dit wil sê, die eerlike werker sal aangeneem en die ontroue en selfsugtige sal agtergelaat word. Want wie sy siel vanweë die wêreld probeer behou, sal haar verloor; maar wie haar terwille van die wêreld sal verloor, sal haar lewe behou en haar tot die ware, ewige lewe help.  

[10] Verder sê Ek julle nog: In een en dieselfde nag van die siel sal twee mense in een en dieselfde bed lê. Ook dan sal die een aangeneem en die ander agtergelaat word, dit wil sê: Twee mense sal hulleself, weliswaar uiterlik gesien, in die sfeer van een en dieselfde geloofsbelydenis bevind, maar die een sal inderdaad `n lewende geloof hê en daarom ook aangeneem word in die lewende en ligryk van God, maar die ander sal slegs vashou aan die uiterlike kultus, wat geen innerlike waarde vir die lewe van die siel en die gees het nie, en sal nie opgeneem word in die lewende en ligryk van God nie, omdat sy geloof sonder die werk van naasteliefde as te ware dood is. 

[11] En verder sal daar twee mense op die veld van die arbeid wees. Die één, wat sonder eie belang in die lewende geloof sal werk, uit liefde tot God en uit liefde tot sy naaste, sal ook in die ware ryk van God opgeneem word; diegene egter wat op dieselfde veld sal werk soos die fariseërs sonder innerlik lewende geloof uit suiwer eiebelang, sal vanselfsprekend agtergelaat en nie opgeneem word in die lewende en ligryk van God nie!” 

[12] Kyk, so sal dit gestel wees met die tweede koms van die Menseseun, en so sal dit hom manifesteer! As julle in die toekoms dieper deurdring sal wees van My gees, sal julle alles wat Ek gesê het, ook duidelik verstaan; op die oomblik kan Ek julle dit egter nie helderder en duideliker vertel nie.” 

[13] Die leerlinge sê: “Majesteit en Heer, dit is alles goed so en ons glo U woorde; maar waar en wanneer sal dit gebeur, volgens aardse tyd gereken? Dit sou U ons tog ook nog wel kan sê!” 

Die laaste tyd vóór die wederkoms van die Heer 

(Lukas 17:37) 

71 Ek sê: “Dit is egter verbasingwekkend hoe weinig julle die dinge nog begryp! Ek het julle tog al gereeld genoeg uitgelê waarom die aardse tydstip nie - netsoos julle dink - tot op die dag noukeurig vasgestel kan word nie, terwyl Ek julle wel presies met sekerheid die oomblik sou kan noem waarop hierdie of daardie berg met sy rotsagtige toppe deur `n bliksem vernietig sal word! Want in daardie geval het Ons met geoordeelde materie te make, wat in alles heeltemal afhanklik is van die mag van My wil; maar by die mense, wat `n vrye, hulleself bepalende wil het, werk dit nie op dieselfde manier nie. Die rede daarvan het Ek julle al gereeld getoon en julle sal dit tog eindelik eers begryp, en julle moet daarom ook nie voortdurend met dieselfde vraag by My aankom nie! 

[2] As julle die “waar” en “wanneer” dan met alle geweld presieser bepaal wil hê, onthou dan wat Ek julle nou sal sê: Waar die aas is, versamel die vrye adelaars ook baie gou.” 

[3] Die leerlinge sê: “O Majesteit en Heer, nou het U alweer iets gesê wat ons nie kan begryp nie! Wie is die aas, en wie is die adelaars; en waar sal die aas wees, en waar sal die vrye adelaars vandaan kom?” 

[4] Ek sê: “Kyk maar net na die trae en ongelowige fariseërdom, dan sien julle die aas! Ek en almal wat in My glo, Judeërs en heidene, is die adelaars, wat die aas weldra heeltemal sal opeet. So is ook die nag der sondes van die siel `n aas, waaromheen die lig van die lewe hom begin te versprei en die aas met al sy newels en drogbeelde vernietig, netsoos die oggend dit met die nag doen. 

[5] Soos dit nou voor Ons oë gebeur met die Judeërdom, wat nou sonder waarheid of geloof is, waardeur dit `n geweldige aas geword het, waarmee dit oor ongeveer vyftig aardse jare afgeloop sal wees, so sal dit in later tye ook daarvoor staan met die leer en die kerk wat Ek nou stig. Dit sal tot `n nog baie erger aas word as die Judeërdom nou, en dan sal ook die vrye lig- en lewensadelaars van alle kante oor haar heen kom en hulle soos `n aas, wat alles sou wil verpes, met die vuur van die ware liefde en met die mag van die lig der waarheid verteer. En dit kan nog gebeur voordat daar na My lewe hier, netsoos Ek nou liggaamlik in julle midde is, twee duisend aardse jare sal verloop het - wat Ek julle by ander geleenthede ook al uitgelê het. 

[6] Tóe vra julle julleself af, netsoos nou, waarom dit eintlik op die manier deur God toegelaat word. Ek het julle egter ook al gereeld, netsoos ook hierdie keer, laat sien dat Ek die mense, aan wie `n volkome vrye wil, `n vrye selfbeskikking gegee is, met My almagtige wil nie so kan en mag lei as al die orige geskapene, klein en groot, in die hele oneindigheid nie; want as Ek dit sou doen, sou die mens geen mens wees nie, maar netsoos `n dier of plant of klip, wat deur My almag geoordeel is. Hopelik sal julle dit nou goed insien en begryp en My nie so maklik meer dinge vra, wat vir elkeen, wat ook maar enigsins helderder dink, tog voor die hand liggend is. 

[7] As daar nou in hierdie tyd, terwyl Ek nog in `n liggaam op hierdie aarde te midde van julle rondgaan en leer, al verskeie mense in My Naam begin rond te trek en My leer tot hulle materiële voordeel verbreed, maar ook hulle eie onsuiwer saad daartussen meng, waaruit tussen die maer koring op die akker van die lewe en die waarheid daarvan baie gou baie slegte onkruid sal opgroei - sal dit dan verbasing wek as daar in later tye in My Naam nog meer valse en nie geroepe leraars en profete opstaan en met magtige woorde, met die swaard in die hand, en wat tot die mense sal roep: “Kyk, hier is Messias (Christus)!” of “daar is Hy!”? 

[8] As julle en later julle egte, suiwer opvolgers dit sal hoor en sien, glo sulke skreeuers dan nie! Want aan hulle werk sal hulle net so maklik te herken wees as bome aan hulle vrugte; want `n goeie boom bring goeie vrugte voort. Aan doringstruike groei geen druiwe en aan distels geen vye nie. 

[9] Waaruit die ryk van God bestaan, en die enigste manier waarop dit hom in die mens self manifesteer en waar dit gebeur, het Ek so pas in julle teenwoordigheid aan die fariseërs gesê; julle sal dus ook goed insien en begryp dat diegene nie geglo moet word wat roep: “Sien hier, sien daar!” Want netsoos die gees inwendig in die mens is en al die lewe, dink, voel, weet en wil oorspronklik daarvan uitgaan en alle vesels deurdring, so is ook die ryk van God, wat die ware lewensryk van die gees is, maar net inwendig in die mens en nie op die een of ander manier uitwendig of buite die mens nie. 

[10] Wie dit op die regte manier in hom opneem en dit volgens die volle, lewende waarheid begryp, sal in ewigheid nooit deur `n valse profeet mislei kan word nie; wie in sy gemoed egter lyk op `n windvaan (weerhaan) of `n rietstingel in die water, sal natuurlik nie die van rus vervulde en deur waarheid verligte hawe van die lewe vind nie. Wees daarom geen windvane en rietstingels nie, maar ware lewensrotse, waar die storms en watergolwe geen vat op het nie! - Het julle dit nou goed begryp?” 

[11] Die leerlinge sê: “Ja, Majesteit en Heer, nou het ons U weer goed begryp, omdat U ons hierdie saak baie helder en in verstaanbare woorde toegelig het; maar wanneer U dikwels in sterk verhulde beelde tot ons spreek, kan ons nie anders as om te sê: “Heer, waar dan, en hoe?” Maar ook dank ons U nou, netsoos altyd, vir hierdie barmhartigheid wat U ons gegee het en vra U, of U telkens weer soveel geduld met ons wil hê!” 

[12] Ek sê: “As Ek soos die mense sou wees, sou My geduld met julle al wel verskeie kere te klein gewees het; maar omdat Ek, netsoos julle My ken, vol van die grootste geduld, lankmoedigheid, liefde en sagmoedigheid is, sal julle jul oor My geduld ook nooit hoef te bekla nie. Wees egter ook so geduldig, sagmoedig en deemoedig as wat Ek van ganser harte is, en het mekaar lief soos broers onder mekaar, netsoos Ek julle ook liefhet en altyd liefgehad het; dan sal julle daardeur vir elkeen laat sien dat julle werklik My leerlinge is! Laat geeneen van julle dink dat hy meer is as sy medeleerling nie, want julle is almal gelyke broers; alleen Ek is julle Majesteit en Heer en sal dit in alle ewigheid en ook in alle tydperke van hierdie wêreld wees en bly. Want as die Vader geen geduld sou hê met Sy kinders nie, wie anders sou daar dan nog geduld met hulle hê?  

[13] Ons het nou al geruime tyd met mekaar vir die Godsryk gewerk, in welke tyd julle ook vele vergissings begaan het, en nog nie een van julle is deur My verstoot, selfs nie die een wat Ek julle al herhaaldelik aangedui het en wat tot op die oomblik nog `n duiwel is, wat sy lewe nog nie verbeter het nie. Maar My liefde en geduld het hom nog nie geoordeel nie; hoeveel minder sal My liefde en geduld diegene oordeel wat met alle liefde en vol geloof aan My hang! Daarom kan julle ook altyd verseker wees van My hoogste liefde en geduld; want as iemand in My bly, bly Ek ook in hom.” 
Die ryk van God 

72 Nou sê die herbergier met diepe ontsag en hoogagting: “O Majesteit en Heer, U dade is baie wonderbaarlik - maar U woorde is werklik suiwer waarheid en lewe. Want as U handel, merk ook `n blinde dat daar in U wil meer as menslike krag en mag heers; maar as U spreek, herken mens eers heeltemal dat U die Heer Self is! Want die wysheid van U woorde is groter as die helderste lig van die middagson. 

[2] Maar nou moet ook ek die vryheid neem om U, o Majesteit en Heer, terwille van die ryk van God, `n vraag te stel. As U my dit barmhartig sal toestaan, sal ek spreek.” 

[3] Ek sê: “Sê maar wat jy wil; dan sal Ek jou antwoord !”  

[4] Nou sê die herbergier: “Majesteit en Heer, aan U dierbare leerlinge en daarnaas ook aan my en my deur U geneesde opperkneg het U nou heel wyse dinge gesê oor U tweede koms en derhalwe ook oor die koms van die ryk van God op hierdie aarde. Daarby het my één ding erg opgeval, en wel wat betref die ryk van God op aarde wat êrens in die verre toekoms sal ontstaan en dat die ryk van God dus ook werklik op die aarde sal kom. 

[5] So sê U ook dat die ryk van God geensins met uiterlike praal onder die mense sal kom nie, maar dat dit baie diep binne-in die mens is, en dat hulle dit maar net hoef te soek, te vind en in hulleself hoef te ontplooi. 

[6] Ek is nou egter van mening dat ons wat ons hier almal in U teenwoordigheid bevind, dit duidelik nie in ons nie, maar nog baie buite ons het, en dat ons met die grootste vertroue kan sê: Kyk, hier is die Messias (Christus), wat sedert ewigheid gesalfde Heer aller heerlikheid is, en Hyself is alles in alles en derhalwe ook die ewige ryk van God en die Lewe en die Waarheid! Omdat U nou by ons is, is ook U ryk nie in ons nie, maar by ons, te midde van ons. 

[7] Sal dit met hierdie baie heilige gebeurtenis in die tyd wat vroeër deur U genoem is, ook so wees, of sal U tweede koms tog baie verskil van die van nou?” 

[8] Ek sê: “O My beste vriend, jy het nou egter baie goed gespreek en Ek kan jou sê dat nie jou vlees en bloed nie, maar alleen jou gees jou dit ingegee het; maar tog sal dit met die toekomstige wederkoms van die Menseseun wees netsoos Ek julle almal duidelik genoeg vertel het. 

[9] Jy het heeltemal gelyk as jy nou sê dat die ryk van God in My na julle toe gekom het en hom by julle en in julle midde bevind; maar dit is nog nie voldoende om die ewige lewe van die siel te bereik en ten volle te behou nie, omdat die ryk van God in My weliswaar na julle toe gekom het, maar daarmee nog nie deurgedring het tot julle innerlike nie, wat eers kan en sal gebeur wanneer julle, sonder om rekening te hou met die wêreld, My leer heeltemal in julle wil, en derhalwe ook in alles wat julle doen, opgeneem het. As dit eenmaal die geval sal wees, sal julle nie meer sê: “Messias (Christus), en met Hom die ryk van God, het na ons toe gekom en woon by en onder ons!” nie, maar julle sal sê: ”Nou leef ek nie meer nie, maar Messias (Christus) leef in My!” As dit by julle die geval sal wees, sal julle ook ten volle begryp dat die ryk van God nie met uiterlike prag en praal na en in die mense sal kom nie, maar hom slegs inwendig in die mens sal ontplooi en die siel in die ewige lewe van die ryk van God in sal trek en haar blywend daarin sal vashou. 

[10] Weliswaar moet die weg eers van buite af aan die mens getoon word deur God se Woord, wat vanuit die hemele tot die mens kom en waarmee mens kan sê: “Vrede sy met jou; want die ryk van God het naby gekom!” Maar daarom is die mens nog nie in die ryk van God nie, en die ryk van God nie in hom nie.  

[11] Eers wanneer die mens begin te glo sonder om te twyfel en sy geloof tot lewe gebring het deur volgens die leer te handel, ontplooi die ryk van God hom in die mens, netsoos die lewe in `n plant hom in die voorjaar onmiskenbaar van binne uit begin te ontplooi, wanneer die plant deur die lig van die son beskyn, verwarm en daardeur aangesit word tot innerlike aktiwiteit. 

[12] Al die lewe word weliswaar van buite af gestimuleer en gewek, - maar die ontstaan, die ontwikkeling, ontplooiing, vorming en verstewiging kom dan altyd van binne uit. 

[13] So moet ook diere en mense hulle voedsel eers van buite af in hulle opneem; maar die opneem van voedsel en drank is nog lank nie die egte voeding van die liggaam nie, maar dit gaan daarna eers vanuit die maag na alle dele van die liggaam. Soos wat die maag in `n sekere sin die lewevoedende hart van die liggaam is, so is ook die hart van die mens die voedende maag van die siel, wat die Gees uit God in haar moet wek, en My leer is die ware lewensvoedsel en die ware lewensdrank vir die maag van die siel. 

[14] In wat Ek aan die mense leer, het Ek dus `n werklik voedende brood uit die hemele, en die handeling volgens die leer is `n ware lewensdrank, `n baie goeie en kragtige wyn, wat deur sy gees die hele mens tot lewe wek en hom deur en deur verlig deur die ligtend oplaaiende vlam van die lewensvuur. Wie daardie brood eet en die wyn drink, sal in ewigheid geen dood meer sien, voel of smaak nie. 

[15] As julle dit nou begryp het, handel dan ook daarvolgens; dan sal My woorde in julle volledige, lewende waarheid word!” 

Die Heer gee uitleg oor die eet van Sy vlees en die drink van Sy bloed 

73 Nou sê die leerlinge: “Majesteit en Heer, hierdie les van U is goed te begryp - maar toe U eens in Kapernaum, waar soveel volk uit alle streke rondom Jerusalem U agterna gereis het, `n soortgelyke onderrig gegee het oor die eet van U vlees en die drink van U bloed, was dit kennelik `n harde leer, veral vir die mense wat U eenvoudige, duidelike Woord nie begryp het netsoos dit volgens die ware betekenis begryp moes word, en daarom het toe vele toenmalige leerlinge U verlaat. Onsself het dit aanvanklik nie begryp nie, maar die herbergier, wat nooit `n leerling van U was nie, het dit vir ons uitgelê, en as ons nou die leer met hierdie vergelyk, wil dit dieselfde sê as wat U nou heel duidelik en glashelder uitgelê het. - Het ons gelyk of nie?” 

[2] Ek sê: “Ja verseker, want brood en vlees is een en dieselfde, netsoos ook wyn en bloed, en wie in My Woord die brood der hemele eet en deur na daardie Woord te handel, dus deur die werk van die ware, mees onbaatsugtige liefde vir God en sy naaste, die wyn van die lewe drink, eet ook My vlees en drink My bloed. Want netsoos die natuurlike brood, wat deur die mense geëet word, in die mens in vlees verander en die gedrinkte wyn tot bloed word, so word in die siel van die mens die brood van My Woord in vlees, en die wyn van die daadwerklike liefde in bloed verander. 

[3] As Ek egter sê: “Wie My vlees eet”, dan is daarmee ook al aangegee dat hy My Woord nie alleen in sy geheue en in sy verstand opgeneem het, maar tegelykertyd ook in sy hart, wat - netsoos Ek al sê - die maag van die siel is, en dit ook gedoen het met die wyn van die daadwerklike liefde, wat daardeur geen wyn meer is nie, maar reeds die bloed van die lewe; want die geheue en die verstand van die mens staan in verhouding presies so tot die hart as die mond tot die natuurlike maag. So lank die natuurlike brood hom nog tussen die tande in die mond bevind, is dit nog geen vlees nie, maar brood; as dit egter fyngekou in die maag aankom en daar met die maagsappe vermeng word, is dit, wat sy fyn voedende deel aanbetref, al vlees, omdat dit ooreenkom met die vlees. So is dit ook met die wyn of met water, wat sekerlik ook wynstof bevat, omdat sonder water, wat die aarde in haar dra om alle plante en diere te voed, die wynstok sou sterf. So lank as wat jy die wyn in jou mond hou, gaan hy nie in die bloed oor nie; maar in die maag sal hy baie vinnig daarin oorgaan. 

[4] Wie dus My Woord hoor en dit in sy geheue bewaar, hou die brood in die mond van die siel. As hy met sy verstand ernstig daaroor begin nadink, kou hy die brood fyn met die tande van die siel; want die verstand is vir die siel wat die tande in die mond is vir die liggaamlike mens. 

[5] As My brood, My leer dus, deur die verstand fyngekou oftewel as volle waarheid begryp en opgeneem is, moet dit vervolgens ook deur die liefde vir die waarheid in die hart opgeneem word en deur die vaste wil oorgaan in die daad. As dit gebeur, dan word die Woord omgesit in vlees en deur die ernstige daadkragtige wil in die bloed van die siel, wat My gees in haar is, waarsonder die siel netso dood sou wees as `n liggaam sonder bloed. 

[6] Die ernstige daadkragtige wil kom ooreen met `n goeie verteringsvermoë van die liggaamlike maag, waardeur die hele liggaam gesond en sterk gehou word; as die verteringskrag van die maag swak is, dan is die hele liggaam alreeds siek en swak en word dit selfs al van die beste en suiwerste voedsel siek. Dieselfde geld vir die siel, in wie se hart die wil om die leer in dade om te sit, verswak is. Sy bereik die volle, gesonde geestelike krag, bly halfweg steek, raak maklik in allerlei twyfel en bedenkings en begin nou eers die een en dan weer `n ander voedsel te probeer, om te sien of dit miskien `n beter en meer versterkende uitwerking het. Maar daarmee is die siel, wat eenmaal bietjie sieklik is, tog nie heeltemal gehelp nie. “Ja”, vra julle julleself nou af, “is `n sieklike siel dan eintlik gladnie meer te help nie?” “O ja, sê Ek. Maar hoe?” 

Die betekenis van die handel volgens God se Woord 

74 (Die Heer:) “Luister! As iemand `n swak maag het, neem hy `n slag `n kruiedrank wat vir julle welbekend is, waardeur die sleg verteerde spyse langs die bekende natuurlike weg uit die maag en die derms afgevoer word; die sleg verteerde spyse is te vergelyk met die bedenkings wat in die siel opgeneem is, naamlik of sy dit of dat wel heeltemal moet glo en daarvolgens moet handel. 

[2] As die liggaamlike swak maag eenmaal gereinig is, wat moet daar dan gedoen word om te sorg dat hy weer sterk word en sterk bly? So iemand moet egter aktief word en daarby in die fris, suiwer lug flink beweging neem, dan sal die maag in die eerste instansie daardeur sy volle en gesonde krag herwin. Kyk, dit moet die siel ook doen! Sy moet haar hart reinig van alle dwaalleringe, verkeerde voorstellings en idees. Dan moet sy die waarheid, netsoos Ek dit aan julle leer, met liefde, gewillig en vol geloof opneem en daarmee flink aan die werk gaan; dan sal sy daardeur weldra baie sterker word en ook volledig en blywend gesond word!  

[3] Daarom moet niemand van julle maar net luister na My Woord nie, maar ook ernstig en ywerig daarvolgens handel. Dan sal alle bedenkings en twyfel binne `n baie kort tyd uit sy siel verdwyn het. 

[4] Soos die natuurlike maag van die liggaam in gesonde, kragtige toestand allerlei rein en desnoods ook onrein voedsel in hom kan opneem sonder om skade te ly, omdat hy deur sy aktiwiteit al die onreine uit homself verwyder of dit in iets suiwer verander, so doen ook die gesonde, kragtige maag van die siel dit, en sodoende is vir die rein mens alles rein, en selfs die mees onreine geestelike peswalm van die hel kan hom geen skade berokken nie.  

[5] As julle My ryk volledig in julle sal besit, sal julle oor slange en skerpioene kan wandel en gif uit die hel kan drink, sonder dat dit julle ook maar enigsins sal skaad. 

[6] As julle dit nou almal goed begryp en in julle opgeneem het, sal julle nou ook ooreenkomstig die volle, lewende waarheid kan insien wat Ek in Kapernaum vir julle wou laat verstaan onder “My vlees eet” en “My bloed drink”, en julle sal dit voortaan seker geen harde leer meer noem nie. 

[7] Reeds in die sigbare natuurlike wêreld is die diepere oorsake van die dinge en van baie verskynsels vir die suiwer menslike verstand moeilik op `n sodanige manier te verklaar dat dit vry bly van alle moontlike dwalings wat die slegte bygeloof voed, en wat so die weg der waarheid bewandel; hoeveel moeiliker is dit vir die liggaamlike oog van die mens om onsigbare, hemels geestelike dinge, kragte, werkinge en verskynsels as vir die suiwer harsingverstand te begryp en vir die siel insigtelik te maak! 

[8] Daarom sê Ek julle dan ook altyd: Julle sal eers in alle wysheid in geestelike, hemelse lewensomstandighede en die krag en mag daarvan ingewy word, as julle in My Gees volledig nuut gebore sal wees op die manier, wat Ek julle uitvoerig en duidelik getoon het. En vra julleself nou af, of julle die korrekte, volle waarheid van dit alles ook ten volle begryp het!” 

[9] Die leerlinge sê: “Ja, Majesteit en Heer, as U op die manier die geheime van die ryk van God vir ons onthul, is dit vir ons ook maklik te begryp; maar as U in gelykenisse gaan spreek, is die betekenis van U woorde vir ons steeds moeilik en soms gladnie te begryp nie. Maar as U die gelykenisse daarna aan ons uitlê, kan ons insien dat alleen die goddelike alwysheid dergelike beelde en gelykenisse kon gee. O Heer, ons dank U uit die diepste van ons hart vir U meer as groot geduld en U liefde vir ons! As ons as mense ooit swak en moeg sou word op die weg na die ware nuwe geboorte, die wedergeboorte van U gees in ons, verlaat ons dan nie, Heer, maar versterk ons, en laat ons nooit swak word nie! En as ons gemoed angstig en verdrietig word, wanneer U in die toekoms nie meer sigbaar onder ons sal rondgaan nie, kom dan met U barmhartigheid en ontferming, en troos ons, en versterk ons liefde, ons geloof, ons hoop en ons verwagting!” 

[10] Die herbergier en sy geneesde opperkneg sê: “O Majesteit en Heer, ook ons vra U vir dit wat die leerlinge U gevra het!” 

[11] Ek sê: “Waarlik, waarlik Ek sê vir julle: dit waaroor julle die Vader in My Naam sal vra, sal julle ook gegee word! Waar is daar `n vader onder die mense, wat tog meestal maar net sleg is, wat vir `n kind wat hom om `n stuk brood vra, `n klip, of `n dogter wat hom `n vis vra, `n slang sou gee? 

[12] As die mense, wat - netsoos gesê - maar net sleg is, hulle kinders al goeie gawes gee, hoeveel te meer sal die Vader in die hemel, wat as enige meer as goed is, goeie dinge doen vir diegene wat Hom liefhet en gelowig daarom vra. 

[13] Daarom kan julle altyd `n vrolike hart en `n blye gemoed hê; want die heilige en meer as goeie Vader waak altyd oor julle en sorg vir julle welsyn en sieleheil. 

[14] En die Vader is in My, netsoos Ek altyd en ewig in Hom is, en Ek gee julle die volledige versekering dat Ek julle nooit as wese sal agterlaat nie, tot aan die einde der tye van hierdie aarde.  

[15] Waarlik sê Ek vir julle: Na hom wat My werklik sal liefhê en hom aan My gebooie sal hou, sal Ek na kom en Myself aan hom openbaar, en dan sal elkeen hom daarvan kan oortuig dat hy hom nie as `n wees in die wêreld bevind nie! Diegene aan wie Ek My op die manier sal openbaar moet dit egter nie vir hulleself hou nie, maar die troos ook aan sy broers meedeel, sodat ook hulle daardeur vertroos en versterk word. 

[16] Wie die swakkes dikwels versterk, die bedroefdes troos en die lydendes graag help, sal in al die dinge die tienvoudige lewensloon van My mag verwag. Daarvan kan julle altyd volledig verseker van wees!” 

[17] Hierdie woorde van My maak elkeen vrolik en opgewek, en die herbergier laat Ons bekers nogmaals vul met sy beste wyn, en Ons drink en praat dan ook nog ongeveer `n uur lank met mekaar. 

Die nagtelike onweer 

75 Na `n uur word dit egter onrustig op straat; want daar steek `n harde wind op, wat met onstuimige geweld deur die deure en vensters van die huis loei. Daardeur raak die fariseërs so erg ontsteld, dat twee van hulle na Ons toe kom en die herbergier angstig vra hoe dit sou afloop. 

[2] Maar die herbergier, wat self bang geword het vanweë die storm wat so skielik opgesteek het, sê: “Hoe kan julle, dienare van God, dit aan my vra? Anders weet julle tog altyd alles en sê dat God sonder julle, wat Sy enigste plaasvervangers en Sy dienare en knegte is, niks op hierdie wêreld kan doen nie. Dan sal julle nou ook wel die beste weet waarom God hierdie geweldige storm so skielik laat ontstaan het en hoe dit sal afloop. Wat moet ek, wie nog steeds deur julle as `n halwe Samaritaan beskou word, dan weet, as julle, wat so naby aan God staan, self vol vrees en angs vrae begin stel?”  

[3] Eén van die fariseërs sê: “Nou toe nou, blaas maar nie dadelik so hoog van die toring nie, omdat jy `n burger van Rome is! Miskien kan die wonderbaarlike Nasarener, wat sekerlik goed ingewy is in alle geheime van die natuur, ons iets vertel? Want so-iets het ons werklik nog nooit meegemaak nie! `n Storm, soos wat nou steeds erger begin te woed, begin tog altyd met `n taamlike sagte wind, wat steeds hewiger word, en net so lank, totdat hy in `n orkaan oorgaan. Hierdie storm het egter nie die minste suggie voorafgegaan nie, maar hy kom volkome skielik, soos `n magtige vloed, en loei en raas nou met almaar toenemende hewigheid voort; in daardie geval mag mens tog wel vra hoe dit moet afloop?” 

[4] Terwyl die fariseër nog so wou verder praat, ontlaai `n heftige bliksem buite, waarop onmiddellik `n geweldig dreunende donder volg. Toe hardloop die twee fariseërs van skrik en angs na Ons toe om by Ons beskerming en troos te soek. Maar dit duur nie lank nie, of `n tweede bliksem ontlaai hom met `n nog groter hewigheid, wat ook die orige fariseërs en die skrifgeleerde na Ons toe bring. Elkeen in die hele huis was vervul met vrees en hewige angs en dring Ons saal binne, en die fariseërs kruip weg onder die tafel waaraan hulle vroeër gesit het. 

[5] Toe vra die herbergier aan My: “Majesteit en Heer, dit is moeilik om in die nag die tyd te bepaal, wanneer jy geen sterre sien nie; maar volgens my gevoel te oordeel sou dit intussen wel byna middernag kan wees. Die meeste mense het hulle, moeg van hulle daaglikse werk, seker al twee uur gelede ter ruste begewe en sou `n nag se rus moet hê; maar hierdie storm sal sekerlik aan niemand rus gun nie, aangesien die geraas daarvan so hewig is dat selfs `n halfdooie wakker moet word en heeltemal van angs en vrees vervul moet raak. Waarom het hierdie storm nou so skielik ontstaan? Kyk, ek is tog nie iemand wat so gou bang word nie; maar ek beken eerlik dat ek nou, ondanks U almagtige teenwoordigheid, behoorlik besorg raak deur die geraas en gewoed van hierdie storm, wat absoluut nie wil bedaar nie. Kan of wil U hierdie storm nie gebied om te bedaar nie? Want die nag is tog `n tyd van rus vir die hele natuur en nie `n tyd van geweldige onrus nie. Waarom moet seker vele duisende mense en diere deur so `n nagtelike storm eintlik die grootste angs en vrees voel?”  

[6] Ek sê: “Sien jy dalk ook by My vrees en angs? Laat die uiterlike storm maar woed en raas; want geen enkele regverdige mens sal `n haar daardeur gekrenk word nie!  

[7] Veel erger is die innerlike storm van `n groot sondaar, wanneer sy einde nader en hy die ewige dood voor hom sien en vrees dat God se toorn oor sy hoof sal kom. Sal hy nog wel kan hoop om by God barmhartigheid en ontferming te verkry, terwyl hy nooit aan `n arme ook maar die kleinste barmhartigheid bewys het nie, maar wel baie mense in die grootste ellende en die swaarste nood gedryf het? Kyk, vriend, so `n sielestorm is onuitspreeklik baie verskrikliker as so `n natuurlike storm, waardeur die aarde `n groot weldaad ontvang en daar, behalwe hier en daar, maar `n baie klein bietjie skade berokken word. Daarom laat Ons hierdie natuurlike storm dus maar `n rukkie woed en raas, waarmee Ons vol vertroue en goeie moed kan wees!” 

[8] Toe Ek die herbergier daarmee getroos en gerus gestel het, ontlaai daar weer `n paar geweldige bliksems waarop so `n magtig dreunende donder volg, dat die stewige huis van die herbergier heeltemal daarvan tril. 

[9] Toe die fariseërs, wat onder `n tafel bymekaar gekruip was, voel dat die hele huis skud, begin hulle met trillende stem hardop te roep: “JaHWeH, God van Abraham, Isak en Jakob, ontferm U oor ons en laat ons nie ten gronde gaan vanweë hierdie towerende en misdadig brutale Essene nie, wat ons Judeërs noem, maar met Samaritane, heidene, tollenaars en ander sondaars omgaan en hulle bo ons, U egte dienare, verhef en ons oral by die mense in `n kwade daglig stel, U Naam ydel gebruik en, netsoos ons weet, ook herhaaldelik die Sabbat skend!” 

[10] Die fariseërs het dit nog maar nouliks gesê, of opnuut ontlaai daar `n paar hewige bliksems met `n luide geknetter, en één bliksem het selfs ingeslaan in die sinagoge wat teenoor die huis van die herbergier gestaan het en het die houtwerk, die dak en die banke, tafels en kaste aan die brand laat slaan. 

[11] Die herbergier sien dit dadelik deur die venster van die saal en sê aan die fariseërs: “Staan op en gaan blus; want die laaste bliksem het in julle sinagoge ingeslaan en het die houtwerk aan die brand laat slaan! Kortom, die sinagoge staan in ligte laaie; gaan dus daarheen en probeer julle skatte en heiligdomme te red!” 

[12] Toe die fariseërs dit hoor, spring hulle dadelik op, maak `n groot spektakel in die huis en wil My en My leerlinge daartoe bring om die vuur te blus. 

[13] Maar Ek sê ernstig: “Wat het Ek met julle brand en julle sinagoge te maak! Julle het julle God tog al aangeroep. Waarom verhoor Hy julle gebede dan nie? Werklik, as Ek, van wie julle blinde fariseërs dink dat Ek `n Esseen is, die God van Abraham, Isak en Jakob sou vra om die storm te gebied om op te hou, sou die storm ook onmiddellik gaan lê! Maar dit sal Ek nou nie doen nie; want julle beskou My as `n ketter en sondaar teen julle God, in wie julle in julle hart nog nooit self geglo het nie. Wend julle nou dus maar tot julle god, en kyk of Hy julle sal verhoor en help!”  

[14] Hierop dring die fariseërs nog sterker aan en smeek Ons om hulle te help, as daar by die reeds groot uitgeslaande brand nog hulp moontlik sou wees. 

[15] Ook die herbergier vra aan My: “O Majesteit en Heer, as U hierdie blinde fariseërs nie wil verhoor nie, wil dan tog vir my verhoor! Want sien, my huis is maar sewentig treë verwyder van die brandende sinagoge; as die hewige wind sou draai, sou my huis ook die gevaar loop om aan die brand te slaan, en dit kan des te makliker, omdat die storm nie met reën gepaard gaan nie!” 

[16] Ek sê: “Ek het jou al `n keer die versekering gegee dat van die regverdige geen haar gekrenk sal word nie, en al sou die wind tien keer draai, dan sal jy en jou huis daardeur nog geen onheil oorkom nie. Maar dergelike winde draai nie so maklik nie, wat Ek goed weet, daarom het jy dus niks te vrees nie. 

[17] Maar in die sinagoge lê `n hele hoop onregmatig verkreë skatte waar arme weduwees en wese ronddwalend in den vreemde oor kerm en weeklaag, terwyl hierdie blinde fariseërs, wat hulle deur die Judeërs as dienare van God laat eer, hulle hier totaal onbesorg vetmes, sonder om hulle te bekommer oor die ware heil van die mense. Daarom is dit ook nie jammer van die skatte nie, waarin God ewiglik nooit `n welbehae sal kan hê nie. Maar hierdie hier, wat nou tereg skade ly, sal in die toekoms nog net so `n goeie lewe lei as wat hulle tot nou toe gedoen het!” 

Die jongste fariseër begin die Heer te herken 

76 Toe die fariseërs dit van My gehoor het, sê die een, wat nog die beste van hulle was, aan die skrifgeleerde: “Luister, die Galileër het op Homself inderdaad geen ongelyk nie. Sy woorde steek weliswaar soos skerp pyle, maar Hy spreek die waarheid! Waarom het die bliksem eintlik presies ons sinagoge getref? Die Galileër weet waarmee ons besig is en kan dit baie seker geen lof toeswaai nie, en Hy weet dan ook baie goed dat God ons gebede onverhoord sal laat. Ons sou Hom nou vriendeliker moet benader, dan sou Hy ons miskien tog op wonderbaarlike wyse kan red. Wie van ons kan daar nou met enige sekerheid beweer dat hy nie die Een is wat aan ons belowe is nie?” 

[2] Die skrifgeleerde sê: “Begin ook jy teen ons te getuig? Staan daar nie geskryf nie: “Uit Galilea sal daar geen profeet opstaan nie!”?” 

[3] Die beter fariseër sê: “Ja, ja, dit staan so weggeskrywe; maar daar staan nêrens geskryf dat die Messias nie in Galilea kan opstaan nie. As Hy nou die Een is, dan is Hy ook geen profeet nie, maar die Heer Self, en dan sou dit wat daar in die Skrif staan geen betrekking op Hom hê nie!” 

[4] Die skrifgeleerde sê: “Ja, as dit so sou wees, dan natuurlik nie; maar wie kan dit aantoon, en wie sou dit waag?” 

[5] Die fariseër sê: “Hyself, en nou miskien al vele honderdduisende getuies! Dat ons dit nie glo nie, is nie Sy skuld nie. Maar dit is `n geleentheid om ons te laat sien dat hy meer is as `n profeet, en dan wil en sal ons ook in Hom glo!” 

[6] Hierop sê die skrifgeleerde niks meer nie, gaan na buite om te sien hoeveel skade die steeds groter wordende vuur al aangerig het. Maar omdat die stormwind voortdurend so hewig blaas, dat `n mens hom nouliks regop staande kan hou, en die bliksems ook bykans onafgebroke met luide gedonder deur die lug en die dik wolke flits, bly die skrifgeleerde met nog `n fariseër, wat hom begelei het, nie lank as toeskouer buite staan nie, maar keer baie gou weer terug na die saal en vertel die ander dat daar nie meer baie van die sinagoge te red sou wees nie, aangesien die vuur al te hewig geword het en mens in hierdie plek te min water en te min dapper mense het om dit te blus.  

[7] Die beter fariseër loop egter weer na My toe en sê: “Heer, U het gehoor wat ek aan ons skrifgeleerde oor U gesê het; daarop kan hy my geen steekhoudende antwoord gee nie en swyg dus liewer, maar gaan tog na buite om te sien of dit stellig nog die moeite sou loon om die sinagoge te blus en so ook nog enkele kosbaarhede te red. Daarmee het hy wel aangegee dat hy ook in U sou gaan glo, as U deur U wondermag die brand in die sinagoge sou blus en op die manier ook `n paar skatte sou red. Maar omdat die kwade vuur alles nou wel vinnig sal verteer en vernietig, sal hy nou by homself dink: “Daar is nóg met natuurlike nóg met wonderbaarlike middele iets meer te red, en dus bly ek by my ongeloof.” 

[8] Wat myself betref, dink en oordeel ek nou heel anders; want vir my is die twee tekens wat U hier gedoen het, voldoende, naamlik ten eerste die reiniging van die tien melaatses en ten tweede die genesing van die opperkneg, en ek glo dat U onweerlegbaar die Gesalfde van God is en dat niks ook daarom vir U onmoontlik is nie. En daarom glo ek dan ook dat U, as U dit sou wil, die storm sou kon laat bedaar en die vuur in ons sinagoge nog sou kon blus en red wat vir ons die mees noodsaaklike is om van te lewe! Majesteit en Heer, vergewe my as ek vroeër teenoor U gesondig het, en laat tenminste aan my sien dat U ook Heer oor die elemente en die groot natuur is!” 

[9] Ek sê: “Salig is jy, omdat jy glo, en Ek wil vir jou ook doen na gelang van jou geloof! Gaan daarom nou met My saam na buite, dan sal Ons sien wat egte geloof vermag!” 

[10] Daarop gaan Ek met die beter fariseër na buite en kyk met hom na die felle brand, wat reeds in die hele groot gebou woed, en Ek sê aan hom, terwyl hy sonder vrees of angs by My staan: “Dink jy en glo jy nou nog dat dit vir My moontlik sou wees om met één Woord die geweldige storm te bedaar, die brand te blus en daardeur tenminste jou besittings te red?” 

[11] Vol vertroue sê die fariseër: “Ja, Majesteit en Heer, nou eers glo ek dit heeltemal sonder enige twyfel! Spreek slegs één Woord, en daar sal onfeilbaar gebeur wat U wil!” 

[12] Ek sê: “Wel nou, dan sal dit gebeur soos wat jy glo!” 

[13] Toe Ek dit gesê het, gaan die storm skielik lê, en die brand in die sinagoge doof so volkome uit, dat daar in die hele groot gebou nie `n gloeiende vonkie meer te vinde was nie.  

[14] Hierop val die fariseër voor My op sy knieë en prys God se krag en mag in My hardop. 

[15] Maar Ek beveel hom om op te staan; want nou begin almal, wat deur angs en vrees na die groot saal gedryf was, na buite te kom, omdat hulle wel merk dat die storm geheel en al opgehou het en daar deur die venster ook niks meer te bespeur is van die brand in die sinagoge nie. 

[16] Toe die skrifgeleerde dit met die ander fariseërs merk en ook sien dat daar geen wolke aan die hemel was nie, sê hy: “Luister, dit is meer as wat selfs die mees wyse mens ooit kon gedroom het! Maar wat kan ons doen? As ons in die Galileër glo, sal die hele tempel ons weldra met gloeiende knuppels agterna sit - en as ons Hom nou nog nie glo nie, dan het ons die volk uit die hele wye omtrek teen ons. Dit sal nou moeilik word om die goue middeweg te vind en daarop voort te gaan. Maar laat ons môre verder daaroor praat. Bring ons nou lig, sodat ons onsself vinnig daarvan kan oortuig welke skade ons deur die brand gely het!” 

[17] Toe bring die herbergier ligte, wat uit was vervaardig was, en elkeen begewe hom na die sinagoge om te sien wat daar alles deur die vuur vernietig was. Die fariseërs ontdek baie gou dat die vuur `n groot verwoesting in hulle wonings aangerig het en begin hewig daaroor te kla; maar toe hulle in die woning van die beter, gelowige fariseër kom, waar Ek saam met hom is, staan almal dronkgeslaan toe hulle daar alles onbeskadig en in goeie orde aantref. 

In die beskadigde sinagoge 

77 Toe kom die skrifgeleerde na My toe en sê: “Heer, waarom het U ook nie ons wonings so beskerm soos hierdie hier nie?”  

[2] Ek sê: “Waarom het julle dan nie net so geglo soos hierdie een hier nie?” 

[3] Die skrifgeleerde sê: “Ons kan onsself tog nie tot geloof dwing nie! By `n volkome geloof hoort `n vaster oortuiging as wat ons van U kan hê. In hierdie tyd, waar dit wemel van allerlei towenaars en wonderdoeners, is dit moeilik - en veral vir `n ou skrifgeleerde - om tussen die vele op mekaar lykende verskynsels die waarheid te ontdek en dit dan sonder twyfel as sodanig aan te neem en sonder twyfel te glo!” 

[4] Ek sê: “Wie het dan hierdie metgesel van julle tot geloof gedwing, en hoe het hy tussen die vele valse verskynsels die waarheid ontdek? Kyk, dit sit nie in die verstand van die mens nie, maar in sy beter en meer opregte hart! 

[5] Julle het al baie lank geen gewetensaak meer daarvan gemaak om die mense op alle moontlike maniere te belieg en te bedrieg tot julle uiterlike wêreldse voordeel nie; slegs hy het dit nie gedoen nie, omdat hyself nog enige waarde heg aan God se gebooie en hulle nie so verdraai soos wat julle dit verdraai het nie. 

[6] Julle het in julle hart geen geloof en daarom ook geen lewenswaarheid meer nie, en daarom kan julle My nie herken en nie in My glo nie; want waar geen waarheid en geen lewe is nie, kan selfs die helderste waarheid en die lewe daarvan nie opgeneem word en `n blywende woning kry nie. 

[7] Waar daar egter nog enige waarheid en die lewe daarvan in die hart van `n mens woon, kry ook `n hoër waarheid maklik ruimte, wat dan die lewende geloof en die krag daarvan voortbring. En dit was by hierdie metgesel van julle die geval, en daarom het Ek dit ook laat gebeur soos hy glo. Dit is die rede van julle ongeloof en hardheid van julle hart, wat julle netso blind maak en hou as julle soortgenote oral in die hele land van die Judeërs. Nou het Ek gespreek en sal Ek weer na die herberg gaan.” 

[81 Na hierdie woorde van My weet die skrifgeleerde met sy aanhangers nie wat om te antwoord nie; en begelei deur die bekeerde fariseër, die herbergier en die geneesde opperkneg, begewe Ek My dadelik na die herberg, waar alle leerlinge nog aan tafel sit en met mekaar oor My leringe en dade spreek. 

[9] Die ander fariseërs en die skrifgeleerde deursoek met behulp van die ligte die sinagoge met verskeie bediendes van die herbergier, om te sien wat daar alles deur die brand verwoes was. Hulle kon dit ook die volgende dag gedoen het; maar aangesien hulle baie goud, silwer en nog ander skatte besit het, wat goed in die sinagoge versteek was, in verskillende hoeke en gate in die muur, wou hulle hulleself daarvan oortuig in hoeverre die vuur ook die verborge skatte al dan nie gespaar het. Toe hulle die hoeke en gate in die mure ywerig deursoek het en tog nog die een en ander onbeskadig aantref, begin hulle `n bietjie beter te voel; maar tog plaas hulle `n wag daar, teen `n goeie beloning, bestaande uit enkele knegte van die herbergier, sodat niemand iets van hulle sou steel en hulle nog armer sou maak as wat hulle nou meen om te wees nie.  

[10] Intussen was Ons met mekaar in gesprek oor baie dinge, wat nie hier weergegee hoef te word nie, omdat dit op die plekke waar dit voorgekom het, tog al meer as voldoende uiteengesit en verklaar is.  

[11] In die besonder word Ons reis van Jerigo tot in hierdie plek, duidelik en in die kort deur My leerlinge vertel, waarmee die fariseër, die herbergier, sy kneg en sy vrou en enkele van sy volwasse kinders hulle buitengewoon verbaas en die fariseër herhaaldelik hardop uitroep: “Nee, dit is eindeloos baie meer as wat nodig is om selfs `n klip siende te maak! En my metgeselle bly nog blind en probeer hulle armsalige wêreldse skatte veilig maak, terwyl die hoogste en ewig onverganklike skatte van die lewe hier in die grootste oorvloed op tafel kom. Maar wat kan iemand van ons doen, as die Heer van die lewe so dikwels tevergeefs die grootste tekens doen en die mense les gee wat maar net uit die hart en die mond van God kan kom? Helaas leef ek te midde van wolwe en moet ek met hulle saam huil, om nie deur hulle verskeur te word nie. Maar van nou af aan sal hulle my nie meer aan die huil kry nie; want nou weet ek goed wat ek sal doen!” 

[12] Terwyl Ons fariseër nog dergelike uitroepe maak, kom die skrifgeleerde ook, wat wil vertel dat die vuur nog `n aansienlik hoeveelheid skatte nie beskadig het nie.  

[13] Maar die fariseër staan dadelik teen hom op en sê: “Ek versoek jou hier om op hierdie heilige plek te swyg oor die verdoemenswaardigste vuil van die wêreld! Daardie vuil het die mense tot duiwels gemaak en hulle siele in die poel van die ewige dood gestort. Maar hier onder ons verblyf die Heer van die lewe, wat alle mag oor alles in die hemel en op aarde besit, en Hy het gekom om ons van die ou juk van die hel en die ewige dood te verlos deur Sy liefde, barmhartigheid en meer as groot erbarming, - en jy trag om die vuil van die hel in veiligheid te bring, sodat jy dan nog blinder, verstokter en dooier sal wees in jou siel as wat jy nou al is! Hier staan die poorte van die hemel wyd oop, en jy en jou ander metgeselle span julle in om die hel in stand te hou vir julleself. O, hoe moet die blindheid van julle siele en die verstoktheid van julle harte nie groot wees nie! 

[14] Vra julleself net af! Wie kan die Een wel wees, aan wie winde, storms, bliksems, vuur en alle ander elemente en kragte van die natuur gehoorsaam? Ek het Hom herken en is daardeur nou meer as gelukkig; waarom herken jy Hom nog nie, wat jou met die ligste ademtog van Sy almagtige wil kan vernietig of na die hel kan verstoot? Omdat jy met liggaam en siel aan die slegte vuil van die wêreld hang en dood en blind is in jou hart!” 

Die geestelike duisternis van die skrifgeleerde 

78 Toe die skrifgeleerde dit van die bekeerde fariseër gehoor het, word hy uiterlik gesien weliswaar wrewelig, maar innerlik begin hy tog na te dink en sê na `n rukkie: “Gelukkig diegene aan wie `n oop hart gegee is; aan my is dit tot nou toe nog nie gegee nie! Ek het die Skrif wel bestudeer en die waarheid gesoek - wat kan ek dan daaraan doen dat ek haar nie kon gevind het nie? Waarvoor het dit sin as ek lees: “God het met Abraham, Isak en Jakob en met nog vele ander so en so gespreek en het Hom deur Moses en die ander profete aan die mense geopenbaar?” Waarom het Hy dan nie met my en vele ander mense soos ek gespreek nie? Is ek dalk minder mens as diegene met wie God gespreek en aan wie Hy Hom geopenbaar het? 

[2] Eers nou het daar weer `n Mens onder ons opgestaan, wat ons weer opnuut toon dat die Skrif nie louter deur heerssugtige mense bedink en `n versinde fabel is nie, en dat daar `n God bestaan aan wie alle hemele en alle magte en kragte van die natuur onderworpe is. En daarom is dit nou ook die oomblik om na te dink en te ondersoek hoe en waarom God nou weer `n mens opgewek het, wat ons deur dade en woorde toon dat die Skrif waarheid en geen fabel is nie. 

[3] Ek het nie deur my eie wil en my eie krag mens geword nie, maar deur `n ondeurgrondelike wil en die netso ondeurgrondelike krag en mag daarvan. Kan ek dalk iets daaraan doen as hierdie krag en mag my nie so gelei het, dat ek nooit aan hulle bestaan kon getwyfel het nie? Laat my nou dus nadink, om in myself dieselfde weg te vind waarlangs die aloue waarheid opnuut herkenbaar sal word; spreek daarna eers met my!” 

[4] Daarop sê die bekeerde fariseër: “Hoe groot moet iemand se blindheid van sy hart en verstand nie wees nie, as hy by sulke verskynsels en veral by sulke lesse nog wil nadink en noukeurig wil oorweeg óf en hoe God daartoe gebring kan word om die mense van hierdie aarde in hierdie tyd weer `n keer `n teken te gee van Sy almagtige bestaan, en of daardie teken wel ten volle waaragtig is. O Majesteit en Heer vol suiwer goddelike krag, wees ook die blindes en verstoktes barmhartig en betoon medelye!” 

[5] Ek sê: “Vriend, hou jou maar nie daarmee besig nie; want op hierdie wêreld het alles sy tyd! In die siel van jou metgesel sit nog te veel goud en silwer van hierdie wêreld, en daarin kan die ryk van God nie so maklik `n plek kry as by mense wie se siele nie deur die Mammon van hierdie wêreld verhard en blind geword het nie. Hy skuif die skuld op God, dat Hy hom sou verontagsaam het - maar hy bedink nie dat ook hy baie betekenisvolle waarskuwings van God gekry het nie, wat vir hom tot `n groot lig vir sy siel kon geword het as dit nie reeds van kindsbeen af aan met allerlei begeerte na goud en silwer gevul was nie. 

[6] Hy was destyds al in die tempel, toe die onmiskenbare wonderwerk plaasgevind het met die hoëpriester Sagaria, wat hulle tussen die altaar en die allerheiligste verwurg het, omdat hy die groot misbruik en die bedrieërye van die heerssugtige fariseërs en hulle troue aanhangers begin te hekel het en af te skaf. Hy was ook in die tempel toe Simeon en die ou Anna geleef het en hy het hulle woorde gehoor; hy was ook nog in die tempel toe Ek as twaalfjarige seun die absoluut onmiskenbare tekens gegee het van die Gees wat in My woon, en hy het Johannes, die boeteprediker in die woestyn geken, wat `n seun was van Sagaria en die ou, vrome Elisabeth. 

[7] Vanweë louter goud en silwer herken hy nie die lig uit die hemele nie, hoewel dit vir duisende regstreeks vir die gryp lê. Hy dink wel baie na met sy verstand - maar wat het `n siel, waarvan die hart deur louter Mammon verhard en verduister is, voor nut van sulke denke, wat lyk soos `n vlugtige dwaallig, wat weliswaar soos `n bliksemflits die nag vir `n oomblik verlig, maar dadelik daarna `n baie diepere duisternis tot gevolg het as wat die aardbodem voorheen bedek het?   

[8] Waarlik sê Ek vir julle: As `n dergelike verstandelike lig in die mens al die suiwerste duisternis is, hoe diep duister moet die eintlike nag van die hart en van die siel self dan nie wees nie! Laat jy maar hierdie skrifgeleerde die ryk van God met sy dwaallig soek; hoe langer hy dit op die manier sal soek, des te minder sal hy dit vind! So lank hy sy hart en daardeur ook sy siel nie volkome vry kan maak van die Mammon nie, sal hy ook nie God se ryk binnegaan nie. 

[9] Sy woorde lyk soos die van `n blinde wat vir God ook `n deel die skuld wil gee dat hy blind is en kan nie begryp dat ander mense kan sien nie, aangesien hyself immers niks sien nie. By iemand wat liggaamlik blind is, is dergelike woorde egter te verontskuldig as hy homself nie moedswillig blind gemaak het nie; maar by iemand wat blind is in sy siel, is dergelike woorde nie te verontskuldig nie, aangesien hy netsoos vele ander al lankal siende kon geword het, as hy die middele wat vir hom welbekend is, getrou daarvoor sou gebruik het. - Maar Ons sal dit nou laat rus; môre is daar ook nog tyd om te praat oor die middele waarmee die innerlike lig bereik kan word. Die vier uur wat Ons vannag nog oor het, sal Ons bestee aan die rus van Ons liggaam!” 

[10] Die herbergier vra onmiddellik of Ek na `n eie slaapvertrek wil gaan. 

[11] Ek sê: “Ons bly hier aan tafel; want die meeste van My leerlinge slaap tog al hier en die lampe begin uit te gaan.” 

[12] Daarmee was die herbergier tevrede.  

[13] Die fariseër wil ook by Ons bly; maar die skrifgeleerde sê aan hom: “Kom maar saam met my na jou woning, wat ongedeerd gebly het; ek sal vannag by jou verblyf en nog oor baie dinge met jou praat!” 

[14] Die fariseër sê: “Baie goed, - maar met die bespreking sal dit die res van die nag nie baie meer word nie; want ook my ooglede begin swaar te word!” 

[15] Die skrifgeleerde sê: “Nou, nou, dit maak nie saak nie; laat ons tog maar gaan en rus! Miskien staan ons `n goeie droom te wagte, wat ons meer te sê het as wat ons vir mekaar te vertel het; want ek het by sulke opwindende geleenthede altyd nog baie wonderlike drome gehad en sal hierdie keer ook verseker nie daarvan verskoon bly nie.” 

[16] Met die woorde gaan die twee weg en neem hulle nagrus. 

Die droom van die skrifgeleerde 

79 Toe die son in die môre al bo die berge uitkom en Ek en die leerlinge, netsoos gewoonlik, reeds buite was, ontwaak ook die fariseër en die skrifgeleerde; hulle was hulleself volgens die streng gebruik van die Judeërs en die fariseër vra toe aan die skrifgeleerde of hy dalk `n droom gehad het. 

[2] Daarop sê die skrifgeleerde: “Ja, vriend, netsoos ek jou gesê het voordat ons gaan rus het; maar ek het maar net dwase dinge deurmekaar gedroom. 

[3] Luister! Ek bevind my tussen hoë berge, en waar ek ook kyk, oral sien ek net goud- en silwermyne; en ek sien `n hele boel mynwerkers, wat die metale in groot klompe uit die berge haal. Toe ek daardie metaal egter in so `n enorm groot hoeveelheid voor my sien, begin dit Elke waarde vir my te verloor, en toe die mynwerkers steeds maar meer van daardie metaal bo die grond bring word ek bang, en ek begin `n uitweg te soek. Maar waar ek ook heengaan om daarvandaan weg te kom, steeds was die weg sodanig met die grootste klompe goud en silwer versper dat dit onmoontlik was om daar ooit oorheen te kom en `n uitweg te vind. 

[4] Toe wend ek my in my groot angs en byna volslae vertwyfeling tot `n mynwerker wat in my omgewing gestaan het, en ek vra hom om my `n weg uit die goud- en silwerkloof te toon.  

[5] Maar op heel growwe toon brul hy my toe: “Daar bestaan geen uitweg hier nie! Wie eenmaal in hierdie kloof verdwaal geraak het, kom nie meer daaruit nie; want ons sien dadelik wanneer iemand hier by ons beland en versper hom dan die weg na buite, sodra hy ons skatte gaan bewonder het. In hierdie kloof het al buitengewoon baie magtiges en grotes van die aarde hulle ondergang gevind, en jy sal nie een van die laastes wees nie!” 

[6] Na hierdie baie dreigende woorde van die growwe mynwerker, wat toe dadelik van my af wegloop, bereik my vrees en angs hulle hoogtepunt, sodat ek daardeur totaal bewusteloos op die grond val en in die bedenklike toestand in my droom andermaal in `n nuwe droom beland. 

[7] Toe kom daar `n man na my toe wat my op ernstige toon vra wat ek daar doen. 

[8] Ek sê: “Waarom vra jy my dit - ek weet nie eers wanneer, hoe en waarom ek hier gekom het nie. Ek het dit immers nooit gewil nie en tog bevind ek my hier.” 

[9] Daarop verdwyn die man en spoedig daarna sien ek `n boosaardige dier op my afkom. Toe raak ek in `n nog groter angs. Maar ek sien `n bliksem uit die hemel kom wat daardie boosaardige dier tref, waarvan ek jou die gestalte nie kan beskryf nie. Dit begin te kronkel en te steier en weldra stort dit in `n diep afgrond, en ek begin meer op my gemak te voel. 

[10] Ek staan op en haas my van die plek na `n plek toe, wat taamlik ver van my weg lê en vriendelik en uitnodigend daaruit sien. Baie gou kom ek in die omgewing van daardie plek. Ek sien baie sierlike tuine daar, waar `n groot aantal van allerlei vrugtebome staan wat ek nie ken nie en waarvan die takke vol hang met die mees buitengewone vrugte. 

[11] In een van die tuine sien ek ook vroue en meisies met `n groot skoonheid, en ek begin sin te kry om met hulle te praat. Maar my lus was ook vinnig weer oor; want toe die meisies en die vroue my sien, begin hulle te skreeu en hulle vlug voor my weg. 

[12] Ek dink by myself:”Waarom is dit tog so?” 

[13] Toe hoor ek `n stem vanuit `n verborge hoek: “Dit is ons vyand! Vlug vir hom, sodat hy ons nie ook hier van ons besittings, ons kuisheid en onskuld beroof nie! Julle, ons manne, gryp hom en bind hom vas en werp hom in `n kerker waar paddas en slange bly!” 

[14] Toe ek dit hoor, begin ek te vlug oor klippe en stoppels; uiteindelik val ek van vermoeidheid op die grond en daarna word ek wakker. 

[15] Werklik, dit was tog wel `n dwase en slegte droom, en ek is nog heeltemal nat oor my hele lyf van die angssweet!  

[16] Wat dink jy nou, vriend, van hierdie nare, onsinnige droom?” 

Die fariseër verklaar die droom 

80 Die fariseër sê: “Vriend, hierdie droom wat jy my nou vertel het, lyk my nie so naar en onsinnig te wees as wat jy dink nie, en het na my mening `n baie diepe lewensbetekenis vir jou, wat ek vir jou in `n paar woorde sou kan duidelik maak!” 

[2] Die skrifgeleerde sê: “Doen dit dan; ek wil baie graag na jou luister!” 

[3] Die fariseër vervolg: “Luister! Die goud- en silwerkloof, wat jou so beangstig het en waaruit jy geen uitweg meer kan vind nie, toon die toestand van jou siel wat met louter begeerte na goud bepantser is en wat ondanks al haar dink en soek geen uitweg uit die toestand meer kan vind na die vrye ruimte van die suiwer en lewende waarheid vanuit God nie. Die mynwerkers, wat jy die genoemde metale in groot klompe uit die berge sien haal het is jou eie onversadigbare begeerte na dergelike aardse skatte. En die mynwerker wat aan jou gesê het dat daar geen weg meer uit die kloof lei nie en wat jou ook nie sagsinnig vertel dat jy sekerlik ten gronde sou gaan nie, is jou eie gewete wat jou - as te ware vir die laaste keer - baie ernstig vermaan, omdat jy geen ag meer slaan op sy sagter vermanende stem nie. 

[4] Hierop word jy so bang en angstig, dat jy bewusteloos op die grond val. Dit is `n teken vir jou, wat jy na my mening as volg moet begryp: Omdat jy jou begeerte begin te verag en te ontvlug en daardeur jou siel van haar pantser ontdaan het, het jy jou ou liefde en derhalwe ook jou materiële lewe opgegee en val jy as te ware dood op die grond. En omdat jy dit gedoen het, ontluik daar in jou baie vinnig `n ander en reeds vryer lewe. 

[5] Die man wat toe baie gou na jou toe kom en jou `n heel belangrike vraag stel, wat jy nie kon beantwoord nie, was alweer jou gewete, jou gees van die anderkant uit God. Toe hy van jou weggaan, sien jy onmiddellik `n boosaardige dier, wat niks anders was as jou ou begeerte nie, wat jou ondanks die reeds vryer toestand van jou siel in jou gemoed agtervolg. Maar omdat jy nou `n afsku het van jou ou sonde, is selfs die herinnering daaraan vir jou weersinwekkend en veragtelik, en jy doen moeite om daardie boosaardige dier te ontvlug, sodat dit jou nie opnuut gryp en jou te gronde rig en doodmaak nie. So `n geregverdigde vrees van jou vir jou kwaadaardige dier word deur die hemel gesien en hierdie stuur `n bliksemstraal van die lewende waarheid uit God. Dit raak jou boosaardige dier so goed, dat dit daarna nog wel `n rukkie steier en kronkel, maar ten slotte tog in die afgrond stort en nie meer in jou siel te voorskyn kom nie. 

[6] Nou vertoon daar aan jou, nog vanaf `n groot afstand, `n aangename plek, waardeur jy jou heeltemal op jou gemak begin te voel. Jy haas jou na daardie dorp en na die baie mooi tuine daar in die omgewing, wat ryk is aan buitengewone vrugtebome en vrugte. Die gerieflike plek is die in jou hart teruggekeerde rus, en die tuine stel die nuwe waarhede uit God voor, waaraan jy baie genoeë beleef. Maar omdat dit nie jou eiendom is nie, omdat jy nog nie daarvolgens handel nie, sien jy dit as te ware nog buite jouself, en die vrugte durf jy nie gryp nie.  

[7] In één tuin sien jy ook baie mooi vroue en meisies, waarmee jy graag sou wou praat en nader wou kennis maak. Maar wanneer hulle, wat die diepste lewende waarhede is, jou as `n suiwer, uiterlike verstandsmens in die oog kry, vlug hulle van jou af weg en jy dink: “Waarom wil hulle my eintlik nie, waarom vlug hulle van my weg?” Dan ontwaak jou gewete weer en die laat jou sien hoe arm jy is aan werke van liefde tot God en jou naaste, en hoeveel onreg, wat jy die arme weduwees en wese aangedoen het, jy nog moet goed maak - waarvoor jou verstand egter nog terugdeins. 

[81 Dan sê jou gewete opnuut: “Gryp hom en bind hom vas - waarmee jou uiterlike verstand bedoel word - en werp hom in `n donker kerker, waar slange en paddas verblyf! “Dit wil met ander woorde soveel sê as: Neem self jou wêreldse verstand gevange met behulp van jou lewende geloof in God en Sy tot ons gekome Gesalfde, en verban dit en gee dit terug aan die donker wêreld en haar giftige sorg; want uit die Woord van God moet `n nuwe en suiwer geestelike verstand ontstaan, anders kan jy die plek van die ware, troosryke sielerus nie binnegaan nie. 

[9] Dan skrik jy ewenwel opnuut, omdat jy dink dat jy in jou uiterlike verstand jou hele lewe besit, en daarom vlug jy nog `n rukkie oor harde en dooie stoppels en klippe des aanstoot. Die stoppels en klippe is die dwaashede van die wêreldse wysheid, wat jou moeg maak en opnuut laat val. Heil jou, as jy deur hierdie val net so wakker word in die gees van die volle waarheid uit God, as wat jy nou uit jou goeie en vir jou baie betekenisvolle droom weer in die aardse liggaamlike lewe ontwaak is! 

[10] Kyk, so het ek die betekenis van jou droom gesien en dit ook sonder enige terughoudendheid aan jou meegedeel! Maar as ek die goeie gevoel het, het die uitleg nie heeltemal uit myself voortgekom nie; want ek het duidelik die idee dat `n hoër Gees my die woorde in my hart en mond gelê het. En ek glo ook dat die Gees van die Een vir wie die kragte van die hemele en alle elemente van hierdie aarde gehoorsaam - netsoos ons gesien het - jou in die droomtoestand laat kom het. 

[11] Maar tog kan jy nou glo wat jy wil. Ek het gespreek en sal nou ook dadelik die groot Heer gaan opsoek en sien wat Hy doen; maar jy kan nou doen wat jy wil!” 

[12] Die skrifgeleerde, wat baie verbaas was oor hierdie droomuitleg, sê: “Luister, ek sal doen wat jy doen - laat ons dus gaan!” 

Die twee tempeldienare soek die Heer 

81 Toe die twee uit die huis na buite kom, sien hulle die plek waar die groot brand gewoed het, en hoe hulle metgeselle besig was om hulle skatte wat nog nie deur die vuur vernietig was nie, bymekaar te bring en na `n goeie bewaarplek te neem. 

[2] Eén van hulle roep die skrifgeleerde toe (`n tempeldienaar): “Maak jy jou gladnie besorg oor dit wat van jou is nie?” 

[3] Die skrifgeleerde sê: “Wat uiteindelik van my is, sal ek nog vroeg genoeg kry; en as daar van myne niks meer te vinde is nie, dan sal ek ook nie daaroor treur nie. Gaan julle maar aan om vir die dood te werk; ek gaan nou werk vir die lewe soek!” 

[4] Met die woorde loop die twee verder. 

[5] Die ander fariseërs sê onder mekaar: “Het die Galileër ons enigste skrifgeleerde dalk ook al gek gemaak?” 

[6] Maar die let nie op hulle nie en gaan met die geheel bekeerde fariseër na die herberg om daar met My te kan spreek. Maar Ek was nog buite met My leerlinge, en dus nie in die herberg nie. 

[7] Toe die twee sien dat Ek nie daar was nie, vra hulle aan die herbergier, wat besig was om die groot eettafel gereed te kry, waar Ek was en of Ek die dorp dalk al verlaat het.  

[8] Die herbergier sê: “Die Heer van die lewe het nog nie weggegaan nie! Hy is êrens buite met Sy leerlinge; maar waar, dit kan ek julle nie sê nie, omdat Hy al hierdie saal verlaat het, voordat ek wakker geword het. Maar enkele van Sy leerlinge het reistasse by hulle, wat ek nog in bewaring het, en dit is `n teken dat die Heer hierdie plek nog nie verlaat het nie; en ek dink dat Hy gou sal terugkom, aangesien die oggendmaal weldra heeltemal gereed sal staan - wat Hy sekerlik weet. Maar gaan na buite om Hom op te soek; want dit loon wel die moeite om die Heer van die lewe op te soek! Ek sal dit self doen, sodra ek hierdie tafel gereed het. My geneesde opperkneg het alreeds gegaan.” 

[9] Die fariseër sê: “Wat doen die tien geneesdes eintlik? Is hulle nog hier, of het hulle al verder gereis?” 

[10] Die herbergier sê: “O, hulle het by die aanbreek van die dag al verder gereis! Waarheen, dit sal die Heer ook wel die beste weet!” 

[11] Na hierdie woorde verlaat die twee meteens die saal en gaan op weg in die hoop om My êrens te vind. Hulle loop deur die markplek en vra nou eers die een en dan weer `n ander of hulle My dalk gesien het; maar geeneen kan vir hulle iets sê nie. 

[12] Aan die einde van die markplek kom hulle `n arm vaderlose kind teë. Aan daardie kind vra hulle ook of sy My dalk êrens gesien het, in geselskap van verskeie manne. 

[13] Die kind sê: “O, ja! Daar op die heuwel, in die rigting van Kana, sit die onbekende manne - en Een van hulle moet iets hoogs wees, want Hy het my oë skielik genees! Julle weet immers dat ek vanaf my geboorte heeltemal blind was en hoe my moeder my elke dag voor die poort van die markplek gesit het, om `n aalmoes van die mense te bedel!” 

[14] Die twee gee die kind ryklik geld en laat haar nou vol blydskap na haar moeder gaan, wat die kind baie gou sien, haar heel verbaas tegemoet hardloop en alles wil weet. 

[15] Die twee loop egter vinnig na die heuwel en bereik Ons juis op die oomblik dat Ons van die grond af opstaan om na die herberg terug te keer. 

[16] Toe hulle by Ons aankom, begroet hulle My baie vriendelik en vra My of hulle in My nabyheid mag kom. 

[17] Ek sê: “As julle dit wil, bly dan! Ons sal Ons nou langs `n ander weg na die herberg begewe en nie deur die markplek gaan nie. Want Ek het die blinde meisie siende gemaak; sy sal dit nou saam met haar moeder aan elkeen vertel, en as Ons nou deur die plek sou gaan, sou die volk hulle om Ons verdring om My te sien en te prys, wat Ek nou wil voorkom. Laat ons dus gaan!” 

[18] Na hierdie woorde van My verlaat Ons vinnig die heuwel en begeef Ons langs `n klein omweg so vinnig moontlik na die herberg. 

[19] Toe Ons die saal binnekom, wil die herbergier juis ook na My op soek gaan, aangesien hy gereed was met die dek van die tafel. Omdat Ons net voor hom daar aankom, vra hy My om vergewing vir die feit dat hy so traag was. Maar Ek stel hom gerus en sê dat hy nou die oggendmaal op die tafel moes laat plaas, wat dan ook onmiddellik gebeur. Ons gaan aan tafel en neem die goed toebereide maal welgemoed tot Ons. 

[20] Tydens die maaltyd word daar ook oor die genesing van die blinde meisie gespreek, waaroor die herbergier hom baie verbaas en iemand dadelik na die arm meisie en haar moeder wou stuur. Maar Ek raai hom aan om dit voorlopig agterweë te laat, vanweë die opsien wat dit sou baar; maar as Ek uit die dorp uit sou weg wees, sou daar nog tyd genoeg wees om aan die armes te dink. En dit doen die herbergier.  

Die wynwonder en die gevolge daarvan 

82 Toe die herbergier van My hoor dat Ek die dorp weldra wil verlaat, word hy verdrietig en sê: “O Majesteit en Heer, U sal ons dorp vandag tog nie verlaat nie?” 

[2] Ek sê: “Vriend, daar is nog baie blindes en dowes van hart en van siel; Ek moet ook by hulle kom en hulle help. Soos dit julle goed gedoen het, toe Ek by julle kom, so sal dit nog vele goed doen as Ek na hulle toe sal kom. Maar Ek sal tog nog enkele ure in jou huis bly; en in die tyd sal Ons nog oor die een en ander kan spreek. Maar laat nou nog `n vars, suiwer wyn op Ons tafel sit!” 

[3] Die herbergier sê: “O Majesteit en Heer, `n wyn, wat redelik vars, suiwer en goed is, het ek in al my kelders nie! Wat moet ek nou doen?” 

[4] Ek sê: “Gaan maar na die kelder wat hom onder hierdie saal bevind, daar sal jy wel bietjie wyn vind!” 

[5] Die herbergier sê: “O Majesteit en Heer, hier onder hierdie saal is wel `n ou kelder; maar daar is maar net ou, bykans onbruikbare keldergerei soos wynsakke, kruike en nog ander vate. Maar wyn is daar absoluut nie te vinde nie!” 

[6] Ek sê: “Jy moet juis uit dié kelder wyn vir Ons haal, sodat jy en almal wat hier in jou huis is, nog meer as tot nou toe sal merk dat geen enkele Esseen ooit in staat is om dergelike dinge te doen nie, soos wat die skrifgeleerde nog by homself dink!” 

[7] Hierop sê die herbergier: “O Majesteit en Heer, behalwe ons skrifkenner dink nou vas en seker niemand in my hele huis dit meer nie! Ek glo dat die volheid van God se Gees liggaamlik in U woon! U wil is Sy wil en U Woord is Sy Woord, en daarom is alles wat U sê `n ewige waarheid, lig, liefde, lewe en netso goed as `n volbragte taak. En so glo ek dan ook dat daar in die ou kelder wyn is, en wel van die allerbeste soort!”   

[8] Ek sê: “Gaan dan na benede en bring dit vir Ons!” 

[9] Hierop neem die herbergier twee groot kraffies, soos die opperkneg, gaan na die genoemde kelder en tref daar tot hulle groot verbasing alle ou sakke, ongeveer honderd en vyftig stuks, alle kruike en ander vate, wat nou in goeie toestand verkeer, vol met die beste wyn. Albei van hulle proe die wyn en vind dit buitengewoon goed en heerlik van smaak. Hulle vul die vier saamgeneemde kraffies, bring die wyn na die tafel en vul Ons bekers, wat al leeg was. 

[10] Die fariseër was die eerste wat sy beker tot die laaste druppel leeg drink en daarna aan sy metgesel, wat nie so goed wyn wou te drink wat dalk wel betoor was nie, sê: “Jy moet die wyn ook probeer, sodat ook jy kan insien dat die geloofsbelydenis van ons herbergier waar is!”  

[11] Toe neem die skrifgeleerde ook sy beker, begin die wyn te proe, en omdat dit vir hom maar al te goed smaak, drink ook hy sy beker tot die laaste druppel leeg. 

[12] Toe hy sy beker heeltemal leeg gedrink het, sê hy (die skrifgeleerde):”Werklik, dit is een van die tekens wat hom op geen enkele natuurlike manier laat verklaar nie! Om allerlei soorte siekes enkel deur `n meer as vaste geloof en `n onbuigsame wil te genees, wat volgens ou sages en oorlewerings al onder die mense bestaan het; want daar is, al is dit ook sporadies, hier en daar nog geheel en al onbedorwe mense, wat `n meer as groot en netso sterk lewenskrag besit. As sulke mense met hulle geloof en wil op `n sieke wil inwerk, word die sieke as te ware deurdring en vervul van `n stroom lewensvuur en kan in één oomblik gesond word; oor dergelike genesings weet mens baie uit die ou geskrifte van byna al ons bekende volkere. So weet mens ook dat daar mense bestaan het wat na gelang hulle goeie of kwade goeddunke by `n klaarligte dag allerlei dinge kan toor en ook ander dinge kan doen, wat vir `n natuurlike mens wonderbaarlik moes voorkom. Maar ou, leë wynsakke en ander vate slegs deur die wil ten eerste in `n bruikbare staat te bring en hulle vervolgens ook met die suiwerste, beste wyn te vul, dit is iets waarvan geen enkele van alle kronieke en ou sages iets oor vertel nie. Dit beskou ek dan ook as `n bomenslike teken, wat sonder `n groot oorvloed aan egte goddelike krag nie tot stand gebring sou kan word nie - en nou begin ook ek te glo dat U werklik die Gesalfde van God is!” 

[13] Ek sê:”Daaraan doen jy goed, as jy dit glo; diegene wat in hulle geloof “Majesteit, Majesteit en Heer” aan My sal sê, sal My ryk van die lewe egter nie geheel en al binnegaan nie, maar alleen diegene wat volgens My leer sal handel en lewe. Want My woorde is lewe en goddelike krag, as hulle inderdaad deur `n mens uitgevoer word; maar by mense wat die woorde wel hoor en hulle ook in hulle herinnering bewaar, maar nie daarvolgens handel en lewe nie, het geen nut vir die ewige lewe van hulle siel nie, - maar dit sal daarenteen vir hulle tot `n oordeel wees, wat die ander dood in die ander lewe is. Ek het dit nou vir julle gesê, sodat niemand hom kan verontskuldig dat hy dit nie sou geweet het nie!” 

[14] Daarop sê die skrifgeleerde: “Majesteit en Heer, om dit te glo is vir ons nie moeilik nie en ons is deur die tekens wat U hier gedoen het, volkome daarvan oortuig dat U woorde die volle waarheid is; maar hoe sal diegene van die waarheid oortuig word, wat U leer van ons sal hoor en vir wie ons geen tekens sal kan doen as definitiewe bevestiging van die waarheid wat U leer bevat nie?” 

Oor die boom van die lewe en die boom van die kennis 

83 Ek sê: “Ten eerste bly die waarheid ook sonder tekens een en dieselfde waarheid, en wie daarvolgens sal lewe en handel, sal diep van binne daarvan bewus word, dat My leer `n goddelike en geen menslike Woord is nie. 

[2] Ten tweede sal hulle wat My leer oor die ryk van God in die mens aan ander sal oordra en nie maar net leraars wees nie, maar ook self My wil doen wat duidelik in My leer besluit lê, ook in staat wees om in My Naam tekens te doen, en nog groter as Ekself.  

[3] Maar slegs as leraars en nie as mense wat self My leer toepas nie, sal hulle nie in staat wees om tekens te doen nie; want die krag om tekens te doen gaan nie van die verstand uit nie, maar van die lewende geloof en die vaste wil tot handeling. Want die verstand van die harsings is `n dooie wêreldse lig van die mens, wat nooit in die mees innerlike gebiede van die gees en sy krag kan deurdring nie; maar die lewende geloof in die hart is die ware lewenslig van die siel, wat in haar die gees wek en daarvoor sorg dat dit die hele mens deurdring. En as die mens van die gees deurdring is, dan is hy ook deurdring van die alvermoënde krag daarvan; en wat die lewende gees wil, wat dan met die siel één wese vorm, dit gebeur, en die wil is dan al `n volbringde werk. 

[4] Daarom staan daar ook in die Skrif dat God twee bome in die tuin van die lewe geplaas het: `n Boom van die lewe en `n boom van die kennis, en aan die mens gesê het: “As jy slegs die vrugte van die boom van die lewe eet, sal jy ook lewe; maar as jy ook van die vrugte van die boom van die kennis sal eet, voordat dit deur My vir jou geseën word, dan sal die dood oor jou kom en sal jy sterf!” 

[5] Maar die mens laat hom, aangesien hy `n geheel vrye wil het, deur die slang van sy begeerte verlei en eet van die boom van die kennis, nog voordat dit deur die rypheid van die geloof in die hart van die mens geseën was, dit wil sê: Hy begin met sy natuurlike verstand die Gees van God en so die gees van die lewe met sy natuurlike verstand te soek en te deurgrond. Die gevolg daarvan was, dat hy hom daardeur maar net steeds meer van God verwyder het, in plaas van om Hom steeds meer te nader. En dit was reeds die dood, dit wil sê die geestelike dood van die mens, en die hele mens word kragteloos en verloor die heerskappy oor alle dinge in die natuurlike wêreld, en word gedwing om met behulp van die swak skynsel van sy harsingverstand deur eie arbeid in die sweet van sy aangesig in fisieke en nog meer in geestelike opsig sy voedende brood te verwerf. 

[6] En kyk, die mense het hulle tot nou toe sover van God en dus ook van die ware innerlike lewe verwyder, dat hulle byna gladnie meer in `n God glo nie en dus ook nie aan `n voortlewe van die siel nadat die liggaam weggeval het nie. En diegene wat nog meganies glo in `n God of in blinde bygeloof het in vele gode, netsoos die heidene, stel hulle vir God of die gode so eindeloos ver van hulle verwyderd voor, dat dit vir hulle ten slotte onmoontlik begin te lyk dat `n mens die God, van wie hulle glo dat die so eindeloos ver van hom verwyder is, ooit sou kan nader. 

[7] En noudat God Self in alle volheid van Sy ewige mag en krag en met al Sy Liefde en Wysheid liggaamlik na die mense toe gekom het, sien hulle dit nie en beskou dit in hulle groot blindheid en domheid as onmoontlik, terwyl alle dinge tog by God moontlik is. En omdat Hy Homself nou met `n liggaamlike mond en nie met bliksem en donder openbaar nie, beskou hulle nou God Self as `n godslasteraar en `n boosaardige opruier van die volk teen God en teen die konings van die wêreld, wat hulleself as gode beskou en hulle ook as sodanig deur die mense laat eer. 

[8] En kyk, dit is alles die gevolg van die feit dat alle mense liewer die dooie vrug van die boom van die kennis geëet het as die lewende en lewegewende vrug van die boom van die lewe.” 

“Adam, waar is jy?” - `n Belangrike vraag 

84 (Die Heer): “Die vraag wat God aan Adam gestel het toe hy alreeds van die verbode vrug geëet het, naamlik: “Adam (of: mens), waar is jy?” duur nog steeds voort en sal ook voortduur tot aan die einde van hierdie wêreld, solank daar mense sal bestaan wat liewer van die boom van die kennis as van die boom van die lewe sal eet. 

[2] Want die mens wat van die boom van die kennis eet, raak God, homself en sy innerlike lewe maar al te gou kwyt, en hy weet nie meer wie hy is, waarom hy bestaan en wat daar van hom moet word nie. Dan raak sy siel vol angs en vrees en soek op haar vraag: “Mens, waar is jy?” die rusgewende en troostende antwoord in die harsingverstand van haar liggaam. Maar steeds kom die troostelose antwoord dan: “Jy is in die oordeel, wat die egte dood van die siel is! Verwerf jou brood in die sweet van jou aanskyn!”  

[3] Wat moet die siel eintlik in die verstand vind? Niks anders as beelde van hierdie wêreld nie, wat hulle in die verstand bevind; en die beelde staan almal baie verder af van wat van die gees en van die lewe is, as die siel self. As die siel nie die gees van die lewe uit God herken nie, wat steeds die naaste by haar staan, hoe sal sy dan in die verstand van haar liggaamlike hoof die gees van die lewe uit God herken, wat in die afbeeldings van die wêreld dikwels eindeloos baie verder van haar af staan? 

[4] Uit hierdie algehele onjuistheid kom dan noodsaaklikerwys vanself `n nog groter onjuistheid voort, waar die siel haarself die wese van God dan steeds verder weg en onbereikbaarder voorstel, en wel net vir so lank, totdat sy dit uiteindelik geheel en al kwytraak en vervolgens tot genotsug of skaamteloosheid oorgaan. 

[5] In hierdie toestand, waarin die meeste priesters van allerlei soorte hulleself nou bevind, en nou veral die fariseërs, die oudstes en skrifgeleerdes en die vorste en konings, saam met hulle groot aanhang, ken die siel geen waarheid meer nie. Die leuens is vir haar net soveel en nog meer werd as die suiwerste waarheid, as hulle maar enige aardse voordeel daaruit kan haal; en as een of ander waarheid haar daarin belemmer, dan word sy vyandiggesind en vlug daarvoor weg of vervolg die te vuur en te swaard.  

[6] As die siel haar in `n dergelike toestand bevind, bestaan daar vir haar ook geen sonde meer nie, en `n mens wat kan beskik oor enige wêreldse mag, doen dan wat hy goeddunk en wat sy sinne vlei; en wee die regverdige of iemand wat hom in die lewenswaarheid bevind, wat na so `n magtige toe sou gaan en aan hom sou sê: “Waarom is jy `n vyand van die waarheid en waarom bedryf jy die mees ten hemel skreiende onregverdigheid onder die mense, wat op hierdie aarde niks minder is as jy is nie, blinde dwaas?” 

[7] Kyk nou eers in die wêreld om julle heen, of dit nie oral so gestel is nie! En waardeur kom dit? Ek sê vir julle: Deur niks anders as die steeds toenemende eet van die boom van die kennis nie! 

[8] Ek het nou Self liggaamlik in hierdie wêreld gekom na die mense, wat hulle te ver van die ware doel van die lewe afgekeer het, en vra hulle nogmaals: “Adam, waar is jy?”; en niemand kan My sê waar en wie hy is nie. En Ek toon hulle nou opnuut die boom van die lewe en spoor hulle aan om die vrugte daarvan te eet en hulle daarmee te versadig. 

[9] Waarlik sê Ek vir julle: Wie van die boom van die lewe sal eet, sal ook tot die ware lewe van die gees uit My kom, en hy sal nooit meer honger en lus hê om van die boom van die dood te eet nie! Want wie hom eenmaal in die lewe van die gees uit My bevind, bevind hom ook in alle wysheid daarvan; en daardeur word die boom van die kennis eers geseën en sal die siel in één oomblik meer te wete kom as wanneer sy met haar uiterlike en ydele verstand duisend jaar lank ondersoek verrig. 

[10] As julle jul nou in die toestand van die ware lewe sal bevind, sal julle in My Naam ook tekens kan doen en op die manier elkeen `n getuienis kan gee van die waarheid van My leer, as dit nodig sal wees. - Het jy, skrifgeleerde vriend, dit nou goed begryp?” 

Die Heer spreek oor Sy menswording 

85 Die skrifgeleerde sê: “Ja, Majesteit en Heer; maar ek staan nou as te ware volkome verpletter voor U! Want wat is `n mens teenoor U?” 

[2] Ek sê: “Kyk eers na My leerlinge! Hulle is al meer as twee jaar voortdurend om My heen en ken My seker baie beter as jy nou; maar geeneen van hulle het daarom nog verpletter voor My gestaan nie. 

[3] Teen Moses is wel gesê, toe hy die aangesig van JaHWeH wou aanskou: “Niemand kan God sien en tewens sy lewe behou nie”, dit wil sê die lewe van sy liggaam. Maar destyds was daar alleen sprake van die ewige Gees van God, aangesien God in die tyd nog geen liggaam aangeneem het nie, omdat dit volgens Sy ewige orde nog nie die tyd daarvoor was nie. 

[4] Maar nou het, ooreenkomstig die voorspelling van die profete, JaHWeH die liggaam van die mense van hierdie aarde aangeneem en sodoende tussen Homself as die oerewige gees en die mense `n beskermende wand geplaas, sodat hulle Hom sonder skade vir hulle lewe kan sien, aanraak, hoor en spreek, en niemand hoef bang te wees dat hy deur My sigbare aanwesigheid verpletter word nie. 

[5] Tussen My en julle mense bestaan daar weliswaar `n eindelose kloof, waardeur selfs die mees volmaakte engelegees My nie eers kon genader het nie; maar nou is daar oor die kloof `n brug gebou, en die word gevorm deur die liefde vir My van julle kant, netsoos Ek van My kant vanuit My ewig groot, bo alles magtige liefde vir julle mense Self `n mens van vlees en bloed geword het en ook julle swakhede op My geneem het, sodat Ek geen ewig verre God nie, maar `n volkome nabye en maklik te bereikte Vader, Vriend en Broer kan wees na gelang die mate van julle liefde vir My kan word en bly. 

[6] As dit tussen My en julle mense nou so gestel is en dus heel anders as ten tye van Moses, kan niemand sê dat hy deur My goddelike verhewenheid en majesteit, wat weliswaar in al haar volheid in My woon, vernietig word nie, omdat Ek immers Self met heel My hart sagmoedig en deemoedig en vol van die hoogste geduld en lankmoedigheid, liefde en erbarming is. Wees dus vol goeie moed en moet geen onnodige vrees vir My hê nie, wat jou al baie lank voordat jy bestaan het, liefgehad het!” 

[7] Nou sê die skrifgeleerde met meer moed en selfvertroue: “Maar Majesteit en Heer, hoe kon U my liefgehad het, nog voordat ek bestaan het?” 

[8] Ek sê: “Sonder My liefde sou daar geen wêreld en dus ook geen mens tot bestaan gekom het nie. Alles wat die eindelose skeppingsruimte bevat, is My deur My wil beliggaamde liefde, en jy dus seker ook. 

[9] My liefde is ewig en derhalwe is alles wat uit haar voortkom, nou voortkom en ewig sal voortkom, dit in feite ook. 

[10] Die lewende gees in die mens is My ewige liefde en wysheid, wat alles skep, orden en in stand hou; en hierdie gees is eintlik die ware en in homself reeds ewige mens in die mens, wat om selfstandig te kan word, homself egter volgens My ewige orde in hom eers mettertyd met `n siel en `n liggaam beklee en so `n uiterlike waarneembare vorm aanneem. 

[11] As dit nou so is en onmoontlik anders kan wees, sal jy goed insien dat Ek jou reeds ewig lank liefgehad het, voordat jy nog was wat jy nou is! Jy is nou `n as te ware van My afgeskeide lewensvonkie van My liefde en jy kan self `n op My lykende, groot en selfstandige liefdesvlam word deur My bo alles lief te hê en jou naaste, wat volkome gelyk is aan jou, soos jouself. En as jy dit is en My dan ook op die manier liefhet, sal jy weldra in jouself sien, hoe Ek dan die ewige liefde alles in alles is en alles op sy beurt weer in My is. - Begryp jy dit nou?” 

Oor die ware vrees van God 

86 Die skrifgeleerde sê: “Êrens diep in my hart het ek die gevoel dat ek dit begryp; maar in my hoof loop alles nou deurmekaar, en ek sien wel in dat dergelike dinge alleen in die hart van die siel, maar nooit met die harsing-verstand begryp kan word nie. Maar Moses het beveel om God te vrees en Hom altyd alleen te aanbid! Moet ek U nou nie meer vrees nie en U op die voorgeskrewe wyse aanbid?”  

[2] Ek sê: “Ja, ja, Moses het dit wel aanbeveel, en dit was ook wel goed; maar in hierdie tyd begryp niemand werklik meer wat dit beteken om “God te vrees” nie, en julle het die mense deels as gevolg van julle eie blindheid maar grotendeels vanweë julle onversadigbare winsbejag geheel onjuiste en volkome verkeerde denkbeelde oor die vrees van God bygebring. En so vrees die swak mense, wat nog `n bietjie in God glo, Hom as `n boosaardige, uiters onverbiddelike tiran, wat gespeen is van alle liefde en erbarming, en by die Woord en die begrip “God” deins hulle terug, omdat hulle in Hom byna niks anders as ewige toorn en ewige wraak sien nie. 

[3] Maar daar staan ook geskryf dat die mens God moet aanbid en bo alles moet liefhê. Maar hoe kan mens `n goddelike wese liefhê en daardeur ook waaragtig aanbid, as mens vir Sy Naam al erger beef as vir die dood? 

[4] Daarom sal jy nou goed begryp watter onwaar en in die hoogste mate verkeerde denkbeeld julle, en deur julle toedoen die ander mense ook, van die vrees van God het. 

[5] Wat wil “God vrees” eintlik sê? God vrees wil sê: God as die ewige, hoogste en suiwerste liefde bo alles liefhê en, omdat God die hoogste waarheid is, in die goddelike waarheid bly en nie die leuens van die wêreld aanhang uit materiële eiebelang nie. 

[6] Wie in alles waaragtig is, het die ware vrees vir God in sy hart; en wie dit het, aanbid God ook altyd en netsoos dit hoort. Want netsoos die leuens `n baie groot ontering van God is, so is die suiwer en lewende waarheid ook `n voortdurende, hoogste verering en geheel ware aanbidding van God. - Begryp jy dit nou?” 

[7] Die skrifgeleerde sê: “Ja, Majesteit en Heer, vir myself begryp ek dit nou goed, en ek sien goed in dat dit ook inderdaad nie anders kan wees nie; maar dit sal nie so maklik wees om die ander mense die waarheid te laat begryp nie, omdat hulle al te veel vassit in allerlei dwalings en die leuens as `n waarheid beskou. Daar kom nog eers die tempel ook by, wat ons voorskryf wat en hoe ons met die volk moet spreek. En dit sal dus wel moeilik word om voortaan `n goeie leraar van die volk te wees. Maar aan elke oorwinning moet stryd voorafgaan! U, die Heer Self, het ons die waarheid onthul, en U sal ons ook ondersteun in ons stryd teen die vyande van die waarheid - daarom vra ons U nou en sal U ook altyd daarom vra; want sonder U steeds aanwesige hulp sal ons niks kan doen nie. 

[8] Maar nou is die vraag hoe ons tot U moet bid, sodat U ons sal verhoor en ons help. As ons U nou, terwyl U aanwesig is, om iets goeds vra, dan verhoor U ons bede ook vinnig en maklik; maar hoe moet dit, as U persoonlik nie aanwesig is netsoos nou nie? Hoe moet ons dit dan vra?”  

[9] Ek sê: “Met hierdie vraag van jou is jy nog wel `n egter fariseër! As jy werklik in My glo, sal jy ook altyd kry wat jy die Vader in My Naam sal vra; daarvoor is My persoonlike sigbare aanwesigheid nie nodig nie, omdat Ek oral in die gees teenwoordig is en alles sien en hoor en alles, van die grootste tot die kleinste, baie presies en duidelik weet.  

[10] As jy My dus in die gees en in die volle waarheid om iets sal vra, sal Ek jou sekerlik ook hoor en verhoor; maar `n bede soos wat by julle gebruiklik is, naamlik met die lippe en in raaiselagtige bewoordings, verhoor Ek nie. 

[11] Jy weet as skrifgeleerde tog ook wat God deur die mond van `n profeet tot die volk gespreek het, toe die hom in verband met die toenmalige benarde omstandighede tot Hom gerig het, sodat Hy die gebede van die volk sou verhoor: “Ek ken jou en die volk, wat My met die lippe eer en bid - maar hulle hart is ver van My!” Sien, so sal `n louter lippegebed van nou af aan ook nooit verhoor word nie, en gladnie as dit voor betaal word nie!  

[12] Wie My egter vol lewende geloof in sy hart om iets goeds sal bid, sal ook kry wat hy gevra het. 

[13] En wie in My Naam volgens My leer leef en handel, die bid waaragtig en sonder onderbreking, en daarom sal aan hom ook altyd gegee word wat hy nodig het.” 

[14] Die skrifgeleerde sê: “O Majesteit en Heer, ek dank U in my hart vir hierdie troostende les van U, en ek glo nou dat aan iemand wat bid volgens U wil, wat U nou duidelik uitgespreek het, ook ten deel val waaroor hy sal vra.” 

Die oefen in geloof en vertroue 

87 Daarop sê enkele van My leerlinge: “Heer, dit sou alles wel in orde gewees het, as die mens nie blootgestel was aan verleidings om `n sonde te begaan nie! As die mens soms op `n swak oomblik dan tog heel maklik die een of ander sonde begaan, word sy vertroue en geloof dermate daardeur verswak; en al het hy ook berou oor die sonde wat hy begaan het en al het hy die uiteindelike skade wat daardeur veroorsaak is, volkome goedgemaak, dan bly daar tog `n sekere skroom in sy siel, waardeur hy hom nie so vol geloof tot U durf wend as wanneer hy nie gesondig het nie. 

[2] Wat moet so `n mens dan doen om op so `n manier tot U te bid, dat hy volledig glo dat U hom sal verhoor?” 

[3] Ek sê: “Die mens moet weet dat Ek ten eerste geen toornige en wraaksugtige nie, maar `n geduldige en liefdevolle, sagmoedige God is, netsoos reeds deur die mond van die profete gesê is en netsoos Ek nou tot alle sondaars roep: “Kom almal na My toe, wat vermoeid en met sondes belaai is; want Ek wil julle almal verkwik!” 

[4] En ten tweede moet die mense hulle altyd oefen in die ware bid en dit bly volhou; want `n korrekte en vaste vertroue word die mens ook eie deur die korrekte oefening, wat `n leerling op watter gebied dan ook nog altyd tot meesterskap gebring het. 

[5] Iemand wat goed voorsien is van alle goedere van hierdie aarde verleer die ware en gelowige bid maklik. As hy eenmaal in nood kom, dan begin hy ook wel hulp by God te soek deur te bid; maar hy het by homself te weinig vertroue daarin dat hy by God verhoring sal kry, en dit kom duidelik deur `n gebrek aan oefening in die lewende, volle vertroue op God. 

[6] En waardeur kan `n mens sy vertroue in God beter versterk as deur te oefen, naamlik deur onophoudelik te bid en te vra? En waaruit daardie onophoudelike bid en vra hoofsaaklik uit bestaan, het Ek julle al duidelik gemaak.” 

[7] Nou kyk die leerlinge mekaar aan en Andreas sê: “Heer, ek herinner my nog baie goed aan die beeld wat U ons by `n soortgelyke geleentheid getoon het, waarin sprake was van `n bedelaar wat in die nag onbeskaamd êrens aangeklop het, en aan wie die Heer van die huis midde in die nag ten slotte tog brood gegee het, meer om van verdere gekerm en gebedel af te wees as uit egte barmhartigheid. 

[8] Ek het self gereeld nagedink oor dié enigsins merkwaardige beeld, maar ek kon dit tog nie in ooreenstemming bring met U hoogste liefde en erbarming nie. Nou eers begin dit vir my duidelik te word, noudat U oor die onophoudelik bid en vra en ook oor die oefen in geloof en vertroue in U gespreek het. 

[9] Met die in die nag om brood vra het U seker die oefen in geloof en vertroue in U bedoel, terwyl U met die aanvanklike ietwat hardhorige huisvader Uself en met die bedelaar ons mense weergegee het, en het laat sien dat ons nie moet ophou om te bid en te vra nie, ook al word ons nie onmiddellik deur U verhoor nie. 

[10] U wil Self dat ons met ons onophoudelike bid en vra werklik tot klaagliedere by U moet kom, voordat U ons verhoor, want daardeur wil U dat ons vertroue in U aldeur en in toenemende mate geoefen word, waardeur ons uiteindelik so sterk kan word dat ons ons eie dag des lewens, wat U ryk in onsself is, kan bereik; daarin dra ons dan as U kinders in U gees en wil in die hart van ons siel self elke hulp en krag en sal ons U verder nie aldeur lastig hoef te val met bedel in die nag van ons lewe nie. Want nou moet die mens in sy swakheid van sy lewensnag hulp soek; maar as hy eenmaal deur U barmhartigheid self sterk en magtig geword het, dan kan hy homself help! - Heer, het ek die beeld wat U destyds gegee het, ooreenkomstig die waarheid begryp?” 

Waarheen onophoudelike bid lei. Die gelykenis van die verdrukte weduwee en die hardvogtige regter 

(Lukas 18:1-8) 

88 Ek sê: “Jy het die beeld baie korrek en volgens waarheid opgevat, en dit was op sy plek om dit hier met `n paar woorde weer na vore te bring. Maar sodat elkeen die beeld wat deur jou aangehaal is, volgens die oordeel van sy eie verstand nog duideliker sal begryp en dit nou `n gunstige oomblik vir Ons is, sal Ek julle `n ander beeld gee, waarmee julle nog duideliker sal sien hoe `n ware mens nie moet nalaat om te bid en te vra nie, as hy die ware krag van My ryk in homself wil bereik. Luister dus! 

[2] Daar was eers `n regter in `n stad, wat God nie gevrees het en ook vir geen enkele mens bang was nie. Maar daar was ook `n weduwee in dieselfde stad; sy kom na hom toe en sê: “O, regverdige regter, red my van my teenstander; want kyk, so en so staan die sake, en daarin staan ek heeltemal in my reg!” 

[3] Die regverdige regter sien dit op die eerste oogopslag ook goed in; maar hy was nie in die regte stemming nie en wou die saak van die weduwee nie op hom neem nie. Die weduwee hou egter nie op nie, kom herhaalde male by die regter en smeek hom op haar knieë om haar saak op hom te neem. 

[4] Toe dink die regter by homself: “Wat sal ek doen? Al vrees ek God nie en ook geen enkel mens nie - omdat die weduwee my nou al soveel las besorg, sal ek haar red, sodat sy nie nog gereelder terugkom en my met haar smeek heeltemal suf maak nie!” 

[5] Het julle uit die beeld opgemaak wat die regter gesê en ook gedoen het? En as `n regter, wat streng regverdig volgens die wet oordeel, die aanhoudende smeek van `n verdrukte weduwee al verhoor en haar help, sou God Sy uitverkorenes wat dag en nag na Hom roep, dan nie nog vroeër red nie, en sou Hy dalk minder geduld en liefde vir hulle hê as wat die regter vir die weduwee het? 

[6] Waarlik, Ek sê vir julle: Hy sal hulle verhoor en binne `n kort tyd red, sowel in hierdie tyd as in die verre toekoms, wanneer Hy as Menseseun netsoos nou weer na hierdie aarde sal kom! 

[7] Maar as die Seun van die mens in die tyd weer na hierdie wêreld sal kom, dink julle dat Hy dan geloof sal aantref?” 

[8] Andreas sê: “Majesteit en Heer, aangesien ek al vroeër gespreek het, wil ek ook hierdie keer weer spreek, as U my dit sal toestaan!” 

[9] Ek sê: “Spreek jy maar gerus; want jy het die insig, die moed en die regte mond daarvoor!”  

[10] Daarop sê Andreas: “Wat die beeld self betref, wil dit dieselfde sê as die beeld van die huisheer en die bedelaar in die nag, wat ek weer so pas vertel het; slegs is die posisie van God ten opsigte van die wêreldse mense, wat in die verdrukking van hulle lewensnag hulp by Hom soek, nog duideliker aangegee as in die ander, deur my weer vertelde beeld. Want in daardie beeld kom God in `n sekere sin sonder enige binding enkel as `n regverdige regter na vore, wat die verdrukte mense wel altyd kan help, wanneer Hy dit wil; en Hy help hulle ook wel, maar eers wanneer hulle Hom egter deur hulle onophoudelike gesmeek, lastig gemaak het. 

[11] Ook hier gaan dit louter oor die oefen in geloof en vertroue; as dit eenmaal `n bepaalde onbuigsame krag kry, is die verhoring en die hulp ook daar.  

[12] U voeg nog iets daaraan toe, U sê dat God Sy uitverkorenes, wat hulle reeds in die krag van die geloof en die vertroue bevind, as `n liefdevolle Vader seker nog vroeër sal verhoor, wanneer hulle op hulle reeds bereikte innerlike lewensdag maar ook in hulle nag, wat af en toe nog maklik kan terugkeer, tot Hom om hulp sal roep. Daarin kom U nie meer na vore as `n nagenoeg onverbiddelike wêreldse regter nie, wat, omdat hyself God is, God nie hoef te vrees en ook geen enkele mens nie, maar as `n Vader van diegene wat hulle innerlike lewensdag reeds bereik het. So het ek dit opgeneem en ek glo nie dat ek my vergis het nie.  

[13] Geeneen van ons staan nou almal volledig in ons innerlike lewensdag nie, maar vir `n deel dalk ook nog erg in ons ou lewensnag en het U nog baie te vra, om ons daardeur te oefen in geloof en vertroue en om sodoende sterker te word. Maar U het ons `n versekerde en spoedige redding belowe, en ons glo ook sonder enige twyfel dat elkeen van U beloftes in vervulling sal gaan. 

[14] Maar U spreek weer oor `n tweede koms op hierdie aarde en stel aan die einde die vraag of U dan ook wel geloof sal aantref onder die mense. 

[15] Wel nou, die gee van `n antwoord op U vraag val nog geheel en al buite die bereik van dit waaroor ons kan spreek, en daarop kan ek U dus geen antwoord gee nie. U sal Self egter wel die beste weet hoe dit in die verre toekoms met die geloof van die mense gestel sal wees, en as U wil, kan U ons dit nog van naderby aandui soos wat U al by verskeie ander geleenthede gedoen het.”  

[16] Ek sê: “Daardie laaste beeld het jy ook heeltemal volgens waarheid en goed opgevat en daarmee het jy My hart egter bly gemaak. As julle dit almal so sal doen, sal die volledige redding van julle siele van die juk van die materie van hierdie wêreld en haar bekorings nie lank meer op haar laat wag nie.” 

Hoe dit in die toekoms met die geloof gestel sal wees 

89 (Die Heer): “Maar wat My vraag betref oor die toestand van die geloof by die mense in die nog verre toekoms wanneer die Seun van die mense weer na die aarde sal kom, op die manier wat Ek julle al dikwels vertel het, sê Ek vir julle dat Hy oor die algemeen nog minder lewende geloof sal aantref as nou. Want in die tyd sal die mense in baie wetenskappe en allerlei verdorwenhede dit heel ver bring, grotendeels deur hulle onvermoeibare ondersoek en berekenings onder die lootjies en wyd uitgestrekte takke van die boom van die kennis, en hulle sal met die kragte in die natuur van die aarde, wat nou nog heeltemal vir die mense verborge is, wonderbaarlike dinge tot stand bring en sal sê: “Kyk, dit is God - daar is geen ander nie!” 

[2] Die geloof van die mense sal derhalwe so goed as geheel verdwyn wees. By die mense sal Ek by My wederkoms dus geen geloof meer vind nie!  

[3] `n Ander groot deel van die mense sal hulle in `n nog baie digter en duisterder heidense bygeloof bevind as alle heidene nou op die hele aarde. Vir `n geruime tyd sal hulle hulle leraars, verteenwoordigers en beskermers vind in die groot en magtiges van die aarde van die tyd; maar die kinders van die wêreld, wat goed toegerus sal wees met alle wetenskappe en ander verdorwenhede, sal die baie duistere bygeloof met alle geweld onderdruk en die groot en magtiges van die aarde in meer as groot verleentheid bring, omdat deur die wetenskap allerlei soorte kennis die gewone volk, wat vir `n lang tyd met alle geweld blind gehou was, sal begin insien dat hulle maar net gekneg was, terwille van die wêreldse roem en die gemaklike lewe van die groot en magtiges, wat self geen geloof het nie. En as Ek dan kom, sal Ek ook by hulle geen geloof vind nie. 

[4] In die tyd van die groot duisternis sal Ek geen geloof by hulle kan vind nie, omdat hulle die domste en mees blinde knegte was van diegene wat hulle oorheers, wat baie goed sal insien waarvoor die volslae blindes goed te gebruik is, en hulle dit nooit so sou laat welgeval as volslae blindes nie. Maar as die blindes ook eenmaal deur die wetenskaplikes siende geword het, dan het hulle aanhangers geword van diegene wat hulle vir die grootste deel vrygemaak het van die harde knegskap van die groot en magtiges; en as Ek dan sou kom en sê: “Luister, volkere van die aarde, Ek het nou weer na julle toe gekom en wil julle opnuut die regte weg na die ewige lewe van julle siele toon!” - wat sal die mense, wat van elke geloof gespeen is, dan daarop sê? 

[5] Hulle sal My ten antwoord gee: “Vriend, wie Jy ookal is, hou op met die ou, verslete en gelukkig in rook opgegane domheid, waarvoor sedert die tyd dat hulle vir die eerste ontstaan vele strome van dikwels geheel onskuldige bloed gevloei het! As die sogenaamde goeie Vader in die hemel, wat ons nie ken nie en na wie ons nou ook heeltemal geen verlange meer voel nie, so `n groot vriend van bloed is, dan kan Hy tog maklik die groot oseaan in bloed verander en Hom uitermate daaraan verlustig; maar ons het so `n lewensleer absoluut nie meer nodig nie, wat in plaas van die beloofde Godsryk maar net die reinste hel onder die mense op die tog al skrale aarde gebring het. Ons hou ons nou by die wetenskappe en haar toepassings van allerlei aard en lewe daarby in vrede en rus, al is dit volgens ons vertroue, ook maar tydelik; want `n tydelike, maar vreedsame en rustige lewe het ons nou baie liewer as `n deur onnoembaar lyde en vele strome onskuldig gevloeide bloed gekoopte en daarby tog in twyfel getrekte hemel met al sy mooi salighede!” 

[6] As die mense van die tyd sulke dinge sê, sal My vraag, of Ek by My wederkoms op aarde enige geloof sal vind, wel baie geregverdig wees! 

[7] “Maar”, sê julle nou by julleself, “ja, wie se skuld sal dit dan wees? Van die hel dalk? Heer, vernietig dit dan! Of miskien van die valse, selfsugtige profete, onder wie se dekmantel dan ook weldra allerlei groot en magtiges soos paddastoele uit die aarde sal opskiet en na alle kante met oorlog oor die aarde sal trek en die mense sal kwel? Heer, laat die valse profete in U Naam dan nooit opstaan nie! Maar as U dit Self so wil hê, moet U dit ook daarmee eens wees as U by U volgende wederkoms op hierdie aarde geen geloof meer vind onder die mense nie!” 

[8] Hierop sê Ek: Die kortsigtige menslike verstand oordeel hier volgens sy insig weliswaar heeltemal korrek, en van wêrelds menslike kant is daar nie soveel daarteen in te bring nie; maar God, die Skepper en ewige Instandhouder van alle dinge en wesens, het op Sy beurt baie ander opvattings en planne met alles wat Hy uit Homself geskape het, - en daarom weet Hy ook die allerbeste waarom Hy die een en ander onder die mense op hierdie aarde toelaat. 

[9] Uiteindelik sal al die bygeloof met die wapen van wetenskappe en tegniek van die aardbodem weggevee word, waarmee tog geen mens in sy vrye wil ook maar in die minste gehinder sal word nie. 

[10] Daardeur sal alle geloof mettertyd onder die mense verlore gaan; maar die toestand sal maar `n baie kort tyd duur.  

[11] In die tyd sal Ek eers die ou boom van die kennis seën, en daardeur sal die boom van die lewe in die mens weer sy ou krag herwin, en dan sal daar voortaan slegs één Herder en één kudde wees! 

[12] Wie dit nou begryp het, sal ook My vraag begryp, naamlik of Ek in die tyd wel enige geloof, netsoos nou op aarde, sal aantref. So `n geloof soos nou, sal Ek in die toekomstige tye sekerlik nie meer aantref nie - maar `n ander! Waaruit dit sal bestaan, daarvan kan julle julleself nou geen voorstelling van maak nie; maar desondanks sal dit tog eenmaal so gebeur soos wat Ek julle nou vooraf gesê het!” 

Oor die nuwe tyd 

90 Eén van die sogenaamde Judese Grieke sê: “Majesteit en Heer, sal daar by U tweede koms op hierdie aarde ook `n leer aan die mense gegee word? As U weer met hierdie leer by hulle sal aankom, sal hulle immers ook sê: “O, gaan tog weg met die leer, wat soveel onheil op aarde aangerig het!"  

[2] Ek sê: “Vriend, die leer wat Ek julle nou gee, is God se Woord en bly ewig, en daarom sal die mense, waaroor ons nou gesels, ook slegs hierdie leer van My kry, wat julle van My ontvang het; maar in die tyd sal dit nie vir hulle in verhulde vorm nie, maar volledig onthul volgens sy hemelse en geestelike betekenis, gegee word, en daaruit sal die nuwe Jerusalem bestaan wat uit die hemele na hierdie aarde sal neerdaal. In die lig daarvan sal dit vir die mense eers duidelik word hoe erg hulle voorgangers deur die valse profete om die bos gelei en bedrieg is, netsoos nou die Judeërs deur die fariseërs. 

[3] Die skuld van al die vele onheil op aarde sal hulle dan nie meer aan My en My leer in die skoene skuif nie, maar die uiters selfsugtige en heerssugtige valse leraars en profete, wie se mentaliteit hulle in die lig van hulle wetenskappe en vele vaardighede maar al te presies sal deursien het. 

[4] Wanneer die baie helder lig van die nuwe Jerusalem oor die hele aarde sal skyn, sal die leuenaars en bedrieërs volledig ontmasker word en sal hulle die loon vir hulle werk gegee word. Hoe hoër iemand van hulle meen te staan, des te dieper sal sy val ook wees. Behoed julle daarom nou al vir die valse profete! Het julle dit nou ook begryp?”   

[5] Daarop sê ook My ander leerlinge: “Majesteit en Heer, waarom gee U nie eintlik U leer vir ons ook al so onthul soos wat U dit eenmaal in die verre toekoms aan die genoemde wetenskappers en kunstenaars sal gee nie? So `n nuwe Jerusalem het die mense nou tog ook nodig!” 

[6] Ek sê: “Ek het julle nog baie te sê en te onthul, maar julle almal kan dit nog nie verdra nie; maar wanneer die Gees van die Waarheid uit My oor julle sal kom, sal hy julle in alle waarheid en wysheid binnelei en dan sal julle jul volledig in die lig van die nuwe Jerusalem bevind. 

[7] Of julle dan egter ook in staat sal wees om die lig op julle leerlinge te laat oorgaan, dit is `n ander vraag wat julle nouliks sal kan beantwoord, vooropgestel dat julle begryp en insien dat elke onderrig ten eerste in `n sekere sin aan kinders gegee moet word en dat dit meer `n vrye, as `n dwingende karakter moet hê, en ten tweede dat mens van niemand kan verlang dat hy die Skrif moet lees, as hy nie die letters ken nie.   

[8] Julle kan nou nog gladnie vermoed tot watter groot en veelomvattende wetenskappe en ander vaardighede die mense dit eenmaal sal bring nie, en hoe seer Elke bygeloof onder die mense daardeur uitgeroei sal word nie. Waar in die hele wêreld is daar nou sprake van `n suiwer wetenskap, wat stoel op die grondbeginsel van die welberekende waarheid, en waar is daar sprake van `n deur so `n wetenskap berekende toepassing? 

[9] As daar nou onder die mense nog enige wetenskap en `n daarvan afgeleide toepassing bestaan, dan is meer as driekwart daarvan blinde bygeloof. Op so `n verrotte vrug van die nog nie geseënde boom van die kennis, kan geen hoër hemelse waarheid geplaas word nie; en as julle dit daarop sou wil plaas, sal daar `n vrug te voorskyn kom wat mens wel as voer vir die drake sou kan gooi, maar nie as voedsel aan die mense sou kan gee nie. 

[10] Kyk en onthou goed: Uit dergelike vrugte sal ook die valse profete met al hulle dwaalleringe en valse wondertekens voortkom en meer as driekwart van die aarde tot verderf bring! Want as mens moeite sal gaan doen om My suiwer waarheidsleer te verenig met die nou onder die mense bestaande wetenskappe, wat met allerlei bygeloof vermeng is, en met niksseggende en toepassings daarvan, in die mening dat die waarheidsleer daardeur des te aanneemliker sou word vir die mense, dan sal mens My leer vanselfsprekend steeds meer verontreinig en sal die wetenskappe en hulle toepassings, wat vol bygeloof sit, daardeur nog dieper in die aloue nag wegsink as wat hulle sedert die eerste begin van die mense ooit gesink het. Hulle sal ten slotte `n tyd lank uitsluitlik die eiendom word van die valse profete, sodat die met behulp daarvan des te makliker en op groter skaal die blind gehoue volk vir hulle sal kan win. 

[11] Maar dit sal nie so bly nie; want op die regte oomblik sal Ek mense wek vir die suiwer wetenskappe en kunste, en hulle sal dit aan die mense van die dakke verkondig, hoe die dienare van Bileam hulle wonders gedoen het. Sodoende sal die suiwer wetenskap in alle dinge en ook die suiwer kuns tot `n onoorwinlike voorloper en voorvegter van My word teen die ou bygeloof; en as die Augiasstal daardeur gereinig sal wees, sal Ek maklik en heel doeltreffend weer na hierdie aarde kan kom. Want My suiwer lewensleer sal hom maklik verenig met die oral suiwer wetenskap van die mense en op die manier die mense `n volledige lewenslig gee, omdat die een reinheid die ander nooit kan verontreinig nie, netsoos die een sonneklaar waarheid die ander nie kan verontreinig nie.” 

Die trapsgewyse reiniging van die wetenskap en haar toepassings 

91 (Die Heer): “Nou dink julle natuurlik by julleself: Wat vir My in die tyd moontlik sal wees, naamlik om die wetenskap te reinig, dit sou Ek tog nou ook kan doen; dan sou daardeur die suiwer leer, verenig met die suiwer wetenskap en die verworwenhede daarvan, in `n sekere sin hand aan hand op die mense kan oorgaan, en dan sou die valse profete, wat stellig hier en daar wil optree, sekerlik geen sake doen wat hulle selfsug sou bevredig nie. 

[2] Maar Ek sê vir julle: Dit sou wel baie goed wees as dit so sou gaan; maar tog loop dit nie op die manier netsoos julle nou heel goed bedoel nie, - Ek sou die mense dan naamlik hulle vrye wil moet ontneem en hulle met die almag van My wil, tot louter masjiene moet omvorm! En wat sou die mense daarmee win vir die ewige heil en lewe van hulle siele? 

[3] Weet julle dan nog nie dat alles wat onder die dwingende wet staan nie- naamlik die almag van My wil - op sigself geoordeel en dood is nie? Ek het julle dit tog al so gereeld so grondig uitgelê, en ondanks dit alles beland julle tog in julle ou wêreldse verstand. 

[4] Kyk, as Ek nou in hierdie tyd onmiddellik duisend maal duisend wetenskaplikes van allerlei aard onder die mense sou opwek, wat in alle dinge die suiwerste wetenskap besit en ook volgens die wetenskap deur en deur ontwikkel was, dan sou hulle deur die mense van teenswoordig nog meer vervolg word as julle, wat weldra die verspreiders van My leer sal wees en vanweë My Naam deur die duister wêreldse mense vervolg sal word! Want die kennis van die mense, wat - netsoos reeds gesê - vir meer as driekwart met die diepste bygeloof vermeng is en waarmee die mense hulle hulle materiële voordele verskaf, is baie moeiliker om te reinig. 

[5] By baie geleenthede het Ek julle die verskillende dinge, verskynsels en gebeurtenisse goed, aanskoulik en grondig verklaar, netsoos Ek dit ook gedoen het vir ander mense wat `n goeie wil en `n ontvanklike hart het, Ek het vir julle oë en ore die hele sterrehemel sodanig onthul, dat julle nou goed weet wat Ons son, die maan, die planete en die tallose ander sterre is en watter hoedanigheid hulle het, en verskeie daarvan het Ek julle laat besigtig deur julle innerlike geestelike oë te open; en so besit julle nou in baie dinge al die suiwerste kennis.    

[6] Maar gaan leer dit waarin Ek julle onderrig het maar eers op die manier aan die blinde mense, dan sal julle maar al te gou ervaar hoe moeilik mense van hulle ou kennis en van ondeursigtige vooroordele af te bring is! 

[7] Bowendien is daar ontelbare mense wat deur hulle selfsugtige priesters en heersers dermate dom gemaak is, dat hulle so `n verryking van hulle kennis as `n onvergeeflike vergryp teen die gode sou beskou en diegene wat hulle tot `n vergryp teen hulle gode verlei, erg sou toetakel. 

[8] Om by die mense in die loop van die tyd `n volledige reiniging van die wetenskappe en die daaruit voortkomende toepassings te bewerkstellig, moet My leer eers aan hulle verkondig word en moet die vele afgode saam met hulle priesters en tempels vernietig word. 

[9] As dit gebeur het en My evangelie aan die mense verkondig is, al is dit ook deur vele valse profete, dan sal hulle ook in staat wees om hulle wetenskappe en wat hulle daarmee tot stand gebring het geleidelik aan te reinig; en dit sal soos `n bliksem wees, wat van sonsopkoms tot sonsondergang alles wat daar op aarde is helder sal verlig. Onder “sonsopkoms” moet die geestelike verstaan word, onder “sonsondergang” al die natuurlike. 

[10] As julle dit nou begryp het, vra dan nie weer of dit of dat nie nou al moontlik sou wees nie!” 

Die wysheid van Moses en Joshua 

92 Toe die leerlinge, en natuurlik ook die herbergier, die geneesde kneg, die fariseër en die skrifgeleerde hierdie woorde van My gehoor het, sê die skrifgeleerde: “Uit hierdie woorde van U, Majesteit en Heer, het ek afgelei dat U U leerlinge nie alleen die groot misterie van die ryk van God op aarde onder die mense onthul het nie, maar ook die natuurryk van hierdie aarde, van die maan, die son en van die sterre, en daarmee het U my `n nuwe bewys gegee dat U in U Gees die Skepper van dit alles moet wees, want anders kon U die eindeloos vele en wonderbaarlike dinge nie aan U leerlinge verklaar het en hulle selfs aanskoulik vir hulle kon gemaak het nie. 

[2] Aangesien U dit nou voorheen vir U leerlinge gedoen het, wat tog ook maar Judeërs en mense is, sou U die wonderbaarlike dinge nie ook vir ons heel kortliks kan toelig op so `n manier, dat ook ons `n duideliker voorstelling kan kry van wat ons oor die maan, die son en alle sterre, verduisterings, die skrikwekkende komete en ook die vele vallende sterre moet dink en glo nie? Want op daardie gebied is ons nie baie beter daaraan toe as die heidene nie.” 

[3] Ek sê: “Waarom het julle die sesde en sewende boek van Moses dan ook verwerp en as oneg verklaar en selfs diegene wat dit sou waag om dit te lees, met swaar straf bedreig? Kyk, in die twee boeke het Moses die hele natuurlike skepping in duidelike bewoordings beskryf!” 

[4] Die skrifgeleerde sê: “Majesteit en Heer! Ek het wel maar net daaroor hoor spreek, maar nog nooit `n letter daarvan onder oë gekry nie. Mense sê dat die boeke hulle ook nie meer in die tempel van Jerusalem bevind nie. Daarom vra ek U nou om ons die dinge, waarom ek gevra het, so beknop moontlik te beskryf en te verklaar, sodat ons dan ook weet wat hulle is en hoe hulle ingerig is.” 

[5] Op daardie versoek van die skrifgeleerde beskryf Ek vir die viertal die dinge so beknop moontlik en op so `n manier, dat hulle goed kan begryp wat Ek uitgelê het. 

[6] Na hierdie uitleg, wat ruim `n uur geduur het, vra die skrifgeleerde My of die aartsvaders ook al daarvan kennis gehad het.  

[7] Ek sê: “Seer seker, en veral die oerbewoners van Egipte! Maar netsoos die mense hulle mettertyd deur allerlei sondes steeds meer van die een, ewig ware God verwyder het en tot die blinde heidendom oorgegaan en duisterder geword het, so het die kennis ook ten gronde gegaan, om plek te maak vir die leë, nabye verhale en fantasieë met allerlei onjuisthede.   

[8] En so het die kennis van die aarde en die sterre verlore gegaan. Slegs by enkele baie min wyses in `n verborge uithoek van die aarde het hulle nog bly bestaan; maar hulle durf by die geheel verduisterde mense nie daarmee vorendag kom nie. En so het die kennis so goed as geheel verlore gegaan. Maar in die toekomstige tye sal die mense dit weer kry, nog helderder as in die oertyd, en hulle sal alles bereken; en dit sal by die bliksem behoort, die oplig van sonsopkoms tot sonsondergang.” 

[9] Die skrifgeleerde sê: “Van wie het Moses en Aäron die kennis eintlik gekry?” 

[10] Ek sê: “Vanaf die Gees van God! Hoewel Moses as aangenome seun van die Farao in die Egiptiese misterieë ingewy was en ook van die ou sterrekunde en aardrykskunde baie kennis opgedoen het, was dit tog maar nouliks `n druppel troebel water vergeleke by die hele see van sy latere insig, wat hom as uitverkore leier van die volk Israel deur die Gees van God gegee is, waardeur hy eers `n ware geleerde vanuit God geword het.” 

[11] Die skrifgeleerde sê weer: “Majesteit en Heer! Joshua, wat ook `n deur God uitverkore leier van die volk Israel na die Beloofde Land was, moes van al daardie, wat Moses beskryf het, tog ook noukeurig op hoogte van gewees het! Hoe kan hy dan voor Jerigo aan die son sê: “Son, staan stil, totdat ek alle vyande verslaan het!”, - en die son skyn aan sy bevel gehoor te gegee het? As hy dit aan die aarde gesê het, dan sou dit volgens wat U ons so pas uitgelê het, egte betekenis gehad het; noudat ons die ware stand van sake van U gehoor het, blyk die bevel van Joshua aan die son iets te wees wat duidelik geen betekenis het nie, en dit lyk daarop dat Joshua die ware stand van sake tog nie geken het nie, as dit sy bedoeling was dat sy bevel op die natuurlike vlak voltrek moes word.”  

[12] Ek sê: “Joshua het dit weliswaar so gesê, egter nie aan die natuurlike son nie, maar aan die geestelike son, wat bestaan uit die leer wat Moses van God gekry het. Dit het begin om in die geloof en vertroue van die volk aansienlik onder te gaan, toe hulle die groot oormag van die vyand sien. Joshua het toe met sy kragtige uitroep niks anders aan die moedelose en in alle toonaarde morrende volk wou sê nie as: “Bly tog glo en vertrou, tot julle weldra die magtig lykende vyand volkome verslaan voor julle sal sien! Dan kan julle saam met my die land, waar melk en heuning vloei, inneem of weer na die woestyn terugkeer!” 

[13] Daardeur skep die volk weer moed in volle geloof en vertroue op God, wat die ware son van die siel en haar gees in die hemel en op aarde is, was en sal wees. En kyk, die son wat deur Joshua aangespreek is, bly staan in die geloof en vertroue van die volk, verlig dit en gee die moed, insig en krag, en die vyand word geheel en al vernietig op die hoer Ragab na, wat die afgesante van Joshua barmhartigheid bewys het. - Het jy dit nou begryp?” 

Oor die wetenskap van die ooreenstemmings 

93 Die skrifgeleerde sê: “Ja, Majesteit en Heer, dit het ons nou almal so goed begryp, dat ons nou insien dat Joshua aan sy geweldige uitroep onmoontlik `n ander betekenis kon verbind het; maar waarom begryp ons dit dan nie so korrek nie?” 

[2] Ek sê: “Omdat reeds vóór die Babiloniese gevangenskap, die ou innerlike wetenskap van die ooreenstemmings geheel en al van julle gewyk het; want die wetenskap is alleen toeganklik vir en eie aan die mense, wat nooit gaan wankel en swak geword het in die ware geloof en vertroue in die een, ware God nie, Hom as die Vader altyd bo alles en hulle naaste soos hulleself liefgehad het. 

[3] Want die wetenskap is immers die innerlike skrif en die innerlike taal van die siel en van die gees in die siel. Wie die taal verloor het, kan die Skrif onmoontlik nie begryp nie, en haar taal kom hom in sy dooie wêreldse lig voor as dwaasheid; want die lewensomstandighede van die gees en van die siel is van `n heel ander aard as die van die liggaam. 

[4] So het ook die hoor, sien, voel, dink, spreek en die skryf van die gees `n heel ander karakter as hier onder die mense in die natuurlike wêreld, en daarom kan dit wat `n gees doen en sê, alleen langs die weg van die aloue wetenskap van die ooreenstemmings aan die natuurlike mense duidelik gemaak word. 

[5] As hierdie wetenskap vir die mense deur hulle eie skuld verlore gegaan het, het hulle vir hulleself die omgaan met die geeste van alle gebiede en alle hemele onmoontlik gemaak en daarom kan hulle die geestelike in die Skrif nie meer opneem en begryp nie. Hulle lees die geskrewe woorde volgens die blind aangeleerde klank van die dooie letter, en kan nie eers begryp en hulle is nie daarvan bewus dat die letter dood is en niemand tot lewe kan wek nie, maar dat dit alleen die inwendig verborge betekenis is, wat, aangesien dit self lewe is, alles lewend maak. 

[6] As julle dit nou begryp, moet julle veral daarna strewe om die ryk van God in julleself lewend en baie aktief te laat word, dan sal julle ook weer die genoemde wetenskap van die ooreenstemmings tussen materie en gees verkry, anders sal julle nooit Moses of `n ander profeet in die diepte van die lewende waarheid kan begryp nie, en daardeur in julleself genoodsaak is om tot ongeloof, allerlei twyfels en sondes te verval. Want as `n blinde op `n weg loop waar `n hele boel klippe lê, sal hy dan kan voorkom dat hy terwyl hy loop, nou eers teen die een en dan weer teen die ander klip stamp en daarby heel dikwels val? En as daar `n afgrond onderweg êrens opdoem, hoe sal hy homself daarvoor behoed dat hy nie by die volgende stap daarin stort en onvermydelik die dood daar vind nie? 

[7] Streef dus veral daarna dat julle so spoedig moontlik in die gees wedergebore en siende word, anders sal julle nie ontkom aan duisend gevare, wat op julle loer en dreig om julle te verslind nie!” 

[8] Daarop sê die skrifgeleerde: “O Majesteit en Heer, U wysheid is onmeetlik, en vergeleke by U is ons mense so blind soos `n klip! Nou sien ek eers duidelik in wat die rede is van die algehele verval van geloof en vertroue in God, en ek sien ook in dat dit in die toekoms met hierdie verligte lewensleer van U presies so sal gaan as nou met die leer van Moses en die profete, en dat U liefde en erbarming U werklik weer daartoe sal bring om opnuut op hierdie aarde na die mense toe te kom. Nou is dit net die vraag of U weer netsoos hierdie keer of miskien op `n ander, alleen aan U bekende manier weer sal kom! Sou U ons dit nie van naderby wil aandui nie?” 

[9] Ek sê: “Ek het julle dit tog al duidelik genoeg laat sien, hoe en op welke manier Ek weer op hierdie aarde tot die mense sal kom. Hoe kan jy My nou weer dieselfde vra?” 

[10] Die skrifgeleerde sê: “Dit is waar, Majesteit en Heer, dat U dit al vir ons gesê het - as ek nou die wetenskap van die ooreenstemmings al sou besit het, sou ek die betekenis van U woorde ook heeltemal begryp het; maar ek beheers die wetenskap nog geensins nie en daarom is alles nie vir my duidelik wat U oor U wederkoms gesê het nie.  

[11] Kyk, dit gaan daar by my vraag nou vernaamlik om, of U netsoos nou weer as `n mens van vlees en bloed, gebore uit `n rein vrou, weer sal kom, of ongebore, meer as gees en tog ook sigbare mens, en waar, en by welke volk! 

[12] Vir U ondeurgrondelike wysheid is dit natuurlik `n baie dom vraag van my; maar ek is immers eers sedert `n paar uur `n bekeerde mens, en daarom moet U my nie kwalik te neem wanneer ek U nog met allerlei dom vrae lastig val nie.” 

Die wederkoms van die Heer 

94 Ek sê: “So dom is jou vraag nie, en jy het die volste reg om te vra wat jy nie weet nie; en Ek het natuurlik die reg om jou te antwoord op die manier wat Ek vir jou en vir die ander sinvol vind. Maar omdat jy dit nou reeds gevra het, sal Ek jou ook antwoord gee, dus luister! 

[2] By My tweede wederkoms sal Ek nie weer êrens as `n kind uit `n vrou gebore word nie; want dié liggaam bly verheerlik, soos wat Ek as gees in ewigheid is en derhalwe het Ek nooit meer `n tweede liggaam nodig soos wat jy dit bedoel nie. 

[3] Eerstens sal Ek onsigbaar kom in die wolke van die hemele, wat soveel wil sê as: Eers sal ek begin om die mense te benader deur waaragtige sieners, wyses en nuwe opgewekte profete, en in die tyd sal ook vroue profeteer en jongmanne helder drome hê, waardeur hulle My koms vir die mense sal verkondig, en vele sal daarna luister en hulle lewe verbeter; maar die wêreld sal hulle as waansinnige fanatikusse uitmaak en hulle nie glo nie, netsoos dit ook by die profete die geval was. 

[4] So sal Ek ook van tyd tot tyd mense opwek aan wie Ek alles wat daar nou tydens My aanwesigheid is, gebeur en gespreek word, via hulle hart in die pen sal gee; wat dan slegs eenmaal geskryf sal word op `n spesiale vernuftige manier, wat die mense van die tyd goed sal ken, in die korte tyd van enkele weke en dae in vele duisende gelykluidende eksemplare vermenigvuldig en so onder die mense gebring kan word. En aangesien die mense in die tyd bykans algemeen die kuns van die lees en skryf sal beheers, sal hulle die nuwe boeke ook self kan lees en begryp. 

[5] Met die manier van versprei sal My leer, wat weer nuut en rein vanuit die hemele gegee word, baie sneller en doeltreffender by alle mense op die hele aarde gebring kan word as nou deur boodskappers in My Naam van mond tot mond. 

[6] As My leer op dié manier onder die mense gebring sal word, wat van goeie wil is, en `n lewende geloof sal hê, en minstens een derde deel van die mense dit sal verneem het, sal Ek ook hier en daar persoonlik en liggaamlik sigbaar (in die verheerlikte geestelike liggaam; sien vers 2) tot diegene kom wat My die meeste liefhet en die grootste verlange na My wederkoms en ook die volle en lewende geloof daarvoor sal hê. 

[7] En Ek sal Self gemeentes uit hulle vorm, waarteen geen wêreldse mag meer verset en weerstand sal kan bied nie; want Ek sal hulle Leëraanvoerder, en hulle ewig onoorwinlike Held wees en alle dooie en blinde wêreldse mense oordeel. En so sal Ek die aarde van haar ou vuil reinig. 

[8] Ten tye van die nuwe sieners en profete sal daar egter groot ellende en nood onder die mense wees, soos wat daar op hierdie aarde nog nooit gewees het nie; maar vanweë My uitverkorenes in die tyd, sal dit maar `n kort tyd duur, sodat hulle saligwording geen skade sal ly nie. 

[9] Maar in die land, waar Ek nou al as `n misdadiger van die een dorp na die ander deur die Judeërs van die tempel agtervolg word en wat in die tyd deur duistere heidene vertrap word, sal Ek persoonlik nie weer soos eers optree, onderrig en die swakkes troos nie. Maar in die lande van `n ander wêrelddeel, wat nou deur heidene bewoon word, sal Ek `n nuwe ryk stig - `n ryk van vrede, van eendrag, van liefde en van voortdurende lewende geloof; vrees vir die dood van die liggaam sal nie meer bestaan onder die mense wat in My lig wandel nie en steeds in verbinding sal staan met die engele van die hemel en met hulle sal omgaan nie. - Hier het jy nou `n egte antwoord op jou vraag.” 

[10] Die skrifgeleerde sê: “Sal Asië, die ou wieg van die mense en van vele seëninge van God, dus nie meer die geluk hê om U by U wederkoms op hierdie aarde te sien of te hoor nie? Dit is werklik geen blye tyding vir dié wêrelddeel nie.” 

[11] Ek sê: “Die aarde behoort orals aan My, en Ek weet op welke plek My wederkoms die nuttigste sal wees vir die hele aarde! In die tyd sal die mense egter van die een einde van die aarde na die ander met mekaar in verbinding kan tree, en wel so vinnig soos wat `n bliksem uit `n wolk skiet; en deur gebruik te maak van die in vuur en water gebonde geeste sal die mense via ysterweë die grootste afstande op aarde ryend kan aflê, en wel sneller as die hewigste storm van die een einde van die aarde na die ander jaag, en die skepe sal met behulp van dieselfde kragte binne baie korter tyd oor die groot oseaan vaar as wat die Romeine van Rome nou na Egipte vaar. Dan sal die berig van My persoonlike wederkoms ook maklik binne `n baie kort tyd oor die hele aarde versprei kan word, en dus ook na Asië.  

[12] Maar dan is dit opnuut die vraag: Sal daardie berig by die blinde en dowe heidene van daardie wêrelddeel ook geloof vind? 

[13] Ek dink en sê, dat dit waarskynlik eers die geval sal wees wanneer dit deur `n groot wêreldgerig gelouter sal word! 

[14] Daar is `n groot land ver in die weste, wat aan alle kante deur die groot wêreldoseaan omspoel word en nêrens oor see verbinding het met die ou wêreld nie. Uitgaande van daardie land sal die mense eers groot dinge verneem, en dit sal ook in die weste van Europa opduik, en daaruit sal `n helder straal en wederstrale ontstaan. Die ligte van die hemele sal mekaar ontmoet, herken en mekaar ondersteun. 

[15] Uit die ligte sal die son van die lewe hom ontwikkel, dus die nuwe, volmaakte Jerusalem, en in die son sal Ek weer op hierdie aarde kom. - En nou is dit meer as genoeg gewees oor wat daar later sal gebeur!”  

[16] Hierop kyk selfs My leerlinge heel verwonderd en sê onder mekaar: “So duidelik en uitvoerig het Hy nog nooit oor Sy toekomstige wederkoms gespreek nie! Gelukkig sal die mense wees wat in dié tyd daar sal lewe waar Hy weer met alle volheid van Sy barmhartigheid sal kom - maar ongelukkig diegene wat nie in Hom sal glo nie en miskien, netsoos die fariseërs, nou teen Hom sal opstaan en Hom om die lewe wil bring, hulle teen Hom verset en hulle heidendom wil beskerm. Want netsoos Hy al verskillende kere en op die Olyfberg deur tekens aan die hemel getoon het, sal Hy hulle dan as `n onverbiddelike regter tegemoet tree en hulle in die hel hulle loon gee.” 

[17] Ek sê: “Ja, ja, daarmee het julle nou die waarheid gespreek! En Ek sê vir julle: Waarlik, waarlik, hierdie sigbare hemel en hierdie aarde sal na die korrekte tydsverloop ook vergaan; maar die woorde wat Ek tot julle gespreek het, sal nie vergaan nie!” 

Die middagmaal 

95 Tydens die gesprek van Ons het dit al byna middag geword, en Ek sê aan die leerlinge: “Julle kan julle nou gereedmaak om te vertrek; want Ons het vandag nog `n lang weg om te gaan!” 

[2] Maar die herbergier sê: “O Majesteit en Heer, U sal tog wel die middagmaal, wat nou weldra heeltemal gereed sal wees, saam met U leerlinge by my wil gebruik?” 

[3] Ook die fariseër en die skrifgeleerde vra My dit. 

[4] En Ek sê aan die laaste: “Vriend, kyk eers na buite, hoe jou metgeselle met die hulp van vele gehuurde arbeiders daar in die puin van die afgebrande sinagoge besig is om hulle gevonde skatte bymekaar te maak en na `n veilige bewaarplek te bring. Sou jy nie wil meehelp nie?” 

[5] Die skrifgeleerde sê: “O Majesteit en Heer, ek het hier die eindeloos baie beter skat gevind en sal my voortaan wel wyslik daarvoor behoed om te naby aan die wêreldse skatte te kom; want as ek dit sou doen, sou dit wat ek vannag gedroom het, wel eers volledig en eg vir my bewaarheid kan word. Laat die wêreldse mense dus maar soek in die reste van die brand soveel as wat hulle wil, ook al sou hulle my deel aan hulleself toe-eien; vir my is U aanwesigheid nou eindeloos baie beter as alle skatte van die aarde. Wees daarom tog so barmhartig om maar net tot na die middag hier te bly!”   

[6] Ek sê: “Uit liefde vir julle, omdat julle My ook liefhet, sal Ek nog tot na die middag hier bly! Maar hou steeds jou droom in gedagte en bly trou aan jou voorneme; dan sal jy weldra in `n helderder lig wandel! Wat jy egter nog van jou aardse skatte sal vind, neem dit en verdeel alles onder die armes, dan sal Ek jou in ruil daarvoor `n ander skat uit die hemele skenk! Aan wie in My Naam baie gee, sal ook Ek baie gee; maar aan wie in My Naam alles gee, sal ook Ek alles gee vir die ewigheid!”  

[7] Na hierdie woorde van My sê die herbergier en die fariseër: “Majesteit en Heer, waarom sê U dit nie ook aan ons nie?”  

[8] Ek sê: “Julle weet tog al wat julle te doen staan! Wie die goeie wil het, het ook al die werk voor hom. As julle vir die armes goeie huisvaders is, dan doen julle al eweveel as wanneer julle alles weggegee het, en My seën vir julle sal nie agterweë bly nie. Dink veral aan die arme weduwees en wese, dan sal Ek aan julle dink en julle nie as wese op hierdie aarde agterlaat nie, maar voortaan in die Gees by julle bly! Maar gaan nou eers kyk, herbergier, hoe dit met die middagmaal staan!” 

[9] Daarop gaan die herbergier vinnig na die kombuis om te kyk hoe dit met die bereiding van die middagmaal staan. Die was al `n hele ent gevorder, en die herbergier haas hom dan ook om die tafel opnuut te dek. 

[10] Maar Ek sê: “Laat dit maar - hierdie bakke, wat nog sedert die oggendmaal op tafel staan, het nog nie so vuil geword dat mens nie die middagete daaruit sou kan eet nie; wat vir My rein is, moet ook vir julle rein wees!” 

[11] Die herbergier neem egter tog skoon doeke en maak die volkome leë bakke skoon; want My leerlinge verstaan die kuns baie goed om bakke heeltemal leeg te maak. Daarop neem die herbergier en sy bediendes die skoongemaakte bakke, loop daarmee na die kombuis en bring toe `n groot aantal goed voorbereide visse, asook brood en verskeie kraffies vol wonderwyn; en Ons begin dan ook onmiddellik die maal tot Ons te neem. 

[12] Tydens die eet word daar nog oor baie dinge gespreek wat ook al by ander geleenthede bespreek is en daarom - NOTA BENE - nie weer vertel hoef te word nie. 

[13] Toe Ons klaar was met die eet, kom daar twee van die fariseërs die eetsaal binne, wat die hele oggend hulle skatte uit die reste van die brand gesoek en na `n veilige bewaarplek gebring het. 

[14] Hulle verbaas hulle baie toe hulle die een fariseër en selfs die skrifgeleerde heel welgemoed aan Ons tafel sien eet, en hulle sê aan die laasgenoemde (die fariseërs): “O, julle maak dit vir julle wel baie maklik! Ons werk die hele oggend buite om nog iets van die kosbare skatte wat deur die vuur vernietig is, te vind en in veilige bewaring te stel, en julle doen julle te goed, sonder om julle oor ons te bekommer! Wat se gedrag is dit van julle?” 

[15] Die skrifgeleerde word baie boos oor hierdie opmerking en sê: “Luister! Ten eerste het ons dit wat ons, ons s`n mag noem al lankal heeltemal in orde, en ons sien nou absoluut nie in waarom ons julle moet help met die soek en in orde kry van julle eiendomme nie, aangesien julle ook nog nooit op die idee gekom het om ons met iets te help nie. En ten tweede het ons by hierdie geleentheid bowendien `n heel ander skat ontdek en gevind, waarvoor ons nou eindeloos baie liewer is as al julle bymekaar geskraapte goud en silwer; maar julle sal waarskynlik wel nooit besitters van hierdie skat word nie. En ten derde het ons hier `n egte lewenswyn te drinke gekry, soos wat julle verlekkerde kele waarskynlik nooit te proe sal kry nie! En so is ons nou beide in alle opsigte baie goed voorsien en hoef aan julle geen verantwoording daaroor af te lê nie. As julle my verstaan het, kan julle julleself gou weer omdraai en teruggaan na waar julle werklik totaal ongenooid vandaan gekom het!” 

[16] Toe die twee fariseërs op die punt staan om hulle, vanweë die antwoord, eers stewig van repliek te dien, staan die herbergier op, wat as Samaritaan en Romeinse burger altyd korte mette maak met die fariseërs, en sê: “Hier is ek na aardse maatstawwe nog die baas, en elke vreedsame gas is vir my lief, waardevol en dierbaar, of hy nou `n heiden of dan wel `n Judeër is; want `n heiden het homself nie tot heiden en `n Judeër homself waarlik nie tot Judeër gemaak nie. Maar as daar sulke rusiesoekers oor die drempel van my huis kom, is daar nie baie voor nodig om te sorg dat ek gebruik maak van my aloue huisreg nie! As julle iets wil eet en drink, gaan dan na julle gewone eetkamer en bestel wat julle wil, dan sal wat julle verlang, ook so vinnig moontlik gebring word. Maar hier het julle niks te doen, niks te sê en niks te maak nie; want dit is geen Judese nie, maar `n Romeinse herberg, waar alle reisigers gelyk behandel en bedien word.” 

Die vertrek na Kana 

96 Toe die twee die herbergier so hoor spreek, bring hulle nie baie meer daarteen in nie, maar keer Ons vinnig die rug toe en gaan na hulle eetkamer, waar `n paar ander ook al op hulle wag. 

[2] Daar vertel hulle hoe hulle deur die skrifgeleerde en veral deur die herbergier behandel was.  

[3] Hulle metgeselle sê: “Die herbergier ken ons al baie lank as baie trots en eiesinnig, en ons trek ons dan ook niks van sy aangebore grofheid aan nie. Ons is maar net bly dat ons ons goeie dinge van waarde vir die grootste deel gevind en na `n goeie bewaarplek gebring het; ons kan dit nou wel daarvan neem. 

[4] Maar tog is dit wel eienaardig dat die skatte van een van ons en ook van die skrifgeleerde, wat hom die meeste na die Nasarener rig, ongedeerd gebly het en van die fariseër Joram, selfs sy woning! Ook die woning van die skrifgeleerde is slegs in soverre beskadig, dat die plafon hier en daar deurgebrand lyk te wees; die deur na sy woonkamer lyk egter weinig deur die vuur beskadig, dus sal ook sy skatte seker minder beskadig wees!” 

[5] `n Ander sê: “Hoe dit ookal sy, oor `n paar maande is ons sinagoge wel weer heeltemal in orde, en ons het nog meer as genoeg om van te lewe. Laat ons nou dus maar geen afbreuk doen aan ons genoeë deur sulke bykomstighede nie!” 

[6] Daarop bestel hulle visse en lamsvleis, ongesuurde brood en wyn, wat `n egte Judeër mag drink - dit kry hulle dan ook dadelik en hulle doen hulle onbesorg te goed daaraan. 

[7] Ons was nou ook klaar met Ons maaltyd en die herbergier vra My of hy miskien tog te veel aan die twee fariseërs gesê het. 

[8] Ek sê: “Wees nie besorg daaroor nie; want hulle het `n sterk maag en kan baie verdra, as dit maar net nie daarna uitsien dat hulle tekort kom nie! As hierdie twee hier, wat Ek nou al tot Myne reken, verstandig is, kan hulle slaag om die ander ook aan hulle kant te kry.  

[9] Maar nou het dit egter tyd geword dat Ek met My leerlinge verder moet reis; want Ek sien waar Ek weldra moet aankom. Julle moet nie verdrietig word daaroor nie, want Ek verlaat julle, maar net wat My sigbare liggaam betref; met My alom werksame Gees bly Ek egter by julle, netsoos by elkeen wat in My glo, My liefhet en volgens die leer wat hy ontvang het, leef en handel. As julle nog een of ander twyfel in julle hart bespeur, wend julle dan in julle hart maar tot My, dan sal Ek julle die antwoord op die tong lê. Bly dus in My, dan sal Ek in julle bly!” 

[10] Hierop belowe almal My plegtig dat hulle tot aan hulle aardse lewenseinde My leer getrou in praktyk sou bring, My in hulle hart sou bewaar en teen elke vyandige benadering en boosaardige vervolging verdedig. 

[11] Daarop staan Ek vinnig op met My leerlinge en reis langs die geheime weg verder na Kana. Om geen opsien te baar nie, wou Ek nie deur die markplek reis nie, want die vrou wag nog steeds op My, om in My die Ene te sien wat haar dogter in die môre siende gemaak het. 

[121 Die vrou het weliswaar reeds die hele oggend by verskeie huise navraag gedoen, maar kon nêrens iets oor My te wete gekom het nie; sy het sodoende met die meisie op die plein op die uitkyk gaan staan, maar natuurlik sonder resultaat. Die herbergier tref die vrou egter saam met die meisie aan, neem hulle albei op in sy huis en versorg hulle uitstekend. Die meisie dien hom in die dorp tot `n afdoende bewys van wat Ek in die dorp bewerkstellig het; want van die tien gereinigde melaatses was daar al lankal, netsoos mens sê, geen spoor meer te vinde nie, en die geneesde opperkneg van die herbergier kon as geneesde jiglyer teenoor die wêreldse ingestelde mense ook nie geld as `n besondere bewys van My krag om wonders te doen nie, omdat daar tog gevalle was waarmee dergelike jiglyers ten slotte ook genees was deur goeie geneesmiddels, waaraan destyds minder gebrek was as in hierdie tyd. 

[13] Maar `n blind gebore meisie, wat as sodanig in die hele streek maar al te goed bekend was, lê baie meer gewig in die skaal; en so het die herbergier, Joram en die skrifgeleerde, die meisie saam met haar moeder eerder as bewys van My goddelike mag gebruik as alle ander tekens, waaroor hulle wel kon praat, maar waarvoor hulle geen tasbare bewys meer kon lewer nie. 

[14] Aan die meisie, wat tewens baie mooi was om te sien, val nog `n ongewone aardse geluk haar tien jaar later ten deel. Want die vrou van die bekende Kado in Jerigo het gesterf; hy kom na hierdie streek, leer haar ken en neem haar uit liefde vir My as sy tweede vrou. En so het My barmhartigheid, as dit iemand ten deel val, ook in aardse opsig steeds goeie gevolge. 

[15] Joram, wat as eerste bekeerde fariseër en die skrifgeleerde, wat Boz heet, het die ander fariseërs binne `n kort tyd aan hulle goeie kant gebring, waartoe die geneesde meisie en later vriend Kado natuurlik baie bygedra het. 

[16] Hiermee sal Ons die verhaal oor die markplek as geheel beëindig beskou en nou weer na Onsself terugkeer en sien hoe dit met Ons op Ons verdere reis na Kana gegaan het! 
Die Heer in Kana 

In die herberg te Kana 

97 Vanaf die nou wel baie bekende markplek was dit nog `n hele lang weg. `n Goeie wandelaar sou dit nouliks in `n volle dag kon afgelê het; maar deur op Ons gereelde wonderbaarlike manier te reis, het Ons slegs drie uur daarvoor nodig gehad. Teen die aand kom Ons so in Kana aan en neem daar Ons intrek by dieselfde herbergier, by wie Ek op `n bruilof op versoek van Maria wat my gebaar het, vir die eerste keer openlik water in wyn verander het. 

[2] Toe die herbergier My in die oog kry, was hy byna buite homself van blydskap en maak My `n reëlregte verwyt vanweë die feit dat Ek My al solank nie by hom laat sien het nie. 

[3] Maar Ek sê aan hom: “Omdat daar met en by julle almal, wat hier woon, geen nood was nie, het Ek ook nie na hierdie streek gekom nie; maar nou is daar by julle sprake van `n klein bietjie nood en Ek het dus op die regte oomblik gekom om julle almal te help.” 

[4] Die herbergier sê: “O beste Majesteit en Heer, die nood duur by my al meer as `n jaar, en ek het my al verskeie kere deels in my hart tot U gewend en deels het ek dringend oor U navraag gedoen by U broers en by U moeder, wat teenswoordig meestal in Kis verblyf; maar dit lyk of U die vrome wens van my hart nie gehoor het nie en ook kon ek nie te wete kom waar U verblyf nie, en so moes ek dan die groot nood van my huis in die Naam van die almagtige God tot nou toe kalm verdra. Ek weet weliswaar nie die rede waarom ek so hard deur JaHWeH God besoek is nie; maar nou vra ek U, beste, goeie Heiland, om my te help. 

[5] My vrou word deur jig gepla en die kinders ly aan kwaadaardige koors, twee van my beste en mees getroue knegte lê al meer as `n halfjaar in die bed met `n kwaadaardige melaatsheid, en ek moet die werk in my bedryf grotendeels deur vreemde arbeiders teen `n hoë loon laat uitvoer. En dit mag jy tog wel nood noem, te meer ook omdat ekself nie meer as die gesondste mens gereken kan word nie! 

[6] O beste Majesteit en Heer, sedert U by `n bruilof, wat hier gevier was, op versoek van U moeder `n eerste teken gedoen het, het dit in my huis totaal anders geword! As U my nie wil help nie, gaan ek binnekort sowel in geestelike as in aardse opsig ten gronde!” 

[7] Ek sê: “Ek wis wel dat by jou die nood hoog geword het, en aangesien Ek wel jou veelvuldige smekinge om hulp gehoor het en die nood by jou `n baie hoë graad bereik het, het Ek dan nou ook gekom om jou die regte hulp te bring. Ek kon ook wel vroeër na jou toe gekom het, maar dit het jou toe nog sterk ontbreek aan lewende geloof en vertroue; maar eers toe jy by Kisjona in Kis gekom het, het jy die regte lig oor My gekry en het jy tot die regte geloof en vertroue in My gekom, en daarom het Ek dus ook gekom om vir jou alle hulp te bring. En so wil Ek nou dat elkeen wat in jou huis siek is, ingesluit jyself, so gesond word asof niemand ooit iets makeer het nie. Gaan nou maar na al jou siekes, en sê dit aan hulle!” 

[8] Toe haas die herbergier hom na alle siekes en tref hulle volkome gesond aan, sodat hulle van hulle beddens opstaan, skoon klere aantrek, na My toe kom en My bedank. 

[9] Omdat dit al aand begin te word en aansienlik begin te skemer, sê Ek aan die van blydskap huilende herbergier: “Aangesien die nood in jou huis nou verhelp is en Ek vannag in jou huis sal bly, sorg dan nou daarvoor dat Ek en My leerlinge `n aandmaaltyd kry. Laat visse vir Ons voorberei en daarna bietjie brood en wyn op die tafel sit!” 

[10] Toe die herbergier die wens van My gehoor het, gaan elkeen vol blydskap aan die werk om aan My wens te voldoen. Dit duur nouliks `n volle uur voordat die aandete berei was; die word op tafel gesit en Ek sê aan die herbergier: “Kyk, daar is nog `n tafel! Laat almal wat genees is, nou aan die tafel gaan sit en eet wat Ons eet, elkeen volgens sy behoefte, en hulle moet ook wyn drink en brood eet, sodat hulle weer aansienlik versterk kan word!” 

[11] Toe Ek dit gesê het, val alle geneesdes voor My op hulle knieë en sê: “O Heer, so `n barmhartigheid is ons nie waardig nie! Daarom sou ons liewer in ons kombuis aan ons ou tafel vir die bediendes, `n sober aandete eet; maar nie ons nie, maar U enig heilige wil geskied!” 

[12] Ek sê: “Luister, julle teregte deemoed en beskeidenheid geval My en is goed vir julle siel; maar bly desondanks hier! Want julle het met geduld en in volkome oorgawe aan God se wil baie gely en julle sodoende ware helde in geloof en vertroue op God betoon en daarom is julle ook waardig om julle as begenadigdes van die Heer in Sy onmiddellike nabyheid te versterk; gaan nou dus maar welgemoed aan die tafel sit, en eet en drink wat vir julle op tafel gesit word!” 

[13] Toe die geneesdes dit van My gehoor het, met uitsondering van die vrou, wat in die kombuis besig was, staan hulle vol eerbied op, bedank My en gaan rustig na hulle tafel, wat netsoos die van Ons reeds vol gestaan het met spyse, wyn en brood. Daarop begin Ons onmiddellik te eet en die baie suiwer en goeie wyn te drink, en die geneesdes doen dit ook. 

[14] Ons eet en drink nou welgemoed en My leerlinge gee die werklik baie vrome geselskap baie ten beste van wat Ons almal meegemaak het op Ons togte kriskras deur die land. Dit verskaf Ons klein geselskap buitengewoon baie genot, en daar word daarby van beide kante baie gepraat oor wat hulle gemoedere besighou, waaroor mens ook gereeld moes huil. 

[15] Maar dit was in sekere sin opvallend dat Ons Judas Iskariot, wat Ons alreeds maar te goed geken het, opeens behoorlik teen die grein in opmerkings begin te maak. 

Die herbergier en Judas Iskariot 

98 Die herbergier sê aan hom (NOTA BENE: Ek sal dit `n bietjie uitvoeriger aan julle Nuwe-Salemiete meedeel): “Vriend, jy is `n leerling van die Heer en is van beroep, vir sover ek jou van jou steeds uiters slegte erdewerkprodukte maar al te goed ken, niks anders as `n pottebakker nie! Maar hoe jy in die geselskap van hierdie Majesteit en Heer beland het, dus so goed as in die mees volmaakte geselskap van JaHWeH God, daarop sou ook die aartsengel MigaEl ons selfs die antwoord skuldig bly!” 

[2] Judas Iskariot sê: “Ja, vriend jy het gelyk dat jy sulke woorde tot my rig! Ek is weliswaar `n pottebakker, maar egter nie onervare in die Skrif nie! Moses en die profete ken ek, danksy `n skrifgeleerde, op die punte van my vingers, en ek weet baie goed in wie se geselskap ek my bevind. Ek reis egter nie saam om iets wêrelds te verdien nie - wat by die heersende wêreldse omstandighede tog elkeen toegestaan sou moet wees - maar slegs om te sien of die profeet Jesaja in sy voorspellings geen onwaarheid gespreek en geskryf het nie! Want hoewel ek, wat my vak aanbetref, `n pottebakker is, is ek ook `n kenner van die Skrif en ek het op grond van my steeds meer stille waarnemings aan hierdie ware Godmens alles volkome waar bevestig gesien, wat die genoemde profeet en ook die ander profete van Hom voorspel het. 

[3] Maar ek het ook `n goeie geheue en weet van elke voorspelling wat die Heer reeds by verskillende geleenthede ten nadele van my gemaak het. Kortom - ek is `n duiwel in die geselskap van die leerlinge van die Heer, wat ek in weerwil van al die ander, ook as sodanig erken; want die tekens wat Hy doen, het `n natuurlike mens nog nooit gedoen nie. Maar as ek dit netsoos alle ander erken en vas glo, vra ek: “Waarom is ek dan `n duiwel?”  

[4] Goed, as ek dan een is, dan is ek een en moet ek dan ook een bly! Maar as julle nou eenmaal iets moet wees wat julle in feite nooit wou gewees het nie - het ek dan wel die skuld van alles? Kortom, dit word vir my nou skielik al te bont! Ek is nou netsoos alle ander, al byna twee en `n half jaar een van die eerste leerlinge van die Heer - en ek moet `n duiwel van die hel word! Nee, dit sal absoluut nie gebeur nie; want ek weet nou goed wat ter wêreld ek moet doen om geen duiwel te word nie.  

[5] Ja, in die tyd toe die Heer my so `n getuienis gegee het, was ek dit ook in Sy oë; want Hy alleen ondersoek hart en niere van die mens. Hy wis dus ook hoe dit met my daarvoor gestaan het, en Hy sal ook weet hoe dit nou met my daarvoor staan. As ek nie deug in Sy geselskap nie, het Hy ook meer as genoeg mag om my op staande voet te verwyder. Hy alleen is die Heer en kan doen wat Hy wil, en niemand kan aan Hom sê nie: “Heer, waarom doen U dit?”; maar deur iemand wat heeltemal my gelyke is, laat ek my egter nie graag teregwys nie! Want elke mens het sy swakhede en het genoeg met homself reg te stel om in die korrekte orde te kom, en solank hy nog met sy eie swakhede te kampe het, moet hy sy naaste met rus laat en hom nie vrolik maak oor sy gebreke nie, en hom nie in die teenwoordigheid van elkeen verkleineer nie.  

[6] Ek ken Moses en die profete en ken nou ook die leer van die Heer, waarin alles bevestig word wat alle profete vanaf Adam, Sehel en Henog voorspel het oor die Een wat nou onder ons is - en ek weet dus ook wat ek moet doen en nalaat. Ek sou alleen wil weet waarom ek onder ons leerlinge van die Heer steeds as die minste met onvriendelike oë bekyk word, asof ek in die volle betekenis van die Woord `n duiwel onder hulle sou wees!” 

[7] Nou sê die herbergier: “Vriend, jy het jou nou maar net so oor my opgewen, omdat ek jou in my vrolikheid gevra het hoe dit tog gekom het dat ook jy blywend `n leerling van die Heer geword het! Ek wou jou daarmee geensins tereg wys nie en wis ook niks daarvan dat die Heer jou eers aangedui het met `n naam wat ek self nie weer wil uitspreek nie. Ek uiter maar net my verwondering oor jou, omdat ek jou voorheen in jou handel en wandel as burger maar al te goed geken het en gesien het dat jy dit, ondanks jou kennis van die Skrif, met die hou van God se gebooie nooit so eng opgeneem het nie. 

[8] As mens met jou gepraat het, wis jy alles baie beter as wie dan ook; maar as mens vanweë jou dikwels onlofwaardige handelswyse aan jou gevra het of jy dit self eintlik wel as `n onbetwisbare waarheid glo, dan het jy gesê: “Niemand het God ooit gesien of Sy stem gehoor nie, maar in alle tye was daar mense met verskillende talente en vermoëns gewees; en Moses en alle profete was ook maar mense, met wie onsself nooit gepraat het nie. Wat hulle geleer en opgeskryf het, was goed vir hulle tyd; maar sedertdien het die tye geweldig verander en ons en ons behoeftes daarmee en daarin ook, en daarom is Moses en die profete in baie opsigte nie meer nuttig vir ons nie. En wie dit nie insien vanuit sy self opgedoene ervarings nie, bedrieg homself, deurdat hy terwille van die bereik van die hemel, wat hom eens te wagte staan, maar waaroor mens nie die minste sekerheid het nie, sy aardse lewensgeluk met voete betree! “Jy sien, vriend, dat ek ook nog `n goeie geheue het! 

[9] Ek ken jou dus baie goed en jou lewensbeginsels het nie vir my onbekend gebly nie, en dit is nou presies wat my verbasing gewek het oor die feit dat jy jou in dié allerhoogste geëerde geselskap ophou; want wat jou geloof betref was jy geheel en al `n Sadduseër en jy het jou ook die hondswysheid* van die Grieke eie gemaak, waarvan jy dikwels sê dat dit die meeste aan die natuur van die mens sou beantwoord, as mens reeds as kind daarin opgevoed sou word. *(`n Verwysing na sy siniese lewensopvatting. Die Griekse Woord vir sinikus is verwant met “kunè”, die Griekse woord vir “hond”. `n Sinikus staan op die standpunt dat slegs jou eie norme en waardes tel, en dat die van ander in die samelewing absoluut nie daartoe dien nie; die eerste dien dan ook gevolg te word, die laasgenoemde met die voete vertrap te word.)

[10] Sê nou self of dit my nie moet verbaas nie, dat ook jy blywend `n leerling van die Heer geword het en jou vroeëre handelinge, wat jou baie geld in die sak gebring het, opgegee het, hoewel jou erdewerk produkte nooit die beste was nie - waarom jy dit gedoen het, dit sal jy dan as sakekundige wel die beste weet! Maar hier blyk tog duidelik daaruit dat ek nooit die bedoeling gehad het om jou te verkleineer en nog minder tereg te wys nie. 

[11] Maar waarom jy jouself steeds as die minste onder die leerlinge van die Heer beskou, dit is jou saak; maar ek merk egter nie hier dat jy ten opsigte van die ander leerlinge `n laer rang toebedeel is nie.  

[12] Maar ek is van mening dat sulke gedagtes alleen kan ontstaan in die gemoed van iemand wat vanuit `n bepaalde hoë dunk van homself, in wat hy uitoefen, steeds liewer die eerste en hoogs-aangeskrewene wil wees as die minste en `n ondergeskikte. Iemand wat al meer as gelukkig is dat hy in so `n geselskap die minste van die minstes en die dienaar van die dienare van die Heer kan wees, sal hom egter nooit daaroor bekla en nie in die geheim gekrenk voel, vanweë die feit dat hy homself in daardie geselskap as die minste beskou nie! 

[13] Vir sover ek nou die betekenis van die leer van die Heer ken, waaroor ek baie met Kisjona gepraat het en met Philopold van die naburige dorp Kane, wat in die landpunt lê wat van Samaria `n hele end in ons land insteek, maar ook nog maar `n paar weke gelede met twee leerlinge wat vanuit Jerusalem uitgestuur was, wat ek in Kapernaum aangetref het, is die sin van die leer die grootste deemoed, sagmoedigheid en selfverloëning, sonder welke eienskappe van die gemoed, geen ware en suiwer liefde vir God en die naaste denkbaar is nie. 

[14] Maar iemand wat nog deur die swakhede van sy medemense gekrenk en beledig kan word, het nog nie deurgedring tot daardie ware lewenspunt, waar die Heer van hom sou wil of kan sê nie: “Kyk, dit is `n man na My hart!” 

[15] Ek het jou nou eerlik my mening gegee, en wel omdat jy my daartoe gedwing het; nou kan jy weer jou opmerkings maak, as jy `n paar daarteen kan inbring!” 

[16] Judas Iskariot voel baie geraak deur die baie verstandige woorde van die herbergier en wis in eerste instansie nie wat hy hom moes antwoord nie. 

[17] Eers na `n rukkie sê hy (Judas Iskariot):”Ja, ja, jy sal wel gelyk hê; want jy het werklik diep in die gees van die leer deurgedring! Maar as die Heer nou aan jou sou sê: “Jy is `n duiwel!”, hoe sou so `n getuienis uit Sy mond vir jou smaak?”  

[18] Die herbergier sê: “Vriend, as die Heer my so `n getuienis sou gee, sou ek in my hart aan Hom sê: “O Majesteit en Heer van die lewe, ek dank U heeltemal verpletter deur U heerlikheid, dat U my laat sien het wat `n groot sondaar ek nog in U oë is; maar ek vra U: Betoon my medelye en barmhartigheid en dryf die duiwel van hoogmoed, leuens en bedrog en ellendige selfsug uit my, en vervul my met die gees van die ware deemoed, sagmoedigheid, selfverloëning, die ware liefde vir U en onselfsugtige liefde vir my naaste!” En ek glo dat die Heer sekerlik nie sou weier om die barmhartigheid aan my te betoon nie, as ek Hom vanuit my volle lewenserns daarom sou vra.  

[19] En nou wend ek my tot Uself, o Majesteit en Heer, en ek vra U om my barmhartiglik tereg te wys, as ek in die loop van hierdie woorde iets verkeerd gesê het!” 

Die Heer oor Judas Iskariot 

99 Heel vriendelik sê Ek aan die herbergier: “Hoe sou jy nou iets verkeerd en derhalwe onregverdig kon gesê het, aangesien Ek jou die woorde in jou mond en jou hart gelê het? Jy het hierdie leerling nou geheel in My Gees en in My Naam onverbloemd en reg in sy gesig die volle waarheid gesê; heil hom, as hy dit vir sy lewe ter harte wil neem! 

[2] O, Ek weet baie goed dat hy geleer is in die Skrif, en Ek is ook op hoogte van al sy kennis en ervaring van elders, waarin hy My ander leerlinge verreweg die baas is. Maar wat het hy daaraan, as hy nou al byna twee en `n half jaar met My rondtrek, vernaamlik om My skerp in die oog te hou met alles wat Ek doen, om te sien of hy iets kan vind wat nie met die Skrif ooreenstem nie. Daarin vind sy verborge en derhalwe nog nie afgelegde hoogmoed en derhalwe ook sy selfsug en uiteindelike winsbejag steeds nuwe voeding; daarom bly hy ook nog steeds netsoos hy is en laat hy hom deur niemand volledig en volgens waarheid teregwys om sy lewe te verbeter nie. Want hy dink steeds by homself: “Wat wil julle, arme en ongeleerde vissers, my vertel, terwyl ek `n skrifgeleerde is?” 

[3] Maar Ek sê: Op sigself is dit baie goed om `n skrifgeleerde te wees; maar Ek is iemand, wat maar weinig van die Skrif ken en gelowig daarvolgens leef en handel, baie liewer as vir iemand vol skrifgeleerdheid, wat die Skrif maar net bekritiseer, nouliks en ten slotte heeltemal geen geloof daaraan heg nie en daarom ook nie volgens die Skrif nie, maar slegs volgens die raad van sy wêreldse insig leef en handel. 

[4] `n Mens wat in homself eenmaal opgeblase is deur die verwaandheid van sy baie kennis, is netso blind in die gees as al die hoogwyse Judeërs en fariseërs en skrifgeleerdes in Jerusalem, en wel so erg, dat hy op `n klaarligte dag deur die bome nie die woud sien nie, dit dus nog altyd soek en, terwyl hy daar midde-in staan, vra: “Ja, waar is daardie woud tog, wat ek soek en wil sien?”  

[5] En is dit in geestelike opsig nie ook so met iemand wat midde in die lewe gaan vra of hy wel leef, en waaruit sy lewe eintlik bestaan nie? 

[6] Dwaas! Jou vel en jou vlees en die hele aan jou gelyke uiterlike wêreld sal jou dit natuurlik nie kan vertel nie, omdat dit alles op sigself geen lewe is nie, maar slegs `n gevolg van die lewe is! Gaan binne-in jou innerlike deur geloof, deur liefde, deur deemoed, sagmoedigheid en ware selfverloëning, en word daardeur tot `n selfstandige lewe met die lewe uit God in jou; dan sal jy goed ervaar dat jy werklik leef en wat die lewe is!  

[7] Immers, waarom soek die mense nie na goud in dooie gesteente nie, maar dring hulle daar, waar hulle spore van daardie metaal ontdek het, die inwendige van die berge binne en versamel hulle groot skatte daar? As die mense dit sonder vrees en terughoudendheid doen om aardse skatte te win, wat op sigself dood is en baiekeer ook die dood bring, waarom doen hulle dit dan nie in en met hulleself om die lewensgoud wat in hulle verborge is, te win nie? Hulle het op hulle vel tog reeds die mees duidelike spoor van die innerlike en ware lewensgoud. 

[8] Wie eenmaal bestaan en leef, maar as onryp lewensvrug nog nie daarvan bewus is waarom hy bestaan en leef nie, moet in sy werk in die lig uit God gaan staan, hom aansienlik daardeur laat verlig en verwarm in sy hart, dan sal hy daardeur tot innerlike bevryding en ware lewensrypheid kom. Daarin sal hy dan duidelik bewus word hoe en waarom hy bestaan en leef, en wat en wie die lewe in hom is!” 

Oor die regte weg na die regte doel. Verkeerde en korrekte ontwikkeling van die verstand 

100 (Die Heer:) “Soos wat die mens homself nog so blind vir die lewe en onryp in die wêreld beweeg, lyk hy soos `n koringhalm, wat hom uit die kiem begin te ontwikkel. As hy onder invloed van die son nog maar `n span hoog bo die aardbodem uitgegroei is, merk mens nog niks van `n vrugdraende aar nie; maar onder die steeds sterker wordende invloed van die son word die aar ook baie gou sigbaar, wat steeds voller en volmaakter word, bloei en graankorrels set, welke aan die halm en in die huisies van die aar ryp word tot die stewige en lewedraende koringkorrels wat, wanneer hulle heeltemal ryp is, hulle geheel van die halm en ook volledig van die huisies losmaak en as sodanig vry daarin sit.  

[2] As die korrel eenmaal heeltemal ryp geword het, sterf die halm en die aar. Waarom eintlik? Omdat al die vroeëre uiterlike lewe daarvan in die ware, innerlike vruglewe in die korrel oorgegaan het. En daarin is nou ook die wortels en die opgroeiende halm, in elke stadium van sy groei na volmaaktheid tot by die volledige rypheid; en dit nie net enkelvoudig nie, maar oneindigvoudig, want anders sou `n korrel wat in die aarde gelê is, nie weer alles wat vir die groei en rypword van die graan noodsaaklik is, in steeds groter wordende aantalle te voorskyn kon bring nie. 

[3] Het julle dalk al eers meegemaak dat daar in die verstarde, koue winter, in die swak lig van die son, die maan en alle sterre, `n koringhalm met sy aar en korrels uit die aarde tot volledige rypheid opgegroei het? Net so min as wat dit in die winter moontlik is, is dit moontlik dat `n mens onder die tallose verskillende liggies van die so hooggeprese wêreldse wysheid ooit tot die ware innerlike lewensrypheid en bevryding kan kom! Die lewensomer moet oor hom kom, met die voorjaar wat dit voorafgaan; daardie laaste bestaan uit die geloof wat deur dade steeds lewendiger word, netsoos die somer, wat alle vrugte volledig tot rypwording bring, bestaan uit die steeds kragtiger wordende liefde vir God en van daaruit vir die naaste. 

[4] God, wat in Homself die liefde, die lig en die lewe is, is die ware son van al die lewe. Wie God steeds inniger liefhet deur in alles volgens Sy geopenbaarde wil te handel, dring deur in sy innerlike in en gaan so oor in die ware somer van die Gees uit God, waar hy in die lewenslig van die liefde en die lewenswarmte daarvan tot die ware lewensrypheid kom. 

[5] Julle hoor dit nou uit My mond; neem dit dus goed in ag en handel daarvolgens, dan sal julle tot die ware lewensrypheid kom! - Het julle dit nou begryp, en ook jy, Judas Iskariot?” 

[6] Hy sê (Judas Iskariot): “Majesteit en Heer, U het nou in duidelike beelde gespreek, ons het dit ook begryp, en elkeen weet nou nog oortuigender as voorheen wat hy moet doen om tot die ryk van God in homself te kom; maar desondanks is dit tog geen maklike werk om dit in homself tot lewende krag te beweeg nie, - dit wat in die mens nog netso onbeweeglik rus en sluimer soos die kiem in `n saadkorrel. Dit moet eers in goeie aarde gelê word en volledig afsterf, sodat die alles tot stand bringende gees in die kiem kan ontwaak en sy eie aktiwiteite kan gaan ontplooi volgens die intelligensie wat in hom woon; want uit `n saadkorrel, wat droog in `n skuur lê, groei ondanks die mooiste voorjaar en die mooiste somer nooit `n halm, `n aar en ryp korrels nie!” 

[7] Ek sê: “Goed, as jy dit ooreenkomstig die volle waarheid weet, trek dan jou ou, materiële, menslike Adam uit en trek die nuwe uit My aan, dan sal die innerlike mens in jou vanself wel netso aktief word as die gees in die kiem, wanneer die korrel wat hom omgeef in die aarde vergaan het en sodoende as voeding en versterking in die kiemgees oorgegaan het!” 

[8] Daarop sê Judas Iskariot weer: “Majesteit en Heer, hoe kan mens dan die ou Adam uittrek en daarna `n nuwe aantrek? Moet mens sy materiële liggaam dalk doodmaak, om sodoende tot `n geestelike lewe te kom?” 

[9] Ek sê: “Hoe kan een van My ou en mees geleerde leerlinge tot so `n meer as dom oordeel kom? Wie het gesê dat `n mens sy liggaam moet doodmaak om daarna `n suiwer geestelike mens te kan word? Jou wêreldse begeerte en luste, wat in jou vlees raas en woed, dié moet jy onderwerp met jou vrye wil, en streef na die ryk van God in jouself op die manier wat vir jou maar al te duidelik is, dan het jy daarmee die ou mens uitgetrek en `n nuwe aangetrek. 

[10] Maar as jy by jouself nog steeds so heimlik aan die uiterlike dinge en hulle bekorings hang en ronddwaal in die beperkte gebied van jou aardse wysheid en allerlei ervarings wat jy as blinde opgedoen het, dan kan dit jou nog oorkom dat die kwade gees van die wêreld jou heeltemal gevange sal neem en jy hom met liggaam en siel as beklaenswaardige slagoffer ten prooi sal val. 

[11] Wie slegs deur waarnemings en volgens die oordeel van sy wêreldse verstand tot die innerlike, ware wysheid van die Gees uit God wil kom, vergis hom geweldig; hy kom op syweë, wat vol afgronde is, waarin hy in die nag van sy gees maar al te vinnig en maklik kan val en homself heeltemal ten gronde kan rig. 

[12] Straal daar in die nag nie tallose sterre aan die hemel nie? En tog kan jy by die lig daarvan geen letter lees nie! So kan die mens by die duisendvoudige skynsel van sy moeisaam verworwe wêreldse kennis en opgedane ervarings ook nie die innerlike skrif van die lewe ontsyfer nie. 

[13] Maar netsoos mens oordag by die lig van die son selfs die kleinste letter goed kan lees, so kan `n mens, wanneer, deur sy handel, volgens My Woord, die innerlike lewenson in hom opgegaan het, ook sy innerlike, ware lewenskrif lees en begryp, en kan hy die beperkings sien van alles wat daar in hom is en hom ook aan alle kante na buite toe omring. 

[14] Deur net met die swak skemerlig van die wêreldse verstand te soek, vind die siel in die mens haarself nie eers nie - laat staan haar lewensverband met die liggaam en met die gees in haar. Die mens moet sy harsingverstand goed ontwikkel en verstandig leer dink - egter nie op die manier van die wêreld nie, maar op die manier van die ware kinders van God, netsoos dit goed te sien is by die vrome aartsvaders en stamvaders; dan sal ook die harsingverstand weldra maklik die ligsterkte kry, vergeleke waarmee alle wêreldse wysheid `n groot duisternis is. 

[15] Kyk byvoorbeeld maar net na die eerste ontwikkeling van die verstand van mense soos SamuEl en Dawid, van `n Salomo en van nog `n groot aantal mense! Waar is daar onder diegene wat in wêreldse opsig so geleerd is, sowel onder die Judeërs as die heidene, iemand wat dié manne in wysheid ewenaar? Neem dus in ag wat Ekself aan julle sê, dan sal julle harsingverstand ook in alle dinge baie goed verlig word!” 

Die oorsaak van die nood op aarde

101 Nou sê die herbergier: “Majesteit en Heer, ek dank U vir hierdie les, nie net vir myself nie, maar ook uit naam van almal in my huis wat deur U genees is; want daardeur is ons in staat gestel om onsself te leer ken en dus ook die ryk van God in onsself! Wat ons te doen staan weet ons nou duideliker as ooit tevore; en omdat ons dit nou weet, sal ons ook daarvolgens handel en ons nie meer deur die wêreld op `n dwaalspoor laat bring nie. Versterk ons wil met U barmhartigheid en liefde, sodat dit steeds gelyke tred hou met ons insig in die waarheid uit U, tot aan die ligtende doel van ons lewe; want die ken van selfs die allerligste waarheid is nie voldoende, as dit gepaard gaan met `n swak en trae wil nie! Die wil is egter die krag van die liefde in ons; soos wat dit daarmee gestel is, so staan dit ook met ons wil. Versterk daarom, o Heer, in ons veral ook die liefde vir U en ons naaste!” 

[2] Ek sê: “Jou bede is waaragtig en korrek en sal ook volledig verhoor word; maar as `n mens om onbeduidende en dwase dinge van hierdie wêreld bid, sal hy meestal nie heeltemal deur My verhoor word nie. Wees nou dus heeltemal gerus; in jou handel sal jy ook die volledige verhoring van jou bede vind, asook almal wat jy in jou bede opgedra het. Want dit is altyd welgevallig vir My wanneer iemand uit suiwer liefde met `n korrekte bede by My kom; die sal nooit onverhoord bly nie. Maar die versoek en die gebede van die mense wat hulle as dienare van God hoog laat eer en prys en hulle vir hulle niksseggende vra en bid werklik onbarmhartig duur laat betaal, sal nooit ook maar in die minste deur My verhoor word nie. Want wat iemand nie uit ware liefde vir sy naaste doen nie, maar net om in die oë van die wêreld te skitter, het vir My geen waarde nie.   

[3] As jy met jou regterhand jou naaste `n weldaad bewys, laat jou linkerhand dan niks daarvan merk nie; God, wat alles goed sien, hoe verborge dit ookal is, sal dit sekerlik aan jou vergeld! 

[4] Wanneer iemand sy oortollige geld uitleen, moet hy dit nie leen aan diegene wat hom hoë rente daarvoor kan betaal nie, maar aan diegene wat eg in nood sit, sonder rente! En as die hom sy kapitaal nie kan terugbetaal nie, dan moet hy geen wrok daaroor koester en geen beslag lê op die armes wat gereeld buite hulle skuld arm geword het nie, maar hulle in alle vriendelikheid en naasteliefde kwytskeld wat hulle hom skuldig is; waarlik, dan sal Ek die so barmhartige gelowige sy kapitaal met hoë rente terugbetaal en `n groot skat in die hemelryk vir hom gereedlê, waar hy ewig in alle oorvloed van sal kan lewe. 

[5] Waarlik, ook `n sluk vars water, wat julle in liefde aan `n dorstige mens aangebied het, sal deur My beloon word!   

[6] As die mense almal op die manier met mekaar sou lewe en volgens God se wil en raad sou handel, wat al baie gereeld aan hulle geopenbaar is, sou daar op hierdie aarde ook nooit enige nood, verdrukking en ellende onder hulle ontstaan het nie. Die mense veroorsaak alle ellende maar net self deur hulle kwade gees van woeker. In eerste instansie ly die klein en die armes, maar daarna kom dit duisend maal erger oor die groot en magtiges; want deur hulle neiging tot woeker en hulle ten hemel skreiende heerssug, is hulle diewe en rowers van die volkere en hulle kan van My dus ook op die regte tyd hulle verdiende loon verwag. 

[7] Kyk maar na al die groot koninkryke op die aarde wat vir julle bekend is! Waar is die vroeër so magtige konings van Babilon, van Nineve en van Griekeland, en die magtige Egiptenare en hulle farao’s? Hulle het almal verdor; en so sal dit ook met die groot rykes in die toekoms gaan, vanweë hulle woeker en hulle te groot heerssug! Want die al te selfsugtige woeker, die te groot heerssug en die sug om te skitter vorm die eintlike Satan, `n vors van hierdie wêreld wat - omdat hy geen enkele lewenslig uit die hemele besit nie - volkome die hel self is, en aan wie dit wel toegestaan is om hom ter beproewing van die vrye wil en sy liefde tot `n sekere hoogte te verhef; maar as die hoogte oorskry word, kom die oordeel, en dan word die hel en Satan in die afgrond van die verderf gestort. Bly dus almal in My leer en stry met suiwer liefde, goeie wil en alle sagmoedigheid en deemoed teen die hel en teen die Satan, dan sal julle die oorwinningskroon van die ewige lewe daarvoor ontvang en reeds op hierdie aarde `n ware Godsryk stig!
[8] Ek het dus ook nie in hierdie wêreld gekom om haar, netsoos sy is, vrede en rus te bring nie, maar die swaard om teen haar te stry; en Ekself het as die ewige Waarheid die swaard! Daardie swaard het Ek ook aan julle gegee vir die stryd teen die hel en haar woedende mag. Vrees dus nie diegene wat wel julle liggaam kan dood, maar die siel nie kan beskadig nie; en as julle iemand vrees, vrees dan die Een wat alle mag besit in die hemel en op die hele materiële wêreld, en wat as enige Majesteit en Heer oor die lewe is en `n van sondes vervulde siel in die diepste afgrond van die hel en die ewige dood daarvan kan stoot! - Het julle dit begryp?”  

[9] Almal sê: “Ja, Majesteit en Heer; maar dit is treurig dat ons mense in hierdie wêreld, wat baie seker al `n volmaakte hel is, die hemel moet beveg! Weliswaar was die hemel al baie gereeld onder die mense gevestig gewees in hierdie wêreld, maar dit duur elke keer maar `n kort tyd! Maar al te gou laat die aloue hel hom geld onder die mense en maak hulle tot duiwels; slegs baie weiniges in `n verborge uithoek van die aarde slaag om heeltemal die hemel in stilte in stand te hou en te bewaar. Sou dit op hierdie aarde egter nie anders kan word nie? Sal hierdie aarde vir altyd `n oesveld van die dood bly en `n ewige graf van alles wat asemhaal en leef?” 

Die taak van die menslike siel op aarde  

102 Ek sê; “Sou daar iemand met sy liggaam kan lewe op `n aarde wat nie uit allerlei materie en haar elemente sou bestaan nie? Maar wat is alle materie en wat is haar elemente? Dit is die geestelike, wat deur God se almag geoordeel is en vasgehou word, maar wat die vermoë in homself het om steeds vryer en sodoende ook steeds selfstandiger te lewe! 

[2] Om al die tallose, deur die materie van die wêrelde as te ware van God afgeskeide oergeeste, tot `n volkome vry lewe te bring, wat netso selfstandig is as die oorspronklike oerlewe van God, is die orde van veelvuldige oorgange, wat julle op alle punte van die aarde sien en wat Ek julle al van die kleinste tot die grootste tot in klein besonderhede getoon het, absoluut noodsaaklik. 

[3] Tot aan die mens sorg God se Liefde, Wysheid en Mag geheel en al daarvoor dat die ontwikkeling van die oergeestelike lewe, wat in wêreldse materie verdik en verhard vasgehou word, stap vir stap in `n steeds groter voleinding oorgaan en hom verder ontwikkel; maar by die mens, as sluitsteen van die ontwikkeling van die geestelike oerlewe, verloop dit noodsaaklikerwys anders. Wat sy materiële liggaam betref, is die inrigting daarvan ook nog vir die grootste deel afhanklik van God se Liefde, Wysheid en Mag, - maar so is dit nie met die ontwikkeling van die siel en haar gees nie. Aan die siel is insig gegee, verstand, `n vrye denkvermoë, `n volkome vrye wil en die krag om te handel netsoos sy dink dat dit goed en nuttig is. 

[4] Maar sodat die siel kan weet hoe sy moet handel om na die aflê van haar liggaam die uiteindelike en godgelyke, materielose en van elkeen oordeel bevryde en dus volledige vrye selfstandigheid van lewe te bereik en voor God se aangesig te kan bestaan, word die weë wat sy moet bewandel deur God aan haar getoon om so salig moontlik die uiteindelike lewensdoel te bereik.   

[5] Dan kom dit op die ware verstand en die wil van die siel self neer om haar van alle bande van die ou, onder die oordeel staande materie vry te maak en haar nie weer deur die materiële wêreldse luste as te ware opnuut gevange te laat neem en te laat verslind nie.  

[6] In die materie is God se onoorwinlike ewige Mag aanwesig. Dit kan alleen deur die mag van God Self hier en daar vrygemaak word, na gelang dit nodig is vir `n hoër doel. Daarom kan geen enkel skepsel ook anders wees en handel as wat deur God se mag gevorm en geplaas is nie. Daarom sê ook die ou wyses, wat die element van God se mag in die wese van elke materiële skepsel duidelik ingesien het: “Vir die mens, wat vry moet word, is dit verskriklik om weer in die hande van God se mag te beland!” 

[7] “Ja”, dink julle nou by julleself,” maar hoe kan die swak mens hom ooit onttrek van die alom heersende mag van God se hande?” Een mens, wie se siel nog in allerlei materiële wêreldse luste vassit, kan dit natuurlik nooit as te nimmer nie; maar daarom het God die mens die groot vermoëns geskenk om self in die besit te kom van God se mag. As hy dit vir hom eie gemaak het, dan is hy ook netso volmaak in alles as die Vader in die hemel; hy het dus self die mag van God geword, en dit kan en sal homself ewiglik nooit oorwin, oordeel en gevange neem nie. 

[8] Maar waaruit bestaan die mag van God in die mens? Dit bestaan uit die ware en suiwer liefde vir God, uit die alles oortreffende wysheid daarvan en daardeur uit die regte liefde vir die naaste, en verder uit sagmoedigheid en deemoed, netsoos selfverloëning teenoor die bekorings van die kant van die wêreld. Wie in dit alles sterk geword het, het die mag van God reeds in hom en het deur die eenwording van die magsgees uit God met die siel, volledig één geword met God en het homself daardeur verhewe bo die dwang van tyd en ruimte en daarmee ook bo elke oordeel en elke dood. Hy het `n selfstandige heerser geword in en vanuit God en hoef die “toorn van God“ - wat bestaan uit Sy almagtige en allesvermoënde wil, waarvan die onbuigsame erns elke skepsel sy vastheid in tyd en ruimte gee - ewig netso weinig meer te vrees as God Homself hoef te vrees, omdat die mens één geword het met God, op die manier wat Ek julle nou duidelik uiteengesit het. 

[9] Soos wat nou Ek in die Vader is en die Vader in My, so sal ook almal wat sal lewe volgens My leer, wat My wil is, in My wees en Ek in hulle!” 

Die weg van die mense na die doel 

103 Hierop bedank almal My weer vir hierdie les. 

[2] Die herbergier sê: “O Majesteit en Heer! Hierdie woorde van U het op my `n diep, blywende indruk gemaak, wat my innerlik helder deurstraal. O, wat se onmeetlike diepte van U liefde en wysheid is nie daarin geleë nie! Oor die wonderbaarlike betrekkinge tussen God en die skepsels kan slegs die Gees van God sulke meer as helder en waardevolle opheldering gee aan die mense, wat ook Sy skepsels is, en daaraan kan ons sien waarom God Sy wil aan die mense geopenbaar het en waarom hulle dit deur hulle handeling as te ware tot hulle eiendom moet maak! 

[3] Wêreld, o wêreld, waar staan jy nou met jou so hoog geprese wysheid! O Majesteit en Heer, sou dit vir U nie moontlik wees om so `n lig in die verstand van die mense te lê nie? As almal dit by hulleself sou insien, sou baie ten slotte ophou om te sondig.” 

[4] Ek sê: “Jy meen dit wel goed met die mense, maar tog sou dit volkome vergeefse moeite wees! Ek sou maar net die wil van die mens geweld aan hoef te doen - sy wil wat vry moet wees, omdat die mens anders geen mens sou wees nie; maar as Ek dit sou doen, sou die mens al geoordeel wees en sou hy hom nooit kan verhef tot `n selfstandige lewensvryheid nie. 

[5] Deur net die verstand van die mense te verlig, sou die goeie saak egter nog minder gedien het as wanneer hulle van buite af onderrig word deur `n medemens, wat aan die hand van My leer wys en sterk geword het. Maar as soveel mense nou nie in My glo nie, terwyl Ek in hulle teenwoordigheid nie alleen onderrig gegee het nie, maar ook tekens gedoen het wat vóór My nog nooit deur iemand gedoen is nie, sal hulle hulle eie verstand, waarmee hulle alleen geen tekens sou kon doen nie, nog minder vertrou; want hulle hart en wil sou nie so maklik en vinnig soos wat jy dink in volledige harmonie kom met dit waarvan hulle insien dat dit waar en goed is nie. Want ook al sien `n mens met sy verstand al die goeie en ware baie duidelik in, terwyl sy hart nog vol allerlei wêreldse dinge is, dan kos dit hom nog baie harde stryd met sy eie wêreld, voordat dit uit die hart en die wil daarvan verwyder word en die mens dan ook maar net liefhet en wil, wat hy as waar en goed onderskei. 

[6] Eers as die liefde, die wil en die van die waarheid vervulde verstand in die handel één geword het, het die mens ook die wedergeboorte van die Gees uit God in sy siel binnegegaan en daarmee ook in die eerste graad van God se mag in homself en kan hy in die toestand ook al tekens doen. 

[7] Maar iemand, wat dikwels te veel vervul is met die wêreld, kan nie so vinnig en maklik tot die toestand kom nie, en die rede daarvan het Ek jou al getoon; maar sonder die bereik van die toestand, bly Elke suiwer verstandelike kennis vir die mens maar net wat alle ander kennis vir hom is; vir die vervolmaking van die innerlike mens het dit maar heel weinig waarde en is dikwels eerder skadelik as nuttig. In die algemeen is dit vir die mens beter as hy, gepla deur allerlei bedenkings en twyfel, die waarheid van die lewe moet soek, as wanneer hy dit al in sy verstand sou hê as `n son wat skielik opgegaan het, terwyl hy in sy liefde en in sy wil nog lank nie die krag besit om daarvolgens te kan handel nie. Daarom moet by die mens, sy hart en verstand steeds tegelyk geleidelik ontwikkel en sterker gemaak word, anders kan geen mens eg vooruitgaan in insig en die handeling daarna nie. 

[8] Welke nut sou twee manlike sterk arms, geskik vir elke werk, vir `n mens hê, as sy voete deur jig verlam sou wees? En waarvoor sou dit goed wees om aan één kar twee osse sodanig in te span, dat die een na vore en die ander na agter trek? By twee sterk manlike arms hoort ook twee gesonde en sterk voete, en vir `n kar moet die diere vooraan ingespan word, anders kan en sal daar geen vooruitgang wees by die werk en die beweging van die kar nie. Daarom is die manier waarop Ekself nou die mense tot die werksame lig van die lewe bring, wel die beste, en julle moet dit na My ook nie anders doen nie. 

[9] Het jy, My vriend, dit nou netso duidelik begryp as My vroeëre les, waarmee jy die verstand van alle mense onmiddellik verlig wou gehad het?” 

[10] Die herbergier sê: “O ja, Majesteit en Heer, hier blyk weer die ewig ware grondbeginsel, volgens welke `n goeie en wyse vader die lewensbehoeftes van sy kinders beter ken as sy kinders self, wat in baie dinge nog volkome onervare is. Ek dank U ook vir hierdie belangrike les!” 

Die reisigers voor die herberg 

104 Ek sê: “Vriend, die derde uur van die nag is nou verby, en siel en liggaam is nou versadig; maar buite op die weg kampeer twee arm reisigers, omdat hulle geen geld het om in hierdie herberg `n onderdak te kan soek nie. Laat hulle binnebring en gee hulle brood en wyn en daarna `n slaapplek, nadat Ek terwille van julle enkele woorde met hulle gewissel het!” 

[2] Toe die herbergier dit van My hoor, gaan hy onmiddellik met die opperkneg na buite; maar by die twee manne tref hy ook `n vrou en `n kind aan, en hy stuur die kneg na My toe met die vraag of hy ook die vrou met die kind moes opneem.

[3] Ek sê: “`n Man en `n vrou is één liggaam! Maar die tweede man is die broer van die vrou; daarom moet die herbergier hulle almal opneem!” 

[4] Toe gaan die kneg weg en bring dit oor aan die herbergier, en hy bring hulle almal na die kamer en gee hulle brood en wyn. 

[5] Toe die vier persone hulle versterk het, sê Ek aan die man, wat die vrou en die kind, `n meisie van twaalf jaar, het: “Luister, vriend, jy is wat jou afstamming betref `n Judeër, maar julle het ten tye van die Babiloniese gevangenskap - natuurlik in jou voorvaders - met nog tweehonderd manne, vroue en kinders heeltemal na die verre Indië gevlug. 

[6] Meer as vyftig dae lank was jou voorvaders op reis, en hulle vind eindelik in die wyd uitgestrekte bergreekse `n eensame dal wat ryk was aan sagte weiding, allerlei vrugtebome wat hulle nie ken nie en kuddes bokke en gaselle. Ook ontbreek dit in die genoemde dal nie aan fonteine en stroompies, en ook nie aan edele visse nie. 

[7] Julle voorvaders, wat hulle op die verre reis met vrugte en wortels gevoed het, ondersoek die dal, wat vele ure se reis lank was, in alle rigtings en tref alles aan wat nodig was om te lewe, slegs geen mense of een of ander soort woonhutte nie, waaruit hulle kon afgelei het dat die dal al voorheen deur mense bewoon was nie. 

[8] Nadat hulle die dal ondersoek het, sê jou voorvader, wat een van die oudstes van die tweehonderd vlugtelinge was: “Aan JaHWeH God alle lof en eer! Ook dié dal het Hy gebou en het die velde daarvan beplant met allerlei gras en kruie en wortels en bome wat baie vrugte dra, waarvan ons al enkele daarvan geëet en wat ons nie geskaad het nie. En ook is die mooi dal ryk aan allerlei goedaardige diere, wat nie vir ons bang is nie, omdat hulle sekerlik nog nooit deur roofdiere en nog minder deur op buit beluste jagters agtervolg is nie. Ons is seker die eerste mense wat in dié dal gekom het.  

[9] Hier sal ons wonings vir onsself bou en sonder vervolging in alle vrede saamlewe, gesamentlik vir die noodsaaklike lewensonderhoud sorg en altyd JaHWeH God dank vir die barmhartigheid en Hom alleen die eer gee, omdat Hy ons op so `n wonderbaarlike wyse behoue na dié mooi dal gelei het! 

[10] Toe Hy vroeër ons vaders uit Egipte deur die woestyn na Kanaän gelei het, het vele wat Egipte verlaat het, nie in die Beloofde Land ingekom nie, en diegene wat daarbinne gekom het, moes eers baie stryd en noodlottige gebeurtenisse deurstaan; maar ons het met Sy hulp gelukkig ontkom aan die goddelose tirannie van Nebukadnesar en het almal behoue dié verre dal bereik, wat aan alle kante deur sulke hoë berge omring is, dat mens nie daaroorheen kan nie. Onsself kom slegs deur `n baie smal en nouliks begaanbare kloof hierin, wat ons maklik sodanig kan versper, dat ook geen mens meer daardeur by ons kan kom nie. Dan hoef ons geen trotse en liefdelose konings van die aarde meer te vrees nie.   

[11] Onsself wil en sal die gebooie van God wat aan ons welbekende is, altyd streng onder mekaar in ag neem, sonder om ooit nalatig te wees nie, en ons elke dag van ons lewe baie dankbaar herinner, dat God ons dié dal laat vind het. Ons sal ook die dae tel en die sewende dag as die Sabbat vasstel en vir God op die dag alle eer gee. Die Ark van die Verbond, waarvan ons nie weet waar sy haarself bevind nie, sal ons in die dal wel nooit onder oë kry nie; maar in die plek daarvan wil ons in ons hart `n nuwe ark vir God bou deur Sy heilige gebooie op te volg, en deur ons liefde vir Hom sal ons Hom in ons hart `n offer bring, wat Hom meer welgevallig sal wees as die brandoffers van die priesters, wat die profete stenig en hulle vetmes van die tiendes en ryk offers!” 

[12] Toe jou voorvader die goeie toespraak tot die ander beëindig het, val almal op hulle aangesig ter aarde en loof God byna `n volle uur lank en bid na Hom vir Sy verdere hulp, liefde en barmhartigheid. 

[13] God het egter `n welbehae in die vlugtelinge gehad en gee jou voorvader wysheid, en toe vind hy in daardie dal baie dinge wat nodig was om beter in hulle lewensonderhoud te kan voorsien. Enkele noodsaaklike werktuie en gereedskap het hulle al saamgeneem op die rûe van hulle lasdiere, waarmee hulle in die begin die nodige hutte en voorraadkamers kon bou; die res het God se Gees hulle getoon en met enige moeite van hulle, self ook verskaf. 

[14] Binne `n kort tydsbestek van enkele jare was hulle reeds baie goed van alles voorsien, het hulle groot kuddes van die edelste bergbokke met fyn wol, en gaselle en lamas en `n groot hoeveelheid seldsame en mak voëls en takbokke en herte, wat hulle almal mak wis te maak, om nuttig gebruik te maak daarvan.  

[15] En nou het julle uitgegroei tot `n volk en in aardse opsig welvarend geword; maar julle het te veel op aardse wins gaan let en daardeur het julle al baie van julle innerlike wysheid verloor! 

[16] Deur dit wat Ek julle nou volgens volle waarheid vertel het, sal julle wel gesien het, dat Ek al julle lewensomstandighede baie goed ken, en Ek sou julle nog baie ander dinge oor julle land en lewensomstandighede kan sê; maar nou is dit julle beurt om te vertel om welke rede julle uit julle verre môreland hierheen gekom het. Maar spreek die suiwer waarheid sonder terughoudendheid; want uit My woorde sal julle wel opgemaak het dat Ek geen genoeë neem met `n leuen of met bedekte woorde nie!” 

Die Indo-Judeërs doen verslag van die doel van hulle reis

Geskryf juis op 6 Januarie 1862, op die fees van Drie Konings (nota in die kantlyn van die manuskrip van Jakob Lorber). 

105 Hierop maak die getroude man sy mond oop en sê in `n goed verstaanbare Hebreeus: “O Vriend, wie het jou so ingelig oor ons land, wat tot op die uur aan maar nog baie min vreemdelinge bekend is? Jy het die volle waarheid gespreek en dit is inderdaad so met ons gestel; maar hoe het Jy agter ons so goed verborge geheime gekom?” 

[2] Ek sê: “Maak jou voorlopig nie bedruk daaroor nie, maar wees bly en vertel wat Ek van jou gevra het!” 

[3] Hierop maak die ene wat getroud was, sy mond nogmaals oop en sê (die Indo-Judeër): “Beste, ons nog volkome onbekende Vriend, kyk, ons het werklik `n geseënde bergland, wat nog net soveel mense en diere sou kon voed as op die oomblik; maar Satan het ook in ons land eie belang en selfsug geplant! Die oudstes, wat die wyses en leiers van die volk wil wees, het die land onder mekaar verdeel en die volk tot hulle dienare gemaak, en so is daar in ons land nou ongeveer sewehonderd patriarge, van wie byna elkeen so `n tien duisend ondergeskikte dienare van albei geslagte in diens het. 

[4] Maar ook by ons is daar selfs al afguns oor en weer en daardeur ook tweedrag en vervolgings en dus ook klein oorloë; want elkeen wil die wysste wees en ook die rykste en mees aansienlike, en die het in ons dae al `n paar keer byna sover gekom dat die dienende volk uit die sewehonderd patriarge `n baie wyse tot koning sou kies. Maar die volk is nog verstandig en sê: “God alleen is ons aller Heer en Koning! Hy het ons uit die vreeslike gevangenskap van die heidene na dié heerlike land gelei - en sal ons Hom netso ontrou en ongehoorsaam word as wat ons vaders vroeër ten tye van Samuël, die laaste rigter, was? Dit is ver van ons!  

[5] Sou God deur die mond van `n profeet ook oor ons die teregte klag moet aanhef, deur met donderende stem te sê: “Kyk, dié volk het teenoor My al net soveel groot sondes bedryf as wat daar gras op die aarde en sand in die see is, en aan al die sondes voeg dit nog die grootste toe, deur ontevrede te wees met My so vaderlik goeie en wyse regering en onstuimig na `n koning te verlang, netsoos die heidene dit het!”? O, dit is ver van ons! Liewer wil ons julle nog honderd jaar as goeie arbeiders dien en die groot stukke grond, wat julle onregmatig na julle toe getrek het, teen die afgesproke loon bewerk as om uit julle `n koning te kies! 

[6] Daar staan egter ook geskryf dat God alle Judeërs later `n koning uit die hemele sal stuur, en ons wyses het al Sy ster ontdek en het Hom gaan soek deur die baan van die ster te volg. Wanneer hulle sal terugkom, sal ons wel uit hulle mond hoor hoe dit staan met die koms van die groot Koning van alle Judeërs!”  

[7] Vriend, die vergadering van die volk, vir die kies van `n koning uit die sewehonderd patriarge, het volgens ons tydsberekening dertig jaar gelede plaasgevind, en die volk het hulle tot op dié uur daarvan weerhou om `n koning te kies, omdat ons wyses na `n jaar weer teruggekom het en ons waarheidsgetrou en baie uitvoerig vertel, hoe en waar hulle die pasgebore Koning van die Judeërs gevind het, en watter ongehoorde wonders uit die hemele Sy geboorte en Sy bestaan op aarde verkondig en verheerlik het!   

[8] Deur die berig, waaraan ons sewehonderd patriarge ook geglo het, al was dit met `n suurgesig, bly die opnuut kies van `n koning tot op hede agterweë. Sedert dié tyd het daar egter al meer as dertig jaar verstryk, en daar was op verskillende kere verkenners deur ons hierheen gestuur, om te hoor hoe dit daarvoor staan met die Koning van alle Judeërs, waar Hy ook ter wêreld mag woon. Selfs ons drie ou sterrekundiges het hulle `n paar jaar gelede weer hierheen begewe; of hulle alweer met goeie berigte tuisgekom het, weet ons nie, aangesien die land waar ons woon, nou baie groter is as toe ons dit vir die eerste keer in besit geneem het, en daar nou dikwels enkele jare daarvoor nodig is alvorens die hele, nou baie groot en ver uit mekaar wonende volk hoor welke berigte daar van buite af die land binnegekom het.  

[9] Die drie wyses het dus miskien alweer met baie goeie berigte tuisgekom, maar ons kon om die waarheidsgetrou aangevoerde rede tog nie hoor watter berigte die drie, wat nogmaals vertrek het, na ons land gebring het nie. Bowendien het die steeds toenemende heerssug van ons patriarge ons met allerlei besorgdheid vervul; dit lyk wel asof hulle deur die hoor van die goeie berigte oor die nuwe Hemelkoning van alle Judeërs agterdogtig geword het en die wyses streng verbied het om daardie berig vir die volk te bring. En so het ons heimlik met die lang reis begin om hier in ons ou vaderland te probeer ontdek hoe dit daarvoor staan met die nuwe Koning. 

[10] Ons reis was moeilik, aangesien ons te min goud saamgeneem het en eweneens maar min edelstene, wat by ons as ruilmiddel gebruik word. Op die lang reis moes ons onsself vir `n deel in die lewe hou met ons bekende wortels en vir `n deel met die hier en daar nog gebruiklike gasvryheid van die mense. Maar al die ongemakke het ons nie daarvan weerhou om die Een te gaan soek wat ons - netsoos dit in die profete geskryf staan - uit alle nood kan en sal red nie. 

[11] Nou het ons ondanks alle ongemakke en ontberings aangekom in die ou vaderland van die Judeërs, wat hulle na ongeveer veertig jaar teruggegee was, maar nou opnuut onder heerskappy van heidene staan – en word die Romeine genoem - en nou hoop ons dan ook vol vertroue, dat ons ons verre reis nie tevergeefs onderneem het nie. Goud, silwer en edelstene, waarmee `n mens konings vereer, het ons natuurlik nie, maar wel `n opregte hart wat die groot Hemelkoning van alle Judeërs meer as alles liefhet, en dit sal Hy ook nie van die hand wys nie; en daarmee wil ons Hom ons lewe lank eer en prys! 

[12] Maar nou nog iets, beste, buitengewoon wyse en alles wetende Vriend! Julle is met baie in hierdie eetkamer en skyn uitstekend vertroud te wees met alle omstandighede van die mense op die hele wye aarde; dan sal julle seker ook weet waar die groot Koning verblyf hou. Is Hy in Jerusalem te vinde, of in Bethlehem, waar Hy volgens die mededeling van ons drie wyses, wat ook die eretitel “konings” in die sterrekunde besit, gebore is, of in `n ander stad van die eers so groot en magtige Judese ryk, en hoe en wanneer? Want dan kan ons môre dadelik al daarheen reis en Hom gaan soek.” 

[13] Ek sê: “Vriend, jy het jou reis werklik nie verniet gemaak nie, - maar nóg in Jerusalem, nóg in Bethlehem of in `n ander trotse stad sal jy die verblyfplek vind van Hom, jou nuwe Koning van die Judeërs, omdat Hy steeds arm en sonder enige uiterlike wêreldse prag van die een plek na die ander trek en die mense die ryk van God en die geregtigheid daarvan leer ken; maar waar julle dit nie verwag nie, sal Hy wees en julle met ope arms en hart opneem! 

[14] Die offer van eer wat julle Hom wil bring en in feite al gebring het, sal Hy waarlik liewer voor wees as alles wat die mense op die wêreld as uiters waardevolle skatte beskou en vol begeerte na hulle toe probeer trek! Want by Hom geld slegs `n rein, liefdevolle, deemoedige en van die grootste sagmoedigheid vervulde hart; maar die skatte van die wêreld is in Sy oë `n gruwel en kry eers waarde, wanneer hulle aangewend word vir die ware naasteliefde. Maar waar hulle dien as voeding vir die menslike inhaligheid, vir die menslike hoogmoed en heerssug en die mense verlei tot traagheid, vraatsug, brassery, hoerery, roof, moord en nog vele ander sondes, is hulle in die oë van Hom, wat Heer is oor alles in die hemel, asook op aarde, `n gruwel wat totale verdoemenis verdien. 

[15] Sy troon is die suiwer liefde, en Sy oor alles stralende glans is die ewige lewende waarheid; aan wie in Hom glo, Hom bo alles liefhet en Sy gebooie hou, gee Hy vanuit Homself die ewige lewe. 

[16] Kyk, so is die nuwe Koning van die Judeërs en ook van die heidene, en Hy laat Hom altyd graag en seker vind deur die mense wat Hom met die ware liefde in hulle hart soek! En aangesien julle Hom op die manier soek, sal julle Hom ook sekerlik vind; want Hy sal julle Self onverwags tegemoet kom!” 

[17] Die getroude man sê: “O beste, baie wyse Vriend! Van ons gesigte kan Jy wel aflees hoe bly Jy ons gemaak het met Jou getuienis en beskrywing met betrekking tot die groot Koning! Want so moet Hy wees, volgens die voorspelling van die ou wyses! Maar Jy moes al baie gereeld en baie met Hom te doen gehad het, omdat Jy Hom so deur en deur blyk te ken! Hoe sien Hy qua persoonlike gestalte daaruit? Sou Jy ons nie `n kort beskrywing daarvan wil gee nie?” 

[18] Ek sê: “Kyk, ons herbergier het intussen enkele goeie visse vir julle laat klaarmaak! Gaan nou eers aan tafel om dit te eet; daarna sal Ons weer verder praat!” 

[19] Daarop doen die vier blymoedig wat Ek hulle aangeraai het. 

Die droom van die meisie 

106 Toe hulle die visse geëet het, sê die woordvoerder aan die herbergier: “O beste vriend, jy het ons nou `n goeie versterking vir ons liggaam gegee; maar betaal sal nie so maklik gaan nie!” 

[2] Die herbergier sê: “My beste stamverwante, daaroor hoef julle jul geen sorg te maak nie, en as julle weer huistoe gaan, sal daar ook goed voor gesorg word dat julle jul terugreis nie met leë sakke sal maak nie; wees daarom opgewek en moet geen vrees en onnodige sorge hê nie!” 

[3] Die twaalfjarige meisie wat nou goed versterk was met spys en drank, skep ook moed om te praat en sê aan haar vader: “Luister, vader, drie dae gelede, toe ons ook die geluk gehad het om in die herbergier van `n herberg `n mensevriend aan te tref, het ek `n voorspellende droom gehad! Soos altyd het u natuurlik aan my gesê dat drome van kinders niks beteken nie; maar in die droom het ek hierdie kamer gesien en ook dat ons meer as vriendelik in hierdie herberg opgeneem word. In my droom het ek egter nog baie meer gesien, wat u, toe ek u dit wil vertel, nie wou hoor nie en waarna u my beveel het om te swyg; maar ek het nou die gevoel dat my droom heeltemal in vervulling sal gaan!” 

[4] Daarop sê die vader aan sy dogter: “Wel nou, wat het jy dan nog meer gedroom, wat hier in vervulling sal gaan? Nou gee ek jou toestemming om jou droom heeltemal vir ons te vertel!” 

[5] Toe sê die meisie: “Die helder droom wat ek gehad het, sal ek nie in sy geheel vertel nie, maar alleen die hoofsaak aanhaal, en dit is die volgende: In my droom sien ek ook die groot tafel en dieselfde manne daaromheen sit. En kyk, een van hulle was nou juis die nuwe Hemelkoning, vir wie ons ons reis hierheen onderneem het! Ek sou Hom vir u ook kon aanwys; maar ek het nou `n stem in myself gehoor wat my verbied om dit te doen, en aan die stem moet ek gehoorsaam! Maar omdat alles uit my droom hier in vervulling gaan, sal dit miskien ook nog in vervulling gaan dat ons hier die Een sal vind wat ons die graagste van almal wil vind!” 

[6] Daarop sê die vader heel verras: “My liewe kind, daar kan wel iets waars aan jou droom wees, - maar om dadelik onvoorwaardelik geloof aan jou droomverhaal te heg, sou by so-iets belangrik en gewyd tog wel baie gewaagd wees; dit is dus beter om krities en versigtig te werk te gaan! Ek sal my dus weer tot die baie wyse Man wend, met wie ek al gepraat het en wat kennelik `n Profeet is; van Hom sal ek die vinnigste meer oor die Hemelkoning van alle Judeërs hoor. Ek het Hom al vroeër gevra om die persoon van die heilige Koning te beskryf; as Hy dit doen, sal dit nie al te moeilik wees om Hom op te spoor en ook te herken nie!”  

[7] Nou sê ook die vrou aan haar man: “Luister eers, my eggenoot, die onskuldige en suiwer gemoed van `n kind staan gereeld nader aan God as die van ons, wat reeds deur menige hartstog onsuiwer geword het, en die sien en herken die nabyheid van God dan ook gereeld vroeër as ons! In die soek en vind is kinders met hulle skerp oë gereeld baie handiger as ons oues. Maar jy is in baie dinge te streng en te krities, en ek het al verskeie kere meegemaak dat wat jy mettertyd as eg en goed erken het, ons jou al dadelik in die begin gesê het dat dit eg en goed was; wie weet of dit nie hierdie keer ook net so met jou sal gaan nie!”  

[8] Die man sê: “Hierdie keer sou ek wel wil hê dat julle gelyk het! Maar nou gaan ons manne met ons twee na die Wyse en vra Hom nog `n keer om `n persoonsbeskrywing van die groot Koning, aan wie alle mag in die hemel en op hierdie wye aarde gegee is!” 

[9] Na daardie gesprek, wat steeds met gedempte woorde plaasgevind het om te sorg dat Ons dit nie hoor nie, staan die twee manne op, gaan weer vol eerbied na My toe en vra My om die persoon van die groot Koning te beskryf. 

[10] Met `n vriendelike gesig sê Ek aan die getroude man: “Weliswaar het julle op sagte toon oor die Koning gespreek en oor die droom van jou dogtertjie geoordeel, en tog het Ek elke woord goed gehoor. Julle wil van My `n persoonsbeskrywing van die Koning hê, omdat julle van mening is dat julle daardeur die Koning, as julle Hom êrens ontmoet, dadelik sal herken en Hom die eer kan gee. 

[11] Maar Ek sê vir julle: Die nuwe Koning van die Judeërs moet deur diegene wat Hom werklik wil ken, veral in die gees en in alle waarheid herken word, en dan sal ook Sy persoon weldra maklik te herken wees. Maar jou dogter wou jou tog uit haar droom, drie dae gelede, nie ver van Damaskus nie, die persoonlike gestalte van die Koning beskryf; waarom wou jy eintlik nie daarna luister nie?” 

[12] Die man sê: “Beste, baie wyse Vriend, omdat by my, netsoos by my ouers en voorouers, steeds die wyse opvoedingsprinsiep gehanteer word dat kinders die goeie en ware wel goed moet hoor, maar dat hulle alleen moet praat wanneer hulle iets gevra word, sodat hulle geen ligsinnige kletsers word nie; want baie dink en daarvolgens handel is verstandiger as baie klets en daarby weinig doen. Ek wou die droom dan ook nie onmiddellik deur my kind aan my laat vertel nie, om haar te oefen en te sterk in geduld en selfverloëning, wat veral by die vroulike geslag die meeste nodig is, wat tog nouliks in staat is om hulle tong in toom te hou.” 

[13] Ek sê: “Daarin het jy weliswaar heeltemal gelyk, - maar omdat jou dogtertjie tog al `n buitengewoon swygsame karakter het, kan jy wel `n klein uitsondering op jou vaste reël maak; want kinders wat so deugsaam en goed opgevoed is, staan gewoonlik baie digter by die innerlike lewenswaarheid as die volwassenes, wat hulle verstand deur hulle onvermoeibare ondersoek so volgestop het met wêreldse wysheid, dat hulle ten slotte deur die bome die woud nie meer sien nie. By jou is dit ook baie sterk die geval; want jy wil die ou naam van jou stam geen oneer aandoen nie, wat jou ook nie kwalik te neem is nie. Maar jy sal self ook wel gemerk het dat `n te skerp geslypte mes altyd vroeër stomp word as `n mes wat weliswaar `n bietjie stomper, maar tog altyd nog skerp genoeg geslyp is! - Maar hoe dit ookal sy - laat jou dogtertjie nou hierheen kom en van Ons die Een uitsoek wat sy in haar droom as die nuwe Koning van die Judeërs gesien het!”  

[14] Die man, wat netsoos sy swaer heeltemal verleë deur My woorde geword het, sê: “O beste, onbegryplik wyse Vriend, sou die heilige groot egter Koning dalk een van julle wees?”  

[15] Ek sê: “Dit sal straks wel blyk; maar doen nou wat Ek jou aanbeveel het!” 

[16] Na die woorde gaan die man weg en bring sy dogtertjie na My toe. 

Die meisie herken die Heer 

107 Toe die meisie vol ontsag voor My staan, vra Ek haar vriendelik: “Wel nou, My liewe dogter, vertel My eers wie van Ons aan hierdie tafel die meeste lyk soos die Een wat jy in jou droom van drie dae gelede gesien het as die groot Koning van alle Judeërs en as Heer van hemel en aarde!” 

[2] Die meisie sê: “O Heer, U stel my, arme kind, nou wel swaar op die proef!” 

[3] Ek sê: “Waarom noem jy dit `n swaar proef, My dogtertjie?” 

[4] Die dogtertjie sê: “O Heer, as iemand anders my dit gevra het, sou ek hom maklik kon antwoord gee; maar omdat juis U dit van my vra, wat Self die Een is wat ek in my droom gesien het as die groot en bo alles magtige Koning van nie alleen die Judeërs nie, maar van alle mense, vind ek dit moeilik om dit te sê!” 

[5] Maar omdat ek nou moet spreek in aanwesigheid van U, wat die almagtige Heer en Heerser van ewigheid tot ewigheid oor alle hemele en wêrelde is, sê ek nou dan ook openlik: U, o Heer, is dit Self! U het ek gesien in die straal van die son! Tallose skares van die saligste engele het U omring en U allerheerlikste Naam geprys. 

[6] En ek vra aan `n wyse, wat naby my staan, hoe U Naam lui. 

[7] En die wyse sê: “Sedert die ewige oerbegin het nog geen engel die Naam van die Allerhoogste kon uitspreek nie; want Sy Naam is so oneindig groot soos die oneindige ruimte van Sy skeppings, waarvan die aarde wat jy bewoon, nouliks so groot is as die nietigste stoffie ten opsigte van die hele groot aarde self. Maar die ewige God, Skepper en Vader het uit oorgrote liefde vir julle, Sy kinders, Self in julle vlees gekom, sodat julle Hom heeltemal kan nader, en daarmee het Hy Homself ook `n Naam gegee wat elke mens van hierdie aarde en ook elke engel kan voel en uitspreek; - en die mees heilige (allerheiligste) naam lui: Vader, Liefde, Waarheid en Lewe; maar as Menseseun heet Hy Jesus!”  

[8] Daarna sien ek sonne en aardes sonder tal in groot rye teen U verby sweef, en almal van hulle was vol van die pragtigste wesens netsoos ons en ook ander wonderbaarlike dinge, en waarheen U U blik ook maar gewend het in die dieptes van die eindelose ruimte, sien ek meteens weer nuwe, groot en pragtige skeppings tot stand kom! O Heer, o Liefde, o Vader, o my koning Jesus! Hoe eindeloos groot, magtig en bo alles gewyd en heerlik is U in Uself van ewigheid tot ewigheid! Ewig is niemand aan U gelyk nie! O, vergeef my die swakheid van my tong, wat nie in staat is om U lof en U eer waardiger uit te spreek nie!” 

[9] Hierop sink die meisie op haar knieë en loof en prys My stil in haar hart, terwyl sy van louter liefde huil. 

[10] Toe haar vader, haar oom en ook haar moeder dit hoor, val ook hulle op hulle knieë en begin My luid te aanbid.  

[11] Maar Ek sê: “Staan op, My liewe kinders; want die Vader wil Hom nie, netsoos by die heidene, as `n afgod laat aanbid nie, maar enkel en alleen waaragtig bemin word! Want vanweë julle liefde vir Hom het Hy Hom ook hier deur julle laat vind! Ek is die Een wat julle soek. Maar staan nou op en wees vrolik en opgewek! Kom nou aan hierdie tafel sit en laaf julle met die wyn waarmee Ek julle bekers sal vul! Jy, dogtertjie van die lieflikste soort, kom saam met jou moeder aan My regterhand sit en julle, beide manne, kom aan My linkerhand sit! Ons het `n uur tot middernag, en Ons sal nog oor baie belangrike dinge met mekaar spreek.” 

[12] Toe Ek uitgepraat was, staan die vier vol diepe ontsag op van die grond af en sê: “O, ondeurgrondelike groot Liefde, o Heer, Koning en Vader Jesus, laat ons weer aan die klein tafeltjie plaasneem waar ons vroeër gesit het; want ons voel ons te onwaardig om nou in U volle nabyheid te wees!” 

[13] Ek sê: “By wat Ek eenmaal gesê het, moet dit ook bly! Is Ek in die gees dalk nie oral teenwoordig nie? Waar wil julle jul verberg, sodat die lig van My oë julle nie sal vind nie? Wees dus opgewek en vrolik, omdat Ek My deur julle laat vind het! Want nou is ook Ek, netsoos julle, `n mens van vlees en bloed op hierdie aarde en is as `n vriend en broer in julle midde.” 

[14] Op My aandrang kom die vier uiteindelik tog by My sit; die meisie wend haar oë nie van My af nie en begin van louter liefde vir My byna heeltemal te straal, wat selfs My leerlinge opval. 

[15] Ek sê aan die herbergier: “Bring vier skoon en volkome leë bekers; want Ek wil hierdie vier vriende van My `n egte versterking met My wyn gee! Want hulle het terwille van My vele dae alle ongemakke wat arme mense op so `n lang reis te verduur het, met alle geduld en daarby tog met ware heldemoed verdra, en daarom sal hulle hier skadeloos gestel en beloon word!” 

[16] Hierop gaan die herbergier vier skoon, leë bekers haal en sit hulle voor die vier arme gaste. 

[17] Toe die bekers voor hulle staan, sê Ek, terwyl Ek die meisie aankyk: “Jy, My allerliefste dogtertjie, het in jou droom gesien hoe in die eindelose ruimte nuwe skeppings ontstaan, oral waar die lig uit My oë kom, - en kyk nou, Ek sal die lig uit My oë in julle bekers, wat tot nou toe leeg was, laat deurdring, dan sal hulle daarna ook dadelik met die suiwerste wyn uit die hemele gevul word! Drink die wyn dan uit liefde vir My, dan sal julle daardeur die krag en die sterkte verkry, wat julle die regte moed sal gee om met My te praat, - en wat Ek vir julle sal sê, sal julle maklik verdra en onthou, en dan sal julle ook in staat wees om My Naam in julle land aan julle broers te verkondig.”  

[18] Hierop kyk Ek na die leë bekers, en hulle word op dieselfde oomblik gevul met die beste en suiwerste wyn, waaroor die vier hulle uitermate verbaas. 

[19] Toe die vier bekers, wat nou met die beste wyn gevul was, voor die viertal staan, sê Ek aan hulle: “Wees nie bevrees of skroom julle nie, en drink die nuwe, nou vir julle geskape wyn! Want netsoos My Woord en wil die hele mens opwek en tot lewe bring, so doen hierdie wyn, wat gelyk is aan My Woord en wil, dit ook; hy sal julle opwek en die ewige lewe van julle siele gee! Drink derhalwe!” 

[20] Toe Ek hulle so toegespreek het, neem die vier vol eerbied hulle bekers in die hand en drink die wyn tot die laaste druppel op, omdat hy maar al te goed smaak vir hulle. Toe die wyn in hulle liggaam kom, verdwyn die oordrewe eerbied vir My en verander in liefde, en die gee hulle eers die regte moed om netso openhartig en vertroulik met My te praat soos wat kinders met hulle ouers doen. 
Oor die krag van die gees 

108 As eerste vra toe die meisie aan My: “O Majesteit en Heer en hoogste Koning vol goddelike mag en krag, hoe was dit vir U tog moontlik om hierdie werklik hemelse wyn in die bekers suiwer uit die niks te skep, en ook so skielik, dat dit nie te sien was hoe dit in die bekers kom nie? Ek weet wel dat niks onmoontlik is vir die goddelike krag nie en dat God alles wat daar bestaan geskape het en nog voortdurend skep; maar by die skep neem God steeds `n bepaalde orde in ag, en wel so, dat daar om `n volmaakte ding tot stand te bring altyd die een die ander voorafgaan, en die hoofsaak dan ook altyd verskyn as gevolg van die dikwels vele voorafgaande prosesse en dit volgens alle waarheid ook is. 

[2] Ja, die wyn wat van die wynstok kom is nie minder `n wonder nie! Maar by die ontstaan van die wyn vanaf die wynstok is daar baie prosesse tot aan die volledige ryp druif; maar hier by die werklik skep van die allerbeste wyn in die bekers was daar geen proses nie, maar U het dit gewil - en dadelik was die bekers vol wyn! Hoe is dit tog moontlik?” 

[3] Ek sê: “Luister, My liewe dogtertjie, jy is weliswaar maar twaalf jaar oud; maar jou verstand reik sover soos na veertig jaar se goeie ontwikkeling! Met so `n vraag het nog nouliks iemand by My aangekom nie. Ja, My liewe dogtertjie, die vraag wat jy hier gestel het is wel baie duidelik en verstaanbaar, - maar die antwoord wat Ek daarop moet gee sal vir julle seker nie net so helder en verstaanbaar voorkom nie; maar omdat jy dit gevra het, sal jy ook `n antwoord van My kry.   

[4] Kyk, die wyn wat geleidelik aan deur die wynstok berei word, is net so `n wonder soos hierdie wyn, wat Ek hier skielik vir julle geskape het! Ek sou die wyn en ook al die ander voortdurend kan skep netsoos die wolke en die reën in die lug en netsoos Ek nou ook vir julle die versterkende wyn geskape het uit die lug, waarin alle bestanddele wat nodig is vir die wyn reeds aanwesig is, netsoos alles wat vereis word vir die voortbring van alle ander geskape dinge. Die mens kan dit nie met sy liggaamlike oë sien nie, maar slegs die gees kan dit sien, afsonder en verenig, en dit dan skielik of - om die menslike verstand, die liefde en die geduld te beproef, en ook om die werksaamheid van die mense op te wek en die traagheid van die mense geen kans te gee nie - stap vir stap op dit op manier wat vir julle bekend is, tot stand bring. Maar altyd is dit een en dieselfde gees, wat soos enige in staat is om alles op die een of op die ander manier te bewerkstellig, omdat hy uiteindelik die oerbegin van alles is en ook ewig sal wees; want alles wat bestaan is in die grond van die saak maar net die Mag, Krag, Liefde, Wysheid en Wil van die Gees. 

[5] Ook elke mens is in die besit van so `n gees, wat egter eers werksaam in die mens optree wanneer hy God se wil volledig ken en volgens die wil aan die werk gaan en sy gees hom langs die weg van die suiwer liefde vir God en van daaruit vir sy naaste met die siel in die mens verenig, en die siel daardeur self tot suiwer liefde en wil van God word. As dit in die mens plaasgevind het, dan is hy daarin ook soos God en kan hy ook dinge bewerkstellig, wat geen mens met sy suiwer uiterlike verstand kan begryp nie. 

[6] Maar nou is julle by die bron om God se wil te hoor en vir julle lewe te leer ken; as julle volgens die wil gaan handel - wat van julle volkome vrye wil afhang - sal julle jul daardeur die almagtige wil van God eie maak en sodoende tot alles in staat wees. 

[7] In God se wil leef egter ook die hoogste Wysheid; daarom kan en wil hy ook niks tot stand bring wat in stryd met God se Wysheid sou wees nie. Wie hom dus God se wil eie gemaak het, deur daarvolgens te handel, het ook God se Wysheid as sy eie gemaak, waarsonder die wil tot niks in staat sou wees nie; en so is `n mens, wat in ooreenstemming met God se wil handel, vol van die ware lewenslig en vol van wysheid, wat lewend is deur die liefde vir God en die naaste. Kyk nou eers, My allerliefste dogtertjie, daar het jy nou `n volkome opregte en alles inhoudende waarheid op die vraag wat jy aan My gestel het; en sê My nou of jy dit ook begryp het!” 

[8] Die goed opgevoede en goed geleerde dogtertjie sê: “O bo alles groot en magtige Koning, Majesteit en Heer, ek het die gevoel dat ek die korrekte betekenis van U woorde wel begryp het; maar ek sal eers in staat wees om deur te dring tot die helder diepte van hierdie waarheid, wat slegs deur `n baie suiwer gees begryp kan word, wanneer ook ek dit sover gebring sal hê dat my siel één sal wees met die gees, netsoos U sê. Ek dank U, o Majesteit en Heer, vir U baie wyse les!” 

[9] Ek sê: “Jy het nou baie goed gespreek, en Ek sê vir jou dat jy nog vroeër as wat jy dink die toestand sal bereik, waarin jy netsoos Ek vir jou gesê het, volmaak en op God gelykend sal wees; want jy het al die regte liefde vir My en so ook die regte liefde vir jou naaste. Die liefde is die enigste en sekerste werkende middel wat die gees met die siel verenig, omdat die liefde in die siel eintlik al die gees van God is; laat haar sterk word deur goeie dade, dan sal jy weldra stellig oortuig raak van sy wonderbaarlike mag en krag in jou en ook buite jou. 

[10] Wie God met sy verstand wil soek en deurgrond, het `n moeisame werk en kom ook maar nouliks één stap verder; maar wie God soek met die liefde in sy hart, sal Hom weldra vind en bereik maklik sy ware lewensdoel. - Begryp jy dit?” 

[11] Die meisie sê: “O groot Majesteit en Heer, dit het ek nou goed begryp; want dit het nou opeens lig geword in myself, en ek begryp nou ook die antwoord wat U op my vraag gee baie duideliker as daarvoor. So begryp ek nou ook my droom en sien in, dat slegs U gees dit in my siel gegee het, want anders sou sy nooit uit haarself in staat gewees het om so `n helder blik in die ewig onmeetlike dieptes van U skeppings te werp nie!”   

[12] Nou sê Ek aan die ouers van die meisie: “Die kind sal nog `n lig vir julle word! Maar as sy julle vanuit My Gees in haar die een en ander sal verkondig, doen dan nie netsoos drie dae gelede in die omgewing van Damaskus nie! Maar nou moet julle bekers nog `n keer gevul word, en julle moet dit ook vir die tweede keer leeg drink!” 

[13] Hierop sê die vrou: “O Heer, dit hoef nie; want ons is nou al meer as genoeg versadig en versterk!” 

[14] Ek sê: “Vrou, bemoei jou nie met wat Ek vir julle doen nie! In die wyn wat die wynstok julle gee sit wel `n verdowende en vir die mens verontreinigende gees, wat die siel nie verlig nie, maar wel verduister. Maar in die wyn wat Ek julle hier uit die hemele gee, is die gees van die ware en lewende liefde en wysheid; want dit is eintlik My Woord en My wil. Daarom moet julle dit ook sonder enige vrees of skroom drink, sodat julle die krag kan kry om die ander mense in julle land in My Naam My Woord en My wil bekend te maak!”  

[15] Toe Ek dit gesê het, vra al vier My nie of Ek die bekers tog nog `n keer met die wonderwyn wil vul nie. En Ek kyk na die bekers, netsoos tevore, en onmiddellik word hulle gevul met die beste en suiwerste wyn. Daarop sê Ek aan die vier dat hulle die bekers moes leegdrink; en dit doen hulle met alle genoeë. 

[16] Toe hulle ook hierdie keer die wyn opgedrink het, begin hulle steeds ligter en meer oop van hart te word, en die getroude man begin baie wys te spreek, sodat ook My leerlinge hulle erg daaroor verbaas en enkele van hulle onder mekaar die opmerking maak (die leerlinge): “Kyk, die mense uit Indië maak Hy met `n paar slukke wonderlik wys en ingewy in die hele leer; waarom doen Hy dit nie ook by die ander mense nie?” 

[17] Ek sê: “Waarom maak julle jul bedruk, as Ek doen wat Ek wil? As Ek weet om vir elke plant die geskikte voeding te verskaf en weet om aan elke dier die voedsel te gee wat dit goed bekom, dan sal Ek ook goed weet hoe Ek die een of die ander mens sy geestelike voedsel moet verskaf en aanreik. Julle is steeds om My heen en hoor en sien alles; maar let ook goed op hoe Ek die mense behandel en hoe Ek hulle elkeen na die aard van hulle siel onderrig, en doen netso, dan sal julle goeie resultate boek! Maar hierdie vier is slegs tot môremiddag by My, en tog moet hulle tot `n werktuig vir My word; en omdat hulle siele so geskik daarvoor is, maak Ek hulle dan ook sneller bekwaam vir daardie amp, netsoos Ek dit ook met die twee-en-sewentig leerlinge in Emmaus gedoen het. - As julle dit nou begryp, wees dan tevrede!” 

[18] Daarop word alle leerlinge weer kalm. Maar Ek onderrig die vier nog verder oor die ryk van God. 

[19] Nadat Ek die vier goed onderrig het oor die ryk van God in die mens op die aarde en hulle ook vertel het wat dit teweegbring, asook dat My koningskap en My ryk nie van hierdie wêreld is nie, sê Ek aan die herbergier dat hy die vier `n rusplek moes aanwys, aangesien dit al `n uur na middernag geword het. Die herbergier doen dit onmiddellik, en die vier begeef hulle ter ruste. Ons bly egter, netsoos wel gereelder, aan Ons tafel sit en rus daar tot sonsopkoms; ook die herbergier rus naas Ons aan `n klein tafel. 

[20] In die oggend was die herbergier, netsoos sy gewoonte was, reeds `n uur voor sonsopkoms op die been en sorg vir alles voordat die son opkom; want dit was Sabbat, en dan was dit van sonsopkoms tot sonsondergang gedaan met alle liggaamlike werksaamhede. So laat hy ook die oggendmaal vóór sonsopkoms voorberei, sodat dit ook voor die tyd genuttig sou word; want in daardie opsig was hy `n streng Judeër. 

Die ware sabbatsheiliging 

109 Omdat Ek sy swakheid goed ken, stel Ek hom op die proef deur saam met My leerlinge tot sonsopkoms te slaap, wat die sabbatsgewete van die herbergier onrustig begin te maak. 

[2] Nadat die son heeltemal opgekom het, staan Ek saam met my leerlinge van tafel af op en gaan na buite, netsoos wat Ek ook meestal orals anders gedoen het. 

[3] Die herbergier kom My egter dadelik agterna, begroet My en ook die leerlinge baie eerbiedig en vra My: “O Majesteit en Heer, wat moet daar nou gebeur? Dit is Sabbat vandag! Die oggendmaal is al vóór sonsopkoms voorberei. Wil U dit nou ook na sonsopkoms tot U neem, en moet ek die vier uit Indië ook oordag te ete gee?” 

[4] Ek sê: “My beste vriend, anders is jy in alle opsigte `n egte wyse man, maar wat die vier van die Sabbat betref, is jy nog net soos die blinde fariseërs, wat hulle volgens die letter van die Wet rig, maar die gees daarvan nog nooit geken het nie. As jy op die Sabbat jou skape, osse, koeie, kalwers, esels en bokke voer gee, netsoos op `n werksdag - wat tog ook liggaamlike arbeid is - waarom moet die mense dan vas? Is mense in God se oë dan dalk minder as jou huisdiere? Bowendien is Ek vandag netsoos ewighede gelede ook Heer oor die Sabbat, asook oor elke ander dag wat, netsoos die Sabbat, `n dag van JaHWeH is. Sou Ek dan op `n Sabbat nie net so moet doen as op elke ander dag nie? 

[5] Wie laat dan die son opgaan, wie laat die gras groei, wie laat die winde waai en wie laat die wolke verby trek? Wie stu die water in die bronne, stroompies, riviere en strome, wie bring die see in beweging van die een einde van die aarde tot die ander? Wie stu jou bloed in jou are en jou hart in jou bors - let wel - ook op die Sabbat? 

[6] As Ek op `n Sabbat ook maar `n oomblik sou rus, sou die hele skepping dan nie ten gronde gaan nie? 

[7] Sien, om werk van ware naasteliefde te verrig beteken by My: Om God en die mense werklik te dien, - wat seker `n hoër waarde het as om die Sabbat met traagheid te vier! Verrig daarom ook op die Sabbat goeie werk, dan sal jy die Sabbat daarmee vier op die manier wat My die Heer, die meeste welgevallig is! 

[8] En nou gaan Ons weer na die eetsaal om die oggendmaal tot Ons te neem, en die vier Indo-Judeërs, wat oormôre eers hulle Sabbat het, moet dieselfde doen!” 

[9] Toe die herbergier hierdie woorde van My gehoor het, sien hy onmiddellik die groot dwaasheid in van die uiterlike vier van die Sabbat en laat die oggendmaal op tafel sit; en Ons gaan na die eetsaal, gaan aan tafel sit en neem die oggendmaal heel welgemoed tot Ons.  

[10] Nou kom ook die vier Indo-Judeërs, en Ek sê aan hulle dat hulle aan Ons tafel moet plaasneem om die oggendmaal saam met Ons te gebruik, wat hulle ook dadelik met groot blydskap doen; want hulle wis nie dat in Galilea, netsoos in die hele Judese land, die Sabbat vandag gevier word nie. 

[11] Toe Ons die oggendmaal tot Ons geneem het, kom die sabbatroeper deur die strate van die stadjie Kana, wat die mense, groot en klein, jonk en oud, oproep om na die sinagoge te gaan. Nou skrik die vier, omdat hulle nou hoor dat dit vandag die ware, aloue Judese Sabbat was en hulle na sonsopkoms `n oggendmaal tot hulle geneem het. 

[12] Maar Ek sê: “Ek is die Heer, ook van die Sabbat! As Ek julle dit nie as sonde aanreken nie, waarom sou julle dan julle gewete belas?” 

[13] Die man sê: “Ons dank U, o Heer, vir U Woord van barmhartigheid, wat ons harte geweldig troos; want as ons nou teenoor U sou gesondig het, sou U dit sekerlik vir ons gesê en ons tereggewys het. Maar hoe kan iets nou in U oë geen sonde wees nie, wat volgens die Wet van Moses `n sonde genoem word? Waarom het Moses dan tog sulke wette as van Godsweë aan die volk gegee?”  

[14] Ek sê: “Jy is op sigself werklik `n wyse man en goed tuis in die Skrif van Moses, die letter ken jy goed, en die Woord is nie vir jou vreemd nie; maar die ware, alles lewend makende gees, wat in die Woord verborge is, is nog vir jou vreemd, net soos wat dit reeds lank voor die Babiloniese gevangenskap vir alle Judeërs vreemd geword het. Daarom hou jy jou nog aan die dooie bas; maar die wese en die werksaamheid van die lewende murg in die inwendige van die boom is vir jou vreemd. As jy die ou bas van `n boom beskadig, sal dit die lewe van die boom geen enkele merkbare skade toebring nie; maar as jy die murg van `n boom beskadig, sal dit `n sonde teen die lewe van die boom wees, omdat die boom daarna sal verdor en derhalwe sal sterf.  

[15] Kyk, die Israeliete het in Egipte onder die farao’s traag en vraatsugtig geword soos die diere; hulle het die God van Abraham, Isak en Jakob byna heeltemal vergeet en het baie met die afgode van die Egiptenare gehad; nog maar weiniges het die een, ware God trou gebly, en hulle het tot God gebid of Hy nie Sy volk uit die harde slawerny en gewetenlose tirannie van die Egiptenare wou red nie. En God het dit deur Moses, gedoen netsoos jy goed weet. 

[16] Moses het egter gedurende veertig jaar in die woestyn met die daagliks sigbare hulp van JaHWeH die hande vol gehad om die ontaarde volk deur wyse leringe, en ook deur passende wette tot die toestand te verhef, waarin `n mens homself volgens God se orde moet bevind. Daarvoor was vir `n ontaarde volk ook nog wette nodig, wat die mens voorgeskryf het wanneer, wat, hoeveel en hoe gereeld hy op `n dag moes eet en drink, en hoe hy hom moes klee en sy liggaam moes reinig. 

[17] Ook word deur Moses aan die sterk tot traagheid neigende volk, wat geen enkele dag iets wou doen nie, slegs die sewende dag gegee om te vier en te rus, en op die dag was hulle deur die leiers onderrig oor God, Sy orde, Sy wil en Sy leiding, en was hulle baie ernstig gewaarsku vir weerspannigheid teen die wette. 

[18] Maar as `n mens God se orde sy eie gemaak het en uit eie vrye wil aktief geword het in alles wat goed, waar en korrek is, kan dit vir hom tog geen sonde wees as hy as volkome gesonde mens geen geneesmiddels meer gebruik, wat `n sieke wel moet gebruik nie. Daarom sal ook jy, wat `n godvresende en regverdige man is, nie teen die vier van die Sabbat sondig wanneer jy, altyd met mate, ook na sonsopkoms, in die middaguur en ook, as jy honger het, voor sonsondergang spys en drank tot jou neem en jou naaste goed doen soos op `n werksdag nie. Doen jy ook soos Ek doen, dan sal jy die goeie doen en lewe! 

[19] Wat win die sabbatsviering daarby as die Judeërs hulle dikwels al drie uur voor sonsopkoms oormatig volvreet en volsuip, en wel sodanig dat hulle die hele Sabbat nouliks kan gaan of staan en na sonsondergang weer begin te bras en te swelg tot middernag, sodat hulle daarna ook die volgende werksdag tot geen enkele werk in staat is nie? Weet, dat so `n sabbatsviering in My oë `n gruwel is; maar as jy die Sabbat hou op die manier wat Ek jou nou getoon het, is dit My wil en My dus sekerlik welgevallig. Dink daarom altyd by julleself: Die letter van die Wet dood; slegs die innerlike Gees van Liefde en Waarheid maak vry.” 

[20] Toe die man dit van My gehoor het, bedank hy en die drie ander My vir hierdie les, en almal word bly gestem. 

[21] Daarop vra die herbergier My, of hy met die syne na die sinagoge moes gaan of kon hy ook tuis bly. 

[22] Ek sê: “Wie is die meeste, Ek of die sinagoge? Laat jou personeel daarheen gaan en stuur die rabbi `n offer, waarvoor hy baie liewer is, as jou aanwesigheid, - maar bly jy tuis; want daar sal baie gou `n karavaan uit Persië hier aankom en jou baie werk besorg!” 

[23] Die herbergier sê: “O Majesteit en Heer, dit is nou vir my vandag, noudat dit `n nuwemaan Sabbat is, baie ongeleë; want ons herbergiers het `n streng wet wat ons verbied om op so `n Sabbat `n Judeër, laat staan nog `n vreemdeling in ons herberg op te neem!” 

[24] Ek sê: “Goed doen op `n Sabbat is in My oë goed, soos wat Ek aan jou en so pas ook aan die mense uit Indië gesê het, maar as jy onnodige angs het vir die owerste van die sinagoge, stuur dan deur middel van jou opperdienaar `n vrystellingsoffer na die owerste, dan sal hy graag vir jou die toestemming gee!” 

[25] Dit doen die herbergier, en die opperdienaar bring hom onmiddellik `n bewys van ontheffing, geldig vir drie Sabbatte, en die herbergier was baie bly daaroor, want die karavaan het hom `n honderdvoudige wins opgelewer van wat die bewys hom gekos het. 

[26] Daarop vra die herbergier aan My: “Majesteit en Heer! Is dit eintlik wel korrek van die owerste van die sinagoge om my teen betaling van `n offer vir die ontheffing van die skending van die Sabbat – wat `n meer as groot en strafbare sonde is - toe te staan om die sonde met my hele gesin te begaan, en wel sonder enige besorgdheid, asof ek nooit enige straf daarvoor te vrees sal hê nie?” 

[27] Ek sê: “Vriend, as die owerste die skend van die Sabbat volgens sy gewete en vanuit sy geloof werklik as `n sonde beskou, kom die sonde op sy rekening, aangesien hy dit vir geld deur ander laat begaan; maar as hy geen geloof het nie en teenoor die volk tog doen asof hy vas en sonder twyfel glo wat hy volgens die Skrif vir die skyn as `n uiters strafbare sonde beskou en skerp strafpreke daaroor hou, dan is hy deur sy vir geld gegewe toestemming om `n sonde te begaan nie net `n netso gereelde Sabbatskender as die vele aan wie hy vir geld toestemming gegee het om die Sabbat te skend nie, maar hy begaan daardeur die nog baie groter sonde van leuens, huigelary en inhaligheid, omdat hy sy geloof terwille van sy hebsug opgegee het. 

[28] Maar wie, netsoos jy nou, toestemming gekry het om die Sabbat sogenaamd te ontheilig, kan des te geruster op die Sabbat goeie werk verrig, omdat dit My wil is om op die manier die Sabbat te vier!” 

[29] Toe die herbergier dit van My gehoor het, sê hy onmiddellik aan sy personeel dat hulle alles in orde moes bring wat nodig was om `n groot karavaan te bedien. 

[30] En elkeen raak aan die werk, en des te yweriger omdat die voorhoede van die karavaan reeds voor die herberg arriveer. 

Die karavaan uit Persië in die herberg 

110 Enkele bure, wat hulle sterk heg aan die hou van die Sabbat, merk egter dat die personeel van die herbergier net so druk besig was soos op `n werksdag, en daarom kom hulle na die herbergier toe en sê: “Jy skyn nie te weet dat dit vandag `n nuwemaan Sabbat is nie?” 

[2] Die herbergier sê: “Bemoei julle met julle eie sake; ek het al vir die van my gesorg! Hier is die bewys van ontheffing, wat ek teen betaling van `n offer van die owerste gekoop het, en julle hoef julle om my verder geen sorg te maak nie!” 

[3] Na die woorde gaan die bure weer weg, en die personeel wag op die karavaan, wat al deur die stadjie trek. Toe sy met haar kamele en allerlei ware in haar geheel op die groot binneplein aangekom en die knegte van die herbergier voldoende voer vir die diere gehaal het, kom daar `n tolk, om die herbergier te sê welke spyse hy vir die gearriveerde handelsliede uit Persië moes berei. 

[4] Maar die herbergier sê: “Met wat in my vermoëns lê sal ek julle seker behulpsaam wees! Maar jy het om enkele dranke en besondere spyse gevra, wat ek as Judeër tot nou toe nie ken nie, en die dinge het ek nie; maar vleis soos ons dit eet, baie suiwer en smaaklik toeberei, kan julle kry, fyn koringbrood, heuning, melk en kaas, asook baie edel visse uit die Meer van Galilea, wat nie ver hiervandaan lê nie.” 

[5] Op hierdie woorde gaan die tolk weer terug na sy meesters toe en deel hulle mee, waarmee hulle in hierdie herberg bedien kan word; en hulle was tevrede daarmee.  

[6] Spoedig daarna kom hulle `n tweede, groter eetsaal binne, waar die tafels en `n voldoende aantal stoele en banke al keurig in orde neergesit was. Almal gaan meteens sit en laat hulle dadelik brood, wyn en sout gee, wat dan ook so vinnig moontlik gebring word; en almal prys die wyn en die brood en beken dat hulle nog nooit so `n goeie brood geëet en so `n fyn en smaaklike wyn gedrink het nie. 

[7] Die herbergier begryp aanvanklik nie die eenstemmige lof van die vele Persiese handelsliede nie, en hy sê aan My: “Majesteit en Heer, daar het wel gereelder sulke karavane uit die verre môreland hier aangekom en die het alles wel goed en in orde gevind; maar dat hulle my brood en wyn sulke buitengewone lof toegeswaai het soos hierdie keer kan ek my egter nie herinner nie! Het U, o Majesteit en Heer, dalk weer `n nuwe teken gedoen?” 

[8] Ek sê, terwyl Ek My intussen met die vier mense uit Indië besig gehou en hulle oor baie dinge onderrig het: “Gaan kyk maar net in jou broodkamer en jou wynkelder!” 

[9] Toe gaan die herbergier kyk en tref in die broodkamer en ook in die wynkelder `n groot voorraad aan, en sy vrou vind ook so `n voorraad in die provisiekamer en die groot visbewaarplek; hy kom weer terug, bedank My van ganser harte en sê toe: “Maar Majesteit en Heer, wat het ek wel verdienstelik vir U gedoen, dat U my nou al vir die tweede keer so `n groot barmhartigheid waardig bevind het?”  

[10] Ek sê: “Vir wie, netsoos jy, teenoor vreemdelinge altyd goed, regverdig, billik en vol erbarming handel, die armes opneem en sy hart en die deur vir niemand sluit nie, sluit Ek ook nie My hart nie; en My hart is die ware toegangspoort na die hemelryk, wat die ewige, salige lewe van die siel is. En Ek weet dat jy altyd so gehandel het. Weet daarom ook dat Ek teenoor jou ook steeds so sal handel as wat jy in My Naam teenoor jou medebroers sal handel! En wat vir jou geld as `n egte belofte uit My mond en hart, geld te alle tye van die aarde ook vir elkeen wat in alles dieselfde sal wees soos jy. 

[11] O, Ek weet baie goed hoe jy, as herbergier van `n herberg, gereeld baie knap in jou voorrade sit en dat jou anders so brawe vrou jou bittere verwyt maak, omdat jy volgens haar mening die vreemdelinge te weinig bereken en te goed en te barmhartig teenoor die armes was! Maar jy sê: Wie teenoor sy medemense regverdig en billik dink en handel, word nooit deur God verlaat nie; en wie aan die werklike armes barmhartigheid bewys, sal ook by God steeds verhoring van sy gebede en ook barmhartigheid vind. 

[12] Kyk, omdat jy lank vóórdat jy My in My persoon herken het, in jou hart al so gedink en volgens vermoë ook so gehandel het, het Ek nou dan ook al vir die tweede keer na jou toe gekom en doen vir jou, wat jy aan jou vele medemense vir My gedoen het; want wat iemand in My Naam vir die armes doen, terwyl hy ook teenoor vreemdelinge regverdig en billik is, het hy vir My gedoen, en Ek sal dit vir hom reeds hier en `n veelvoud daarvan in die ander lewe vergeld. En nou sal jy dus ook maklik begryp Wie jou voorrade nou so ryklik geseën het, en waarom!” 

[13] Toe die herbergier dit uit My mond gehoor het, bedank hy My nogmaals, gaan na die kombuis om dit ook alles aan sy vrou te vertel, wat druk aan die werk was; hulle kom ook dadelik na My toe in die saal en bedank My vir die groot barmhartigheid en erbarming wat Ek hulle bewys het. 

[14] En Ek sê aan die vrou: “Wees ook jy steeds so goed soos jou man, dan sal jy voortaan gesond bly na liggaam en siel! In die toekoms sal julle nie meer deur nood gekwel word nie! Maar gaan nou weer aan met jou werk!” 

[15] Die vrou bedank My nogmaals en gaan toe vinnig na die kombuis, waar hulle nog baie te doen gehad het. 

Die Heer genees die siek leier van die kooplui 

111 Daarop kom daar `n paar Perse met `n tolk na ons toe, wat die herbergier wou spreek. 

[2] Die herbergier vra hulle heel vriendelik waarmee hy hulle van diens kan wees. 

[3] Die tolk sê: “Beste vriend, ons het hier al enkele keer ons intrek geneem en het in jou steeds `n regverdige, billike en derhalwe ook seldsame mensevriend gevind, daarom het ons jou ook hierdie keer besoek op ons handelsreis na Tirus. Ons was altyd tevrede met jou gewees, en ook jy sal nooit rede gehad het om jou oor ons te bekla nie. Hierdie keer is ons op ons reis hierheen deur `n ondeurgrondelike raadsbesluit van `n god egter deur teenspoed besoek, wat baie negatiewe gevolge het vir die sake wat ons hier doen ten behoewe van ons familielede tuis. 

[4] Weliswaar het ons niks kwytgeraak van ons skatte en ware wat ons meegeneem het nie, maar wat in feite byna erger is as die so juis genoemde verlies, is die feit dat ons belangrikste en beste leier siek geword het. Hy het al `n paar dae lank gekla dat hy van tyd tot tyd deur ongewone pyne in sy maag en ook in sy kop oorval word. Toe ons onsself nou met jou brood en wyn gelaaf het, het hy weer die pyne gekry, en hierdie keer bedenklik baie hewiger. Is hier dalk ook `n arts wat ons leier sou kan help? Werklik, hy sal koninklik deur ons beloon word! Maar sou die goeie man - netsoos by sulke siektes dikwels die geval is - nie onmiddellik gehelp kan word nie, dan wil ons jou vra of ons ons lydende vriend hier aan jou sorg mag toevertrou; en as ons oor `n paar dae weer hierheen kom - waarop jy vas en seker kan reken - sal ons jou alles tienvoudig vergoed wat jy vir die versorging van ons vriend nodig gehad het.”  

[5] Die herbergier sê: “Beste vriende, daarvoor hoef julle egter nie soveel woorde gebruik nie; want ek sal dadelik vir alles laat sorg. Daar is nou wel `n vooraanstaande en uitstekende Arts in my huis, wat die siek man met een slag vir altyd sou kan help; maar van diegene wat hulp by Hom soek, verlang Hy `n volledige geloof sonder enige twyfel, volgens ons ou Judese tradisie. Maar julle glo slegs aan bepaalde, deur mense bedagte gode, wat nooit iemand kan help nie, en nie in die een, ware en lewende God van die Judeërs nie, wat as enige almagtig is en ook elkeen kan en wil help wat Hom daarom vra; ek weet dus nie of die genoemde Arts in my huis julle siek vriend wel sal wil help nie.” 

[6] Die tolk sê: “Vriend, jy vergis jou baie in ons, as jy dink dat ons nog net sulke afgodedienare is as ons ou voorvaders onder die Babiloniese oorheersing dit was! Ons ken die een en enig ware God van die Judeërs ook en vereer Hom in stilte in ons hart; alleen vir die skyn, vir die blinde wêreld, betree ons af en toe nog `n ou afgodstempel en bewonder daarin die nouliks voorstelbare domheid en blindheid van die mense. Ons het ook al dikwels stil in ons hart gebid of die een, enig ware God by ons in die môreland ook net `n ware lewenslig wil laat opstaan, aangesien ons immers al lank genoeg in die diepste lewensnag versmag het - wat ons natuurlik maar net weet deurdat ons deur die handel met baie volkere omgaan en ons op die manier menige troostende waarheid eie gemaak het; maar ons bid was tevergeefs. 

[7] Vir `n blindgeborene is die eie ewige nag seker geen las nie, en hy verlang nie na die lig, waarvan hy die waarde nie ken nie; maar wie dit kan sien en blind geword het, sal die lig seker op pynlike wyse mis; en so voel ons dit ook, daar ons al lankal siende geword het, terwyl ons tuis as te ware geblinddoek moet rondloop. 

[8] Hieruit sal jy wel kan aflei dat julle lig vir ons nie vreemd is nie. En omdat jy nou wel kan inskat dat ons Perse ook in staat is om op julle manier te glo en jou Arts, wat ons siek vriend alleen via die weg van die geloof sekerlik kan help, dus niks op ons aan te merk sal hê nie, sou jy Hom namens ons wel kan vra of Hy Hom oor ons vriend wil ontferm!” 

[9] Die herbergier sê: “Dit sal wel so wees soos jy my nou vertel het! Maar die Arts wat deur my aanbeveel is, is `n wonderbaarlik skerpsinnige Man; Hy kan in die diepste innerlike van die mense kyk, ken selfs hulle mees geheime gedagtes en weet presies watter hart en gemoed iemand het. Maar Hy is ook so magtig in Sy wil, dat selfs alle elemente en alle kragte van die natuur daaraan moet gehoorsaam. As Hy julle, terwyl Hy dergelike eienskappe het, aanstaan, wil ek Hom wel aan julle voorstel!” 

[10] Die tolk sê: “Met sulke eienskappe staan Hy ons almal sekerlik baie aan en is Hy tegelyk presies wat ons wens; jy kan Hom nou dus des te geruster aan ons voorstel, in die sekerheid dat ons as gevolg van ons handel en wandel geen vrees vir Hom het nie en dat ons alles sal doen wat Hy van ons sal verlang!” 

[11] Nou sê Ekself aan die tolk: “Vriende, laat Ons die herbergier die moeite spaar om julle voor te stel aan die Arts, wat alles kan! Ek is dit Self en het terwille van julle nog hier gebly; want Ek wis al lank vantevore dat julle My nodig sou hê. Ek het julle aankoms al `n uur gelede aan die herbergier aangekondig, met die bedoeling dat julle vandag, terwyl dit selfs `n nuwemaan Sabbat is, waarop geen enkele Judeër sonder toestemming van `n priester iets mag doen nie, tog na wens versorg sou word. 

[12] En so weet Ek ook dat julle getroue en ervare leier reeds drie dae gelede in `n sleg versorgde herberg in die omgewing van die Eufraat sy maag met `n slegte vis en `n nog slegter wyn baie bederf het; en as Ek dit nie geweet het netsoos Ek dit nou weet nie, sou hy binne `n kort tyd daarna gesterf het. Alleen My krag en mag, wat tot nou toe volkome onbekend aan julle is, het hom tot op dié uur bewaar en sal hom gesond en wel behou, as julle in My sal glo en in die krag en mag van die een, enig ware God van die Judeërs.” 

[13] Die tolk sê: “O wonderbare Heer in die hoogste en belangrikste kuns en wetenskap op aarde! Deur U woorde het ons daar in ons hart nou volledig van oortuig geraak dat vir U nie gou iets onmoontlik is nie - en dus glo ons ook vas en sonder twyfel dat U ons vriend seker en sonder moeite sal help, as U dit wil. En in ons troosvolle oortuiging dat U ons vriend sal help, vra ons U om in U goedheid te bepaal met welke offer ons U daarvoor kan betaal.” 

[14] Ek sê: “Dit is ver van My; want Ek het vir My lewensonderhoud en dit van My leerlinge, nie nou nie, en ook nooit, menslike offers nodig nie! Maar laat Ons na die siek vriend van julle gaan, dan sal Ons sien of en hoe hy gehelp kan word!” 

[15] Dit was wat die drie Perse die meeste van alle wense, en hulle bring My na die sieke, wat soos `n half vertrapte wurm kronkel en krimp van pyn en om hulp en dan wel om die dood smeek. 

[16] Toe Ek na hom toe loop, lê Ek dadelik My Regterhand op sy maagholte en die vreeslike kramp verlaat hom vir altyd. Hy word dan ook op dieselfde oomblik so volkome gesond soos hy tevore nog nooit was nie, aangesien hy reeds vanaf sy geboorte aan `n swak maag gely het; maar nou word sy maag ook van sy ou swakheid genees, en word die siek man volkome gesond. 

Die opdrag van die Heer aan die Perse 

112 Toe hy nou volkome gesond van sy lêstoel opstaan, loop hy vol vriendelikheid na My toe en sê (die geneesde):”O mees wonderbare Arts op die hele aarde, allereers my baie groot dank aan U en aan julle God, wat so `n wonderbaarlike geneeskrag in U hande gelê het, waarmee U my so ineens van my wanhopige pyne bevry het! Vra nou van my al my vele goud en nog ander kosbaarhede as beloning vir U kundigheid en inspanning, en dit sal U s`n wees!” 

[2] Ek sê: “Dit het Ek alles nooit as te nimmer nodig nie; want as goud belangrik vir My sou gewees het, kon Ek jou ook nie gehelp het nie! Ek kyk slegs na `n getroue hart, wat God bo alles liefhet en sy medemense soos homself; waar Ek dit aantref, ook by `n heiden, help Ek elkeen wat My hulp nodig het. Jy kan jou goud dus wel vir ander goeie en God welgevallige doeleindes gebruik, en wel veral vir werk van ware naasteliefde. 

[3] Maar wanneer julle op reis is, moet julle tog oppas vir bederfde visse, en laat alleen die visse as spys vir jou klaarmaak, wat jy tevore nog fris en lewendig in skoon water sien rondswem het; want alle bederfde vleis, en in die besonder daardie van visse, is nadelig vir die liggaamlike gesondheid van die mens. Onthou dit vir die welsyn van jou liggaam! 

[4] Maar nou sê Ek julle almal nog iets, wat baie belangriker is as die volledige gesondheid van julle liggame, en dit is die volledige gesondheid van julle siele. Die kan julle ontvang en vir die ewige lewe bewaar, as julle die wette, wat verskeie van julle goed ken, ondanks die feit dat julle nie besnede is nie, presies opvolg. Daardeur word julle harte geestelik besnede, wat in God se oë eindeloos baie meer werd is as die julle bekende besnydenis van die Judeërs, wie se hart desondanks vir die grootste deel volledig onbesnede is. 

[5] Oor ongeveer drie jaar, gereken vanaf nou, sal daar leerlinge van My ook in julle land na julle toe kom en die sal aan julle die koms van die ryk van God verkondig en Sy geregtigheid teenoor alle mense op hierdie aarde. Neem hulle op in My plek en glo hulle woorde, dan sal julle daardeur die lig ontvang, waarna julle beteres al solank na verlang, naamlik die lig van die een, enig ware God en Vader van alle Judeërs asook van alle mense op hierdie aarde, en daardeur ook die ewige lewe van julle siel. Dit is die enigste wat Ek van julle vra as beloning vir die liefde wat aan julle troue leier bewys is. 

[6] Maar as julle oor enkele dae inTirus en Sidon kom, probeer dan om die ou opperstadhouer Cyrenius, wat julle ook goed ken, te ontmoet! Vertel aan hom wat julle hier oorgekom het en bring hom `n groet van My! Hy sal julle dan baie oor My vertel; want hy ken My al sedert My kindertyd en het My meer lief as sy lewe. 

[7] Daar sal julle ook `n wonderbaarlike jongman aantref; hy sal julle baie verhewe wysheid meedeel, as julle na hom wil luister! (Dit is naamlik RafaEl, wat van tyd tot tyd sigbaar aan die hof van Cyrenius verblyf het.) 

[8] En wees nou opgewek en vrolik, en dink in jou hart in Naam van JaHWeH van die Judeërs aan My, dan sal julle gespaar bly vir Elke teenspoed, sowel wat julle liggaam as julle siel betref!” 

[9] Hierop verlaat Ek die Perse, nadat hulle My eers nog baie getrou belowe het dat hulle alles sou nakom wat Ek, kennelik alleen tot groot voordeel vir hulle eie lewe, met liefdevolle woorde van hulle gevra het. 

[10] Die tolk en die geneesde begelei My en die herbergier nog na Ons kleiner eetsaal en bedank My nogeens vir die liefde en barmhartigheid wat aan hulle bewys is, soos wat hulle hulleself uitdruk. 

[11] Maar Ek gee hulle ten antwoord: “Waarom spreek julle in dié geval eintlik oor `n barmhartigheid wat aan julle bewys is? Weet julle dalk nie dat slegs die konings van die aarde dit volgens geloof uitdeel nie?” 

[12] Die tolk sê: “O beste Vriend, spreek nie oor die barmhartigheid van `n koning nie! Die grootste barmhartigheid van `n koning, wat hy in sy oormoed af en toe aan `n blinde troongunsteling verleen, is nog geen doudruppel vergeleke by die hele see van barmhartigheid wat U aan ons bewys het nie. U, Vriend, is met U goddelike eienskap meer as alle nog so trotse en hulleself magtig wanende konings van die aarde! Want U kan met U Woord en wil `n sieke sy volledige gesondheid teruggee; maar as konings siek word, kan hulle nie hulleself nie, laat staan `n ander sieke, help. Verwond en dood kan hulle goed, maar die gewondes weer genees en selfs die dooies weer tot lewe wek - dit kan hulle nie! Daarom is die grootste barmhartigheid wat `n koning aan iemand bewys, nie die vermelde werd vergeleke by hierdie enig ware barmhartigheid, wat U ons bewys het nie. Want U barmhartigheid gaan vergesel van U liefde en ware erbarming; maar aan die barmhartigheid van `n koning gaan gewoonlik die grootste hoogmoed en innerlike veragting van die arme mensdom vooraf. Wee diegene wat `n groot barmhartigheid van `n koning ontvang het! Want as hy daarna, nie steeds soos `n gehoorsame wurm voor die koning kruip nie, word sy barmhartigheid sy grootste onheil. Daarom het ons ook nooit verlang na die barmhartigheid van `n koning nie; maar aan U het ons gevra of U ons nooit met U waaragtige barmhartigheid sal verlaat nie!” 

[13] Ek sê: “As julle dit in julle hart so voel, sal ook My barmhartigheid, wat deur julle herken is, haar nooit meer van julle skei nie. In diegene wat deur sy liefde in My liefde bly, bly ook My liefde deur sy liefde vir My, en derhalwe ook My barmhartigheid, wat enkel en alleen uit My liefde bestaan.” 

[14] Vir hierdie toesegging bedank die twee my nog `n keer, buig diep voor My en gaan toe vol goeie moed na hulle metgeselle, wat hulle intussen nie genoeg kan verbaas oor My geneeskrag nie. 

Die Heer vertrek uit Kana 

113 Toe die twee weer by hulle was, word daar baie oor My gespreek en geoordeel; maar vir een van hulle val My onselfsugtigheid hom die meeste op. 

[2] Maar die tolk sê: “Vriende, wie alles kan netsoos hierdie Wonderarts, het die skatte van hierdie wêreld werklik nie nodig nie, aangesien Hy in Sy goddelike eienskappe eindeloos baie edeler skatte besit! Dit is immers `n bekende tipiese eienskap van alle werklik groot en wyse mense op aarde gewees, dat hulle die verganklike goedere van hierdie wêreld verag het. Dit kan ons dus nou ook nie verwonder, as hierdie Man ook geen liefde vir die skatte van hierdie wêreld het nie; ek sou dit ook nie hê as ek Sy volkome goddelike eienskappe sou besit het nie. Maar ons herbergier, wat altyd heel goed en billik teenoor ons was en aan wie ons dit in eerste instansie te danke het dat ons die Wonderarts leer ken het, moet in plek van die uiters onselfsugtige Arts deur ons skadeloos gestel word!” 

[3] Daarmee was almal dit eens en hulle stel vir die herbergier `n bedrag vas van tien pond goud en honderd pond silwer, bo dit wat die gewone versorging kos - naamlik twee silwerstukke per man, ingesluit personeel en lasdiere. 

[4] Die karavaan bly slegs tot na die middag en sit toe haar reis opgewek en vervul van die beste verwagtings voort na die plekke waar hulle sake moes doen. 

[5] Ek sê aan die herbergier: “Ek het nou `n hele tyd by jou gebly, en die tyd was vrugbaar vir My en ook vir jou. Jy sal in My plek goed deur die Perse bedink word; dink dan egter ook in My Naam aan diegene wat werklik arm is, netsoos jy dit ook sonder buitengewone aardse middele steeds gedoen het, dan sal My seën nie van jou wyk nie!  

[6] As die plaaslike priesters jou vanaand egter sal vra watter mense jy geherberg het, mag jy My Naam wel noem; en as jy gevra word wat Ek gesê en gedoen het, sê dan aan hulle: “Niks behalwe goed nie! “As hulle jou nog meer vrae sal stel, gaan dan nie daar op in nie; want dié owerspelige geslag verdien dit nie om deel te hê aan die ryk van God nie! Hou dit vir jouself, vir jou huis en vir die armes van gees; aan hulle kan jy by `n goeie geleentheid die evangelie verkondig wat Ek aan jou toevertrou het, dan sal jy op die manier in My Naam op volmaakte wyse die hongeriges voed, die dorstiges laaf, die naaktes klee en die gevangenes verlos, waarvoor jy later in die ander lewe in My ryk `n groot loon sal kry. 

[7] Maar Ek sal nou onmiddellik met My leerlinge vertrek; laat dus geen middagmaal vir Ons voorberei nie! Vertel die Perse nie dadelik dat Ek vertrek het nie, maar as hulle by jou navraag oor My sal doen, sê hulle dan dat Ek elders na siek mense gegaan het! Waarheen, dit kan jy hulle nie vertel nie, omdat Ek jou dit ook nie vertel nie, omdat Ek My redes daarvoor het. Doen nou wat Ek jou gesê het! In die gees sal Ek seënryk werksaam by jou bly, asook by elkeen wat volgens My leer handel, in My glo en die Vader in My bo alles liefhet.”  

[8] Toe Ek dit aan die herbergier gesê het, wil hy sy hele gesin bymekaarroep om van My die seën te ontvang en My te bedank vir die genesing. 

[9] Maar dit staan Ek nie toe nie en sê: “Soos wat die hele Israelitiese volk eenmaal in Abraham geseën was, so is ook jou gesin deur jou geseën - laat dus agterweë wat nou maar net onnodig opsien sou baar!. 

[10] Toe die herbergier dit van My gehoor het, was hy volkome tevrede, bedank My nogmaals vir alles, en Ek gee die leerlinge die teken om te vertrek. 

[11] Ons begeef Ons onmiddellik deur `n agterdeur - om geen opsien te baar nie - geheel in stilte na buite en reis vinnig voort oor `n voetpad in die rigting van Kis. 
Die Heer in Kis aan die Meer van Galilea 

Die ontmoeting van die Heer met Philopold 

114 Toe Ons Kana verlaat, was dit nog anderhalf uur voor die middag, en deur af en toe op Ons snelle manier te reis, bereik Ons juis op die middaguur die Meer van Galilea, nie al te ver van die groot tolhuis nie, waar Ons Matthéüs vroeër as skrywer in diens van die Romeine was. Van daar was dit ook nie meer ver na Kis nie waar, netsoos bekend, ook `n groot tolhuis gestaan het.  

[2] Toe Ons by die meer kom, gaan Ons sit, rus `n uur uit en kyk na die flink bewegende golwe; en die leerlinge kry sin om te gaan visvang. 

[3] Petrus sê: “Jammer dat Ons nou geen nette by Ons het nie! Ons sou andersins vinnig `n goeie vangs kon maak!” 

[4] Ek sê: “Dink jy vandag dan nie aan die Sabbat nie? Wie honger het, mag ook op `n Sabbat visvang, as hy hom die dag vóór die Sabbat geen voorraad kon verskaf het nie; maar as dit nie nodig is nie, moet elke Judeër hom by die ou wet hou, sodat die kleine hom nie aan hom sal vererg nie! 

[5] Om goed te doen, ook op `n Sabbat, is My leer en My wil; maar om sonder noodsaak op `n Sabbat vis in die meer te vang, is nóg volgens die wet, nóg volgens My leer korrek. Laat julle sin om vis te vang dus verbygaan! Ek het julle tot vissers van mense gemaak, en as julle tyd binnekort kom, sal julle ook op Sabbatte kan werk.” 

[6] Terwyl Ek so spreek, kom daar verskeie Grieke aan wat van enige afstand na Ons kyk. Onder mekaar gis hulle wie Ons was. 

[7] Sommiges sê: “Dit is Judese vissers, wat vandag hulle Sabbat vier!” 

[8] Maar ander sê: “Dit kan ook Grieke wees; want ons sien immers ook Grieke onder hulle, wat die Sabbat van die Judeërs nie hoef te vier nie, as hulle dit self nie wil nie.” 

[9] Hierop skep hulle moed en kom na Ons toe.  

[10] Toe hulle vlak by Ons was, vra een van hulle Ons meteens: “Wat doen julle eintlik hier op `n Sabbat, waarop die meeste Judeërs tog gewoonlik in een of ander sinagoge bymekaarkom? Of is julle dalk Grieke? Waarom dra sommiges van julle dan Judese klere?” 

[11] Ek sê: “Dit gaan julle almal niks aan nie; want julle is nog nie ryp om van My woorde van lewe te hoor nie, en Ek sal dan ook nie baie met julle praat nie!” 

[12] “Julle is dienare van Kisjona in Kis; gaan daarom voor ons uit na Kis, en sê aan Kisjona dat die Heer met Sy leerlinge na hom toe sal kom! Kisjona sal julle dan wel vertel wie Ons is. En gaan nou en steur Ons nie langer in Ons rus en bespiegelings nie!” 

[13] Daarop word die Grieke deur vrees bevang, en hulle gaan vinnig by Ons weg en haas hulle verder. 

[14] Toe Ons hulle uit die oog verloor, staan Ons ook op en loop verder langs die oewer. Na ongeveer twee uur kom Ons in die omgewing van die dorp Kis. Nou verlaat Ons die oewer en gaan op die breë weg loop, waarop `n man enige afstand voor Ons langsaam wandel, wat diep in gedagtes versonke was. Hy merk gladnie dat Ons hom genader het nie en loop gewoon verder. Eers toe Ek baie naby hom kom, kyk hy om en skrik gewoonweg, toe hy merk dat Ons, wat nie baie was nie, so naby aan hom was. 

[15] Ek spreek hom aan en sê: “Philopold! Herken jy My dan nie - en jy het nog wel sedert vanmôre vroeg in jou hart aan niks anders as net aan My gedink nie!” 

[16] Nou kyk Philopold My heel verras aan en val My van blydskap om die hals. Aanvanklik kan hy nouliks spreek; maar My liefde en vriendelikheid gee hom weldra die nodige moed, en Ons spreek `n uur lank met mekaar oor baie dinge; die leerlinge verheug hulle baie daaroor, en toe die nou heeltemal gelukkige Philopold navraag by hulle doen oor die dinge wat Ek hom vertel het, gee hulle hom `n getroue getuienis. 

[17] Ons bly wel meer as `n uur op die plek staan waar Ek Philopold uit sy droom gewek het, en Ons Philopold kom met steeds nuwe vrae by My, waarop Ek hom graag antwoord gee; en Ons sou nog langer op die plek bly staan het, as vriend Kisjona, wat van die Grieke berig ontvang het van My koms, My nie met `n paar van sy vriende met ope arms tegemoet gesnel het nie. 

[18] Dit spreek vanself wat `n groot vreugde Ek Kisjona besorg het deur die onverwagte besoek, en dit is dus nie nodig om nou `n uitvoerige beskrywing daarvan te gee nie. Kortom, Ons verlaat die plek en trek heel opgewek en gelukkig na die groot woonhuis van Ons vriend, terwyl dit nog ruim `n uur voor sonsondergang was, en Kisjona gee sy bediendes onmiddellik opdrag om vir `n uitstekende aandete te sorg. 

[19] In die tyd woon egter ook die moeder van My liggaam in Kis, saam met Joël, `n seun van Josef, in `n huis wat Kisjona vir haar ingerig het; en Kisjona vra My of hy haar van My aanwesigheid op hoogte moes stel. 

[20] Maar Ek sê aan hom: “Laat dit nog maar netso; want Ek sal vanaand Self saam met jou, Johannes en Jakobus na haar toe gaan en haar saam met haar vriendinne hierheen bring vir die aandete. Maar gee Ons nou voorlopig `n bietjie brood en wyn, omdat My leerlinge al honger en dors het!” 

[21] Dit gebeur onmiddellik, en Ons laaf Ons, terwyl Ek baie oor My reis en die resultate daarvan vertel. 

[22] Kisjona en sy vriende en ook sy kinders verbaas hulle bowemate oor dit wat My reis teweeggebring het. 

[23] Ons Philopold sê steeds maar: “Ja, groot is die Heer, die Leeu van Juda, en vol heerlikheid is Sy Naam! Alleen die Heer kan sulke dinge doen! Die waarheid van die hemele, uit U mond aan die mense verkondig en bewys met dade wat alleen vir God moontlik is, moet selfs die klip wel bekeer en siende maak!” 

[24] Almal prys die uitspraak van Philopold, en Kisjona sê aan My leerlinge, wat Philopold se woorde ook baie prys: “Ja, beste vriende, Philopold is die leraar van ons almal! Hy het ons baie duidelik gemaak wat vir ons na `n raaisel lyk, ondanks alles wat onsself gehoor en gesien het; daarom is hy ook ons aller mees geliefde en hoog geagte vriend en sal dit ook altyd bly.” 

[25] Ek sê: “Daarom het Ek hom ook aan julle gegee en hom verlig, en julle doen goed daaraan om hierdie wyse uit Kana in Samaria in My Naam by julle te hou; in die toekoms sal hy nog groter dinge kan verrig as tot nou toe.” 

[26] In die loop van hierdie gesprekke sê Petrus aan My: “Heer, toe ons Kana vandag verlaat het, het U eers die Perse geseën en ook die herbergier en sy hele huis in Woord en daad; maar die vier Indo-Judeërs skyn U, uiterlik gesien tenminste, tog te vergeet het! Hulle het tog terwille van U so `n ver reis gemaak!” 

[27] Ek sê: “Wat gaan dit jou aan? Toe Ons vertrek het, was hulle nie daar by nie, aangesien hulle die sinagoge gaan bekyk het. Maar tog het Ek uitstekend vir hulle gesorg. Hulle het vandag na die middagmaal tog nog uit Kana vertrek en sal oor `n uur hier aankom, en dan sal dit deur jou veronderstelde nalatigheid tog nog wel goedgemaak kan word, daarom kan jy heeltemal gerus wees. Bowendien is hulle deur die herbergier en deur die Perse meer as voldoende van alles voorsien met betrekking tot hulle terugreis, en dit alles deur My verborge sorg, en dit is meer werd as `n uiterlike afskeidsgroet!”  

[28] Daarmee was Petrus tevrede, en almal verheug hulle daaroor om hierdie familie ook in Kis te sien, te spreek en goed te versorg. 

[29] Kisjona wil hulle selfs dadelik bodes tegemoet stuur en vra My om aan hom te beskryf hoe hulle daar uitsien. Dit vertel Ek hom ook, met die opmerking daarby dat hulle op vier muile sou kom, wat aan hulle deur die herbergier geskenk was om hulle terugreis na hulle huis te vergemaklik.  

[30] Met hierdie beskrywing stuur Kisjona hulle langs die weg, wat Ek hom gee, twee bodes tegemoet, met die opdrag dat hulle hulleself deur die familie geen tolgeld moes laat betaal nie. Die bodes gaan die vier dadelik op die aangeduide weg tegemoet wat na `n uur behoue en wel by Ons in Kis aankom, waar Kisjona, Philopold, My leerlinge en ook alle ander vriende van Kisjona baie bly oor was.  

Die land van die Indo-Judeërs 

115 Toe die vier by Ons in die groot saal kom en My sien, val hulle dadelik van vreugde en liefde vir My aan My voete en dank My met trane in hulle oë vir alle groot seëninge en weldade, wat My liefde hulle geskenk het. Maar Ek sê aan hulle dat hulle moes opstaan, om plaas te neem aan Ons tafel en hulle te verkwik met brood en wyn, wat hulle dan ook doen. 

[2] Kisjona en Ons Philopold begin dadelik navraag te doen na die land waar hulle woon en vra hoe mens daar kan kom. 

[3] Die man sê baie vriendelik: “Ons land lê baie ver hiervandaan en jy sou dit tevergeefs soek; want voordat jy die meer as hoë berge bereik, moet julle oor baie ander hoë berge heen vanweë die vier groot riviere wat jy agter jou moet laat om die berge te bereik, wat ons werklike groot land aan alle kante sodanig omring dat nie eers `n adelaar bo die nog bo alle wolke uitstekende bergtoppe kan uitkom nie. Jy sou ook wel via die laagvlakte naby die berge van ons land kan kom, as die riviere nie daar was nie, waar die mense nog geen brûe oorheen gebou het nie, en veral nog nie oor die drie laastes nie. Slegs die Eufraat het `n soort brug op die plek waar hy nog smal is, maar die ander riviere sal waarskynlik geen brug hê nie. Ons ken tenminste geen daar nie, ook omdat ons die loop van die riviere nog nooit al te ver ondersoek het nie. As jy dan by so `n rivier kom, moet jy dit `n lang tyd byna tot sy oorsprong volg om dan daar oorheen te kan kom, en dit, vriende, maak dat die weg na ons land moeisaam en lank is en baie tyd kos. 

[4] En as jy eindelik na baie moeite en ongemakke in die omgewing van ons land kom, dan kan jy daar `n jaar of nog baie langer omheen dwaal, terwyl jy tog geen ingang vind nie. Dié ken alleen JaHWeH, en diegene aan wie die Gees van JaHWeH dit wil openbaar. En so is ons tot nou toe deur geen mens ontdek nie, hoeveel daar op die groot aarde ook mag wees - wat ons aan die beskerming van JaHWeH te danke het. Maar onsself kan - as ons dit wil - wel na die mense toe gaan wat in die laagvlakte woon, wanneer ons wil, en met hulle af en toe ruilhandel dryf; maar hulle kan nie na ons toe kom nie, behalwe as ons hulle self na ons toe sou bring, wat ons egter nie doen en ook nooit sal doen nie.  

[5] Ons land is sodoende ook `n geheim op aarde; en U, o Majesteit en Heer, sal dit ook voortaan barmhartig sodanig beskerm, dat dit deur geen van alle goddelose vyande ooit ontdek word nie, en ons sal nooit gaan wankel in ons aloue trou nie.” 

[6] Ek sê: “Bewaar My liefde, dan sal sy julle en julle land bewaar! Maar sodat julle ook weet watter land julle bewoon, sal Ek dit aan julle vertel - luister dus na My! 

[7] Sien, julle land is die ou Eden, waar Adam en Eva geskape is, maar wat dit na die sonde moes verlaat, en totdat julle daar gekom het, is dit ook nog nooit deur `n mens ontdek en bewoon nie! En so sal dit ook in die toekoms deur niemand ontdek word nie, as julle in My liefde volhard!” 

[8] Oor hierdie verklaring van My ontstaan `n reëlregte gejuig, en die vier begin van louter vreugde te huil. 

[9] Maar Ek kalmeer hulle en sê: “Beeld jou daardeur niks in nie; want aarde is aarde, en land bly land! Van nou af aan sal daar geen aardse Eden meer wees nie, maar slegs `n Eden in die hart van die mens. Streef almal daarna en beskerm dit teen die vyand, wat “wêreldse gesindheid” heet; want dit is die bron van alle sondes en die ondergang van alle menslike geluksaligheid!” 

[10] Almal gee My gelyk en prys die wysheid van God in My. 

Die vreugdemaal by Kisjona 

116 Daarop sê Ek aan Kisjona: “Vriend, nou sal Ons na Maria gaan! Laat diegene wat Ek vroeër genoem het, meegaan!” 

[2] Ons staan op en gaan na Maria. 

[3] Toe Ons by haar aankom, was sy baie bly; sy kon net nie anders as om eers haar nood by My te bekla oor die vele lyding en die dikwels groot sorg, wat sy terwille van My moes verduur nie.  

[4] Ek troos haar en sê aan haar: “As jy al sedert My ontvangenis geweet het waarom Ek deur jou liggaam in hierdie wêreld in die vlees gekom het, hoe kan jy jou dan nog so besorg maak as wanneer Ek die wil doen van die Vader, wat in die hemel is? Maar gaan nou saam met Ons, met almal wat by jou is; na die huis van Ons vriend en jy sal baie te hore kry oor wat Ek onder die mense gedoen het!”  

[5] Toe staan Maria op met haar vriendinne en Joël en volg My, vergesel van Jakobus en Johannes, aan wie hulle onderweg allerlei dinge vra en wat haar die mees troostende inligting verskaf.  

[6] Ons kom nou in die huis van Kisjona aan, waar die groot eetsaal en daarin `n groot tafel intussen baie koninklik versier was, en staan heeltemal verbaas dat die personeel van Kisjona dit alles in so `n kort tyd kon verrig het. 

[7] Dit geval Maria besonder goed en sy vra aan My: “Seun, hoe geval die aandag van ons beste vriend Kisjona Jou?”  

[8] Ek sê: “Ek beleef slegs groot vreugde aan sy hart, wat rein, goed en edel is - maar die glans van goud, silwer en edelstene het vir My geen waarde nie; maar omdat dit My vriend baie plesier doen om My so te eer, moet sy vreugde nie van hom afgeneem word nie!” 

[9] Met hierdie woorde van My was Maria dit heeltemal eens, en omdat die spyse en die wyn al op tafel op Ons gewag het, sit Ons Onsself in goeie orde aan tafel en begin te eet en te drink. 

[10] Maria sit aan My Regterhand en Joël aan My linker. Dadelik regs van Maria sit Kisjona, Philopold, Jakobus en Johannes, en links van My sit die vier Indo-Judeërs, na hulle die vriende van Kisjona en die vriendinne van Maria; daarna kom al My leerlinge, en so was, netsoos reeds gesê, die groot tafel in `n uitstekende orde beset. 

[11] As eerste was daar goed toebereide edelvisse uit die meer van Galilea, waarvan Ek daar enkele eet, netsoos Maria, wat self `n ervare visbereidster was en buitengewoon lowend was oor die bereiding van die visse. Maar daar staan ook nog gebraaide hoenders, twee vet lammers en `n hele kalf goed voorberei op tafel en vrugte van die allerbeste soort, waar die leerlinge en ook die ander gaste hulle te goed aan doen. Ek hou dit egter by die visse, hoewel Maria vind dat Ek tog iets van alles moes proe.  

[12] Maar Ek sê: “Elkeen moet eet na gelang die behoefte van sy maag; Ek het My versadig met die visse, en meer het My liggaam op hierdie wêreld nie nodig nie. Maar let nie op My nie, en eet volgens julle smaak!” 

[13] Daarop neem Maria saam met My nog `n vis en eet dit met brood en bietjie wyn. Die vier vreemdelinge eet egter van alles, netsoos My leerlinge; slegs die leerlinge van Johannes wat met My saamtrek, doen netsoos Ek. 

[14] Ten slotte sê Kisjona self aan My: “Majesteit en Heer, waarom neem U nie ook nie iets van die ander spyse tot U nie? U weet tog dat alles by my vars, rein en uitstekend voorberei is!”   

[15] Ek sê: “My beste vriend, maak jou maar nie oor My besorg nie; dit is voldoende dat Ek vir julle almal sorg en waak! Wees nou bly, aangesien Ek nog sigbaar te midde van julle wandel; weldra sal die tyd kom dat Ek slegs in die gees van geloof en liefde in julle midde sal wees, - en dan sal julle nie meer so vrolik en opgewek op hierdie aarde wees nie en terwille van My Naam baie te verduur kry. Nou is die hele Godsryk in My by julle; maar dan sal julle dit in julleself moet soek, vind en behou. Wees nou dus vrolik en opgewek! Ek eet nou maar net visse, omdat dit, wat hulle bewussyn aanbetref, die meeste na die huidige mensdom lyk; hulle moet in My tot lewe, tot geestelike lewe en die lig daarvan kom!” 

[16] Eén van die vriende van Kisjona sê: “Maar Majesteit en Heer, hoe kan mens visse met mense vergelyk? `n Vis is en bly tog die domste van alle diere; `n wurm, wat op aarde rondkruip, blyk al meer verstand te hê as die mees edele vis!” 

[17] Ek sê: “Daarin het jy weliswaar nie heeltemal ongelyk nie; maar tog is die mense nou vir die allergrootste deel nog dommer as die visse in die water. 

[18] As jy `n ryk visvangs wil maak, dan vang jy in die nag by die lig van fakkels; daaruit kan jy - altans in natuurlike opsig - aflei, dat visse sekerlik nie ligsku is nie, aangesien hulle hulleself in groot aantalle versamel op die plek waar hulle `n lig gewaar word. 

[19] Ek is die lig van al die lig en is die lewe van al die lewe! Maar kyk nou net na die mense, dan sal jy jou verbaas oor die klein aantal van diegene wat gelowig en liefhebbend in hulle hart op My toeswem in die water van hulle wêreldse gesindheid en hulle deur My vir die ryk van God laat vang! Daarom vergelyk Ek net die paar mense met visse - wat My lieflingkos is, - wat My, as die ware lig van die wêreld en as die son van die hemel herken, op My toeswem en hulle deur My vir die ewige lewe laat vang. - Begryp jy dié beeld?” 

[20] Die vriend sê: “Ja, Majesteit en Heer, nou begryp ek dit goed, en U doen alles volgens U onveranderlike orde, wat vir elkeen, wat meer as ons die geleentheid het om U gade te slaan, ook `n evangelie is; maar tog is daar wel `n sterk gewekte gees voor nodig om so `n evangelie te begryp!” 

[21] Ek sê: “Alles is maklik en seker vir mekaar te kry, as mens maar die regte hulpmiddel daarvoor het en dit dan ook op die regte manier gebruik. So kan `n mens ook vinnig en maklik die gees in homself volledig wek, as hy die regte middel daarvoor het en dit ook op die regte wyse toepas. Daardie regte middel nou is die ware, reine en daadwerklike liefde vir God en derhalwe ook vir die naaste. 

[22] Maar wie God wil liefhê, moet eers glo dat daar `n God bestaan, wat, aangesien Hyself geheel liefde is, die ewige oergrond van alle dinge in die hele oneindigheid is. 

[23] Hoe kan `n mens tot so `n geloof kom? Die sekerste deur die openbaring, deur na God se Woord te luister en die wil van die ewige liefde te ken. 

[24] As `n mens die wil leer ken het, moet hy sy wil heeltemal ondergeskik maak aan die wil van die ewige liefde en hoogste wysheid in God en hom netsoos hierdie visse deur God se wil as `n goed voorbereide gereg laat verteer, dan sal hy daardeur heeltemal van God se Gees deurdring word en daaruit as `n nuwe skepsel vir die ewige lewe te voorskyn kom. 

[25] Wie dit aan homself bewerkstellig, het langs die regte weg en met behulp van die regte middel die gees van die lewe en die wysheid in homself gewek en sal daarna ook in die natuur van die aarde en van alle wesens daarop, netsoos in die maan, die son en die sterre `n goed te verstaanbare evangelie ontdek. 

[26] As jy, vriend, geheel in die gees gewek wil word, volg dan My raad op, dan sal alles weldra vir jou duidelik word, wat vir jou nou nog bedenklik en hier en daar twyfelagtig voorkom!”   

[27] Daarop sê Maria: “My seun, wat `n heerlike leer het Jy die mense al in die vreemde gegee - maar ons hier het Jy nog maar weinig bedink !” 

[28] Ek sê: “Maria, was Ek nie van My kinderjare tot My dertigste jaar onder julle gewees nie? Het Ek julle nie heel gereeld oor Myself onderrig en My woorde ook met allerlei tekens bevestig nie? Het Ek nie ook naderhand na Nasaret gekom, en het Ek nie daar onderrig en tekens gedoen nie? Maar wat het die blinde mense daar in en om Nasaret gesê? 

[29] Kyk, hulle het gesê: “Waar kry hy die wysheid vandaan? Dit is tog die seun van die timmerman, wat ons ken; hoe sou daar uit hom `n profeet kan opstaan?”  

[30] En sien, omdat die mense hier so oor My dink, oordeel en My ook nie glo nie, het Ek dan ook nie hier gebly nie, maar na ander streke toe gegaan. Want Ek het dit toe gesê en sê dit nou nog eens: `n Profeet word nêrens minder gewaardeer as in sy vaderland nie en die minste in die plek wat hom vanaf sy kinderjare tot woonplek gedien het. 

[31] Diegene van die mense hier wat in My geglo het, is nog steeds by My en sal ook oral by My bly. Maar in Nasaret sal Ekself nie meer onderrig en tekens doen nie; dit sal My leerlinge later in My Naam wel doen. 

[32] Vir jou het Ek egter al gesorg vir die tyd en vir die ewigheid. As Ek weer sal terugkeer na waar Ek vandaan gekom het, sal Ek ook vir julle almal `n woning berei, waar julle ewig nie meer gekwel sal word deur kommer of onnodige sorge nie; want waar Ek sal wees, sal julle ook by My wees, as julle jul nie deur hierdie wêreld laat vang het nie.” 

[33] Op hierdie woorde van My sê Maria niks meer nie, maar sy bewaar hulle in haar hart. 

Tempeldienare uit Jerusalem soek die Heer 

117 Hierop kom daar `n dienaar die saal binne en sê aan Kisjona: “Daar het enkele tempeldienare uit Jerusalem hier aangekom wat om onderdak vra. Wat moet ons doen?” 

[2] Toe Ons Kisjona dit gehoor het, word hy wrewelig en sê: “Ag, jy het tog dag en nag geen rus vanweë die mense nie, wat ek meer as hinderlik vind! Hulle het niks anders te doen as om voortdurend van die een plek na die ander te reis, om die mense met hulle hoogmoed, vermetelheid en deur hulle onversadigbare hebsug op dikwels onverdraaglike wyse lastig te val. Majesteit en Heer, het U geen geweldige stormwind wat hierdie lastige gaste na `n ander plek kan verjaag nie?” 

[3] Ek sê: “Maak jou nie druk oor die vyf tempeldienare nie en neem hulle maar op! As hulle by Ons wil binnekom, weier hulle dit dan nie; want Ek en ons almal is nie bang vir hulle nie. Gee hulle wat hulle vra, sodat hulle geen rede sal hê om van Ons kwaad te spreek nie! Hulle ken My nie, en Ons sal weldra die een en ander met hulle oor My te spreek kry. Hulle moet die waarheid hoor!”  

[4] Toe Kisjona dit van My gehoor het, word hy bietjie bereidwilliger en sê aan die dienaar, dat hy hulle moes binnelaat, onderdak moes gee en ooreenkomstig hulle wens moes bedien. 

[5] Toe gaan die dienaar na buite en sê vir hulle wat sy Heer aan hom gesê het.  

[6] Toe die tempeldienare dit hoor, begin hulle te brom en vra die dienaar wat die herbergier dan wel so belangrik in huis te doen het, dat hy daardeur vergeet het wat hy die priesters van God verskuldig was. 

[7] Die dienaar sê: “Daar is al `n aansienlike aantal vreemde gaste in die herberg, waaronder Grieke, en die herbergier moet immers die eerste gaste eer betoon, en kan nie wag op diegene van wie hy nie weet of hulle sal arriveer nie. Kortom, sedert die herbergier `n Romeinse burger is, maak hy geen onderskeid meer tussen die gaste nie. Wie dit nie geval nie, kan `n ander herberg opsoek. Maar as julle hier wil bly, sal julle na behoefte redelik bedien word!” 

[8] Hierna sê `n fariseër erg liggeraak: “Nou, nou, Romeins gesinde dienaar van jou Romeinse meester van `n tolhuis-herberg, bring ons maar na die groot gastekamer!” 

[9] Hierop bring die dienaar hulle na Ons toe in die groot gastevertrek, waar `n tafel aan die ander kant van die vertrek vir hulle gedek word. 

[10] Toe hulle die gastekamer binnekom, staan Kisjona wel op, begroet hulle en bring hulle na die tafel wat vir hulle gedek is. 

[11] Toe hulle plaasgeneem het, vra hulle (die fariseërs) aan Ons vriend wie Ons eintlik was. 

[12] Kisjona sê: “Ek doen hier die Romeinse polisiewerk; dit is voldoende dat ek die gaste ken en teenoor die Romeine vir hulle eerlikheid moet borgstaan. As julle hierdie goeie gaste van my egter van naderby wil leer ken, wend julle dan tot hulleself!” 

[13] Toe die tempeldienare daardie antwoord van Kisjona kry, vra hulle verder niks meer nie en laat brood, wyn en visse aan hulle gee; want hulle het al honger en dors, omdat hulle op `n Sabbat gereis het en sedert sonsopkoms niks geëet en gedrink het vanweë die volk nie; tuis sou hulle hulleself egter gladnie oor die nuwemaan Sabbat bekommer het nie.  

[14] Nou sê Maria met `n sekere ongerustheid aan My: “My geliefde seun Jesus, as hierdie grootste vyande van Jou Jou nou maar nie herken nie; want in Nasaret het ek terwille van Jou van die plaaslike owerste baie kwade woorde en oordeel te verduur gehad en ek het my vernaamlik na hierdie eensame plek begewe om met rus gelaat te word deur die owerste en sy aanhangers. Hierdie hier trek seker die land in om opnuut inligting in te win oor Jou en wat Jy doen. Twee van hulle kom baie bekend vir my voor, en ek het hulle vanweë Jou al verskillende kere in Nasaret gesien.” 

[15] Ek sê: “Wees maar gladnie besorg daaroor of hulle My, wat My persoon betref, ken of nie; in die gees sal dié soort My eers herken as Ek oordeel oor hulle sal hou. Maar dan sal hulle herkenning te laat wees en hulle volledige ondergang bewerkstellig. Maar laat ook Ons nou eet en drink; want Ons het nog visse, brood en wyn!” 

[16] Daarmee was Maria weer gerusgestel en neem nog bietjie spys en drank tot haar. 

[17] Toe die tempeldienare hulle dik buike gevul het, staan die twee fariseërs van hulle tafel op en kom heel vrypostig na Ons toe. 

[18] Eén van hulle, wat `n owerste en skrifgeleerde was, sê aan ons: “Julle sal ons godsdienare wel ten goeie hou dat ons volgens `n ou gebruik na julle toe gekom het, om van julle `n bietjie nuus te hoor. Elkeen van julle sien natuurlik dadelik wie en wat ons is; maar daarteenoor sou ook ons graag van julle wil hoor waar julle vandaan gekom het en wat julle hier te doen het!” 

[19] Nou sê Ek: “Hoewel julle versoek aan Ons buitengewoon aanmatigend is en elke beter wellewendheid tersyde stel, wil Ons tog daaraan tegemoetkom, as julle Ons eers vertel wat julle gedwing het om selfs op `n nuwemaan Sabbat `n reis te onderneem - aangesien julle dit vir elke ander Judeër, as die nie vir `n groot som geld `n vergunning by julle sou gekoop het nie, as `n groot, nouliks te vergewe sonde sou aangereken het. Welke enorm belangrike rede kon julle dan daartoe gebring het om die Sabbat te breek? Vertel dit eers vir Ons, dan sal Ons Onsself ook van naderby bekend maak!” 

[20] Die enigsins pynlik getrefde skrifgeleerde sê: “Vriend, ons is priesters en het volgens die Goddelike Raad ook op `n Sabbat die volste reg om in naam van die tempel in Jerusalem te handel, omdat ons eintlik die lewende wet van Moses self is. Bowendien sal dit vir julle nie onbekend wees dat die sekere Nasarener, wat Hom as die beloofde Messias uitgee en daarby nog die tempel vervolg, al sedert geruime tyd `n nuwe sekte opgerig het en deur Sy tekens, groot en klein, die volk verlei en van ons afwend. Ons het weer opnuut berig gekry dat Hy nou eers hier en dan weer daar optree en onderrig, baie uitsonderlike tekens doen en die volk oral teen die tempel opsteek; en daarom moes ons volgens die Goddelike Raad in die tempel ook die Sabbat gebruik om te wete te kom waar die volksverleier Hom bevind en wat Hy doen. Nou weet julle waarom ons ook op `n Sabbat `n reis onderneem het - en dus kan julle ons nou ook vertel waar julle vandaan kom en welke rede julle vir julle reis het. Want julle is onmiskenbaar ook reisigers, wat ons aan julle gebruinde gesigte en hande kan sien.” 

[21] Ek sê: “En wat moet julle dan met die Nasarener doen, as julle Hom êrens sou aantref?” 

[22] Die skrifgeleerde sê: “Wat ons moet doen? Hom in die eerste plek gadeslaan, Hom daarna gryp en dan aan die gereg oorlewer!”  

[23] Kisjona sê nou: “So! En verder niks? Weet julle wel dat die Nasarener ook `n vriend van die Romeine is, en dat ook die heidene in Hom glo? Weet julle dat Hy alle siekes slegs deur die mag van Sy wil genees, die elemente gebied en dooies opwek? As die hele volk in Hom die beloofde Messias herken en Hom liefhet en eer, waarom julle dan nie? Is julle dalk wyser as Hy en magtiger as Sy wil?” 

[24] Die skrifgeleerde sê: “Is jy dalk ook al deur die Nasarener verblind?”  

[25] Kisjona sê: “Waaragtig nie; want ek het deur Hom maar net wys geword, omdat Ek eers deur Hom die waarheid en die lewe leer ken het! Maar julle is verblind deur julle onversadigbare hebsug en heerssug en julle is blind en doof; daarom herken julle die Nasarener nie en vervolg julle in jul magteloosheid die Een wat almagtig is. 

[26] Hy is weliswaar hoogs geduldig en lankmoedig en duld baie van julle; maar dit sal nog net `n baie kort tyd duur voordat Sy geduld met julle sal op wees. Die tyd sal baie gou verby wees, en dan: Wee julle, hardnekkige vervolgers van die grootste Vriend van die mense! Dan sal die oordeel oor julle losbreek, waarvan julle enige tyd gelede die mees onbedrieglike tekens in die nag aan die uitspansel gesien het! Ek, Kisjona, nou `n Romein, wat geen vrees vir julle koester nie, sê dit vir julle heeltemal ronduit.” 

[27] Dit verbaas die twee fariseërs behoorlik en die skrifgeleerde sê: “Nou goed, jy sal wel gelyk hê! Jy kan maklik praat oor die waarde, die waardigheid en die karakter van die Nasarener; want jy ken Hom vas en sekerlik persoonlik en het sekerlik al verskillende kere met Hom te make gehad. Maar ons ken Hom gladnie en het tot nou toe nog niks met Hom te make gehad nie. Wat ons oor Hom weet, weet ons slegs deur die spioene wat na Hom uitgestuur is, en van orals af stem die berigte volkome ooreen oor die feit dat Hy Hom steeds baie vyandig teenoor die tempel opstel. Maar laat ons weet waar ons Hom kan vind, dan sal ons self met Hom praat, Hom aan die tand voel en sien watse mens Hy is!”  

[28] Kisjona sê: “Julle lieg as julle sê dat julle Hom nie persoonlik ken nie; want ek weet self maar al te seker dat Hy die volk al herhaaldelik in Jerusalem openlik onderrig het en Sy leer ook deur tekens as suiwer goddelik bevestig het. Toe word daar heidene bekeer - maar julle tempeldienare het klippe in die hand geneem en wou Hom stenig! As dit so is - hoe kan julle dan sê dat julle Hom nie persoonlik ken nie?” 

[29] Die twee sê: “Daaroor het ons wel gehoor praat, toe ons tuis kom uit Damaskus, waar ons werk te doen gehad het; maar sodoende het ons tog nog nooit die geleentheid gehad om die so beroemde, maar in die tempel, uitermate berugte Nasarener, persoonlik te leer ken nie. Aangesien ons egter deur ons reise wêreldwyser en verstandiger geword het as almal wat konstant in die tempel sit, het die groot Raad in die tempel ons baie gou uitgekies as die mees geskikte spioene om teen `n goeie beloning navraag te doen oor die Nasarener en die tempel onverwyld berig te stuur oor Sy verblyfplek en Sy aktiwiteite. Ons was oor hierdie, tog wel lastige aangeleentheid, al wel verskillende kere deur die tempel uitgestuur, was selfs enkele kere in Nasaret gewees en het Sy moeder en broers daar leer ken - maar die Ene wat ons soek, het ons tot nou toe nog nie gesien nie! Ons het dus geen onwaarheid gespreek, toe ons beken het dat ons Hom nie persoonlik ken nie en nog nooit met Hom kontak gehad het nie.   

[30] Deel ons dus mee waar ons Hom kan ontmoet, hoor en gadeslaan, dan sal ons volgens ons eie ervaring self kan beoordeel in hoeverre die groot beskuldigings van die kant van die tempel teen Hom waar of vals en kwaadwillig versin is. Ons is skrifgeleerdes en weet alles wat daar by die profete oor die komende Messias geskryf staan; daarom neem ons `n nuwe leer natuurlik nie somaar op die eerste oogopslag aan nie, soos die volk, wat meestal gladnie goed in die Skrif tuis is nie en al erg deur die heidene bedorwe is.”   

[31] Nou sê Ek weer: “Maar wie se skuld is dit, dat die volk so sleg onderrig is in die Skrif? Sien, julle eie skuld! Julle weerhou die Woord van God van die volk en kwel hulle in plek daarvan met julle instellings, wat die volk as God se Woord moet aanneem. Is dit dan geen wonder nie dat die volk by die heidene beskerming teen julle gaan soek en dit ook daar vind nie? 

[32] As God nou Sy belofte vervul het en Sy Gesalfde die mense nou weer die suiwer Woord leer en deur die krag daarvan wonders doen, netsoos ook die profete gedoen het - is dit dan in stryd met die tempel, as die tempel sou wees netsoos dit volgens die gegewe reëls sou moet wees? As julle skrifgeleerdes is, oordeel dan self hoe ver die tempel hom in sy handelswyse van die suiwer Woord van God verwyder het! 

[33] Ek sê vir julle: Die heidene staan nou baie digter by God se troon as die tempel met sy meer as egoïstiese en heerssugtige instellings! Waar is die ou Ark van die Verbond nou, waar die altyd groenblywende staf van Aäron, waar die manna, en waar die toonbrode wat al lankal deur die motte opgeëet is? 

[34] Julle toon dergelike dinge nog wel aan die volk en hou lang toesprake daaroor, maar julle innerlike sê hard en duidelik: “Ons bedrieg die volk en is gedwing om hulle te bedrieg, sodat hulle nie opstaan, ons oorval en ons vernietig nie!”  

[35] Kyk, dit is dan ook die vernaamste rede dat julle die Gestuurde, wat deur God in hierdie wêreld gestuur is, met gloeiende ywer vervolg en Hom nog erger vrees en haat as die dood, wat julle nie sal ontsien nie!” 

Die gesprek tussen die tempeldienare en die Heer 

118 Die skrifgeleerde sê: “Vriend, hoe weet Jy dit alles?” 

[2] Ek sê: “Julle het so pas gesê dat julle baie ervare en wêreldwyse mense is. Waar staan dit dan wel geskryf dat een van Ons nie ook baie ervare en wêreldwys kan wees nie? Hoe gereeld het julle nie al die hele inrigting van die tempel vir geld aan vreemdelinge getoon nie - hoe het dit verswyg gebly?  

[3] Vroeër mag slegs in geval van uiterste nood die hoëpriester die Allerheiligste betree, en dit gewoonlik slegs twee - tot hoogstens vier keer per jaar - en nou het die Allerheiligste teen betaling `n kermistent vir vreemdelinge geword en word daar in die tempel allerlei handel gedryf en groot bedrog gepleeg, wat elkeen nou goed weet. Hoe kan julle julleself dan verwonder as een van Ons ook daarvan op die hoogte is, en dat die Gesalfde van God ook volkome duidelik op die hoogte is van al die godslasterlike dinge en bedrieërye?    

[4] Is die tempel, waarteen die ware mond van God nou ywer, nog wel wat hy ten tye van Salomo was? O, geensins nie! Die ou, heilige gebedshuis het `n rowershol en moordkuil geword! 

[5] Kyk, so staan die sake nou in die tempel, netsoos elkeen weet, en vir die Gesalfde van God is dit gladnie meer nodig om met die volk te spreek oor die goddeloosheid daarvan nie, om sodoende die tempel verdag te maak en in aansien te laat daal nie, maar al die beter volk weet al lankal daarvan en bekla hulle bitter daaroor by die Gesalfde van God! Dink julle dalk dat Hy, as dit só met die tempel gestel is, dit sal loof en die klaende en huilende volk sal verstoot? Nee, waaragtig nie, dit sal Hy, wat die Regverdigste onder die regverdiges is, ewig nooit doen nie! 

[6] As julle die Nasarener wat julle so haat, sou ontmoet en Hy sou presies so met julle spreek soos wat Ek nou gedoen het - wat sou julle Hom dan geantwoord het?” 

[7] Die skrifgeleerde sê: “Ja, vriend, as mens by die waarheid sou moet bly, sou daar weinig ten gunste van die tempel te antwoord wees; die enigste wat mens wel in oorweging sou moet neem is, dat dit nie ons en baie ander van ons is nie, wat die aloue, goeie en ware inrigtings van die tempel so verdraai en misvorm het soos wat hy nou is nie, maar slegs die vernaamstes, owerstes en magtigstes in die tempel, al `n lang tyd gelede. Wat kan ons ondergeskiktes nou anders doen as om onsself te voeg na wat die tempel, waarvan ons lewe, ons voorskryf? Ons is tot jong wolwe gemaak en moet wel met die ou wolwe saamhuil, as ons nie deur hulle verskeur en opgevreet wil word nie! 

[8] Om die suiwer waarheid te verkondig en ook daarvolgens te handel, sou die beste, mooiste en pragtigste wees onder die mense op aarde. Maar wat kan mens nou doen, as mens homself terwille van die waarheid alle denkbare vervolgings, straf en selfs die dood aan die kruis op die hals kan haal? As dit met die omstandighede so erg gestel is, moet mens self `n vervolger van die waarheid word om te kan lewe, omdat mens nou eenmaal, – sonder om dit ooit gewild te hê, - in hierdie wêreld moet lewe. 

[9] Maar God is almagtig en ook uiters wys; vanaf die oerbegin het Hy alles goed en wys ingerig. Waarom het Hy dan na verloop van tyd toegelaat dat die mense, wat Sy mees voortreflike skepsels is, nou so baie diep uit hulle oorspronklike reinheid en waardigheid weggesink het? 

[10] As die Gesalfde van God so magtig is in Woord, wil en daad, en alle elemente Hom gehoorsaam, dan kan Hy tog ook met alle mag en krag wat Hy besit teen die huidige skendery van die tempel optree en dit volkome vernietig!” 

[11] Ek sê: “Jy is `n skrifgeleerde, en jou oordeel oor goddelike dinge en inrigtings is nog baie duisterder as `n blinde oor die kleure, wat deur die lig voor die oog verskyn! 

[12] Die mens is natuurlik nie deur sy eie wil nie, maar deur die van die almagtige God in hierdie wêreld geplaas; maar God, as die ewige en suiwerste Liefde Self, is uiters goed en wys en weet waarom Hy die mens geskape en tot beproewing en versterking van die vrye wil, wat aan hom gegee is, slegs vir `n kort tyd in hierdie wêreld geplaas het. 

[13] Omdat die mens egter bewus word waarom hy geskape en in hierdie wêreld geplaas is, het God hom dit in alle tye alles getrou geopenbaar en hom ook sulke lewenswette gegee, dat hy sonder moeite die doel wat vir hom gestel is, moet bereik, wanneer hy hom by die wette hou, wat baie goed moontlik is. 

[14] Maar wanneer het God die mens ooit gebied om van sy vrye wil die grootste moontlike misbruik te maak en homself daardeur te beskadig?! 

[15] As God die mees volmaakte, beste bedoelings met die mens het, naamlik om hom `n ewig vry en derhalwe aan Hom gelyk salige lewensgenot te skenk, waarom verset die magtelose mens hom dan - terwyl hy God, die ewige Heer, die skep nie kan verbied nie - aan die edele bedoelings van God op `n manier, asof hy meester oor die baie wyse en goeie wil van JaHWeH sou wees? As jy in jouself voel dat jy in hierdie wêreld moet lewe - waarom voel jy dan nie ook met `n dankbare hart waarom God jou in hierdie wêreld geplaas het nie, aangesien Hy tog Sy wil getrou aan jou geopenbaar het?! 

[16] As die mens nou voel watter kwaad hy homself deur sy hoogmoedige weerspannigheid teen die geopenbaarde en goed bekende wil van God aangedoen het, en as God nou Self volgens Sy voorspelling in die Menseseun volgens volle waarheid na die ontaarde mensdom toe gekom het om hulle met alle liefde en geduld na die ou weg van die lewe te lei en te bring - wat Hy deur Sy leer en dade bewys - waarom verafsku julle Hom dan en wil julle jul nie deur Hom laat help nie? 

[17] Dit is verseker nie die skuld van God nie, maar slegs van julle self, deur julle onversadigbare hebsug en julle werklik sataniese sug om te heers - selfs oor God! Ja, as God netso hard, liefdeloos en vol ongeduld sou gewees het soos julle, sou Hy nie net aan die tempel en sy slegte dienare nie, maar ook aan hierdie hele aarde `n absolute einde gemaak het; maar Hy verdra julle blindheid en julle daaruit voortvloeiende slegtheid, en vermaan julle almal, om te draai na die ligtende weg van die lewe. 

[18] Maar julle wil dit nie en volhard nie net in julle ou sondes van allerlei soorte nie, maar vermeerder dit selfs nog van dag tot dag en vervolg God Self, wat julle nou wil help, goed sigbaar en herkenbaar vir elkeen. Is God dalk ook die skuld daarvan, wanneer Sy ewige liefde en waarheid vir julle tot walging geword het, wat deur julle blindheid en slegtheid gestraf sou moet word?! 

[19] Ja, ja, julle sal die ewige waarheid deur julle wette van die leuen nog aan die kruis nael; maar dan sal die maat van julle slegtheid en verstoktheid ook vol raak, en dan sal die oordeel oor julle kom en julle die beloning gee wat julle vanweë julle slegtheid self van God verlang en wat Hy julle as gevolg van Sy liefde, geduld en erbarming nog altyd weerhou het, omdat Hy geen enkele siel, ook die van die slegte hoëpriester, terwille van die verderf in hierdie wêreld geplaas het nie. 

[20] Kyk, so dink ons almal hier! Waarom dink julle ook nie so nie, volledig in die ware lewensorde van God?”  

[21] Die skrifgeleerde wis nie meer wat hy teen hierdie woorde van My kon inbring nie. Na `n rukkie sê hy: “Ja, ja, Vriend, jy is seker `n Galileër van geboorte en lyk heeltemal van die beroemde Nasarener deurdring te wees? Jy het natuurlik heeltemal gelyk; maar wat kan ons, wat afhanklik is van allerlei wêreldse wette, dan doen? 

[22] As ons die tempel verlaat, kan ons ons noodsaaklike lewensonderhoud, netsoos die voëls, oral gaan soek; en as ons in die tempel bly, moet ons die instellings en bepalings daarvan vir ons laat welgeval en moet ons minstens vir die skyn doen wat ons beveel word. Die profete het beslis altyd die wil van God wat aan hulle welbekend was, gedoen, maar hulle lewe in hierdie wêreld was werklik nie benydenswaardig nie; en bowendien het hulle lewe op hierdie aarde meestal onder allerlei harde vervolgings geëindig. 

[23] As `n mens selfs onder die mees gelukkige lewensomstandighede vele male slegter daaraan toe is as `n voël in die lug - hoe sien dit dan wel nie daaruit met die aardse lewensgeluk van die mense nie, wat deur die mense van die wêreld verag en vervolg word?” 

[24] Ek sê: “Met die lewensgeluk van die deur God besielde mense sien dit altyd baie goed daaruit; want hulle weet in hulleself waarom hulle in hierdie wêreld geplaas is, en wanneer hulle ly, weet hulle baie duidelik waarom. Bowendien het hulle geen vrees vir die liggaamlike dood nie, omdat hulle reeds in alle helderheid die ewige lewe van die siel in hulle het, voel en sien en in die lewe ook die krag en die mag van die Gees van God in hulle, waardeur hulle die ewige lewe en die goddelike wysheid besit.  

[25] Maar wat het `n mens daarenteen in hom, wat in alle wêreldse genietinge swelg, waarvan word hy ten slotte bewus? Van die dood, wat geen lewe aan hom wil vertoon nie - en ten slotte is vertwyfeling sy lot. Wat beteken die aardse lyding van `n deur God besielde mens uiteindelik vergeleke met sy gelukkige skeiding van hierdie wêreld, en wat stel daardie baie kortdurende goeie lewetjie van `n wêreldse mens voor, vergeleke met sy ongelukkige skeiding van hierdie wêreld? Oordeel nou self, wie van die twee mense in die wêreld die gelukkigste is! 

[26] Wat verloor `n mens wat die wysheid vanuit God het, eintlik, as hy deur blinde wêreldse dwase verag en op die een of ander manier vervolg en ten slotte selfs gedood word? Hy verloor nie net niks nie, maar win maar net daarby, omdat hy deur sy geduld maar net steeds inniger verbind raak met die Gees van God en hom sodoende in homself ook in alle waarheid meer bewus word van die salige, ewige lewe! 

[27] Maar wat win die wêreldse mense wat die wyse, wat sy wysheid vanuit God het, verag en vervolg? Die ewige dood en die oordeel daarvan! As die tempel julle niks beters kan bied as die bevrediging van julle liggaam nie, as julle die slegte doeleindes daarvan dien, dan is julle werklik baie betreurenswaardige mense, en `n blinde bedelaar op straat is beter daaraan toe as julle!” 

[28] Toe die twee dit van My gehoor het, was hulle nog meer uit die veld geslaan, en geeneen van die twee wis nou meer wat hy My ten antwoord sou kan gee nie. 

[29] Die skrifgeleerde prys My verstand, gee My in alles gelyk en sê ten slotte aan My: “Vriend, ek sal vannag met die ander `n vergadering hou, en die gevolg daarvan sal sekerlik wees dat ons geheel en al sal afsien van die vervolging van die Nasarener; maar tog sal ons probeer om persoonlik met Hom kennis te maak, en wat Hy ons sal aanraai, sal ons doen! Want ons het nou van julle, Sy werklik goddelike wysheid geproe en het nou al baie ander mense geword; hoe sal Hyself dan wel nie indruk op ons maak nie! Môre sal ons verder daaroor praat!”  

[30] Hiermee neem die twee afskeid, gaan weer na hulle tafel en begeef hulle weldra ter ruste. Ons bly egter nog ruim `n uur wakker en spreek met mekaar oor hierdie vervolgers van My, en Kisjona en Maria was baie bly dat hierdie tempeldienare My nie herken het nie en dat hulle van gedagtes verander het. 

[31] Toe die fariseërs in hulle slaapvertrek kom, begin hulle baie ernstig te beplan wat hulle in die toekoms moes doen. En hulle word dit almal daaroor eens dat hulle My êrens moes ontmoet en hulle deur My moes laat adviseer oor welke rigting hulle lewe in die toekoms moes inslaan. 

[32] Ons begeef Ons ook ter ruste, maar nie in `n eie slaapvertrek nie - met uitsondering van Maria, vir wie Kisjona spesiaal gesorg het, maar netsoos wel gereelder, bly Ons aan Ons tafel, wat natuurlik eers afgedek word. 

Die Heer roep die drie aartsengele MigaEl, GabriEl en RafaEl 

119 Vroeg in die oggend, wat baie suiwer was, staan Ons op van die goeie russtoele en begeef Ons na buite, en wel na die nabygeleë oewer van die meer. Kisjona, Philopold en ook die vier Indo-Judeërs was by Ons. Maria bly nog in huis om te rus en kom eers teen die volledige sonsopkoms na Ons toe, vergesel deur Joël. 

[2] By hierdie geleentheid sê Ek: “Aangesien Ek hierdie keer* hierdie plek nie meer so liggaamlik soos nou sal betree nie, sal julle met julle oë in vervulling sien gaan wat daar van My geskryf staan: “En julle sal engele tussen hemel en aarde sien opstyg en neerdaal, en hulle sal Hom dien!" *(“Hierdie keer” dien hier opgevat te word as: “tydens die aardse lewe van My as mens”)

[3] My leerlinge het so-iets al gereelder gesien; maar hier laat Ek dit veral terwille van die vier Indo-Judeërs gebeur. 

[4] Eerste roep Ek in die gees vir MigaEl, wat soos `n helder flits uit die sigbare hemel na die aarde neerdaal, sodat almal geweldig daarvan skrik. MigaEl staan in al sy majesteit voor My, sterker stralend as die son, en niemand behalwe Ek, kan sy ligglans verdra nie. 

[5] Ek sê aan hom: “Johannes, omhul jou met `n skadu, sodat My vriende jou kan sien, herken en spreek!” 

[6] Toe omhul hy hom met `n skadu en staan hy vol liefde en eerbied voor My en sê (MigaEl): “Kyk, broers! Dit is die Lam wat die sondes van die wêreld van julle sal wegneem en vir julle die weg na die ewige lewe berei! Glo in Hom en het Hom bo alles lief; want Hy is die oerewige begin en die oerewige einde, die Alfa en die Omega, die Eerste en die Laaste - buiten Hom is daar geen God nie!” 

[7] Toe die engel hierdie woorde met `n baie lieflike stem uitgespreek het, buig hy diep voor My en prys My Naam hoog. 

[8] Toe val ook alle ander voor My neer en loof en prys My netsoos die engel. 

[9] Ek beveel hulle almal om op te staan en sê aan hulle: “Bly in julle natuurlikheid; want Ek is nou `n mens netsoos julle en is deur julle geloof in My en deur julle liefde vir My in julle, netsoos julle in My! Bly daarom in julle natuurlikheid!” 

[10] Toe staan almal weer op, en Johannes loop na sy vroeëre leerlinge en spreek met hulle oor dinge, wat na My oor die Judeërs en oor die mense van die aarde sou kom vanweë hulle ongeloof, en hy bly die hele dag by Ons in die sigbare menslike gedaante van Johannes, wat vir almal goed herkenbaar was. 

[11] Na hom roep Ek die aartsengel GabriEl. Hy kom onmiddellik netsoos MigaEl-Johannes, maar omhul hom dadelik met `n skadu, gee My die eer en loop dadelik na Maria en spreek met haar oor sy sending met haar, en hulle raak daarby vervul van deemoedige geluk en saligheid. Daarna gaan GabriEl, wat in die gedaante en persoon van die voorvader Jared verskyn het, ook na My leerlinge en spreek met hulle oor die Adamitiese oertyd en oor die toenmalige openbarings aan die kinders van die hoogte en ook aan die kinders van die wêreld; en ook hy bly tot die aand sigbaar by Ons. 

[12] Na hom roep Ek vir RafaEl. Ook hy verskyn dadelik op dieselfde manier as die eerste twee, omhul hom met `n skadu, gee My die eer en loop na die vier Indo-Judeërs toe in die gestalte en die persoon van Henog, en spreek baie vriendelik met hulle oor My, en dat hy die een was wat hulle op My bevel uit die Babiloniese gevangeskap bevry het en hulle na die land gebring het, wat behalwe deur Adam en Eva, nie voorheen deur `n mens bewoon was nie. 

[13] Die dogtertjie was baie verbaas oor die gestalte van RafaEl en sê: “O, lieflike boodskapper uit die ligtende hoogtes van God ! Vir jou het ek in my helder drome al baie gereeld gesien en ook mee gespreek; maar as ek met my ouers daaroor wou praat, wou hulle geen geloof daaraan heg nie en noem my `n droom fantaseerder. Maar nou sien hulle jou self met hulle oë en sal nou wel glo dat ek in my drome die volle, ligte waarheid gesien het!” 

[14] En die ouers loof My, omdat Ek hulle so `n vrome dogter gegee het. 

[15] Hierdie gebeurtenis van die aankoms van die drie engele duur ongeveer `n uur lank. 

[16] Kisjona, wat byna heeltemal in die war was van vreugde, vra aan My: “O Majesteit en Heer, hoeveel van sulke geeste woon daar nie in U hemele nie?” 

[17] Ek sê aan hom: “O My beste vriend, die aantal van sulke geeste in My ryk is eindeloos; want wat sou `n eindige aantal wees vir `n ewige en in Sy Gees van Liefde en Wysheid oneindige God?! Kyk op `n helder nag na die sterre wat vir jou talloos is - jy weet al wat hulle is; ook daarop word mense verwek en gebore! Uit hulle word egter ook geeste opgewek tot `n ewige lewe en ewige werksaamheid. As jyself as voleindigde gees in My ryk sal wees, sal jy alles self sien en sal jou saligheid daaroor nooit meer `n einde neem nie! 

[18] Ek sê aan jou: Geen oog het ooit gesien, geen oor gehoor en geen sintuig gevoel wat daar in die hemel wag op diegene wat God bo alles liefhet en hulle aan Sy gebooie hou nie! 

[19] Weliswaar is die lewe van die mens van sy geboorte tot by die afval van sy liggaam, behep met baie noodlottige gebeurtenisse en allerlei soorte lyding; maar as hy volgens die bekende orde van God leef en daardeur in homself reeds op hierdie aarde die lewenshelder bewussyn ontvang van wat hom in die ander, ware lewe te wagte staan, sal hy al die nog so bittere beproewings, wat hom maar net gestuur word om die Gees van God in sy siel te wek, met alle geduld en standvastigheid verdra en daarby heel blymoedig wees. 

[20] Neem `n voorbeeld van Myself! Ek weet watter lyding Ek op hierdie aarde, binne `n kort tyd, te wagte staan; maar My oorgrote liefde vir julle mense, ja, vir My kinders, versag dit vir My. Laat menige lyding en menige verdriet, wat julle, My kinders in dié lewe te verduur kry, ook versag word deur die liefde vir die Een wat in My woon, dan sal julle daardeur ook, netsoos Ek, welgemoed en blymoedig en opgewek van gees kan wees! 

[21] Kyk, hierdie drie engelegeeste, wat vandag tot sonsondergang by Ons sal bly, het op hierdie aarde baie te verduur gehad; nou is hulle egter meer as gelukkig en sal ewig niks meer te ly kry nie. Dit is egter hulle grootste saligheid as hulle in My Naam die mense op hierdie aarde `n egte liefdesdiens kan bewys, hoewel hulle daarnaas oor tallose sonne en aardes in die eindelose ruimte te gebied het. 

[22] Betoon ook julle dus reeds nou op hierdie aarde, liefde aan die mense, terwille van My Naam, dan sal julle daarvoor ook al vele salighede te geniet kry; want gee is baie saliger as neem!” 

[23] Toe Kisjona dit uit My mond gehoor het, bedank hy My vir hierdie les en belowe My vurig dat hy die woorde van My in al sy dade bo alles ter harte sou neem. 

[24] Toe kom daar ook `n dienaar uit die huis na Ons toe, aan die oewer van die meer, om aan Ons te berig dat die oggendmaal gereed gestaan het. 

Die menings van die tempeldienare oor die drie aartsengele 

120 Kisjona vra die dienaar wat die tempeldienare, wat gister laat aangekom het, doen.  

[2] Die dienaar antwoord: “Hulle wag al in die saal op jou en op die Majesteit en Heer, na wie se verblyfplek hulle by jou van naderby wil navraag doen, en ook by die Majesteit en Heer Self, wat hulle nie ken nie; hulle het ook al inligting by ons gevra, maar het geen antwoord gekry nie, en toe het hulle ons verder niks meer gevra nie.”  

[3] Kisjona prys die dienaar daarvoor, en Ons begeef Ons na die oggendmaal en ook die drie geeste saam met Ons. 

[4] Toe Ons die saal binnekom, kom die tempeldienare Ons dadelik tegemoet, begroet My en Kisjona en wil onmiddellik na die verblyfplek van die Nasarener begin navraag doen. 

[5] Maar Kisjona sê: “Nou is dit tyd vir die oggendmaal; daarna sal ons daaroor spreek! Maar as julle nie al te blind en doof is nie, sal julle goed uit ons woorde kan opmaak waar die groot Majesteit en Heer Hom bevind!” 

[6] Daarmee neem die tempeldienare genoeë, en Ons gaan in goeie orde aan tafel sit, en nou so, dat GabriEl-Jared naas Maria, MigaEl-Johannes te midde van sy leerlinge en RafaEl-Henog midde tussen die vier Indo-Judeërs kom sit. Ons begin te eet en ook te drink, en weer val dit die vreemdelinge op dat die drie geeste tien keer soveel eet as `n ander gas aan tafel; dit val die tempeldienare egter die meeste op, wat Ons heel oplettend vanaf hulle tafel gadeslaan, dat die drie skynbare jongmanne soveel van die visse kan eet.  

[7] Eén van hulle kan dit nie nalaat om na Ons tafel te kom nie en aan Kisjona te vra watse jongmanne dit was, wat soveel en met so `n groot snelheid kan eet.  

[8] Kisjona sê: “Gaan vra hulle dit maar self! Vir my gee hulle groot eetlus maar net besonder baie plesier; want vir my is dit `n bewys dat die visse goed berei is en dat my wyn ook suiwer en goed is, netsoos my huisbrood. Maar soos ek sê: Vra die beste jongmanne maar self meer!”   

[9] Toe gaan die skrifgeleerde na RafaEl toe en vra hom uit welke land hy kom, en of alle mense in sy geboorteland sulke flink eters was. 

[10] RafaEl sê: “Ons eet val julle wel op - waarom het ons koms julle dan nie opgeval nie?” 

[11] Die skrifgeleerde sê: “Hoe moes dit ons opval? Want julle het tog netsoos die ander die saal binnegekom?” 

[12] RafaEl sê: “Toe ons aangekom het, was julle op die dakterras en het julle jul blik op die meer gerig, toe `n baie helder bliksem uit die hemele na die aarde skiet, tussen die mense wat langs die oewer staan, en julle dag: “O, dit moet wel groot sondaars in God se oë wees, omdat God selfs `n bliksem uit die mees helder hemel in `n ongebruiklike tyd van die jaar tussen hulle laat inskiet!” Kyk, met die eerste bliksem, waaroor julle jul geweldig verbaas het en wat julle enorm tot nadenke gestem het, kom die jong man aan, wat nou heel minsaam daarnaas `n baie waardige vrou sit. Baie gou skiet daar toe `n tweede bliksem uit die hemel tussen die skare vermeende groot sondaars in, beskadig opnuut vir niemand nie, en julle sê: “God vermaan die sondaars! “En kyk, met die tweede bliksem kom die jong man aan, wat daar tussen die sewe manne sit, wat nog nie so lank gelede sy leerlinge was nie. En met die derde bliksem het ek aangekom. 

[13] Ons natuur is dus suiwer vuur uit die hemele; vuur verteer egter meer as `n mens - en dus kan dit julle nie te veel verbaas dat ons, drie gaste uit die hemele, meer kan eet as `n swak mens van hierdie wêreld nie.” 

[14] Toe die skrifgeleerde dit uit die mond van RafaEl gehoor het, wis hy nie wat hy daarop moes antwoord nie; want hy dink dat die jong man hom vir die gek wil hou; want hy kan nie glo wat RafaEl hom gesê het nie. Hy kyk toe egter noukeuriger na die drie, gaan weer na syne en vertel hulle wat hy van een van die drie jongmanne gehoor het. 

[15] Eén van hulle sê: “Ons sal afwag tot die vriendelike geselskap van Kisjona die oggendmaal beëindig het; daarna sal ons hulle ernstig na die verblyfplek van die beroemde Nasarener vra. As hulle ons dit wil meedeel, sal ons onmiddellik daarheen reis waar Hy te vinde sal wees, en dan sal ons hierdie halwe Romeine, vir wie ons `n doring in die vlees geword het, die rug toekeer!” 

[16] Maar `n ander sê: “Julle is weliswaar geleerder in die Skrif as een van ons - maar ek glo dat ek met my skerp blik meer ontdek het as julle. Ek het die idee dat die beroemde Nasarener Hom in dié geselskap bevind! 

[17] En een van die drie jongmanne vertoon `n groot gelykenis met die prediker in die woestyn, wat, volgens wat die mense sê, ongeveer twee jaar gelede in die gevangenis van Herodus onthoof is, wat ons natuurlik nie so presies volgens tyd en feit kan weet nie, omdat ons onsself destyds in Damaskus bevind het; maar voordat ons na die stad gegaan het, het ek hom in die klein woestyn by die Jordaan gesien, waar hy onderrig het en diegene wat hulle tot hom bekeer het, gedoop het met die water van die rivier en diegene wat deur hom gedoop was, `n nuwe naam gegee het. 

[18] Hy het toe natuurlik ouer gelyk en was baie maer; maar hy kon ook nie onthoof gewees het nie - netsoos die gerug gaan - en Herodus sou, om die wil van Herodias te doen, `n enigsins op die doper lykende slaaf laat onthoof en hom vrygelaat het, met die opdrag om saam met sy leerlinge in vreemde kleding na die heidene te gaan. Daar sou hy sy streng lewe wel opgegee het, sou hom beter gevoed het en hy lyk nou heel jeugdig. 

[19] Maar as hy daar is, sal die Nasarener nie ver van hom weg wees nie; want hy predik immers aan één stuk deur oor die volledige koms van die Messias. Met sy egte heidense eetlus kan hy nou wel `n paar jaar jonger lyk as wat hy daar in die woestyn gelyk het, toe hy niks anders as sprinkane met wilde heuning geëet het nie.” 

[20] Die skrifgeleerde sê aan die spreker: “Hierdie opmerking van jou is egter baie opmerklik; maar wat dink jy dan van die drie bliksems, wat ons almal vanaf die dakterras vanuit die hemel sien skiet het, presies in daardie geselskap wat hulle toe langs die oewer bevind het en hulle nou, presies drie jongmanne ryker, aan die oggendmaal te goed doen? Ons het niemand by die geselskap sien kom nie - behalwe op die laaste één enkele huisbediende, wat die geselskap tot die oggendmaal geroep het; ook gister het ons geeneen van hierdie drie jongmanne gesien nie. Waarvandaan het hulle by die geselskap gekom?” 

[21] Die spreker sê: “Hulle kan tog vanmôre vroeg al by hulle aangekom het!” 

[22] Die skrifgeleerde sê: “As dit die geval sou gewees het, sou ons dienare, wat op wag gestaan het, dit sekerlik gemeld het, omdat hulle volgens ons instruksies skerp moes oplet wie daar kom, en van welke kant, en wie daar die huis uitgaan, met wie, en in welke rigting. Maar ons dienare kon ons nie vertel dat daar iemand vroeg in die oggend aangekom het nie. Hulle het ook veral geeneen van die drie jongmanne vanmôre vroeg uit die huis sien kom en met die geselskap na die oewer van die meer sien gaan nie; wel sien hulle byna `n uur later die vrou met `n man en, netsoos alreeds opgemerk, as laaste die huisbediende na die geselskap gaan. En dit is dus wel die vraag, waar hierdie drie jongmanne vandaan gekom het!” 

[23] Die spreker, wat in die drie jongmanne natuurlike mense wil sien, sê: “Is dit dan nie moontlik dat die drie jongmanne miskien al die nag aan die oewer deurgebring het en in die môre deur die geselskap daar aangetref en opgeneem is nie?” 

[24] Daarop sê die skrifgeleerde weer: “Dan sou ons dienare ook iets gemerk en aan ons melding daarvan gemaak het; want netsoos julle weet, het drie van ons dienare ook die oewer bewaak, totdat die geselskap vroeg in die oggend uit die huis na die oewer begin te gaan het, waar ons dienare hulle nog ontmoet het, wat ons vanaf die dakterras met ons eie oë gesien het. Ons kan nou dus maar dink en praat wat ons wil, die drie jongmanne wat soveel kan eet, is in elke geval `n buitengewoon en reëlreg wonderbaarlike verskynsel! Want ek is sekerlik geen mens wat ligvaardig aan wonders glo nie; maar die drie, wat nou in daardie, vir ons enigsins raaiselagtige geselskap, aanwesig is, blyk my onmiskenbaar `n wonderwerk te wees. Wie en wat daar in hulle skuil is natuurlik `n heel ander saak. Na die maaltyd sal ons wel daaragter kom!”  

[25] Met hierdie woorde van die skrifgeleerde was die ander dit ook eens en hulle wag met groot verlange op die einde van Ons oggendmaal, wat dan ook weldra kom. 

Die Heer lê die 13de hoofstuk van Esegiël uit 

121 Toe Ons van tafel opstaan, kom die skrifgeleerde onmiddellik na Ons toe en sê aan My: “Wyse Vriend, dink aan wat julle my gisteraand belowe het!” 

[2] Ek sê: “Jy is wel op die goeie weg - maar tog is dit `n wonder dat jy nog altyd blind is, terwyl jy al soveel lig ontvang het. Gisteraand het jy weliswaar so half en half oortuig geraak van die waarheid van wat Ek jou oor die Nasarener gesê het, maar tog dink jy en jou metgeselle in julle harte: “Ons wil tot elke prys die Nasarener `n keer persoonlik ontmoet en Hom dan skerp aan die tand voel. As ons dit in Hom vind wat ons in Kis oor Hom gehoor het, dan sal ons Sy kant kies; maar as ons dit nie volledig so vind nie, dan sal ons volgens ons opdrag onverwyld die hand aan Hom slaan en Hom aan die gereg oorlewer.” 

[3] Derhalwe behoort julle saam met die hoëpriester en met al julle valse profete, netsoos die oudstes, skrifgeleerdes, fariseërs en Leviete in Jerusalem en eweneens in die sinagoges oral in die hele Judese land, tot die valse profete, van wie die Heer deur die profeet Esegiël gesê het: 

[4] “Mensekind, profeteer teen die profete van Israel en spreek tot diegene wat vanuit hulle eie hart en insig profeteer: Hoor die Woord van JaHWeH! So spreek JaHWeH God: Wee die dwase profete wat hulle eie gees volg, sonder dat hulle nog ooit `n visioen gehad het en `n roep gehoor het! 

[5] O Israel, die profete wat jou aanhang is soos jakkalse in die woestyn! Hulle kom nie te voorskyn uit hulle gate nie (uit angs om gevang te word) en stel hulle ook nie op as `n muur rondom die (bedreigde) huis van Israel nie en staan nie in die stryd op die dag van JaHWeH (beproewingstyd van die ware geloof) nie. Hulle sogenaamde visioene is niks en hulle profesieë louter leuens! Hulle sê wel baie vermetel: “Die Heer het dit gesê!” en tog weet hulle baie duidelik in hulleself, dat Hy hulle nooit geroep en gestuur het nie, en hulle span hulle maar net in met woeste ywer om hulle dinge (vir hulle wêreldse welsyn) te behou. 

[6] (Sê eers, valse profete, almal:) Is dit nie so, dat julle sogenaamde visioene niks en julle profesieë louter leuens is nie? En tog sê julle aan die volk: ”Die Heer het dit gesê!” - terwyl Ek met julle, netsoos julle heel goed weet, nog nooit gespreek het nie! 

[7] Daarom spreek die Heer verder: “Omdat julle die volk dinge verkondig wat nie uitkom nie en die volk leuens profeteer, kom Ekself na julle toe (om julle liste aan die volk te onthul), spreek die Heer. En My hand sal oor die profete kom wat verkondig wat nie uitkom nie en leuens profeteer! Hulle sal nie by die samekoms van My volk wees en nie gereken word tot die huis Israel nie, nog in die land Israel kom; en julle sal ervaar dat Ek die Heer is! (En My hand sal oor hulle kom,) omdat hulle My volk verlei en sê:”Vrede (sy met jou)!”, terwyl daar tog geen vrede is nie. 

[8] As die volk (in My Naam) nog `n muur bou, kom hulle en kalk dit wit met hulle ondeugdelike kalk (uiterlike skynvroomheid terwille van aardse gewin). Sê aan diegene wat die slegte kalk aanbring: Hulle wit kalk sal weldra van die muur val; want daar sal `n stortreën kom en swaar hael val, waardeur die wit kalk daar sal afval, en `n magtige warrelwind sal dit losbreek. (Onder “stortreën” moet die suiwer Godswoord verstaan word, onder”swaar hael” die vaste waarheid daarvan en onder die “magtige warrelwind” die mag van die waarheid.) Sien, so sal met die wit kalk ook die bedorwe muur instort! Wat beteken dit dan nog, dat mens aan julle sal sê: “Waar is nou dit wat julle gekalk het?” 

[9] So spreek JaHWeH: Ek sal in `n warrelwind alles (al die valse) in puin laat val in My grimmigheid, `n stortreën stuur in My toorn en swaar haelstene in My grimmigheid; die sal alles omverwerp! So sal Ek die muur omverstoot en ter aarde werp, wat julle met onvaste kalk gewit het, en as dit op die grond lê, sal mens haar valse fondament sien, en haar valse profete sal daarby omkom en ervaar dat Ek die Heer is! So sal Ek My grimmigheid loslaat op die muur en diegene wat haar met brose kalk gewit het, en Ek sal aan julle sê: hier is geen muur meer en ook niemand meer wat hom wit kalk nie! Dit is die profete van Israel, wat in Jerusalem profeteer en vrede verkondig, terwyl daar tog geen vrede (onder hulleself) is nie, spreek JaHWeH. 

[10] En jy, mensekind (Esegiël), rig jou aangesig ook teen die dogters in jou volk, wat ook profeteer in hulle hart, en profeteer teen hulle en sê: “So spreek JaHWeH: Wee julle, wat vir die mense kussings maak vir onder hulle arms en hoofkussings vir onder hulle hoofde, beide vir jonk en oud, om hulle siele te vang en, as julle die siele gevang het onder My volk, hulle die ewige lewe belowe! So ontheilig julle My onder die volk vir `n handvol gars en `n hap brood, deurdat julle die siele, wat tog nie moet sterf nie, in plaas van tot lewe, tot die dood veroordeel, en die siele tot die lewe veroordeel, wat (deur hulle goddelose lewenswyse) tog nie sou moet lewe nie, deur julle leuens onder My volk, wat graag leuens hoor. 

[11] Daarom spreek JaHWeH: Sien, Ek sal julle kussings te lyf gaan (soos `n leeu), waarmee julle die siele vang en valslik inpalm! Ek sal hulle onder julle arms wegruk en die siele, wat julle valslik inpalm en vir die dood gevang het, losmaak. Netso sal Ek julle kussings verskeur en My volk uit julle hande red, sodanig, dat julle die nie meer sal vang nie - en so sal julle ervaar dat Ek die Heer is! Ek wil en sal dit doen, omdat julle die harte van die regverdiges valslik bedroef, wat Ekself tog nooit bedroef gemaak het nie, maar in plaas daarvan versterk julle die hande van die goddeloses, sodat hulle hulleself tog maar nie sal bekeer van hulle kwade inbors en daardeur tot die lewe kom nie. Daarom sal julle nooit meer nuttelose leringe verkondig of profeteer nie! Derhalwe sal Ek My volk uit julle hande ruk, en julle sal ervaar dat Ek alleen die Heer is!” 

[12] Kyk, My vriend, so het die Heer deur die mond van die profeet gespreek teen die valse profete; en wat Hy gesê het, gaan nou voor julle oë heeltemal in vervulling! Maar wie in hierdie tyd, erger as ooit tevore, die valse profete is, hoef Ek julle nie nog eens te sê nie, omdat Ek hulle al meer as voldoende vir julle beskryf het. 

[13] “Maar”, so vra julle jul af,”wie is dan die dogters van Israel, wat ook valslik profeteer en vir die mense kussings onder hulle arms en hoofkussings onder hulle hoof maak?” Dit is die deur julle gemaakte instellings, wat julle nou nie meer alleen van gars en brood nie, maar ryklik van alle denkbare skatte voorsien. 

[14] Om te sorg dat die mense nie self onder mekaar die wette van die lewe in ag hoef te neem nie, het julle dit vir hulle deur julle instellings makliker gemaak, deur vir hulle te lieg dat julle visioene gehad het wat JaHWeH aan julle geopenbaar het, dat die mense julle eerder groot offers moet bring en dat dit God baie welgevalliger is as wanneer julle julleself aan ongemaklike wette hou - en die volk, wat deur julle blind gemaak is en tog altyd al eerder traag is as dat dit self aktief word, het dit graag geglo. 

[15] Daardeur het julle die volk van God en dus ook van die lewe van die siele uit Hom afgekeer en die deure na die ryk van God versper, sodat geen mens meer die ewige lewe van sy siel kan bereik nie. 

[16] Of bestaan daar by julle dalk geen instellings, waarvolgens `n mens hom deur ryk offers, natuurlik en veral aan die tempel gebring, vir `n bepaalde aantal jare vir die toekoms volledig vry kan koop van die hou van God se gebooie nie? Hy kan dan lieg, steel, roof, moor, hoerery bedryf, egbreek en die Sabbat skend soveel hy maar wil en kan, sonder om `n sonde daardeur te begaan!  

[17] Is dit dan geen miserabele en onbestendige laag wit kalk oor die deur God geboude muur ter beskerming van Sy volk nie, waardeur die muur ten slotte self waardeloos geword het en saam met die kalk nou neergehaal en opnuut opgebou moet word?! 

[18] Is sulke leringe en valse profesieë van julle nie te vergelyk met die dogters, wat vanuit hulle slegte hart profeteer en sê: “Hier het jy sagte kussings as aangename steun vir jou arms, waarmee jy nou goed kan rus, en bowendien sagte kussings vir jou hoof, sodat jy sonder sorg kan slaap, in plaas van moeisaam te bedink en te ondersoek wat volgens die lastige wette in die oë van God en die mense goed is?” 

[19] Dink jy dalk dat God dit ooit teen Sy volk sou laat gebeur het, naamlik dat hulle deur heidene oorheers moes word, as hulle nie deur totaal valse profesieë en leringe en instellings dermate goddeloos geword het, dat hulle hulleself al lankal tot op die laaste mens geheel sou vernietig het, as die heidene dit nie met hulle streng en verstandige staatswette verhinder het nie? 

[20] Maar God het die groot ellende gesien van Sy arme volk, wat Hom hier en daar tog nog nie volkome vergeet het nie en bring die heidene in die Beloofde Land om die volk te beskerm, anders sou hulle volledig ten offer geval het aan julle selfsugtige boosaardige willekeur. 

[21] Hoe kan julle aan die volk sê dat God veels te gewyd en verhewe is om Hom oor die doen en late van die mense te bekommer. En dat Hy Sy wil daarom alleen aan die hoogste aartsengele bekend maak, en die vervolgens weer alleen aan julle deur middel van allerlei visioene en innerlike profesieë - en op die manier kan die volk alleen van julle, as deur God aangestelde profete, Sy wil verneem.  

[22] Ek sê vir julle: Julle het netso verrot geraak soos die seders op die berg Sion; daarom is die byl nou ook vir julle aan die wortel gelê. Julle sal gevel en in die vuur van My grimmigheid en toorn tot as verbrand word, spreek JaHWeH God, wat nou Sy volk wil en sal red! 

[23] Wat die Heer nou egter doen vanuit Sy geheel eie mag, dit sal Hy altyd doen wanneer daar `n fariseërdom sal ontwikkel op dieselfde wyse as wat dit in Jerusalem ontwikkel het! 

[24] Hoe dikwels is daar nie van God deur die mond van die ware profete waarskuwings aan Jerusalem gegee nie! Maar wat het die tempeldienare gedoen? In plaas van om hulle iets aan te trek van die waarskuwings, het hulle die profete gestenig en verwurg, en hulle verklaar teenoor die volk dat sulke profete, wat teen die tempel preek, afgesante van die duiwel van die duiwels is en daarom van die aarde verwyder moet word. 

[25] En so het julle baie profete gedood tot Sagaria toe en as laaste ook Johannes deur julle tussenkoms, en hulle onskuldig vergote bloed sal straffend oor julle en julle kinders kom tot aan die einde van die tye. 

[26] Soos kaf sal julle verstrooi word na alle dele van die wêreld! Julle sal geen volk meer wees en as onderdanige slawe sal julle die heidene moet dien, aan wie die lig gegee sal word wat van julle afgeneem word; en netsoos die Judeërs eens die belangrikste volk op aarde was, so sal hulle weldra die minste en oral die mees veragte word! Want met die vele profete, wie se grafte hulle nou, vanweë die volk, ook met hulle brose kalk witmaak, het hulle nog nie genoeg gemoor nie - hulle wil hulle nou ook op die Heer Self werp, Hom gevange neem en dood! Dit sal die Heer ook nog toelaat, egter nie tot heil van die valse profete nie, maar tot hulle oordeel; en so sal Hyself die magtige warrelwind wees, wat hulle almal sal verskeur en in alle poele van die aarde uiteen sal slinger. 

[27] En wat die Heer met die fariseërs sal doen, sal Hy ook doen met elke fariseërdom wat homself op soortgelyke wyse, soos by julle, êrens op aarde sal ontwikkel. 

[28] Ek het nou genoeg gespreek en nou kan julle praat en sê hoe die waarheid vir julle gesmaak het!” 

[29] Daarop sê die skrifgeleerde: “My baie waaragtige en wyse Vriend, ek en ook al my metgeselle en dienare kan jou absoluut geen ongelyk gee nie; want met die tempel is dit nou letterlik so gestel soos wat Jy ons nou uiteengesit het. Maar wat kan ons daarteen doen? Laat maar oor die tempel kom wat die profeet Esegiël geprofeteer het! Maar hoewel ons daarvoor deur die tempel uitgestuur is, sal ons ons hande nooit meer aan die Gesalfde van God slaan nie; want ons het Hom nou uit Jou mond goed leer ken, ons wil geheel en al afsien van ons wêreldse waardigheid en Sy leer volg, wat ons Jou en al Jou metgeselle geheel volgens waarheid kan verseker. 

[30] Maar staan my, arme sondaar, toe om teenoor Jou nog `n heel eenvoudige, maar vir ons tog heel betekenisvolle opmerking te maak - en dit is die volgende: Kyk, in die loop van Jou ware boetepreek aan ons het ek deur Jou ywer steeds meer die indruk gekry dat jy oftewel `n baie vername leerling is van die Een wat as JaHWeH God tot Esegiël gespreek het, oftewel is Jy self die Ene waarvoor ons uitgestuur is om te soek; en as Jy dit self is, staan ons dan toe dat ons ander klere kan aantrek en dan by Jou bly en Jou volg!”   

[31] Ek sê: “As julle glo, kan julle ook bly; die resultaat sal julle wel laat sien of julle wel in My die regte persoon gevind het! Maar die heil is nie afhanklik van die uiterlike mens nie, maar kom van die Gees van ewige Liefde en Waarheid, wat in die mens woon. 

[32] Die uiterlike mens sal netsoos elke ander mens hierdie aarde verlaat en nie by die mense bly nie; maar sy gees sal bly tot aan die einde van die tye. 

[33] As julle jul aan My gees wil hou, bly dan; maar as julle jul aan My persoon wil hou, dan kan julle weer vertrek netsoos julle hier gekom het!” 

[34] Die skrifgeleerde sê: “Majesteit, Majesteit, en Heer in U gees, nie aan U persoon nie, maar aan U gees wil ons ons hou; want U persoon dien in eerste instansie alleen Uself, netsoos dit by elkeen is - maar U gees kan elke mens dien wat hom daarna rig!” 

[35] Ek sê: “Bly dan en glo! Want salig is diegene wat glo en volgens die ingesiende waarheid leef en handel.” 

Die tempeldienare kry Griekse klere 

122 Hierdie woorde van My maak die volledig bekeerde tempeldienare buitengewoon bly en opgewek, en hulle wend hulle nou tot Kisjona met die versoek of hy hulle miskien Griekse klere kan verskaf. 

[2] Maar Kisjona sê: “Beste vriende, dit sal nou `n bietjie moeilik gaan, omdat ons geen kleremaker in die dorp het nie; in Kane is daar wel een, maar daarheen sal julle nou wel nie wil reis nie?” 

[3] Ek sê aan RafaEl: “Verskaf jy aan hierdie sewe tempeldienare en ook hulle dienare `n Griekse gewaad; want hulle moet sterk gemaak word vir die bekering van die Grieke in Afrika!” 

[4] Toe Ek dit hardop aan RafaEl gesê het, loop hy na die tempeldienare toe en sê: “Wat Hy wil, wat my beveel het om julle `n nuwe gewaad te verskaf netsoos wat die Grieke dit in Afrika dra, sal julle kry! Daarvoor sal ek my na `n stad in Egipte begewe, waar meer as genoeg gemaakte klere te koop is, en dan kan julle dit aantrek.”  

[5] Die tempeldienare sê: “O lieftallige en bo alles hulpvaardige jong man! Dan sal ons wel lank hier moet wag, totdat jy die nuwe kleding vir ons heeltemal uit Egipte gehaal het!” 

[6] RafaEl sê: “Op aardse menslike wyse sou dit wel so wees; maar omdat ek geen aardse mens meer is nie, is my gedagte hier en daar, en omdat ek my gedagte self is, is ekself netso vinnig soos my gedagte! En kyk, ek het die werk wat die Heer my vir julle opgedra het, dan ook al klaar, ek was al daar gewees en is ook alweer hier! Gaan nou na julle kamer en trek julle aan!”  

[7] Die skrifgeleerde sê: “Hoe kan jy in Egipte gewees het, ons het jou immers geen oomblik gemis nie? Dit sou tog wel `n wonder bo wonder wees!” 

[8] RafaEl sê: “Vir julle seker wel, maar nie vir my nie! Maar gaan oortuig jou maar daarvan! Daarna kan ons bietjie daaroor praat!” 

[9] Daarop gaan hulle na hulle kamer en tref daar alles aan wat Ons RafaEl vir hulle gesê het, -waaroor hulle hulleself uitermate verbaas. 

[10] Daarna kom hulle baie gou soos Egiptenare, wat hulle klere betref, weer na Ons toe, netsoos hulle dienare, en loof en prys My; en die skrifgeleerde sê aan My: “Dat U, o Majesteit, en Heer, die Een is waarop alle Judeërs wag en hoop, dit hoef ons nie meer te glo nie, want ons is nou heeltemal daarvan oortuig! Maar nou sou ons ook graag opheldering wil kry oor die drie jongmanne, waar één ons op so `n wonderbaarlike wyse van Egiptiese klere voorsien het! Want as hulle salige geeste is, hoe kan hulle dan `n liggaam hê wat vir ons sigbaar en voelbaar is - en as hulle liggaam dieselfde is as dié van ons, hoe kan dit dan so `n onbegryplik snelle beweging uitvoer en die vele kledingstukke vir ons en ons dienare uit die verre land van Gam*  haal?” *(Een seun van Noag; sien Genesis 5:32) 

[11] Ek sê: “My beste vriende, het julle dan nie gelees wat daar in die Skrif geskryf staan nie, naamlik dat daar in die tyd engele sal opstyg en neerdaal en My en die mense sigbaar sal dien? En kyk, op hierdie manier is die Skrif nou ook in daardie opsig voor julle oë vervul! 

[12] Maar ook al sou die Hoë Raad van die tempel dit sien, dan sou hulle dit tog nie glo nie, sodat hulle salig sou word nie; daarom sal ook oor hulle kom wat Esegiël voorspel het. 

[13] Maar spreek nou met die engel wat julle van nuwe klere voorsien het, daaroor; Ek sal nou met die herbergier en sy vriend Philopold `n rukkie na buite gaan en My op die manier `n bietjie rus gun tydens My werk!” 

[14] Daarmee was die tempeldienare volkome tevrede en hulle voeg hulle onmiddellik by RafaEl, wat hulle, netsoos wat hy alreeds vroeër op die Olyfberg gedoen het, baie dinge toon en ook uitlê. 

[15] Voordat Ek die saal saam met die twee bogenoemdes verlaat, kom Maria My vra of sy ook saam met Ons kon gaan. 

[16] Maar Ek sê dat sy nou in die saal by die broers kan bly, waar sy baie sou hoor en sien. 

[17] Sy bly en spreek met die engel GabriEl oor die lewensgeheime van die hemel. 

[18] Daarna kom Judas Iskariot nog na My toe om te vra, hoe lank Ek in die geheel in Kis sou bly. 

[19] Ek sê: “Sewe hele dae, en aangesien jy My dit gevra het om in die tydjie jou familie te besoek, kan jy dadelik op pad wees!” 

[20] Toe Judas Iskariot dit van My hoor, gaan hy ook dadelik op pad. 

[21] Toe hierdie leerling weg was, sê die ander leerlinge: “Dit was `n verstandige gees, wat hom dit ingegee het; en ons is bly dat ons hom `n paar dae kwyt is!” 

[22] Ek vra ook aan die ander leerlinge of hulle miskien ook hulle vroue en kinders wou besoek. 

[23] Maar hulle sê (die ander leerlinge): “Heer, ons vroue en kinders is al uitstekend deur U versorg en daarom bly ons hier, waar ons elke oomblik baie vir ons siel en gees kan win!”  

[24] Ek sê: “Bly dan, en as daar iemand kom wat na My vra, onderrig hom dan en sê dan aan hom dat hy moet wag totdat Ek met My vriende terugkom!”  

[25] Daarop vra ook die vier Indo-Judeërs nog aan My, of hulle terwille van My, nog langer in Kis mag bly. 

[26] Ek sê: “So lank as wat julle wil; as julle hart dit verlang, doen julle goed daaraan om hier te bly!” 

[27] Eers toe begewe Ek My met My twee vriende na buite, en op `n klein heuwel vlakby die Meer van Galilea spreek Ons oor verskillende dinge op aarde en ook in die sterre, en ook oor die inwendige inrigting van die aarde en die van die ouer sterre, waaraan die twee vriende groot genoeë beleef. 

Samaritane soek die Heer 

123 Toe Ons ongeveer `n uur lank op Ons heuwel met mekaar gespreek het, kom daar enkele Samaritane na die dorp Kis, wat by verskeie mense inligting vra of hulle ook wis waar Ek My bevind. 

[2] Eén van die dienare van Kisjona sê, dat Ek My met My leerlinge sedert gisteraand in die dorp bevind en waarskynlik in die groot hoofgebou verblyf. 

[3] Dit maak die Samaritane buitengewoon bly en opgewek, want hulle het al baie gehoor wat oor My vertel is, en ook dat Ek nog maar enkele dae gelede deur Samaria getrek het. Maar hulle het tog nie die geluk gehad om My êrens te sien of te spreek nie. Hulle laat hulle dadelik deur die dienaar na die huis bring en brand van verlange om My uiteindelik eens te sien, te spreek en te hoor.  

[4] Toe hulle die groot saal binnekom, begroet hulle alle aanwesiges en vra dadelik aan die eerste die beste waar Ek was, of wie van hulle die groot Heer in alle volheid van goddelike mag en krag was. 

[5] Thomas, aan wie dit gevra word, sê: “Vriende, liggaamlik bevind die Majesteit en Heer Hom op dié oomblik nie onder ons nie, maar wel in die gees! Wat wil julle dat Hy vir julle moet doen?” 

[6] Die Samaritane sê: “Vriende, ons het Sy leer, en lewe en handel streng daarvolgens, en sommiges van ons het al die alles tot lewe wekkende krag van hierdie leer in hulleself gevind en loof en prys God, omdat Hy Hom nou so onmiskenbaar oor Sy volkere ontferm het! Maar dan is daar vele onder ons wat, netsoos ons, die groot Heer persoonlik sou wil sien en hoor, solank Hy nog op hierdie aarde rondwandel; maar hulle het nie die geleentheid en ook nie die middele om Hom agterna te reis nie. Daarom het hulle ons afgevaardig om Hom uit aller naam te gaan soek en Hom die passende dank oor te bring en die alleen aan Hom toekomende eer te gee. Daarom het ons hierheen gekom, en ons sal dié dorp nie verlaat voordat ons in Homself die Majesteit en Heer van alle meesters sal begroet het nie!” 

[7] Thomas sê: “Wees dan geduldig; dit sal nie so lank duur voordat Hy kom nie!” 

[8] Daarop gaan hulle aan tafel sit, laat hulle bietjie brood en wyn gee en luister na die gesprekke wat ons RafaEl met die sewe tempeldienare en ook met die vier Indo-Judeërs voer, en hulle verbaas hulle oor die groot wysheid van die sogenaamde jong man. 

[9] GabriEl en Johannes spreek egter weer in stilte met die leerlinge. Ondanks hulle steeds baie matige leefwyse, smaak die brood en die wyn vir die Samaritane baie goed; hulle laat hulle daarom meer brood en wyn gee, eet en drink en word heel opgewek daarby.  

[10] Daarby sien hulle dat RafaEl aansluitend met die verklarings oor verskillende dinge, wat hy die sewe tempeldienare en die vier Indo-Judeërs gee, ook menige wonders doen, netsoos hy al eens vroeër in Jerusalem in die teenwoordigheid van Judeërs en heidene op die Olyfberg gedoen het, alhoewel nou nie in die groot mate nie, en hulle begin mekaar oor en weer te vra wie die jong man tog wel was, wat daar so wys spreek soos Salomo en wonders doen soos Moses. Sommige dink dat hy familie van My is, ander egter dat hy `n baie goeie leerling van My was. Met hierdie verdeelde mening neem hulle voorlopig genoeë. 

[11] RafaEl begin sy eerdergenoemde toehoorders egter die hele aarde, die maan, die son, die ander planete, verder nog die komete, die vaste sterre met hulle planete, die wese van die sentraalsonne en ten slotte ook dit van hulssfere, die tallose aantalle daarvan in die eindelose skeppingsruimte en die wese van die Groot Skeppingsmens in slegs enkele, maklik begryplike woorde te verklaar, en hy maak sy verklarings aanskoulik met beelde wat hy onmiddellik in die ruimte van die saal laat verskyn, wat natuurlik baie daartoe bydra dat die toehoorders die verklarings des te makliker en vinniger kan begryp. 

[12] Dit was vir ons Samaritane egter tog te veel vir iemand van wie hulle gedink het dat hy maar net `n baie goeie leerling van My was, en een van hulle staan op van die tafel, loop na Thomas en vra hom: “Vriend, vergeef my dat ek so vry is om jou te vra hoe dit met hierdie jong man is! Wie, wat is hy eintlik, en waar kom hy vandaan? Die woorde van sy mond is wyser as die van Salomo, en bowendien doen hy wonders netsoos Moses vroeër in Egipte en in die woestyn gedoen het!” 

[13] Daarop sê Thomas: “Vriend, wees maar geduldig totdat die Heer Self kom, dan sal nie alleen alles oor hierdie jong man vir julle duidelik word nie, maar sal julle nog baie groter dinge te wete kom! Maar julle kan julle wel voorstel, dat daar rondom die Heer allerlei belangrike hemelse magte en kragte versamel en ons mense op `n onderwysende en lewewekkende manier beïnvloed. Want die Heer is immers die sentrum van al wat is en lewe, van alle mag en krag, asook van alle liefde, waarheid en wysheid! 

[14] As julle in die Heer glo, sal julle ook insien dat dergelike wesens voortdurend en altyd om Hom heen is - van tyd tot tyd sigbaar, vir liggaamlik ingestelde mense egter miskien nie altyd sigbaar nie, maar dan tog voelbaar - en aan Sy wil gehoorsaam; want hulle is self Sy altyd en ewig werkende wil. 

[15] Bowendien staan daar geskryf: “In die tyd sal julle die magte van die hemele na die aarde sien neerdaal; die sal Hom en die mense wat van goeie wil is, dien. Die son, die maan en alle sterre sal hulle buig voor Sy heerlikheid! “Ja, vriend, as hierdie hemelse wesens ons blinde mense nie die oë sou open oor die tallose wonders van God se hemele nie - wie anders sou dit dan vir ons kan doen?  

[16] Wie God werklik lief wil hê, moet ook weet hoe wonderbaar Hy ook in Sy werke is. Ons mense staan wel te midde van louter wonders van God, en onsself is nog die grootste wonder daarvan; as ons na onsself kyk, hoe ons gebore word, dan sien ons dat ons swak is, hulpeloos, geen taal het en sonder enige gedagte is. As `n kind nie gedurende `n lang tyd sorgsaam versorg sou word nie, sou dit baie slegter met hom voorstaan as selfs met die mees beklaenswaardige dier. Eers deur die liefdevolle sorg van die ouers word `n kind mens. 

[17] En gaan nou eers terug na die eerste mens! Hoe sou hy ooit verstandig, vervul van insig en ook ander en hoër kennis kon geword het, as God hom nie deur hoër, hemelse wesens opgevoed en Homself aan hom geopenbaar het nie? As JaHWeH God ons nou nie in alle dinge Self sou onderrig en ons nie sou laat sien hoever ons onsself al van die waarheid verwyder is nie, sou die mense dermate verwilder gewees het, dat hulle ver benede die diere te staan sou kom 

[18] Kyk na die tempeljode, die fariseërs en skrifgeleerdes! Hoe was hulle in die tyd van die eerste rigters en ook nog in die tyd van die eerste konings - en hoe is hulle in hierdie tyd? Hulle is in alle dinge blind, dom en bowendien vol hoogmoed en alle moontlike boosheid, en hulle haat diegene wat vanuit die hemele die lig van die ware lewe terugbring, en geeneen van hulle glo in die Heer nie, maar haat en vervolg Hom maar net waar en hoe hulle maar wil en kan. 

[19] En kyk, dit is tog al `n hoë graad van slegte ontaarding en verwildering van die mense! Maar as die leraars van die volk nou op so `n lae trap van verwildering staan, waar moet die volk dan `n hoër wysheid vandaan kry, as die Heer Hom nie Self oor die volk sou ontferm nie en wat nou alle dinge deur onderrig en tekens verlig?   

[20] So sien julle dan nou ook hierdie jong man deur woorde en wonderbaarlike tekens, wat hy in Naam van die Heer baie maklik kan doen, die sterrehemel verklaar vir die blinde mense, sodat die duistere en kwade bygeloof uit hulle harte verdwyn en die lig van die waarheid hulle verlig! As jy nou eers goed daaroor nadink, sal die wese van die jong man ook weldra vir jou duidelik word!” 

Hoe moeilik dit is om die volk voor te lig 

124 Toe die Samaritaan dit van Thomas gehoor het, bedank hy hom vir daardie onderrig en loop weer na die tafel van sy metgeselle, wat intussen geheel en al oog en oor was vir wat ons RafaEl sê en doen, terwyl hulle hulleself maar bly verbaas oor die duistere bygeloof van die mense, waarmee en van waaruit hulle die maan, die son en die orige sterre beskou en hulle dwaasheid ook op ander mense oordra. 

[2] En die Samaritaan wat deur Thomas onderrig was, sê: “O my beste vriende! Ons het nog by die ou leer van Moses gebly en het die al te erge dwaashede van die tempel op goeie gronde verag en ons daarom geheel en al daarvan losgemaak; maar in hierdie dinge, wat die jong man nou in maklik verstaanbare bewoordings aan die gaste uitlê, was ons ook tot nou toe nie minder blind gewees as die tempeldienare in Jerusalem nie, en ons kan die Heer dus nie dankbaar genoeg wees dat Hy dit toegelaat het dat ons nog op die regte oomblik hier aangekom het om die werklik hemelse onderrig te kan en mag bywoon nie. 

[3] Mense sê dat Moses in die woestyn ook `n eie boek in goed verstaanbare taal geskryf het; maar dit sou reeds tydens die Babiloniese gevangskap verlore gegaan het. En toe later die Grieke en die Romeine die Babiloniese ryk verower en verwoes, sou die gedenkwaardige boeke ook in die hande van die oorwinnaars beland het. En so besit ons ook dus maar net brokstukke van die ou Mosaïse wysheid. 

[4] Maar tog het ek verskeie kere met ons rabbi gepraat oor die sterre aan die hemel, en hy het my baie vertel van wat hy hom via mondelinge oorlewerings eie gemaak het. Ek het ook verskillende kere by hom daarop aangedring dat hy ook aan die volk oor dergelike dinge moes spreek. Maar hy was van mening dat die volk nog te veel vasgesit het in die bygeloof, wat hulle vroeër onder die Judeërs hul eie gemaak het, en dat daar kragtiger en magtiger leraars sou moes kom wat die ou bygeloof by die volk sou verdelg. Ons sien nou Iemand wat ook in hierdie dinge `n kragtiger Leraar is, en ons begryp nou ook baie goed wat die stralende hemelliggame in die eindeloos wye skeppingsruimte is en waarvoor hulle geskape is. As ons weer tuiskom, sal ons ons bure ook sonder enige vrees of skroom daaroor gaan vertel, en op die manier moet die ou bygeloof dan te gronde geoordeel word.” 

[5] Daarop sê iemand anders: “Broer, jou voorneme is sonder meer goed, en die mense sou `n paradysagtige lewe gehad het, as hulle almal ver van enige bygeloof in alle dinge, die waarheid sou besit; maar niks is moeiliker om uit die gemoed van die mens weg te vee, as sy bygeloof nie, wat hy al sedert sy kinderjare opgesuig het, waardeur sy fantasie met weinig moeite allerlei fantasties klinkende en vermaaklike drogbeelde vorm; ons sal dit met ons bure dus nie so maklik klaarspeel nie. Ons kan ons dus eers ernstig iets voorneem, as ons met die Heer Self daaroor gespreek het. Hy sal ons wel sê wat ons te doen staan. Laat ons voorlopig al ons aandag rig op wat die wonderbaarlike jong man nog sê en doen; want dit is werklik heel besonders, hoe daar op `n wenk van die jong man allerlei ligtende bolletjies in die lug van die saal ontstaan en in alle rigtings draai en beweeg!” 

[6] Na hierdie verstandige woorde laat RafaEl gebeur, dat die plastiese beeld van die aarde met die goed herkenbare maan vlakby ons Samaritane kom; en hulle bekyk alles met groot oplettendheid. 

[7] Die belangrikste woordvoerder sê: “So - dit is dus die ware gedaante van ons aarde en die kleintjie dié van die maan! Wel nou, die van die maan is makliker te verstaan as die van die aarde; want as die aarde rondom bewoon is - sowel aan die onderkant as aan die bokant - hoe kan die water dan aan die vaste bodem van die aarde bly, en hoe kan die diere en mense aan die onderkant van die aarde dit, sonder dat hulle daar afval, die ewige diep ruimte in? Bowendien draai die aarde in ongeveer 25 uur om haar eie as, waardeur dag en nag ontstaan; en ook wissel bo en benede mekaar voortdurend af, daarom is dit des te moeiliker om te verstaan dat die water en alle ander vrye liggame nie van die aarde afval nie. 

[8] Vriend, jy het sekerlik geen ongelyk toe jy so korrek gespreek het oor die moeilikheid om die ou bygeloof onder die volk uit te delg nie, want dit sal nog heelwat stryd kos, voordat die volk sal begryp wat ons aarde is en bestaan netsoos ons haar nou voor ons sien. En nou sien ek ook baie goed die rede in waarom ons ou rabbi - hoewel hy baie verborge kennis gehad het met betrekking tot die ware gedaante en die wese van die aarde - nie met die volk oor hierdie dinge wou spreek nie en steeds gesê het dat waardige siele aan die anderkant van die graf `n ware lig oor alles sou kry. 

[9] Maar nou sou ek tog van die jong man self wel wil hoor, hoe die water en al die vrye liggame aan die onderkant van die aarde aan die vaste bodem daarvan kan bly, sonder om daar af te val!” 

Korrekte kennis van die natuur is belangrik 

125 Hierop kom RafaEl met die fariseërs en die vier Indo-Judeërs na Ons weetgierige Samaritane toe en sê: “Julle wil baie graag verstaan hoe die water en die vrye liggame, soos wat julle sou veronderstel, nie van die aarde afval nie, maar aan die vaste bodem daarvan bly hang? 

[2] Kyk maar eers na `n appel wat aan die boom hang, en slaan maar eers gade hoe daar dikwels allerlei insekte aan die bo- en onderkant daaroor kruip en hoe hy in die môre aan alle kante met vele duisende klein doudruppeltjies omgewe is! Wie hou dit alles sodanig aan die appel vas, dat daar geen diertjie of doudruppeltjie vanaf val nie, tensy die diertjies self daarvan af wegvlieg en die druppeltjies oordag deur die warm lug verdamp? 

[3] Of neem `n appel en bestrooi hom met stof, dan sal die stof, wat vir jou oë uit louter sterk verkleinde vrye liggame bestaan, van bo en van benede eweneens deur die appel vasgehou word en nie vanself van die appel afgaan nie! As jy die appel wil eet, sal jy hom eers met ietwat moeite van die stof moet reinig. 

[4] Kyk, die appel, wat in verhouding `n groter en stewiger liggaam is, besit `n krag in homself, wat die baie kleiner en ligter liggame sodanig aantrek, dat die hulle nie daarvan kan verwyder nie - behalwe wanneer hulle deur `n eweredige krag van buite af, daarvan afgehaal word. 

[5] Maar wat is `n appel as liggaam, vergeleke met die groot liggaam van die aarde? Kyk, sy besit ook so `n krag in haarself, dat sy die water en ook alle ander vrye liggame sodanig na haar toe kan trek en kan vashou, dat geen sonnestoffie hom eers daarvan kan verwyder nie! Die krag neem toe met die grootte en die swaarte van die liggame en die werking daarvan reik baie verder as die oppervlakte van die aarde; so word ook die maan nog sodanig deur hierdie aarde vasgehou, dat sy op aarde sou neerval as dit nie verhinder sou word deur haar middelpuntvliedende krag, wat haar om die aarde laat draai nie. 

[6] Begryp goed wat ek julle nou uitgelê het oor die aarde; want wie God werklik wil ken, moet Hom ook ken in die uiters wyse inrigting van Sy werk. 

[7] Wie egter by die inrigting van God se werk louter verkeerde, fundamenteel onjuiste en onware opvattings en denkbeelde het, kan onmoontlik ooit `n helder, juiste en ware kennis van God verkry nie; en wie God nie volgens waarheid ken nie, kan Hom ook nie werklik liefhê, eer en heeltemal Sy wil doen nie; dan word dit duister in sy siel, wat daardeur vervolgens aan die materie gaan hang en haar daaraan gaan vashou, omdat sy die innerlike lig van die waarheid kwytgeraak het. Die gebrek aan kennis van die werklike inrigting van God se werk is dan ook altyd die oorsaak van afgodery, van bygeloof en heidendom gewees, en ten slotte van volslae goddeloosheid, netsoos dit nou onder die meeste Judeërs, fariseërs en onder die heidene bestaan. 

[8] Die arme volk word enersyds met geweld en andersyds deur bedrog in allerlei blinde bygeloof gehou en leef en handel volgens allerlei valse leringe en instellings, sodat die trae en self volkome ongelowige maghebbers ten koste van die volk hulle des te meer kan verlustig en vetmes. 

[9] Maar JaHWeH God sien daardie wangedrag slegs `n tyd lank aan en laat intussen tog steeds vermanings na die mense uitgaan deur sieners en profete wat spesiaal daarvoor gewek is; as die volk en sy leiers hulle nie daaraan steur nie, dan kom Hy met Sy oordeel en veeg Hy die vuiligheid weg van die aarde. En dit gebeur altyd, wanneer die diepste domheid hom volledig en bykans oral verenig het met die selfsugtige slegtheid, wat alle naasteliefde met die voete vertrap. Want solank die domheid nog alleen heers, is dit deur wyse onderrig nog maklik, al is dit ook nie heeltemal algemeen om tot lig te omvorm nie, en God het geduld met die suiwer domheid. 

[10] Maar as die vroeër genoemde volkome slegtheid hom eenmaal aan die hoof van die diepste domheid geplaas het en hom met alle trots en geweld verweer teen die binnedring van die ewige lig van die waarheid en van die lewe, dan is dit ook uitgeloop met God se geduld en kom Hy met Sy oordeel - en wee dan die afvallige! 

[11] Leer God dus altyd ooreenkomstig die volle waarheid ken in Sy werk, netsoos wat dit is, en in die meer as wyse inrigtings daarvan, dan sal daar onder julle geen domheid en nog minder die slegtheid daarvan vaste voet kan kry nie! Ek lê julle dan nou ook die sigbare werk van God vir julle uit, sodat julle in alle opsigte die volle lig sal hê. Onthou dit en bewaar dit getrou en laat dit skyn vir julle treurige broers en susters! Want as die lig eenmaal weer minder sal word onder die mense, sal die aloue heidendom ook opnuut en nog erger opstaan as ooit tevore. Onthou julle dit almal goed!”  

[12] Hierop bedank almal RafaEl vir sy les; hy begewe hom weer na sy vroeëre plek en lê daar allerlei dinge en verskynsels in, op en bo die aarde uit. 

[13] Die Samaritane luister ook met groot aandag na sy les en beleef groot vreugde daarin, dat hulle nou dinge verstaan en begryp, wat tevore nog net so onbegryplik vir hulle was as die grondslag van hulle eie lewe. 

[14] Ook Maria luister heel aandagtig na die les van RafaEl en was buitengewoon onder die indruk van die wysheid daarvan; GabriEl en Johannes-MigaEl verklaar haar en die leerlinge alles nog dieper en geesteliker as wat RafaEl by sy toehoorders doen en ook kan doen, omdat hulle nog nie verlig was in die dinge van die gees nie. 

[15] Toe RafaEl teen die middag klaar was met sy onderrig, kom Ek, Kisjona en Philopold ook weer die huis binne, en die sewe fariseërs met hulle dienare, die vier Indo-Judeërs en ook My leerlinge jubel My dank toe, omdat Ek toegelaat het dat hulle deur die drie engele oor sulke groot en belangrike dinge onderrig word. 

Die Samaritane bewonder die verskyning van die Heer 

126 Toe die Samaritane dit alles met groot aandag aan hulle tafel gehoor het, sê die vernaamste spreker: “Vriende, dit is dus die Heer Self, as sigbare Mens onder ons mense! Wat `n heerlike gestalte! Wat `n hemelsagte liefdesvuur straal daar uit Sy oë, wat `n wysheid straal daar uit Sy hoë voorhoof, en tot watter woorde moet Sy heerlike mond wel nie in staat wees nie! 

[2] As jy maar net Sy werklik verhewe, heerlike menslike gestalte met die korrekte aandag bekyk, kan jy geen oomblik meer daaraan twyfel dat daar in so `n edele menslike vorm, netsoos dit nog nooit bestaan het nie, `n gees moet woon vir wie alles moontlik is wat Hy maar wil. Wie van ons het die moed om Hom te nader en Hom aan te spreek? Ek, as sondige mens, het dit nie - en julle vas en seker nog minder!” 

[3] `n Ander een sê: “Jy het wel heeltemal korrek geoordeel! Ook al sou ek nie geweet het dat Hy die Heer is nie, dan sou Sy te verhewe en edele gestalte my al so `n groot eerbied inboesem, dat dit my moed sou verlam en my tong onbeweeglik sou maak. Laat ons daarom maar heel rustig aan ons tafel bly en in stilte luister na wat Hy aan iemand sal sê! Hom alleen sy al ons liefde, alle eer en alle lof! 

[4] Ons wil Hom immers maar net sien en - indien moontlik - ook hoor; daarvoor het ons immers hierheen gekom! Die barmhartigheid, waarna ons almal so vurig verlang het, het ons deur Sy toelating onmiskenbaar ten deel geval - wat sou ons nou nog meer wil? As ons Hom nou ook nog hoor praat het, sal ons baie stil ons rekening aan `n dienaar betaal en ons daarna onmiddellik met `n bly en dankbare hart op die terugreis begewe; want hier begin ek my van louter verhewenheid en gewydheid behoorlik ongemaklik te voel. Ek begryp net nie hoe die ander mense Hom so sonder enige vrees durf te nader en selfs met Hom durf te praat soos met `n ander mens nie. Daarvoor is tog meer as menslike moed nodig! En vir sover ek kan hoor, praat hulle met Hom ook nog oor baie onbelangrike dinge en omstandighede van hierdie wêreld.” 

[5] Die eerste sê weer: “Vriend, dit is tog werklik verbasingwekkend! Wat sal dit Hom kan skeel hoe die visse en lammers vir die middagmaal voorberei word? En tog praat hulle almal daaroor. Merkwaardig! Die jong man het ons so pas almal oor baie belangrike en groot dinge onderrig; maar noudat die Heer Self aanwesig is, praat hulle almal oor die voorbereiding van die middagmaal asof dit nou die grootste en belangrikste is, en die Heer spreek daaroor met sigbare genoeë met die welbekende herbergier en sy eggenote en met die ander vrou, wat vroeër tussen die leerlinge gesit het. Maar ja, daar hoef tog ook nie altyd enkel en alleen oor goddelik verhewe dinge gepraat te word nie. As hulle klaar is met die bestel van die maaltyd, sal daar sekerlik ook ander dinge en sake ter sprake kom.” 

[6] Toe Ons klaar was met die kwalitatiewe en ook die kwantitatiewe voorbereiding van die middagmaal, word Ek deur Kisjona gevra hoe en wanneer mens die beste kan visvang. 

[7] Ons gaan aan tafel sit, laat Ons intussen bietjie brood en wyn gee, en Ek leer Kisjona, wanneer en hoe `n mens die een of ander soort vis die beste in `n bepaalde tyd kan vang, hoe hulle bewaar en sodanig voorberei moet word dat hulle die beste te verdra is vir die gesondheid van die liggaam en dan ook te ete is, waarmee Kisjona baie bly was.  

[8] Maar Ons Samaritane, wat hulle in `n hoek van die saal aan Ons eie tafel bevind, vererg hulle om hierdie rede aansienlik vir Kisjona, en een van hulle sê: “Kan hierdie tollenaar en herbergier, wat tog al so onvoorstelbaar ryk is, dan oor niks anders praat as hoe hy nog makliker en sekerder nog ryker kan word nie? En die Heer lê dit vir hom nog baie vriendelik en heel uitvoerig uit ook! Maar wat kan ons daaraan doen? Wat vir die Heer welgevallig is, mag ons nie teenstaan nie. Dit is altyd nog onbeskryflik baie beter as wanneer dit vir Hom welgevallig is om een of ander mens, wat Hy dikwels doen, met allerlei vreeslike siektes te kwel, waaroor `n egte Judeër ook nooit mag brom nie, maar wat hy met alle moontlike geduld en in volledige oorgawe aan God se wil moet verdra. Kortom, die Heer is en bly nou eenmaal die Heer, en alle mense is niks, vergeleke met Hom nie!”  

[9] Al sy metgeselle gee hom gelyk en gedra hulle weer baie kalm en vol eerbied in hulle hoek. 

Oor die eet van allerlei vleis en vrugte 

127 Daarop vra die Indo-Judeërs My of dit, netsoos in hulle land geld, in geval van nood nie ook aan `n Judeër toegestaan was om die vleis te eet van ander, nie eg onreine diere nie, waarvan daar nie in die boek van Moses staan dat hulle vir mense eetbaar is, as hulle goed voorberei was nie. 

[2] Ek lê dit vir hulle uit en sê dat mens desnoods die vleis van bykans alle diere kan eet, maar sonder bloed en elke dier op sy eie manier voorberei, netsoos Ek dit ook reeds by ander geleenthede uitvoerig beskryf het. 

[3] Kisjona en die Indo-Judeërs was baie bly omdat Ek die ou instelling van Moses met betrekking tot die eet van vleis in `n sekere sin opgehef het. 

[4] Die sewe fariseërs vind dit egter tog bietjie merkwaardig en die skrifgeleerde sê: “Majesteit en Heer, U het as Enige sekerlik die onbetwisbare reg om die mense wette te gee, en hulle volgens U welbehae ook weer op te hef! Maar tog staan daar ook geskryf, dat diegene wat aan één wet struikel, hom aan die hele wet vergryp; want die een wet is die grondslag van die ander wet en derhalwe ook van alle wette. - Hoe moet mens dit opneem?”  

[5] Ek sê: “As julle geen gewetensaak daarvan gemaak het om byna alle instellings van Moses op te hef en julle wêreldsugtige en selfsugtige wette in die plek daarvoor te stel nie - terwyl julle tog nooit Majesteit en Heer was nie, wat alle mag in die hemel en op aarde besit - hoe kan julle My dan nou vra of daar nie teen die wet gestruikel word, as Ek julle aanraai en toestaan om in `n geval van nood onder bepaalde voorwaardes vir die bereiding, die vleis te eet van ander diere, waarvan Moses die Judeërs nie toegestaan het om te eet nie?!  

[6] Wat by `n korrekte en doelmatige bereiding deur die mond in die mens inkom, om sy honger te stil, verontreinig hom nooit; maar wat daar, vanuit die hart, uit die mond kom, verklee in woorde of gedagtes - netsoos leuens, boosaardige kwaadsprekery, meineed, smerige en obsene taal, vloek, lastering, die skend van eer, verleiding tot hoerery en egbreuk, en tot allerlei sondes en kwaad verleidende woorde - dit verontreinig werklik die hele mens. Maar wat by `n goeie en doelmatige bereiding as voedsel vir die liggaam die mens binnekom en langs die natuurlike weg ook weer uit die liggaam verwyder word, verontreinig die mens, netsoos reeds gesê, nie. 

[7] Maar Ek het tog nie gesê dat julle dit so moet doen nie, maar slegs dat julle dit in geval van nood so en so kan doen, en daarmee het Ek geen instelling van Moses opgehef nie. 

[8] Dawid, die man na God se hart, het tog ook die toonbrode geneem, wat niemand behalwe die hoëpriester mag geëet het nie, en hom daarmee versadig toe hy honger gehad het? Het hy Moses daarmee opgehef?  

[9] As julle My leerlinge wil wees, laat julle harte dan in die vervolg nie meer deur sulke onsinnige gedagtes bekruip en uiteindelik selfs heeltemal gevange geneem word nie!” 

[10] Toe die sewe dit van My gehoor het, sien hulle hulle blindheid in, bedank My vir hierdie toeligting en vra My nie meer dergelike dinge voortaan nie. 

[11] Ons Samaritane, wat dit ook almal met die grootste aandag beluister het en streng volgelinge van die Mosaïse leer was, was dit nie onder mekaar eens daarmee dat Ek die vier Indo-Judeërs toegestaan het om ook die vleis van ander diere, so en so voorberei, te eet nie; maar toe hulle hoor wat Ek antwoord op die blinde vraag van die sewe verklede tempeldienare, gee hulle My gelyk en prys My wysheid onder mekaar. 

[12] Die vernaamste spreker sê: “Nou het ons uit Sy mond gehoor wat mens in geval van nood kan doen, sonder om `n sonde te begaan; wat Hy aan hierdie of daardie sê, geld ook vir ons netsoos die wette van Moses, wat eintlik ook nie enkel en alleen vir die Israeliete nie, maar vir alle mense op aarde gegee is, en waar elke mens hom ook na moet rig as hy werklik daarmee bekend geraak het. Maar nou het ons uit Sy mond gehoor wat iemand in geval van nood kan en mag doen met betrekking tot die voed van sy liggaam, en ons sal weet om ons ook in noodgevalle daarvolgens te rig. 

[13] Natuurlik sal dit ons rabbi’s nie erg aanstaan nie en hulle sal hulle hoof skud, omdat hulle leer dat `n egte ortodokse Judeër eerder van honger moet omkom as om hom te versadig met `n spys wat volgens Moses nie deur God geseën is nie. Maar deur hierdie woorde van die Heer sal die ou onsin moet wyk vir die mees suiwer insig, wat soos `n oggendson uit hierdie woorde oplig, en daarom sal elke verstandige Samaritaan die liefde en wysheid van die Heer sy lewe lank prys.  

[14] As iemand die Heer nou nog maar eers vra of mens in tye van nood ook die verskillende vrugte en kruie en wortels, wat die aarde gereeld in baie ryk mate voortbring, mits op `n bepaalde manier berei, mag eet om sy honger daarmee te stil?” 

[15] Toe die Samaritaan die wens uitgespreek het, kom Kisjona op die idee om My met betrekking tot die verskillende kruie en vrugte van die bome en die aarde te vra, welke vrugte daarvan, afgesien van die tot nou toe gebruiklike, in geval van nood gebruik kan word om mense te voed, en hoe dit dan berei moes word. 

[16] Ek noem die kruie, die wortels en ook die vrugte van die bome, menige struik en ook nog verskeie peulvrugte, en toon bowendien in duidelike bewoordings hoe dit almal geplant, versamel en bewaar moet word, en ten slotte hoe dit almal berei en deur die mense geëet kan word - waarvoor almal My nie genoeg kan bedank nie. 

Die maaltyd by Kisjona 

128 Aangesien hierdie uitleg en voorligting byna `n uur geduur het, was die middagmaal intussen berei en op tafel gesit, en Ons neem dit opgewek tot Ons.  

[2] Tegelykertyd word daar egter dieselfde welbereide spyse op die tafel van die Samaritane gesit, en bowendien brood en wyn in die regte hoeveelheid. 

[3] Toe die Samaritane dit sien, vra hulle aan die tafelbediende wie dit bestel het, sonder om hulle eers te vra of hulle `n middagmaal wil hê, waaruit dit dan moes bestaan en vir welke prys; want hulle het nouliks genoeg geld by hulle gehad om so `n voortreflike maal te kan betaal. 

[4] Die bediende sê: “Dit het ons in opdrag van ons herbergier gedoen, en julle kan die maal sonder sorge eet; want ook julle word hier as vrye gaste gasvry behandel.” 

[5] Daarop bedank die Samaritane My en Kisjona hardop. 

[6] En hy gee hulle vriendelik ten antwoord (Kisjona): “Eet en drink julle maar, my beste vriende, en wees bly en heeltemal onbesorg!” 

[7] Daarop bedank hulle My en Kisjona nogeens almal vir so `n groot vriendelikheid, begin toe te eet en te drink en raak weldra in `n opgewekte en blye stemming. 

[8] Tydens die maaltyd word daar weinig gepraat; maar toe die maaltyd ten einde loop en die Samaritane hulle maar bly verbaas oor die drie jongmanne aan Ons tafel, omdat hulle sien dat hulle aansienlik baie meer van die spyse eet as Ons, sê hulle woordvoerder: “Julle is almal netso verbaas soos ek oor die groot eetlus van die drie jongmanne aan die tafel van die Heer; maar ek het tog iets opgemerk, wat vir geeneen van julle miskien so opgeval het as vir my nie. Kyk, wat my so opval was, dat elke spys welke die drie na hulle mond bring, reeds voor hulle mond sodanig oplos en vervlugtig, dat daar selfs nie die kleinste krummeltjie in die mond van die drie jongmanne beland nie. 

[9] Ek het dit helder en duidelik gesien en ek vermoed dat die drie jongmanne as baie buitengewone geestelike wesens deur die mag wat in hulle woon, die materiële voedsel vir die liggaam eers in sy geestelike element omsit en dit dan eers in hulle opneem en op die een of ander by hulle passende wyse met hulle wese verenig. Want kyk maar net: Voor die ander gaste lê daar op hulle bakke dit wat nie opgeëet is nie, afgeknaagde lams- en kalfsbene; maar by die drie sien julle niks daarvan nie, hoewel hulle verskeie kere groot stukke met bene daarin, sowel van die lammers, as van die goed gebraaide kalwers, na hulle monde toe gebring het. 

[10] Wat ek hier by die drie waargeneem het, is vir my `n bewys dat dit geen liggaamlike nie, maar suiwer geestelike wesens moet wees en dat hulle hulle liggame alleen vir ons oë solank in stand hou as wat die Heer dit terwille van die mense toelaat en dit so wil hê - Het ek gelyk of nie?” 

[11] `n Ander sê: “Ja, ja, dit het jy werklik heel korrek opgemerk, en jou beoordeling van hierdie saak klop heeltemal. En aangesien dit vas en seker so is, is dit ook duidelik dat die een jong man, wat ons tevore die sterrehemel en ons aarde en hulle uiterlike en inwendige vorm en hoedanigheid laat sien het, terwyl hy hulle saam met die sterre uit die lug geskep het, vervul is van die geeskrag van die Heer en het geen materiële voedsel nodig om sy onsterflike liggaam in stand te hou nie; maar as hy voor ons oë skynbaar iets daarvan tot hom neem, dan sit hy dit dadelik om in sy geestelike element, waardeur hy homself moontlikerwys in `n materiële liggaam aan ons kan vertoon. 

[12] Want ek is self al lankal van mening dat alle materie in sigself ook heeltemal geestelik is en deur die wysheid en almag van God in allerlei vorms sigbaar en vir ons uiterlike sintuie voelbaar word, en die rein en vanuit God magtige geeste sal die materie ooreenkomstig die volle innerlike waarheid waarskynlik maar net sien netsoos hulle is, en nie netsoos hulle hulleself aan ons afgestompte sintuie voordoen nie. 

[13] Ja, ja, ons lewe nou te midde van louter wonders, en tog wil die siele-blindheid die mense nie verlaat nie; naas die grootste, mees lewende ligte uit die hemele, strompel die duistere bygeloof en ook die volkome ongeloof voort, en die magte van die hemele is nie in staat om dit te vernietig nie! Maar as dit nou nie by die mense wil lig word nie, noudat hulle die hoogste waarhede en die wonders daarvan by die oerbron kon sien en ondersoek nie, hoe duister sal dit dan nie weer onder die mense word wanneer hulle oor hierdie dinge, wat nou voor ons oë gebeur, slegs van mond tot mond berig sal kry nie? Sal hulle wel `n vaste geloof aan die suiwer oorlewerings heg, terwyl hulle nou nie glo wat daar voor hulle oë is en gebeur nie? Dit kan ek nouliks glo. 

[14] Ja, daar sal in elke tyd wel mense wees wat deur God verlig is, wat as ligte vir die ander mense sal rondgaan - maar sal die vele blindes en wêreldse geleerdes agslaan op hulle? Hulle sal hulle as dwase uitskel en as dit kan, so vinnig moontlik vervolg. 

[15] O, die verspreiders van hierdie leer, wat nou werklik liggaamlik vanuit die hemele op ons toekom, sal dit nie maklik hê nie, ook nie as hulle met die mag van hierdie drie jongmanne begunstig sou wees nie! Want die mense sal hulle beskou as oorspanne bedrieërs en bowendien as magiërs uit die skool van die Essene en derhalwe ook as leuenaars, bedrieërs en volksopruiers en hulle vervolg en martel.   

[16] Dit is so my mening; want hoe helderder die son op `n dag skyn, des te pynlik duisterder word die daaropvolgende nag dikwels, waarin duistere onweerswolke die sterre van die hemel amper bedek. Maar die Heer sy alle lof, omdat ons waardig was om hierdie baie helder dag mee te maak en daarop voor die oë van die Heer te wandel!” 

[17] Almal sê: “Ja, die Heer alleen sy alle lof en eer daarvoor, en Sy liefde en barmhartigheid bly voortaan by alle mense wat goed van hart en van goeie wil is!” 

God vrees en God liefhê 

129 Toe staan Ek op van My stoel af en begewe My na die tafel van die Samaritane, wat ook haastig van hulle stoele opstaan en met diepe eerbied aan My sê (die Samaritane): “O Heer, Heer! Ons is sondaars en nie waardig dat Uself na ons tafel toe kom nie, maar spreek slegs één woord oor ons uit, sodat ons kan sterk word in U lig!” 

[2] Ek sê: “Laat die al te groot eerbied vir My agterweë, en groei in plaas daarvan in die regte en ware liefde vir My! Want om JaHWeH God bo alles lief te hê, is baie meer en geld as baie groter as om God bo alles te vrees. `n Oordrewe vrees vir God verwyder die mens steeds meer van God en is uiteindelik die slegte saad, waaruit die heidendom mettertyd opgroei met die hele afgodedom, bygeloof en ten slotte die volledige ongeloof. 

[3] Met die volle liefde nader die mens God egter steeds meer, hy word vertroulik met Hom en verlang na Hom, en word sodoende steeds meer vervul van die gees van God; want die voortdurend toenemende en vertrouliker wordende liefde vir God is die ware en lewende Gees van God in die mens en die gees van die ewige lewe in die siel. Daarom is `n sondaar wat hom uit liefde tot God bekeer, God dan ook meer naby en liewer vir Hom as nege en negentig baie godvresende mense, wat nog nooit teen `n wet gesondig het nie en as regverdiges sodoende nooit boete hoef te doen nie. 

[4] Kyk net na `n kind, wat `n groot vrees vir sy ouers koester, omdat hulle die vanweë sy kinderlike stoutheid, miskien `n paar keer te streng gestraf het! So `n kind sal sy ouers dan wel gehoorsaam, maar nie so seer uit liefde as veeleer uit vrees vir die straf wat hom te wagte staan as hy nog `n keer teen die wil van die ouers sou sondig. Die nabyheid van sy ouers gaan so `n kind mettertyd ook teenstaan, en hy probeer hom uit die toestand, wat vir hom onaangenaam is, te bevry deur die ouerhuis te verlaat en in verre vreemde streke sy geluk, sy rus en sy behaaglikheid te soek - en daarna keer hy eers met angs en bewing berouvol na die ouers terug, as hy in den vreemde die teendeel aangetref het van wat hy gedink het om te vind.  

[5] Dieselfde ouers het egter nog `n kind, wat minder bang is vir hulle, maar hulle in plaas daarvan steeds meer liefhet, hom nie soveel aantrek van enkele teregwysings nie en sy foute dus nie uit `n steeds toenemende angs vir die strengheid van sy ouers nie, maar uit sy eie steeds groeiende liefde vir hulle aflê en hulle wil doen. 

[6] Welke van die twee kinders sal die grootste liefling van die ouers wees, dink julle?” 

[7] Die woordvoerder sê: “Natuurlik die kind wat minder vrees vir sy ouers koester, maar in plaas daarvan meer liefde en `n kinderlike vertroue in hulle het!” 

[8] Ek sê: “Jy het goed geoordeel en My die regte antwoord gegee; so moet ook julle soos die kind wees wat sy ouers meer liefhet as vrees, en het God dus lief as die ewige Vader van alle mense, meer as dat julle Hom vrees as `n onverbiddelike regter, dan sal julle ook nie meer so `n groot vrees of skroom hê vir My aanwesigheid by julle as wat dit tot nou toe die geval was nie! 

[9] Neem maar van My aan, dat God ook die baie vreesagtige kinders liefhet; maar wat die kinderlike, onbevange vertroue teenoor Hom betref, moet daar dikwels baie krom weë bewandel word; sonder daardie vertroue kan `n siel nooit volledig aan God gelyk en selfstandig vry in God salig word nie, en langs die genoemde krom weë kan `n siel dit ook maar met moeite bereik. Alleen groot nood kan sulke kinders op die regte weg terug na die huis van die liefde van sy ouers bring. 

[10] Omdat kinders deur die van bo komende tugtigings in plaas van beter, maar net slegter gemaak word, kom die tugtigings ook maar selde voor en alleen dan, wanneer alle liefdevolle pogings stukkend geloop is op die blinde eiesinnigheid van die mense; daarom het God altyd so `n buitengewone groot geduld met die eiedunk van die mense, om hulle nie deur voortdurend te straf, nog meer van Hom te vervreem as wat hulleself alreeds doen nie. 

[11] Maar as God die mense eenmaal met die tugroede in Sy hand moet besoek, dan bied Hy hulle in Sy ander hand, al is dit ook `n bietjie verhul, Sy hart aan, sodat hulle insien dat God die Vader, selfs al het Hy die tugroede in Sy hand, hulle tog met alle liefde tegemoet kom, netsoos dit nou ook vir julle oë die geval is. 

[12] Maar Ek voeg nog iets daaraan toe en onthou julle dit almal goed! Wie by `n bepaalde werk te bang is dat hy stellig `n fout sal begaan, waardeur die werk nadelig berokken word ten aansien van die doel wat bereik moet word, sal ook nie selde growwe foute maak nie. Maar wie met plesier en liefde werk, sonder `n al te angstige vrees om moontlik foute te maak, vir diegene sal die werk goed afgaan, en mens sal waarskynlik geen foute van betekenis daarin ontdek nie; want die korrekte liefde met die korrekte vertroue is nie blind, netsoos die heidense wêreldse geleerdes dink nie, maar dit sien baie skerper as die skerpste wêreldse verstand met sy al te angstige gewete. 

[13] Al het die liefde hier en daar ook `n fout gemaak, dan maak sy dit deur haarself vinnig en maklik weer goed; maar as die verstand met sy angs `n fout begaan het, dan verloor dit alle vertroue in homself en vind dikwels baie lank geen middel waarmee die fout weer heeltemal goedgemaak sou kan word nie.  

[14] Daarmee wil Ek julle egter nie vertel dat `n mens sy verstand en sy gewete daarom heeltemal eenkant moet sit nie - ver daarvan; maar hom heeltemal deur die verstand en `n oordrewe angstige vrees vir die maak van foute te laat beheers en reëlreg te twyfel aan die baie beter werking van die liefde en die vertroue daarvan, dit is tog seker in hoë mate blind en onnosel. 

[15] As julle dit nou goed begryp het, sal julle My aanwesigheid ook maklik kan verdra en dan sal julle nie meer in julleself die wens hê om uit louter vrees en skroom vir My so vinnig moontlik weer hiervandaan te gaan nie!” 

[16] Na hierdie vriendelike les van My verander die Samaritane heeltemal, hulle bedank My vir die onderrig en word baie vertroulik. 

[17] En die vernaamste spreker sê: “O Majesteit en Heer van alle dinge en al die lewe! Slegs `n groot liefde vir U het ons hier gebring, omdat ons gehoor het dat hier of in Nasaret betroubare inligting te verkry was oor waar U verblyf, en so het ons in goeie vertroue hierheen gereis. Wel nou, in plaas van die inligting wat ons verwag het, naamlik waar U sou verblyf, het ons tot ons groot verrassing Uself dadelik ontmoet, en die verrassing het ons vervul van `n baie groot vrees vir U eindelose heerlikheid. Maar nou het U ons sekerlik nie onredelike en ook nie onteregte vrees op één slag in `n vertroulike liefde verander, en daarom sal ook ons hier bly solank U hier bly, en U volg - as U dit wil - waar U ook maar heengaan; want ook ons sou baie graag U leerlinge en uitdraers van U lewende Woord wil word.”  

[18] Ek sê: “Daarom het Ek ook gewil dat julle My moes gaan soek; want Ek ken julle baie goed en ook julle gees. Maar eet en drink nou verder; daarna sal Ons verder met mekaar praat!” 

[19] Daarmee was almal tevrede en eet en drink nou sonder skroom verder, en Ek gaan weer na My plek. 

GabriEl se getuienis oor Maria 

130 Toe Ek weer op My plek gaan sit tussen My leerlinge, prys hulle die Samaritane en hulle ywer. 

[2] Ook Maria, wat netsoos Josef `n streng Judeër was en baie op gehad het met die tempel - hoewel in My tyd, nie meer soveel as voorheen nie - verwonder haar oor die troue gesindheid van hierdie Judeërs en oor die krag van die geloof van die Samaritane, en sê ten slotte: “As hulle die tempel sou bewaak en lei - wat helaas nie so is nie - sou die ou Ark weer vervul wees van die Gees van JaHWeH, tot heil van Jerusalem en van alle Judeërs, en die engele sal die maagde in die tempel voed met hemelse kos, netsoos dit nog so `n dertig jaar gelede gebeur het by die vrome Simeon en die gryse Anna, wat die maagde van die tempel moes versorg. Maar sedert die vrome Sagaria deur die afguns van die fariseërs verwurg was, toe hy die offers aan God kom wy het met gebed en reukwerk, het die ou Ark in verval geraak en die Gees van JaHWeH het verdwyn. Weliswaar het die mense `n nuwe Ark vervaardig, maar die gees van JaHWeH het nooit weer daarin teruggekeer nie; maar wel woon die gees van leuens, bedrog, afguns, jaloesie en laster, hoogmoed en boosaardige heerssug daar. 

[3] Maar by die Samaritane, oor wie deur die tempel vele duisende van die afskuwelikste banvloeke uitgespreek is, woon die Gees van JaHWeH, netsoos nou duidelik geblyk het, en Die sal hulle nie verlaat solank hulle bly netsoos hulle nou is nie. Ek kon self vroeër geen vrede met hulle vind nie, omdat hulle hulleself van die tempel losgemaak het; maar van nou af aan wil ek hulle as my vriende reken, en hulle Gerasim staan hoog bo die tempel van Salomo.” 

[4] Almal prys die woorde van Maria, en daar kom `n Samaritaan na Ons toe wat sê: “Luister, vriende van die Heer, wie is hierdie lieflike vrou tog, wat nou in `n hoë geestesgesteldheid geprofeteer het?”  

[5] En GabriEl, wat langs Maria sit, sê: “Dit is die vrou van wie daar geskryf staan: “Kyk, `n maagd sal vir ons `n Seun baar! Sy Naam sal Immanuël wees, en in Hom sal God waaragtig met ons wees!” 

[6] Kyk nou na die Heer in ons midde - Hy is Immanuël, dus die een en enige ware God met ons! En nou weet jy ook wie hierdie vrou is; gaan vertel dit ook aan jou vriende!” 

[7] Toe buig die Samaritaan, gaan na sy metgeselle en bring dit aan hulle oor. En hulle staan almal op, kom na Ons toe en begroet Maria met plegtige, lieflike woorde. 

[8] Maar Maria sê aan hulle: “Ek was en is slegs `n uitverkore maagd van die Heer; en dat ek geword het wat ek is, was Sy wil. Prys dus nie vir my nie, maar gee God altyd alleen die eer! Wat die Seun van die Allerhoogste, wat één met Hom is, sal sê, doen dit!” 

[9] Daarop groet hulle Maria nog `n keer en bedank My en Kisjona vir die goeie middagmaal. Eers na hulle dankbetuiging vra hulle My wat hulle nou moes doen. 

[10] Ek sê: “Rus nou nog `n rukkie, netsoos Ons; daarna sal julle wel te hore kry wat julle tot die aand te doen staan!” 

[11] Daarop begeef hulle hulle weer na hulle tafel en praat met mekaar oor verskillende teksgedeeltes uit die profete, waarin melding gemaak word van die vrou wat `n Seun sal baar, vir wie se Naam en mag Elke knie hom sal moet buig. 

[12] Nadat Ons `n rukkie aan tafel gerus het, staan Ek op en sê: “Dit is nie goed as `n mens `n dag werkeloos deurbring nie; daarom sal ook Ons nou Ons rus tot die aand verander in egte werksaamheid! 

[13] Kyk, die visbewaarplek van ons vriend Kisjona het nou `n hele ent leër geword en daarom sal Ons gaan visvang en al sy bewaarplekke met die visse vul! Ons sal almal meehelp by dié werk!” 

Die ryk visvangs 

131 Kisjona vind dit `n uitstekende voorstel, omdat hy inderdaad al `n tekort gehad het, veral aan edelvisse. 

[2] Maar enkele van sy aanwesige bediendes en knegte sê: “Vandag sal dit oordag nie so goed geluk met visse nie; want ten eerste het die meeste vissersbarke en bote wat nog in bruikbare toestand is, reeds drie dae gelede vanweë die visse êrens oor die meer uitgevaar, het byna al die nette wat vir die visse nodig is, saamgeneem en het tot op die oomblik nog nie teruggekeer nie, wat wel te verstane is, aangesien dit `n slegte tyd is om vis te vang, en ten tweede is die meer nou te wild en dan gaan die visse na die dieptes toe en vermy die vlak plekke langs die oewer. Waar moet ons nou bruikbare skepe vandaan kry, waarmee ons onsself op die wild golwende water kan waag?” 

[3] Ek sê: “Doen wat Ek vir julle sê, dan sal Ons geen vergeefse werk begaan nie!” 

[4] Toe staan elkeen op, ook die Samaritane, en Ons gaan na buite na die nabygeleë oewer van die meer. 

[5] Toe Ons by die oewer kom, waar groot golwe teenaan slaan, sê Kisjona, en ook Philopold, aan My: “Majesteit en Heer! My knegte het in natuurlike opsig tog `n heel korrekte opmerking gemaak - sonder goeie skepe en deugdelike, sterk nette sal daar op `n natuurlike manier nie baie aangevang word nie. Vir U, o Heer, is niks natuurlik onmoontlik nie, maar ons mense kan alleen iets met baie moeite tot stand bring, as die geleentheid en die omstandighede daarvoor gunstig en aanwesig is.”  

[6] Ek sê: “Juis onder hierdie omstandighede, wat vir die visse die meeste ongunstig is, het Ek julle saam na buite geneem, om julle die mag van die lewende geloof te toon. Neem die ou nette, wat daar aan die hake langs die oewer hang, en klim in die twee ou bote wat hier aan die oewer lê, werp die nette in die water en wees gelowig, dan sal julle in kort tyd `n groot hoeveelheid van die beste visse kry!” 

[7] Die helfte van ou bote was egter volgeloop met water, en die knegte en ook My leerlinge begin met die uitskep van die water en stop enkele lekplekke met lappe toe, om die bote ietwat bruikbaar te maak; die Samaritane begin inderhaas die beskadigde nette so goed moontlik te herstel, en op die manier ontstaan daar `n redelik bruikbare vistuig. Een gedeelte van die knegte gaan haal `n benodigde aantal vaatjies, om die gevange visse te kan inlê, om hulle so na die groot visvywers te kan bring. 

[8] Toe alles sover in orde was, stap enkele van My leerlinge met die knegte in die origens taamlike ruim bote, stoot hulle `n entjie van die oewer af en laat die net wat tussen die twee bote uitgesprei is, in die water sak, en na enkele oomblikke was dit reeds dermate gevul met die edelste visse, dat die knegte daarvan skrik; want hulle kan die net vanweë die swaar gewig nie na die oewer bring nie en begin om hulp te roep. Toe stap die Samaritane die water in, wat op die plek waar die bote lê nouliks `n halwe manslengte diep was, en help die leerlinge en die knegte om die visse na die oewer te bring. Ongeveer honderd mense was ruim `n uur besig, voordat alle visse in die daarvoor bestemde visvywers gebring was. 

[9] Toe die visse op hulle plek gebring was, sê Ek aan Kisjona, wat hom netsoos Philopold buitengewoon verwonder oor hierdie meer as ryk vangs: “As jy die ou net nog `n keer gevul wil hê met allerlei soorte visse, wat in die water van die meer lewe, laat die net dan netsoos die eerste keer in die water sak, want nou is dit die beste tyd om vis te vang! Want as die son na die kim begin te neig, kom die visse gedurende hierdie tyd in die water van die meer, nader aan die oewers.” 

[10] Kisjona sê: “O Majesteit en Heer, met die een trek is ek al meer as tevrede; maar as U dit wil en die werk met U barmhartigheid nie te swaar is vir die mense nie, kan die net wel nog `n keer uitgegooi word!”  

[11] Die knegte, die leerlinge en ook die Samaritane sê aan Kisjona: “O beste vriend, nie net één keer nie, maar nog verskillende kere sal ons die net in die water gooi, as jy en die Heer dit goedvind; want met so `n wins is die werk wel die bietjie moeite werd!”   

[12] Ek sê: “Wel nou, doen dan nou nog `n keer wat julle al gedoen het! Maar as julle die trek hierdie keer gemaak het, moet julle die soorte so sorteer, dat julle die roofvisse, wat julle hierdie keer ook in die net sal kry, van die edelvisse skei en hulle daarna in `n heilige bak lê; - want die roofvisse is skadelik vir die edelvisse, netsoos ook die wolwe skadelik is vir die skape!” 

[13] Kisjona sê: “Heer, ek dank U vir hierdie raad! Tot nou toe het my knegte en vissers die visse uitgesorteer, en het gesê: “Wat in die meer bymekaar leef, kan ook in die bewaarplek bymekaar lewe!” Maar Ek het myself al verskeie kere daarvan oortuig dat die roofvisse en die sagter edelvisse mekaar sleg verdra, maar my mense wil dit nie toegee nie; maar omdat hulle dit nou uit U mond gehoor het, sal hulle ook in die vervolg die verstandigste weg kies, tot hulle en my voordeel!”  

[14] Elkeen sê: “Ja, wat die Heer sê, wil ons ook doen; want slegs Hy ken en weet alles tot op die bodem!” 

[15] Hierna klim die leerlinge en die knegte nogmaals in die twee bote en werp netsoos tevore die net in die water. Binne enkele oomblikke was dit weer so oorvol, maar nou met verskillende soorte vis, dat Ons Samaritane die water opnuut ingaan en die vissers moes help om die oorvol net na die oewer te bring. 

[16] Toe die net weer na die oewer gebring was, begin die uithaal en sorteer van die visse, waarvan die grootste deel nou uit roofvisse bestaan, en daar word `n groot bak mee gevul; maar ook word die verskillende soorte edelvisse gesorteer en elke soort in `n heilige bak gegooi. 

[17] Daarna word die net weer uit die water gehaal en aan die haak gehang om te droog, en die twee bote word aan die oewer vasgemaak. Terwyl Ons so met die visse besig was, het die son die horison bereik, en Kisjona vind dat Ons nou weer huiswaarts kan keer, omdat dit in hierdie herfstyd, as gevolg van die stewig waaiende winde, na sonsondergang gereeld aansienlik koud geword het by die water. 

[18] Ek sê: “Vriend, maak vir jou geen sorg daaroor nie; want netsoos alles lê ook die warmte en die koelte in My hand! Hier sal Ons die terugkeer van jou skepe afwag en sien watter wins hulle jou sal bring.” 

[19] Kisjona sê: “Majesteit en Heer, daarvan verwag ek nie baie nie; want die dag voor die Sabbat het hulle in die rigting van Jesaïra vertrek. Daar sal hulle weinig gewerk het. Gister was die Sabbat, dus `n volledige rusdag; vandag is dit die dag na die Sabbat, ook `n dag waarop nie baie gewerk word nie. Daar sou dus `n wonder moes gebeur het,  as my veertien skepe enige wins sou saambring; bowendien sien ek nog van geen enkele kant my bekende skip op hierdie oewer afstuur nie.” 

[20] Ek sê: “Vriend, jy dink weliswaar baie logies; maar jou dink is van tyd tot tyd nog sterker as jou geloof! Kyk daar, waar die drie engele hulle tydens Ons visvangs in geselskap van die moeder van My liggaam bevind. Kyk, hulle het onsigbaar geword toe die son heeltemal ondergegaan het en hulle het gehelp om jou skepe met allerlei goeie visse vul. En voordat jy sewe keer omgekyk het, sal jou veertien skepe sigbaar word! Elke skip sal `n honderd visse meebring.”  

[21] Toe Ek dit aan Kisjona sê, kom die skepe ook in die vallende skemering in sig, en dit duur nouliks `n halfuur, of die skepe was al by die oewer. 

[22] Die hoofskipper kom onmiddellik uit sy skip, begroet Ons en was buitengewoon bly toe hy My ook in die geselskap sien; want hy het My van vroeër geken, en sê: “Ja, nou is alles vir my duidelik! Toe ons eergister die inhamme verby Jesaïra deursoek het, omdat die meeste vis altyd daar hou, het ons nie één enkele vis gevind nie, want `n harde suidewind het hulle na die diepsee gedryf. Kortom, ons het tot laat in die nag met behulp van fakkels gewerk, maar dit was alles totaal vergeefse moeite. Gister was die Sabbat, toe mag ons nie gewerk het nie; vandag was ons al baie vroeg in die oggend aan die werk en het ongeveer nege uur lank aan één stuk deur visgevang, maar ook sonder enige resultaat. Toe ek sien dat al ons arbeid en inspanning vergeefs was, het ek die sein gegee om weer huiswaarts te vaar. 

[23] Maar toe ons onsself op die sein wat deur my gegee was, gereed maak om huiswaarts te vaar, verskyn daar drie pragtige jongmanne aan die oewer, wat wou gehad het dat ek hulle in my skip inlaat. Ek het hulle ook sonder die minste beswaar opgeneem. Toe ek hulle vra waar hulle wil heenvaar, sê hulle: “Ons het nie gekom om met jou oor die meer êrens heen te vaar nie, maar om julle te help met visvang; want julle het byna twee dae lank gevis en geen vangs gemaak nie. Laat julle nette daarom nog `n keer in die water sak, dan sal julle `n goeie vangs maak!” Dit het ons gedoen, die werk het vlot verloop, en binne enkele oomblikke was ons nette gevul met alle soorte van die mooiste visse!  

[24] Maar hoe moes ons soveel visse nou binne `n kort tyd in die dravaatjies gekry het? Die drie jongmanne het ons gehelp, en voor ons dit geweet het, was alle visse in die dravaatjies gebring. Daarna verdwyn die drie skielik, en daar steek `n harde wind op wat ons skepe in hierdie rigting hierheen blaas. 

[25] Toe ek hierdie oewer sien, wat ek goed geken het, en ook al kon onderskei dat daar behoorlik baie mense gestaan het, sê ek aan my skippers: “Die groot Heiland uit Nasaret moet in Kis wees, want die drie jongmanne, wat die visse op so `n wonderbaarlike wyse aan ons besorg het, was onmiskenbaar drie magtige geeste, wat steeds tot Sy diens berei is. Die groot Heiland en Heer het ons meester lief en het tot sy voordeel deur Sy diensbare geeste `n teken gemaak op sy skepe!” 

[26] Toe ek nou aan wal gegaan het, sien ek baie gou dat my vermoede bewaarheid was. En nou dank ek U, o groot Seun van God en Heer van alle meesters, vir die onskatbare weldaad wat aan ons bewys is. Aan U sy ons eer en alle eer aan God in die hoogte van die hoogtes! 

[27] Maar nou is die saak, noudat dit nog taamlik lig is, om vir die visse te sorg!” 

[28] Ek sê: “Doen dit, sit hulle in die visvywers, elkeen apart; sit die roofvisse nie by die edelvisse nie, maar sit hulle in die bak wat daarvoor ingerig is! Daarna kan julle jul ter ruste begewe!” 

[29] Toe die dienare die dravaatjies met die visse uit die skepe gelig het, bekyk Kisjona hulle, en hy staan buitengewoon verbaas oor die aantal en die edele soort visse, waarvan daar nie één minder as vyf pond geweeg het nie. 

[30] Daarop sê Ek: “Laat Ons nou weer huiswaarts keer, aangesien Ons ook hierdie dag goed deurgebring het tot heil en stigting van die mense, en laat jy, vriend Kisjona, `n sober aandete vir Ons klaarmaak!” 

[31] Toe begeef Ons Onsself dadelik na die huis, en daar word baie oor die gebeurtenisse van die dag gespreek. 

Die Heer gee aanwysings vir die verkondiging van Sy leer  

132 Ek spreek nog oor baie dinge met die vier Indo-Judeërs, en gee hulle aanwysings hoe hulle dit, wat hulle by My gesien en gehoor het, aan hulle landgenote moes meedeel, sodat dit vrugte sou afwerp vir die bereik van die ewige lewe van die siel. Daarna lê Ek die twee manne die hande op en verleen hulle die krag om deur handoplegging in My Naam siekes te genees en besetenes van hulle bose geeste te bevry. Die vier bedank My van ganser harte vir hierdie barmhartigheid en loof My goedheid. 

[2] Ook die sewe tempeldienare vra My of Ek hulle die barmhartigheid wil verleen, sodat hulle die mense in die land van Gam met My hulp makliker tot die kennis van die een, enig ware God en tot geloof in My en My Woord kan bring.  

[3] Ek sê: “By julle hoef dit nie op die oomblik nie; maar hierdie vier vertrek môre reeds baie vroeg, en daarom verleen Ek hulle reeds vanaand die krag om siekes te genees. Bowendien is hulle al langer by My as julle en in alles goed onderrig, sodat hulle nou presies weet wat hulle moet doen, en hulle siele is rein en sonder sonde, en die verleende krag bly in hulle; julle siele is egter nog behep met vele swakhede, wat julle deur ware selfverloëning eers moet kwytraak, omdat die krag wat Ek julle sal verleen andersins nie in julle sal bly nie - want as My barmhartigheid in `n houer wil bly, dan moet dit duursaam, stewig, goed en rein wees. Julle sal dit nog wel binnekort bereik, as dit in julle en vir julle die regte tyd is!”  

[4] Daarmee neem die sewe genoeë en bedank My vir hierdie les en belofte. Daarop gaan hulle na hulle plekke en neem bietjie brood en wyn tot hulle. Nou kom egter ook die Samaritane na My toe en vra My of dit raadsaam was om die mense in hierdie uiters bygelowige tyd, behalwe die evangelie vir siel en gees, ook die evangelie wat hulle van die jong man gehoor en goed begryp het, naamlik oor die dinge en verskynsels in die groot wêreld van die natuur, aan hulle broers te verkondig en hulle `n korrekte lig te gee oor alle dwaashede waarin die mense steeds van tyd tot tyd meer verstrik geraak het - wat veral kom deur die selfsugtige en hebsugtige priesters, wat die blinde volk deur allerlei nuwe bedagte bedrieglike kunste en deur sinnelose gefantaseerde woorde en leringe van elke waarheid afbring.  

[5] Ek sê: “My beste vriende, as julle die mense in My Naam begin te onderrig en te vorm, sê dan eers: “Die ware vrede sy met julle! Want die ryk van God het naby julle gekom!” 

[6] Leer hulle dan waaruit die ryk van God bestaan, en wat `n mens moet doen om die ryk van God reeds op hierdie aarde en nog meer aan die anderkant deelagtig te word; dit weet julle almal baie goed, omdat ten eerste Ekself en daarna ook verskeie van My uitgestuurde leerlinge My leer reeds in duidelike woorde aan julle verkondig het.  

[7] As julle op dié manier die harte en siele van die mense gelouter en gereinig het, dan kan julle hulle ook die dinge in die natuurlike wêreld verklaar om hulle verstand terug te bring in die toestand van oerwaarheid en hulle gemoed van al die bygeloof te reinig. Dit is des te noodsaakliker, omdat `n mens die verkeerde insigte het oor die Godgeskape werk, en sal God ook nooit goed kan leer ken nie, en dus ook nie homself en netso min sy naaste nie. 

[8] Waar dit egter aan hierdie kennis ontbreek, sal dit ook ontbreek aan die verlangde ware liefde vir God en eweneens aan die liefde vir die naaste. Want as iemand sy naaste nie liefhet nie, wat hy tog sien as `n wese netsoos hyself, hoe sal hy God dan liefhê, wat hy nie met die oë van sy liggaam kan sien nie?  

[9] Die mens kan God maar net met die oë van sy gees sien, net langs die suiwer en waaragtige weg van insig in die geskape dinge en Sy liefdevolle en wyse orde daarin, en Hom dan ook bo alles liefhê; en wie God bo alles liefhet, ken vanuit die liefde ook homself en sy naaste en sal God se ewebeeld in sy naaste netso liefhê en ag as in homself. 

[10] Maar dit is `n korrekte en ware vooronderstelling van julle, dat mens sorgvuldig daarheen moet werk, sodat al die bygeloof by die mense uiteindelik verdwyn; want solank daar nog `n vonkie wangeloof die menslike gemoed belas, is die mens nie vry nie en kan hy deur daardie vonkie tot vele, growwe dwalings verval. Daarom kan slegs die volkome suiwer waarheid die mens volkome vry maak en dus ook hier en aan die anderkant volkome gelukkig en salig maak. 

[11] Die ryk van God, wat in My in hierdie wêreld gekom het, is die mees suiwer en volmaakte waarheid, netsoos Ek ook die Weg, die Waarheid en die Lewe Self is, waarvan Ek julle oral tog al meer as voldoende bewys gegee het en wat nou al vele duisende mense, Judeërs en heidene, uit alle windstreke weet en ook vas glo. 

[12] Onthou egter goed dat dit altyd makliker is om die mens oor een of ander saak iets op die gebied van sy kennis mee te deel, as om sy gemoed te beweeg tot `n vaste, onwankelbare geloof! Daarom moet julle ook baie meer strewe na die vestiging van `n lewende geloof as na louter kennis; want in kennis alleen is die lewe nie, maar wel in die suiwer en deur die werk van die lewende geloof van liefde. 

[13] Kennis, hoe suiwer ookal, is `n afspieëling van die dinge en hulle orde in hierdie wêreld wat, soos wat hulle nou is, verganklik is netsoos alle dinge in, op en bo haar; maar die dinge van die geloof is `n ware lig uit die hemele, hulle is ten diepste eie aan die gemoed, die siel en haar gees, en is onsterflik en onverganklik. 

[14] Ek sê vir julle almal: Hierdie hemel wat vir julle sigbaar is, bestaande uit maan, son en alle sterre, sal eers vergaan; maar My woorde en diegene wat hulle glo sal nie vergaan nie, maar ewig bestaan! 

[15] Daarmee wil Ek egter nie sê dat julle terwille van die lewende geloof by die mense dit wat mens suiwer wetenskap noem, buite beskouing moet laat nie; want die mens kan eers iets glo as hy iets daarvan gehoor of kennis daarvan gekry het. As die mens oor `n goeie, ware saak eenmaal `n suiwer, betroubare en ware mededeling en welbeproefde kennis verkry het, dan moet hy hom nie tevrede stel met die suiwer kennis nie, maar dit opneem in sy lewende geloof en volgens die grondbeginsels daarvan handel; as hy dit doen, sal die suiwer wetenskap hom ook ware, lewende en onverganklike vrugte oplewer. Daarom sal julle, wat nou met groot aandag na My woorde luister, ook eers volledig insien dat dit God se woorde is, as julle geheel en al daarvolgens sal lewe en handel.  

[16] Ek ken die Samaritane goed en hulle velerlei goeie eienskappe is nie vir My onbekend nie, maar daar bestaan onder hulle ook baie misvattings, waaraan hulle dikwels hardnekkiger vashou as die heidene aan die van hulle; daarom sal julle terwille van My Naam en My leer ook menige harde stryd te verduur kry. Want die wêreldse verstand van die mense begryp die innerlike dinge van die gees en van die lewende waarheid nie, en beskou diegene as dwase, wat hulle daaroor vertel, en hulle vervolg hulle ook waar hulle maar kan. Maar julle moet jul niks daarvan aantrek nie en die waarheid onderrig, netsoos dit deur My in julle hart en mond gelê word; dan sal julle ten slotte vele goeie vrugte vir My ryk vergaar, en julle loon sal later in My ryk nie klein wees nie! 

[17] Luister self nie na die bedreigings en duistere woorde van julle rabbi’s nie, wat hulle baie laat voorstaan op hulle verborge wysheid, wat weinig volkome waarheid bevat, maar hou vas aan wat julle van My gehoor het, dan sal julle menige rabbi na My toe draai! 

[18] As julle jul egter in enige opsig deur hulle laat intimideer, sal julle met die beste wil van die wêreld weinig goeds van belang verrig. Hiermee het Ek julle nou alles gesê wat julle in My Naam moet doen om My ryk ook onder julle seënryk te verbreed.  

[19] Julle sal weldra vele dinge van die wêreld hoor. Die herder sal gedood word en die skape sal uit angs verstrooid raak. Vererg jou dan nie aan My nie, word nie kleinmoedig en wankel nie in jou geloof nie; want ook al sal Ek hierdie wêreld liggaamlik verlaat, dan sal Ek tog in die gees by die Myne bly tot aan die einde van die wêreld en sal Ek Myself altyd getrou openbaar aan diegene wat My liefhet en wat hulle aan My gebooie hou. 

[20] Ek sal julle nie as wese in hierdie wêreld agterlaat nie, maar waar daar ook maar twee of drie in My Naam bymekaar sal kom, daar sal Ek in hulle midde wees; en wat julle as die Vader, wat in My is netsoos Ek in Hom, in My Naam sal vra, sal julle ook gegee word. 

[21] Laat julle gemoed daarom nie verdrietig en angstig word nie, as julle sal hoor dat Ek, die Heer Self, My deur die wêreld laat verdeemoedig het en via die smalste en doringrigste weg uit hierdie wêreld na My hemele oorgegaan het; want kyk, dit moet alles so gebeur, sodat die maat van die slegte wêreld kan vol word en die oordeel, wat oor haar voorspel is, oor haar kan kom.  

[22] Ek sê dit nou vooruit vir julle, sodat julle, wanneer julle daarvan sal hoor, nie ontsteld daardeur sal raak of julle selfs vererg vir My nie. Want as julle werklik My leerlinge en verspreiders van My ryk op aarde wil wees, moet julle ook in alles stewig word en nooit wankel nie.” 

Die Heer laat die Indo-Judeërs weer na hulle eie land gaan 

133 Toe Ek hierdie toespraak tot die Samaritane beëindig het, word ook die aandete, wat reeds voorberei was, in bakke op die tafel gesit. Die sewe tempeldienare gaan aan `n tafel sit wat vir hulle gedek was, en die Samaritane aan die tafel wat in die hoek van die saal vir hulle gedek was, en vervolgens neem Ons almal die maaltyd tot Ons, wat vir die merendeel uit uitstekend bereide visse bestaan het, en drink die wyn. 

[2] Toe die maaltyd na `n uur beëindig was en die wyn die tonge weer losser maak, kom daar `n paar Samaritane na My toe wat My eers hardop met welgekose woorde uit naam van almal dank bring vir die leer wat hulle gegee was. Daarna vra die een My, of hulle as My leerlinge, in geval van nood, ook in My Naam tekens sou kan doen. 

[3] Ek sê aan hulle: “Dit sal ten eerste afhang van die sterkte van julle geloof, en ten tweede het Ek julle tog al oorduidelik die volkome ware versekering gegee dat julle alles gegee sal word, waarvoor julle die Vader in My Naam sal vra. Welke versekering moet Ek julle nou nog meer gee?” 

[4] Toe die twee dit hoor, buig hulle diep voor My en gaan weer na hulle metgeselle. 

[5] Na die kort gesprek, waarna daar verder niks van betekenis voorgeval het nie, begewe Ons Ons ter ruste en slaap tot die oggend, hierdie keer op goeie rusbeddens.  

[6] Daarna bly Ek nog sewe dae met My leerlinge in Kis. Ook die sewe fariseërs bly, saam met hulle dienare, en behalwe hulle, ook die Samaritane, en hulle word deur My leerlinge volkome in My leer onderrig; slegs die vier Indo-Judeërs vertrek vroeg in die oggend weer na hulle land langs `n ander weg, wat baie korter was. 

[7] Om te sorg dat hulle nie kan verdwaal nie, wek Ek die van tevore al sterk ontwikkelde innerlike gesig van die meisie, en sê dat sy hulle drie as leier moes dien, waarmee hulle dit ook heeltemal eens was; na die oggendmaal vertrek hulle nog voor sonsopkoms, nadat hulle My eers van ganser harte bedank het vir die leer en vir die verleende barmhartigheid en omdat hulle van Kisjona en ook van die sewe tempeldienare, wat baie goud besit het, ryklik voorsien was. 

[8] Wat Ek daarna gedurende die sewe dae in Kis gedoen het, sal Ek baie kortliks aanhaal, om te sorg dat daar geen leemte ontstaan in die vertelling oor My doen en late op aarde nie. 

[9] Vir ses dae het Ek met Kisjona en Philopold, nou eers in Kane (`n grensplek) in Samaria en dan weer in Kis, deurgebring, by welke geleentheid Ek die mense wat na Ons toe gekom het, onderrig het en verskillende siekes genees het en met My twee begeleiers ook oor baie natuurlike dinge gespreek en hulle onderrig het. 

[10] Die sewende dag versterk Ek eers die sewe fariseërs en ook hulle dienare, waarvan elke fariseër daar sewe het, en stuur hulle na Opper-Egipte via Tirus, waar hulle hulleself in My Naam by Cyrenius moes aanmeld; hierdie gee hulle `n geleibrief en verskaf hulle `n reisgeleentheid oor water na Egipte. 

[11] Nadat die fariseërs op hierdie manier maklik op weg gestuur was, wend Ek My tot die Samaritane, wat saam met dertig mense was, versterk hulle en stuur hulle na hulle eie land om almal wat nog blind en doof was, daar die oë en die ore te open. En toe vertrek hulle. 

[12] Toe Ek My teen die middag gereed begin te maak om verder te reis, vra Kisjona, Ons Philopold en ook Maria My om nog tot die volgende môre te bly. 

[13] Ek sê: “Teen die liefde moet mens hom nooit verset nie; Ek sal dus weliswaar nie tot môre by julle bly nie - omdat Ek vóór alles die wil moet vervul van die Een wat My in hierdie wêreld gestuur het - maar Ek wil tog wel tot na die middag by julle bly; en dus, vriend Kisjona, kan jy nog `n middagmaal vir Ons laat klaarmaak!” 

[14] Dit doen Kisjona natuurlik met die grootste genoeë in die wêreld. 

[15] Ons gaan aan tafel sit, neem brood en wyn en versterk Ons. 

Die Heer vertel oor Sy versoeking in die woestyn 

(Mattheüs 4:1-11) 

134 Nou vra die wyse Philopold My: “Majesteit en Heer vol Liefde, Wysheid en Krag! Ons het uit U waaragtig goddelike mond soveel gehoor oor wat U gedoen het, maar oor U eerste dade, toe U U aardse ouerhuis verlaat het, weet ons heeltemal niks nie. Ek het met Maria, die moeder van U liggaam, en ook met Joël en U ander liggaamlike aardse broers oor U hele jeug gespreek, en wat ek gehoor het - vanaf U wonderbaarlike koms op hierdie aarde, in die liggaam van Maria tot aan U dertigste aardse lewensjaar - het ek getrou in die Griekse taal in `n gedenkboek opgeskryf, sonder om ook maar iets toe te voeg of weg te laat. 

[2] So het ek ook - natuurlik as louter brokstukke - alles daaraan toegevoeg wat ekself eers hier aan U sy meegemaak het en wat ek van betroubare oog- en oorgetuies van vele ander kante en plekke verneem het, en dit in `n heilige boek opgeskryf. Maar tot iets meer as drie maande na U dertigste jaar en die dag van U vertrek uit Nasaret, kon ek van niemand hoor waar U in die allereerste tyd was en wat U gedoen het nie.  

[3] Vanaf die oomblik dat U U deur Johannes in die rivier die Jordaan met water laat doop het, weet ek die een en ander wel, netsoos oor die roeping van U eerste leerlinge; maar, netsoos gesê, oor die so pas genoemde allereerste tyd het ek, ondanks al my inspannings, geen letter oor U verblyf en U dade te wete gekom nie. 

[4] As stille beskrywer van U hele aardse lewe en werk is daar vir my buitengewoon baie aan geleë, dat iets ook aan my bekend gemaak word oor U lewe en U werk in die eerste tyd van U amp as leraar, waaroor ook U oudste leerlinge niks kon vertel het nie; en dit kan eintlik niemand anders doen nie as alleen U, o Majesteit en Heer. As U my `n aantal dinge daaroor sou wil vertel, sou dit vir my `n groot en uiters waardevolle genadegawe van U wees!” 

[5] Ek sê: “Ek ken jou goeie ywer vir My en prys jou as `n egte vriend van My hart; maar oor die eerste tyd, waarin Ek deur die gees van die Vader in My na `n woestyn by die Jordaan gelei is, daar veertig dae gevas en My noodgedwonge met wortels en wilde heuning gevoed het, en waar Ek, toe My liggaam na veertig dae so gevas het, baie honger begin te word, deur `n bose gees, `n duiwel van die eerste orde, drie keer versoek is, vertel Ek egter nie graag meer as wat Ek nou al gedoen het nie. En dit sou geen haarbreedte verskil maak aan die heil van hulle siele as die mense meer daaroor sou weet nie.” 

[6] Philopold sê: “Maar, Majesteit en Heer, hoe kan U Uself deur `n aartsduiwel laat versoek, en hoe kon hy U ook maar enigsins benader? Want tussen U en `n duiwel bestaan deur U wysheid en mag immers so `n groot kloof, dat daar ewig nooit `n bose gees daaroor sou kan kom nie? Wie was die meer as vermetele bose gees eintlik? O Majesteit en Heer, noudat U my al soveel vertel het, vra ek U om my tog `n bietjie meer en presieser daaroor te vertel!” 

[7] Ek sê: “Daar bestaan weliswaar geen oergeskape aartsduiwels soos wat julle dit vir julleself voorstel nie - maar tog is alles in die materiële wêreld in sy oerelement soveel as `n oergeskape aartsduiwel, en daarom is dit dieselfde of mens nou sê dat mens deur die wêreld of die materiële luste van die vlees versoek word, of deur hierdie of anderkantse aartsduiwel; en wie hom deur die wêreld en sy vlees te sterk gevange laat neem, sy siel is dan ook `n persoonlike duiwel en leef na die dood van sy liggaam verder in `n konstante verbinding met die slegte, nog ongegiste materiële geeste, en haar strewe bly dan netsoos haar liefde, boosaardig, en hulle trag om haar boosaardige liefde voortdurend te bevredig. 

[8] Daardie soort duiwels kan natuurlik nie oor die onmeetlike kloof tussen My en hulle heenkom nie; maar omdat Ek nou Self in hierdie wêreld gekom het, wat op sigself vol oordeel en derhalwe vol duiwels is, het Ek deur `n vleeslike liggaam aan te neem vanuit die diepste diepte van My erbarming vir `n bepaalde tyd `n brug oor die genoemde kloof gebou, sonder welke brug geen mens van hierdie aarde ooit die ware en volle saligheid sou kon bereik nie. Dit spreek dan ook vanself dat `n duiwel netsoos `n mens, al is hy hoe sleg, My oor hierdie brug kan benader en My in sy volslae blindheid ook kan versoek en op die vreeslikste manier kan vervolg, alhoewel hulle niks kan uitrig teen My mag nie, maar net self meer en meer ten gronde gaan. Dit sal jy seker goed begryp? 

[9] En sien, vriend, so was dit dan ook vir `n duiwel moontlik om My te versoek in die tyd waaroor jy dit het! 

[10] Maar sodat jy nog iets meer te wete kom oor hierdie gebeurtenis, wat vir jou natuurlik bietjie wonderbaarlik in die ore klink, sal Ek jou nog in kort vertel hoe Ek versoek was, - luister dus! 

[11] Toe Ek eenmaal ongeveer drie weke in die woestyn gevas het, om My geheel en al van alles en elkeen af te wend en My liggaam in alles meer in ooreenstemming met Myself te bring as wat moontlik was in die tyd toe Ek as timmerman baie saam was met My pleegvader Josef en sy seuns uit sy eerste huwelik, en toe Ek, slegs van wortels en wilde heuning uit die woestyn lewend, baie honger begin te raak en Ek in My liggaam `n sterk behoefte gevoel het om brood te eet, kom die versoeker in die gedaante van `n ernstige en wêreldwyse magiër voor My staan en sê: “Majesteit en Heer, ek ken U, en weet dat U, wat U liggaam betref, God se Seun is! Waarom kwel U Uself met honger in hierdie ellendige woestyn, terwyl alle skatte van alle wêrelde en hemele U ten dienste staan?! Maar as U dit nie wil gebruik nie, omdat U terwille van die armsalige mense ook `n mens wil word, om `n ligtende voorbeeld van uiterste onthouding en nugterheid vir hulle te wees om hulle sodoende meer gelyk aan U te kan maak, dan kan U van die vele klippe hier tog brood maak - dit kan U tog, en niemand kan U hier sien nie - en eet dan eers `n keer goed, totdat U heeltemal genoeg het!” 

[12] Maar Ek sê baie ernstig: “Luister eers, jy wat dit waag om My, jou Heer van ewigheid, te versoek! My liggaam is nou ook `n mens, behep met die behoeftes van elkeen mens in hierdie wêreld; maar weet en begryp dat die mens nie soseer van die brood van hierdie aarde leef nie, maar veeleer van elke Woord wat uit God se mond kom! Ook vir jou sou die oorbrugging na die ewige lewe nou moontlik gemaak word; maar jy sou jou nou eerder self moet verdeemoedig en My om vergewing van jou sondes vra, dan sal jy gehelp wees!” 

[13] Na hierdie woorde van My verlaat die verleier My vir `n paar dae, asof hy die vermaning ter harte wou neem en hom ten slotte daarvolgens wou rig. Maar dit was nie so nie; baie gou kom hy nogmaals na My toe en sê: “Majesteit en Heer, U weet dat ek vol hoogmoed en vol heerssug is; maar ek wil van U, noudat U Uself in hierdie woestyn verdeemoedig het, die korrekte deemoed leer. Laat U dus nou - wat vir Ons maklik is - op die hoogste toring van die tempel plaas, dan sal ek daar verder met U praat!” 

[14] Ek sê: “Deur jou onmag sal Ek My nie daar laat neersit nie; maar Ekself wil dit nou so - en Ons bevind Ons al ter plaatse! Nou kan jy verder praat!”  

[15] Toe Ek dit aan die versoeker sê, sê hy aan My: “Majesteit en Heer, as U wat U liggaam betref werklik God se Seun is, laat U dan vanaf hierdie hoogte na benede val, dan sal God Sy engele seker gebied om U op hulle magtige hande te dra, sodat U met geen enkele liggaamsdeel teen `n klip stoot nie!” 

[16] Toe sê Ek aan die versoeker: ”Jy moet jou wel voor My, jou God en Heer, verdeemoedig, maar nie Ek vir jou nie, deur `n sprong in hierdie diepte! Daarmee bereik jy ewig geen deemoed en verbetering nie. Hierdie poging van jou het vir jou werklik niks opgelewer nie, gaan daarom weg!” 

[17] Daarop verlaat die versoeker My en, gedra deur My mag, bevind Ek My oombliklik weer in My woestyn, waar dit ewenwel nie so aangenaam was om te verblyf nie. 

[18] Na `n paar dae verskyn die verleier nog `n keer voor My, en Ek vra hom: “Wat wil jy, onverbeterlike duiwel, nou vir die derde keer van My hê?” 

[19] Die verleier sê: “Majesteit en Heer! Gaan nou met my saam na `n hoë berg! Daar wil ek die deemoed van U leer en my lewe verbeter!” 

[20] Ek gaan met hom saam `n hoë berg op en sê: “Wat wil jy nou hier van My hê?” 

[21] Die versoeker sê: “Majesteit en Heer, verdeemoedig U eers Self voor My, dan sal ek my daarna voor U verdeemoedig! Kyk, al die mooi en ryk lande sal ek U gee, as U eers voor my op die knieë val en my aanbid!” 

[22] Toe sê Ek: “Nou het Ek genoeg van jou! Wyk nou van My, Satan! Want daar staan geskryf: “Jy sal alleen JaHWeH God, aanbid en Hom dien en Hom nie versoek nie!” 

[23] Daarop wyk die versoeker vir altyd van My; en in plek daarvan kom daar vele legioene engele uit die hemele na My toe en hulle dien My. 

[24] Daarmee neem Ek dan ook afskeid van die woestyn, neem ook al enkele leerlinge by My en laat My toe ook deur Johannes doop in die Jordaanrivier. Vanaf daardie oomblik neem Ek die ander leerlinge op, wat merendeels vissers was, en reis met hulle van die een plek na die ander. 

[25] Nou het jy, vriend Philopold, dit wat jou nog ontbreek. As My ou leerlinge dit ook wil opskrywe, kan hulle dit doen.” 

[26] My Mattheüs het dit ook nog in Kis opgeskryf, omdat hy vaardiger was in die skryf as die ander leerlinge, wat kan skryf. 
Die Heer in Jesaïra 

Die vertrek van Kis na Jesaïra 

135 Toe dit alles vinnig en maklik gedoen was, staan die middagmaal ook gereed. Ons neem dit tot Ons en maak Ons toe dadelik gereed vir die vertrek. Kisjona, Maria, Joël en Philopold wou My begelei tot by die plek wat Ek van plan was om volgende te besoek. 
[2] Ek sê: “Laat Ons dan per skip na Jesaïra vaar! Wat daar moet gebeur sal Ons aan die vrye wil van die mense daar sien. En nou gaan Ons vertrek!” 

[3] Daarop gaan Ons na die oewer, begelei deur al die personeel van Kisjona, stap in twee skepe en voer met `n gunstige wind, wat vir die skippers die roei baie makliker maak, in die rigting van die plek Jesaïra, wat Ons na `n paar uur bereik. 

[4] Toe Ons op die oewer was, sê Kisjona aan My: “O Majesteit en Heer, dit kom my voor dat U by hierdie geleentheid die een, nog altyd baie wêreldse ingestelde leerling Judas Iskariot kwytgeraak het! Want toe hy weggegaan het, vra hy U hoe lank U by my sou bly, om weer betyds terug te kom; maar hy het nie gekom nie, omdat hy stellig die een of ander voordelige geldhandel belangriker gevind het as U?”  

[5] Ek sê: “Daardie laaste is wel die geval, maar hy sal Ons weldra agterna kom. Want hy het byna `n uur na Ons vertrek in Kis aangekom; hy het te hore gekry waarheen Ons gereis het, het dadelik `n skip gehuur en sal Ons hier inhaal, nog voor daar `n uur verby sal wees. Maar wanneer hy gekom het, bestee dan nie baie aandag aan hom nie, hoewel hy julle baie sal wil vertel. Sê aan hom: “Bespaar jouself onnodige gepraat; want die Heer weet alles!” Dan sal hy weldra stil word.” 

[6] Toe Ek dit aan Kisjona gesê het, word al My leerlinge byna wrewelig en sê: “Maar so raak ons tog nooit van die lastige man ontslae nie!” 

[7] Ek sê: “Wat Ek verdra, moet julle ook verdra! In hierdie wêreld gaan dit nou eenmaal nie anders nie! Die liggaam is vir die siel ook `n groot en gereelde drukkende las; maar sy moet dit tog verdra, ook al word dit, veral op hoër leeftyd, hoe gebrekkig. 

[8] Kyk eers na `n nog so sorgvuldig versorgde koringland, of julle tussen die koring heeltemal geen onkruid sal vind nie. Soos Ek die eerste versoeker in die woestyn moes verdra - en eers toe hy heeltemal van My wyk, kom daar engele na My toe wat My liggaam versterk - moet Ons nou aan die einde van My aardse tyd ook die tweede versoeker verdra. 

[9] Ek het julle immers by `n bepaalde geleentheid al eens duidelik gesê dat een van julle `n duiwel is, en julle het in julleself wel begryp wie Ek bedoel het. Maar tog het Ek daarom nooit aan hom gesê dat hy moet weggaan nie; want ook die duiwel het sy vrye wil, wat hom nie afgeneem word nie. As hy met Ons wil saamgaan, staan dit hom vry; as hy egter wil wegbly, dan kan hy wegbly. Maar of hy nou weggaan of bly, Ons sal hom nie met verwytende oë aankyk nie.” 

[10] Alle leerlinge neem hierdie woorde van My ter harte en Ons begeef Ons na die plek, en wel na die herbergier by wie Ek al `n keer My intrek geneem het. 

[11] Toe Ons die huis nader, sien en herken die herbergier, sy vrou en sy kinders Ons en kom Ons onmiddellik met groot blydskap tegemoet.  

[12] Toe die herbergier by My was, buig hy diep voor My en sê: “O goeie Majesteit en Heer, hoe gereeld het ek nie al na U gevra en verlang nie en hoe gereeld die vurige wens gehad om U, die grootste heil van alle opregte mense, nog slegs één keer in my lewe te sien, te spreek en in My huis te herberg nie; maar so `n hoë barmhartigheid van U wou my nie ten deel val nie. Hoe groot my blydskap nou is, noudat U my hierdie barmhartigheid tog eindelik eenmaal waardig geag het, kan ek nie met woorde uitspreek nie! Maar noudat U, o geliefde Majesteit en Heer, na my toe gekom het, wil U tog ook wel `n paar dae by my bly? Ek sal graag alles doen om die verblyf vir U en al U seker meer as salige vriende so aangenaam moontlik te maak!”  

[13] Ek sê: “Vriend, waar Ek harte vind netsoos by jou, daar bly Ek graag - daarvan kan jy baie seker wees; en as Ek nie met My liggaam steeds op `n plek kan bly nie, dan bly Ek tog steeds met My gees by die mense wat My liefhet netsoos jy dit doen! Maar vandag en môre sal Ek ook met My liggaam by jou bly. Oormôre vroeg moet Ek egter tog verder reis; want daar is nog baie mense wat op My wag, sodat Ek hulle kan help. Maar laat nou vir Ons almal `n sober aandete aanrig - moet egter nog geen haas hê nie, omdat die son nog taamlik hoog bo die horison staan!” 

[14] Na hierdie woorde van My sê die herbergier dadelik aan sy vrou wat hulle moes doen. 

[15] Die vrou bedank My vir hierdie opdrag, maar vra My of hulle Maria, wat die vrou al lank goed ken, dadelik saam na binne mag neem, omdat hulle graag oor verskillende dinge met haar wou praat, aangesien hulle al vir `n lang tyd nie meer die geluk gehad het om die waardigste van die moeders te sien en te spreek nie. 

[16] Ek sê: “Beste vrou, ook My moeder het haar vrye wil en Ek kan nie aan haar sê: “Doen dit of doen dat nie!” - As sy wil, kan sy jou die plesier sekerlik aandoen; want wat sy doen is steeds goed gedaan, en Ek beleef steeds groot vreugde aan wat sy wil en wat sy doen.” 

[17] Daarop loop die vrou na Maria toe en vra haar om daardie genoeë te doen, en Maria gaan dadelik met die vrou saam na huis en help haar by die bereiding van `n goeie aandete. 

[18] Ons gaan egter nog vlakby die oewer in die gras lê en kyk hoe `n paar vissers hulle afmat om visse te vang, maar daar byna niks in hulle nette kry nie. 

[19] Kisjona merk dit ook op en sê aan My: “O Majesteit en Heer, presies so het dit twee dae gelede, of eintlik die dag voor die Sabbat, en gister, die dag na die Sabbat, met ons vissers gegaan, totdat U uiteindelik barmhartiglik tot hulle gekom en hulle nette met visse gevul het!”  

[20] Die herbergier sê: “Beste, ou vriend, ek het jou vissers besig gesien en het eg van harte met hulle te doen gehad. Maar ten slotte kom daar drie wondermooie jongmanne na die oewer, en wel juis na die plek, en vra of hulle in `n skip mag klim. Toe voer `n skip wat naby hulle lê hulle na die oewer, neem die jongmanne op en vaar weer na die ander skepe. Toe sê die drie jongmanne egter aan die vissers dat hulle hulle nette nog `n keer in die water moes laat sak, en die resultaat daarvan was volkome wonderbaarlik. Vir hierdie vissers sou dergelike besondere jongmanne nou `n begerenswaardige verskyning wees! Maar of die jongmanne met jou vissers, vriend Kisjona, na Kis gevaar het, of dat hulle soos `n droom verdwyn het, kan ek jou nie sê nie. Na die visvangs het ek daar in elk geval nie één meer op die een of ander skip gesien nie. Wie was drie jongmanne tog wel gewees?” 

[21] Kisjona sê: “My vriend, waar die Heer persoonlik aanwesig is, is ook Sy hemelse, met alle mag toegeruste dienare nie ver weg nie! Die drie jongmanne was ook gister van die môre vroeg tot sonsondergang by my aan huis gewees en het die leerlinge van die Heer en ook ander mense wat na my toe gekom het, en van goeie wil was, in allerlei dinge onderrig. Toe hulle egter teen die aand skielik van ons weggaan, het jy vas op dieselfde oomblik hier gesien hoe hulle my vissers behulpsaam was by die ryk vangs. En dit wil die Heer alles so gehad het! Want sonder Sy wil kan geen haar van jou gekrenk word nie en kan geen mossie van die dak wegvlieg nie.”  

[22] Die herbergier sê: “Nou het jy na my hart gespreek! Toe ek gister tuis oor die drie jongmanne vertel, sê elkeen byna eenstemmig: “As daar hier en daar buitengewone dinge hulle gaan voordoen en gebeur, staan ons weldra `n besoek van die Heer te wagte. Mog Hy ons die barmhartigheid verleen dat Hy ons Sy besoek ook waardig sal ag! “En ek sê ten slotte: “Amen, die wil van die Heer geskied! Mog Hy kom, weldra kom en ons van alle kwaad verlos!” En sien, nou is Hy by ons!” 

[23] Nou begin die herbergier van blydskap te huil en kan `n rukkie nie praat nie. Maar Ek versterk hom, waarop hy sy natuurlike gemoedsrus herwin en weer kon praat. 

Die Heer en die arme visser 

136 Die beklaenswaardige vissers merk Ons egter ook op, en een van hulle klim in `n boot, vaar na Ons toe en bekyk Ons, om te wete te kom wie Ons was. Toe hy die herbergier onder Ons ontdek, dink hy by homself dat die vir hom bekend was, stel daarom verder geen vrae nie en wou weer na die vissers terugvaar.  

[2] Maar Ek sê aan hom: “Vriend, kom maar heeltemal by Ons aan land, dan sal Ek jou iets heel besonders sê!” 

[3] Toe keer die bootsman weer om, stoot teen die vaste oewer, bind die boot met `n tou aan `n meerpaal vas, stap kordaat na My toe en vra My: “Goeie Man, hier is ek! Wat besonders het Jy my dan te vertel? Spreek, want ek het geen tyd om lank te wag nie, aangesien die dag al ten einde begin te loop en ons die hele dag nog maar weinig vis gevang het!” 

[4] Ek sê: “As jy in My sou glo, sou Ek jou en jou metgeselle aan `n ryk vangs kan help! Maar dan sou jy môre na My toe moet kom en My volg!” 

[5] Die visser sê: “Goeie Man, waarom sou ek nou in Jou moet glo, en wat moet ek van Jou glo? Ek kan my tog nie herinner dat ek Jou ooit êrens gesien het nie, en weet dus ook nie wie Jy is nie. Maak Jou eers aan my bekend, dan sal ek Jou glo. Maar of ek môre na Jou toe sal kom en jou dan sal volg waar Jy ookal heengaan, dit hang nie van my af nie, maar van diegene vir wie se lewensonderhoud ek moet sorg. Wat is dit, wat ek van jou moet glo?” 

[6] Ek sê: “Het jy nog niks gehoor oor die man wat in Nasaret opgestaan het en nou alle mense die ewige Godsryk bring en dit uit eie mag ook gee aan almal wat in Hom glo en Sy leer as `n volkome suiwer, lewende Godswoord wil aanneem?”  

[7] Die bootsman sê: “Beste Man, oor die groot Heiland Jesus van Nasaret het ek al baie gehoor en ek glo ook in Hom, hoewel ek Hom nog nooit êrens gesien het nie! As dit miskien Jy is, sê my dit dan, dan sal ek voor Jou kniel en Jou aanbid; want met die Heiland is JaHWeH God as te ware in één persoon sigbaar verenig, netsoos ek gehoor het van mense wat met Hom te make gehad en ook Sy leerlinge geword het.”  

[8] Ek sê: “As jy dan in Jesus van Nasaret glo, en dat die volheid van God se Gees liggaamlik in Hom woon, keer dan nou rustig na jou vissers terug en werp julle net nog `n keer in die water; en as julle dan `n ryk vangs gemaak het, sal daar wel `n lig vir jou opgaan, waaruit jy maklik sal kan vasstel wie Ek is, en dan sal jy vandag nog na My toe kom en jou deur My met die gees van die waarheid en van die lewe laat doop. Maar vra nou nie verder nie, maar doen wat Ek jou aangeraai het!”  

[9] Daarop buig die visser voor My, stap vinnig na sy boot, vaar behendig terug na sy makkers, wat al aanstaltes begin te maak om hulle nette in te trek, en vertel hulle wat Ek hom aangeraai het. 

[10] Toe roep hulle almal luid, sodat Ons dit op die oewer kan hoor: “Heil die Een wat jou die raad gegee het! Hyself is die Een in wie ons glo! Wat hy jou aangeraai het, wil ons doen! Hosanna aan die hoë Seun van Dawid, wat tot ons redding gekom het in die Naam van JaHWeH! En nou baie sukses in Sy Naam - laat ons die nette uitgooi!” 

[11] Toe gooi hulle hulle nette uit en binne enkele oomblikke word dit met soveel visse gevul, dat die nette hulle nouliks kon bevat, en die vissers, wat so `n man of twintig was, het meer as `n uur gewerk om alle visse uit die nette in die dravaatjies oor te bring. 

[12] Toe hulle klaar was met die werk, begin hulle te juig en hulle prys God, wat Sy Naam in die Seun van Dawid so seer verheerlik het, en met hulle ryk vangs vaar hulle na hulle klein dorpie, wat vlakby die plek Jesaïra lê. 

[13] Toe hulle met hulle ryk buit tuis aankom en hulle verwante sien met watter groot hoeveelheid visse hulle tuis gekom het, kom daar geen einde aan die verbasing nie. En die verwante sê: “Luister, soveel visse, en vir die merendeel slegs edele visse, het julle selfs in die mees gunstige tyd nog nooit gevang nie! Daar moes `n wonderwerk vir julle gedoen gewees het deur een of ander vroom en God baie welgevallige mens, netsoos daar nou verskillende skyn te wees, sedert die groot Heiland uit Nasaret rondtrek en met goddelike krag en stem die mense die waarheid leer!” 

[14] Die vissers gee hulle verwante gelyk en vertel hulle hoe dit gegaan het; en die verwante begin toe ook vir God te loof en te prys, omdat Hy so `n mag aan `n mens gegee het.  

[15] Maar die visser, wat tevore in `n boot by Ons aan land gekom het, sê: “Luister, hierdie mens Jesus van Nasaret is nie soos `n profeet wat maar net kan sê en doen wat hom deur God se Gees gegee en toegestaan word nie, maar Hy is iemand in wie die volheid van God se Gees, Krag en Mag liggaamlik woon; want Hy sê nie net netsoos die profete nie: “Die Heer het tot my gespreek: “Open jou mond en verkondig die volk My wil en spreek so tot diegene wat My vergeet het - en doen dit en dat nie!" Want ons Jesus sê: “Ek is die Heer en julle is almal broers, en niemand van julle moet hom bo die ander verhef nie!” En aan die siekes sê Hy: “Ek wil dit - wees genees!”, en dan word die sieke op dieselfde oomblik genees. Wie blind was, sien skerper as `n adelaar, en wie verlam was, spring soos `n hert. En as Hy aan `n dooie sê: “staan op en loop!”, dan rig die dooie hom vol nuwe lewe op en wandel opgewek en bly rond.    

[16] Sien, dit en nog baie meer getuig duisende mense nou, wat dit met hulle eie oë gesien en met eie ore gehoor het, en daarom glo ek dat die volheid van God se gees liggaamlik in die mens Jesus uit Nasaret woon; maar vele, vele duisende steur hulle aan die feit dat Hy sigbaar mens is, en hulle noem Hom `n groot profeet uit die stam van Dawid, wat Hom in die gees tog self sy Heer noem! 

[17] Maar as daar in die Skrif staan dat God die mens na Sy ewebeeld geskape het en dat Abraham God in die gestalte van `n man gesien het, netsoos Jakob-Israel, waarom sou iemand hom dan nou teen die volle manlike gestalte van die Heer Jesus uit Nasaret moet stoot en nie volkome glo dat in Hom dieselfde Heer woon wat Moses op die Sinai geroep en hom die wette vir Israel gegee het nie?! 

[18] Maar omdat ek volkome sonder enige twyfel glo dat dit met Jesus uit Nasaret inderdaad so is, gaan ek nou onverwyld op pad om vinnig na Jesaïra te loop, waar Hy persoonlik verblyf by die herbergier wat julle almal goed ken vanweë sy opregtheid. Daar wil ek Hom vir die eerste keer persoonlik nog beter leer ken; en as ek terugkom, sal ek niks vir julle verborge hou nie.” 

[19] Nog enkele vissers sê: “Ook ons wil Hom persoonlik leer ken - en omdat ons Hom vanaf die skip luid roepend ons woord gegee het om nog vanaand, in plaas van môre in alle vroegte na Hom toe te kom, gaan ook ons saam met jou na Jesaïra! Maar laat ons `n paar van die mooiste en beste edelvisse saamneem, wat die herbergier vir die Heer moet voorberei!” 

[20] Dit geval elkeen, en twaalf vissers, elkeen van hulle belaai met drie visse, gaan dadelik, nadat die son heeltemal onder gegaan het, in die vallende skemering op weg en kom sonder moeite en vinnig by Ons in Jesaïra aan. 

Aand oorwegings 

137 Toe hulle by Ons aankom, was Ons nog buite, waar Ons intussen oor verskillende dinge met mekaar gespreek het. 

[2] Die bootsman loop dan eerste na My toe, buig diep en sê: “O Majesteit en Heer, vergeef my my groot blindheid, dat ek U nie dadelik herken het nie, toe ek wou omkeer en U my barmhartig toeroep om na die oewer te kom! En vergeef my ook dat ek met enkele van my metgeselle reeds vanaand en nie eers môre vroeg gekom het nie, netsoos U my gesê het! En neem dit ons arme vissers bowendien nie kwalik nie, dat ons die drang van ons hart gevolg het en die vrymoedigheid geneem het om vir U `n, weliswaar maar klein, offer saam te bring van die groot seën wat U ons met die ryk visvangs sigbaar geskenk het. Sien hier die kosbaarste visse van die meer!” 

[3] Ek sê: “Ek het weliswaar `n baie groter welbehae aan julle harte as aan die visse wat julle hier as offer vir My saamgebring het; maar daar waar die hart verenig is met die offer, is die offer vir My ook aangenaam - laat Ons hierdie visse dus vanaand saam eet. Gee hulle aan die herbergier, dan sal hy goed weet hoe hulle voorberei moet word!

[4] Hierop roep die herbergier dadelik `n paar van sy bediendes en laat die visse na die kombuis bring, waaroor die vrou van die herbergier haar buitengewoon verbaas. Die ses-en-dertig visse was ook baie welkom vir haar, omdat hulle nie sulke groot en edel visse in haar visvywers gehad het nie. Ook Maria, wat eweneens in die kombuis aan die werk was, het baie vreugde aan hierdie heel onverwagte gawe. 

[5] Ons het nou ook van die grasveld af opgestaan en begeef Ons na `n mooi, ruim terras, wat hom op `n klein heuwel by die meer bevind, en vanwaar `n mens werklik `n pragtige uitsig oor die meer en ook oor die omliggende landskap gehad het. 

[6] Dit was nou al wel ietwat laat in die aand, maar dit pla nie; want omdat die maan al driekwart vol was en daar ook nog lig was van die laat skemering, was die rusgewende uitsig nog altyd pragtig te noem, en almal prys die goeie gedagte van die herbergier, wat op Ons klein heuwel so `n mooi, ruim terras laat bou het. 

[7] Op die terras kyk almal `n rukkie na die steeds rustiger wordende natuur, en die bootsman maak die volgende baie goeie opmerking daaroor: “As by die mens, wanneer hy die jare van sy lewe bereik het, waarvan hy sê dat hulle hom nie geval nie, die aand van sy siel soos hierdie natuurlike aand sou lyk, dan sou hy sekerlik genoeë daaraan belewe. Maar dit is byna nooit die geval nie; want die mens bring sy oudag deur in allerlei kommer, sorg, swakhede, siektes en in steeds toenemende vrees vir die sekere dood van sy liggaam - en aan die vrees bied sy swak geloof en sy nog swakker hoop op `n voortlewe van die siel êrens aan die anderkant, wat niemand tot nou toe nog werklik ken nie, hom maar baie weinig sekerheid - of `n mens, wat dit deur sy vermoëns kan veroorloof, stort hom op sy oudag egter eers met alle begeerte op allerlei wêreldse genietinge, om die vrees en angs vir die dood, wat vir hom bo alles hinderlik is, maar te verjaag. En as siektes, waarteen geen genesende krui opgewasse is nie, hom tog in hulle greep kry en hy sy naderende einde oorduidelik voor hom sien, dan storm dit des te geweldiger in sy siel; en so is die sielsaand van `n ou mens wel baie selde, en in ons tyd al byna heeltemal nie, te vergelyk met hierdie werklik meer as pragtige natuurlike aand nie. O dierbare Majesteit en Heer, sê ons tog of dit steeds so by die mense sal bly!”  

[8] Ek sê: “Om die mense `n rustige sielsaand te verskaf, het Ekself as Heer oor lewe en dood in hierdie wêreld gekom. Diegene wat in My glo en altyd volgens My leer sal leef en handel en sodoende die ryk van God in homself soek, waar hy dit ook ongetwyfeld sal vind, sy siel sal op hierdie aarde `n nog baie rustiger en pragtiger lewensaand hê as wat Ons hierdie natuurlike aand hier voor Ons kan sien en voel. 

[9] Waarom het die sielsaand by die mense so dikwels uiters stormagtig en ellendig geword? Omdat die mense hulle van God, die oerbron van al die bestaan en lewe en van al die lig en alle waarheid, byna volledig verwyder en in plek daarvan al hulle sinne geplaas het op die wêreld en haar materie wat in die oordeel en die dood gehou word. 

[10] As die mense hulle netsoos julle weer volledig van die wêreld sal afwend en weer in volle geloof en in alle liefde na My toe terugkeer, sal hulle in My die rustige en salige sielsaand vind; maar daarsonder sal die sielsaand by die mense in die toekoms nog stormagtiger en verskrikliker word as wat iemand dit tot nou toe meegemaak en gevoel het. Want van nou af aan sal die mense nie meer kan sê: “Wie het God ooit gesien en met Hom gespreek, en wie waarborg hom die volle waarheid van wat daar in die Skrif geskryf staan?” nie; want Ek spreek nou vir elkeen goed herkenbaar en sigbaar Self as die Heer tot die mense en toon hulle die waarheid van die lewe, wat die fundamentele waarheid van alle waarheid is. Wie dit in hom opgeneem het, sal egter geen angs meer hê vir die dood van sy liggaam nie; want hy sal die dood nóg sien nóg voel, ook al sou hy, wat sy liggaam betref, honderd keer moet sterf.” 

[11] Die werklik wyse bootsman sê: “O dierbare Majesteit en Heer, ons dank U uit die diepste grond van ons lewe vir hierdie les, wat ons harte buitengewoon troos! In U glo ons, op U hoop ons, en U wil en sal ons ook bo alles liefhê. Maar noudat ek tog aan die praat is: staan my barmhartiglik toe, o Majesteit en Heer, dat ek U met nog `n vraag lastig val!” 

[12] Ek sê: “Vriend, Ek weet goed wat jy My nou nog wil vra; maar stel terwille van die ander tog jou vraag aan My, maar hardop, openlik en vry uit, sodat ook hulle kan hoor en begryp waaroor dit gaan!” 

Oor die kontak met goeie geeste 

138 Daarop sê die bootsman: “O beste Majesteit en Heer, waarom word dit eintlik nie toegelaat dat die siele van gestorwe mense in sigbare gedaante tenminste na hulle verwante kom nie - veral, wanneer dié gevaar loop om deur die wêreld verslind te word - en hulle waarsku teen die wêreld en hulle die hiernamaals laat sien; daardeur sou die geloof in die voortlewe van die siel na die dood van die liggaam by die mense tog waaragtiger, vaster en op eie ervaring gebaseer bly en sou die mense deur so `n geloof ook makliker en sekerder glo in `n God, wat elke mens tog nie, netsoos ons nou, elke oomblik kan sien en spreek nie?  

[2] Watter nut het dit uiteindelik om die mens `n toekomstige lewe van die siel na die dood van die liggaam te verkondig, as mens hom nie werklik daarvan kan oortuig nie? 

[3] Die priesters, wat self baie min of meestal heeltemal niks glo nie, het daarom al sedert `n lang tyd hulle toevlug geneem tot allerlei bedrieglike kunste om die gewone, blinde volk in `n egte bygeloof te hou, sodat dié alleen vir hulle sal werk en hulle allerlei offers bring, sodat hulle hulleself sonder enige vermoeiende inspanning kan vetmes. As iemand wat reeds oorlede is steeds aan die volk sou verskyn en hulle sou onderrig oor die werklike stand van sake, dan sou die priestervolk met sy bedrieërye sekerlik geen bygeloof in die volk kon laat wortel skiet en in stand hou nie!”   

[4] Ek sê: “Vriend, waarvan jy, volgens jou opvatting, sou wens dat dit bestaan, was altyd by elke volk die geval gewees, solank hulle altyd volgens die trou geopenbaarde wil van God geleef het! Toe die mense hulle egter geleidelik aan deur die luste van die wêreld en hulle vlees te baie gevange laat neem het, verduister hulle geestelike gesigsvermoë ook, en die mense begin die vermanings van die anderkant te verag, te vrees en te ontvlug, en hulle verloor dan ook die vermoëns om in wakende toestand om te gaan met die siele wat in die groot wêreld aan die anderkant voortlewe en werksaam is; slegs in helder drome word die beter mense deur die saliger bewoners van die anderkant besoek en onderrig, en wel gedeeltelik ten behoewe van hulle eie persoon en gedeeltelik ook ten behoewe van ander mense wat hulle op die rand van `n te diep afgrond van verderf bevind en meestal ook daardeur gered word. 

[5] Gaan vertel maar net aan `n egte wêreldse mens dat hierdie of anderkantse gees aan jou verskyn het en dit of dat aan jou gesê het - dink jy dalk dat die wêreldse mens jou sal glo? O, absoluut nie - hy sal jou uitlag en jou `n dwaas en `n dom fantaseerder noem.  

[6] Toe die wette op Sinai, onder alle tekens van My volle aanwesigheid, aan Moses gegee was, het die volk in die dal om `n goue kalf gedans. Waarom het die volk geen ag op My geslaan nie? Kyk, dit het hulle wêreldse ingesteldheid gedoen! Nou is Ekself sigbaar handelend in hierdie wêreld - en waarom glo die wêreldse volk nie in My nie? Kyk, dit doen wederom hulle wêreldse ingesteldheid! En die kwade ingesteldheid dryf die priesters selfs sover, dat hulle My vervolg, ja My selfs as `n gewone misdadiger wil gryp en doodmaak, netsoos hulle al verskeie kere geprobeer het! 

[7] Het daar nie aan Sagaria, netsoos aan almal wat in die tempel was, sigbaar en hoorbaar `n engel verskyn, toe Sagaria in die tempel geoffer en gebid het nie? En daarvoor was hy deur die wêreldsugtige fariseërs verwurg! So gaan dit met die vele wyses en profete, wat die wêreldse ingesteldheid van die mense tegemoet tree met die mees ligtende waarheid.  

[8] Wat jy in jou vraag as `n prysenswaardige wens uitgedruk het, was ook altyd toegelaat, en die eenvoudige en in hulle sedes nog suiwer en onbedorwe mense van die oertyd, is deur suiwer geeste in alle dinge onderrig, omdat hulle voortdurend omgang met hulle gehad het. Die geeste het die mense getoon hoe hulle metale uit die aarde moes grawe en hoe hulle allerlei nuttige werktuie en gereedskap kon maak met behulp van die vuur, waarvan hulle ook van die geeste geleer het hoe hulle dit moes maak. Want van wie anders het die eerste mense, wat begripsvermoë aanbetref, volledig aan kinders gelyk was, dit alles moes leer as van die wesens wat met wysheid vervul was, vir wie alles duidelik was, vanuit God se lig in hulle? 

[9] Laat diegene vir wie dit nie duidelik is nie, hulle maar `n pasgebore kind voorstel, wat maar net liggaamlik deur sy ouers versorg word, maar nie die minste opvoeding sou kry nie, nóg van die ouers nóg van iemand anders. Hy sal weliswaar so grootword, maar in die gebruik van sy ledemate selfs baie dommer wees as die van nature domste dier. 

[10] Stel jou nou eers `n afgeleë land op hierdie aarde voor, wat met dergelike mense sonder onderrig en opvoeding bevolk is! In duisend jaar sal hulle uit hulleself bykans geen verstand kry nie en nie eers `n ander taal hê as die diere in die woude en die wildernis nie, netsoos wat daar in hierdie tyd inderdaad dergelike mense op aarde bestaan en nog `n lang tyd sal bestaan, as bewys van die feit dat `n mens sonder opvoeding en onderrig uit homself niks kan weet en ontdek nie. 

[11] Maar as die mense nou allerlei kennis en vaardighede besit, wat hulle nou natuurlik van mekaar leer, dan moet dit logieserwys tog ook waar wees dat hulle tenminste in die aanvanklike grondbeginsels onderrig moes gewees het deur hoër geeste, wat van alle dinge kennis besit. 

[12] Ja, die eerste mense, wat ook “kinders van God “ genoem word, was aanvanklik in alles vanuit die hemele onderrig. Maar die mense word gewaar dat hulle wys en verstandig geword het, en daardeur word hulle ydel, ingebeeld en hoogmoedig en daardeur ook steeds meer op die wêreld ingestel en selfsugtig. Hulle het die onderrig uit die hemele nie meer nodig nie en begin hulle selfs daarvoor te skaam, en hulle stel hulle vyandig op teen diegene wat hulle daaraan herinner.  

[13] Hulle rig self skole op en stel allerlei leraars en priesters daar aan, wat langsamerhand steeds meer net op hulle eie wêreldse voordeel uit was, as op dié van die volk, wat hulle in hulle verblinding as soorte gode begin te beskou en vereer het, en hulle nou nog heel dikwels as sodanig vereer. 

[14] As dit nou gebeur voor die oë van elkeen en die wêreldse mens in niks meer glo wat suiwer geestelik is nie, is dit dan verwonderlik dat die suiwer geeste steeds minder gereeld by die wêrelds ingestelde mense verskyn nie? O vriend, die toelating is nog steeds dieselfde as altyd - die mense is net nie die van vroeër, wat met die suiwer geeste van die hemele in voortdurende kontak gestaan het nie! 

[15] As die mense weer volgens My leer suiwer en geestelik sal word, dan sal hulle ook weer in nouer verbinding en kontak tree met die geeste of siele van mense wat hierdie wêreld verlaat het; maar vir wêrelds ingestelde mense kan `n dergelike kontak trouens geen nut hê nie, omdat hulle nie daarin glo nie en dit dwaasheid noem van diegene wat dit waag om hulle aan die moontlikheid daarvan te herinner. 

[16] Jyself het al verskillende kere dergelike visioene en verskynings gehad; maar was hulle vir jou tot nut gewees? Jy sê by jouself: “Heel weinig; want ek glo self nie dat hulle werklik en waar was nie, en beskou hulle netsoos die ander wêreldse mense as die resultaat van `n lewendige verbeelding en `n produk van my fantasie.” 

[17] Maar as jy, wat tog `n taamlike suiwer mens is, al self so oor dergelike gebeurtenisse oordeel, hoe moet die totaal verkeerde en deur en deur wêrelds ingestelde mense dan wel nie oordeel nie?   

[18] Dit is dus volslae onsinnig as sulke mense sê: “Ja, as my gestorwe vader as sigbare gees sou terugkom en byvoorbeeld aan my sou sê: “Kyk, so en so is dit!”, dan sou ek dit glo!” Maar nou kom die gees van sy vader, oordag of in die nag in `n helder droom, en hy onderrig sy seun. Die seun beskou sy visioen dan as `n produk van sy fantasie en glo daarna dikwels nog minder as voorheen. Watter nut het die gewenste verskyning van sy vader dan vanuit die wêreld aan die anderkant? 

[19] As die mense nou dus vir die allergrootste deel by hulle afskeid van hierdie wêreld `n baie stormagtige en met alle moontlike twyfel vermengde sieleaand moet deurstaan, dan gebeur dit deur niemand anders as hulleself nie. - As jy, vriend, dit begryp het, sal jy My sekerlik nie meer so `n vraag stel nie!” 

[20] Na hierdie woorde bedank almal My vir hierdie ware en vir elkeen maklik verstaanbare uitleg hieroor. 

Uitleg van die Heer oor die planeet Mars 

139 Daarop kyk Ons nog `n wyle na die omgewing, en Ons bootsman, wat buitengewoon skerp oë het, gewaar op enige afstand `n skip wat in ons rigting vaar en vra My: “O Majesteit en Heer, wie mag daardie skip so laat in die aand nog na hierdie plek bring?” 

[2] Ek sê: “Dit bring een van My leerlinge. Maar praat nie baie met hom as hy by Ons is nie; want hy is ook so iemand wat liewer `n pond geel aarde het, wat mens goud noem, as die hele hemel met die skatte van die gees en van die ewige lewe!” 

[3] Die leerlinge begryp My, netsoos Ons Kisjona en Philopold; maar die herbergier en die twaalf vissers begryp nie heeltemal wat Ek daarmee wou sê nie. Maar niemand vra My verder iets nie, omdat `n dienaar Ons nou ook kom vertel dat die aandete gereedstaan.  

[4] Ons staan dadelik op van Ons sitplekke, wat op die terras geplaas was, en begeef Ons na die huis, waar, in `n baie ruim saal, die tafels met brood, wyn en uitstekend bereide visse op Ons wag. Ons gaan dan ook dadelik aan tafel en neem die maal tot Ons.  

[5] Toe Ons Onsself met spys en drank versterk het en met mekaar oor allerlei nuttige dinge gespreek het, waaraan Maria ook heel aktief deelneem, kom Ons Judas Iskariot by Ons in die saal in en begin hom teenoor My te verontskuldig dat hy Ons nie vroeër kon gevolg het nie. 

[6] Ek sê: “Wat kan jou wêreldse sake My skeel! Weet jy dan nog altyd nie waarom Ek in hierdie wêreld gekom het nie? Wie dit met die wêreld hou en haar liefhet, kry vroeg of laat, maar altyd seker, die loon wat die wêreld steeds vir haar vriende gereed hou, en daardie loon heet die dood!  

[7] My ryk is egter nie van hierdie wêreld nie, en wie dit met My hou sal nie die dood nie, maar die ewige lewe in My ryk as loon ontvang. My ander leerlinge het, op `n paar na, tog ook vroue en kinders tuis - en tog het hulle by My gebly terwille van die ryk van God! Waarom het jy dan na jou familie gegaan, asof jou sorg vir hulle meer is as dié van My? Skryf dit in jou wêreldse hart!” 

[8] Hierdie woorde van My staan die wêreldse ingestelde leerling weliswaar nie so erg aan nie, maar tog beheers hy hom en dank My vir die teregwysing; en Ek sê aan die herbergier dat hy hom aan `n ander tafel iets te eet en te drink moes gee. Die herbergier doen dit dadelik, en die leerling gaan sit en neem brood en wyn tot hom; visse kry hy egter nie meer nie, omdat dit nie meer voorradig was nie en hierdie leerling hom in Kis volgeëet het met visse. 

[9] Daarna sit Ons heel welgemoed aan Ons tafel, en Ekself onderrig die twaalf vissers in My leer oor die ryk van God in die mens en maak hulle dit uit die Skrif alles duidelik en verstaanbaar. 

[10] Toe Ek My so ongeveer twee uur lank met die twaalf vissers besig gehou het en My onderrig vir hierdie dag en aand afsluit, kom daar byna buite asem `n dienaar van die huis na Ons toe in die saal in en sê: “Beste menere, ek was op die terras besig en het in die rigting van die ooste gekyk. Daar ontdek ek `n buitengewoon groot ster, wat baie naby die horison staan. Die lig daarvan is rooi soos bloed, maar tewens so sterk dat jy nie lank daarna kan kyk nie. Ek het nog nooit so `n ster gesien nie. Wat sal die ster beteken? Die Heer Heiland uit Nasaret, wie se wysheid, volgens wat mense sê, die van Salomo oortref, sal seker die beste kan weet wat die ster beteken.”  

[11] Ek sê: “My beste vriend, jy is nog nie so lank in die huis as bediende nie, aangesien jy die Heer Heiland uit Nasaret nog nie beter leer ken het nie; maar omdat jy voorheen `n lang tyd bediende was by `n fariseër in Kapernaum, is dit ook verstaanbaar dat jy jou Heer Heiland uit Nasaret nog nie beter ken nie. Maar waar is die ster van jou, wat jou so `n groot angs besorg het?” 

[12] Nou sê die dienaar enigsins verleë: “Ja, dan sou die menere netso na buite moet kom; want vanuit hierdie saal kan jy hom nie sien nie, omdat die vensters hulle nie aan die oostekant nie, maar presies aan die anderkant bevind.” 

[13] Ek sê: “Dan gaan Ons nog netso na buite om te sien watter ster jou so `n angs besorg het!” 

[14] Daarop loop Ons na buite en sien dadelik die rooi, groot ster in die ooste, wat nou reeds hoër bo die horison staan, waardeur die rooi kleur sterk verander het, hoewel die lig uitsonderlik sterk was. 

[15] Nou vra Ek alle aanwesiges, wat die ster ook met `n ietwat sku blik bekyk: “Wel nou, wat dink julle van hierdie ster? Ken julle hom, of ken julle hom nie? Vir jou, My leerling Andreas, sou hierdie ster tog nie onbekend moet wees nie, omdat jy immers `n sterrekundige is.” 

[16] Andreas sê: “Werklik, Majesteit en Heer, die sterrebeeld waarin hy staan ken ek goed - dit is die “leeu”, soos dié sterrebeeld al van oudsher genoem word - maar dié ster ken ek nie. Die kleur lyk wel soos die van die planeet Mars, soos dit deur die heidene genoem word; maar die grootte kom nie met die genoemde planeet ooreen nie. 

[17] Ek sê: “En tog is dit die planeet wat jy so pas genoem het. Dat hy dié jaar baie groter lyk as gewoonlik, het gebeur deurdat hy hom nou so naby as wat maar moontlik is aan die aarde bevind. Die veranderlike posisie van alle planete ten opsigte van die son en ook ten opsigte van mekaar is al vele kere aan julle, as dit so uitkom, getoon en uitgelê, en ook is julle getoon dat die planete, na gelang hulle hulleself in die een of ander posisie bevind, deur hulle baan rondom die son mekaar behoorlik kan nader en hulle ook van mekaar kan verwyder, en nog begryp julle nie sulke heeltemal natuurlike verskynsels nie en word julle gemoed daarby selfs bang, waardeur dit baie maklik ontvanklik word vir allerlei bygeloof van die heidene. 

[18] Kyk, hierdie planeet bevind homself, om die redes wat aan julle bekend gemaak is, nou die naaste aan die aarde en ook aan die son, soos al opgemerk, en sien om die rede heelwat groter daaruit as wanneer hy ver van die aarde staan, netsoos elke voorwerp wat naby is, hom ook groter manifesteer en vertoon as van `n groter afstand. - Begryp julle dit nou?”  

[19] Andreas sê: “Majesteit en Heer, nou is hierdie saak vir my, en sekerlik ook vir alle ander, weer heeltemal duidelik, en voortaan sal ons onsself nie meer oor sulke voorvalle die hoof van angs breek nie.  

[20] Maar omdat hierdie ster ons nou tog al na buite gelok het, sou ek graag, heel in die kort uit U mond, wil hoor hoe die meeste van ons bekende volkere tot die geloof gekom het, dat hierdie ster oorlog ontketen onder die mense, veral as hy homself netsoos, nou vanweë sy nabyheid aan die menslike oog groter voordoen, om welke rede hy ook die naam van die heidense oorlogsgod gekry het en vele heidene hom ook as die oorlogsgod self beskou en hom daarom ook vrees.” 

[21] Ek sê: “Weet jy dan nog nie dat al die buitengewoon geslepe priesters van elke volk - wat hulle in hulle blindheid, wat ook `n werk van sulke priesters is, as dienare en vriende van die gode beskou - weet om alle buitengewone verskynsels, en veral die aan die uitspansel, te benut om die mense groot vrees en angs aan te jaag, deels deur hulle woorde en deels deur hulle bedrieglike kunste, om hulle daardeur tot groot offers en ander boetedoenings te dwing? Kyk, ook dit is `n werk van die priesters, en uit hulle het met verloop van die tyd ook die konings van die aarde voortgekom! 

[22] Hierdie ster het, as gevolg van sy sterk atmosfeer as planeet, `n ietwat rooier kleuring as `n planeet met `n minder sterk atmosfeer, en het nou eers groter en dan weer kleiner ligsterkte, maar steeds met `n rooiagtige lig, het die priesters baie gou op die idee gebring om hom `n oorlogsster teenoor die volk te noem. As hy groter te sien was, word daar aan die volk komende oorloë verkondig, en hulle begin dan te offer.  

[23] En as daar onder die volk so nou en dan iemand was wat die volk vertel dat die priesters hulle per geleentheid maar net wil uitbuit en dat die ster as sodanig `n volkome onskadelike planeet was, en die volk glo die wyse man en bring die priesters weinig of heeltemal geen offers nie, dan verstaan die priesters die kuns baie goed om vyandskap tussen die volkere te stig en hulle in oorlog te laat ontbrand. Dit word dan met die grootste verbittering en wreedheid gevoer. Dan loop die volk massaal na die priesters in hulle tempels en offer aan die gode om hulle mild te stem. As die priesters by sulke geleenthede `n groot wins gemaak het, dan probeer hulle die regeerders weer mild te stem en was die oorlog al gou weer ten einde. 

[24] As jy dit nou begryp het, sal jy nou ook goed insien hoe Ons planeet aan die eer gekom het om as god van die oorloë gesien te word. - Maar Ons sal hierdie ster nou laat vir wat hy is, weer huiswaarts keer en Ons daar ter ruste begewe!” 

Die moedige bootsman 

140 Toe Ons weer in Ons saal was, vra die herbergier My waar hy vir My `n goeie rusbed kon gereedmaak. 

[2] Ek sê: “Kyk, vriend, wie `n bed wil hê, gee hom een; maar Ek sal vannag op My stoel rus. Jou stoele is vir My beter geskik om te rus as `n bed.” 

[3] Toe Ek nou dadelik op My stoel My nagrus neem, wil My leerlinge ook geen beddens hê nie maar bly, netsoos meestal, naas My op hulle stoele sit. Slegs Maria en Joël neem in `n sykamer twee beddens. 

[4] Die twaalf vissers gaan weer huistoe, na hulle nabygeleë dorpie, met die voorneme om in die môre vir My en My leerlinge weer - maar nou `n groter hoeveelheid - visse saam te bring; want hulle was deur My woorde en onderrig buitengewoon gestig en het van louter dankbaarheid geen raad gehad nie. Die hele weg tot by hulle dorpie juig hulle luid oor My en raak tuis teenoor hulle metgeselle maar nie uitgepraat oor die diep en suiwer goddelike waarhede wat hulle uit My mond gehoor het nie. Hulle metgeselle en verwante vra hulle of Ek miskien ook nog enkele tekens en wonders gedoen het. 

[5] Die bootsman sê: “Hoe so tekens, hoe so wonders! Die Woord en die leer van die Heer, wat die ewige, mees ligvolle en lewende waarheid uit Sy ewige hemele is, is op sigself al die grootste teken en wonder; want soos wat Hy spreek en leer, het vóór Hom nog nooit `n mens gespreek en geleer nie. Ek sal môre nog baie van Hom leer ken wat my tot nou toe nog volkome onbekend was; want wie aan Sy sy nie wys word en vervul raak van die ewige lewe van die siel nie, bly in ewigheid dooier as `n messelklip.  

[6] Ek sal myself nou tot die vernaamste taak van my lewe stel om Sy eer, Sy goddelikheid en Sy waarlik heilige Naam hardop teenoor elkeen te bely; want Elke vrees vir die domheid en slegtheid van alle wêreldse mense het my nou geheel en al verlaat. Wie sal hom teenoor my handhaaf met die leuens, as ek hom die waarheid soos `n brandende doringstruik in die gesig slinger, netsoos die herder Dawid vroeër die reus Goliath `n klip teen sy trotse voorhoof geslinger het, wat hom teen die grond geslaan het?  

[7] Wee die huigelagtige fariseër, wat dit in sy kop kry om my op ander gedagtes te bring; ek sal hom sê en toon op die hoeveelste tree na die hel hy staan en welke loon hom daar te wagte staan!” 

[8] Al sy metgeselle staan verbaas oor die moed van die bootsman, maar sê tog dat dit verstandiger sou wees om nie dadelik in die begin so `n groot ophef te maak nie, om die slegte fariseërs nie nog vyandiger te stem teenoor die Heiland en Sy leerlinge as wat tog al die geval was nie. 

[9] Maar die bootsman sê: “As mens teenoor die grootste vyande van mense en waarheid voortaan nog steeds terughoudendheid sal betrag, net uit vrees vir hulle slegtheid, sal dit nooit lig word onder die mense op hierdie aarde nie! Daarom moet hulle die waarheid met ware moed openlik in die gesig geslinger word, en mens hoef hierdie geslepe lafaards maar net, netsoos `n leeu, flink sy tande en kloue te laat sien, dan sal hulle baie gou in hulle duistere gate gaan wegkruip!” 

[10] In die sin spreek die bootsman nog `n rukkie aan, tot die slaap hom oorval en hy homself `n kort rus gun. Maar in die môre was hy tog versterk en eerste op die been, en sy eerste gedagte geld vir My; hy loof en prys My van harte. 

[11] Toe hy sien dat sy metgeselle nog slaap, wek hy hulle en sê (die bootsman): “Vriende, laat ons vinnig gaan, sodat ons nog voor sonsopkoms met ons visse aankom; want op hierdie dag gaan dit om die verkryging van die ewige lewe vir ons siele en ook vir die siele van nog vele ander mense!” 

[12] Almal staan vinnig op van hulle rusplekke, gaan na die visvywers, haal daar ongeveer honderd van die mooiste en beste visse uit en dra dit na Jesaïra. 

[13] Hierdie keer gaan ook die agt vissers saam, wat gister tuis gebly het, en help mee om die visse na Jesaïra te bring in dravaatjies, wat hulle op `n kar lê, wat hulle self trek en stoot. 

[14] Toe hulle maklik en vinnig in Jesaïra aankom slaap die meeste leerlinge nog; slegs Ek, Petrus, Andreas, Jakobus, Johannes, Kisjona, Philopold en die herbergier en verskillende van sy bediendes was al op die been en kyk na die lewendige taferele van die vroeë oggend. 

[15] Toe die vissers My sien, begin hulle dadelik te juig en bedank My al van enige afstand, dat Ek hulle waardig geag het om My ook op hierdie dag te sien en te spreek. 

[16] Toe hulle heeltemal by Ons was met hulle kar, vra hulle My nogmaals of Ek hulle klein offer barmhartiglik en welgevallig wil aanneem.  

[17] Ek sê aan hulle: “Die Woord wat Ek gister by dieselfde geleentheid gespreek het, geld ook vir vandag en voortaan in alle ewigheid. Gee die visse aan die herbergier; hy sal wel weet hoe hy hulle moet gebruik.” 

[18] Daarop gee hulle die visse aan die herbergier, en die bootsman maak die herbergier duidelik dat hy nie karig moes wees met die visse nie; want hulle visvywers was nog so vol met die beste soorte, dat hulle vir `n honderd dae lank nie hoef uit hoef te gaan om nuwes te vang nie. 

[19] Toe neem die dienare van die herbergier die visse saam en bring hulle na die groot gastekombuis, waar `n taamlike groot, van sederhout gemaakte bak staan om die visse in te bewaar, wat My pleegvader Josef getimmer het, nog voor Ek gebore was en wat die herbergier erg in ere gehou het, omdat sy vader dit vir hom laat maak het in die jaar kort voor hy gesterf het. 

[20] Die vader van die herbergier was `n vroom en buitengewoon opregte man en was daarom ook `n intieme vriend van Josef; hy het gereeld goed gewerk by die vader van Ons herbergier, en hy was ook `n vriend van die seun, solank hy geleef het. Daarom was My familie steeds baie geliefd by die herbergier. 

[21] Net vir My het hulle vroeër nie so goed in dié huis geken nie en Ek het weinig aansien daar geniet, omdat Ek steeds baie swygsaam was en nie op die voorgrond wou tree nie. 

[22] Hierdie paar dinge mag dien om bietjie meer bekend te raak met dié huis in Jesaïra, waarvan egter, NOTA BENE, netsoos van vele ander plekkies aan die Meer van Galilea, al meer as duisend jaar geen spoor meer te vinde is nie; want die vele oorloë en volksverhuisings, wat hierdie lande dikwels geteister het, het alles vernietig en verwoes. - En nou weer terug na Onsself! 
Die wese van die wêreld aan die anderkant 

141 Toe die visse op hulle plek gebring was, begewe Ek My weer met die eerdergenoemde vriende en met die twintig vissers na die reeds bekende terras, waar Ons die opkoms van die son afwag. Die oggend was volkome suiwer en helder, omdat `n wind wat suid waai, die newel van die meer en ook van die omringende berge weggevee het, en daarom was daar na alle kante toe `n pragtige uitsig, wat veral Ons vissers nie genoeg kan roem nie. 

[2] Ons bootsman raak heeltemal verruk van die pragtige aanblik van die omgewing, en hy sê: “O Majesteit en Heer, hoe is al U werk tog nie pragtig en wonderbaarlik nie! Wie met `n suiwer gemoed daarop ag slaan, beleef baie genot en vreugde daaraan, en wel des te meer as hy in homself voel dat hulle nooit verlore sal gaan vir sy siel nie, wat `n ewige lewe voor hom het nie. Wat dink U, o beste Majesteit en Heer, van hierdie mening van my, wat miskien nog baie onryp is?” 

[3] Ek sê: “Jou mening is baie goed en ook waar; want `n volmaakte, in My Gees van Liefde en Waarheid wedergebore siel sal deur die afval van haar liggaam nie net niks verloor nie - behalwe haar las en swaarte, wat haar aan hierdie materiële wêreld ketting - maar net nog maar onuitspreeklik baie daarby win. Want waarlik sê Ek vir jou: Geen liggaamlike oog het ooit gesien, geen oor gehoor en geen menslike sintuig ooit gevoel wat diegene wat My liefhet en volgens My leer lewe en handel, in die groot wêreld aan die anderkant almal aan salighede te wagte staan nie! Meer hoef Ek jou nie te sê nie.” 

[4] Nou sê die bootsman weer: “O beste Majesteit en Heer! Waar is die groot, meer as pragtige wêreld aan die anderkant eintlik, waar `n volmaakte siel na die dood van haar liggaam opgeneem word? Is dit bo alle sterre, of te midde van die sterre, of in die vrye lugruim waar die wolke dryf?” 

[5] Ek sê: “My vriend, jy stel nou nog vrae op `n baie aardse, menslike manier, wat egter by jou ook nog nie anders kan wees nie! Kyk, die groot, salige wêreld aan die anderkant is die ware Godsryk, wat veral inwendig in die mens is, en wel in die diepste innerlike van sy siel. Van daaruit is dit dan verder ook bo die sterre oral in die eindelose ruimte, na alle rigtings, dus ook in en onder die sterre, in die vrye lugruim, op en in hierdie aarde, en dus ook oral waar jy jou maar kan indink. Want alles wat julle sien en voel op hierdie wêreld is ook op ooreenkomstige wyse aanwesig in die geesteswêreld, waarsonder niks materieel sou bestaan het en sou kan bestaan nie. 

[6] Want kyk, hierdie aarde, die maan, die son en al die tallose sterre, wat ook louter groot hemelliggame is en waar netsoos op hierdie aarde allerlei wesens en skepsels lewe, is in feite immers ook maar net suiwer geestelik, omdat hulle slegs deur God se wil vasgestelde uitdrukkings is van Sy gedagtes, idees en aanskouings in Homself. As God so `n idee buite die bereik van Sy wil sou stoot en dit nie meer in Sy aanskouing sou wil vashou nie, dan sou dit ook nie meer daar wees nie - wat God wel sou kon doen, as Hy dit in Sy ewige orde wil; maar God wil dat alles netsoos Hyself ewig voortbestaan, dit is ook onder vele veranderings wat deur God so bepaal is, sodat alles uit die eerste, deur God se wil vasgehoue toestand, waarin alle materie hulle bevind, oorgaan in `n vrye en as te ware op sigself staande toestand, wat geestelik en godgelyk is.   

[7] As jy voleindig sal wees in die Gees van God in jou siel, sal jy alles op kleiner skaal in jouself kan aanskou en gebruik, wat God sedert ewigheid in die mees eindelose mate in Hom het. En dan sal jy ook hierdie aarde, netsoos sy nou is en netsoos sy in alle vroeër bestaansperiodes was en netsoos sy in die toekomstige periodes tot aan haar materiële einde sal wees en daarna ewig verder in haar onveranderlike geestelike en suiwerste toestand sal voortbestaan, en ook die maan, die son en al die eindeloos vele ander hemelliggame van die kleinste tot die grootste onbeskryflik baie helderder sien en begryp, as nou met jou swak en onvolmaakte sintuie. Die sintuie is daarom in `n swak en onvolmaake vorm aan die mens gegee om hom voortdurend te dwing tot `n innerlike denke en soeke, omdat vir die siel, wat verwant is aan die oerlig van God, niks hinderliker en onverdraagliker is as die ondeursigtigheid en onduidelikheid in alles wat hulle maar net deur die swak en onvolmaakte sintuie van die liggaam waarneem en waarvan hulle ternouernood nie die buitenste laag kan onderskei nie. 

[8] Die siel verlang dus voortdurend na die volle waarheid en dink en vra en soek dan ook onophoudelik; en die werksaamheid van die siel het `n voortdurende toeneem van die ontwaak en sterker word van die innerlike geestelike vermoëns tot gevolg, sowel met betrekking tot die sien, hoor en waarneem, asook die voel en belewe. 

[9] As `n siel dadelik met `n volledig ontwaakte innerlike bewussyn op hierdie wêreld sou kom, sou sy onmiddellik tot die grootste moontlike traagheid en passiwiteit verval, wat dieselfde sou beteken as wanneer sy geen lewe sou besit nie. 

[10] Die saligheid van die lewe bestaan immers vernaamlik uit die handeling, en dit is dus nuttiger vir die siel om haar te oefen in allerlei werksaamheid as om haar voortdurend in `n toestand te bevind waarin sy in alle helderheid alle kante van die lewe innerlik kan waarneem. 

[11] As jy dit alles goed oordink, sal jy daardeur al `n groot helderheid in jouself bereik en baie begryp van dit wat tot nou toe onbegryplik vir jou was. 

Die werksaamheid van die siel 

142 Daarop sê `n ander visser: “O Majesteit en Heer, U sê dat dit vir geen enkele siel nuttig is as sy dadelik met haar koms op hierdie wêreld volledige innerlike helderheid sou besit nie, omdat sy - wat ons nou goed begryp - tot algehele traagheid en passiwiteit sou verval; want as iemand iets kosbaars verloor het, sal hy dit beslis net so lank soek totdat hy dit stellig weer sal vind - en so soek die siel deur haar troebel uiterlike sintuie verlore gegane helder innerlike lig. Maar as sy weer die grootste lewenskat gevind het, hoe sal dit dan met haar verdere aktiwiteit gestel wees? Want as `n mens dit wat hy kwyt was, gelukkig weer gevind het, hou sy soeke en derhalwe sy aktiwiteit immers weer op! As `n siel deur haar aktiewe soeke volkome gevind het wat sy soek, verval sy hoogs waarskynlik weer tot volledige traagheid en passiwiteit; maar in daardie geval sou haar volledig passiewe wese weer opnuut as te ware dood wees, en dit sou haar saligheid op geen enkele manier ten goeie kom nie. In dié opsig, o Majesteit en Heer, is dit vir my nog nie heeltemal duidelik nie.” 

[2] Ek sê: “Vriend, omdat die ware lewensaligheid immers nie bestaan uit helder beskouings en begrip nie, maar alleen uit die werksaamheid van die liefde, wat steeds moet toeneem, moet elke siel haar eers tot haar enigste lewenselement maak, omdat sy andersins nooit die innerlike helderheid van die lewe kan bereik nie; want die werksaamheid van die liefde is `n innerlike lewensvuur, wat deur sy steeds toenemende aktivering tot `n helder liggewende vlam moet word. 

[3] As die lewenselement in die siel egter volledig ontwaak is, sodanig dat die siel op die manier self die lewenselement word - wat wil sê dat die hele mens in die gees opnuut en derhalwe wedergebore is - dan bly die siel, ondanks haar innerlike helderheid, wat `n gevolg is van die tot die hoogs moontlike vlak gestygde werksaamheid van die liefde, ook steeds in die hoogs moontlike graad werksaam, en haar saligheid en helderheid neem toe, na gelang die graad van haar liefdesaktiwiteit - en nie na gelang die graad van haar helderheid nie, wat sy sonder liefdesaktiwiteit trouens nooit as te nimmer kan bereik nie; want God het al sedert ewigheid bepaal dat geen enkele gees en geen enkele mensesiel ooit sonder die ooreenkomstige werksaamheid, die lig sal kan bereik nie. 

[4] Hoe maak die mense op hierdie materiële wêreld lig? Kyk, hulle vryf hout teen hout of klip teen klip, net vir solank totdat daar vuurvonke vanaf kom! Die vuurvonke val op lig ontvlambare materiaal, wat `n lang tyd bly gloei. As die gloed eenmaal in voldoende mate aanwesig is en met brandbare voorwerpe daarmee in aanraking kom - netsoos hout, strooi of `n bepaalde vinnig ontvlambare hars, gemeng met swael en nafta - dan sal daar baie gou `n helder vlam oplaai en sal dit lig word in haarself en na alle kante om haar heen. 

[5] Sou daar sonder die voorafgaande aktiwiteit ooit enige gloed en daaruit `n ligtende vlam ontstaan het, wat deur haar sigbare lewendige beweging self die hoogste graad van aktiwiteit aan die dag lê? 

[6] Kyk, so blyk reeds in die dooie materiële wêreld dat daar, om vuur en lig te maak, `n sekere aktiwiteit dit moet voorafgaan! Aan die lig van die lewe van die siel moet dus des te meer `n sekere aktiwiteit voorafgaan; hierdeur word die liefde gewek, wat die lewenselement is, en uit die toenemende werksaamheid hiervan, ontstaan dan eers die lig van die siel, en dit is die wysheid, wat haarself en alle dinge vanuit haarself sien, beoordeel en orden. 

[7] Kyk, vriend, so is dit met die dinge van die lewe van die siel en haar innerlik heldere onderskeidingsvermoë, en jy hoef dus nie bang te wees dat `n salige siel as gevolg van haar godgelyke wysheid, ooit traag en passief sal word nie, omdat die wysheid van `n siel hier, en nog meer aan die anderkant, steeds die gevolg is van haar werksaamheid; as dit ooit sou ophou of sou kan ophou, sou by die siel ook haar wysheid en haar innerlike lewenshelderheid ophou. - Het jy dit nou begryp?”  

Die werksaamheid van die geeste 

143 Die visser sê: “Ja, Majesteit en Heer, nou is dit vir my heeltemal duidelik; maar nou sou ek bowendien nog wil weet waaruit die aktiwiteit van `n volmaakte siel in die groot wêreld aan die anderkant dan wel vernaamlik bestaan. Op hierdie harde aarde is daar vir die mense natuurlik vele duisende soorte dinge om te doen, as hy wil lewe - maar wat is daar dan in die groot geestelike wêreld aan die anderkant te doen? Word daar ook geploeg, gesaai en geoes terwille van die lewensonderhoud?” 

[2] Ek sê: “Ja wel, vriend, ploeg, saai en oes - maar natuurlik op `n ander manier en in `n ander sin as wat op hierdie materiële wêreld gebeur. 

[3] Kyk, sonder die groot aktiwiteit van die geeste, en veral die volmaakte geeste, sou daar op geen enkele aarde (planeet) iets ontstaan het nie! Daar sou nie net niks gegroei het en geen lewende wese op die aardbodem rondgewandel het nie, maar daar sou ook nooit `n son of `n aarde ontstaan het, en gladnie voortbestaan het nie. 

[4] Die mense ploeg weliswaar die aarde en strooi die saad in haar vore; maar dit is aan die geeste gegee om die ontkiem, die groei en die rypword van die vrug te bewerkstellig. Daaruit sal jy nou goed begryp dat daar, veral vir die volmaakte geeste, ook vir die wêreld wat vir julle sigbaar is, sowel hier op hierdie aarde as op alle ander hemelliggame, baie te werk en te doen is, maar nog meer ten behoewe van die regte ontwikkeling van die siel en die vervolmaking van die mense - reeds in die lewe op hierdie aarde, en nog baie meer daarna aan die anderkant. Want daar kom immers gereeld steeds heelwat meer hoogs onvolmaakte siele na die groot wêreld aan die anderkant as volmaakte, en veral van hierdie aarde. Die onvolmaakte, slegte siele sou hierdie hele aarde met behulp van die ongegiste natuurgeeste weldra dermate bederf dat daar geen gras, geen struik, geen boom meer sou kon groei en geen dier en geen mens meer sou kon bestaan nie. 

[5] Slegs deur die liefde, wysheid en mag van die volmaakte geeste word die slegte, onvolmaakte siele aan die anderkant daarin teëgehou, geleidelik aan verder ontwikkel en so moontlik ook stap vir stap digter by die ryk van God gebring. 

[6] Hoe die volmaakte geeste dit alles tot stand bring, is egter nie in woorde weer te gee nie; maar wanneer julle self in die gees opnuut en wedergebore sal wees, sal dit vir julle wel duidelik en verstaanbaar word hoe die geeste werk en dinge tot stand bring. - Het jy dit ook begryp?” 

[7] Nou sê dieselfde visser weer: “Ja, beste Majesteit en Heer, en ek dank U vir U meer as groot geduld met ons swak en nog baie onnosele mense! O, dit sal seker nog `n hele tyd duur voordat ons, wat te midde van louter wonders lewe, die wonders sal begryp! Ons sien en drink water en weet nie in die minste wat dit is nie. Ook sien ons die vuur en die lig daarvan en voel die gloed en die warmte daarvan, maar weet nie in die minste wat dit is en wat die eintlike oorsaak is van die ontstaan daarvan nie. Maar hoe dit ookal sy, ons is nou al buitengewoon bly en opgewek, omdat ons deur U oorgrote barmhartigheid en liefde nou die onfeilbare weg na die volle en lewende waarheid ontvang het. O beste Majesteit en Heer, help ons ook steeds met U barmhartigheid, sodat ons nooit moeg, swak en traag word by die bewandeling van hierdie weg tot aan die ligtende doelwit nie!” 

[8] Ek sê: “Wie glo en die regte wil het, sal ook dit bereik waarna hy ernstig streef; en ook julle sal die doel vinnig en maklik bereik, aangesien julle nou aan My sy al meer as die halwe weg naarstig afgelê het!” 

[9] Toe Ek die vissers volkome tevrede gestel het met My onderrig, bedank hulle My nogmaals, trek hulle terug en praat onder mekaar oor wat hulle gehoor het en prent dit stewig in hulle geheue. 

Die betekenis van die toekomstige voorspellings van die Heer 

144 Ek praat egter met Ons herbergier, Philopold en Kisjona oor baie dinge, en ook oor die toekoms van die hele Judese land. 

[2] Toe die leerlinge My oor die somber toekoms van die land hoor praat, sê hulle onder mekaar: “Soms weet jy tog nie wat jy van Hom moet dink nie! Ons wil niks sê van Sy gelykenisse nie, waaraan steeds `n dieper geestelike betekenis ten grondslag lê en wat Hy altyd uitgelê het as ons hulle nie begryp nie; maar as Hy by Sy leer, wat tog reeds in die verloop van net tien jaar gemeengoed moet word onder die mense en wat die mense kan en sal omvorm tot lammers, telkens oor `n toekoms spreek wat nog ellendiger is as hierdie huidige tyd, dan weet jy dikwels tog nie wat jy jou daarby moet voorstel nie. 

[3] Bowendien het Hy al herhaaldelik gesê dat sonder God se wil niemand ook maar `n haar gekrenk kan word en daar geen mossie van die dak kan val nie. As daar sonder Sy wil niks kan gebeur nie, kan daar tog ook geen erger toekoms wees sonder Sy wil nie; en des te minder as - netsoos reeds gesê - die mense tot lammers verander moet word deur Sy leer, wat `n lewende Godswoord is en wat oor niks so dikwels en indringend spreek as oor die liefde vir God en die naaste, en ook oor deemoed, versoening, selfverloëning en barmhartigheid nie.   

[4] As die mense inderdaad dit deur Sy leer moet word netsoos ook, vir sover ons weet, in `n kort tyd verskeie duisende mense dit geword het, hoe kan Hy dan aan één stuk deur voorspellings doen oor `n toekoms wat nog baie ellendiger sal wees as welke tyd ook in die verlede en ook hierdie tog al uitermate ellendige huidige tyd nou? Begryp wie dit kan begryp; ons begryp dit absoluut nie! 

[5] Hy sal dit om een of ander alleen aan Hom bekende, geheime rede wel Self so wil hê, anders is dit vir ons volkome onbegryplik hoedat Hy sulke voorspellings kan doen oor `n allerellendigste toekoms wat die gevolg is van Sy leer, wat nou in die tyd wat dit ontstaan, ver in Asië, selfs onder die More ver in Egipte en ook al in Europa onder die Romeine en Grieke verbreid is, onder vele duisende mense, wat werklik in Hom glo en die ligtende waarheid daarvan ook steeds met tekens kan bevestig.  

[6] Ja, as die meer as vreeslike toestande wat deur Hom voorspel is, in die toekoms die gevolg van hierdie suiwer goddelike leer moet wees en die ryk van God so `n betreurenswaardige vorm onder die mense sal aanneem, dan sou dit tog baie beter gewees het om gladnie so `n leer aan die mense te verkondig nie, sodat hulle nie nog erger duiwels word as wat hulle nou vir die oorgrote deel tog al is nie!” 

[7] Ek het wel die opmerkings van My leerlinge gehoor en sê aan hulle: “Hoe kan julle nog aanstoot neem teen My voorspellings oor die toekoms? Ek het dit tog al verskillende kere bekend gemaak aan julle en julle ook geheel volgens waarheid getoon wat as gevolg van die vrye wil van die mense die oorsaak van die buitengewoon slegte toekoms sal wees - en julle het dit goed begryp en ingesien, en het geen daarteen aanstoot geneem nie. Waarom het julle daarom nou geërger geraak, en hoe kan julle sê dat die toekoms, wanneer My evangelie bekend sal raak, maar net so sleg kan word wanneer Ek dit om `n rede, wat alleen aan My bekend is, so wil hê?  

[8] O, o, wat is julle almal nog kortsigtig! Sonder My wil kan daar inderdaad geen haar op die hoof van `n mens gekrenk word nie, geen mossie van die dak val en geen mens die grootte en gestalte van sy liggaam verander of die dag langer of korter maak nie - want al die dinge staan direk onder die mag van My wil, wat ook een en dieselfde is in alle tallose engele van My ewige en oneindige hemele. Maar hier op hierdie aarde, waar elke mens eers die vryheidsproef van sy wil moet deurmaak, is dit met die almag van My wil in die morele en fisiese lewensfeer van die mens baie anders gestel – netsoos wat Ek julle al baie gereeld getoon het!  

[9] Het Ek dalk nie gesê nie: In `n wêreld, waar `n mens nie tot een van die ergste duiwels kan word nie, kan hy egter ook nie `n kind van God word nie?! Want Ek openbaar nou My wil Self direk aan julle mense, met die bedoeling dat julle dit jul eie maak en daardeur in alles heeltemal net soos Ek kan word. 

[10] Maar as dit nou so is en onmoontlik anders kan wees, - wat julle nou tog wel tot in die grond van die saak duidelik sou moet insien - hoe kan julle dan aanstoot daarteen neem as Ek ook aan hierdie vriende van ons meedeel hoe dit daar in die toekoms sal uitsien ten gevolge van die verstoktheid en blindheid van die mense, wat hulle net soos die vele fariseërs nie na die lig van die lewe wil keer nie, maar dit oral met alle woede van die hel vervolg?! 

[11] Ons het die leer van die ryk van God nou werklik wyd en syd van sonsopkoms tot sonsondergang en van die middag tot middernag onder vele mense verbrei, en vele koester hulle reeds in die lig uit die hemele - maar tog is hierdie eerste uitbreiding nog baie gering en is die eiendom van slegs klein families en gemeentes; daarom baar hulle ook nog nie al te baie opsien by al die vele wêreldse magtiges en bo alles heersugtige vyande van die lig nie, en tot nou toe het hulle nog nie so baie daarteen onderneem nie. 

[12] Maar laat die lig maar net algemener word, sodat die priesters kan merk dat hulle tempels op bepaalde feesdae en groot offerdae nie meer vol mense raak nie, maar steeds leër en leër word; dan sal julle goed sien met watter naamlose woede hulle teen My leer en die belyers daarvan sal opstaan! 

[13] My leer is op sigself weliswaar die ware vrede van `n siel wat daarvolgens leef en handel - ja, dit is die salige vrede van die hemel in die hele mens; maar vir die duiwels van die hel, wat in mensegedaante op hierdie aarde met leuens en bedrog onder die mense tekere gaan, is dit `n tweesnydende en vlammende swaard, `n oorlog en `n groot verwoesting. Daarom sal die ryk van God op aarde baie geweld aangedoen word, netsoos dit gedeeltelik nou ook al gebeur, en diegene wat die wil het, sal dit ook met geweld na hom toe moet trek! 

[14] Kyk, die deur My voorsiende stryd as gevolg van die feit dat Ek die vrye wil van die mense nie aantas nie, wat die arm van hulle liefde en derhalwe van hulle lewe is, is onvermydelik, omdat Ek die mense, wat hulle nou in die foute en kwade bevind, en wie se getal buitengewoon groot is, nie terwille van die leer uit die hemele eers deur `n sondvloed van die aardbodem wil laat verdwyn nie, aangesien hierdie leer juis gegee word terwille van die siekes, dowes en blindes en diegene wat met allerlei kwale behep is, en nie terwille van die gesondes nie. Dan is dit ook maklik te begryp dat groot gevegte en oorloë mettertyd oor die aardbodem sal uitbrei en veral en eers oor die ou ryk van die Judeërs, vanwaar die leer uitgaan, en wel met sulke groot verwoestings dat mens nie meer sal kan herken waar die een of die ander stad geleë was nie, waar die wingerde, die vrugbare akkers en ryk vrugteboorde, weiding en velde was nie. Dit sal in `n woestyn verander word en nooit meer tot die Beloofde Land word nie, waar heuning en melk eens gevloei het nie. 

[15] Dat Ek dit vir julle vooruit sê, het as rede dat julle jul tydig genoeg kan voorberei en julle daarteen kan wapen. Want as jy weet wanneer die dief kom en wat hy van plan is, is dit maklik om jou teen hom te verweer; maar as jy nie weet dat hy kom nie, en wanneer en hoe, in die dag of in die nag as elkeen in diep slaap versonke is, dan is dit vir die dief maklik om die huis binne te dring en sy slag te slaan. Wandel daarom steeds in die lig van die innerlike dag en bly wakker in waarheid wat deur My aan julle geopenbaar is; dan sal julle wel die stryd met die vyand kan deurstaan! 

[16] Is julle nou nog vol ergernis, noudat Ek julle dit sonneklaar getoon het?” 

Die deemoed van die arbeiders in die wingerd van die Heer 

145 Nou sê Petrus: “O Majesteit en Heer, ons was so pas immers ook nie geërger nie, en ons sal des te minder geërger wees, omdat ons nou insien dat ons nooit kan teenhou wat U met al U almag nie wil en wens om teen te hou nie. Wat daar nog egter met U voortdurende hulp gedoen kan word, sal ook gebeur; want ons wil altyd met ons lewe vir die waarheid instaan teen die vyande van die waarheid, en voordat ek val, sal daar, as dit daarop aankom, duisend vyande van die waarheid en die lewe val. Want ons wil nie alleen leraars in U Naam wees nie, maar ook helde, en met die Woord en die swaard teen die teenstanders en vyande van die waarheid stry. Met U Naam in ons hart en ons skild oorwin ons die hele wêreld! As U ons maar net nooit sal verlaat met U barmhartigheid nie!” 

[2] Ek sê:”As julle in My bly, sal Ek ook in julle bly. Sonder My sal julle egter tot niks in staat wees nie. 

[3] Maar as julle met My en in My Naam alles gedoen het, sê dan in julleself: “Sien, o Heer, hoe ons by die werk in U wingerd tog steeds as lui en nuttelose knegte voor U staan! “Want waarlik: Wie homself verhoog, sal verneder word; maar wie homself verneder, sal verhoog word! 

[4] Daarby sal julle egter tog aan niemand “Heer” sê nie; want slegs één is julle Majesteit en Heer, en dit is Ek! Ook sal julle aan niemand “vader” sê nie; want slegs één is julle Vader - naamlik die Een wat in die hemel woon! So moet julle ook niemand goed en gewyd (heilig) noem nie; want alleen God is goed en gewyd (heilig)! 

[5] Wees almal broers en susters onder mekaar. Wie onder julle die eerste en die belangrikste wil wees, dien die kneg en dienaar van almal te wees! Want in My ryk is die mees deemoedige, geringste en skynbaar minste, juis die belangrikste en grootste in alle wysheid en mag. 

[6] Nou weet julle wat julle moet doen en steeds in ag moet neem om My en My krag en mag in julleself te bewaar en daarmee te werk; doen dit altyd so, dan sal julle ook in My bly en Ek in julle!” 

[7] Nou kom Ons bootsman nog na My toe en sê: “O beste Majesteit en Heer, U sê dat mens aan geen enkele mens “vader” moet sê nie, omdat alleen God die Vader van alle mense is! Ek sien wel in dat U volkome gelyk het; ek weet nou net nie hoe ek dit wat daar in die wet van Moses staan moet opneem en hoe mens dit moet uitlê nie, wanneer Moses sê: “Eer jou vader en moeder, sodat jy lank leef en dit met jou goed gaan op aarde!” Hier noem Moses, die groot en magtige profeet van JaHWeH, diegene wat kinders verwek tog vader, en ook staan daar geskryf: “ons vader Abraham, Isak en Jakob! “As ons as kinders ons verwekker nou vader noem, begaan ons dan volgens wat U hier gesê het, `n sonde teenoor U, o Heer?” 

[8] Ek sê: “Die Woord self is nie belangrik nie, maar slegs die innerlike betekenis daarvan! Daarom kan kinders hulle verwekker gerus “vader” en diegene wat hulle gebaar het “moeder” noem; want kinders kan immers die gees van die Woord nie vat nie. Maar julle vat nou die innerlike gees van die Woord goed en weet dat die ewig allerhoogste, suiwerste liefde in My hart vir julle mense, wat Ek opvoed tot My kinders en vir ewig verhef, die enigste ware Vader is. Dus, vriend, begryp goed, julle moet alleen in hierdie geestelike sin van die Woord aan niemand “vader” sê! 

[9] Onthou bowendien nog, dat elke suiwer uiterlike woord netsoos `n letter op sigself dood is en niemand tot lewe wek nie; slegs die innerlike gees in die Woord - of dit nou uitgespreek word of in letters geskryf is, het wat elkeen lewend maak wat volgens die innerlike, lewende betekenis daarvan dink, handel en leef. Wie egter alleen volgens die uiterlike betekenis van die woord glo, handel en leef, netsoos die fariseërs, bly dood, netsoos ook die letter van die woord op sigself dood is. - Dit sê Ek dus om julle gerus te stel!” 

[10] Die vissers en alle ander bedank My vir hierdie toegevoegde uitleg en hulle dink baie goed na oor alles wat Ek hulle hier in die môre nog voor sonsopkoms meegedeel en uitgelê het. 

[11] Aangesien die son hom nou in `n sterk rooi gloed bo die horison begin te verhef, omgewe deur roosligte wolkies - wat pragtig was om te sien - sê die herbergier: “So `n oggend is weliswaar mooi en pragtig om te aanskou; dit is net jammer dat op sulke rooskleurige oggende byna nooit `n netso rooskleurige aand volg nie! Reeds van oudsher word daar gesê: "In die môre rose, in die aande slyk! “Majesteit en Heer, sal die rose van hierdie oggend ons vanaand ook slyk besorg?” 

[12] Ek sê: “Laat jy nou maar die ou astroloogspreuke agterweë, solank as wat Ek in julle midde is, hoewel hulle af en toe inderdaad wel hier en daar bevestig word; want die Een wat Heer van die oggend is, is ook Heer van die aand! As jy dit begryp het, hoef jy nie bang te wees vir die slyk van die aand nie.” 

[13] Toe Ek dit aan die herbergier gesê het, word hy bly; want hy was nooit `n vriend van `n aand vol slyk nie. 

Die Heer besoek die arm vissers van die baai 

146 Nou kom daar `n bode uit die huis om Ons te sê dat die oggendmaal op Ons wag. Toe verlaat Ons die terras om dadelik na binne te gaan. Daar gaan Ons in die reeds bekende orde aan Ons tafel sit, en die twintig vissers aan die tafel wat vir hulle gedek was, en, versterk deur die mooi oggend, neem Ons heel blymoedig die buitengewoon goed bereide oggendmaal tot Ons. 

[2] Toe Ons na `n halfuur klaar was met die maaltyd, vra die herbergier My wat Ek tot die middag sou gaan doen. 

[3] Ek sê: “Vra staan vry, maar antwoord ook! Dit lê weliswaar nie altyd in My orde om vooruit te bepaal wat Ek gaan doen nie, want alles hang af van die Een wat in My woon; en Ek, wat nou ook slegs `n mens van vlees en bloed is en `n onsterflike siel het, moet na die Gees in My luister. Eers wanneer Hy aan My sê: “Gaan hier of daarheen, doen dit of dat!”, dan eers weet ook My vlees en bloed dit. Maar hierdie keer het die Vader in My al gespreek, en Ek weet wat My te doen staan en kan Ek julle dit dan ook wel vertel.  

[4] Kyk, nie ver hiervandaan nie, in die rigting van Caesarea Philippi, het die Meer van Galilea een van sy grootste inhamme, wat egter nouliks met `n groter skip te bevaar is; met kleiner bootjies kan mens egter die taamlike uitgestrekte oewers daarvan bereik, wat jy nog nie ken nie. Op die oewers is daar `n klein vissersdorp, naby aan `n steil gebergte aanleunend, en die Griekse bewoners daarvan voed hulle meestal met vis en die melk van `n paar bokke. Die eventuele oorskot van hulle visse verkoop hulle altyd in Caesarea Philippi en hulle neem in ruil daarvoor sout, brood en enkele stukke gereedskap wat hulle nodig het vir hulle klein huishouding en vir hulle werk. 

[5] Ek het hierdie vissers al voorheen besoek, toe hulle hulleself geestelik en liggaamlik nog in `n baie armlike toestand bevind het; want geestelik gesien behoort hulle tot die skool van die Griekse sogenaamde sinici, en in fisieke opsig bewoon hulle die mees armsalige hutte, wat hulle op die kaal stukke klip van die gebergte gebou het. Toe Ek hulle besoek het, het Ek hulle, wat hulle fisieke toestand, maar veral ook wat hulle geestelike sfeer betref, ten seerste opgehef.  

[6] En kyk, Ons gaan hierdie vissers wat Ek nou vir jou beskryf het, besoek! Verskaf Ons dus `n aantal klein en ligte bote, waarmee Ons die inham kan binnevaar. Binne `n uur of iets meer kan Ons die genoemde dorpie maklik bereik. As julle wil, sorg dan dat ons vinnig kan afvaar! Julle sal aan die vissers, wat julle tot nou toe nog nie ken nie, groot vreugde belewe! `n Paar uur na die middag sal Ons dan weer hier in Jesaïra wees.” 

[7] Toe Ek dit aan die herbergier gesê het, sê Kisjona aan My: “Majesteit en Heer, daar lê nou tog drie goeie skepe van my in die hawe; kan Ons dit nie gebruik en Ons herbergier, wat nie genoeg seevaardige bote het nie, die moeite bespaar om met behulp van sy bure die regte aantal klein bote bymekaar te bring nie?” 

[8] Ek sê: “Vriend, waar die meer diep is sal Ons jou skepe tog gebruik; maar as Ons by die vlak en met baie riete en biesie begroeide inham kom, sal jou skepe Ons waarskynlik nie meer die gewenste dienste kan bewys nie!” 

[9] Kisjona sê: “Aan elk van my skepe hang vier klein bootjies wat, indien nodig, gebruik kan word. Origens is My geloof in U en U mag so groot, dat ek nie die minste twyfel het dat Ons in U aanwesigheid die baai met my skepe kan binnevaar nie!” 

[10] Ek sê: “Ja, as julle almal so sterk glo, kan Ons wel die kort seereis met jou skepe probeer!”  

[11] Toe Ek dit sê, staan Ons almal op en gaan onmiddellik na Kisjona se skepe, en hy gee instruksies aan sy aanwesige skippers wat hulle moes doen. Toe hulle hoor dat hulle die baai met die riete moes binnevaar, haal hulle hulle skouers op en gee daarmee te kenne dat dit nie sou slaag nie. 

[12] Nietemin klim Ons in die drie skepe in en vaar vinnig af. Maria bly in Jesaïra, omdat sy gehoor het dat Ons `n paar uur na die middag weer sou terugkom, en sy praat oor baie dinge met die vrou van die herbergier, wat `n naaste verwante was van die eerste vrou van Josef. 

[13] Na `n halfuur bereik Ons reeds die fatale baai, en die skippers sê: “Nou moet ons die roer intrek en die spane pak!” 

[14] Kisjona sê: “Luister, die Heer is by ons en Hy is met ons! Doen wat Hy vir julle sal sê; want Sy mag is tot meer in staat as julle roeispane!” 

[15] Toe die skippers dit van Kisjona gehoor het, wend hulle hulle tot My en vra My wat hulle nou moes doen. 

[16] Ek sê: “Wend die roer na agter, dan sal Ons sien of `n goeie wind Ons deur die riete sal stu!”  

[17] Toe doen die skippers wat Ek hulle beveel het, en baie skielik kom daar `n harde wind uit die ooste, wat hoë golwe in die inham maak en met die golwe Ons skepe ook buitengewoon vinnig oor en deur die riete die inham inblaas. So bereik Ons vinnig en maklik Ons plek van bestemming, en almal bewonder die lieflikheid van die dorpie soos wat dit nou daar uitsien, en wat slegs Ek en My ou leerlinge ken. Ons gaan onmiddellik aan land en soek die bewoners op.  

[18] Toe Ons by die eerste huis kom, was daar niemand tuis nie, en so gaan dit met Ons ook by die ander huise; hulle was afgesluit en daar was geen mens in `n huis of `n bokstal nie. 

[19] Toe sê verskillende leerlinge onder mekaar: “Andersins weet Hy tog die mees geheime gedagtes van `n mens, en Hy het al verskeie kere die verre toekoms vir ons en vele ander mense presies onthul; waarom wis Hy dan nie hierdie keer dat die bewoners van die klein plek nie tuis sou wees nie? Eienaardig, egter eienaardig! As Hy dit egter nie geweet het nie, kon Hy ons en Homself hierdie seereis bespaar het; maar as Hy dit geweet het en hierdie reis slegs onderneem het om ons geloof op die proef te stel, dan weet Hy tog dat ons almal sonder twyfel in Hom glo en aan Sy kant staan, anders sou ons Hom nie byna twee en `n half jaar lank oral gevolg het nie! Waarom is `n nuwe beproewing van ons geloof dan goed voor?” 

[20] Ook Kisjona vra aan My: “Majesteit en Heer, wat doen Ons nou in dié plek, wat miskien al lankal deur die bewoners verlaat is? Laat Ons weer in Ons skepe klim en terugvaar na Jesaïra! Want wat moet Ons hier doen?” 

[21] Ek sê: “Hoe ietwat kleingelowig is julle almal nie nog nie! As Ek nie geweet het dat die bewoners van die plek net vandag almal tuis is nie - omdat hulle gister `n goeie vangs gemaak het, deur die toedoen van My wil, wat hulle weliswaar nie ken nie, en môre `n deel van die visse na die mark wil bring in Caesarea Philippi, wat weer taamlik goed herstel het - dan sou Ek hulle ook nie tevergeefs opgesoek het nie. Maar hulle is tuis en Ons sou hulle ook in hulle huise aangetref het; maar toe hulle Ons skepe gewaar, het hulle hulleself uit angs in alleryl baie goed in daardie bos aan die noordekant versteek, omdat hulle vas daarvan oortuig was dat hulle deur iemand ontdek en verraai was en daar nou skepe van Herodus aankom om hulle ten gronde te rig. 

[22] Daar agter `n rots het hulle `n wag met skerp oë geplaas, en die het nou al gemerk dat Ons nóg van Herodus, nóg fariseërs is. En die wagters verlaat nou al hulle plek en sal weldra so naby Ons kom sodat hulle hulleself met meer sekerheid daarvan kan oortuig wie Ons is. Daarna sal hulle aan die versteekte bewoners van die plek vertel dat Ons geen vyande is nie, en dan sal die bewoners vinnig by Ons wees en blyke gee van hulle buitengewoon groot blydskap, omdat Ek hulle besoek het.” 

Die vissers begroet die Heer 

147 Dit gebeur weldra netsoos Ek gesê het. Dit duur nie lank nie, of almal kom uit hulle skuilplekke te voorskyn, en Ek roep hulle met luide stem na My toe.  

[2] Hulle herken almal My stem dadelik en roep: “Dit is die groot Heiland uit Nasaret, vervul met alle mag van JaHWeH! Laat ons vinnig na Hom toe gaan!” 

[3] Hulle kom vinnig na Ons toe en begroet My met plegtige, vriendelike woorde wat eg uit hulle hart kom, en bedank My vir alle weldade wat hulle sedert My eerste besoek so ryklik geniet het en nog voortdurend geniet. Daarop vra hulle My of Ek ook verder aan hulle en hulle kinders wil dink, wat Ek hulle ook toe sê, solank hulle gelowig en aktief in My leer sou volhard. 

[4] Daarna neem hulle Ons saam na hulle wonings en laat Ons die baie doelmatige inrigting daarvan sien, asook hulle visgerei, hulle bewaarplekke vir die visse, en ook hulle kuddes, bestaande uit bokke en skape. Hulle het ook hoenders en eende en ganse, welke twee laasgenoemde soorte voëls by hulle, wat van oorsprong Grieke was, baie geliefd was. Ook laat hulle Ons hulle baie groot byekaste sien, wat vir hulle baie goeie heuning oplewer, wat maklik vir baie geld in Caesarea Philippi verkoop kan word. Kortom, dié volkie, wat vroeër geestelik en fisiek buitengewoon arm was, het hulle in `n tyd van ongeveer anderhalfjaar sodanig herstel, dat hulle nou in goeie welstand verkeer. 

[5] Eén van die bewoners was `n smid wat die kuns verstaan het om van yster en ook van ander metale allerlei nuttige en bruikbare gereedskap te maak. Hy het daardie gereedskap ook te koop aangebied by die reeds bekende geleentheid, op `n paar spiese en lanse na, wat die volkie by My eerste besoek oorgehou het.* Hierdie wapens koop Kisjona nou van hulle vir `n pond goud saam met nog verskillende soorte ander gereedskap, wat hy in sy groot bedryf goed kan gebruik. *(Sien Johannes evangelie deel 5, hoofstuk 193:12, 196:4-5, en 206:9).

[6] Kisjona vra die leier van hierdie klein gemeente om hom in Kis te besoek, waar hulle met mekaar verskillende dinge ten gunste van dié plek sou bespreek en afhandel. Die leier belowe om dit te doen, en hy doen dit ook spoedig nadat hy teruggekeer het uit Jesaïra, wat hy hierdie keer vir die eerste keer leer ken het, omdat die herbergier hom uitgenooi het om met Ons saam te vaar. Ook Ons herbergier koop hier verskillende soorte gereedskap van die smid. 

[7] Nadat die leier aan Kisjona, Philopold en die herbergier in kort beskryf het hoe hierdie streek voor My eerste koms daaruit gesien het en hoe dit deur My Woord op één slag tot bloei gekom het, staan veral die herbergier verbaas, vir wie dit nog meer ongewoon voorkom as die twee eersgenoemdes, wat al groter tekens van My gesien het. 

[8] Daarna wil die bewoners Ons op allerlei dinge onthaal; maar Ek sê aan hulle: “My beste vriende, daarvoor het Ons nie hierheen gekom nie, en Ons sal ook weldra weer vertrek vir die terugreis, omdat Ek nog die een en ander in Jesaïra het om af te handel; maar Ek het met My leerlinge en vriende nou na julle toe gekom, omdat julle My leer heel trou bewaar het en tot ware edelstene van My wil geword het. 

[9] Omdat julle dit geword het, is dit ook tyd om julle met ander mense kennis te laat maak, wat van julle die ware standvastigheid in die geloof moet leer en verwerf. En omdat julle ook goeie sprekers is, kan julle van nou af aan per geleentheid aan ander mense oor My en My ryk op aarde spreek en hulle die weg van die lewe toon.  

[10] Wie volgens My leer leef en handel netsoos julle, en nie sê en by homself dink: “Kyk, hierdie keer het die Heer weer heeltemal as `n gewone mens gespreek, en daarin is nie baie van die ryk van God te ontdek nie!”, sal ook dit bereik wat julle al bereik het, en hy sal netsoos julle kan sê: “Nou leef nie meer ek nie, maar die Heer leef in my!” 

[11] Bly My dus voortdurend trou, ook in julle nageslag, dan sal Ek in julle bly! Doen in My Naam wat Ek julle nou aangeraai het, by `n regte geleentheid, wat julle baie maklik en spoedig sal herken; maar julle moet My pêrels nie vir die varke van wêreldse mense werp nie! 

[12] Maar sê My nou, leier van hierdie klein, maar vir My tog groot gemeente, waarom julle jul eintlik in die struikgewas van daardie bos versteek het, toe julle Ons drie skepe die baai sien binnevaar het! Het julle toe nie gedink aan die krag wat julle as gevolg van julle onwrikbare, vaste geloof deur My gegee is nie?” 

[13] Die leier sê: “O Majesteit en Heer, vol van God se allerhoogste mag en krag, kyk, dit was baie eienaardig! Reeds verskeie kere sedert U hier gewees het, het groter en kleiner skepe geprobeer om hierdie steeds visryke inham met riete en biesies binne te vaar; maar dit het niemand geluk om ook maar `n handbreedte oor die rietgrens binne te dring nie, want met die mag van U lewende Woord en wil dryf ons hulle almal dadelik ver die meer op. Maar hierdie keer het U Woord en wil in ons hart ons nie gehelp nie, om `n rede wat ek nou baie goed begryp.  

[14] Toe ons hierdie drie skepe in die oog kry, verbied ons dit ook dadelik in U Naam om hierdie inham binne te vaar; die skepe stop egter nie, maar dring onstuitbaar steeds dieper ons inham binne. Toe word ons almal baie bang, en daar bly toe vir ons niks anders oor as om op die vlug te slaan en ons te versteek in die struikgewas van die bos en in die groot holte, waarvan die onopvallende ingang hom agter die bos bevind, maar wat van binne so uitgestrek is dat daar gerieflik plek is vir vele duisende mense. 

[15] Tog het ons `n wag uitgesit, wat ons moes meedeel wie daar aan land sou stap uit die drie skepe, wat nie wou gehoorsaam aan die mag van U Woord en wil in ons nie, en wat hulle sou doen. Die wag het ons egter onmiddellik berig dat diegene wat aan land gegaan het, geen Romeine was nie, nóg onderdane van Herodus, maar `n groep vriendelike mense, bestaande uit Judeërs en Grieke, en wat geen aanstaltes maak om ons woonhuise binne te dring nie.   

[16] Na daardie berig word ons geruster, en ons raai die wag aan om hom nog noukeuriger daarvan te oortuig wie diegene was wat aan land gegaan het. Ons ontvang toe `n nog beter berig. Eers toe waag ons dit om self vorendag te kom, hoor toe U roep, wat ons baie goed ken, en haas ons na U, die Vader en Heer van al die bestaan en lewe.  

[17] Nou het dit natuurlik vir ons duidelik geword waarom die drie skepe ons nie gehoorsaam het nie; want hoewel U Woord en wil in ons werklik wonderbaarlik magtig is, sal hulle tog ewiglik nie die oermag van U hoogs eie wil ewenaar en dit kan teenwerk nie. En dit is ook waaroor ons hierdie keer beslis te weinig nagedink het; ons het tevore nie voldoende U gees in ons geraadpleeg nie, of ons die skepe in U Naam moet gebied of nie. As ons hierdie keer netsoos by ander geleenthede om raad gevra het, sou dit vir ons ook duidelik geword het, wie daar op die skepe saamgekom het; maar omdat ons dit nie gedoen het nie, moes ons daarvoor boet met ons angs en vlug. - Is dit nie so nie, Majesteit en Heer?” 

[18] Ek sê: “Ja, so is dit, en deur hierdie ervaring het julle nou weer baie wyser geword; maar maak jou nou klaar om te vertrek, leier, en vaar met Ons saam na Jesaïra!” 

Liefde, sagmoedigheid en geduld is beter as geregverdigde ywer 

148 Na hierdie woorde maak die leier hom gereed, klim in die skip waar Ek Myself saam met My ou leerlinge en die ander drie vriende bevind, en vaar met Ons saam na Jesaïra. Ons kom vinnig en maklik in die genoemde dorp, waar `n goed bereide middagmaal al op Ons wag. Daar het slegs twee uur verstryk sedert die middag, en dus was dit nog op die gewone tyd toe Ons dié middag eet. 

[2] Ons leier was verbaas oor die mooi koringbrood, en nog meer oor die goeie wyn en die uitstekend bereide edelvisse. Nadat Ons die maal tot Ons geneem het, begeef Ons Onsself weer na die reeds bekende terras, waar ook Ons leier die baie mooi uitsig nie genoeg kan prys nie. 

[3] Toe hy na alle kante om hom heen gekyk het sê hy (die leier): “Dit is tog merkwaardig! Ons klein dorp lê hier nouliks twee uur vandaan aan dieselfde meer, maar wat `n verskil tussen hier en daar! Hier is die omgewing een en al lieflikheid en bekoorlike skoonheid, en by my sien dit daar eerder afskrikwekkend as lieftallig uit. Rondom ons dorpie sien dit nou deur U barmhartigheid, o Heer, weliswaar heel redelik daaruit - maar `n vergesig wat die gemoed verkwik, ontbreek heeltemal! Ons baai, wat tog nie bepaald klein genoem kan word nie, is by die ingang aan beide kante sodanig ingesluit deur die taamlike hoë en steil berge wat daarvoor lê, dat ons vanaf die dak van ons wonings en ook vanaf die berge agter ons, vir sover dit vanweë hulle steilheid slegs met die grootste moeite te beklim is, nie eers die golwende meer kan sien nie, laat staan iets anders, omdat die berge aan die regterkant hom in `n halwe sirkel verder in die groot meer uitstrek en die uitsig volkome vir ons belemmer.  

[4] Maar in plaas daarvan het ons streek weer `n ander goeie eienskap teenoor van hierdie. Hier word mens beslis vinniger na die liefde vir die “wêreld getrek as in ons ware woestyn; en die liefde vir die wêreld is nie geskik om die goddelike gees in die mens te wek nie. As dit eenmaal gewek is, dan skaad ook die aanblik van so `n omgewing soos hierdie, die mens natuurlik nie meer nie!” 

[5] Toe die leier van die klein gemeente aan die baai hom werklik heel sinvol oor hierdie streek uitgespreek het, vra hy wie die twintig eenvoudige manne was wat ook saam met Ons die baai besoek het, maar wat tot nou toe, nóg onder mekaar, nóg met iemand anders `n woord gewissel het nie. Ek vertel wie hulle was, waaroor hy baie verheug was. 

[6] Daarop laat Ek die bootsman na Ons toe kom; hy spreek met hom en verbaas hom oor sy welsprekendheid en oor sy erns en groot moed. 

[7] Toe staan hy op, steek die bootsman en ook al sy metgeselle vriendelik die hand toe en sê (die leier): “Met sulke manne in die verbond kan daar groot dinge vir die heil van die mense uitgevoer word. Werklik, wie die mense van hierdie wêreld nog vrees, is veral in hierdie tyd nie geskik om die ryk van God te verbreed nie, waar geweld teen geweld gebruik moet word om die poorte vir die waarheid te open en haar toegang te verskaf! 

[8] Nou is die saak om nie langer in die verborgene te werk nie, maar om moedig met die lig uit die ewige hemele van God ook die konings en vorste van hierdie wêreld tegemoet te tree en hulle te toon dat hulle ook mense is, wat, netsoos hulle nou is, nie ewig sal lewe nie, maar in die groot wêreld aan die anderkant die oordeel en die ewige dood kan verwag. Ja, ja, jy het gelyk: Soos `n brandende vuur moet mens die wêreldse mense die waarheid in die gesig slinger en met `n vlammende swaard stry teen die priesters van die leuens, van duister bygeloof en bedrog, anders bly die aarde steeds `n tranedal en `n graf van die dood - nie net vir hulle liggame nie, maar ook vir hulle siele.” 

[9] Nou sê Ek: “Julle het gelyk, en Ek prys julle ywer; maar onthou by julle ywer ook nog die volgende: In die wysheid van die menslike gees is steeds `n groter krag geleë as in sy vuis; en waar erns op homself weinig of niks uitrig nie, daar doen die liefde met haar geduld en sagmoedigheid wonders. Laat die volle erns in jou eie hart en die moed daarvan julleself beheers; maar laat julle wapen teenoor die mense steeds maar net uit liefde, sagmoedigheid en geduld bestaan, dan sal julle op hierdie weg, waarop Ekself die mense voorgaan, meer uitrig as met louter vurige ywer en die erns daarvan, wat so hard is soos diamant! 

[10] Vrees hoef julle egter nie te hê vir die wêreldse mense nie, wat in hulle woede wel julle liggaam kan dood, maar julle siel verder niks meer kan aandoen nie; vrees alleen die Een wat sedert ewigheid `n ware Heer is oor lewe en dood!  

[11] Maar as julle sien dat julle niks met liefde en die regte wysheid kan bereik by mense wat te sterk in duisternis verkeer nie, keer hulle dan die rug toe en gaan daar weg, en julle sal sekerlik weer mense vind met wie julle in My Naam goeie sake sal doen. 

[12] Bely moet julle My teenoor alle mense, omdat Ek julle ook teenoor My Vader bely; maar julle moet My nie opdring aan die duister, wêreldse mense en hulle, wat wêreldse varke is, ook nie My pêrels toewerp nie! Want Ek sê vir julle: My Woord alleen is ware lewensbemesting vir die koring en My leer is ware bemesting vir die edele druiwe van die wingerd; maar vir die onkruid van die aarde het Ek geen lewensbemesting nie - want dit is daar net om vertrap en verbrand te word en die gewone aardbodem met die as daarvan te bemes.   

[13] Wie op aarde is om te lewe, sal deur My Woord tot lewe gewek word; maar wie hier is vir die dood deur sy eie wil en starre eiesinnigheid, sal ook in die dood oorgaan. Wie uit die graf van sy materie wil opstaan ten lewe, mag opstaan; maar wie wil val, laat hy val!  

[14] Om die evangelie vir duiwels te verkondig, sou beteken om olie op die vuur te giet; wees dus altyd slim soos die slange, maar daarby tog so sagmoedig soos die duiwe, dan sal julle op die manier baie kragtige arbeiders in My wingerd van die lewe word!” 

[15] Toe Ek dit aan die vurige yweraars gesê het, vind daar `n verandering plaas in hulle gemoed, en hulle bedank My uit die diepste van hulle harte vir hierdie les. 

Die Heer voorspel Sy einde 

149 Daarna word daar tot die aand nog baie gepraat oor die aarde, die vorm daarvan, oor die son, die maan en die sterre en oor die ander verskynsels van die wêreldnatuur, wat vir elkeen groot vreugde teweegbring. 

[2] Ons bestuurder uit die inham sê: “O Majesteit en Heer, U sy alle lof, alle eer, alle liefde en alle dank, omdat U dit ook vir ons onthul het en ons nou weet hoe die groot huis - genaamd aarde - wat ons tydelik bewoon, daar uitsien en hoe dit inmekaar steek! Want die onwetendheid in hierdie dinge is meestal die bron van die kwade bygeloof gewees, en dit weer `n nagenoeg onuitputlike voedingsbron vir die lui en trae afgodspriesters. Maar met U hulp sal dit nou weldra anders word!”  

[3] Nou kom daar `n dienaar wat Ons uitnooi vir die aandete; want die son het al `n paar uur gelede ondergegaan. Ons staan dan ook dadelik op van Ons plekke op die terras en gaan na die huis om die aandete tot Ons te neem.  

[4] Na die aandete bly Ons nog wakker tot middernag, en in die tyd lê, hierdie keer op My versoek, My Johannes baie dinge uit aan die twintig vissers en die leier van die inham. Teen middernag begeef Ons Onsself ter ruste en was nog voor sonsopkoms op die been. 

[5] Die vissers gaan na huis, maar kom baie vroeg in die oggend alweer na Jesaïra met `n vrag van die beste visse, wat ook dadelik vir die oggendmaal voorberei word. 

[6] Soos gewoonlik gaan Ek voor sonsopkoms na buite, vergesel deur almal wat in dié dorp by My was. Op die mooi terras lê Ek die twintig vissers, die bestuurder van die inham, die herbergier, Kisjona en Philopold die hande op en vervul hulle met die krag om in My Naam allerlei siekes te genees, en Ek gee hulle die reg om My leer onder die mense te verbreed, en wel onder die blinde Judeërs en heidene. 

[7] Hulle bedank My almal uit die grond van hulle hart vir hierdie roeping en begeef hulle toe saam met My na die oggendmaal. 

[8] Tydens die oggendmaal sê Maria aan My: “My geliefde seun, Jy het tog oral soveel tekens gedoen, maar hier het Jy niks van Jou waarlik goddelike mag laat merk nie. Doen hier tog ook `n teken, voordat Jy verder reis!” 

[9] Ek sê: “Vrou, praat met die vissers, dan sal hulle jou wel sê of Ek hier geen tekens gedoen het nie! Maar Ek het nie in hierdie wêreld gekom terwille van die tekens nie, maar terwille van die waarheid en die lewe van die siel, sodat elkeen wat in die Menseseun glo, die ewige lewe in hom sal hê. 

[10] Geen mens sal vanweë My tekens salig word nie, maar wel elkeen wat in My glo en volgens My leer leef en handel. Bowendien het Ek My vriende nou die mag verleen om in My Naam goed te doen aan die arme, lydende mense, en dit is `n groter teken as wanneer Ek nou voor julle oë `n wêreld sou skep! 

[11] Aan die einde van My tyd op hierdie aarde, wat in die komende Pasgatyd in Jerusalem sal wees, sal Ek egter vir alle mense `n baie groot teken doen, waardeur vele tot die ewige lewe en vele tot die oordeel en die ewige dood sal kom. Wie hom dan nie aan My sal erger nie, sal die lewe van die siel ontvang.” 

[12] Maria sê: “Waaruit sal daardie laaste groot teken bestaan? Want dan sal ek ook na Jerusalem kom om die grootste teken wat Jy sal doen, te aanskou! 

[13] Ek sê: “Vrou, jy sal wel na Jerusalem kom en die laaste en grootste teken wat Ek sal doen, aanskou, maar jy sal daaroor geen blydskap nie, maar `n groot droefenis in jou suiwer hart hê! Ek sal verraai word, deur die fariseërs gegryp en aan die gereg oorgelewer word, en wat My liggaam betref, as `n doodgewone misdadiger aan die kruis gedood word; maar op die derde dag sal Ek vanuit My eie krag en mag weer opstaan, na al My vriende en broers toe kom en hulle die mag verleen om die mense in My Naam hulle sondes te vergewe en die dooies tot lewe te wek. Kyk, vrou, daaruit sal die laaste en grootste teken bestaan wat Ek in My liggaam sal doen!” 

[14] Maria, en die ander vriende met haar, sê: “Maar Majesteit en Heer, dit sal U tog nie aan U laat gebeur nie?!” 

[15] Ek sê: “Die wil van die Vader in My ken Ek alleen, en My siel weet wat Ek tot stand moet bring! Wie hom nie aan My sal erger nie, sal netsoos Ek die dood oorwin en tot die ewige lewe deurdring. 

[16] Wie die lewe van die liggaam liefhet terwille van die wêreld, sal die lewe van sy siel verloor; maar wie dit om My ontwil nie liefhet nie, sal dit vir ewig in My ryk behou.” 

[17] Na hierdie woorde van My word alle aanwesiges bedroef en dink daaroor na, waarop dit sou uitloop. 

[18] En Ek sê: “Waarom is julle bedroef daaroor? Dink julle dalk dat Ek julle na die dood van My liggaam sal verlaat? O, geensins nie! Dan sal Ek eers egter by die Myne bly tot aan die einde van die tye van hierdie aarde, en vir elkeen wat in My glo die poorte tot die ewige lewe in My hemele oophou. Weliswaar sal My skape verstrooi word wanneer Ek, hulle Herder, gedood word - maar Ekself sal hulle dan weer versamel, en dan sal daar vir altyd slegs één kudde en één Herder wees; die bokke en die wolwe in skaapsklere sal egter verwyder en aan die oordeel en die dood van die materie oorgelewer word.” 

[19] Toe Ek hierdie klein toespraak beëindig het, klink daar `n Stem in die lug van die saal, wat die volgende woorde spreek: “Hierdie Jesus van vlees en bloed is My geliefde Seun, wat alle geslagte van die aarde moet loof! Hy is die beliggaamde uitdrukking van My Liefde, My Wysheid en My Wil. Ek is in Hom en Hy is in My; Ons is volkome één. Wie Hom sien en hoor, sien en hoor ook vir My; en wie My wil doen, het die ewige lewe in hom.” 

[20] Na hierdie woorde val almal voor My neer en wou My aanbid. 

[21] Maar Ek sê aan elkeen: “Staan op van die grond af; want in dergelike eerbetoon vind Ek geen welbehae nie, maar wel in julle liefde en in die feit dat julle trou en met dade in My leer volhard! 

[22] Die vrede sy met julle - egter nie `n vrede netsoos die wêreld dit het en gee nie, maar die innerlike vrede van die hart, van die siel in My liefde, wat die ewige lewe is! Amen.” 

[23] Na hierdie woorde van My staan almal op, bedank My vir hierdie troos en word weer bly. 
Die Heer in die omgewing van Caesarea Philippi 

Die reis van Kis na Markus by Caesarea Philippi 

150 Daarop sê Ek aan Kisjona: “Vriend, laat nou jou drie skepe nogmaals gereed maak vir `n verdere reis; want Ek wil na die ou Markus reis, wat in die omgewing van die stad Caesarea Philippi woon, en hom versterk, want hy ly al `n halfjaar aan koors.” 

[2] Kisjona laat onmiddellik aan sy skippers sê wat hulle moes doen. En die skepe word dadelik in orde gekry vir die verdere reis. 

[3] Die twintig vissers vra My, of die een of ander My na die genoemde plek mag vergesel, asook Maria en Joël en die bestuurder uit die inham. 

[4] Ek sê aan die vissers: “Doen netsoos julle graag wil; maar dit is voldoende as die bootsman en nog `n metgesel as getuies saam vaar na die weinige plekke wat Ek aan die Meer van Galilea sal besoek. En ook kan Maria en Joël en die bestuurder uit die inham My vergesel; en laat Ons nou vertrek!” 

[5] Ook die herbergier vra My of hy en sy oudste seun My kon vergesel. 

[6] Ek sê: “Ook jy het `n volkome vrye wil; doen dus soos wat jy in jou hart verlang!” 

[7] Na hierdie woorde van My maak ook die herbergier hom in alleryl gereed om te vertrek. 

[8] Toe gaan Ons aan boord en vaar af in die rigting van Caesarea Philippi. 

[9] Toe Ons al byna `n uur gevaar het, kom Ons `n paar skepe uit die omgewing van Tiberias tegemoet wat swaar belaai was met sout en graan; en omdat hulle die wind, wat vir Ons gunstig was, teen gehad het, het hulle groot probleme gehad en was bang dat hulle sou vergaan. 

[10] Hulle (die skippers) vra Ons dringend of Ons hulle nie kon help nie. 

[11] En Ek sê: “Waarom het julle beide skepe so swaar belaai? Laat julle `n volgende keer nie so deur winsbejag verlei nie en laat julle bure ook iets verdien, dan sal julle met jul skepe nie so `n gevaar en nood hoef te verduur nie! Maar daar kom nou `n paar leë skepe aan; laai die helfte van julle ware daarop oor en deel dan in Kapernaum julle wins met hulle, dan sal julle sonder skade daar aankom. Maar as julle in Kapernaum gierig is, moet julle maar sien hoe julle weer na Tiberias terugkom!”  

[12] Dit belowe die skippers My. Die twee leë skepe kom aan en Ek sê aan hulle wat hulle moes doen in ruil vir die halwe wins in Kapernaum; en dit gebeur weldra netsoos Ek gesê het. 

[13] Daarop bedank die skippers van die vier skepe My en vaar ondanks die teenwind verder in die rigting van Kapernaum. 

[14] Ons vaar egter met `n gunstige wind, wat vir Ons skippers die roei baie maklik maak, na die plek van Ons bestemming, wat Ons weldra bereik. 

[15] Toe Ons in die dorp van Markus aankom, tref Ons vele gaste daar aan wat met goeie resultaat gebruik maak van die geneeskragtige bronne hier.  

[16] Die dienare van Markus kom haastig na die oewer en deel Ons mee dat Ons, as Ons dalk ook van die geneeskragtige bronne gebruik wou maak, waarskynlik geen onderdak sou vind nie, aangesien alle ruimte oorvol was met gaste uit alle lande; bowendien was hulle meester siek, en dit was nou moeilik om met hom te praat, omdat juis vandag sy koorsdag was. 

[17] Ek sê: “Julle is nuwe dienare in dié huis en ken My nie; maar Markus, die eienaar, en sy hele huis ken My. Gaan daarom na julle meester en sê aan hom: “Die Majesteit en Heer het aangekom met Sy leerlinge en Sy vriende! Hy moet uit die bed uit en na My toe kom, dan sal hy weldra van sy koors genees wees. Gaan vertel dit aan hom!”  

[18] Die dienare gaan sê dit aan Markus en aan sy vrou en kinders. Toe hulle dit hoor, ontstaan daar `n groot gejuig onder hulle, en almal haas hulle om so vinnig moontlik na buite, na My toe, te kom. 

[19] Toe die ou Markus My in die oog kry, strek hy sy arms uit en sê met luide stem: “O Majesteit en Heer vol goddelike liefde en erbarming, met watter groot verlange het ons U nie almal verwag nie, omdat U ons in ons nood verseker eendag sou besoek, netsoos wat U vir ons, toe U hier was tot ons heil en welsyn, en baie ander mense belowe het. En noudat my egte nood byna die hoogtepunt bereik het, het U ook gekom om my en ook my vrou, wat netsoos ek, al oud en swak en vermoeid geword het, te help en my hele huis opnuut te versterk in die geloof in U en in U leer. O, ons almal dank U by voorbaat vir die meer as groot barmhartigheid, dat U ons vir U besoek waardig geag het!” 

[20] Ek sê: “Maak jou nie so druk nie, beste vriend; want jy weet dat Ek ook die innerlike taal van die hart goed hoor en uitstekend verstaan! Maar vóór alles sê ek vir jou en jou vrou: Wees nou volkome gesond van liggaam! 

[21] Eet in die vervolg geen vis meer wat in die water gesterf het nie; en laat `n geslagte vis geen halfuur lê sonder sout, timie en karwy (Carum carvi) nie! Berei hom dan op die bekende Judese manier, dan sal julle van alle moontlike koorse verskoon bly! Dieselfde geld ook vir vleis, en eet ook geen verrottende vrugte en geen beskimmelde brood nie!” 

[22] Na hierdie woorde van My word die ou Markus en sy vrou en kinders volkome gesond en sterk, en almal bedank My met vele trane van vreugde in hulle oë vir die genesing van hulle liggaam en vir die gegewe advies. 

Markus doen verslag van die suksesvolle genesings in sy bad 

151 Daarop sê Ek aan Markus: “Vriend, jou nuwe dienare, wat My nog nie ken nie, het My by My aankoms te kenne gegee dat Ons hier vanweë jou vele badgaste waarskynlik geen onderdak sou vind nie! Wat sê jy daarvan?” 

[2] Markus sê: “O Majesteit en Heer! U by My geen onderdak vind nie?! As daar nog honderd keer soveel leerlinge en vriende met U sou saamgekom het as wat nou die geval is, dan sou ek hulle jare lank uitstekend wil en kan herberg. My nuwe dienare het net, en die is daar heelwat, geen sin in werk nie, en daarom is hulle altyd moeilik wanneer daar nuwe gaste kom wat onderdak soek; maar as die gaste hulle, soos vantevore, geld instop, is daar baie gou geen al te groot gebrek aan onderdak meer nie. En dit lyk my ook by U en met julle die geval te gewees het.   

[3] Maar ek sal die lui dienare eers goed die les daaroor lees, sodat hulle weet wat hulle in die vervolg te doen staan met die gaste wat hier veelvuldig hulle liggaamlike heil soek en daarnaas aantoonbaar ook baie gereeld hulle sieleheil gevind het in hierdie inrigting, wat U, o Majesteit en Heer, slegs vir die heil van die mense geskape het; want ek en my kinders en ou dienare het altyd daarvoor gesorg dat ons U sodanig as die wonderbaarlike Heer van hierdie inrigting aan alle gaste bekend maak, dat hulle alleen deur die lewende geloof in U in hierdie inrigting die ware heil van hulle liggaam en hulle siel kan vind. 

[4] Sowel heidene as Judeërs het ons woorde geglo; maar diegene wat nie geglo het nie, verlaat die inrigting netsoos hulle gekom het. En dit was meestal fariseërs uit Jerusalem en ook uit vele ander plekke en streke. Hulle glo nie wat ons hulle tog geheel na waarheid bekend maak nie, skel op wat ons predik en erger hulle, omdat hulle niks te sê het oor ons nie, omdat ons Romeine is, en verlaat die inrigting weer presies netsoos hulle gekom het. 

[5] Maar dit is werklik merkwaardig by die mense! Hulle het honderde mense gesien wat hier die volle geloof in U aangeneem het en daardeur volkome genees is van al hulle kwale en gebreke, en tog sê hulle dat dit suiwer bedrog was en `n meervoudige godslastering, as mens alleen deur in U te glo in hierdie inrigting genees kan word. As die geneeskragtige bronne nie in staat was om te genees deur hulle natuurlike krag nie, wat hulle deur God gegee was, dan was genesing deur die geloof in U suiwer die werk van Satan; en wie op die manier genees was, het volgens hulle sy siel veelvuldig aan die duiwel verkoop. 

[6] Ek het vir hierdie mense, veral dié jaar, weinig meer moeite gedoen; wanneer hulle kom, neem ek hulle gladnie meer op nie; en as hulle na die rede vra, sê ek aan hulle dieselfde as wat my nuwe dienare by U aankoms aan U gesê het, en dan moet hulle wel vertrek. 

[7] `n Paar maande gelede kom daar vanuit Kapernaum selfs `n ondersoek, hoogs waarskynlik vanweë die feit dat die fariseërs, skrifgeleerdes en rabbi’s aldaar saam met hulle owerste hulle beklag gedoen het by die Romeinse kommandant. Maar daar kom ek - natuurlik alleen met U hulp, baie goed vanaf; want in dieselfde tyd was die inrigting so vol Romeine en Grieke, dat ek werklik nouliks in staat was om nog iemand in die inrigting op te neem. 

[8] Die Romeine, wat die ondersoek gelei het, moes agt dae lank hulle nagte deurbring bo-op U welbekende heuwel, en wel op die nuwe, groot terras wat ter ere van U gebou is. Omdat die genoemde Judese priesters op die manier niks teen my kon uitrig nie - volgens die Romeinse regtersuitspraak: ULTRA POSSE NEMO TENETUR (mens mag van niemand meer verwag as wat hy kan nie) besoek hulle hierdie inrigting gladnie meer nie, en daarom is daar geen van die individue aanwesig in hierdie inrigting nie, wat vir U, o Majesteit en Heer, seker nie onaangenaam sal wees nie. 

[9] En daarmee het ek U nou alles vertel wat vir my die belangrikste lyk, en wel openlik terwille van U leerlinge en vriende, omdat hulle nie, netsoos U, alwetend is nie. En wil U nou, o Majesteit en Heer, my woonhuis die seënryke barmhartigheid bewys om daarbinne te tree, dan sal daar dadelik vir `n oorvloedige en goeie maal gesorg word; aan wyn en brood is daar in my huis in elk geval geen gebrek nie.” 

[10] Ek sê: “Ek het ook na jou toe gekom, omdat Ek `n paar dae in jou huis wil bly. Maar maak My vandag en môre nie bekend by die aanwesige gaste nie; as iemand My buite julle toedoen herken, sal Ek hom wel te woord staan! 

[11] En hier sien jy ook die moeder van My liggaam. Jou vrou en kinders sal van haar leer om gesonde spyse voor te berei. En laat Ons nou jou huis, wat jy uitgebrei het, binnegaan en bietjie brood en wyn tot Ons neem!” 

[12] Daarop gaan Ons die huis binne, gaan aan die tafels sit en neem bietjie brood en wyn tot Ons. Maria was dadelik in gesprek met die familie van Markus, maar Ek stel hom voor aan almal wat nou by My was en wat Ons Markus nog nie geken het nie; hy vra hulle verskillende dinge en begryp uit hulle antwoord dat hulle van My Gees deurdring was. Dit vervul hom met vreugde en hy vertel hulle baie oor die tekens en gebeurtenisse wat hier voorgeval het, toe Ek vir die eerste keer hier was. 

[13] En so gaan daar `n paar uur soos `n paar salige oomblikke verby. In die tyd word die maal berei, na die baie ruim eetsaal gebring en op die tafels gesit. Ons neem dit dadelik tot Ons, begeef Ons daarna na die reeds bekende heuwel en neem plaas op die nuwe terras, wat die herbergier uit Jesaïra nie genoeg kon bewonder en prys nie. Daar was vir almal voldoende ruimte en vir nog tien maal soveel mense as wat Ons was, en nog meer. 

[14] Nou vra Kisjona aan Markus of die terras ook dikwels deur die gaste besoek word, en op welke tyd.  

[15] Markus sê: “Jy wil seker geen vreemde mense hier ontmoet nie! Maak jou geen sorg daaroor nie! Kyk maar eers na die baie groot, pragtige tuin daar benede, hoe dit daar wemel van die kuuroordgaste! In die rigting van die meer sien jy verskeie groot, pragtige terrasse met uitsig op die meer, waar baie mense hulle oral bevind. Die gaste vermaak hulle steeds in die tuin, en jy sal maar selde iemand buite die tuin sien. En die terras op hierdie werklik nie lae berg word, ondanks die pragtige uitsig, wat mens van hieruit na alle kante het, nog minder deur die gaste besoek; want as hulle siek aankom, het hulle geen sin om op hierdie berg te klim nie, en wanneer hulle genees is, reis hulle liewer dadelik na huis. Daarom word hierdie plek maar selde deur vreemde gaste besoek en dien dus alleen vir die vreugde van my en myne. Ons is hier dus heel veilig en sal nie deur onbekendes lastig geval word nie.” 

[16] Dit stel Ons Kisjona en ook alle ander tevrede. 

[17] Nou bewonder almal die pragtige uitsig, en Markus beskryf hulle alle plekke, streke en berge en onderhou die geselskap op die manier meer as `n uur. 

[18] Ook Ek vertel so nou en dan iets oor wat daar in vroeëre tye in hierdie streek afgespeel het, en so word die hele wyd uitgestrekte omgewing topografies en histories geanaliseer. 

[19] Toe die son begin om onder te gaan, sien Ons dat `n goed herkenbare Romeinse skip op Ons dorp afstuur, en elkeen vra aan My wie deur daardie skip gebring word. 

[20] Ek sê: “Om dit vas te stel, hoef jy nie alwetend te wees nie. Waar `n bekende geneeskragtige plek is, daar trek ook die siekes heen. Dit is `n paar Grieke en Romeine; laat hulle kom! Want wie sy heil gelowig soek, sal dit ook vind. 

[21] Na `n rukkie bereik die skip die oewer en bring tien Romeine en sewe Grieke saam, wat deur die dienare, wat Ons vroeër byna nie wou opneem nie, tog sonder enige beswaar opgeneem word en dadelik na die kuuroord afgebring word. 

[22] Ons bly nog `n hele uur na sonsondergang op die berg, en My leerlinge vertel vir Markus baie oor My reis, leringe en dade, en Markus en alle ander beleef baie vreugde aan die verhale. Toe die verhale beëindig was, begeef Ons Onsself weer na die huis, neem `n klein aandete tot Ons en begeef Ons toe ter ruste. 

Die leerlinge vra die Heer na die rede van Sy vreugde oor die natuur 

152 In die môre, voor sonsopkoms, was Ons alweer buite, en wel aan die oewer van die meer, waar daar ook al enkele enigsins geneesde kuurgaste hulle bevind, wat die spel van die golwe op die uitgestrekte, helder wateroppervlak geniet. 

[2] Enkele leerlinge vra aan My: “Majesteit en Heer, sedert ons by U is, merk ons dat U steeds ruim `n uur voor sonsopkoms na buite gaan, ook in die winters, en netsoos ons mense geniet van die verskynsels in die natuur. Maar omdat U tog al alles aanskoulik ken wat nie alleen op en binne hierdie aarde nie, maar ook in die hele oneindigheid is en gebeur, wat daar was en gebeur het en sal wees en sal gebeur, het ons al gereeld daaroor nagedink hoe dit moontlik is dat U tog nog welbehae kan hê in die dinge en verskynsels op `n maar heel klein plekkie op hierdie aarde!” 

[3] Ek sê: “Dit was weereens so `n egte menslike, blinde vraag van julle! As Ek in die dinge en verskynsels ook in hierdie materiële natuur geen groter en inniger welbehae sou hê as julle nie, sou daar van hierdie hele aarde met alles wat daarop, daarin en daar bo is, baie gou geen puntjie meer aanwesig wees nie. 

[4] Alles wat bestaan, is immers My ewige liefde, beliggaam vir julle oë; hoe sou Ek geen welbehae kan hê in My liefde nie, wat tog sedert ewigheid alles in alles is? 

[5] Dat Ek egter in die môre vroeg al dikwels buite is, en ook gereeld tot laat in die aand, het `n dubbele rede. Want ten eerste moet julle daarvan leer dat ook in die siel van die mens die geestelike oggend, netsoos die van hierdie aarde, vroeg moet ontwaak en dat Ek op so `n vroeë oggend in die mens ook vroeër aanwesig sal wees as wanneer die son in hom, al volledig opgegaan het, en My oor die steeds ligter wordende lewensoggend netso sal verheug as Ek My, vir julle sigbaar en as `n egte voorbeeld vir julle, oor elke natuurlike oggend verheug het. 

[6] Ten tweede moet julle uit My voortdurende vroeë oggendbesoek die werksaamheid en die regte ywer leer ken; julle moet ook daarin na My lyk en die mense, aan wie julle My evangelie sal verkondig, goed daaraan herinner. Want alleen deur die regte ywer en deur vroegtydige werksaamheid kan die mens tot die ware ryk van God in homself kom en dit dan ook vir ewig behou. 

[7] Deurdat Ek ook die aande graag buite deurbring, toon Ek julle in die eerste plek dat die mens ook in die aand van sy aardse lewe werksaam moet wees, om sy innerlike lewenslig kragtiger te maak. Want wie te vroeg in traagheid gaan rus en hom in sy huis aan die sorgelose slaap oorgee, sal maklik meemaak dat daar diewe by hom inbreek en hom van sy skatte beroof; maar wie lank wakker bly, sal so `n onheil nie so maklik oorkom nie. 

[8] Die ander en tweede rede waarom Ek graag die aande buite deurbring, is die volgende: Julle kan daaruit opmaak dat `n vrye rus in die aande eers tot egte saligheid word, as mens al die hele dag van die vroeë môre tot aand volop werksaam gewees het. 

[9] As julle nou goed begryp wat Ek vir julle gesê het, bly dan in daardie lig, en vra voortaan nie meer so maklik na dinge wat vir julle nou tog vanself duidelik moet wees nie. As julle dit goed begryp het, handel dan ook daarvolgens; want met begrip alleen kan julle die ware ryk van God in julleself nie wakker roep nie!” 

[10] Toe die leerlinge en ook alle ander dit gehoor het, bedank hulle My vir My geduld met hulle en vra My ook vir geduld in die komende tyd. 

[11] Ek sê: “Elke mens wat baie liefde het, het ook baie geduld; Ek het egter die meeste, hoogste en suiwerste liefde vir julle, en dus het Ek ook seker die grootste geduld met julle. Wie in My bly deur sy liefde tot My, in hom bly Ek ook; want Ekself is immers sy liefde en geduld.” 

[12] Nou kom daar twee kuuroordgaste na My toe en hulle vra vir Markus, wat naas die herbergier staan, wie Ek was; want hulle het My wys hoor praat en beskou My as `n filosoof. Dit was twee Grieke wat die leer van Pythagoras aangehang het. 

[13] Markus sê aan hulle: “Hier is onuitspreeklik baie meer as die Griekse wysgeer Pythagoras! Pythagoras kan geen blindes siende maak en dowes laat hoor nie; maar Hy kan dit vanuit Sy hoogs eie mag, en selfs `n dooie kan Hy tot lewe wek! En dit is seker eindeloos baie meer as Pythagoras.” 

[14] Toe wil die twee `n gesprek met My begin; maar daar kom `n dienaar wat Ons vir die oggendmaal uitnooi. Beide Grieke volg Ons egter tot by die huis en wag totdat Ek weer uit die huis sou kom; want hulle wou My tot elke prys van naderby leer ken. 

[15] Hierdie keer bly Ons meer as `n uur aan die oggendmaal, en vir Ons twee Grieke begin dit te lank duur. Hulle durf die huis egter nie binnegaan nie, aangesien hulle dit as welopgevoede mense, as onvanpas beskou; maar hulle vra nou eers aan die een en dan weer aan `n ander dienaar of die My dalk beter ken. 

[16] Die dienare het egter van Markus opdrag gekry om My nie voortydig bekend te maak nie, want as dit nodig was, sou Ek die tyd daarvoor Self bepaal; en so kan die twee Grieke, selfs toe hulle een van die dienare `n ryk fooi aanbied, niks naders oor My te wete kom as wat Markus hulle so pas gesê het nie. 

[17] Uiteindelik was Ons klaar met Ons maaltyd, wat hierdie keer ietwat langer geduur het, omdat Ons Maria verskeie voorvalle uit haar en ook My jeug vertel het, wat ook deur Matthéüs in `n spesiale boek opgeskryf word. 

Die Heer en die twee Grieke 

153 Nou begeef Ons Onsself weer na buite, en Ek het nog maar nouliks `n voet oor die drempel van die deur gesit, of die twee Grieke buig dadelik diep voor My en vra My, of Ek hulle tog nie iets meer oor Myself wou meedeel nie.  

[2] Maar Ek sê aan hulle: “Waarom sou Ek iets aan julle oor Myself sê? Want aan die woord alleen heg julle, as rotsvaste aanhangers van Pythagoras en vir `n deel ook van Aristoteles, geen geloof nie; en as Ek voor julle oë `n teken doen, sal julle sê: “Ag, hy is een daar uit die skool van die Essene! “Julle kan dus self goed begryp dat `n getuienis van My oor Myself geen groot en vir julle bruikbare waarde sou hê nie, en daarom sal dit voorlopig baie verstandiger wees om teenoor julle te swyg as te spreek.”   

[3] Die twee Grieke sê: “Heer, U het korrek en volgens waarheid gespreek, en ons het nou al, deurdat U ons met `n paar woorde haarskerp gekarakteriseer het, baie duidelik gesien dat U `n buitengewoon helder blik kan werp in die innerlike van die mens, en selfs vir die mees wêreldwyse filosowe sou dit baie moeilik word om ook maar enigsins teenoor U te veins. Maar aangesien ons dit al uit die weinige woorde opgemaak het en daarom geen rede het om nie U woorde te vertrou nie, kan U, as U dit wil, ons wel meer oor Uself meedeel; want `n woord uit die mond van `n werklik groot wyse is van meer belang vir die lewe van vele duisend maal duisend mense as alle skatte van die aarde, wat hulle aan die einde van hulle dae nie kan versterk en troos nie.   

[4] Die woord van `n wyse word `n blywende besit van die menslike hart, en as dit daarin begin te skemer en die egte lewensaand begin te word, en die mens in die dae kom wat nie meer aangenaam vir hom is nie, word daardie woord tot `n lig vol troos en ware, innerlike lewenskrag, en derhalwe tot die mees waaragtige en innigste vriend van elke mens. Daarom wil ons dan ook graag uit U mond enkele woorde oor Uself hoor; want ons is by voorbaat al die volle oortuiging toegedaan dat ons harte in U woorde `n groot troos en `n goeie, ware versterking sal vind.” 

[5] Ek sê: “As julle dit glo, kom dan met Ons saam na die terras op die berg, dan sal Ons daar verder met mekaar spreek!” 

[6] Die twee Grieke sê: “Heer, hierdie rotsagtige berg is weliswaar nie hoog nie, maar hy is baie steil, en daarvoor is goeie longe en taamlik gesonde voete nodig om sonder forse inspanning die terras op die berg te bereik. Ons is - die God van die Judeërs sy alle lof! - in hierdie inrigting wel reeds op pad na beterskap, maar met ons bors en met ons voete wil dit nog nie goed slaag nie, daarom sal dit vir ons uiteindelik tog `n bietjie moeilik word om die terras daar bo-op die berg te bereik. Kan U nie hier, waar dit vlak is, slegs `n kort tyd aan ons bestee nie, waarvoor ons U sekerlik volgens ons vermoëns dankbaar sou wees?”  

[7] Ek sê: “Beste vriende, Ek alleen weet wel die beste waarom Ek alleen met julle op die berg wil praat, en dan sal julle dit ook weet. Wees dus nie bang vir hierdie heuwel nie; want julle klein moeite sal in `n egte vertroosting verander word!” 

[8] Na hierdie woorde van My besluit die twee Grieke om tog met Ons die berg op te gaan, en toe Ons bo by die terras aangekom het, verwonder die twee hulle daaroor dat hulle die hoogte met nouliks voelbare moeite en inspanning en heel maklik asemhalend bereik het, en hulle dink dat hierdie berg, netsoos die geneeskragtige bronne wat in die binneste daarvan ontspring, in sy uitwaseming `n baie heilsame invloed op die liggaam van die mense het. By hulle sou aan sulke berge `n soort goddelike eer bewys word, en die toppe daarvan sou versier word met een of ook wel verskeie afgodstempels; want die mense dink en glo ook dat sulke berge met hulle geneeskragtige bronne meerdere male spesiaal deur die onsterflike gode besoek en geseën was om die lydende, sterflike mensdom in haar nood tot heil te dien.  

[9] Die een Griek sê verder: “Dit sal verseker wel anders inmekaar steek; maar die grootste deel van die mense wat in die wêreld gewerp is, sonder om ooit deur iemand onderrig te gewees het oor die rede van hulle bestaan, oordeel anders. Die aanblik van die hemel met die son, die maan, die ontelbare sterre en die aanblik van die hele natuur van die aarde het hulle via hulle eie, steeds lewendige fantasie tot allerlei bonatuurlike vermoedens gebring, waar ook vele van die baie lewendige drome van bepaalde mense beslis daartoe bygedra het, wat natuurlik ook maar net `n gevolg van `n baie lewendige fantasie kan wees; en so het daar uit vermoedens en drome, leringe oor hoër, bonatuurlike wesens ontstaan, wat later deur geesryke digters tot allerlei persoonlikhede gemaak was en deur kundige beeldhouers aanskoulik aan die mense getoon word. 

[10] Daarna kom daar handige redenaars en magiërs by, waaruit die huidige, bykans onoorwinlike priesterdom met sy tempels en orakels voortgekom het, wat nou nie meer terwille van die gode, waarin geen priester meer glo nie, maar alleen terwille van die konings en vorste die gewone volk in `n blinde geloof aan die magtige gode hou, sodat die nie teen sy kwellers opstaan en hulle ten gronde rig nie. 

[11] Maar hoe dit ookal sy met hierdie gode, ek is van mening dat selfs die mees blinde geloof in een of meerder hoër wesens altyd nog beter is as glad geen geloof nie, en `n versierde berg of heuwel met `n afgodstempel verhef die menslike gemoed altyd meer as `n woeste vlakte, wat aan die fantasie van die mens weinig voeding gee. 

[12] Daarmee wil ek die afgodedom nie tot realiteit verhef teenoor `n uiters wyse man soos U nie, hoë Heer; maar ek verag dit nie, omdat dit vir tallose mense, tydens hulle bittere lewe op hierdie aarde, in alle lyding en uiteindelik selfs in die steeds pynlike oomblik van hulle dood, nie die verlangde troos bied nie. En op daardie punt het ek dit met die wyse Aristoteles heeltemal eens, sonder om van die baie verhewener godsdiens ( naamlik die van die Judeërs) ook maar in die minste iets af te breek nie. 

[13] En so het ek en my vriend nou heeltemal teenoor U laat sien wie ons is, en ek glo dat ook U, hoë Heer, nou teenoor ons bietjie meer kan laat sien wie U is. Maar laat U eie wil U lei, netsoos dit ons lei!  

[14] Kyk, ek wil nog één ding uit ons ou Griekse wysheid toevoeg aan wat daar al gesê is: Ons is op ons manier waaragtige wyses, omdat ons steeds in gedagte hou dat ons weldra sal sterf. Ons probeer op hierdie aarde net nog die geluk te bereik dat die dood vir ons geen verskrikking nie, maar `n troosryke, ware lafenis vir die hart sal word. Daarom is die woord uit die mond van `n groot wyse vir ons meer werd as alle skatte van die aarde; want dit kan ons ook `n troostende lig in ons hart word, wanneer ons oog gedoof sal word vir die lig van die wêreld. 

[15] Wees dus so goed, baie wyse Heer, om so `n woord aan ons twee te skenk, dan sal Uself gelukkiger wees in die besef, dat U twee ongelukkige mense gelukkig gemaak het!”  

Die geestelike soeke van die Grieke 

154 Ek sê: “Luister, My beste vriende, julle wens is weliswaar baie prysenswaardig, maar tog enigsins selfsugtig; want toe julle nog jong, gesonde en kragtige mense was en nie, netsoos nou op julle leeftyd, aan `n bittere dood dink nie, was die wêreld met haar skatte alles vir julle, en julle het dan ook maar net na die verganklike aardse goedere gestreef, wat julle deur allerlei handel en wandel in groot hoeveelhede vergaar het. Bowendien het julle ook nie allerlei wêreldse vermaak versmaai nie en het julle aan alles meegedoen en geniet wat die wêreld maar aan genoeglik en verleidelik kon bied. In die tyd het julle weinig aan een of ander God gedink of een of ander filosoof en netso min aan `n woord wat julle hart sou versterk en verlig. 

[2] Toe julle egter aan die vyftig raak en die lewenskragte van julle liggaam swak begin te word, en julle menige goeie vriend en bekende uit die lewe sien verdwyn, en menigeen onder baie bittere pyn en kwelling, raak julle ernstiger gestem en julle vra julleself af: “Hoe lank kan dit nog met ons duur? Is daar na die lewe wel `n ander lewe, netsoos ons priesters sê, beter of slegter, of is dit daar heeltemal nie? Wie ter wêreld kan ons `n afdoende en versekerde bewys daarvoor lewer?  

[3] Ander mense, wat die lewe nie uit so `n ernstige hoek bekyk nie en hulle ook minder oor die ellendige sterwe bekommer as julle, sê aan julle: “Lees Plato, Aristoteles, Pythagoras, dan sal dit vir julle goed duidelik word hoe dit met die lewe aan die anderkant gestel is!”  

[4] Dit het julle met groot ywer gedoen, maar tog wou dit nie vir julle duidelik word nie. Julle het julle tot die orakels gewend, wat julle nog minder bevredig het. Daarby kom julle te wete dat die ware wysheid in daardie opsig by die Essene en in die geskrifte en boeke van die ou ortodokse Judeërs te vinde was. Daarom het julle na Essea gereis en tref daar die gesogte geskrifte en boeke ook nie so aan soos wat julle gehoop het nie. Daarop verskaf julle jul die geskrifte van die Judeërs, lees dit van a tot z, maar kan tog nie daaruit wys word nie, omdat julle hulle nie kan begryp nie; die enigste wat julle daarby gewen het, is dat julle van julle veelgodery afgestap het en in die moontlikheid van die bestaan van één God begin glo het.   

[5] By daardie soeke van julle, wat nou al byna twintig jaar duur, aangesien julle al byna sewentig is, word julle swak en vermoeid en kry julle allerlei fisiese en liggaamlike kwale, het allerlei kuuroorde besoek en ook hier, waaroor julle baie lofwaardigs gehoor het, om daar die gesondheid van julle liggaam weer in soverre te verkry dat julle met `n helder gees die wese van die lewe kan naspeur. 

[6] Op My aandrang het julle nou met Ons hierdie berg beklim en voel nou self, netsoos julleself toegee, dat dit met julle baie beter gaan as voorheen benede in die laagte. En omdat julle jul beter gaan voel, wil julle uit My mond hoor wat julle in jul steeds toenemende gekweldheid ondanks al julle inspanning gedurende twintig volle jare nie in sy volle helderheid te wete gekom het nie. 

[7] Ja, wie op hoë leeftyd met alle erns soek wat hy in sy jeug met baie minder moeite maklik kon gevind het, as die wêreld met haar sinnelike genot en ligsinnigheid hom dit nie verhinder het nie, sal dit ook nog vind - maar eers wanneer hy sy siel van alle materiële slakke en vlekke gereinig het! 

[8] As die mens ook tot op baie hoë leeftyd voortdurend so jeugdig fris, lewendig en opgewek sou voel, dan sou hy al twintig jaar gelede begin het om te soek, instede van netso onverskillig is en bly, as wat julle in jul jong jare was; maar die steeds moeisamer wordende leeftyd en die steeds naby daarby kom van die einde van die lewe dwing die siel, wat die lewe liefhet, om haar te gaan bekommer oor die verdere wese van die lewe en so nou en dan te gaan vra hoe dit sit met die blinde volksgeloof. 

[9] Die duistere en twyfelagtige antwoord wat sy by haar soeke kry, reinig haar deur die in haar gewekte angs vir die dood van die liggaam, wat veroorsaak word deur die liefde vir die wêreld, wat haar gevange hou en blind en doof maak; sy begin die goedere van hierdie wêreld, wat vir haar eers so goed gesmaak het, te verag en te ontvlug en reinig haarself sodoende van dit wat haar gevange gehou het in die oordeel en die dood van die materie. 

[10] Maar as die siel die verganklike materie van haar liggaam ook op hoë leeftyd deur een of ander geheime geneesmiddel weer jonk sou kon maak, sou sy andermaal heel genoeglik in haar wandelende graf bly rus en sou sy haar nie oor haar eie lewe bekommer nie. Maar God het vanuit Sy ewige liefde die aardse lewe, wat dien vir die beproewing van die vrye wil, juis só ingerig dat die mens ouer, swakker en vermoeid moet word, en veral diegene wat in sy jeug te veel aan die materie van hierdie tydelike wêreld gehang het, sodat sy siel ook uiteindelik, wat so lank deur die dood gevange gehou was, haarself kan oprig na die sekere, ewige lewe. 

[11] As die siel haar met die hulp van haar verborge Skepper en Heer uit die oordeel van die materie losgemaak en haarself deur haar aktiewe strewe in haar innerlike lewenslig gevind het, dan het sy ook meester geword oor haar materie en die dood daarvan, wat sy nie meer so vrees soos voorheen nie, en bekommer haar nie soveel meer oor die leeftyd en swakte van haar liggaam nie; want sy het immers self gesond, kragtig en in haarself vol troos geword.  

[12] Dit is ook wat julle gesoek en ook hier gevind het! Want wie ernstig soek, sal die gesoekte ook vind. Wie aan die deur klop, vir hom word op die regte tyd oopgemaak, en aan wie vra, sal die gevraagde ook gegee word.  

[13] Maar hoe julle dit wat julle so lank en bang gesoek en nou eindelik eers hier gevind het, sal vir julle eers later helder en duidelik word. Nou is dit egter nogmaals julle beurt om hier openlik teenoor Ons te kenne te gee hoe julle dit wat Ek aan julle gesê het, opvat? Want mens kan `n nuwe huis wat gebou moet word, nie vroeër voltooi as nadat die grond, wat die huis moet dra, sy volle stewigheid verkry het nie. As julle wil, kan julle nou spreek!” 

[14] Hieroor was die twee ou Grieke so verbaas, dat hulle gladnie geweet het hoe hulle moes begin praat nie. 

Die Grieke het vrae oor die alwetendheid van die Heer 

155 Eers na `n rukkie begin die een Griek as volg te spreek: “O buitengewoon wyse Heer! Soos U ons geheel volgens waarheid en korrek uiteengesit het, het ons in die ellendige twintig jaar tog baie te wete gekom - maar selfs die mees betroubare orakels wis niks oor ons jeug en net so min oor ons handel en wandel nie; maar U, wat ons hier vir die eerste keer in ons lewe heel onverhoeds te siene gekry het, het al ons doen en late so geheel ooreenkomstig die waarheid uit die doeke gehaal, asof U al sedert ons jeug by ons was. Hoe is dit tog vir U moontlik? Het U dit van ons gesigte afgelees? Hoe, hoe was dit vir U moontlik?”  

[2] Ek sê: “Wees maar nie bedruk daaroor nie; want ook al sou Ek dit vir julle regstreeks sê, dan sal julle dit nie begryp nie! Maar as julle in jul gees wakkerder sal word, sal julle goed in julleself begryp hoe dit vir My heel maklik is om elke mens openlik te vertel wat hy sedert sy geboorte op elke oomblik gedink, gesê, gewil en gedoen het; want vir My kan niemand hom verberg nie. Maar daaroor praat Ons voorlopig nie verder nie; en praat julle nou verder!” 

[3] Toe sê die een Griek: “Buitengewoon wyse Heer! Ons het menige skool besoek, ons was in die hele Egipte gewees en het ons daar in die stede vir geld alles laat toon en het ons ook in heelwat ou wysheidsmisterieë laat inwy; maar in geen enkele skool het ons `n meester aangetref wat volkome volgens waarheid van homself kon gesê het wat U so pas van Uself gesê het nie - en tog is U volgens U uiterlike te oordeel ook maar `n Mens, wat Sy wysheid en geheime kuns vroeër ook maar op `n skool geleer het! 

[4] Maar waar ter wêreld is die skool? En as daar op die hele aarde nie so `n skool bestaan nie, dan sou U onmiskenbaar `n god moet wees, wat as enige die dinge kan doen wat U genoem het - netsoos ons volgens die verskillende godsdienste oor die vermoëns en eienskappe van die bestaande gode weet. 

[5] Om `n mens wat mens tevore nooit gesien het nie en van wie mens ook nie kan weet hoe hy heet en in welke stad of op welke eiland of in welke deel van die vasteland hy gebore is nie, te sê wat hy is, wat hy het, hoe hy geleef en gehandel het, dit is eindeloos baie meer as selfs die mees geheime magie. Ken U dalk ook ons name, ons geboorteplekke en ons vroue en kinders?” 

[6] Ek sê: “As Ek die een weet, weet Ek die ander sekerlik ook! Maar as Ek julle name en geboorteplekke en ook julle vroue en kinders opgenoem het, sou julle daarby gedink het: “Ja, dit kan hy maklik weet uit ons reisdokumente, wat ons by ons aankoms hier moes laat sien om in hierdie inrigting opgeneem te word, omdat alles hier streng volgens die wette van Rome afgehandel word!”  

[7] Maar wat Ek julle gesê het, staan nie in julle reisdokumente genoteer nie en is dus baie gedenkwaardiger as wanneer Ek julle dadelik as bewoners van Melita met julle name Polycarpus en Eolites begroet het, en as Ek julle bowendien nog sou vertel het dat julle vroue, wat nog lewe, uit Athene afkomstig is en dat jy, Polycarpus, agt kinders het - drie jong seuns en vyf meisies - en Eolites twaalf- vyf jong seuns en sewe meisies. Dit staan in julle reisdokumente, wat Ek uiteindelik sou kon gelees het; maar wat Ek vir julle gesê het, staan nie in julle reisdokumente nie, en daarom het Ek dit ook nie kon weet uit julle dokumente nie - en tog weet Ek nog baie meer, wat Ek julle nou egter nog nie wil sê nie. 

[8] Die skool, waar Ek volgens julle denkwyse, dit sou kon geleer het, bestaan nêrens op die hele wêreld nie; want Ekself is die Heer en die Skool. 

[9] Wie dit van My leer en by My in die skool van die lewe kom deur in die een, enig ware God te glo en deur die liefde vir Hom en daardeur die liefde vir die medemens, en daarna volgens die leer van My leef en handel, is `n goeie leerling van My skool. Dit is die enigste egte en ware skool van die lewe vir elke mens, wat tot die skool wil toetree en onwrikbaar tot aan die einde van sy aardse lewe daarin wil volhard. Slegs in die skool sal hy die ewige lewe van die siel aan die anderkant vind, en die dood en die oordeel van die materie sal van hom wyk.  

[10] Wie tot hierdie skool van My toetree en volgens die leer daarvan handel, sal dan ook in homself belewe hoe en waarom alleen Ek die Heer en die Skool Self is. 

[11] Maar in hierdie skool kan mens nie halfhartig te werk gaan nie, maar daar moet mens vóór alles alleen na die ryk van God strewe en na die geregtigheid daarvan, wat alles binne-in die mens is en nêrens anders met enige pragvertoon buite die mens nie, en bekommer jou nie oor die dinge en skatte van hierdie wêreld nie, wat geen waarde het vir die lewe van die siel van die mens nie, omdat hulle net so verganklik is soos die fraaiste skitterende doudruppel, wat al deur `n suggie wind verdwyn; want wat `n egte leerling van My skool vir sy tydelike lewensonderhoud nodig het, sal hom as `n vrye geskenk daarenteen geskenk word. 

[12] Kyk na die voëls in die lug, die diere in die bos en die in die water! Hulle saai nie en oes nie, en tog is hulle almal voorsien van alles wat hulle nodig het. Maar as God vir die diere sorg, dan sal Hy sekerlik nog baie meer sorg vir die mense wat in Hom glo en Hom bo alles liefhet. 

[13] So kan julle ook, om julle `n voorbeeld te gee, na die gras en die vele blomme op die veld kyk! Waarlik, hulle is pragtiger versier en gekleed as wat koning Salomo in sy grootste prag ooit was!  

[14] Maar wanneer God, wat die enig ware Vader van alle mense is, al op hierdie manier sorg vir die gewasse van die veld, wat vandag nog daar staan, maar die volgende dag gemaai, gedroog en dan vir `n deel in die oonde verbrand word en vir `n ander deel aan die huisdiere gevoer word, dan sal Hy des te meer vir Sy kinders sorg, sodat hulle nie naak op aarde hoef rond te loop nie; want `n mens, wat `n egte leerling van My skool is, sal tog wel beter wees as al die gras en alle ander gewasse op die hele aarde?! 

[15] Daarom moet `n egte leerling van My skool hom nie besorg maak oor die volgende dag nie, oor wat hy sal eet en drink en waarmee hy sy liggaam sal klee nie; want dit doen die heidene wel, wat geen leerlinge van My skool is nie - by My egte leerlinge sal wel gesorg word vir wat hulle die meeste nodig het. 

[16] Nou weet julle uit welke skool Ek My Wysheid geput het. Maar om My heen sien julle reeds `n aansienlike aantal van My leerlinge; hulle kan julle ook vertel dat dit met My Meesterskap en Skool, net so en nie anders is, as wat Ek julle nou getoon het nie.” 

[17] Nou sit die twee Grieke groot oë op, wend hulle tot een van My leerlinge, en wel tot Johannes, wat vir hulle die vriendelikste lyk, met die vraag of dit inderdaad so was met hierdie dinge, wat vir hulle nog nie heeltemal duidelik was nie. 

Die gedagtes van die Grieke oor die enig ware God 

156 Johannes sê: “Ja, beste vriende, so is dit inderdaad, ook al is dit nog nie heeltemal duidelik vir julle nie; maar dit sal vir julle wel nog duideliker word as julle in julleself tot hierdie skool sal toetree deur die geloof in die een, enig ware God en deur die suiwer liefde tot Hom en julle medemens.  

[2] Vir hierdie skool bestaan op die hele aarde egter geen huis, geen tempel en geen Egiptiese piramide nie; want dit bestaan slegs uit die ken van die innerlike waarheid uit God en daarnaas die getroue handel ooreenkomstig die gekende waarheid. 

[3] Julle het die waarheid `n lang tyd gesoek en het haar nou ook gevind. Julle weet nou wat iemand moet doen om `n egte leerling van die skool van die innerlike lewe te word, te wees en te bly; weet en ken alleen is egter nog lank nie voldoende om self `n leerling van hierdie innerlike lewenskool uit God in die mens te wees nie, maar eers die openlik en uit vrye wil handeling, volgens die gekende waarheid, maak die mens tot `n ware, egte leerling in sy eie innerlike skool van die lewe.”  

[4] Toe die twee dit van Johannes gehoor het, dink hulle by hulleself: “Merkwaardig! Hierdie leerling spreek net soos sy Heer en sê ook, dat ons die lang gesoekte waarheid eindelik hier gevind het. Dit alleen is egter heel prysenswaardig, - ons bespeur in onsself nog baie min van die waarheid! Ons moet ook volgens die waarheid handel, maar hoe is dit moontlik, as die waarheid self nog baie duister is vir ons?  

[5] Ons moet net in die één en enig ware God glo, Hom bo alles heel suiwer liefhê en ons medemense ook. Ja, dit sou nou nie bepaald een van die moeilikste lewenstake wees nie - maar wie en waar is hierdie enige ware God? 

[6] Jouself somaar toevallig een of ander enig ware God voor te stel en dan ook nog vas en sonder twyfel in dié as één god gedagte wese te glo, die tewens bo alles lief te hê en van daaruit ook jou medemens, dit is `n nogal merkwaardige eis. As elke mens dit doen, is elke mens ook sy eie god, wat dan net soveel enig ware gode sou oplewer as wat daar mense op hierdie goeie aarde lewe, geleef het en nog sal lewe. En dit sou dan nog erger wees as ons veelgodery; want ons weet tog waaraan ons onsself gehou het, en niemand kan teen `n ander sê: “Kyk, die Zeus of die Apollo waarin ek glo is beter as die van jou nie!” 

[7] By hierdie leer moet dit mettertyd onvermydelik lei tot `n sodanige kwaad onder die mense, dat elkeen van nature enigsins wyse mens duidelik die voorkeur sal gee aan sy eie god bo die van `n ander, van nature minder begaafde mens, en dan sal die ou gode-oorloë weer te voorskyn kom. 

[8] Die enigste en enig ware God moet dus met die grootste sekerheid en helderheid as te ware buite Sy bestaan aan die mens getoon word, en ook dat alle mense alleen in die God moet glo en Hom bo alles suiwer moet liefhê - anders sal geen mens op den duur met die leer gediend wees nie.  

[9] Wat ons betref, sou dit ook die God van die Judeërs moet wees, waar die meer ervare Judeërs self egter nie al te vas blyk te glo nie; maar ook in daardie opsig is die saak om meer lig te verskaf oor die God, anders is dit met die God van die Judeërs geen haar beter gestel as met ons Zeus nie, wat ons ook nog nooit te siene gekry het nie.” 
Die onderrig van die Heer oor die een, enig ware God  

157 Terwyl die twee Grieke hulle nog met dergelike gedagtes besig hou, onderbreek Ek hulle en sê die volgende aan hulle: “My vriende, julle het nou na die woorde van My leerling Johannes, baie wonderlike gedagtes in julleself laat opkom! As dit sou wees netsoos julle dink, sou julle uiteindelik gelyk hê; maar met die saak van die een, enig ware God is dit baie anders gestel as wat julle gedink het, en daarom het julle baie verkeerd geoordeel hieroor. 

[2] Julle wil lig en volledige duidelikheid oor die God van die Judeërs hê, en dit is `n heel billike verlange van julle. Maar julle het tog die boeke van Moses gelees, waar met groot sekerheid en baie lig oor die een, enig ware God geskryf staan wie die een, enig ware God is, in Wie die mense net moet glo en naas Wie hulle geen vreemde gode moet hê nie.  

[3] Hierdie een en enig ware God het Homself en die feit dat Hy bestaan geopenbaar deur Moses op die berg Sinai, en nie alleen onder groot, sigbare tekens, wat vir alle aanwesige Israeliete te sien was nie, maar Hy het hulle ook buitengewoon wyse gebooie en voorskrifte gegee waarmee hulle `n heel gelukkige volk kon gewees het, as hulle dit noukeurig in ag geneem het; want daarmee sou hulle God nie net volledig sigbaar voor hulle gehad het nie, met Wie hulle as egte kinders tot hulle Vader oor al hulle vrae en node vry uit en openlik kon en mag gespreek het. Maar Hy het ook steeds die weg na die ewige lewe van die siel helder vir hulle verlig en die groot wêreld aan die anderkant, met die salige bewoners daarvan, aanskoulik oop gehou, wat duisende mense selfs in hierdie baie verduisterde tyd nog kan getuig en waar baie ou profete en sieners oor gespreek en geskryf het. 

[4] As dit nou so is en nie anders nie, waarom het hulle dan onder sulke gelukkige lewensomstandighede, wat hulle gereeld bevestig kry deur talryke onmiskenbare onbedrieglike, eie ervarings, nie in die geloof en in die beste en mees lewende orde gebly deur God as hulle beste Vader bo alles lief te hê nie? 

[5] Kyk, dit gebeur deur die eieliefde en liefde vir die wêreld wat by baie mense steeds meer die oorhand kry en wat hulle ten slotte nooit meer volledig die rug toegekeer het nie, ondanks alle vermanings en ook dikwels voorkomende strenge tugtigings nie. 

[6] Sodoende sak hulle dan ook weg in die ou oordeel van die materie van die wêreld en haar geile vlees, verloor soseer die aloue, innerlike lewenslig van hulle siele, dat hulle hulle siele nou nie meer van hulle vlees kan onderskei, nie meer weet wat `n siel is nie en wat vir hulle dus ook heeltemal nie duidelik is dat hulle `n siel het, wat ewig sal lewe nie.  

[7] Maar as `n mens homself in sy mees edele lewensdeel so seer kwytgeraak het dat hy, hoewel hy nog leef en bestaan, nie meer in staat is om waar te neem dat hy bestaan nie, hoe sou hy die wese van God dan moet herken en lewend daarin glo, as hyself deur `n oormatige liefde vir die wêreld nagenoeg volkome dood geword het in sy lewensdeel, wat lewend moes gewees het?  

[8] Byna talloos vele mense gaan dit nou nog `n duisend keer erger as wat dit met julle gegaan het, voordat julle die ou verlore waarheid begin te soek het, en wat julle gedeeltelik vergeet het; waarlik, as Ek nie in hierdie wêreld gekom het om die mense opnuut die weg na die ewige lewe van die siel te toon nie, dan sou geen mens hierdie weg meer ontdek het en hier en aan die anderkant salig geword het nie! 

[9] Daarom is Ekself die Weg, die Waarheid en die ewige Lewe; wie in My glo en volgens My woorde leef en handel, sal sy siel red van die ewige dood en die oordeel van die wêreld en haar materie. 

[10] Die wil van die een, enig ware en ewig vanuit Sy eie mag lewende God en Vader van die mense kan julle uit die boeke van Moses en die profete leer ken. As julle noukeurig volgens die - sê - slegs tien gebooie lewe, sal God se Gees julle deurdring en julle self verlig. In daardie lig sal julle dan die een en enig ware God nie net volkome ken en Hom dan ook bo alles liefhê nie, maar dan sal Hy Homself ook aan julle openbaar en julle tot alle wysheid en die mag daarvan verhef. 

[11] Dan sal julle nie dink dat elke mens uiteindelik volgens My leer sy eie god sou moes gehad het nie, as hy één vir homself sou moes voorstel, in wie hy sonder twyfel sou moes glo en wat hy ook bo alles sou moes liefgehad het as hy die ewige lewe van die siel wou bereik, maar dan sal julle in julleself die ligte bewussyn kry dat die God, wat Hom aan julle geopenbaar het, Een en onveranderlik Dieselfde is wat Hom nog in alle tye steeds baie getrou aan al die mense geopenbaar het, wat volkome volgens Sy wil geleef en gehandel het.  

[12] As julle My nou beter begryp het as aanvanklik, handel dan daarvolgens; en eers wanneer dit lig en helder in julle word, sal julle volkome insien wat julle hier by My gevind het, wat julle twintig jaar lank met nog enkele ander van julle metgeselle tevergeefs gesoek en nou eers hier gevind het.”  

Die Grieke herken die Heer. Doel en oorsake van siektes 

158 Daarop sê Polycarpus: “Buitengewoon wyse Heer, ons is U buitengewoon dankbaar vir die onderrig en sal U advies met al ons kragte so noukeurig moontlik opvolg, hoewel Moses in baie gedeeltes van sy geskrifte vir ons moeilik te begryp is. Maar, afgaande op wat U ons belowe het, hoop ons om in die hele gees van die geskrifte van Moses, en daarmee ook in die van die ander profete, deur te dring, as ons volgens U advies die eenvoudige tien gebooie so noukeurig moontlik opvolg. 

[2] Maar, wyse Heer, betoon ons nou nog net die geduldige goedheid om vir ons te sê of U ook langs die geestelike weg tot U werklik Goddelike wysheid en mag gekom het!” 

[3] Ek sê: “As mens van vlees en bloed sekerlik langs geen ander weg nie, omdat daar volgens die goddelike orde ewig geen ander bestaan en kan bestaan nie. Maar Ek, wat julle hier sien en spreek, is nie die Ene wat julle die raad gegee het nie, maar in My woon Iemand wat hoër is in alle volheid van die goddelike Liefde, Wysheid en Mag, en Hy is die Een wat nou so met julle gespreek het netsoos met Moses en vele ander profete en wyses vroeër; en dit is ook die Een in Wie alleen julle sonder twyfel moet glo en wat julle bo alles moet liefhê deur volgens Sy getrou aan julle geopenbaarde wil te handel. 

[4] In My het dus ook die Ene sigbaar in hierdie wêreld gekom, wat julle gesoek het en tog in geen enkele skool en in geen enkele tempel kon vind nie. 

[5] Soos Ek nou in Myself hier is en deur die hele oneindigheid werksaam is, so sal Ek ook in die gees wees en werk in almal wat hulle aan My eenvoudige gebooie hou, in My glo en My inderdaad bo alles sal liefhê. 

[6] Maar in diegene wat wel in My glo en “Heer, Heer!” sê, maar lou is in hulle handel en nalatig in hulle liefde vir hulle naaste, sal Ek nie woon nie en Ek sal Myself nie aan hulle openbaar en My krag en wysheid sal hulle siele nie vervul nie. Want omdat elkeen mens `n volkome vrye wil het, wil Ek dat hy eers, deur in alles My getrou aan hom geopenbaarde wil te doen, geheel uit vrye wil na My toe kom; en dan sal Ek ook na hom toe kom, Myself aan hom openbaar en hom vervolgens deur die Heilige Gees van My ewige en alomheersende liefde met al My wysheid en mag vervul. - So het JaHWeH vroeër gespreek, en ook nou!” 

[7] Toe die twee hierdie woorde uit My mond gehoor het, kyk hulle uiters verwonderd en sê, nadat hulle `n rukkie diep nagedink het: “Baie vaag het ons al steeds gedink dat daar agter U iets baie anders skuil as maar net `n buitengewoon wyse mens; want Uself het ons dit maar al te duidelik laat merk toe U ons ons hele lewensloop onthul het. Nou het dit egter vir ons, deur U laaste woorde, meer as sonneklaar geword dat U, ondanks U liggaam, volkome God is in Uself, en wel Dieselfde wat ons solank gesoek het en tot nou toe nie kon vind nie. 

[8] Maar noudat ons U gevind het, sal geen mag ter wêreld ooit meer in staat wees om ons afvallig te maak van wat ons nie net glo nie, maar waarvan ons ten volle van oortuig is. 

[9] Maar aangesien U, Heer, Heer, in Uself dieselfde enig ware, een God is waarin alle mense ten volle moet glo en wie getrou aan hulle geopenbaarde wil hulle in lewende dade moet vervul, waag ons dit om vol geloof die baie onderdanige versoek aan U te rig of U ons liggame, solank ons dit nog nodig het vir die ware voleinding van ons siele, so gesond moontlik te wil maak! Want ons glo nou dat niks vir U onmoontlik is nie. 

[10] Ons verlang dit nou egter nie as `n teken van die waarheid van wat ons van U glo nie, maar alleen omdat ons met `n gesonde instrument vir die voleinding van ons siele en die van ons metgeselle beslis beter werksaam kan wees as met `n siek en swak liggaam. Want met `n siek liggaam ly die siel ook en het sy maar weinig sin in verhoogde werksaamheid.”  

[11] Ek sê: “Dit geskied volgens julle geloof; maar behalwe wat julle glo, moet julle onthou dat dit vir `n mens terwille van sy siel nie altyd bevorderlik is as hy met `n volkome gesonde liggaam rondloop nie; want as sy vlees te gesond is, word die ook maklik geprikkel tot allerlei sinnelike luste, waarin die siel vroeër mede-begerig word as wanneer haar vlees sieklik en swak is, - en so is `n liggaamlike siekte in `n sekere sin `n wag vir die deur van die innerlike lewe van die siel. 

[12] Tog sal julle nou volledig gesond van liggaam word; maar behoed julle daarvoor dat julle by bepaalde geleenthede, wat veelvuldig by die Grieke voorkom, nie weer in julle ou sondes en daarmee ook tot nog ergere siektes verval nie! Hou dus steeds die gebooie van Moses voor oë, in julle hart en in julle wil! Verloën julleself, en volg die Gees van My leer!  

[13] Ek wil nie dat iemand die aardse proeflewe vir die wilsvryheid met `n siek liggaam moet deurmaak nie; maar as die mense die ou raad van My liefde en My orde nie in ag neem nie, maar doen wat hulle nie moet doen nie, is hulle ook self die skeppers van alle kwale van hulle liggaam en hulle siele. 

[14] Maar Ek kan My orde, waardeur alleen die voortbestaan van alle dinge moontlik is, nie omkeer terwille van die ligsinnigheid en die deur eie skuld veroorsaakte blindheid van die mense nie. As iemand weet dat sy liggaam pyn voel as dit geslaan of gesteek word, maar homself tog slaan en steek, is dit immers sy eie skuld as sy liggaam daarby baie pyn voel; want terwille van die onsinnige dwaasheid van die mense sal Ek `n siel nie van `n ongevoelige liggaam voorsien en ook nie daarvoor sorg dat mens vanweë die swaartekrag nie van die dak op die grond sou kan val nie. - Dit sê Ek julle dus ook nog, sodat julle jul daarvolgens kan rig.” 

Die beoefening van die naasteliefde 

159 Die twee Grieke sê:”O Heer Heer, ons dank U uit die diepste van ons hart en lewe vir die so wonderbaarlik plotselinge genesing van ons liggaam, maar ons vra U ook of U ons, as ons ten gevolge van ons liggaamlike gesondheid, op watter manier dan ook, swak sou kan word en ons deur die een of ander verleiding van die wêreld en ons vlees sou laat bekoor, - of U ons steeds die nodige krag sal skenk om alle versoekings wat oor ons sou kan kom, met ware heldemoed te kan weerstaan; want ons sien nou al self dat geen mens sonder U hulp alle gevare en allerlei soorte vyande wat op hom loer, kan oorwin nie. 

[2] Dit is wel maklik om `n vyand, wat mens sien, te ontwyk of hom met wapens in die hand kragtig en vol moed tegemoet te tree en hom onskadelik te maak; maar die mens het ontelbaar vele onsigbare vyande, waarteen alleen U, o Heer, Heer, dit steeds met sukses kan opneem. Daarom vra ons U dan ook vir U hulp, wanneer daar `n onsigbare vyand ons sou nader om ons skade toe te bring; want van sulke vyande kan `n mens slegs met U alvermoënde krag meester word.” 

[3] Ek sê: “Julle het heeltemal waar en korrek geoordeel; sonder My kan niemand iets vir die heil van sy siel tot stand bring nie; en ook al het hy alles volgens die wette wat aan hom geopenbaar is, as te ware op eie wilskrag gedoen, dan moet hy tog in homself erken dat hy `n lui en trae dienaar was en in al die goeie wat hy gedoen het, slegs aan God die eer gee, dan sal God hom ook altyd sterk en kragtig maak.   

[4] Wie God in al die goeie die eer gee, is Hom welgevallig en `n egte kneg en dienaar na Sy hart. God sal diegene wat God nie in sy hart verlaat nie, nie verlaat nie, maar met Sy Hand beskerm; wie God egter in sy hart verlaat en weinig of glad geen ag op Hom slaan nie, sy eie meester meen te wees en volgens sy wêreldse verstand handel, en homself daarvoor laat eer en oor sy skranderheid en sy edele dade spreek, as hy met iets geslaag het, die beloon homself en het van God geen loon te verwag nie. Doen al die goeie en waaragtige wat julle doen, in My Naam, dan sal Ek met julle wees en julle sterk en kragtig maak!” 

[5] Hierop bedank die twee Grieke My nogmaals, netsoos ons Kisjona, Philopold, die herbergier uit Jesaïra, die bootsman en die leier van die bekende vissersdorpie, en alle leerlinge prys My omdat Ek dit aan die twee Grieke meegedeel het. 

[6] Nou vra die twee My of hulle dit, wat hulle hier op so `n wonderbaarlike wyse beleef het, ook mag vertel aan hulle metgeselle, wat saam met hulle na die kuuroord gekom het. 

[7] Ek sê: “So lank as wat Ek hier verblyf, moet julle nie oor My praat en My nie bekend maak nie; maar oor wat julle oor Moses en oor die profete weet, veral oor Jesaja en Esegiël en uit die Psalms van Dawid, oor die kan julle met baie ywer praat! 

[8] Voor My vertrek sal Ek die gaste van die kuuroord nog Self besoek en `n uitnodiging aan hulle rig, of ook hulle die Godsryk wil binnegaan. Eers daarna kan julle verder met hulle praat. Diegene by wie julle in My Naam die hande sal oplê, sal gesond word; maar dit moet julle eers doen nadat Ek die kuuroord eers besoek het. Vandag sal Ek egter nog geen besoek daar bring nie.”   

[9] Daarop staan die twee Grieke op, bedank My nogmaals en gaan na hulle metgeselle, wat hulle al gaan soek het. Ons bly egter tot die middel van die dag op die berg en spreek met mekaar oor die gevolge van die geloof en die ware, suiwer liefde vir God en die naaste. 

[10] Oor die punt van die naasteliefde vra Markus aan My: “Majesteit en Heer, moet mens ook naasteliefde betoon aan bekende slegte mense en verkwisters, wat hulle vermoëns meestal op `n ergerlike sondige manier verspil en verbras het, en ook aan diegene wat duidelik ons vyande is?” 

[11] Ek sê: “Julle moet by die bewys van naasteliefde geen uitsonderings maak nie, maar aan elkeen goed doen; want wie `n uitsondering maak, sal Ek ook allerlei uitsonderings maak. 

[12] Wanneer iemand in nood sit en by julle kom, bewys hom dan naasteliefde in geestelike of ook materiële sin; die geestelike naasteliefde moet egter die materiële voorafgaan! 

[13] As julle `n sondaar bekeer het en hy sit in aardse opsig in nood, help hom dan daaruit. As hy daarna nog eens sondig, vermaan hom dan in liefde en word hom nie vyandiggesind nie! Want met die maat waarmee julle in My Naam meet, sal julle weer op julle beurt gemeet word! 

[14] Veroordeel niemand nie, dan sal julle later ook nie veroordeel word nie. Verdoem en vervloek dus ook niemand nie, sodat julle later ook nie verdoem en vervloek word nie! 

[15] Doen goed aan diegene wat aan julle kwaad doen, dan sal julle daardeur gloeiende kole oor hulle hoofde strooi en hulle tot julle vriende maak. Seën dus ook diegene wat julle haat en vervloek, dan sal hulle berou hê. Vergeef julle vyande sewe maal sewe-en-sewentig keer; as hulle daardeur nie beter word nie, kan julle die saak by `n wêreldse regter aanhangig maak en moet die onverbeterlike vyand uit die gemeente gestoot word. Want wie onverbeterlik kwaad doen, moet ook getugtig word, sodat sy medemense nie langer deur hom geërger word nie. 

[16] Wees dus ook onderdanig aan die wêreldse owerheid, of dit nou mild of streng is; want sy sou geen mag gehad het, as dit haar nie van bo verleen was, vanweë die vele onverbeterlike sondaars nie! 

[17] Maar julle moet nie `n klag oor elke kleinigheid indien nie en sonder dringende noodsaak na die wêreldse regters loop nie; want wat julle nie wil en wens dat dit julle oorkom nie, ontsien daarin ook julle medemense, solank dit moontlik is. Alleen onmiskenbare diewe en rowers en te erge hoereerders en egbrekers mag julle aan die gereg oorlewer en insgelyks diegene wat `n moord begaan het. Maar daarby moet julle julleself nie kwaad maak nie, maar net doen wat nodig is; laat al die ander aan My en die regters oor! 

[18] Kyk, My vriend Markus, so is My wil, wat daardie punt betref; wie daarvolgens handel, sal ook nooit gebrek aan My seën hê nie.” 

[19] Markus en almal bedank My vir hierdie raad. 

[20] Nou kom `n dienaar Ons vertel dat die middagmaal gereed was, en Ons staan op om huistoe te gaan. 

Wat die Griekse arts verneem het en sy getuienis oor die Heer 

160 Terwyl Ons by Markus aan die middagmaal sit, spreek die twee Grieke met hulle metgeselle; want toe die maar al te gou sien dat hulle twee vriende volkome gesond die kuuroord binnekom, vra hulle wat daar met hulle gebeur het, waardeur hulle so gesond geword het. 

[2] Die twee kan nou egter met die beste wil van die wêreld nie heeltemal verswyg wat daar in die oggend alles met hulle gebeur het nie. Hulle maak My dus bekend aan hulle metgeselle, maar heel beskeie en terughoudend; want hulle dink aan wat Ek hulle gesê het. 

[3] Hulle beskryf My as `n baie groot Judese Wysgeer, wat ook `n buitengewone krag besit om enkel deur Sy wil alle siektes so volkome te genees, dat `n sieke skielik so gesond word soos wat hy nouliks ooit in sy jeug was. 

[4] Toe hulle metgeselle dit en nog `n paar dinge oor My wysheid gehoor het, wil hulle ook na My toe gaan en My om genesing van hulle liggaam vra. Maar die twee Grieke hou hulle daarvan af, deur hulle te vertel dat Ek die kuuroord miskien nog dieselfde middag sou besoek. Daarmee stel die metgeselle van die twee Grieke hulle voorlopig tevrede, maar hulle wil tog oor niks anders as net oor My praat nie. 

[5] Eén van hulle, wat self in sy eie plek `n gewaardeerde arts was, maak die volgende opmerking, toe hy van sy twee vriende nog iets meer oor My gehoor het: “Nou begin daar vir my oor die besondere Heiland en wyse van die Judeërs `n lig opgaan! Hy sal ongetwyfeld dieselfde wees oor wie ek in Tirus en Sidon al baie vertellings gehoor het. Ook verskeie van julle sou wel meer daaroor gehoor het. 

[6] Mense sê dat hy `n Galileër uit Nasaret en die seun van `n timmerman is, wat die vak van timmerman ongeveer op Sy dertigste jaar volledig opgegee het, leerlinge getrek en daarna met Sy amp as Leraar en Geneser begin het. Die priesters van die Judeërs vervolg Hom egter, omdat die hele volk na Hom toe gaan en in Hom glo, omdat Hy Sy leer met groot wonders en ander groot tekens bevestig. 

[7] Sommige beskou Hom as `n groot Profeet, ander as `n nuwe Koning van die Judeërs, wat die Romeine uit die Judese land sal verdryf - wat egter nie Sy plan sou wees nie, aangesien Hy `n baie groter Vriend van die heidene moet wees as van die Judeërs, wat weinig ag slaan op hulle God. Nog weer ander beskou Hom as `n suiwer Seun van God en sommiges as die ou JaHWeH Self, wat Homself vanuit Sy mag met die vlees van die mens beklee het om hulle oor alles te onderrig en hulle uit die lang nag van al hulle dwalings te bevry. 

[8] Maar hoe dit ookal sy, as Hy na ons toe kom, sal ons Hom self ook sekerlik van naderby wil leer ken, vooropgestel dat Hy inderdaad die Ene is oor wie ek, netsoos reeds gesê, egter al baie van gehoor praat het!” 

[9] Nou sê ook die ander: “Ja, jy het waar en korrek gespreek! Ook ons het al verskillende kere die wonderbaarlikste dinge oor die Galileër gehoor, wat natuurlik nog ongeloofliker klink as die mites van ons gode. Daarom sê ons dan ook: as dit so met Hom gestel is, dan is Hy kennelik volgens volle waarheid `n God, in wie ook ons Grieke en Romeine sal glo!” 

[10] Die twee reeds geneesde Grieke sê: “Julle het gelyk, en julle het ons daarop opmerksaam gemaak dat ons dit ook al `n paar keer gehoor het in die laaste tyd wat ons, netsoos julle weet, na die waarheid soek. Maar in Sy aanwesigheid het ons nie daaraan gedink nie, hoewel Hy Self daarop gesinspeel het; miskien wou Hy dit Self nie en kon ons onsself daarom ook nie herinner aan wat ons al `n paar keer gehoor het nie. As Hy nou na die kuuroord kom, moet dit ook bespreek word, hoewel nie terwille van ons nie, maar terwille van julle!” 

[11] Hulle metgeselle sê: “Beste vriende, eers as Hy aanwesig is, sal dit wel blyk of `n geskikte geleentheid daarvoor sal opduik, en of Hy ons sal toestaan dat ons Hom daarna vra. Ons sal bly en in die hoogste mate dankbaar wees as Hy ons liggame sal genees en veral ons ingewande, wat al swak geword het van ouderdom en volledig ongeskik geword het om ons ledemate lewensdienste te bewys. 

[12] Ek is weliswaar arts en het al by heelwat lydende mense die pyne versag; maar die swakhede van die ouderdom, wat ons weliswaar vir die grootste deel aan onsself te wyte het, word nooit meer deur ons kruie, olies en geneeskragtige bid so volledig genees soos wat julle twee deur die Wonderdoener genees is nie.  

[13] Iemand wat slegs deur Sy wil daartoe in staat is, is duidelik meer as tallose massas mense, wat met hulle wil nie eers die swakste draad van `n spin kan laat breek nie, laat staan van `n ou en swak mens die bloed en die ingewande genees. Een mens wat dit kan doen, is dus ten opsigte van die ander mense `n god, en wel om die heel logiese rede dat Hy in staat is om dinge te doen wat mens anders slegs van die hoë, gode sou kon verwag. 

[14] Mense sê wel dat die gode steeds maar net onsigbaar vir ons mense werk en dat `n ontelbare aantal van allerlei natuurkragte en diensbare geeste hulle ten dienste staan - maar dit moet die mense maar glo, en nog nooit het daar iemand agter die nabye sluier van die omineuse Isis gekyk nie. Maar ons Man doen goddelike dinge voor ons oë en spreek, leer en neem selfs leerlinge aan, wat van Hom die kuns leer om gelyk te word aan die gode, en miskien ook wel om netsoos hulle onsterflik te word. So `n Man verdien tog onteenseglik die voorkeur bo alle gode, wat nooit vir die oog van `n mens bestaan het nie en hom van hulle bestaan en werk slegs `n halfwaar getuienis gegee het.  

[15] Maar hierdie Man bestaan en lê ooreenkomstig die volle waarheid voor die oë van alle mense getuienis af van die feit dat Hy `n egte, lewende en werklik bestaande God is, wat ons nie eers blind hoef te glo nie, omdat ons onsself met al ons sintuie daarvan kon oortuig; derhalwe verklaar ek Hom alleen daarom al tot `n enig ware God en verwys ek alle ander, alleen in die fantasie en die inbeeldingsvermoë van die mense ontstane afgode na die ryk van die vae en sinlose fabels, omdat Hy julle twee alleen deur Sy wil so gesond gemaak het soos julle, vir sover ek weet, vroeër nooit was nie. Daarom sal Ek by voorbaat alle eer wat aan `n God toekom, aan Hom bewys! Ondanks my ook al lank bestaande maag- en lewerklagtes, verheug ek my daarin om Hom te sien en Hom met alle liefde en diepe eerbied tegemoet te tree. Miskien sal Hy my ook `n volledige genesing waardig ag, wat baie maklik vir Hom sal wees.”  

Die belydenis van die arts    

161 Toe die arts op die manier met sy metgeselle oor My gepraat het, wat met uitsondering van die twee reeds geneesde Grieke by sommige bewerings van die arts, wat `n helder verstand besit het, tog hulle skouers ophaal, wat Ek baie goed geweet het, genees Ek die arts deur My wil netso volledig van al sy ou kwale soos die twee Grieke vroeër op die berg; hy merk dit oombliklik en met die mees blye gesig ter wêreld begin hy die volgende toespraak: “Luister, vriende, die Man wat ek teenoor julle, ondanks julle herhaaldelike skouerophalings, volgens my insig en volle oortuiging tot `n enig ware God verhef het, het al die gewenste wonder aan my gedoen – sonder om Hom aan ons te vertoon! Want ek voel my nou ineens so gesond en in al my liggaamsdele so fris en versterk soos nooit tevore in my reeds taamlike lang lewe nie.   

[2] Dit het die Man nou gedoen, wat vir my geheel en al die enig ware God is en vergeleke by wie al die ander tot die duistere ryk van die fabels behoort, en daarmee het Hy my duideliker as met duisend nuwe geskape sonne aan die uitspansel bewys dat my bewering volledig waar is; want `n mens, ook al is hy toegerus met selfs alle kunste van orakelende magiërs, het in der waarheid nog nooit op `n afstand iemand se geheime wens onderken en nog minder sonder enige hulpmiddel net volgens sy wil `n lydende mens so totaal gehelp soos wat ek nou gehelp is nie. 

[3] Wil julle nou ook nog julle skouers ophaal as ek, wat in baie dinge `n ervare arts is, die groot Man as die een, enig ware God erken, wat ons in alles kan, wil en sal help as ons Hom die eer gee, en ek Hom met volle oortuiging beskou as die Een wat Hy onbetwisbaar is, ook al is Hy wat Sy vir ons sigbare liggaam betref, uit Galilea afkomstig is. 

[4] Die kinderlike metamorfose van ons versinde en in klip, hout en metaal uitgebeelde gode en halfgode kan julle wel glo - hoewel hulle nog nooit iemand se bede verhoor en nog nooit iemand gehelp het nie - maar by hierdie Wonderdoener trek julle `n bedenklike gesig! Waarom eintlik, vra ek?” 

[5] Eén van sy metgeselle sê: “Beste en vir ons almal baie agtenswaardige vriend, ons ken jou en weet dat jy `n uiters opregte man is en steeds `n baie warm hart gehad het vir al die goeie, ware en buitengewone, maar ons weet ook van jou, dat jy graag sowel na benede as na bo die uiterstes soek en maar selde gebruik maak van die sogenaamde goue middeweg; by ons is dit egter altyd: FESTINA LENTE! (Haas jou langsaam) 

[6] Ons wys jou bewering gladnie af nie en is nou ook van mening dat jy jou met hierdie opvatting nie sou vergis het nie; maar dit het alles vir ons so bliksemsnel gebeur, en ons het dit met ons eweneens baie bedorwe mae en verswakte geheue nie so vinnig kon verteer soos jy nie, wat nou heeltemal gesond is. Bowendien word ons hier deur verskeie Grieke en Romeine en deur nog baie meer Judeërs afgeluister; as ons nou dadelik `n luide gejuig aanhef oor wat ons beleef het, waaroor ons ons intussen ook in stilte baie kan verheug, sal ons die op sigself goeie en werklik goddelik wonderbaarlike saak maklik meer kwaad as goed aandoen.  

[7] Ons het dan ook nie eintlik ons skouers soseer bedenklik opgehaal, vanweë dit wat jy teenoor ons beweer het nie, maar veeleer vanweë jou ywer en jou daardeur af en toe te luid geworde stem, wat weldra te baie toehoorders nader sou gelok het. Laat die groot Godsman eers Self na ons toe kom en met ons praat, dan sal ook ons wel harder praat! Het ons nie ook gelyk nie, as ons voorkeur gee aan die stiller wysheid bo iets wat dadelik te veel lawaai in die begin?”  

[8] Met ietwat meer gedempte stem sê die arts: “Vriende, wie eenmaal, netsoos ek nou, die ware God gevind en herken het, moet sy stille wysheid maar mooi opsy sit en aan elkeen openlik die onmeetlike groot skat laat sien wat hy gevind het, sodat ook die blindes begerig word oor die lig van die lewe! 

[9] Omdat ek nou tot in die binneste vesels van my liggaam en lewe meer as oortuig is van die groot waarheid van my bewering, vrees ek ook niemand meer nie, geen Griek, geen Romein en nog minder `n vals kletsende Judeër! Het al diegene wat hulle hier, netsoos ons, vanweë hulle siektes in die nuwe kuuroord bevind, my op `n netso wonderbaarlike manier kon help as wat my luid en openlik belyde God en Heer my gehelp het? 

[10] Maar as die almag van Sy wil nou so openlik aan my bevestig word, waarom sou ek, wat op Sy hulp kan reken, teenoor die magtelose mense swyg? Sou ek dalk bang moet wees om deur die een of ander ter verantwoording geroep te word, vanweë my nuwe belydenis, wat op lewende ervaring berus? Waarlik, wat dit betref sou ek nie vir die keiser bang wees nie! 

[11] `n Tiran kan wel my liggaam dood, maar die siel niks meer doen nie; My God kan egter die dooies weer lewend maak en het ons siele in Sy mag, anders sou Hy onmoontlik elke oomblik ons mees geheime gedagtes, wense en begeerte kon geweet het. 

[12] Wie eenmaal die een, enig ware en almagtige God so oorduidelik waaragtig gevind het en die magtelose mense meer vrees as God, is `n dwaas! Wie vrees koester, laat hy dit vir God koester en nooit vir die mense terwille van homself nie! 

[13] Welke mens kan my gryp en skade toebring, as God se almagtige hand my vashou, bedek en beskerm?! Laat alle furieë en alle Judese duiwels, as hulle bestaan, maar oor my heen kom en ook alle verskeurende diere, adders en slange - sal hulle dit dalk teen God se almag kan opneem?” 
Die gesprek tussen die Romeinse opperregter en die Griekse arts 

162 Nou kom daar `n vername Romein, wat die arts al `n wyle gestaan en afluister het, na Ons arts toe en sê aan hom: “Vriend, watter een enig ware God het jy dan gevind, terwille van wie se almag jy hier teenoor jou meer beskeie metgeselle teen alle ou gode, alle mense, alle furieë en duiwels, aan die wilde verskeurende diere, adders en slange en in jou fantasie stellig ook teen die elemente oorlog verklaar het? Jy ken die wette van Rome en die streng en onverbiddelike handhawing daarvan, en ek is `n Romeinse opperregter en het my mense hier. Wat sou jy sê as ek jou nou, ondanks die almag van jou nuwe God waarvan jy seker weet of hoop dat die jou sal beskerm, tog deur my geregsdienare laat gryp en in `n ellendige kerker laat werp? Regverdig jouself nou dus oor jou nuwe, enig ware God, of daar sal met jou gebeur wat ek jou gesê het!” 

[2] Vol manlike onverskrokkenheid sê die arts: “Hoë regter, u het ook as sieke hierheen gekom, nadat u eers by alle gode en ook by alle artse, selfs by my op Melita, hulp gesoek het vir u ongeneeslike longkwaal! Wat sou u dink van iemand wat mens kan sien en spreek, wat u in één oomblik deur die wonderbaarlike mag van Sy wil selfs op `n afstand sodanig sou genees, dat u netso volmaak en blywend gesond sou wees as wat u ooit tevore in u jeug was? 

[3] Sou u so iemand dalk gelykstel aan ons, wat mekaar nie meer kan help nie, en hom met u Romeinse regterlike mag bedreig? Of sou u uiteindelik nie by uself sê nie: “Kyk, dié Man is in staat tot wat slegs `n god, maar nooit `n mens kan doen nie. Hy moet dus in Homself ook van `n volmaakte goddelike natuur en `n goddelike wese wees!?” 

[4] Kyk, so iemand het ons gevind! Daar staan twee, wat vanmôre op die berg deur Hom, slegs deur Sy wil, genees is. Hulle het ons daardie blye berig gebring en ek, wat arts is op Melita - netsoos wat u goed sal weet, omdat u my `n jaar gelede, vanweë my welbekende goeie naam, self besoek het en ek die ongeneeslikheid van u ou kwaal netsoos my eie slegte toestand, goed onderken het - het as gevolg van die oortuiging van my twee vriende in myself `n volledige vertroue in die waaragtige Godmens opgeneem en Hom gevra of Hy my nie op dieselfde manier wou help as wat Hy met my twee vriende gedoen het, wanneer Hy miskien vandag nog seënryk na die kuuroord toe sou kom, netsoos Hy belowe het. 

[5] Maar ek het die wens nog maar nouliks met die volste vertroue in die wonderbaarlike mag van die Godmens teenoor hierdie plek - en lotgenote van my hardop uitgespreek, of daar skiet as te ware `n bliksem deur alle vesels van my liggaam – en kyk, op dieselfde oomblik word ek so volkome gesond soos wat ek nooit tevore was nie! 

[6] Die Godmens waaroor ek u, hoë regter, nou vertel, besit dus nie alleen die suiwer goddelike eienskap om elke siekte deur die almag van Sy wil te genees nie, maar Hy weet ook van `n afstand die mees geheime wat u in uself dink en voel en kan u dan ook vanaf die grootste afstand help. 

[7] Kan die keiser dit ook met al sy dapper legioene of ons stomme Zeus, Apollo of `n ander god wat hoog deur u vereer word? As hulle dit sou kon doen, sou ons onsself sekerlik nie in ons ou en laaste dae toevertrou het aan die kuuroord, waaroor ons weliswaar baie roemryke en wonderbaarlike dinge gehoor het nie. Met al ons vele gebede en offers aan ons gode het ons geen haar beter geword nie, maar inteendeel van dag tot dag slegter - en die so hooggeprese kuuroord, waar u uself al langer bevind as ek, het u toestand, volgens my insig, nog nie merkbaar verbeter nie!   

[8] As my nuwe God nou, wat volgens my onverskrokke bewering die enig ware is en nie deur die ou, selfsugtige en lui priesters versinde nie, u ook skielik so sou help soos wat Hy my gehelp het - wat sou u mening dan oor Hom wees, en watter taal sou u vanuit u diepste gemoed hardop deur u mond uitstoot?” 

[9] Nou sê die regter: “Ja, as dit so sit, kom alles in `n ander daglig te staan! Ek oefen my amp in Tirus uit en het ook al baie gehoor oor `n sekere Wonderheiland, wat in die Judese land rondtrek, en ook dat Hy `n heeltemal nuwe godsdiens onder die Judeërs versprei, `n groot aanhang kry en daarom deur die Judese priesters en hulle owerstes oral vervolg word, maar dat hulle Hom tog nie kan gryp nie; maar oor die goddelikheid van Hom, wat so beslis deur jou vasgestel is, het ek tot nou toe niks gehoor nie.  

[10] Maar hoe dit ookal sy, omdat Hy Hom eers sedert `n kort tydjie in hierdie plek ophou en selfs die kuuroord wil besoek, sal ek Hom by die geleentheid ook nog wel nader leer ken. 

[11] Van ons opperstadhouer Cyrenius en sy ondergeskikte adviseurs weet ek wel dat hulle baie erg oor Hom is - maar of hulle Hom ook as `n God erken, daaroor het my nog niks ter ore gekom nie; dit kan heimlik wel so wees, maar hulle sal nie openlik daaroor praat nie, maar alleen onder mekaar.  

[12] As vriend sou ek jou dus ook nou wil aanraai om dit nog ietwat meer geheim te hou en eers hardop daaroor te praat as daar nog meer oor jou God van werklike goddelike aard na vore sal kom onder die mense; want anders sou jy tog, en veral met die duister priesters, aansienlik probleme kan kry. 

[13] Ek is nou self geen vriend meer van die lui en bowendien steeds boosaardige afgodedienare nie - want hulle het my menige pond goud en vele ponde silwer afhandig gemaak, en dit alles vir niks - maar wee diegene wat dit sou waag om in hulle aloue wespe, perdevlieg- en skerpioenneste te por! Meer hoef ek jou nie te sê nie.” 

[14] Daarop sê die arts, heeltemal gloeiend van ywer: “Vriende, met die sekere hulp van my nuwe en enig ware God durf ek die heilige groot en lewende waarheid teenoor alle mense hardop uit te spreek, en hulle sal my nie te na kom nie! Die oortuiging leef nou al diep in myself, hoewel ek nog nie die barmhartigheid gehad het om die persoon van my God en Heer te sien nie; hoeveel groter sal my moed dan wel nie word nie, as ek Homself gesien en gespreek het! Mog Hy nou gou na ons toe kom!” 

Die twyfel van die regter 

163 Daarop sê die regter: “Ek prys jou ywer, en jy is gelukkig met jou gegronde oortuiging; as jou Heer en God ook my die barmhartigheid sou bewys wat hy jou en jou twee metgeselle bewys het, sou ek jou woorde ook sekerlik in die mond neem. Maar noudat ons tog oor hierdie saak praat, moet ek jou aandag tog nog op iets vestig.  

[2] Kyk, jou almagtige Helper is, wat Sy liggaam betref, ook `n mens, waarin vir ons baie onbegryplike bonatuurlike krag woon, wat vroeër op soortgelyke wyse ook in die mens Moses gewoon het, wat `n pleegseun van `n farao was, en wat daarna ook in nog vele ander profete gewoon het, netsoos dit vir ons uit die Skrif van die Judeërs bekend is. 

[3] Al die buitengewone mense het ook groot dinge en tekens gedoen; maar tog het hulle, wat hulle liggaam betref, almal gesterf. Waar hulle siele gebly het, weet nou geen lewende mens met absolute sekerheid nie. Mens glo wel, om vele steekhoudende verstandelike redes, dat die siele van besonder groot en deugsame mense ewig voortlewe in `n salige geestesryk en dat heel vrome mense ook vele male met sulke salige geeste omgegaan het - net het ek, en seker ook jy en verskeie van jou metgeselle, geen ervaring daarmee opgedoen nie, en ons moet ons in hierdie saak net met die geloof tevrede stel. 

[4] As jou nuwe God uiteindelik, wat Sy liggaam betref, tog sou sterf - op `n gewelddadige manier onder die wraaklustige hande van Sy vele vyande of, netsoos elke ander mens, op `n natuurlike wyse - sou jy ook dan nog by jou bewering bly?” 

[5] Die arts sê: “Nog sterker en ernstiger as nou; want Sy liggaam is immers nie Sy magtigste werksame wese nie, maar dit is alleen Sy as te ware oral aanwesige werksame Gees, wat ewig moet lewe! Want as Hy nie ewig in dieselfde mag en krag sou lewe nie, wie sou dan `n geskikte liggaam vir Hom geskape het, waardeur Hy nou sigbaar vir ons blinde mense net so kan werk soos wat Hy as suiwer gees sedert ewigheid gewerk het? 

[6] Dat nie Sy liggaam, wat vir ons sigbaar is nie, maar alleen Sy Gees, egter werksaam is, word vanself duidelik deur die omstandigheid dat Hy my vanaf `n afstand gehelp het, sonder dat Sy liggaam aanwesig was. Sy werksame krag en mag gaan dus verseker nie vanuit van Sy liggaam nie, maar vanuit Sy ewige en oral volkome aanwesige Gees.  

[7] Die Gees het, vir Sy eintlike werksaamheid, nie die liggaam nodig nie; maar as Hy Hom tog met `n sigbare liggaam beklee het, het Hy dit verseker maar net gedoen om Homself sigbaar, begrypliker en toegankliker te maak vir ons mense, wat in die sfere van die gees volslae blind is, en om ons Sy ewige wil en die eindelose krag en mag daarvan op `n meer verstaanbare manier te openbaar. 

[8] As Hy Sy doel met ons, bereken volgens Sy eindelose wysheid, bereik het, ongetwyfeld uit suiwer liefde vir ons mense, sal Hy die liggaam wat nou vir ons sigbaar is, nie meer nodig hê nie en sal Hy Hom daarvan ontdoen op die manier wat Hy goedvind. 

[9] Of Hy ook sal toelaat dat Sy meer as blinde en verstokte vyande hulle hande aan Sy liggaam slaan, of dat Hy op `n ander manier Sy liggaam sal aflê, dit sal aan my woorde niks verander nie. Want eenmaal sal Hy weer onsigbaar word vir ons mense, maar tog ewig voortgaan om te werk netsoos Hy vóór die aanneem van `n liggaam sedert ewigheid gewerk het; want sonder om aan te neem dat Hy vroeër bestaan het, sou daar ook geen ander bestaan denkbaar wees nie. 

[10] Dat Hy verseker `n Majesteit en Heer oor alle bestaan en lewe is, konstateer ek uit die feit dat Hy die gesonde en ook siek inrigting van ons liggaam tot in die kleinste vesels deur en deur en grondig moet ken, om vervolgens met die mag van Sy wil juis dit weer in `n gesonde, en vir die natuurlike lewe, bruikbare toestand te bring, wat in ons mettertyd beskadig, siek en onbruikbaar geword het, wat ek as ou en sekerlik baie ervare arts goed moet insien. Want hoe sou mens ooit `n sieke `n passende middel kan gee om sy verlore gesondheid weer te herstel, as mens nie eers sou weet wat hom makeer nie, en waar? 

[11] Ons sig, waarneming en beoordeling is en bly egter, ondanks al ons ervaring, tog maar uiters grof en onsamehangende stukwerk, omdat ons die innerlike samehang van ons fisieke lewensmasjien in haar tallose uiters klein deeltjies onmoontlik kan sien en beoordeel, en daarom met al ons goeie kennis en wil nooit in staat is om `n ernstige siekte selfs met die kragtigste en mees effektiewe geneesmiddels te verhelp nie; want ons sien immers nie die eintlike, miskien wel baie klein siek plek in die buitengewoon kunstige lewensmasjien nie. Die Skepper en ewige Heer van die masjien sien egter alles met één oogopslag en weet derhalwe baie presies waar die fout sit, en ken as gevolg van Sy ewige alwysheid die korrekte middel, wat in Sy Gees aanwesig is en moet wees, om daarmee die beskadigde deel weer oombliklik in die korrekte orde terug te bring en te aktiveer. 

[12] As jy, beste vriend, dit goed oordink het, sal jy ook insien dat ek geen haarbreedte kan en sal afwyk van my oorspronklike bewering nie, al sou die liggaam van my God ook duisend keer sterf; want meer as van my nou baie gesonde bestaan is ek nou daarvan oortuig dat Sy liggaam nie Homself uitmaak nie, maar slegs `n middel is om Hom nader aan ons mense te kan openbaar as wat op `n suiwer geestelike manier moontlik is. As Hy my byvoorbeeld met Sy hande sou aangeraak het en ek daarna eers volkome gesond geword het, dan sou ek jou besorgdheid miskien wel gedeel het; maar aangesien ek van `n afstand - netsoos ek jou al vroeër gesê het - enkel en alleen deur Sy Gees genees is, bly Hy ook sonder liggaam die Een wat Hy sedert ewigheid was. 

[13] Neem my opvatting as `n volle waarheid diep in jou gemoed op en gaan oor tot `n vaste vertroue in die almag van Sy wil; vra Hom ook om jou liggaam te genees, dan sal jy ontvang wat ek op so wonderbaarlike wyse ontvang het!” 

[14] Die regter, heeltemal verbaas oor die diepgaande insig van die arts, sê: “Ek dank jou, beste vriend, vir dié onderrig van jou! Jy het my gemoed totaal verander en ek deel jou opvatting nou heeltemal. O, as jou en nou ook my enig ware God ook my sou wil help netsoos Hy aan jou gedoen het, sou ek my hele lewe alleen Sy Naam prys en Sy eer hardop teenoor elkeen verkondig! O Heer, en nou ook my enig ware, almagtige en lewende God, help ook my van my reeds lank durende ernstige kwaal af! Laat U heilige wil my genees!”  

Die genesing deur die geloof van die bekeerde regter 

164 Toe die regter dit eg gemeen het en vervul van `n vaste, onwankelbare vertroue van binne en ook openlik met sy mond uitgespreek het, vaar daar onmiddellik as te ware `n bliksem deur sy bors, en hy word dadelik so volkome gesond soos wat hy nog nooit voorheen in sy hele lewe was nie; want hy was al vanaf sy geboorte swak gewees en daarom het hy, hoewel hy die seun van `n hoofman was, hom nie aan die krygsdiens gewy nie, maar het die wette van Rome bestudeer en regter geword.  

[2] Toe hy nou skielik geheel en al gesond geword het, begin hy ook luid te jubel en hy bedank My en ook die arts, wie se onverskrokke woorde en diep en lewensware toespraak so `n geloof en vertroue in hom gewek het. 

[3] Toe hy hom heeltemal uitgeput het in louter lofprysinge van My, vir hom persoonlik nog volkome onbekende wese, wend hy hom weer tot die arts en sê (die regter): “O my beste vriend, hoe kan ek jou beloon vir die moed wat jy teenoor my betoon het en vir die werklik nie geringe moeite wat jy met my blindheid het, en hoe kan ek hierdie twee metgeselle van jou ook beloon, wat jou as eerstes die berig oor die persoonlike aanwesigheid van die groot Heer en van Sy waaragtige goddelikheid gebring het? Sê eers, julle twee beste vriende, wat het Hy aan julle gesê wat iemand moet doen om hom blywend van Sy barmhartigheid te verseker?”  

[4] Hierop sê ons Polycarpus: “Wat dit aanbetref, het Hy maar net gesê: “Hou jou by die tien gebooie van Moses en wees op die manier vir God, diegene en enig Ware, bo alles lief en julle naaste soos julleself; doen vir hulle wat julle redelikerwys sal verlang dat hulle ook vir julle sal doen. Verder moet julle julleself nie laat verlei deur die bekoorlike verlokkinge van die wêreld nie - dan sal julle in My bly en Ek in julle, en sal julle op die manier die ewige lewe deur die Gees van My liefde in jou hê; want Ekself is die Weg, die Waarheid en die ewige Lewe! Wie in My glo en hom aan My gebooie hou, dit is diegene wat My bo alles liefhet; na hom sal Ekself kom, Ek sal My aan hom openbaar en hom die ewige lewe gee!” Kyk, dit is die wese van Sy leer. 

[5] Ons het nog baie met Hom gepraat en Hy het ons oor baie groot dinge grondig onderrig, waaroor ons nou nie kan praat nie, omdat dit so omvangryk is; maar daarvoor sal ons nog wel `n goeie oomblik vind.” 

[6] Die regter en die arts bedank Polycarpus vir hierdie mededeling en neem die vaste besluit om hulle hele lewe lank daarvolgens te handel. 

[7] Na hierdie tweede genesing glo ook die ander metgeselle nou volkome in My en vra My ook om genesing van hulle siek vlees en bloed, en ook hulle word skielik gehelp, waarop die juig en die prys van My Naam, wat Polycarpus hulle ook vertel, byna geen einde het nie. 

[8] Dit trek die aandag van baie kuurgaste, wat na hulle toe gaan en vra wat opmerklik daar voorgeval het, dat hulle so aanhoudend jubel. 

[9] Die regter sê: “Ons het julle tog ook nie gevra, waarom julle nie jubel nie? So lank jou liggaam siek is en ook jou siel, het jy weinig sin om te juig; maar as jou liggaam en jou siel volkome gesond geword het, het mens alle rede om te juig!” 

[10] Daarop sê `n ryk Judeër, wat in die kuuroord egter nog nie baie beter geword het nie: “Hoe het julle hier op hierdie plek so vinnig gesond geword?” 

[11] Die regter sê: “Dit strek jou as Judeër nie besonder tot eer, dat jy ons heidene daarna vra nie! Julle glo tog in die een, enig ware God, en ons het nog maar net in Hom begin glo en het Hom om Sy hulp gevra - en Hy het nie getalm om ons te help nie, en daarom jubel ons ons dank aan julle God toe, wat nou ook ons God is en sal bly. Waarom het jy jou as Judeër nie vol geloof tot jou God gewend nie, sodat Hy jou ook kan help, netsoos Hy ons onmiskenbaar gehelp het?” 

[12] Heeltemal onthuts sê die Judeër: “Ek het niks in die Skrif gelees daaroor dat ons God ooit die onbesnede heidene gehelp het nie!”  

[13] Die regter sê: “En tog het ook ons die lewe en alles van Hom, en Hy laat ons oor julle heers! Hoe is dit dan?” 

[14] Toe die Judeër en verskillende van sy stamgenote dit hoor, vra hulle niks meer nie, keer hulle om en gaan weg. 

[15] Die geneesdes was egter baie bly omdat hulle op die manier van die lastige gaste verlos was. 

[16] Omdat Ek nog nie na die kuuroord gekom het nie en hulle tog met groot verlange op My gewag het, besluit hulle, saam met almal, om My te gaan soek om My in die teenwoordigheid van alle mense eer te bewys; hulle vra daarom aan `n dienaar van Markus of Ek nog in die huis van Markus was, en of hulle My daar mag ontmoet. 

[17] Die dienaar sê: “Die Majesteit en Heer bevind Hom nog in die huis met die middagmaal en vertel wonderbaarlike dinge.” 

[18] Ek vertel naamlik wat daar met hierdie geneesdes gebeur en wat hulle gesê het; maar die dienaar, wat Ons eers in huis bedien het en daarna deur Markus na die kuuroord gestuur was om iets te gaan haal, het dit nie begryp nie, en daarom kon hy ook geen antwoord gee op die vraag van die geneesdes nie; want hy wis immers niks daarvan, hoe die Grieke uit Melita en die Romeinse regter deur die mag van My wil genees was nie.  

[19] Maar tog sê hy aan diegene wat hom vra of hulle na My toe mag kom (die dienaar): “Ek het nog `n kleinigheid om hier te doen; daarna sal ek weer na die huis gaan en julle versoek voorlê, en julle dan dadelik die antwoord van die groot Majesteit en Heer kom bring.” 

[20] Daarmee was die geneesdes tevrede. Die dienaar gaan weg en doen wat hy moes doen, kom daarna na die huis, na Ons toe, en bring aan My oor wat die geneesdes hom gevra het. 

[21] Ek sê aan hom: “Gaan sê vir My vriende, wat jou vra of Ek nog in die huis was en of hulle na My toe mag kom, die volgende: Wie deur die liefde na My gelei word, kan altyd na My toe kom, dan sal Ek hom opneem met die liefde wat hom na My toe gebring het!” 

[22] Na hierdie woorde van My gaan die dienaar nogmaals na die kuuroord en sê dit aan die geneesdes, wat daarop vol blydskap dadelik op weg gaan om onmiddellik met alle eerbied na die woonhuis van Markus te gaan. 

Die geneesdes kom by die Heer 

165 Toe hulle Ons eetsaal binnekom, vra hulle onmiddellik aan die twee Grieke waar Ek was. En die wys hulle dadelik wie die “Ek” was. 

[2] Toe hulle dit weet, loop hulle skugter na My toe, kyk My met diepe eerbied aan en durf My nie aanspreek nie. 

[3] Ek kyk hulle egter vol liefde aan en sê op heel natuurlike toon aan hulle: “Waarom in My teenwoordigheid nou so skugter, My beste vriende? Is Ek hier dalk anders as daar in die kuuroord, waar Ek in die gees na julle toe gekom het en julle ooreenkomstig julle geloof en vertroue van julle kwale genees het? Skep moed, kom by Ons aan hierdie tafel sit en eet en drink eers na behoefte om julle ledemate te versterk! Later sal Ons verder met mekaar spreek!” 

[4] Die geneesdes doen wat Ek hulle aanbeveel het, al met meer moed, omdat My liefde hulle vrees vir My steeds meer laat verdwyn. Daar staan nog `n groot aantal uitstekend bereide visse op die tafel en ook aan brood en wyn was daar geen gebrek nie. Die geneesdes het ook reeds honger en dors; daarom was hierdie uitnodiging van My vir hulle `n vreugdevolle vervulling van hulle wens, wat hulle goed te pas kom. Hulle eet en drink na hartelus en kry ook steeds meer `n egte kinderlike vertroue in My en ook in My leerlinge. 

[5] Eers nadat hulle hulleself aan Ons tafel na behoefte versterk het, vra die Griek Polycarpus, wat nou die moedigste geword het, aan My: “O Majesteit en Heer, op die berg het U weliswaar aan ons gesê dat U ons in die kuuroord sou besoek, en ons het gewag - maar tog kom U nie. Daar is vele wat ellendig daaraan toe is, vir wie U besoek goed van pas sou kom!” 

[6] Ek sê: “Al kom Ek dan ook nie met My liggaam na julle toe nie, dan het Ek tog met My liefde na julle toe gekom en het diegene gehelp wat hulle in geloof en vol vertroue tot My gewend het, en so het Ek die belofte wat Ek aan julle gemaak het, nagekom. 

[7] Terwille van die ander het Ek met My persoon in die kuuroord niks te soek nie; want die het al baie oor My gehoor en verskeie van hulle het My ook voor hulle oë tekens sien doen, en as hulle al geweet het waar hulle My kon vind, dan het hulle My tog nie gesoek nie en het geen ag geslaan op die tekens en gladnie op My woorde nie. Waarom sou Ek hulle nou gaan soek en ag op hulle slaan en my bekommer oor hulle kwale?!  

[8] Maar Ek sal nog enkele dae hier bly; wie My gaan soek, sal My ook vinnig en maklik vind, netsoos ook julle My vinnig en maklik gevind het. 

[9] Toe hierdie vriend van My, die arts uit Melita, hardop oor My gespreek het volgens die ware insig uit die hemele, was hy deur baie Judeërs afgeluister; maar slegs `n Romein - `n heiden – het naderby gekom en met die arts `n gesprek begin oor die nuwe God, en het baie gou sy geloof oorgeneem. Die Judeërs het egter uit die woorde van die arts baie gou gemerk oor wie hy gespreek het, keer hom daarom ook vinnig die rug toe en slaan verder geen ag op sy beslis wyse woorde nie. Waarom sou Ek dan ag op hulle slaan?  

[10] Toe julle My later almal harop toegejuig het, kom daar weer `n blinde Judeër na julle toe, wat in Kapernaum `n ryk koopman en geldwisselaar is, en toe die regter hom die regte antwoord gegee het en hy daardeur merk vir wie daardie gejuig bedoel was, keer ook hy julle die rug toe en verlaat julle. Maar as hy julle verlaat het, wat met My Gees vervul was, dan het hy My ook verlaat; wie My egter verlaat, die verlaat Ek ook, totdat hy hom berouvol en gelowig na My toe keer.”  

Die Heer gee gedragsreëls vir die gelowiges 

166 (Die Heer:) “Maar onthou almal goed: Wanneer julle in My Naam versamel is - netsoos so pas in die tuin van die kuuroord - dan sal Ek ook steeds werksaam wees onder julle, by julle en in julle, netsoos daarstraks in die tuin. 

[2] Wie na julle sal luister, sal ook na My luister, en Ek sal barmhartig wees vir hom; en as julle `n sieke, wat hom aan My hou, in My Naam die hande oplê, sal dit met hom beter gaan.  

[3] Wie julle opneem, het in julle ook vir My opgeneem, en daarvoor sal Ek hom sy sondes vergewe en hom tydelik en vir ewig seën. Maar wie julle nie opneem nie, sal My ook nie opneem nie, en sy sondes sal in sy siel bly en My barmhartigheid sal ver van hom af wees.  

[4] As julle in My Naam by iemand kom, en hy luister goed na julle en glo ook wat julle hom oor My vertel, maar hy sê, nadat hy My leer nie aangeneem het nie, aan julle: “Bly by my, beste vriende, en eet saam met my!”, bly dan nie daar nie! Want wie daarby en teenoor julle karig is, terwyl julle nie karig was met My Woord nie, wat die hoogste goed is vir die lewe van sy siel, daar sal Ek ook karig wees met My seën; want die geloof in My word lewend en werksaam deur die werke van die liefde. 

[5] Wie julle terwille van My Naam liefhet, het My ook lief en Ek sal hom op My beurt liefhê en My seën sal in die vervolg oor hom wees. Wie julle egter haat en vervolg, haat en vervolg in julle ook vir My; maar hy sal vrugteloos met sy tong teenstand bied en homself so geweldig verwond, dat hy deur die wonde die dood en die verderf van sy siel sal vind.  

[6] Julle moet terwille van My Naam en My Woord van geen enkele mens eer of beloning vir julleself verlang nie; maar wie julle oneer aandoen en sy hart teenoor julle verhard, sal dit ook doen teenoor My en Ek sal ook so teenoor hom wees. 

[7] Wat Ek julle verniet gee, gee dit ook weer verniet aan ander! Maar wat die liefde van verligte mense julle aanbied, neem dit aan en dank My daarvoor; want dit is slegs My liefde in die hart van die mense wat dit vir julle gee, en versmaad dus ook nie die kleinste gawe nie! 

[8] Soek ewenwel nêrens aardse gewin terwille van My Naam en Woord nie, nóg enige wêreldse ryk met wêreldse heersers; want ten eerste is My ryk nie van hierdie wêreld nie, en ten tweede sou julle met die gesoekte en verkreë aardse gewin en die ontvang van `n wêreldse ryk, die lewensloon vir julle siel al ontvang het en dan van My uit die hemele geen verdere beloning te verwagte hê nie. 

[9] In later tye sal daar weliswaar valse en heersugtige profete in My Naam dieselfde doen as wat die fariseërs en hulle aanhangers nou doen, en hulle sal My in die oë van die volk eer met allerlei seremonies en met goud, silwer en edelstene; maar deur die mond van deur My gees gewektes sal Ek aan hulle sê: “Kyk, die armsalige volk eer My, die Heer van die lewe, met die slyk en met die dood en die oordeel van die materie - maar hulle hart is ver van My!” Daarom sal ook Ek ver van so `n volk wees. 

[10] Daarom moet julle in die toekoms ook geen tempels en altare vir My bou nie; want Ek sal nooit in tempels wat deur mensehande gebou is, woon nie en Ek sal My nie op altare laat eer nie. Wie My liefhet en hom aan My eenvoudige gebooie hou, is My lewende tempel, en sy hart, vol liefde en geduld, is die ware en lewende offeraltaar tot My eer, wat My as enige welgevallig is. Al die ander is oordeel, dood en verderf. 

[11] Julle weet dat nou alle priesters - sowel ons Judese as julle heidense - bepaalde uiterlike middele ter wyding en reiniging het, en dat hulle dit aan die gelowiges opdring om dit aan te neem en te gebruik, en dat hulle diegene met alle verskrikkings en die ergste tydelike en ewige straf bedreig, wat die gebruik van die eersgenoemde middele nie sou aanneem nie en hulle vals en volkome sinloos sou noem. Maar Ek sê vir julle: Met al hierdie dinge moet dit by julle vir julle hele toekoms volkome uitgeloop wees, en Ek sal diegene wat hulle ook in My Naam van sulke middele ter wyding en reiniging wil bedien, met toornige oë aansien. Dit is voldoende dat julle diegene wat My leer in sy hart aangeneem het, in My Naam doop en hom `n naam gee terwille van die orde en Ek sal hom dan versterk. 

[12] Verder kan julle ook in My Naam en in My liefde, wat in julle self is, aan diegene wat werklik in My glo en hulle aan My gebooie hou, van tyd tot tyd brood en wyn gee, as julle dit het, ter herinnering aan My. Wanneer julle so `n liefdesmaal onder mekaar hou, sal ook Ek in julle midde wees, by julle en in julle, netsoos nou met vlees en bloed; want die brood, wat gegee sal word deur julle liefde vir My, sal dieselfde wees as My vlees en die wyn dieselfde as My bloed, wat weldra vir vele vergiet sal word. Hoe, dit sal julle nog hoor. 

[13] Dit alleen moet vir julle voldoende wees as `n uiterlike teken, wat egter alleen deur die liefde werklike waarde van My sal ontvang. 

[14] Aangesien Ek julle nou in hierdie belangrike dinge onderrig het, sal Ons nou weer van die tafel af opstaan en Ons na buite begewe, na Ons berg; daar sal julle nog baie getoon en gegee word.” 

[15] Na hierdie toespraak bedank almal My, en Ons staan op en beklim Ons berg met ligte treë. 

Die weemoed van die Romein by die mooi uitsig 

167 Toe Ons op die berg aankom, bewonder die Grieke en die Romein die mooi omgewing. 

[2] Die Romein sê: “Werklik, so `n heerlike landskap na alle kante toe het ek nog nooit gesien nie! As mens op hierdie aarde altyd jonk, kragtig en gesond sou bly en van die nodige voorsien sou wees, sou mens aan so `n omgewing ook `n ewige vreugde kan belewe. 

[3] Maar die menslike gemoed word gereeld vervul met groot weemoed by die aanskoue van so `n pragtige landskap, as mens daarby steeds moet dink: Nog maar `n kort tyd is hierdie vreugde jou gegun, en dan sal jy op pynlike wyse vir ewig daarvan afstand moet doen. Maar wat kan die swak mens anders daaraan doen as sug, omdat hy `n lewe, wat dikwels ook op hierdie aarde baie mooi en aangenaam is, al so vinnig moet verlaat en die bekoorlikhede en skoonhede van sulke wonderlik pragtige streke van hierdie aarde nie meer kan aanskou en daarvan geniet nie? U wil dit nou eenmaal so, o Majesteit en Heer, en die arme, magtelose mens moet hom voeg volgens die almag van U wil.”   

[4] Ek sê: “Vriend, nou het die ou, blinde Romein en heiden weer uit jou gespreek, en ondanks jou voorbeeldige sterk en lewende geloof in My, het jy laat blyk dat jy nog gladnie ingewy is in die geheime van die ware, innerlike sielelewe nie!  

[5] Dink jy dalk dat die siel, sonder hulp van haar materiële liggaam, nie in staat sal wees om die streke van hierdie aarde te aanskou nie, vooropgestel dat sy, volgens My duidelik aan julle getoonde orde, voleindig is en haar swaar liggaam so verlaat?  

[6] Wie sien dan nou die landskap, hoewel onvolmaak, deur die twee klein venstertjies onder jou voorhoof? Tog alleen jy as enige lewende siel? Die liggaam is haar immers maar vir `n korte tyd as instrument gegee om haarself, met `n korrekte gebruik daarvan, vir ewig die volle lewensvryheid en selfstandigheid te verwerf en seker te stel. Wat daar in die liggaam voel, hoor, sien, ruik, proe, dink en wil, dit is tog die onsterflike wese van die siel en nie die op sigself dooie liggaam nie, welke se skynlewe immers nie moontlik sou gewees het sonder die ware lewe van die siel nie. 

[7] As jou siel nou, met alle beperkings van haar lewe, deur jou liggaam die mooi landskappe van hierdie aarde sien en reeds by die aanblik van die mees uiterlike vorm egte vreugde daaroor voel, sal sy `n nog groter vreugde en heerlikheid voel as sy met haar meer helder gesigsvermoë nie net die buitenste bas van die wesens en dinge nie, maar die hele innerlike in sy wonderbaarlike verbinding, werking en betekenis daarvan sal kan aanskou, beoordeel en begryp. 

[8] Ja, wie nog so diep in sy vlees begrawe sit, dat sy siel hom by die vasstaande dood van sy liggaam ook meegetrek voel in die dood - wat `n gevolg is van haar te groot liefde vir die wêreld en die vlees - dan moet die mens natuurlik so beklaenswaardig praat soos jy, My vriend, nou gedoen het; maar die mens, in wie die siel eenmaal volgens My leer en My wil vry geword het van aardse slakke en daardeur meer volmaak en voleindig is, sal by die aanblik van so `n omgewing en landskap baie ander en hoër woorde in die mond neem. 

[9] Dat `n natuurlike mens, soos wat jy nou nog een is - hoewel jy nou die Majesteit en Heer van al die bestaan en lewe met jou oë kan aanskou en met jou ore kan hoor - by die aanblik van `n pragtige omgewing weemoedig gestem raak, omdat die gevoel van sy verganklikheid ontwaak, is maar net baie heilsaam vir sy siel; want daardie gevoel is die onsterflike gees uit My in die siel van elke mens, waarsonder hulle geen lewe sou besit nie. Die gees roep die siel toe: “Wees nie vir die wêreld lief terwille van haar uiterlike bekoorlikhede nie; want hulle is almal onderworpe aan die dood en die verganklikheid! Vermaan jou, en wend jou begerige oog af van dit wat op sigself niks is nie. Keer jou in plek daarvan na binne, in jou diepste innerlike, in My, jou ware bestaan en ewige lewe, dan sal jy nie net die dooie, buitenste bas van die dinge en wesens aanskou en herken nie, maar by uitstek dit wat daar in hulle is en werksaam is, en hoe en waarom, en met welke einddoel!” 

[10] Sê My nou, vriend, as dit nou so en eg nie anders is nie: Het `n mens, wat insig verkry het in sy wese en bestaan, eintlik wel rede om by die aanblik van `n bekoorlike uiterlike vorm in homself weemoedig te word, omdat hy eenmaal sy verganklike liggaam sal aflê?” 

Die wens van die Romein 

168 Daarop sê die Romein, wie se gemoed al baie beter gestem was: “O Majesteit en Heer van alle lewe en bestaan, by iemand wat hom in U ewige helderheid van bestaan en lewe bevind en die groot wêreld aan die anderkant met dieselfde alles deurdringende mag van lig aanskou soos U, sal die aanblik van so `n mooi omgewing sekerlik nie die minste weemoed in sy gemoed te voorskyn roep nie; maar vir ons menslike kortsigtigheid, veral op die gebied van die innerlike gees- en sielslewe, kan so `n weemoedigheid nie al te kwalik geneem word nie. Want waar sou `n mens, wat in volslae lewensduisternis gebore en daarna opgevoed word, denkbeelde en sienswyse oor die ware, innerlike wese van die lewe van die siel vandaan moet gaan haal, aangesien hy immers al vanaf sy vroegste kinderjare met niks anders nie as net die materie en die veelsoortige vorm daarvan te make gehad het nie? 

[2] Nou sal dit by my seker gou anders word, deur U barmhartigheid, hulp en groot erbarming; maar tot nou toe was my liggaam en siel nog so volkome één, dat dit my, netsoos vele duisende ander, volslae onmoontlik toeskyn dat daar sonder liggaam `n op haarself bestaande siel kan bestaan. Want die siel, wat in my dink, het ek vir my voorgestel as `n voortbrengsel van die aktiwiteit van die hart, die longe en die ander inwendige organe; want as die aktiwiteit ten einde is, is daar ook `n einde aan die voel, hoor, sien, ruik, proe, waarneem, dink, oordeel en handel. 

[3] Bowendien het ek self nog nooit in die minste iets waargeneem, wat ook maar in die verte gelyk het op die voortbestaan van `n siel na die dood van die liggaam nie, hoewel ander mense my baie daaroor vertel het. Want as ek my - omdat ek ook `n mens is - nie self van iets kon oortuig het nie, was dit by my met die suiwer glo sleg gestel, en dit kan my dan egter ook nie kwalik geneem word dat die gedagte aan `n nabye dood, veral by die aanblik van `n pragtig landskap soos dié, steeds `n weemoedige gevoel in my gemoed opwek nie.   

[4] As ek ooit een van my vele, reeds lank gestorwe vriende en bekendes kon gesien en gespreek het, sou ek by die aanblik van so `n pragtige landskap, ook nie deur weemoed oorval wees op die wyse soos wat dit al `n lang tyd die geval by my was nie. My longsiekte, wat deur geen enkele aardse arts meer te genees was nie, en my hoë leeftyd, wat tog geen uitsig op `n lang lewe meer bied nie, het wesenlik daartoe bygedra en het my tot `n reëlregte vyand van die lewe, die skoonhede van die natuur en die jong, opgewekte jeug gemaak. 

[5] Nou, in U sigbare teenwoordigheid, o Majesteit en Heer, gaan dit natuurlik heel anders; want nou weet ek uit U goddelike mond hoe dit met die mens na die dood van sy liggaam gestel is, en dit het my vrees en angs vir die dood, wat my al so lank gekwel het, byna heeltemal weggeneem, waarvoor ek U uit die diepste van my hart dank. 

[6] As ek bowendien nog iemand van my gestorwe vriende sou kan sien en spreek - wat U, o Majesteit en Heer van die sintuiglike en van die geesteswêreld, sekerlik sou kan bewerkstellig - dan sou my gemoed nog meer in orde wees. Dat U dit maklik sou kan, daaraan twyfel ek nie in die minste nie; maar of dit volgens U wysheid en orde ook toelaatbaar is, dit kan U alleen weet en ook die mens vir wie U dit gesê het. As dit uiteindelik toelaatbaar is, wil ek dit vir U vra.” 

[7] Ek sê: “Vriend, dit is moontlik en ook toelaatbaar vir mense wat al daarvoor ryp geword het; want aan mense wat al in hulle eie gees sterk geword het, kan die nog baie onsuiwer siele geen skade toebring nie, as hulle hulleself in hierdie wêreld moet vertoon - maar wel aan diegene wat nog in hulle gees onryp is.   

[8] Al jou, van die sintuiglike wêreld, verskeie vriende en bekendes sou geen aangename verskyning vir jou wees nie, as Ek hulle almal aan jou sou toon nie; daarom wil Ek jou slegs met `n paar ietwat beter bekend maak; dan kan jy self met hulle oor hulle toestand aan die anderkant spreek. 

[9] As jy dit nog ernstig wil, wil Ek jou vir `n kort tyd daartoe in staat stel; dan sal jy jou beste vriende nie net kan sien en spreek nie, maar ook kan sien hoe die wêreld waarin hulle woon en handel daar uitsien en ingerig is.” 

[10] Die Romein sê: “O Majesteit en Heer, bewys my die barmhartigheid!” 

[11] Ek sê: “Wel, dit is so en dit geskied!” 

Die Romein in gesprek met sy gestorwe vader 

169 Nouliks het Ek dit gesê, of daar staan al vier gewapende Romeine - nie net vir hom sigbaar nie, maar ook vir alle ander aanwesiges - voor Ons regter, wat geweldig bang vir hulle begin te word, omdat hulle hom aankyk met oë wat gloei van woede. Aanvanklik het hy ook nie die moed om hulle aan te spreek nie; eers toe Ek aan hom sê dat hy diegene wat voor hom verskyn, moes aanspreek, vra hy aan een van hulle, wat sy vader was, of hy na die dood van sy liggaam wel eg voortleef en hoe. 

[2] Toe sê die gees met `n krysende stem, wat sy seun maar al te goed ken: “Onnosele stommerik van `n seun, waarom moet jy ons steur in ons rus, ons liefde en ons handeling?! 

[3] Dat ons voortlewe en eintlik nog heeltemal nooit gesterf het nie, dit sien jy nou tog wel met jou oë vol drek. Ons het so pas `n groot veldtog voorberei en het gehaas om die vyand voor te wees, en nou het jy my verhinder om so `n glorieryke heldedaad vir my keiser te verrig! Ek het baie sin om jou, onnosel jongeling, met my skerp swaard in duisend stukke te kap! 

[4] As die dom Towenaar uit Nasaret, aan wie jou domheid goddelike eer bewys, nie met Sy kuns agter jou gestaan het nie, sou jou onnoselheid jou duur te staan gekom het. Maar uitstel is geen afstel nie! As jy jou vleessak verlaat en na ons toe kom, sal jy wel die loon vir die stommiteit kry!” 

[5] Heel kleinmoedig sê Ons Romein: “Hoe kan ek julle in jul rus gesteur het, aangesien julle by die oorlog voer tog geen rus blyk te hê nie, en as die Man hier naas my slegs `n domme towenaar uit Nasaret is, waarom gehoorsaam julle dan aan Sy wil? Is julle as helde dan nie magtiger as Hy nie?” 

[6] Die gees sê: “Wat begryp jou dom onnosele kop van ons dinge! Ons doen wat ons wil en laat ons deur niemand iets voorskryf nie!” 

[7] Die regter sê: “As julle dan so magtig is, waarom bly julle dan hier en dink julle nie daaraan dat die vyand julle nou `n voordeel ontfutsel (skelm toe-eien) het nie? Glo julle dan nie dat daar maar één almagtige God bestaan, teen wie se wil julle met jul onbetroubare wapens ewiglik niks sal uitrig nie?” 

[8] Die gees sê: “Dink jy dalk dat ons, volmaakte mense in ons groot wêreld, wat geen begin en geen einde het nie, nog netso blind is soos julle, molle en blinde wurms van hierdie smerige aarde, wat nie baie groter is as `n haselneut nie? Waar het daar buiten ons ooit `n God bestaan? Ons is die gode, en ons groot keiser is die hoofgod, en ek is nou ook weldra aan die beurt om keiser te word; want by ons is daar nou al `n groot aantal keisers!” 

[9] Die regter sê: “Ja, maar kan elkeen dan by julle uiteindelik keiser word?”  

[10] Heeltemal opgeblase van hoogmoed sê die gees: “Weet, stommeling, dat `n keiser nooit uit die gewone volk voortkom nie; want die volk is maar net daar om aldeur in die sweet van sy aangesig vir ons te werk en te veg, sodat alle roem en alle luukse ons alleen en onbetwisbaar ten deel val! Ons gee wette ten behoewe van onsself, en die volk moet dit onder dreiging van die strengste bestraffing opvolg. Wie van die gewone volk dit sou waag om ook maar één verkeerde woord teen ons te uiter, word as hoogverraaier met die dood bestraf; want ons het as enigstes die reg om alles neer te maai wat ons ook maar in die minste stoor. Ons kan ook die gewone, aan ons diensbare volk volgens oortuigings vermoor, en geen enkele wyse het die reg om ons te vra of dit wettig of onwettig is nie; want slegs wat ons wil en doen is goed, alles wat daarteen ingaan, is `n strafbare misdaad!” 

[11] Dit word vir Ons regter nou tog wel `n bietjie te veel, en opgewonde sê hy: “O julle meer as blinde siele, hoe eindeloos ver is julle verwyder van die innerlike waarheid van die lewe! Hoe wil julle in julle wêreld iemand doodmaak, aangesien daar by julle tog onmoontlik nog `n dood kan bestaan?” 

[12] Die gees sê: “Des te beter! As `n in stukke gekapte gewone siel by ons haarself weer bymekaar raap en verder leef, kan sy weer opnuut gegryp en in stukkies gekap word!” 

[13] Die regter sê: “Hoe is dit dan gestel met die heerlikheid van julle wêreld?” 

[14] Die gees sê: “Stommeling, maak jou smerige oë oop en kyk!” 

[15] Toe sien die regter `n baie duister omgewing, waarin allerlei kastele te sien was. Behalwe hierdie kastele was daar `n groot aantal smerige hutte, en daarnaas sien hy `n hele boel mense, wat baie armsalig daaruit sien. Ook sien hy stryders, uitgerus met allerlei soorte wapens, en verder op ontdek hy ook kampemente en daarbuite gevegte. 

[16] Toe vra hy My (die Romein): “O Majesteit en Heer, bring my weer in die toestand waarin ek geen siele meer sien wat aan die anderkant voortlewe nie; want as alle siele na die dood van hulle liggaam `n dergelike toestand te wagte staan, sou dit vir die mens duisend maal beter wees as hy nooit geskape en gebore was nie!” 

[17] Daarop ontneem Ek die Romein dadelik die vermoëns om die laer, smerige wêreld van die onreine siele te sien, en toe die baie slegte geeste hulle ylings verwyder en onsigbaar geword het, vra Ek hom: “Wel nou, vriend, het jy jou verwante goed herken wat hulle gestalte, spraak en karakter betref? Hoe geval hulle jou?” 

[18] Die Romein en ook die arts sê: “O Majesteit en Heer, dit is tog meer as afskuwelik!” 

[19] Hierna spreek die Romein alleen verder: “Ek het my vader onmiddellik herken; want hy was dieselfde meer as trotse Romein, wat hy tydens sy liggaamlike lewe was. Wie geen patrisiër was nie, geld by hom minder as `n rondswerwende hond, en ek, wat my liggaam betref, wat sieklik was en dus ongeskik vir die krygsdiens wat by hom bo alles verhewe was, was nie sy liefling nie. Maar tog moes ek iets word waarvoor die hele volk moes bewe, en daarom word ek in die steeds tot opstand geneigde Asië geplaas met die opdrag om as vername, met uiterste strengheid teen die oortreders van die wet op te tree - wat ek as min of meer lydende mens, tog nie gedoen het nie; want ek dag by myself: “Julle is tog ook mense soos ek, ondanks die ongeremde hoogmoed van my verwante, en julle word steeds maar weer opnuut gekwel. Ek wil wel volgens reg en billikheid oordeel; maar met tirannieke strengheid sal julle nie deur my gekwel word nie!” En daarom was ek steeds by die opperstadhouer geliefd.  

[20] Toe my vader nog `n burger van hierdie wêreld was en eers na Tirus gekom het, vra hy my met sy krysende, heerssugtige stem hoeveel mense daar deur my streng regspraak al onthoof, en hoeveel daar al gekruisig was. En ek gee hom geheel ooreenkomstig die waarheid ten antwoord: “Tot nou toe nog niemand nie; want gelukkig was daar nog nooit `n gegronde rede daarvoor nie!” 

[21] Toe sê hy met net sulke van woede gloeiende oë aan my: “Jy was, is en bly `n onnosele stommerik! As jy by die volk `n steeds toenemende respek vir die wet in stand wil hou, moet jy van tyd tot tyd tog `n voorbeeld stel, ook al het niemand die wet oortree nie. As daar geen misdadigers is nie, moet julle met geweld die eerste en die beste uit die volk neem, hom van `n misdaad beskuldig, dit deur ingehuurde getuies laat bekragtig en vervolgens streng en onverbiddelik jou amp uitoefen. Daardeur boesem jy vir die volk die ware respek vir die wet in, en kan jy groot lof by die keiser daarvoor verwerf.”  

[22] Toe sê ek: “Ons het van die keiser tog in die geheim die streng in ag te neme opdrag gekry om, sonder voldoende rede, niemand met te erge strengheid van die wet te kwel nie. `n Soldaat en veldheer kan wel so te werk gaan, maar in die vredeliewende sfeer van die burgers is dit absoluut nie toegelaat nie.” 

[23] Daarop sê my vader nogmaals, met `n minagtende glimlag: “Jy was, is en bly `n onnosele stommerik!”, keer my die rug toe en verlaat my met sigbare haas, en daarna het ek hom tot nou toe nooit meer te siene gekry nie. `n Paar jaar later kry ek uit Rome die berig dat hy gesterf het - en ek kon egter nie oor hom rou nie! 

[24] Soos hy in sy liggaamlike lewe was, is hy nog, slegs nog baie erger in sy verafgoding van die keiser! 

[25] “O Majesteit en Heer van alle bestaan en lewe! Sal dit met so `n siel ewiglik nooit beter gaan nie? Sal hulle nooit meer `n beter insig kry nie - en die volk van siele, wat hulle na hom rig, netso min?” 

[26] Met `n vriendelike gesig sê Ek: “Vriend, by God is alle dinge moontlik, ook al kom dit vir die mens op hierdie aarde nog so onmoontlik voor; maar die “hoe” en “wanneer” sal jy eers begryp as My gees van ewige liefde en waarheid in jou siel dit vir jou self sal meedeel.” 

[27] Daarmee stel die Romein hom tevrede en begin dieper na te dink oor wat hy gesien en wat Ek gesê het. 

Die Heer gee uitleg oor die omstandighede aan die anderkant 

170 Nou wend die arts uit Melita hom tot My met die woorde: “Majesteit en Heer, aangesien ons almal presies dieselfde gesien en gehoor het, was hierdie deur U toegelate verskyning duidelik volledig waar en geen droomagtige verskynsel in wakende toestand, netsoos ek by verskeie van my siekes herhaaldelik meegemaak het nie - netsoos veral in `n plek, waar vyf koorsagtige siekes ook soortgelyke wesens in een en dieselfde kamer gesien het; maar die wesens wat hulle gesien het, stem by lankal na nie ooreen nie - want Elke sieke het heel ander gesien en hulle ook in verskillende tale hoor praat - en ek het die indruk gekry dat die wesens, wat my koorsagtige siekes gesien het, ooreenkom met die in `n droom, wat tog niks anders is as net `n ydel spel van die sterk toenemende fantasie, verhit deurdat die bloed vinniger deur die are stroom. 

[2] Maar by hierdie verskyning, wat deur U toelating op `n klaarligte dag plaasgevind het, het niemand van ons koors nie en dus ook geen vinnige hartslag en geen verhitte fantasie nie, en ons het almal dieselfde gehoor en gesien, en daarom besit hierdie verskyning, netsoos al opgemerk, `n waaragtige realiteit. 

[3] Maar nou is die vraag: Is die buitengewoon duister en smerige omgewing, wat ons almal eenders gesien en met alles wat ons daarin gesien het, tog nog plaaslik op hierdie aarde, of word dit alleen sigbaar vir ons as `n beeld, wat ooreenkom met `n toestand - ongeveer netsoos `n droombeeld, uitgaande van die onbetroubare fantasie van die geeste wat ons sien? En was die ander geeste wat ons in die omgewing gesien het, ook siele van mense, wat eens op hierdie aarde geleef het, of behoort hulle ook tot die ryk van die bose fantasie van die geeste wat ons in ons omgewing sien? Want by die aanskoue van die treurige omgewing aan die anderkant was dit eienaardig, dat ons daar deurheen sonder enige belemmering ook die omgewing van hierdie aarde kon sien, en tegelykertyd het ons die treurige wêreld aan die anderkant ook heel helder van punt tot punt gesien. En ten slotte dring ons vanself die vraag op: Sien die geeste wat ons sien, ons aarde ook of slegs hulle fantasiewêreld?” 

[4] Ek sê: “Die geeste wat julle hier sien, en nog vele duisende van hulle soort, besit volmaakte realiteit. Hulle bewoon die kastele en vestings wat julle in die smerig-duistere omgewing waargeneem het. Die omgewing, alle kastele en vestings, die smerige hutte, die tente, die armsalig uitsiende onderdanige geeste en die kampemente met die soldate is niks anders as wanprodukte van hulle bose fantasie nie, veral die omgewing en die inrigting daarvan. Want die armsalige geeste wat julle sien, besit, as julle jul duisend as één geheel kan voorstel, vir `n duisendste deel realiteit. Vir die grootste deel behoort hulle dus tot die gebied van die bose, bedrieglike fantasie van die geeste wat julle gesien het, en vir `n duisendste deel tog min of meer tot `n ware geestelike realiteit, net soos wat julle skadu op aarde ook tot julle wesenlike realiteit behoort. `n Skadu is op sigself weliswaar geensins iets wesenlik bestaande nie, maar tog sou hy nie daar gewees het as julle self nie eers daar sou gewees het nie.  

[5] Die armsalige geeste wat julle gesien het, is vir die grootste deel ook wel reeds aan die anderkant, maar vir `n deel lewe hulle nog liggaamlik op hierdie aarde; maar omdat die deur julle waargeneemde reële geeste, saam met hulle soortgenote vol eieliefde, hoogmoed en heerssug, tydens hulle aardse lewe as heersers te make gehad het met vele duisende onderworpe mense, het die ewebeelde of in sekere sin skadubeelde daarvan in afgeswakte vorm in die bewussyn van hulle siel bly hang. 

[6] Omdat die bose geeste wat julle sien, saam met nog vele ander wat volkome aan hulle gelyk is, nouliks die kleinste vonkie van die lig van die volle waarheid in hulle het en dus ook van dit wat hulle volgens volle waarheid, buite hulle bevind, niks kan sien en waarneem nie - netsoos ook iemand wat diep slaap niks sien en waarneem van wat daar in die werklikheid om hom heen is nie - sien hulle in hulle innerlike, uiters swak bedrieglike lig slegs dit wat hulle fantasie skep, wat uit hulle boosaardige eieliefde voortkom, met behulp van die herinnering wat in hulle bewussyn bly hang het.  

[7] Dit wat hulle geskape het, kan deur elke volmaakte gees gesien word, en as so `n volmaakte gees af en toe met sy wil en beskouings vanuit My wil en lig in `n sekere sin naby so `n bose vereniging kom of aandag daaraan skenk, dan weet hy deur die bedrieglike skynomgewing, wat onmiddellik geheel en al sigbaar vir hom is, van welke aard en karakter die eintlike, reële geeste van `n vereniging is, en sulke bose geeste kan hulle innerlike kwaad vir die oë van volmaakte geeste dan ook onmoontlik bedek of verberg. 

[8] Hier op hierdie wêreld kan `n wolf hom wel in skaapsklere vertoon - maar in die ander wêreld sal aan hom hardop en openlik van die dakke verkondig word wat hy in die mees inwendige van sy huis dink, wil en doen. 

[9] Omdat elke volmaakte gees dit kan doen, kan hy met sy wysheid en mag ook doeltreffend al die smee van bose planne met die mees passende teenmiddels tegemoet tree. 

[10] So `n vereniging moet dikwels, na gelang die krag van sy boosaardige eieliefde, tot in die diepste grond van die ryk van die kwaad wegsink en hulleself gewoonweg vernietig en as te ware ten gronde rig; eers daarna is daar `n klein moontlikheid aanwesig om langsamerhand weer steeds meer na die lig van die waarheid op te styg. 

[11] En so sal dit ook met die geeste gaan wat julle gesien het; as daar egter enkeles onder hulle is wat deur allerlei ooreenstemmende, deur My toegelate verskynsels die sinlose van hulle strewe begin in te sien, sal die ook gemakliker opstyg na die lig van die waarheid.” 

[12] Nou vra die arts My weer: “O Majesteit en Heer, hoe kan so `n bose gees homself nou werklik vernietig en ten gronde rig?” 

[13] Ek sê: “Soos wat alle materie met verloop van tyd haarself vernietig, haar na buite toe sigbare vorm ten gronde rig en daarna in haar ware oerelement terugkeer. 

[14] Vir hierdie geeste is dit wat hulle bose fantasie geskape het, `n vaste, materiële realiteit; en wat dit blyk te wees, bly hulle, solank die herinnering van die gees en die daaraan ontspringende fantasie nie deur die voortdurende toenemende hartstogte verbreek en beskadig word nie. As dit gebeur, dan is haar wêreld met al haar kastele, vestings en skatte ook dadelik weg 

[15] Die is te vergelyk met iemand wat `n skat, wat bo alles waardevol vir hom is, op `n bepaalde plek begrawe het, welke plek hy goed onthou het. Maar omdat hy steeds meer gekwel word deur die sorg dat die skat tog deur iemand anders ontdek sou kan word, verval hy geleidelik tot `n steeds groter geestelike verwarring, sy geheue word steeds swakker en ook sy herinnering en sy fantasie; hy verval selfs tot `n soort harsingskoors, wat hom sy hele geheue en herinnering sodanig ontneem, dat hy nie meer in staat is om aan hom sy so trou en goed verborge skat te herinner nie. Wat beteken die skat nou nog vir hom, waar het dit gebly? Kyk, dit het vir hom uit sy bestaan verdwyn! En so gaan dit met hierdie geeste en hulle wêreld ook. 

[16] Soos wat `n mens met die verlies van sy geheue en herinnering in feite alles kwyt is - ook al bestaan dit as sodanig - so raak `n gees ook alles kwyt wat sy fantasie geskape het vanuit die in sy bewussyn geblewe herinnering, en so `n gees staan daar as buitengewoon armsalig en van alles verlaat by.  

[17] In so `n toestand is dit dan eers moontlik dat `n wyse gees hom op die mees passende manier benader en hom die ydele - en deur sy eie vrye wil ook slegte en bose - aanskoulik maak en laat begryp, en hom dan ongemerk daartoe bring om geleidelik aan die weg in die lig op te gaan. 

[18] Maar so vinnig soos wat jy, My vriend, dit jou nou voorstel, bereik so `n gees nie die volle lig nie; want sodra hy `n sodanig vryer bewussyn bereik, dat hy hom verskillende dinge herinner, duik sy ou fantasie weer op en daarmee skep hy baie gou weer `n wêreld vir homself wat ooreenstem met sy ou liefde, en hy skep behae daarin. Hy moet sy selfgeskape paradys dus nogmaals kwytraak en die irreële daarvan sien, waarna hy weer op `n hoër vlak van lig geplaas kan word. 

[19] Dit kom heel dikwels voor by baie geeste netsoos jy hier gesien het; want `n verkeerde liefde, wat ondanks al haar verkeerdheid die enigste is wat die selfbewussyn van `n gees teweegbring, is langs die noodsaaklike weg van vrye wilsbeskikking nie so maklik en vinnig om in `n egte, ware liefde te omvorm soos wat jy jou voorstel nie.” 

Die lei van menslike siele na voleinding 

171 (Die Heer:) “Jy dink nou weliswaar by jouself: “Ja, die goddelike wysheid en almag sou tog heel maklik daartoe in staat moet wees!” Maar Ek sê vir jou: As Ek dit wil, sou dit vir My ook nie nodig gewees het om Self ooit in die vlees as `n Menseseun op hierdie aarde te gekom het en julle mense as `n leraar te onderrig nie, en sou dit in die oertyd ook nie nodig gewees het om allerlei wyses en profete vir julle op te wek nie. 

[2] Want as julle net deur My almag tot geheel vrye, in alles op My lykende kinders gevorm kan word, dan het Ek dit ook sekerlik gedoen; maar omdat julle aan die voortdurende leiband van My almag nooit tot vrye, selfstandige en in alles op My lykende kinders gevorm kon word nie, maar steeds gelyk gebly het aan alle ander materiële wesens, netsoos die leem, die lug, die water en gesteente, metale, plante en alle soorte diere - wat Ek as Skepper van alle dinge en wesens natuurlik die duidelikste sien - moet dit dus wees netsoos dit is, en nie anders nie. Want - begryp dit goed! - die skep van gode is iets heel anders as die skep van sonne, wêrelde en al die ander wesens in die hele eindelose skeppingsruimte! - Het jy dit nou goed begryp? 

[3] Daarom kom die mens bykans geheel en al sonder enige kennis en wetenskap op die wêreld en moet hy in alles onderrig word, terwyl die diere reeds alles, wat hulle nodig het om hulle lewe in stand te hou, saambring in die wêreld.

[4] As die mens in hierdie wêreld kom, word hy, wat sy siel betref, volledig geskei van God se almag en is hy in alle opsigte aangewese op sy eie wil en kennis. Eers as hy langs die weg van onderrig uit die mond van sy ouers en ander wyse leraars God leer ken, hom gelowig tot Hom rig en Hom om Sy hulp en bystand smeek, begin ook van goddelike kant af die invloei deur alle hemele heen. Die siel van die mens gaan dan oor in `n steeds helderder kennis en van daaruit steeds meer in die liefde vir God; sy maak haar eie wil ondergeskik aan die van God en verenig haar op die manier met die Gees van God, word sodoende geleidelik aan netso volmaak in en deur die Gees van God in haar as die goddelike Gees self, en bly daarby tog in alles volkome vry en selfstandig, netsoos God as sodanig ewig en volmaak vry en selfstandig is. 

[5] Nou dink jy met jou taamlik verligte wêreldse verstand: Maar as elke in My voleindigde siel in alles netso volmaak word soos wat Ekself is - kan dit mettertyd dan nie tot `n soort gode-oorlog lei nie, en wie sal uiteindelik die oorwinning behaal? 

[6] Kyk, dit is onderonontwikkelde en dikwels nog in hoë mate met allerlei bedrieglike liefde vir die wêreld en eieliefde behepte aardse mense wel denkbaar en, netsoos die wêreldgeskiedenis maar al te duidelik bewys, ook baie goed moontlik; in die ware Godsryk is dit egter nie gladnie denkbaar moontlik nie. Want hoe kan iemand, wat self eenmaal in die volmaakte waarheid uit God staan en insien dat geen ding sonder haar moontlik is nie, ooit met die ewige oerwaarheid in God in `n geveg raak?   

[7] Want as dit moontlik sou wees dat `n engelegees ooit byvoorbeeld in geveg sou raak met `n oergoddelike waarheid, aangesien dit tog sy wese uitmaak, dan sou hy daarby nie met God nie, maar slegs met homself in geveg raak en sodoende ook niemand anders as slegs homself skaad nie.   

[8] Het jy al ooit eens op hierdie aarde meegemaak, dat byvoorbeeld twee mense wat goed tuis is in die rekenkunde, in `n geveg geraak het omdat, volgens die rekensisteem, wat deur die hele wêreld aangeneem is, twee volkome gelyke eenhede en nog eens twee volkome gelyke eenhede in totaal vier eenhede oplewer? Kyk, daaroor is alle mense wat ook maar enigsins kan reken, volkome daaroor eens en sal ook maar met ietwat helder insig nooit onenigheid en stryd daaroor kry nie; want ook terwille van hulle eie voordeel, moet hulle tog erken dat die rekenwaarheid oral en te alle tye geld. 

[9] So gaan dit ook met alle voleindigde siele in die ryk van God; hulle is almal van een en dieselfde waarheid deurdring, omdat dit as lig aan hulle liefde vir God en die naaste ontspring. 

[10] Solank die mense onder mekaar onenigheid, stryd en oorlog kan kry, is hulle nog ver van die ryk van God en sal hulle nie eerder daarbinne gaan, voordat hulle onveranderlik grootgeword het in alle geduld, deemoed, sagmoedigheid en ware naasteliefde nie. Maar as hulle dit eenmaal is en daardeur in hulleself tot die waarheid uit God kom, dan is dit vir ewig afgeloop met alle onenigheid, stryd en oorlog en kan daar van jou gode-oorlog dan ook vir ewig geen sprake wees nie. - Begryp jy dit?” 

Die Heer roep vir RafaEl om die betekenis en die bestaan van die ryk van God toe te lig 

172 Die arts sê: “O Majesteit en Heer, nou is alles vir my duidelik, en ons dank U, ten eerste omdat U die wêreld van die geeste so duidelik vir ons onthul het en ons nou weet hoe die verdere lewe van die siele van mense met `n wêreldse instelling in die groot wêreld aan die anderkant vorm kry en moet kry; en ten tweede dank ons U, o Majesteit en Heer, vir U toeligting oor die toestand van die voleindigde geeste in die Godsryk. 

[2] Dit sou natuurlik ook wel wenslik wees om `n innerlike blik te kan werp in die wese van die ryk van God en die reeds salige bewoners daarvan; maar omdat U barmhartigheid en liefde ons dit in woorde tog al so duidelik uiteengesit het, dat ons dit eenvoudig byna met ons oë kan aanskou, sou ek dit as `n vermetelheid beskou om van U te verlang dat U ons ook die wêreld van die salige geeste aan die anderkant laat sien - en daarom dank ons U hier nogmaals vir die groot barmhartigheid wat U ons in so `n ryk mate geskenk het.” 

[3] Ek sê: “Ja, My vriend, om julle die werklike betekenis van die Godsryk te toon, waar daar al, sedert vir julle onvoorstelbare tye en ewighede, tallose salige geeste is, is nog by geeneen van julle moontlik nie; dit sal eers kan as die ryk van God in julle heeltemal ontwikkel is en tot `n ligte en in julleself te aanskoue waarheid geword het.  

[4] As die ryk van God egter in julleself gestalte kry en vol werksaamheid word volgens My wil wat aan julle geopenbaar is, dan sal julle dit ook aanskou en groot vreugde daaraan belewe. Maar omdat julle julle almal - op één na, wat Ek al gereeld vermaan het en wat nog geen afstand kan doen van sy gierigheid nie - al volkome in My wil begewe het, sal Ek `n salige engelegees hierheen roep, wat al sedert lank voleindig is; dan sal hy julle verdere toeligting gee oor die wese van die ryk van God !” 

[5] Hierop roep Ek hardop: “RafaEl, kom dien vir My en jou broers!” 

[6] Ek het dit nog nie gesê nie, of daar staan RafaEl met `n ernstige en vriendelike, van louter hemelse skoonheid werklik stralende gesig voor My en sê: “My Heer en My God! U wil is My bestaan, my ewige lewe en my wysheid en mag; staan toe dat hierdie broers U wil as U ryk in my sal aanskou!” 

[7] Toe veral die Grieke en Ons Romein RafaEl sien, verstom hulle heeltemal en kan hulle in hulle hart maar nie genoeg verbaas oor die buitengewoon mooi gestalte van die engel nie; bowendien het sy kort toespraak tot My vol gees, waarheid en lewe, so `n diepe indruk op hulle gemoed gemaak, dat hulle `n lang tyd geen idee gehad het wat hulle nou met die voleindigde engelegees moes begin nie. 

[8] Ook die nog steeds aanwesige herbergier uit Jesaïra, die bootsman en die leier van die bekende vissersdorpie word deur die baie plotselinge verskyning van RafaEl in hoë mate verras, en ook hulle wis nie wat hulle in so `n verrassend kort tyd met hom moes doen nie. Want ten eerste verras sy baie plotselinge tevoorskyn kom hulle en ten tweede sy bevalligheid, wat alle denkbeelde en voorstellings wat hulle ooit oor die grootste skoonheid van `n menslike gestalte gehad het, hemelhoog te bowe gaan. 

[9] Hulle kan almal maar nie genoeg na hom kyk nie, en die arts sê by homself: “Nee, nee, dit is op sigself al eindeloos meer as te veel saligheid in die ryk van God; want die aanskoue van so `n hoogs voleindigde, mooi menslike gestalte sou vir elke mens duisend jaar tog netso vinnig laat verbygaan soos `n vlugtige oomblik!” 

[10] En dit dink nog meer by hulleself. 

[11] Nadat hulle so `n aansienlike wyle verbaas was, skep Ons arts ten slotte weer moed en sê aan My: “Heer, Majesteit en Heer, om hier te wees sou vir ewig goed wees, en ek sou vir myself nooit meer `n nog hoër geluksaligheid van die lewe verlang nie! Maar omdat U deur U eindelose groot liefde en barmhartigheid hierdie op ons reeds bo alles voleindigde gees as te ware in vlammende liefde vir ons laat verskyn het en aangesien hy in ons aller teenwoordigheid hardop gespreek het, sou ek, as dit moontlik en toelaatbaar is, tog ook met hom oor die wese van die ryk van God wil spreek.” 

[12] Ek sê: “Daarvoor het Ek hom immers geroep! Jy kan nou met hom praat soos met een van jou metgeselle. Gaan na hom toe en praat met hom!” 

Die wese van die ryk van God 

173 Hierop loop ons arts baie bedagsaam na RafaEl toe, wat intussen met Kisjona en Philopold praat oor enkele dinge wat die nabye toekoms betref, maak `n diep buiging voor hom en sê toe: “Hoë gees uit die hemele en salige vriend van die Een wat nou as mens die vlees en bloed aangeneem het wat onder ons verblyf en deur Sy Woord en Sy dade van Homself getuig dat in Hom die oerewige, meer as wyse en almagtige Gees van die enig ware, een God woon, wil u my tog nie iets meedeel oor die wese van die ryk van God nie, en sodat dit vir my, nog baie onvolmaakte mens, verstaanbaar sal wees!” 

[2] RafaEl sê: “Ja, vriend, so skugter moet julle nie voor my staan nie, want dan kan ek nie besonder baie oor die wese van die ryk van God openbaar nie, omdat `n skugter siel haar nie bepaald in die toestand bevind om dieper waarhede in haar op te neem en dit aanskoulik te begryp nie, tot nut van haar goddelike gees, wat in haar wakker moet word. Skep dus moed en beskou my as jou broer, wat vroeër ook die vlees van hierdie wêreld gedra het; dan sal ons maklik met mekaar praat!” 

[3] Na hierdie kort woorde kry die arts meer moed en sê aan RafaEl: “Kyk, nou het ek al meer moed as tevore, toe jou plotselinge verskyning op die roep van die Heer my so geweldig verras het, en nou is ek in staat om van jou `n regte verklaring te hoor oor wat die ryk van God eintlik is; wil jy dit nie vir my gee nie, hoë en meer as salige gees uit die hemele van die Heer!” 

[4] Daarop sê RafaEl: “Luister dan, my beste vriend en broer in die Naam en liefde van die Heer! Enersyds is jy, `n arts uit Melita, wat nou genees is, wel `n werklik wyse man - want in die kuuroord, toe die Heer jou oombliklik op jou versoek genees het, het jy Hom as eerste en die beste herken as die een en enig ware God, en nou het jy so `n vaste en jou hele wese deurdringende geloof daarin, dat geen enkele verskyning ter wêreld jou daarvan sou kan afbring nie, en dit strek jou siel en hart tot groot eer; maar omdat jy vanuit jou voormalige heidense duisternis die allerbelangrikste en grootste lewenswaarheid so vinnig herken het, is dit nou egter enigsins merkwaardig dat jy die wese van die ryk van God nie nog vroeër en makliker herken het as die Heer uit Sy werk, sonder dat jy Hom tevore gesien of gespreek het! 

[5] Want dat jy al vroeër gehoor het oor `n buitengewone mens uit Nasaret, wat Hom nou hier bevind en jou netsoos vele ander - so word gesê - op wonderbaarlike wyse sou kon genees het, het jou nog lank nie die oortuiging gegee dat die Heer Self daaragter skuil nie; maar jou gees het jou die grootste en mees heilige van alle waarhede onthul.  

[6] Waar is jou gees dan nou, wat aan jou sou moet sê: Hoe kan jy nou vra wat die ryk van God is - hoe is dit dat jy nou nie die bos deur die bome kan sien nie? Is die wese van die ryk van God nie in die eerste plek oorduidelik alleen daar aanwesig, waar die Heer Self persoonlik aanwesig en werksaam is nie? 

[7] As jy jou volledig binne die wil van die Heer sal begewe en heeltemal deurdring sal wees van Sy Gees, sal jy by `n klaarligte dag in die ryk van God in jouself dit sien wat jy nou nog maar heel vaag met die oë van jou liggaam sien. 

[8] Sien en begryp, dit alles wat julle nou in die hele wêreld sien, wat die wese van die ryk van God weergee! Jy moet nie dink dat die ryk van God op een of ander spesiale plek is nie. Die ryk van God is oral in die hele ewige oneindigheid, en die mens wat hom daarvan bewus word vanuit die gees van die Heer, het die ryk van God in hom en bevind hom - waar hy ook is of verblyf en besig is, en of hy nog in sy liggaam is of as geesmens in sy suiwer siel - oral in die ryk van God en in die volle wese daarvan. 

[9] Jy is nou nog in jou liggaam en ek in my suiwer wese as geestelike mens, en ons bevind ons albei volledig in een en dieselfde werklik bestaande ryk van God. Die baie klein verskil is net dat ek my daar volmaak en vir ewig in myself helder bewus van is, maar jy is nog onvolmaak, en daarom kan jy al jou reeds lang tyd salige, rein geestelike broers en susters nie sien nie - behalwe in `n helder droom; wanneer jy egter nog volmaakter sal word as nou, sal hulle nie verborge wees vir jou oë nie. 

[10] Dat jy my nou kan sien, kom immers ook deurdat jou gees al sover in jouself ontwaak is, dat hy van `n afstand in die Godmens Jesus van Nasaret die enig ware, ewige Gees van God herken het; en anders sou jy my nie so maklik kon sien en spreek nie! - Begryp jy nou wat die ryk van God eintlik is?” 

[11] Die arts was totaal verbaas oor die helder wysheid van RafaEl, en sê: “O heerlike, onsterflike vriend en broer! Jy het nou `n geweldige blinddoek van my oë weggeneem! `n Mens sien tog altyd die slegste wat hom vlak voor sy oë geplaas word. Ek het werklik dit gesoek wat ek in my hand het. Ek dank jou vir die lig wat jy my gegee het. Laat my nou netso daaroor nadink, dan sal ons hierdie saak nog verder bespreek!” 

[12] RafaEl sê: “Doen dit, dan sal dit heeltemal lig word in jou siel!” 

Die wese van RafaEl 

174 Hierna loop die arts na sy metgeselle en spreek met hulle op `n heel sinvolle manier oor wat hy van RafaEl gehoor het oor die bestaan en die betekenis van die ryk van God. 

[2] RafaEl spreek opnuut met Kisjona en Philopold oor die toekomstige toestande van die ryk van God op hierdie aarde en ook oor die voorwaardes vir toelating. 

[3] Ek hou My besig met die Romein, wat die plotselinge verskyning van RafaEl nie kan begryp nie en hom aanvanklik byna as die heidense god Apollo beskou het, van welke waandenkbeeld Ek hom vinnig afbring.  

[4] Daarop wil die Romein ook self met RafaEl praat; maar hy wil die gesprek met die twee vroeër genoemde vriende nie steur nie. 

[5] Toe die arts met sy metgeselle heel uitvoerig gespreek het oor wat hy van RafaEl gehoor het, skep hy weer volle moed, loop na RafaEl toe en vra hom om verdere verligting van sy siel.  

[6] RafaEl sê aan hom: “Ja, my beste vriend en broer, dit kan mens jou nie op dieselfde manier gee soos wat `n mens in die nag `n vertrek verlig deur die lig daarin aan te steek en dit dan te laat skyn vir almal wat in daardie vertrek woon nie! Want solank die aangesteekte lig bly brand, sal die vertrek goed verlig bly; maar as die olie opraak, sal die vertrek weer donker word. As dit egter nooit meer in daardie vertrek donker mag word nie, is daar meer voor nodig as om ternouernood één lamp wat met `n bietjie olie gevul is, aan te steek. 

[7] In kamers is dit wel `n moeilike saak; - want die tye dat bepaalde wyses onder die mense die kuns verstaan het om `n vuur wat ewig, nooit uitbrand nie, te maak, is verby, en daarom kan die vertrek in hierdie tye gedurende die nag maar net konstant verlig word deur daarin die lampe met soveel olie te vul, sodat elke lamp die hele nag voldoende voedsel het, en daarvoor is `n op ervaring berustende, verstandige berekening nodig. En so moet ook `n verstandige en om sy sieleheil bekommerde mens in hierdie donker, nagtelike tyd homself van baie geestelike olie voorsien, sodat dit voldoende sal wees, totdat sy innerlike geestelike dag van die ware, ewige lewe aanbreek, wat daardie aloue, nooit uitbrandende, ewige lig in die mens is - en dan sal hy op die manier steeds voldoende lig hê in hierdie kamer van sy aardse lewe. 

[8] Die geestelike olie bestaan ten eerste uit die Woord van die Heer en van daaruit die goeie werke van die liefde volgens die Woord en die wil van die Heer. Wie egter ryklik van hierdie olie voorsien is, bevind hom al in die werklike ryk van God en sal nooit meer `n lewensnag in sy siel hoef te deurstaan nie. 

[9] Die lig van die geheel gevulde lewenslamp in sy aardse lewe is `n volkome, lewende geloof, wat die dinge van die ryk van God meer as voldoende vir hom verlig. Wie in daardie lig volhard en hom nie oor meer as wat vir sy liggaamlike lewe nodig is, oor die dinge van hierdie wêreld bekommer nie, kom vroegtydig tot die ewige lewenslig in homself en op die manier ook reeds aan hierdie kant tot die duidelik aanwesige ryk van God en die krag en mag daarvan; want wie één is met die wil van JaHWeH God, is ook één met die Heer se ewig volmaakte Wysheid, vryheid, selfstandigheid, mag en krag en is daardeur dan ook vir ewig `n ware Godskind. 

[10] Kyk, ek is so `n Godskind, maar dit het ek nie net in die rein wêreld van die geeste geword nie, maar nog tydens my aardse lewe, en wel sodanig, dat die mag van die goddelike gees in my alles tot stand kan bring wat sy nou kan. 

[11] Ek het, wat my liggaam aanbetref, dan ook nie gesterf soos wat alle mense nou sterf nie, maar die mag van die goddelike gees in my, het my liggaam skielik so volledig opgelos, dat selfs geen sonnestoffie daarvan op hierdie aarde agtergebly het nie; my hele liggaam het tot my ewige, onverwoesbare kleed geword, en jy sien my nou dan ook met liggaam, siel en gees. 

[12] As jy dit moeilik kan glo, voel dan aan my, dan sal jy `n mens met vleis en bene voel, solank ek dit wil; maar as ek alles weer in die suiwer geestelike wil verander, sal jy my weliswaar nog net so sien soos nou, maar nie met jou liggaamlike oë nie, maar met die oë van jou siel, wat ek by jou kan open wanneer en solank ek wil. Kom maar nader en voel aan my; want ook die opdoen van die ervaring hoort daarby, as ek vir jou die wese van die ryk van God van nader en sterker moet belig!” 

Die arts kan geen verklaring vind vir die wese van RafaEl nie 

175 Hierop loop die arts nader aan RafaEl en voel aan sy hande. Toe hy daarmee klaar was, sê hy: “Ja, pragtige en stellig ook salige vriend, jou uiterlike is werklik onmiskenbaar van geestelike aard; want die onbeskryflike sagtheid en blankheid van die vel van jou liggaam en die eteriese van jou geplooide gewaad verkondig hardop dat so-iets nog nooit by `n mens aangetref en gesien is nie. Maar die stewige krag van jou arms het ek nou gevoel, wat niks van geestelike aard in het nie en toon dat jy jou, afgesien van jou geestelike mag en krag, ook vanweë jou natuurlike spierkrag en stewigheid met menige worstelaar sou kan meet - en tog het jy `n volkome suiwer gees! Hoe moet ek dit begryp?” 

[2] RafaEl sê: “Wees nog net so `n bietjie geduldig, dan sal jy dit weldra beter begryp! Voel nou nog eers `n keer aan my en oortuig jou daarvan of ek nou ook nog iets liggaamlik aan my het, en oordeel dan met die helderheid van jou insig en met die krag van jou verstand!” 

[3] Hierop voel die arts nogmaals aan die hande van RafaEl. Toe hy hulle egter met sy vingers met manlike krag vaspak, voel hy maar net lug; want sy vingers kom ongehinderd teen sy eie handpalm en voel niks liggaamlik daartussen nie; en tog sien die arts RafaEl net so voor hom soos voorheen, maar natuurlik meer met die oë van sy siel as met die van sy liggaam. Toe hy ook dit ervaar het, raak hy in verleentheid en wis hy nie wat hy daarvan moes sê nie. 

[4] Eers na `n rukkie van diepe nadenke sê hy, nie soseer aan RafaEl nie, maar meer aan homself (die arts): “Dit lyk soos bestaan en non-bestaan! So pas nog `n heel stewige liggaam en nou - weliswaar nog dieselfde gestalte, maar sonder ook maar die minste voelbare wese! Hoe kan die menslike insig dit begryp en selfs die skerpste menslike verstand dit beoordeel? Hierby staan my insig en verstand stil! O hoogs heerlike en salige vriend, dit moet jy vir my uitlê, anders sal dit vir ons Grieke nog moeiliker wees as voorheen om helderder en beter te begryp wat die ryk van God inhou.  

[5] Jy is daar, want ek sien jou en hoor jou helder stem, en tog is jy nie heeltemal daar vir die gevoel van my hande nie! Maar ook al sien ek jou nou meer met die oë van my siel, as met die van my liggaam, het ek die tweede keer tog net so met my vleeslike hande aan jou gevoel soos die eerste keer, waarmee ek jou liggaam baie goed waargeneem het. Hoe kan dit? Of het ek dalk net met die hande van my siel aan jou gevoel, soos in `n droom, wat vir die liggaamlike miskien net so onwerklik is as die fisiese of geestelike vir die liggaamlike? Maar as dit so is, word dit moeilik vir die menslike insig om sowel in die materiële wêreld van die liggame, asook in die van die geeste iets wat werklik bestaan, te ontdek; want die eerste het vir die tweede so goed as geen waarde nie, en omgekeerd net so - en tog staan hulle vir die gesigsvermoë en die gehoor as iets wat bestaan teenoor mekaar! 

[6] Hoe is dit dan, wie kan dit begryp? Jy is iets wat bestaan - maar tegelyk bestaan jy nie heeltemal vir my tassin nie; en dieselfde moet ek ten opsigte van jou wees, en so is ons albei sigbaar en hoorbaar iets wat bestaan - en wat die eintlike lewensgevoel aangaan, tog heeltemal niks nie! Wat is dit - `n bestaan sonder bestaan, en ook `n non-bestaan sonder non-bestaan?! Vriend, geen mens kan dit met sy insig vat nie, en sy verstand word daarby `n ysterpilaar, waaraan die wilde storms van die tyd net so lank lek totdat hy uiteindelik, ondanks sy hardheid, tog volledig ten gronde gaan!  

[7] Wie en wat is die storms? Geen menslike oog het hulle eintlike wese ooit aanskou nie; slegs die tassin voel hulle vlugtige gang. Maar die pilaar is magtig, en staan daar, vir alle sintuie van die mens waarneembaar. Hoe kan die ontketende storms mettertyd die vernietiging daarvan bewerkstellig - en waarom bewerkstellig die pilaar, wat vir alle lewenssintuie van die mens bestaan, nie die vernietiging van die storms nie? Wat is die verstand van die mens, wat die pilare uitvind en hulle ondanks alle storms neersit? Die werk lewe langer as die verstand self, wat die skepper daarvan is, en die dooie verstand kan die lugtige storms nooit meer beveel om sy stewige werke te ontsien nie. 

[8] O my hemelse vriend, met die ervaring wat ek nou met jou opgedoen het, het dit vir ons mense nie bepaald makliker geword om die wese van die ryk van God te begryp nie, tensy jy hierdie saak self nader en duideliker vir ons ophelder! Ek sou tot die einde van alle tye daaroor kan dink - as dit moontlik sou wees - en tog voortdurend op dieselfde plek staan waar ek nou staan. Is jy iets, of is jy niks, of is ek niks, ondanks my gevoel dat ek nou bestaan?” 

Oor bestaan en non-bestaan 

176 RafaEl sê: “Ek het goed geweet dat jy hier aan my `n ervaring sou opdoen, waarteen jou Griekse filosofie, wat nog sterk in jou bly hang, skipbreuk sou ly. Dit moet weg uit jou gemoed, as jy die wesenlike van die ryk van God reeds tydens jou liggaamlike lewe wil neem! 

[2] Wat beusel jy oor bestaan en non-bestaan? Daar is maar één bestaan; `n non-bestaan is daar in die hele eindelose skeppingsruimte heeltemal nêrens nie. Die tydelike, materiële bestaan is weliswaar maar net `n proefbestaan om die ware en nooit meer te vernietigde bestaan te bereik, maar is op sigself tog ook maar net `n volkome geestelike bestaan, omdat daar as sodanig in die hele uitgestrekte bereik van die oneindigheid onmoontlik `n ander werklike en ware bestaan kan wees. 

[3] Kyk vriend, met al jou Griekse wêreldse wysheid - daar sit die Heer nou in ons midde! Hy alleen is die ware en ewig werklike bestaan in Homself; ons is maar net Sy idees en liggedagtes wat deur Sy wil van die kleinste tot die grootste gerealiseer is.   

[4] En omdat Sy idees en liggedagtes die vrug is van Sy ewige, eindelose liefde, wat Sy wese en bestaan is, en netsoos Hy onverganklik en vir ewig onverwoesbaar is, so is ook ons bestaan vir ewig volkome onverwoesbaar in die reële geestelike. 

[5] Omdat Sy eindelose Wysheid en Sy Liefde vanuit Sy idees en gedagtes nie slegs vir Homself sigbare beweeglike beelde geskape het nie - as jy dit op menslike wyse so mag sê - as te ware vir Sy verganklike en in `n sekere sin, verbygaande genoeë, maar omdat hulle as aan Hom volkome gelyke - wat uit Hom ontstaan het - en selfstandige vrye wesens vir ewig moet bestaan, kan hierdie idees en gedagtes van Hom nie gelykgestel word met die van die fantasie van `n mens nie, maar is hulle net sulke ware realiteite as wat Hyself die enige, ewig enig ware Realiteit is. 

[6] Vir die feit dat Hy aan al Sy meer as eindeloos vele idees en gedagtes `n bepaalde materiële proefbestaan gee, ter konsolidering van hulle selfstandigheid, het Hy in Sy eindelose wysheid vas en seker die beste en mees waaragtige rede; want welke ware meester, wat `n groot kunswerk wil bou, sal hy nie eers so duidelik moontlik by homself beraadslaag, hoe dit vir altyd so behou kan word, as dit moet wees volgens die baie wyse plan, wat die meester in homself opgeneem het? 

[7] Dit is dus volkome onmoontlik dat daar ook maar `n stippeltjie vernietig sou kan word van wat daar eenmaal is, omdat alles wat eenmaal bestaan in die eindelose oorvloed aan gedagtes en idees van die Majesteit en ewige Heer, sy onvernietigbare realiteit besit. Dat die vorm, verskynsels en bestaande dinge en wesens, wat in die materiële wêreld voorkom, aan veranderings en skynbare verganklikheid onderhewig is, is deur die Heer net so vasgestel soos by `n wyse boumeester, wat `n groot, stewige kasteel moet bou. Daarby sal jy by die begin van die bouwerk ook `n hele boel en allerlei ruwe bouklip, bakstene, balke en nog `n groot aantal ander noodsaaklike dinge vir die bou voorsien; maar al die op sigself afsonderlike dinge sal volgens die aanwysings van die boumeester eers nog aan geweldige veranderings onderwerp word, voordat hulle geskik sal wees om gebruik te kan word vir die bou van die groot kasteel, wat julle baie maklik uit die genoemde beeld sal opmaak en begryp. Op presies dieselfde manier is alle dinge in die natuur, waarvan die mens die sluitsteen vorm, die voorafgaande boumateriaal, waaruit dan eers die wesenlik bestaande en onverwoesbare van die geestelike wêreld moet voortkom en sal kom.  

[8] Of dink jy dalk dat die Heer, wat die sigbare hemel, hierdie aarde met alles wat hulle daarop bevind en die mens vanuit Homself volgens Sy ewige Liefde en Wysheid geskape het, selfs die mees onaansienlike mosplantjie dalk maar net laat ontstaan het sodat Hy, die Ewige, gedurende `n paar oomblikke aan so `n skepseltjie genoeë sou belewe, dit dan weer sou vernietig en laat vergaan, maar onmiddellik op `n ander plekkie vir Sy plesier dieselfde speletjie sou begin? O vriend, hoe kleingeestig sou so `n denkbeeld nie wees nie! 

[9] Kyk, as die Heer ook maar één van Sy kleinste skeppende, goddelike gedagtes en idees volledig sou kan verdelg en vernietig, sou Hy tog onteenseglik iets van Sy eindelose volmaaktheid verloor - wat op sigself die reinste onmoontlikheid sou wees; want Hy is, wat Sy Ewige Gees aanbetref, juis die mag wat die eindelose skeppingsruimte oral met Sy alom werksame aanwesigheid vervul! Waar in Homself sou Hy `n uit Hom en in Hom, deur Sy wil gerealiseerde en eenmaal in `n selfstandige bestaan geplaaste wese moet laat, sodat dit volledig tot niet gemaak sou kan word? 

[10] As jy dit alles op die regte manier opgevat het, sal jy goed weet om jou ou bestaan en non-bestaan in soverre te korrigeer, dat daar slegs `n bestaan, maar ewig nooit `n non-bestaan kan wees nie. Want as daar `n non-bestaan sou wees, sou dit tog êrens moet wees en bestaan; maar as dit êrens sou bestaan, dan sou dit immers geen non-bestaan wees nie, maar iets wat uiteindelik tog sou bestaan, en dan sou daar van al jou filosofie van `n non-bestaan geen sprake meer wees nie. 

[11] Kyk, omdat jy my volgens jou Griekse filosofie iets wou aangetoon het wat onmoontlik ooit aan te toon is, het ek my van dieselfde wapen bedien en daarmee `n egte lig vir jou aangesteek. As jy dit tot `n egte helder lewensvlam in jouself sal laat word, sal jy ook duidelik begryp wat die ryk van God in feite in homself is, dit wil sê in sy suiwer geestelike sfeer, asook in sy ooreenkomstige betrekking en innige verbinding, sowel as op hierdie aarde, as op die ander tallose hemelliggame, waarvan jy `n baie klein deel as sterre aan die sogenaamde uitspansel waarneem. Maar jou ou Griekse filosofie moet jy heeltemal uit jouself verwyder! Want in hierdie voor die hand liggende waarheid sal jy verseker `n waaragtiger troos vind as in `n leer, waarvolgens `n mens aan die einde van sy kort aardse lewe sy geluksaligheid in die volledige non-bestaan verwag!” 

Die teenvrae van die arts 

177 Hierop sê die arts vol verbasing oor die wysheid van RafaEl: “Seer vername vriend, jy het in my nou bykans alle ou twyfelagtighede gedood, en in my siel begin ek ligter, meer lewend en moediger te word, waarvoor ek jou uit die diepste van my hart dank en ook die res van my hele lewe dankbaar sal bly; maar één vraag moet ek jou tog nog stel met betrekking tot dit wat jy vir my uitgelê het oor die onmoontlikheid van die non-bestaan. As jy my dit net so verstaanbaar en helder kan beantwoord, dan is al my ou twyfelagtighede met betrekking tot die non-bestaan, wat vir ons kortsigtige mense nog altyd voorstelbaar is, volkome tot niet gemaak. 

[2] My vraag is: Waar en wat was alle wesens wat nou bestaan, voordat hulle deur God se almagtige wil ontstaan het? Waar en wat was ek vóór my verwekking en geboorte? Was ek al êrens, en was ek ook al iets? Waarom het geen herinnering daarvan in my siel bewaar gebly nie?  

[3] Sonder hierdie herinnering beskou my verstand elke, in die toekoms te verwagte bestaan, net soos `n vroeër bestaan, as `n non-bestaan, vergeleke met my huidige bestaan, waarvan ek helder bewus is; want as ek nie meer is wat ek was nie, en as my by `n toekomstige bestaan elke herinnering aan `n vroeëre bestaan, welke dan ook, geheel en al ontneem word, dan is elke bestaan vir my dieselfde as heeltemal geen bestaan nie. 

[4] So kan byvoorbeeld - netsoos enkele van ons vele antropoloë aanneem - die siel wat nou in my liggaam woon in `n hert of ook in `n ander dier gehuisves gewees het, waarvan ek my nie die minste kan herinner nie. Maar omdat ek van so `n vroeëre bestaanstoestand, welke dan ook, nie die allerminste herinnering besit in my huidige bestaan nie, is so `n eventueel vroeër bestaan `n volkome non-bestaan vir my of, kortweg anders gestel: Dit wat ek nou is, was ek nog nooit vroeër gewees nie, en dus was ek ook nie daar nie.    

[5] En as ek in `n toekomstige bestaan weer iets heel anders sal wees as wat ek nou is, en my ook elke herinnering aan daardie bestaan ontneem word, dan sal ek ook nie meer diegene wees wat ek nou is nie, en dus opnuut nie bestaan nie! Want watter nut het vele duisende bymekaar behorende skakels vir `n ketting, as hulle nooit tot `n mekaar ondersteunende samehang gebring word nie? So lank hulle nie tot `n inmekaar grypende samehang gebring word nie, bestaan geen enkele voorgaande skakel vir die skakel wat daarop volg nie; en as dit kennelik die geval is, dan is die bestaan van die ketting ook van geen betekenis nie, en presies netso die bestaan van elke afsonderlike skakel met betrekking tot die ander skakel, waarmee dit in geen enkele verband staan nie. 

[6] Kyk, baie vername vriend, hierdie vraag bevat baie wat van buitengewoon groot belang is vir die mens, wat armsalig is in sy bewussyn van die volle lewe en maar op hierdie aarde voortleef, gereeld helder dink en daarby deur die vrees vir `n steeds pynlike en spoedige dood gepynig word. En ek het jou hierdie vraag absoluut nie gestel met die bedoeling om jou groot wysheid daarmee op die proef te stel nie, maar slegs met die bedoeling om deur jou alles deursiende wysheid self duidelikheid te verkry. Baie vername vriend, spreek nou asseblief!”  

Die noodsaak vir die versluiering van die herinnering 

178 RafaEl sê: “Luister, my vriend, as jy egter baie innerlike aandag bestee het aan die voorbeeld van die bou van `n groot, stewige kasteel, hoef jy hierdie vraag nouliks meer vir my te gestel het. Wat gaan die nog nie geboude kasteel die materiale aan, wat daarvoor bestaan het? Laat die kasteel eers heeltemal gebou word, dan sal die daaraan voorafgegane materiale vir die hele kasteel wel `n goed herkenbare samehang verkry!  

[2] As jy jou van alle vorige toestande wat jou siel op baie verskillende vlakke al op hierdie aarde deurgemaak het, tot by jou huidige toestand baie helder bewus sou word, sou jy daardeur in jou denke, oordeel en wil dermate verdeel en verskeur raak, dat dit onmoontlik vir jou sou wees om die sedelike eenheid, krag en sterkte uit die Gees van God se liefde, wat nou jou innerlike en enigste ware lewe is en teweegbring, op `n sodanige manier in jou siel op te neem, dat hulle in en met die gees één word. 

[3] As die siel één daarmee word, sal sy by die beskouing van haarself wel die alles herinnerende helderheid verkry, waaruit sy met `n salige gevoel van dankbaarheid die eindelose liefde en wysheid van die een, groot Boumeester baie duidelik sal herken en ewig bewonder; dan sal die moontlikheid om terug te kyk, wat jy nou al verlang, nuttig wees vir haar vir die ewige lewe, terwyl dit nou geweldig skadelik vir jou sou wees.  

[4] Selfs noudat die Heer beskik het dat die herinnering aan die voorgaande toestande van die siel totaal versluier word, verval die mense nog veels te maklik en veelvuldig in die dierlike begeerte en hartstogte wat aan die siel kleef, hoe verborge ookal, en gee hulle oor aan hulle luste, word afvallig van God en gedra hulle soos diere; hoeveel te meer sou hulle nie so geword het, as die Heer dergelike herinnerings nie buitengewoon wys soveel as moontlik versluier het nie! 

[5] Hoe het die Israeliete, wat die uitverkore volk van God was, nie begin te brom en te raas toe hulle in die woestyn hulle vol Egiptiese vleispotte gemis het nie! Die manna uit God se hemele proe vir, die in Egipte al te baie na die dierlik teruggekeerde kinders van Abraham, nie goed nie, terwyl hulle deur die eet van daardie brood hulle liggaam meer op die sielevlak en hulle siel meer op geestelike vlak kon gekry het en moes kry. 

[6] As die Israelitiese volk, wat deur Moses uit die harde slawerny van Egipte bevry was, bowendien die volle herinnering besit het aan die toestande van die ontstaan en die ontwikkeling van hulle siel - sê ek vir jou: Die woedende vraatsug van sulke mense sou erger geword het as die van alle verskeurende diere en baie erger as van julle varke wat, as hulle honger kry, hulle eie jonges nie ontsien nie! 

[7] Sou daar by so `n toestand van die mense ooit wel `n geestelike ontwikkeling en daaropvolgende eenwording met die goddelike Gees denkbaar gewees het vanuit die denke, kennis en wil van `n so oorbelaste en verbrokkelde siel? 

[8] Uit wat ek jou nou ooreenkomstig die volle en voor die hand liggende waarheid aangetoon het, sal jy goed kan begryp dat dit vir `n mens, solank hy op hierdie aarde nog besig is om één te word met die goddelike gees, volgens die wil van God wat aan hom geopenbaar is, en ook vanuit die volle vryheid van sy eie wil en insig, baie skadelik sou wees as hy vir homself alle voorgaande toestande, waarin sy siel haar bevind het, volkome duidelik sou kon herinner. 

[9] Word jy dus volgens die wil van die Heer, wat jy nou goed ken en begryp, eers één met die goddelike gees in jouself, word self `n volmaakte boumeester van jouself volgens die wil van die Heer, dan sal jy jou weldra baie helder bewus word waarom die wyse en ter sake kundige bouer van `n groot, stewige kasteel sy voorheen onsamehangende boumateriaal wyslik so en so georden het, van die grootste tot die kleinste, en dit naderhand tot `n groot, pragtige en ewigdurende geheel saamgevoeg en verbind het.  

[10] Maar solank jy nie self deur en deur ervare en deskundig is in die genoemde boukuns nie, het dit vir jou geen sin om `n groot bouwerk met so `n kritiese blik te bekyk nie, want dit maak jou uiteindelik in alle opsigte deurmekaar.” 

Oor die wysheid van die Heer 

179 (RafaEl:) “By `n groot gebou wat klaar is, sien jy byvoorbeeld in `n muur `n steen en dan weer `n balk wat uitsteek. Dan sal jy ook as volg oordeel: “Waarom het die boumeester nou die steen juis in hierdie muur laat messel en die balk daarbo laat uitsteek? Kon hy nie die steen netso goed en doelmatig in `n ander muur gebruik het en die balk in `n ander gedeelte ingevoeg het nie?”  

[2] Die boumeester sal aan jou sê: “Vriend, jy oordeel oor my boukuns, waarvan ek baie duidelik bewus is en waarin ek deskundig is, soos `n blinde oor kleur! Kyk, die steen wat jou so erger moet juis op die plek ingemessel wees vir die geheel en die duursaamheid van die gebou, netsoos jou oë hulle doelmatig op die plek in jou hoof bevind, wat vir hulle die mees geskikste is. En so is dit ook met die balk wat uitsteek. Word jy eers self van die grond af aan deskundig in die bou, dan sal jy in staat wees om `n korrekte en ware oordeel te vel oor `n gebou en oor die afsonderlike bestanddele daarvan, van die eerste tot die laaste en van die kleinste tot die grootste!” 

[3] Wat `n deskundige boumeester aan jou sou sê, as antwoord op jou oordeel oor sy bouwerk, dieselfde sê ek aan jou as antwoord op jou oordeel oor die toestande van die siel wat haar definitiewe vorm voorafgaan. 

[4] Om my jou vraag vanuit jou Griekse wysheid heel duidelik uiteen te sit, het jy die beeld van `n ketting gebruik, waarvan die ringvormige skakels afsonderlik en op hulleself wel voorhande is; maar omdat hulle nie met mekaar verbind was nie, bestaan die een skakel eintlik nie vir die ander nie en kan dus ook geen wederkerige verbinding daarmee hê nie. Want as `n skakel nie goed herkenbaar, sigbaar en voelbaar aan die daaropvolgende hang nie, het die hele los ketting ook glad geen waarde en bestaan eintlik ook gladnie. 

[5] Maar ek sê vir jou: gaan maar net kyk by `n baie goeie kettingsmid, hoe hy `n ketting maak! Eers word daar maar net afsonderlike ringe gemaak; as dit eenmaal in die korrekte hoeveelheid daar is, word hulle volgens die aloue reëls van die smeekuns deur tussenskakels met mekaar verbind, en wel sodanig, dat daaruit na die eerste verbindende werk, gedeeltes van slegs drie ringvormige skakels te voorskyn kom. As daardie werk klaar is, word twee gedeeltes van drie skakels deur `n sewende tussenskakel met mekaar verbind, daarna ontstaan daar deur `n nuwe tussenskakel stukke van vyftien skakels, welke ook weer met mekaar verbind word, en dit gaan so deur, totdat die hele, lang ketting klaar is. 

[6] As volgens hierdie ou manier van smee die lang ketting van die eerste tot die laaste skakel klaar is, sal jy dan ook nog vra waarom die meestersmid, wat baie ervare is in sy ambag, vir die maak van `n lang ketting aanvanklik maar net afsonderlike, onsamehangende ringvormige skakels gemaak het? Of sal jy dan nie veeleer by jouself dink nie: “Die meestersmid het heeltemal gelyk om so te werk; want daardeur het hy hom oortuig van die stewigheid van elke afsonderlike skakel. As elke skakel nou op sigself stewig is, sal die hele ketting na die verbinding daarvan ook stewig en duursaam wees!” 

[7] Ook al lyk die afsonderlike voorafgaande toestande van `n siel vir jou verstand as te ware nie verbind nie, in die oë van die groot Meestersmid bestaan sy al in haar samehang. Want welke meestersmid op die hele aarde sou so onnosel wees om net vir sy uiters eentonige genoeë voortdurend afsonderlike kettingringe maak, sonder om ooit die idee en die wil op te neem om haar tot één hele, goed bruikbare ketting te verbind nie? 

[8] Maar as `n aardse smid dit alreeds nie doen nie, wie se verstand ten opsigte van die wysheid van God so goed as niks is, hoeveel minder kan jy so-iets dan van die uiters liefdevolle en meer as wyse God verwag! `n Smid wat onnosel en dwaas sou wees, sou werklik selfs nie die slegste ring van `n ketting kan maak nie, laat staan `n hele ketting. Maar as `n smid met behulp van sy verstand, vakmanskap en krag afsonderlike ringe kan vervaardig, sal hy ook goed in staat wees om `n hele ketting daarvan te maak, omdat hy die afsonderlike ringe maar net vooraf vervaardig het om die hele, goed bruikbare ketting te kry.  

[9] En des te meer die God wat afsonderlike voorafgaande toestande van die siel van die mens ook maar net vooraf laat ontstaan en tot `n as te ware afsonderlike bestaan laat kom, ten behoewe van die uiteindelike volledige verbinding daarvan. 

[10] As God egter nie wys sou gewees het nie, sou Hy ook nie so magtig gewees het om iets vanuit Homself tot `n as te ware buite Hom bestaande en vormhebbende lewe te roep nie. `n Allerhoogste mag en krag is egter nie denkbaar sonder `n hoogste, suiwerste, alleronbaatsugtigste liefde en, uitgaande van haar ewig lewende vuur, `n allerhoogste en uiters lewende wysheidslig. En van daardie lig kan geen enkele, ook maar enigsins gelouterde menslike verstand, ooit verwag, dat Hy ( dit wil sê die Liefde en Wysheid van God) allerlei swak en onbeholpe wesens in `n dikwels uiters kort lewe roep om Hom daardeur `n kortstondige genoeë te verskaf, soos kinders met hulle speelgoed nie; want in daardie as sodanig totaal onmoontlike geval sou God in Sy Liefde en Wysheid net so magteloos wees soos `n mens en sou Hy deur die mag van Sy wil geen enkele wese tot `n werklike bestaan kon roep nie.  

[11] Daaruit kan jy opmaak dat daar ten eerste één ware en ewige, in Homself onveranderlike God moet bestaan, waarsonder geen ander wese denkbaar sou gewees het nie. En ten tweede dat hierdie een en enige ware God die hoogste, suiwerste liefde en dus ook die hoogste wysheid, waarvan al Sy eindeloos vele werke getuig, en daarom ook bo alles magtig moet wees, omdat niks daarsonder geskape sou kan word nie. En ten derde omdat God in Homself as die ewige orde, onveranderlik is, kan ook Sy skepsels na die voorbestemde periode van hulle voleinding, waaraan daar weliswaar wel sommige skynbare veranderings vooraf moet gaan, onmoontlik anders as, netsoos Hy, vir ewig onveranderlik bly. 

[12] As dit nou nog nie voldoende vir jou is nie, kan jy ewig nog oortuigender bewyse soek, maar die sal jy nooit vind nie! - Het jy alles wat ek nou vir jou gesê het, goed en as werklik waar begryp?” 

Die dank van die arts en die leerlinge vir die onderrig 

180 Die arts sê: “O my baie vername, hemelse vriend! Nou het jy al my bedenkings en twyfel baie suiwer tot die laaste atoom uit my weggevee; dit is vir my nou volkome duidelik, en dit sal vir al my metgeselle ook wel geld; daarom sy alle lof aan die enige Heilige onder ons, wat vanuit Sy onmeetlike liefde deur jou, `n bewoner van die hemele, ons die ware wysheid uit die hemele so ligtend en vir ons nog onnosele verstand so maklik te begryp laat verkondig het! 

[2] Nou is die wese van die ryk van God as te ware voor my liggaamlike oë geplaas en so aanskoulik gemaak. O, hoe is my siel nie nou bly en opgewek nie!” 

[3] Hierop sê ook die leerlinge aan die arts: “Vriend, nie net vir jou het dit geheel duidelik geword wat die ryk van God nou eintlik is nie, maar ook vir ons; want in daardie opsig was ook ons gemoed nog altyd min of meer in `n newel gehul, hoewel ons uit die liefde en wysheid van die Heer en ook van jou al tallose buitengewoon groot dinge gehoor het. Daarom sy ook van ons alle liefde, alle lof en alle eer alleen aan die Heer, wat op hierdie berg deur jou opnuut aan ons almal so `n helder lig gegee het! Met die lig uit die hemele moet alles wat op aarde nog donker is, volledig verlig word!” 

[4] RafaEl sê: “Vriende, dit sou wel goed gewees het as dit so maklik gaan soos wat julle, verligtes dit nou vir julle voorstel! Die mense het oor die algemeen te sterk materieel en dierlik geword, en dit is moeilik om aan klippe en wilde, verskeurende diere die evangelie oor die Godsryk te verkondig. 

[5] Julle het slegs één sterk wêrelds ingestelde mens in julle midde, wat vanaf die begin by julle was en ook alles gehoor en gesien het wat julle gehoor en gesien het. Vir hom was my openlike gesprek met die arts nie wat dit vir julle was nie. Hy dink by homself: “O, as ek sy wysheid en mag gehad het, dan sou alle goue berge op aarde my eiendom gewees het!” 

[6] Daarom word vanuit die hemele die lig ter opwekking van hulle gees ook maar net aan diegene gegee wat dit soek en as `n verhewe lewensbesit bo alles liefhet en ten seerste waardeer; maar vir diegene wat maar net in die wêreld daarmee wil pronk om daarmee `n oorvloed aan dooie skatte van die aarde te verwerf, is so `n lig van geen nut nie en dit (die lig) stort hulle nog verder in die ou oordeel van die materie. Daarom is dit nie goed om die pêrels uit die hemele vir die varke te werp nie. Gee die reine dus in die eerste plek alleen aan die reines! 

[7] As julle die diere tot mense sal omvorm, gee hulle dan suiwer, vir mense passende kos! Ware mense is daar egter maar weinig, en die wat nog daar is, woon in ellende en word byna platgedruk deur die mense van klip en word deur die dierlike mense platgetrap.   

[8] As julle die evangelie aan die mense verkondig, verkondig dit dan eers aan die armes en ellendiges; probeer daarna eers van klippe en diere mense te maak! Wat ek julle nou gesê het, behoort ook tot die wysheid uit die hemele.” 

[9] Ons Romeinse regter, wat ook met groot aandag na alle wyse woorde van RafaEl geluister het en wat Ek in die verborgene ook innerlik gewek het, sodat hy die betekenis van wat daar gesê word, kon vat, sê aan My: “O Majesteit en Heer, hoe is hierdie pragtige hemelse gees tog nie buitengewoon wys nie! Ja, as `n mens op hierdie aarde ooit die kuns verstaan het om die innerlike, verborge dinge van die sielslewe so helder en verstaanbaar uiteen te sit, sou daar beslis nooit `n duister afgodedom onder die mense opgekom het nie; want nadat `n mens so `n onderrig en wonderbaarlike ervaring meegemaak het, sou selfs die mees eenvoudige mens tog gaan nadink en onmiddellik begin om vanuit die lig van sy geloof, volgens so `n leer aan homself te werk en hom daarvolgens te rig, en met U hulp sou hy op die manier maklik en vinnig tot die innerlike lewensvoleinding gekom het, terwille waarvan U liefde, wysheid en mag hom geskape het. 

[10] En - netsoos mens sê dat “`n goeie voorbeeld laat goed volg” - sou dit daarna sekerlik die aandag van ander mense getrek het en hulle sou aan die voleindigde mens vra hoe hy tot so `n goddelike volmaaktheid van lewe gekom het. 

[11] En as hy hulle dan met die helderheid van hierdie gees, wat U, o Heer, “RafaEl” noem, die voor die hand liggende waarheid sou verkondig het, sou hulle ook onmiddellik met al hulle lewenskragte tot die dade oorgegaan het, waardeur dit maar net moontlik vir hulle was, omdat hulle eweneens mense is, om tot die ware lewensvoleinding te kom.  

[12] Maar vir sover ek weet het daar nog nooit `n gods- en lewensleraar met so `n eenvoudige duidelikheid by en onder die mense op hierdie aarde opgetree soos wat hierdie verheerlikte gees dit nou gedoen het nie, en dit is dus ook verstaanbaar dat soveel mense God, hulleself en hulle ware lewensbestemming mettertyd uit hulle bewussyn en waarneming kwytgeraak het. 

[13] As regter het ek my verdiep in alle goddelike en menslike leringe en wette wat in die Romeinse ryk voorkom, en sodoende vanselfsprekend ook in die Judese leer; maar oral is misterieë op misterieë gestapel, wat `n natuurlike mens, al is hy begunstig met `n helder insig en `n skerp verstand, onmoontlik kan begryp en prakties kan toepas vir die werklik bo alles noodsaaklike ontwikkeling van sy innerlike sielslewe. Maar na `n dergelike onderrig moet dit vir elke mens tog duidelik word wat hy is, wat daar van hom moet word en wat hy moet doen om dit te word waarvoor U, o Majesteit en Heer van alle wesens en dinge, hom bestem het. - O Majesteit en Heer, het ek in die opsig dalk tog wel enigsins korrek geoordeel?” 

Die vernaamste belemmerings vir geestelike vooruitgang 

181 Ek sê: “Ja, My vriend, onder mense soos jy sou jou oordeel goed afgaan; maar hier gaan dit gladnie so goed af as wat jy dink nie!  

[2] Het jy dan nie uit die mond van RafaEl gehoor nie - toe elkeen hom so van harte bedank vir die groot onthullings wat hy gedoen het, met betrekking tot die wese van die ryk van God - hoe hy een van My oudste leerlinge, wat al vanaf die begin van die tyd wat Ek onderrig het, by My was en nog steeds is, `n welverdiende teregwysing gegee het nie? Die leerling het alles gesien en gehoor, en tog is die wêreld vir hom meer werd as alle waarhede wat hy gehoor het! 

[3] Kan hy hom bekla oor die onbegryplike van My leer, of dit nou uit My hoogs eie mond of uit die mond van een van My engele kom? O, absoluut nie! Hy begryp alles; maar wanneer is sy wil, wat op aardse wins ingestel is, bereid en gereed vir die suiwer geestelike daad? 

[4] Maar net soos wat dit met die leerling gestel is betreffende sy vrye wil, so is dit met vele duisende mense gestel. Hoeveel mense het Ek nie self onderrig op die ope veld, in die strate, in die stede, dorpies, huise, op die meer, op die berge, in die tempel en in die woestyne nie, en het daarby, om die oë van die blindes te open, steeds groot, ongehoorde tekens gedoen; gaan kyk maar net hoe min van hulle werklik bekeer het van al diegene wat My gehoor en gesien het!  

[5] En kyk, netsoos dit nou is, so was dit en sal dit ook in die toekoms wees; want elke mens besit sy liefde, sy wil en sy verstand in vryheid! Ook al begryp hy met sy verstand die volle waarheid, dan sien hy met sy begerige oë tog ook die wêreld met haar vele bekoorlikhede en wil en kan sy hart nie daarvan losmaak nie, omdat dit sy vlees meer geval as die geestelike dinge, wat sy sintuiglike oog nie kan sien en sy vlees nie kan voel nie. 

[6] Bowendien is traagheid ook baie eie aan die mens. Hy het wel gereeld die een goeie voorneme na die ander; maar as hy dit heeltemal, inderdaad tot uitvoering sou moet bring, dan begin sy trae en genotsugtige vlees hom daarteen te verset en trek ook die siel omlaag na wat vir hom in sy traagheid en sinnelikheid die belangrikste is. Wat baat dit die siel dan by helderheid in die dinge van die gees, as sy haarself nie wil verloën en in volle erns die weë wil opgaan waarlangs sy die volledige eenwording met My gees in haar sou kan bereik nie?!

[7] Nou dink jy natuurlik in jou hart en sê jy by jouself: “Heer, maar waarom het U die siel van die mense dan met sulke vlees omhul, as dit maar net ongeskik is vir haar geestelike voleinding?” 

[8] Ek sê vir jou, dat Ek as enige wel die beste en duidelikste sien hoe `n siel ten behoewe van haar kort aardse proeflewe in `n korrekte balans tussen die wêreld van die materie en die van die reine geeste geplaas moet word, omdat dit die voorwaardes is vir `n volledige vryheid van haar liefde en haar wil. 

[9] Dit is so bepaal dat vir elke siel die materie `n sekere oorwig moet hê, sodat die siel daardeur gedwing word om aktief te word teenoor die klein oorwig van die materie, om so van die vryheid van haar wil die korrekte gebruik te kan maak; om dit te kan doen, is aan haar gedurende alle tye vanuit die hemele, die leer in alle helderheid gegee, wat die siel in `n volkome vry swewende toestand tussen gees en materie plaas.  

[10] As die siel dan slegs `n klein bietjie moeite wil doen om haar inderdaad tot die geestelike te verhef, kry die geestelike ook dadelik `n geweldig oorwig en verhef die siel haar met groot gemak bo die gewig van die traagheid van die materie van haar vlees en dring sy deur tot die lewe van die gees in haar. 

[11] As sy dit met enige moeite gedoen het, kan die swaarte van die materie van haar vlees haar nie meer belemmer by die voorwaarts gaan na `n so hoog moontlike lewensvoleinding nie; en ook al stoot sy op die maklike weg van vooruitgang af en toe nog teen `n klein steen des aanstoot, dan kos dit haar maar baie min moeite om dit uit die weg te ruim.” 

Die weg om materiële siele te red 

182 (Die Heer:) “As `n siel egter die suiwer leer gekry het, die waarheid ook goed begryp en by haarself dink: “A ha, nou weet ek wat ek met reg vir my heil moet doen; maar voordat ek heeltemal daarmee aan die werk gaan, wil ek tog ook `n rukkie geniet van die bekoorlikhede en aangename dinge van hierdie wêreld, omdat hulle my gebooie gaan word. Want noudat ek die weë na die geestelike voleinding presies ken, sal dit nie korrek wees as ek dit in volle erns wil gaan bewandel nie; en as ek op hierdie weg gaan, sal ek ook verseker vooruitkom!” - Kyk, vriend, dan begin die siel die bekorings en aangename dinge van die wêreld te proe en vervolgens ook met volle teue te geniet; daardeur gee dit aan die materie van haar vlees `n aansienlike oorwig, wat net baie moeilik of gereeld gladnie meer met haar helder insig in die dinge van die gees oorwin kan word nie. 

[2] Omdat so `n siel aanvanklik teen haar beterwete in handel, sak sy langsamerhand steeds verder in die materie weg en word ook die oorspronklike, suiwer geestelike verligting steeds matter. Die siel raak in allerlei twyfelagtighede en vind die in haar materiële traagheid gladnie meer so die moeite werd nie, om haar op te rig en tenminste vir die kort tyd van `n paar dae of weke `n ernstige, haarself verloënende poging te maak om haar daarvan te oortuig of daar tog iets waar is van die leer wat vanuit die hemele geopenbaar is, ter verkryging van die innerlike, ware lewe. 

[3] Ja, vriend, as so `n siel, wat teen haar beterwete in, eenmaal traag geword het en mense om haar heen sien, wat hulleself deur van meet af aan hulle beste gedoen het en hulle tot die innerlike lewensvoleinding gebring het, dan het dit tog geen sterk invloed op haar nie en bring dit geen eie werksaamheid in haar teweeg nie. As sy goed geluim is, laat sy vir haarself wel, deur die gewekte medemense, die wonders van die geestelike in die mens vertel, en af en toe word die wens ook in haar wakker om self te wees wat die volmaakte mense is - maar dadelik daarna werk die bekorings wat reeds geniet is en die wat nog geniet moet word, van hierdie wêreld, so kragtig op haar in, dat sy dit nie kan weerstaan nie en daarby dink: “Nou ja, ek doen tog nie iets slegs as ek nie onmiddellik volledig omkeer nie! Eerstens wil ek in hierdie wêreld nog die een en ander sien en probeer, en dan sal ek tog nog wel tyd genoeg oorhou om in die voetstappe van die volmaaktes te tree.”  

[4] Kyk, op die manier dink, besluit, simuleer en bereken die nakomelinge van sulke in hulleself lou en traag geworde mense nog meer, en hulle word heeltemal duister en sleg in hulle gees, as mens hulle maar net daaraan herinner wat hulle as mense moet doen om die innerlike lewensvoleinding te verkry. 

[5] En so groei en woeker dan, as gevolg van hulle steeds wakkerder wordende wêreldse genotsug en toenemende traagheid van die een generasie, van die mense op die ander, die onkruid van die nag van die siele sodanig, dat daar niks anders vir My oorbly as om sulke mense met allerlei plae en oordele te besoek nie, om hulle die nietige en slegte van hulle wêreldse strewes aan den lywe te laat ondervind.  

[6] Eers as hulle deur allerlei bitter ervarings sover gebring is, dat hulle self werklik weersin begin te kry teen die wêreld en haar ydele verlokkinge, is dit weer tyd om hulle, netsoos nou, deur nuwe openbarings uit die hemele die weë na die lig van die lewe te toon, wat vele dan met groot inset sal bewandel; maar nog baie meer mense, wat te diep weggesak het in die nag van die oordeel en die dood van die wêreld, sal tog bly waar hulle is en almal wat hulle wil wek tot die lewe van die gees, net so lank vervolg totdat die oordele wat oor hulle toegelaat is, hulle van die aarde sal wegvee, netsoos storms die kaf verwaai. 

[7] Ja vriend, van My kant is die verhouding tussen gees, siel en liggaam by elke mens volmaak noukeurig afgeweeg; alleen het die waanwysheid van die mense, die ou erfsonde, die goeie verhouding tot `n slegte verhouding gemaak. 

[8] Neem nou eers die ou sage oor julle Prometeus en sy selfgeskape dogter Pandora! Wie is die Pandora eintlik? 

[9] Kyk, dit is `n beeld wat staan vir die waanwysheid en die nuuskierigheid en wêreldse genotsug van die mens, waardeur hy aan die harde materie geketting word. Ook al kom daar van tyd tot tyd `n adelaar uit die hemele na hom toe wat hom kragtig waarsku dat hy hom van die materie moet losmaak, dan lewer dit weinig op; want nouliks is die adelaar `n rukkie weg, of daar is in die siel van so `n mens die lewer, wat die simbool van sy wêreldse luste is, alweer heeltemal aangegroei, en die hemelse adelaar kan weer opnuut begin eet. - Begryp jy die goeie beeld? 

[10] Kyk bowendien net na wat Moses self in `n duidelike beeld oor die eerste mensepaar vertel, dan sal jy presies dieselfde daarin vind! 

[11] En as dit so is, dan kom dit nie deur My dat die mense slegter geword het nie, deurdat Ek in die siel `n klein voorkeur vir die wêreld gelê het nie, maar haar aan die ander kant tegelykertyd `n volledige lig uit die hemele geskenk het, waarmee sy met weinig moeite die klein voorliefde vir die wêreld kan oorwin. Begryp jy dié dinge, vriend?” 

[12] Na hierdie les van My, waarna ook alle ander heel aandagtig geluister het, bedank die Romein, asook alle ander My, behalwe die een, vir wie My verklaring nie geval nie. 

Die onderrig van RafaEl 

183 Na die vroeëre les van RafaEl en die van My was daar netso rus; want almal dink na oor wat hulle gesien en gehoor het en prent dit so diep moontlik in hulle geheue en hulle hele gemoed. 

[2] RafaEl spreek egter weer met Philopold en Kisjona oor die oertyd en die veranderings van die aarde; want Philopold was `n goeie geoloog en het al baie opgeskryf van wat hy waargeneem en sy mening daaroor gevorm het, netsoos ons Kisjona. Daarom is die twee hulle ook baie geïnteresseerd oor wat RafaEl hulle met groot duidelikheid en gemak daaroor onthul.  

[3] My leerlinge, wat die dinge al verskeie kere baie duidelik gehoor het, bestee natuurlik nie soveel aandag daaraan nie en spreek met mekaar meer oor wat RafaEl oor die wese van die ryk van God vertel het en oor die rede vir die slegter word van die mense op hierdie aarde, wat hulle uit My mond gehoor het. Maar alle ander, wat nog nooit uitvoerig en grondig iets gehoor het oor wat RafaEl aan Philopold en Kisjona uitlê nie, luister met groot aandag na RafaEl en verbaas hulle oor My mag en wysheid, omdat Ek dit alles op die manier in die hoogste orde ingerig het. 

[4] By name die arts uit Melita (die huidige Malta) was daarin geïnteresseerd, want hy het sy kennis veral in Athene, ook in Alexandrië in Egipte en in Syracuse op Sicilië verwerf, en het hom in sy jeug baie met die ondersoek van die aarde en haar kragte besig gehou. Vir daardie doel het hy toe deur Egipte gereis tot aan die watervalle en ook deur die hele Griekeland, die streke aan die Pontus en langs die Kaspiese See, asook deur `n groot deel van Arabië en die kuste van Asië aan die Middellandse See, en daarom wou hy graag met RafaEl `n gesprek hieroor begin; maar omdat RafaEl so terloops oor alles praat, kan Ons arts nie aan die woord kom nie en luister hy dus maar liewer stil na die uitleg van RafaEl en maak bietjie opmerkings vir homself. 

[5] Toe RafaEl egter oor die vuurspuwende berge begin te praat, kon Ons arts hom nie meer inhou nie en vra vir RafaEl om hom toe te staan om die een en ander te vra. 

[6] Maar RafaEl sê: “Vriend, jy hoef maar net te luister na wat ek alles kortliks daaroor sal sê; dan sal jy `n goeie verstaanbare verklaring kry vir die ervarings wat jy opgedoen het en tot nog toe nie begryp het nie! 

[7] Want ek ken julle Etna en Vesuvius vanaf die kern van hulle oorsprong, netsoos ek ook jou gedagtes en vrae al lankal presies ken, voordat jy hulle self nog gedink het; want die gees en die lewe van die Heer, wat my alles is, is ook in my alwetend en alvermoënd.” 

[8] Toe die arts dit van RafaEl gehoor het, was hy volkome tevrede daarmee en luister hy met gespanne aandag verder na die uitleg van die engel. 

[9] Die uitleg duur meer as twee volle ure, en almal wat daar met die juiste aandag na geluister het, het in die kort tyd meer van die wese en die hoedanigheid van die aarde geleer ken as selfs die ywerigste leerling ooit op `n hoërskool in Athene of Alexandrië of ook in Syracuse in honderd jaar kon geleer het. 

[10] Toe RafaEl klaar was met sy voordragte, waarmee hy ook die verhouding van die aarde en die maan tot die son, die daarby voorkomende verskynsels, asook die orige planete en vaste sterre aan die leerlinge verklaar het, sê die Romein aan My: “O Majesteit en Heer, nou het daar vir my weer `n nuwe lig opgegaan! Ons uiters onjuiste en totaal verkeerde opvattings oor ons aarde, die maan, die son, die planete, komete, vaste sterre en alle ander verskynsels aan die hemel het die mense beslis in die diepste, blindste en sinlose bygeloof gestort! Wie kan hulle ooit daarvan bevry, as Uself nie met U dienare uit die hemele na ons afgedaal het en ons die ware, wonderbaarlike hoedanigheid van hierdie groot dinge van U getoon het nie? Het die mense in die oertyd dan niks van al die dinge geweet nie? En as hulle iets daarvan geweet het, dan vra jy jou af hoe hulle ooit van `n só ligtende waarheid tot die allerduisterste en domste bygeloof kon verval het.” 

Oor die opneem van die leer van die Heer 

184 Ek sê: “Op presies dieselfde manier soos wat Ek jou so pas getoon het! 

[2] Die eerste mense het alles ooreenkomstig die volle waarheid geweet; maar as die siel van die mens, as gevolg van haar traagheid, haar onverstand en die lus van haar sinne eenmaal duister geword het in die een of die ander, word sy ook baie gou duister in al die ander. 

[3] Moses self het vir die Israeliete, wat in Egipte duister geword het, `n eie boek geskryf op dieselfde manier as wat My RafaEl julle nou onderrig het. Dit het tot aan die tyd van die eerste konings as belangrik gegeld; toe hulle nakomelinge hulle egter deur alle sinnelikheid laat gevange neem het, gaan ook alle suiwer wetenskap onder hulle ten gronde, en in die plek daarvan kom dit wat jy nou onder die Judeërs in `n gereelde nog duisterder graad aantref as by die heidene. 

[4] Nou is daar aan julle en al vroeër verskeie kere aan die oudste leerlinge, en behalwe hulle ook aan baie ander mense alles haarfyn, tot in die kleinste detail en oorduidelik getoon; maar reken vanaf nou net tweehonderd jaar, dan sal jy, wat die gebied van hierdie suiwer wetenskap betref, weer op die ou bygeloof uitkom. 

[5] Maar tog sal ook hierdie kennis in die geheim bewaar bly onder diegene wat in My leer sal bly, en dan sal daar `n tyd kom waarin hierdie wetenskap, en tegelyk daarmee duisend ander, al die ou bygeloof vir altyd tot op die bodem sal vernietig. Maar eers sal daar nog langdurige en harde stryd wees; ten slotte sal die waarheid egter oorwin, en al die duistere, valse en slegte sal vir ewig in die afgrond verdoem word. 

[6] Jy sal weldra die geleentheid kry om julle aarde-, natuur- en sterrekundiges te ontmoet, en dan sal jy ook `n poging maak om hulle die waarheid by te bring wat jy hier leer ken het; maar jy sal daarmee teen harde klip stoot. Enkeles sal wel daaroor nadink, maar tog by hulle ou stelsel bly; ander sal dit sonder verdere bedenkings dwaasheid noem. Want om ook die dinge van die natuurlike wêreld sonder twyfel juis en waar te begryp, moet mens vooraf geestelik gewek wees, die een, enig ware God ken en ook homself, van waaruit die mens hom helder en duidelik bewus word wie hy is en waarom hy bestaan.  

[7] Eers wanneer die mens in hierdie belangrikste aspekte van sy bestaan en lewe duidelikheid het en My Gees hom sodoende in sy siel met lewende en ligtende werksaamheid begin te ontplooi en die hele mens begin te deurdring, sal die mens met sy van bo-af verligte verstand ook vinnig en maklik die wese en die orde van die dinge van die groot en klein natuurlike wêreld in hulle volle en onbetwisbare waarheid bevat en dit tot op die bodem begryp; maar as jy die heidene - ook al het hulle met alle ywer alle hoë wysheidskole deurloop - dit wat jy van RafaEl gehoor het, gaan verkondig, sal hulle dit nie begryp nie, dit as dwaasheid beskou en belaglik maak, en die duistere, bomatig selfsugtige en heersugtige priesters sal so `n nuwe leer, wat absoluut nie in hulle ou kraam van afgode en bedrog te pas kom nie, in alleryl en met woede vervloek en die volk daarteen opsteek. 

[8] Daarom is dit die saak om eers die evangelie oor die ware ryk van God op aarde onder die mense te verkondig - en wanneer hulle dit aangeneem het en deur die Gees van God sterker gemaak is, sal hulle alle ander waarhede maklik bevat; want My gees, wat Ek oorvloedig sal uitstort oor elkeen wat eg in My glo en My liefhet, sal hulle in alle wysheid en waarheid binnelei. 

[9] Dink jy dalk dat jy die dinge wat RafaEl uitgelê het, ook sonder die lewende geloof wat jy nou in My het, sou begryp het? Ek sê vir jou: Netso weinig as wat die klippe van hierdie berg dit begryp het! 

[10] As die basis van alle menslike kennis leuens en bedrog is, hoe sal ander waarhede dan uit so `n basis kan opbloei?  

[11] As jy by die reken nie die eenheid ken nie, wat die fundamentele voorwaarde is vir alle uit die som van eenhede ontstane getalle, hoe sal jy dan ooit die waarheid van die getalle self leer ken? 
Oor valse en ware profete 

185 Nou kyk die Romein heel verbaas en sê: “O Majesteit en Heer, Uself alleen is werklik die ewige Waarheid en Wysheid! Nou eers sien ek in dat daar by die onderrig van die mense steeds volgens `n bepaalde orde te werk gegaan moet word, as die onderrig werklik nut wil hê vir die lewe van die mens.” 

[2] Ek sê: “Seker, want begin `n mens verkeerd te onderrig, beteken dit om die huis op sand te wil bou. Hoe sal hy hom gedra, as daar storms en swaar reëns oor so `n huis heen sal kom? 

[3] Alleen diegene wat sy medemens volgens die regte orde onderrig, netsoos Ek jou laat sien het, bou `n huis op rotsbodem. As daar oor so `n huis storms en oorstromings heen kom, sal dit die huis nie kan skaad nie, omdat dit op rots gebou is. En die rotsbodem is Ek; deur met My te begin sal julle alles uitstekend kan doen, sonder My egter niks. Onthou dit goed, My vriend! 

[4] As iemand sy naaste ernstig oor My wil gaan onderrig, moet hy nie te lank by homself beraadslaag hoe hy dit op die mees vrugbare manier sal aanpak nie. Want Ekself sal hom die regte woorde in sy hart en sy mond lê. 

[5] En noudat julle ook dit weet, sal julle geen verkeerde stap kan maak wanneer julle in My Naam julle medemense onderrig nie; maar wie dit nie gladnie in ag sal neem nie, sal vinnig en maklik op dwaalweë beland, waar hy saam met sy leerling waarskynlik nooit heeltemal goed sal kan uitkom nie. 

[6] Dit is altyd die bose begin van die valse en leuenagtige profete en van die verduistering en die slegter word van die mense gewees. Daarom moet alleen diegene sy medemense onderrig, wat dit eers van My in sy hart geleer het. Wie egter uit homself slegs oor dit wat hy met stukkies en brokkies van ander mense gehoor het en sy medemense gaan onderrig asof hy deur My onderrig was, en ook sal roep: “Kyk, hier, daar of gunter is Messias (Christus), die van ewigheid gesalfde Waarheid uit God!”, die moet julle nie glo nie; want dit is `n valse profeet, wat alleen vanweë aansien en tydelike gewin profeet wil speel. 

[7] Wie met weinig moeite `n valse van `n ware, deur My geroepte profeet en leraar wil onderskei, moet na sy werke kyk! 

[8] Wat `n mens die minste vir die oë van sy medemense kan verberg, is sy selfsug en winsbejag. Om dit te bevredig, sal hy maar al te gou en sigbaar geen middel onbeproef laat om die doel te bereik waarvoor sy hart `n onverwoesbare liefde het nie. 

[9] Laat die valse profete daarom nooit mag en uiterlike aansien verkry nie! Want as hulle dit eenmaal bereik, sal dit weldra weer uiters duister daar uitsien onder die mense, en sal julle `n harde stryd teen hulle te verduur kry!”  

[10] Met `n bedenklike gesig sê die Romein: “O Majesteit en Heer van alle bestaan en lewe, dit sal ons mense waarskynlik nouliks kan verhinder! As U, Almagtige, dit nie Self sal verhinder nie, sal dit op hierdie aarde baie gou wemel van louter valse profete. Want die blinde volk sal nouliks of gladnie in staat wees om onderskeid te maak tussen `n ware en `n valse profeet nie. Wie sal dan aan hulle sê en hulle duidelik kan maak dat hulle leraars valse profete is?” 

[11] Ek sê: “Vriend, Ek sal dit met Myne doen, maar julle moet ook julle aandeel lewer! Elke mens het sy volkome vrye wil, wat Ek met My almag nie mag gryp en aan bande lê nie, omdat dit - netsoos Ek julle al heel duidelik en verstaanbaar getoon het - in stryd met My orde sou wees. 

[12] Maar daarom gee Ek julle in die getoonde waarheid juis die beste middel teen alle valsheid in die hand, en daarmee kan julle met My hulp die sterkste damme en walle teen die hele leuenagtige gebroedsel van die hel bou. 

[13] Maar so maklik en vinnig as wat julle jul nou voorstel, sal die valse profetedom natuurlik nie van hierdie aarde uitgeroei kan word nie; en tog sal enkel en alleen die ligte, lewende waarheid uiteindelik oorwin! Bly dus maar stewig en onwrikbaar in die waarheid; want slegs die waarheid sal, nie net vir julle nie, maar uiteindelik alle mense vrymaak van die ou, swaar juk van leuens en bedrog! Laat julle dus deur geen enkele skynbaar nog so helder glansende leuens meer verlei nie - dan sal alles goed gaan!  

[14] Julle is nou die sout, die beste spesery, onder die mense op hierdie aarde. As julle nie lui en lou word nie, sal dit met die geestelike spyse goed gaan en sal die mense gretig daarna verlang; maar as julle, wat die sout is, bedorwe raak en sleg van smaak word, waarmee moet die geestelike kos dan vir die mense gesout word? 

[15] Handel dus in alles volgens My leer en volgens My wil, wat julle nou goed ken, dan sal julle sout die onkruid tussen die koring op die akker van die lewe mettertyd steeds meer uitroei, en daardeur sal julle julleself bomate verheug oor die krag en mag van My waarheid onder die mense!” 

Die genesing van die siekes uit Joppe 

186 Toe Ek hierdie dinge gesê het, kom `n dienaar van Markus Ons uitnooi vir die middagmaal; want dit was inmiddels al ver na die middag. 

[2] Maar Ek sê: “Wie van julle nou na benede wil gaan om hom met aardse spys en drank te versterk, kan nou gaan en sy liggaam tevrede stel; Ekself sal vandag egter tot vanaand op hierdie berg bly. Wie by My wil bly, sal ook geen honger of dors ly nie! 

[3] Daar sal weldra `n groot aantal hongerige en dorstige armes uit die omgewing van Joppe hier aankom, wat die maaltyd wat vir Ons voorberei is, sal eet. Daar sal kreupeles, aan hande en voete verlamdes, melaatses en mense wat deur kwade koorse gepla word by wees; wanneer hulle van die spyse wat vir Ons berei is, eet, sal dit beter gaan met hulle. - Dit moet die dienaar in die huis so reël!”  

[4] Eén van die aanwesige leerlinge van Johannes sê: “Majesteit en Heer, die mense wat uit Joppe hier sal aankom weet tog nog niks oor U nie en kan tog ook nog geen geloof in U en U Woord hê nie - en tog word hulle genees deur U seën, wat U in die spyse sal lê. Hoe rym dit met wat U altyd sê: “Jou geloof het jou gehelp”?” 

[5] Ek sê: “Hoe rym dit met jou dat jy, wat tog al `n ouer leerling is, so `n onnosele vraag kan stel? Het Ek nie al `n groot aantal leerlinge uitgestuur nie? 

[6] Twee van hulle bevind hulle nou in Joppe en verkondig My Woord aan die armes. Hulle het die armes in My Naam ook wel die hande opgelê, en dit gaan beter met hulle; maar die geneesdes val weer terug in hulle ou swakhede en alledaagse sondes en sodoende ook in hulle ou liggaamlike kwale. 

[7] Hulle het hulle weer tot die twee leerlinge gewend, met die vraag of die hulle weer wou genees. Maar die leerlinge het gesê: “Ook al genees ons julle weer in Naam van die Heer, julle sal tog weer opnuut sondig; daarom sê ons vir julle: Doen eers egte boete, en as die Heer sien dat julle jul lewe ernstig en vir goed verbeter het, sal Hy julle wel self help! Staan op en wandel vol berou, geloof en vertroue na die wónderbron aan die Meer van Galilea, wat die Heer Self daar geplaas en geseën het, dan sal julle daar genesing vind; laat die voetreis, wat `n swaar opgawe vir julle is, `n boetedoening vir julle wees!”  

[8] Kyk, na hierdie ernstige vermaning, het die siek armes, hoe moeilik dit ook gegaan het, vol geloof en vertroue aan die ver en moeisame reis begin, en die skip wat nou juis op hierdie oewer aankoers, bring hulle hierheen.  

[9] Hulle kom dus nie sonder geloof hier aan nie, maar met `n regte hoeveelheid geloof, en hulle sal dan ook deur hulle geloof gehelp word. 

[10] Maar stel in die vervolg nie meer so `n onnosele vraag aan My nie; want dergelike vrae sou blyke daarvan gee dat jy nog geen geskikte sout sou wees om die spyse vir siel en gees van die mense mee te kruie nie!” 

[11] Hierop vra die leerling My om vergewing en bedank My vir die teregwysing. 

[12] Ek wend My tot die dienaar, wat intussen van Markus opdrag gekry het om `n toereikende hoeveelheid brood en wyn op die berg te bring, en sê: “Die armes moet hulle ete buite kry; want die buitelug is meer bevorderlik vir hulle gesondheid as die lug en dampe van die eetsaal. Gaan doen nou wat aan julle opgedra is!” 

[13] Hierop gaan die dienaar weg en sorg nougeset vir alles. 

[14] Weldra bring ander dienare verskeie kraffies vol wyn en ook verskeie brode. 

[15] Die na benede gestuurde dienaar sê aan die arme gaste, wat aan land gestap het, dat hulle so goed en kwaad as dit gaan buite aan die tafels moes plaasneem, en laat dadelik die uitstekend voorbereide spyse in oorvloed op hulle tafels sit. 

[16] Die armes skrik egter daarvan en sê: “O vriend, aan sulke spyse sou ons egter wel behoefte hê; maar ons is arm en kan dit nouliks betaal!” 

[17] Die dienaar sê: “Die Een wat hierdie spyse voorgeskryf het vir julle genesing, het dit al betaal; eet en drink dus sonder om vir julle verdere sorge daaroor te maak! Maar as julle gesond word, verval dan nie weer in julle ou swakhede en sondes nie, netsoos julle dit nog maar kort gelede in Joppe gedoen het, nadat julle vir die eerste keer deur die twee leerlinge genees was!” 

[18] Toe die armes dit hoor, verbaas hulle hulleself oor die woorde van die dienaar, en een van hulle vra hom hoe hy dit kon geweet het, aangesien die twee leerlinge wat dit aan hulle gesê het, vir sover hy wis, al `n geruime tyd in die hawestad verblyf en hierdie streek sekerlik nie besoek het nie en dit dus nie vir hom kon vertel het nie, en dat, behalwe die twee leerlinge van die groot Heiland en hulleself, niemand iets daarvan kon weet nie.  

[19] Die dienaar sê: “Vra nou nie verder nie, maar eet en drink, sodat julle weer gesond kan word! As julle weer gesond geword het, sal ons nog wel daaroor kan praat hoe ek die dinge te wete gekom het.” 

[20] Toe begin die armes te eet en te drink, en toe hulle werklik versadig was, verlaat hulle kwale hulle ook; die melaatses word rein, die koorslyers raak hulle koors kwyt, en die verlamdes en kreupeles word genees van hulle lyding en kan hulle voete en hande so goed gebruik as net soos wat `n sterk en volkome gesonde mens dit kan. Aan die verbasing, die vrae en ook die lofprysinge kom byna geen einde nie. Maar die dienaar gee hulle geen antwoord wat van spesiale belang was nie. 

Die verbasing van die Griek oor die heilsame maal 

187 Eén van die geneesdes, wat `n Griek was, gebore en getoë op die eiland Ciprus, maar hom later as visser in Joppe gevestig het en vir die res `n heel ervare mens was, sê aan die dienaar: “Vriend, die land waar ek gebore is en waar ek byna dertig jaar as ervare visser geleef en gehandel het, heet Ciprus en word ondanks sy groot uitgestrektheid aan alle kante deur die groot see omspoel; dit is buitengewoon vrugbaar en in alle opsigte só heilsaam en gesond, dat dit tot `n spreekwoord geword het om te sê: “In ons land ken mens geen siekte en hier sterf mens nie!” Om die rede koop ryk Romeine, Grieke, Egiptenare en ook Judeërs daar vir baie goud besittings, bou daar pragtige wonings en lewe dan heel blymoedig in daardie heerlike land. 

[2] Ek was gereeld getuie daarvan dat daar ook siekes daarheen gekom het en van die mees gesonde spyse eet en die beste en suiwerste wyn drink; maar tog het hulle nie so gesond geword soos ons nou hier in hierdie eweneens heerlike plek nie. 

[3] Wat is daar eintlik in hierdie spyse en die heerlik smakende wyn wat ons gedrink het, dat ons almal, byna veertig mense met verskillende kwale behep, op één slag en skielik so gesond geword het, asof ons nooit iets makeer het nie?” 

[4] Die dienaar sê: “Nóg die spyse, nóg die wyn het julle van jul kwale genees, maar die barmhartigheid en wil van Hom, terwille van wie die twee leerlinge julle hiernatoe gestuur het en in wie julle ten volle geglo het, toe die twee leerlinge van Hom vertel het dat die volheid van die Gees van die een, enig ware God in Hom woon. 

[5] Met Sy liefde, erbarming, barmhartigheid en wil was hierdie spyse en die wyn gekruid, en die geestelike kruie het julle gesond gemaak. Dank dus alleen Hom daarvoor en val, noudat julle weer heeltemal genees is, nie weer in julle ou swakhede en sondes terug nie, sodat julle nie nog `n keer kwale oploop nie, en wel erger as hierdie, waarvan julle nou op wonderbaarlike wyse genees is!” 

[6] Toe die geneesdes die goeie waarskuwende woorde van die dienaar gehoor het, belowe hulle by alles wat vir hulle gewyd was, dat hulle dit tot hulle dood in alle erns sou onthou. Maar hulle sou graag wil weet waar hulle nou heen moes reis om die groot Heiland te ontmoet, om Homself op hulle knieë die alleen aan Hom toekomende dank te bring. 

[7] Die dienaar sê: “Ek het geen opdrag gekry om dit vir julle te sê nie. Maar neem egte liefde vir Hom op, dan kan dit ook nog wel gebeur dat julle Hom te siene kry! 

[8] Hy laat Hom maar net deur die mense vind en ook spreek, as hulle Hom soek in hulle van sondes gereinigde harte, ook al sou hulle hulleself aan die einde van die wêreld bevind; want Hy sien alles, Hy ken alles, en Hy ken selfs die mees geheime gedagtes van elke mens, ook al sou hy hom verberg in die verste uithoek van hierdie uitgestrekte aarde. 

[9] Doen dus wat ek julle nou gesê het; ek kan dit ook aan julle sê, omdat ek Hom persoonlik ken en, ofskoon ek slegs `n dienaar van die huis en my meester is, self ook vervul is met die gees uit die ewige waarheid van Sy leer.” 

[10] Hierop verlaat die dienaar die geneesdes en gaan aan met sy oorblywende besigheid. 

Die geneesdes en hulle skippers 

188 Daarop staan die geneesdes op van hulle tafels, loop na die meer en vertel alles wat hulle oorgekom het aan die skippers wat nog aanwesig was. 

[2] Toe verbaas ook die skippers uit die omgewing van Tiberias hulle en sê dat ook hulle al baie oor die groot Heiland uit Nasaret gehoor het; maar het Hom nog nooit te siene gekry nie, en daarom kan hulle ook nie dadelik voetstoots alles aanneem wat hulle van ander mense oor die groot Heiland gehoor het nie. Maar noudat hulle `n onmiskenbare bewys voor hulle sien, kan en wil hulle ook al die ander glo wat hulle oor Hom gehoor en God ook bo alles prys, wat so `n mag aan `n Mens gegee het; want so-iets het sedert menseheugenis nog nooit voorgekom nie. 

[3] Daarop sê `n geneesde: “Daarin het julle volgens julle voorstellings en kennis werklik heeltemal gelyk; maar ons het dit in onsself ietwat anders gesien, en ek glo nie dat ons onsself vergis nie. Die Man, aan wie, volgens julle opvatting God so `n groot mag verleen het, waarom julle Hom as julle God wil loof, skyn die Heer Self in Sy huis te wees en met Sy mag kan Hy geheel en al beskik netsoos Hyself wil, en die God, wat julle terwille van die Man wil loof en prys, skyn in alle volheid in Homself te woon! Want afgaande op wat ons geheel volgens waarheid van Sy twee leerlinge wat na Joppe uitgestuur is, gehoor het, spreek Hy absoluut nie op die manier wat die verskillende profete vroeër tot die volk gespreek het nie - want hulle het altyd gesê: “Luister, volk!” of “Luister, koning, of jy, of jy! - So spreek JaHWeH!”, en dan eers spreek die Gees van JaHWeH uit die mond van die profeet - maar Hy sê: “Ekself sê julle, en Ek wil dit!”  

[4] Wel nou, vriende, sodra iemand op die manier spreek en God hom nie voor elkeen sigbaar bestraf vir die aanmatiging, wat vir elke mens baie sondig is nie, moet so iemand die volheid van God Self in hom hê en derhalwe ook Self geheel en al Heer wees, anders sou Hy nooit kon slaag om alle geeste, skepsels en elemente te gebied nie, waarop alles gehoorsaam aan die oneindige mag van Sy wil! Want dit weet ons uit die mond van Sy leerlinge, wat ooggetuies was van baie tekens en wonders. 

[5] Ons het dus die indruk dat ons in die groot Heiland uit Nasaret direk met God Self te make het en nie meer met `n profeet nie, hoe groot ook!” 

[6] Daarop sê `n skipper, wat behoorlik tuis was in die Skrif: “Julle kom uit Joppe, `n stad waar nou meer heidene as egte, ware Judeërs woon, en julle is self derhalwe meer heiden as Judeër. Wat maak dit vir die heidene saak, of hulle by hulle, minstens tien duisend gode, nog `n nuwe hele of halwe god toevoeg? 

[7] By ons, egte en ware Judeërs, staan egter al in die eerste gebod van Moses geskryf: “Ek alleen is U God en Heer; jy sal daarom alleen in My glo as die een, enig ware God en geen vreemde, deur mense bedagte gode naas My hê en vereer nie!” 

[8] Kyk, so lui vir ewig en altyd die wet vir ons Judeërs! As dit nou so is, hoe sou ons die Wonderheiland dan as `n tweede en derhalwe nuwe God kan aanneem en Hom die eer gee wat ons alleen verskuldig is aan die een, enig ware God van Abraham, Isak en Jakob? 

[9] Ondanks dit alles belewe ons tog groot vreugde aan die Wonderheiland uit Nasaret, omdat God aan Hom, wat `n mens is soos ons, vas en seker vanweë Sy groot vroomheid `n groot mag gegee het netsoos dit nog nooit voorheen voorgekom het nie, en daarom prys ons alleen die een, enig ware God, maar nie die mens, wat begunstig is met `n oorvloed aan goddelike mag nie. 

[10] As julle egte Judeërs sou wees, sou julle dieselfde doen; maar aangesien julle meer heidene as Judeërs is, kan julle doen wat julle wil, want julle hoef julle nie vir julle geloof te verantwoord teenoor die fariseërs in die tempel te Jerusalem nie!” 
Die geneesde visser bewys die goddelikheid van die Heer aan die skippers 

189 Daarop sê die geneesde visser, wat uit Ciprus kom: “Hoewel ek van geboorte `n heiden is, ken ek Moses en die profete tog netso goed soos jy. 

[2] Staan daar nie by die profeet Jesaja (Jesaja 40: 3 en 11): “`n Stem van een wat roep in die woestyn: Berei die Weg vir die Heer, maak op die velde `n baan vir ons God!”? En verder staan daar: “Die Heer sal as `n herder Sy kudde laat wei; Hy sal die lammers in Sy arms versamel en hulle aan Sy bors dra en die ooie lei.” 

[3] Ons woon weliswaar in Joppe, maar tog het ons uit die mond van die twee leerlinge goed gehoor wat daar alles in Jerusalem voorgeval het. 

[4] Die stem van die prediker in die woestyn - was Johannes die Doper, wat op die velde van julle blindheid vir God `n baan gelykgemaak het, maar wat deur die naywer van die tempeldienare, wat Herodus geweet het om aan sy kant te kry, in die gevangenis beland en spoedig daarna onthoof word. 

[5] Hierdie prediker in die woestyn herken in die Heiland uit Nasaret die Heer, en sy getuienis het vele oë geopen. Waarom het die fariseërs dan blind en verstok van hart gebly? Hulle het tog ook vir Moses en die profete? 

[6] As die profeet spreek: “Die Heer sal Sy kudde (ons mense naamlik) laat wei as `n herder” - en dit gebeur nou ongetwyfeld voor ons oë - is hierdie Herder, wie se persoonlike koms op hierdie aarde alle profete, te begin by Moses, getrou en duidelik juis vir hierdie tyd aangekondig het, dan nie een en dieselfde Heer en God, wat aan Moses op die Sinai die gebooie gegee het nie? 

[7] As ons onsself nou gelowig as lammers om Hom heen skaar en Hy ons met alle liefde van Sy goddelike hart lei, netsoos `n goeie herder dit met die ooie doen - wat ons maar te duidelik en helder sien aan Sy leer en Sy dade - glo ons dan dalk, ook al is ons meer heiden as Judeër, in `n ander, vreemde God as alleen in die Een in wie ons volgens die gebod van Moses as enigste moet glo? En doen ons verkeerd daaraan, as ons Hom dank vir die barmhartigheid wat aan ons bewys is en Hom alleen die eer gee? 

[8] Waarlik, dit strek julle nie baie tot eer wanneer ons as gewese heidene die lig, wat tot julle gekom het, vroeër volgens volle waarheid herken het, as julle, wat volgens julle Skrif vir daardie lig `n uitverkore volk is!” 

[9] Op hierdie woorde van die visser sê die skippers verder niks meer nie; want hulle sien in dat die visser bedrewener was in die Skrif as hulle, en hulle wou nie `n woordestryd met hom begin nie. Maar tegelykertyd begin hulle onder mekaar na te dink en te sê, dat die visser uiteindelik tog wel eens gelyk sou kan hê, en daarby word sommiges van hulle gelowiger as wat hulle voorheen was. Spoedig daarna maak hulle hulle skepe los en vaar terug na Tiberias, met die belofte dat hulle die veertig geneesde inwoners van Joppe hier oor `n paar dae sou oplaai, as hulle dit wil. 

[10] Maar hierdie (die geneesdes) sê: “Ons dank julle nou vir julle goeie wil; maar ons sal `n ander weg huistoe neem!” 

[11] Hierop vaar die skippers beslis weg. 

Die arts vra na die manna in die woestyn 

190 Ons inwoners van Joppe bekyk die oewer van die meer en spreek voortdurend oor My. Hulle bekyk ook die badhuis en verbaas hulle buitengewoon oor die baie groot, baie doelmatig ingerigte ruimte en die reinheid daarvan; hulle bekyk ook die hele groot tuin en roem die eienaar van die bad, die boumeester en die tuinman, wat dit eerste moes gemaak het. Hulle vra ook aan hierdie en ander bediendes van die badhuis hoe lank die pragtige inrigting al bestaan, wie die boumeester daarvan was en waar hy vandaan kom. 

[2] Maar die dienare mag dit aan niemand vertel nie, en hulle gee die vraestellers ten antwoord dat hulle dit wel van die eienaar van die bad sou hoor, as dit vir hulle heil nodig sou wees. 

[3] Toe die veertigtal in die tuin tot byna teen die aand alles bekyk en hulle erg verwonder het, gaan hulle weer na buite en pleeg oorleg met mekaar waar hulle sou oornag; en toe hulle op die berg verskeie tente en `n groot, oordekte terras wat aan `n tempel moes laat dink, in die oog kry, vra hulle aan `n dienaar, wat hom in hulle omgewing bevind, of hulle in die tente op die berg die nag mag deurbring, aangesien hulle arm mense was. 

[4] Maar die dienaar sê: “As dit tyd word vir die nagrus, sal julle dit netsoos elke ander gas mag hê; wees nou egter geduldig totdat die menere, wat al byna die hele dag aangenaam op die berg deurgebring het, huiswaarts keer!” 

[5] Daarmee was die geneesdes ook weer tevrede en hulle gaan aan hulle tafels sit, waar daar nog ietwat brood en wyn is, versterk hulle daarmee en spreek opnuut met mekaar, veral oor My. 

[6] Wat gebeur daar egter intussen by en onder Ons op die berg, terwyl die armes benede volgens My wil behandel, versorg en genees word? 

[7] Ons RafaEl vertel die aanwesiges alles wat daar benede gebeur, en die skranderheid van die dienaar word geprys, netsoos later die van die visser uit Joppe, vanweë sy optrede teenoor die skippers uit Tiberias. Die leerlinge van Johannes sien nou nog meer en duideliker in dat die inwoners van Joppe nie sonder geloof in My deur My van hulle kwale genees was nie. 

[8] Toe RafaEl klaar was met sy verhaal en die son al sterk na die horison begin te neig, loop die arts uit Melita nogmaals na RafaEl toe en sê: “Vername vriend, sedert my gees hier deur die woorde van die Heer uit jou mond steeds wakkerder en helderder word, kom alles wat ek ooit gedoen, gesien en in boeke gelees het so lewendig terug in my herinnering, dat ek nou in staat sou wees om alle boeke van Moses, die profete en nog baie ander dinge uit die boeke van die Judeërs woord vir woord vir jou op te sê; en daarby stoot ek nou op iets eienaardigs in die tyd dat die Israeliete in die woestyn verblyf en hulle moes voed met die manna wat, met uitsondering van die Sabbat, daagliks ryklik uit die hemele op die aarde geval het. 

[9] Ek het nou nie die minste twyfel daaroor dat die mannareën `n suiwer wonderwerk was nie, en wat ek so eienaardig vind is dan ook nie die onmiskenbare wonder nie, maar die feit dat geen enkele mens op één dag vir homself en syne meer van die manna mog versamel het as presies wat hy volgens die voorskrif vir één dag nodig gehad het nie. Slegs op die sesde dag (Vrydag) mag elkeen ook vir die Sabbat, waarop daar geen manna uit die hemel val nie, die voorgeskrewe voorraad manna vir hulleself versamel; as iemand egter op `n ander dag `n voorraad vir die volgende dag versamel, raak dit bedorwe, vol wurms en begin te stink en was derhalwe nóg vir mense nóg diere eetbaar. 

[10] Wel nou, in die merkwaardige verordening van JaHWeH, gegee deur Moses en Aäron, kan ek die eintlike wysheid van die Heer en die rede daarvan nie ontdek nie. Gebeur dit nou inderdaad so, of is dit maar net `n allegoriese, hiërogliefagtige weergawe van `n geheime, diepgeestelike waarheid, wat eers in die mens onthul word as sy gees volledig in sy siel gaan heers het? 

[11] As dit egter inderdaad so was, begryp ek werklik nie waarom niemand `n voorraad mag versamel nie, behalwe op Vrydag enkel vir die Sabbat en nie vir `n ander dag nie. En as die manna op die Sabbat nie bedorwe raak, wurms kry en begin te stink nie - waarom gebeur dit met `n voorraad wat vir `n ander dag versamel was wel netsoos dit beskryf is? - Vername vriend, sou jy wat dit aanbetref, ook nie `n goeie liggie in my siel ontsteek nie?” 

RafaEl se onderrig oor die spysiging van Israel in die woestyn 

191 RafaEl sê: “Ja, my vriend, dit het inderdaad waarlik so gebeur, en wel om `n uiters wyse rede; want as God die volk wat in Egipte kompleet versonke was in die mees smerigste wêreldse dinge, vir `n hoër lig wou opvoed, het daar vir Hom, nadat die volk die wette van die lewe ontvang het, niks anders oorgebly as om die volk gedurende veertig volle jare in die kaal en onvrugbare woestyn in alle moontlike nugterheid te hou en hulle so na `n hoër lig te laat voer. Daardie volk het hulle in Egipte enersyds deur hulle handeldrywende ingesteldheid en andersyds deur allerlei verdorwenhede aangewend om hulle sodanig toe te lê op vergaar, oormatig spaar en daardeur op hebsug en vreeslike gierigheid, dat dit baie moeilik was om dergelike ondeugde en sondes volledig by die volk uit te roei. Bedrieg, steel, roof, ook moor, lieg en allerlei hoerery en egbreuk bedryf, veral teenoor die heidense Egiptenare, het die volk van God, ondanks alle waarskuwings en tugtigings, tot `n tweede natuur geword. 

[2] Onder die bekende farao, wat die origens baie bedrywige volk te gewelddadig en wreed begin te onderdruk en in alle rigtings begin te vervolg, gee hulle weer gehoor aan God se waarskuwings en gee hulle vele ondeugde en sondes vir `n belangrike deel op, en God wek vir Moses op as redder van daardie volk, op die manier netsoos jy dit uit die boeke ken. 

[3] Nou kom die volk in die ongenaakbare woestyn, waar geen akkers, geen tuine, geen weiding, geen melk, geen brood en geen vleispotte was nie, waaroor die volk erg bedroef geraak het en begin te kla en te brom; want die saamgeneemde voorrade was weldra op, en die visse uit die Rooi See was nie voldoende om die volk te voed nie. 

[4] Toe ontferm God Hom oor die volk en gee hulle daardie daaglikse brood uit die hemele. Toe die volk dit heel ryklik uit die hemele kry, word die ou, slegte, oordrewe gees van versamel en handeldryf maar al te gou weer aktief; maar God gee die volk via Moses dadelik duidelike goedgekeurde voorskrifte oor hoe die gawe van voedsel uit die hemele versamel en gebruik moes word, en wie daardie voorskrif nie in ag neem nie, word dan ook onmiddellik presies volgens voorskrif getugtig.  

[5] En kyk, dit verstik die slegte gees van wêreldse gesindheid by die hele volk baie vinnig, want by die versameling van `n voorraad manna blyk daar nooit wins te wees nie, en dus hou die volk hulle by die voorskrif. 

[6] Dat die op Vrydag vir die Sabbat versamelde manna ook op die Sabbat vars en goed gebly het, dit wou die Heer ook so gehad het, om by die volk, wat in Egipte die rusdag in die Gees van God volkome vergeet het en nie meer daaraan gedink het nie, maar elke dag aldeur versamel het, gewerk en gekoop en verkoop, tog één dag in die week in stand te hou met die bedoeling dat hulle hulleself op die dag van alle onnodige arbeid sou weerhou en hulle met God en Sy leer en wil sou besighou. Want `n volk sonder enige onderrig op die gebied van die geestelike, verkwyn en verwilder maar al te gou tot `n vlak wat laer is as die diereryk, en is dan nouliks meer in staat om hom deur die mag van sy eie verstand en wil omhoog te rig na `n hoër lig. 

[7] As jy dit alles bymekaar, al net op menslike, verstandige wyse in oorweging neem, sal jy ongetwyfeld reeds die lig stralende liefde en wysheid van die Heer oorduidelik daarin herken. 

[8] Maar dié verskynsel het by die volk Israel natuurlik ook `n diep geestelike en hemelse betekenis. 

[9] Die brood wat die Heer in die natuurlike woestyn, wat tewens ooreenkom met die innerlike, geestelike woesteny van die volk Israel, vir dié volk uit die hemele laat reën het om hulle liggaamlik te voed, kom ooreen met die Heer Self, wat nou as die Lewende Brood uit die hemele in die ware geestelike woestyn van die mense neergedaal het. Sy woord, Sy leer en Sy dade van liefde is die ware, lewende brood uit die allerhoogste hemele. Wie inderdaad van dié brood eet, sal nooit meer sterf wat sy siel betref nie, maar hy sal die ewige lewe in hom hê. 

[10] Baie wat die ou manna geëet het, het gesterf, nie alleen wat hulle liggaam nie, maar helaas ook wat hulle siel betref, en tot op dié uur het hulle nog nie opgestaan tot die lewe nie; diegene egter wat dié lewende manna daadwerklik in die gees eet, het in hulleself reeds opgestaan tot die ewige lewe. Kyk, dit is die geestelike betekenis van die vroeëre manna! 

[11] Die natuurlike manna, waarvan die Israeliete geen voorraad mog versamel nie, kom ook ooreen met die feit dat die mense geen skatte moet vergaar wat deur roes en motte vernietig kan word nie, maar slegs die skatte van die Sabbat vir siel en gees, wat ewig bly. - Begryp jy dit nou?” 

[12] Die arts beaam dit baie dankbaar, en almal staan verbaas oor hierdie uitleg; want ook My leerlinge het dit nie vantevore verstaan nie. 

Die verskynsel van die lugspieëling 

192 Aangesien die son reeds onder die horison begin wegsak, meen Ons Markus dat dit in sekere sin tyd was dat Ons Onsself na benede na die huis begeef, omdat die aande in die herfs gereeld koeler word. 

[2] Maar Ek sê: “Vriend, daarvoor is dit nog minstens `n halfuur te vroeg. Wees tog nie besorg of daar vir Ons `n aandete voorberei word of nie; want wanneer Ons by die huis sal aankom, sal alles in orde wees! 

[3] Maar hier op die berg sal nog iets gebeur waaroor julle jul buitengewoon sal verbaas en wat `n baie goeie invloed op julle hart en siel sal hê; daarom is dit belangrik dat Ons nog minstens `n halfuur hier bly.  

[4] Wanneer die son heeltemal ondergegaan het, sal julle My loof en prys, omdat Ek dit aan julle onthul het. Maar van nou af tot op daardie oomblik moet julle jul volkome rustig hou!  

[5] Daarna word alles stil en rustig. Ook die geeste in die lug, in die aarde en in die waters word deur My in stilte beveel om hulle volkome rustig te hou. En so word dit in die hele sigbare natuur so volkome rustig, dat daar selfs nie die kleinste suggie wind beweeg, geen voëltjie rondvlieg nie en die water van die meer so volkome kalm was, dat mens die hoë berge, wat die groot meer omring, vanuit die waterspieël netso duidelik en helder te siene kry as op natuurlike wyse, wat alle aanwesiges in hoë mate verruk, omdat hulle bykans nog nooit so `n volmaakte rus van die meer gesien het nie.  

[6] Sommige wou My graag gevra het wat die nog nooit beleefde volmaakte rus in die natuur beteken. Maar omdat Ek vir alle aanwesiges, sonder uitsondering, volkome rus beveel het, durf niemand sy mond oopmaak nie. Ook in die huis benede en ook in die groot badinrigting het alles volkome rustig geword, hoewel niemand geweet het wat die volkome rus sonder enige aktiwiteit teweeggebring het nie. Ook Ons RafaEl, wat hom naby My bevind, hou hom so rustig soos `n standbeeld. 

[7] Toe dit heeltemal begin te skemer en die sterre geleidelik aan sigbaar word, begin daar in die baie suiwer en volmaak rustige lug `n groot aantal bekende, maar nog meer onbekende streke te verskyn, veral aan die westelike hemel. Sover die oog reik was die kuste van die Middellandse See te siene met alle plekke en skepe, en almal merk op dat ook die groot Middellandse See volkome rustig was. Heeltemal aan die westelike rand, waar die son ondergaan, kom ook die getroue beeld van die sterk rooi gekleurde son te voorskyn, waaroor alle aanwesiges hulle in hulle hart baie verwonder. Hierdie verskynsels word van minuut tot minuut lewendiger. 

[8] Toe die aanwesiges hierdie verskynsels voldoende bekyk het, sê Ek aan die leerlinge: “Gee nou julle oordeel oor dié verskynsel, wat op bepaalde tye, veral in Egipte en in die woeste Arabië baie gereeld te sien is, dikwels ook op klaarligte dae, en wat die mense tot allerlei bygeloof verlei!” 

[9] Op hierdie uitnodiging van My sê die leerlinge: “Heer, soortgelyke verskynsels is vir ons nie heeltemal vreemd nie; maar wat hulle in feite geheel volgens waarheid is en hoe en waarom hulle ontstaan, dit het geen sterflike mens nog deurgrond nie, netsoos baie ander dinge.  

[10] Hier het U dit kennelik laat ontstaan om ons ook oor sulke dinge die regte voorligting te gee, sodat ons by dergelike voorvalle geen verkeerde idees daaroor nahou nie; maar hoe hulle andersins op soortgelyke wyse ontstaan, dit weet alleen U en RafaEl. 

[11] Die Judeërs beskou dit as profetiese voortekens en vir `n belangrike tekenskrif van JaHWeH met diepgaande inhoud, netsoos ons dit enige tyd gelede in die nag op die Olyfberg te siene gekry het. 

[12] Waarvoor die heidene dit beskou, daaroor het ons nog weinig gehoor, omdat ons onsself nog nooit met die leer van hulle gode besig gehou het nie. Maar aangesien ons nou verskillende volledig bekeerde heidene by ons het, kan hulle nou ook hulle opvatting en hulle geloof ten aansien van dergelike verskynsels te berde bring.” 

[13] Nou kom die twee Grieke, wat in die môre as eerstes die enig ware God gesoek en genees was, voor My staan en sê: “Majesteit en Heer! Die fabel van die groot heks Morgana is te dom om hier weer te gee; want as jong seuns het ons vroeër self al daaroor gelag, daarom moet dit ons nou nog des te dommer en belagliker toeskyn. 

[14] Op ons verre reis het ons egter nie net dikwels die geleentheid gehad om sulke verskynsels - hulle is ook nie altyd van hierdie omvang nie - waar te neem nie, maar ook om met baie bekwame natuurondersoekers en wêreldwyse mense daaroor te praat, en daar was één wat volgens ons mening die spyker behoorlik goed op die kop geslaan het. 

[15] Hy was van mening dat dergelike verskynsels, netsoos vele duisende ander, `n volkome natuurlike oorsaak gehad het en beskou en gesien moet word as voorbodes van ander daaropvolgende verskynsels, wat veral van belang is vir die skippers op see en die karavane deur die groot sandwoestyne. Omdat dit steeds optree by `n so groot moontlike rus van die op die aarde lêende lug, lyk dit asof die geheel rustige lug hoog in die gebied van die wolke netsoos `n volkome rustige wateroppervlak, `n weerspieëlende vermoë kry, en so kry ons volgens hom gereeld van groot afstand streke, plekke, berge en riviere te sien, asook `n hele boel ander dinge wat ons nie ken nie, wat deur die hooggeleë, rustige lugoppervlak weerspieël word. As die lug egter onrustig word - wat na dergelike verskynsels onvermydelik gebeur - en daar winde begin te waai, dan sou dergelike verskynsels ook baie vinnig verdwyn, omdat deur die steeds hewiger wordende lugstroming, die lug haar rus en daarmee haar weerspieëlende vermoëns geheel en al verloor. 

[16] Of dié sienswyse van ons natuurkundig volkome waar en korrek is, dit kan ons gladnie volgens waarheid beoordeel nie; maar dat dit vir die ondersoekende, meer helder menslike verstand nog die mees waarskynlike en verstaanbare blyk te wees, daarvan is ons volledig oortuig, deurdat na dergelike verskynsels die gevolge steeds met sekerheid optree. 

[17] Terselfdertyd het ons by sulke verskynsels ook gereeld opgemerk dat die weerspieëlde beelde op die veronderstelde lugspieël omgekeerd te sien is, en dit bevestig die sienswyse van ons natuurkundige nog meer; want op `n heel en al rustige wateroppervlak is die spieëlbeelde immers ook altyd omgekeerd te sien - en waarom dan nie ook by `n lugspieël nie? 

[18] Dit is dan nou ook ons opvatting oor dergelike verskynsels. Wie van die leerlinge `n beter een het, mag dit teenoor ons uitspreek!” 

Die oorsake van die geestelike superioriteit van die heidene 

193 Eén van die Judese Grieke uit Jerusalem, wat voorheen `n skrifgeleerde was, sê: “Hoewel julle opvatting oor hierdie saak vir die wêreldse verstand heel aanneemlik lyk, kom dit my tog ietwat te natuurlik voor, aangesien dit elke geestelike agtergrond mis. 

[2] Ons het immers nie alleen streke, plekke, berge en die groot see met sy vele skepe gesien nie, maar ook die son met enkele wolke wat daaromheen sweef. Was dit dalk ook net `n spieëlbeeld op die lugspieël wat baie goed deur julle beskryf was?” 

[3] Die een van die twee Grieke sê: “Toe die gees, wat RafaEl heet, ons so pas die aarde, die maan en die son, asook alle verhoudings van hierdie hemelliggame ten opsigte van mekaar presies uiteengesit het, het jy skynbaar nie besonder goed opgelet nie. Miskien het jy by sy verklarings ook wel `n te geringe geestelike agtergrond ontdek? 

[4] As die ondergang van die son, die maan en alle sterre alleen teweeg gebring word deurdat ons aarde, wat `n groot bol is, haar in ongeveer 24 uur en nog iets meer van die weste na die ooste om haar as draai, dan moet die son ook skynbaar steeds laer onder ons sigbare horison te staan kom. Maar omdat die lugspieël sekerlik baie hoog bo die berge aan ons westelike horison te staan kom, sal hy die son, wat op die hoogte seker nog `n uur langer sigbaar sal wees, ewe goed as spieëlbeeld op sy oppervlak kan weergee as alle ander, laer geleë dinge. - Begryp julle dit?” 

[5] Die Judese Grieke kyk mekaar verbaas aan, en die skrifgeleerde sê: “Dit is haas ergerlik dat die heidene ons nie net fisies nie, maar ook geestelik oorheers; want by alle geleenthede oorvleuel hulle ons ruimskoots met hulle verstand, met hulle kennis en wetenskappe en vele ervarings, en ons kan hulle geen weerwoord (repliek) gee wat hulle nie sou kan weerlê nie. 

[6] Weliswaar het nóg die Heer, nóg RafaEl `n verklaring oor die verskynsel gegee; maar vir sover ek die saak nou beoordeel, sal die Griek sekerlik gelyk hê!” 

[7] Nou sê Ek: “Nou het jy ook eens korrek geoordeel, as jy erken dat die Griek gelyk het; want afgaande op wat hy hier self van `n helder denkende natuurkundige aangehaal het, het hy die verskynsel baie korrek beoordeel, en van wat daar spoedig daarna sal volg, netsoos hy dit aangegee het, sal Ons binne `n paar uur die bewys kry. 

[8] Weet jy as skrifgeleerde dan nog nie dat daar in die Skrif as volg geskryf staan nie: “In dié tyd sal die mag en die lig van die Judeërs ontneem word en aan die heidene gegee word.”? 

[9] En kyk, op grond daarvan heers die heidene nou oor julle en oortref hulle julle hemelhoog in verstand en alle kunste, kennis en allerlei wetenskappe; en as julle nie volkome in My leer bly en daarvolgens sal lewe en handel nie, sal hulle julle nog meer en geheel en al, ja grensloos oortref en die hele, groot Beloofde Land tot stof vertrap. Die mooi, groot dal van die Jordaan met sy vele stede, plase en dorpe sal `n woestyn word, waar behalwe diewe en rowers, wilde diere sal woon. 

[10] Ek het in hierdie wêreld en - as Self `n Judeër - na julle Judeërs gekom om julle te red uit elke nood; maar tel net die Judeërs wat in My glo - hoe klein en gering is hulle aantal vergeleke met diegene wat My haat en oral vervolg! En tel dan net die heidene, wat voortdurend van heinde en ver hierheen kom en My leer met groot blydskap aanneem, My vinnig en maklik herken as die Een wat Ek is en My onmiddellik bo alles liefhet! 

[11] Dan lê dit natuurlik oorduidelik voor die hand, hoe en waarom die mag en die lig die Judeërs ontneem en aan die heidene gegee sal word.  

[12] Weliswaar sal die lig ook in die toekoms onder die heidene sterk vertroebel en verduister raak. Hulle sal hulleself wel heel hoogdrawend My gesalfdes noem en hulle hoog laat eer, maar in feite sal hulle baie erger heidene wees as wat die Romeine, Grieke en ander heidene uit die hele Europa nou is. 

[13] Maar selfs onder sulke heidene sal daar steeds `n groot aantal wees wat in My leer sal bly en hulle nie sal laat verblind en verlei deur die wêreld en haar vlugtige bekorings nie. 

[14] Maar tel nou net hoeveel Judeërs daar is wat hulle nie deur die Mammon van hierdie wêreld laat verlei en verlok het nie! In alle stede van Galilea, Judea, Palestina, Kanaän en Samaria en nog ander landstreke sal julle nie eers honderd daar aantref wat van oudsher die waarheid volgens Moses en die profete in hulle hart en in hulle dade nagevolg en bewaar het nie. Slegs in hierdie tyd het, deur My onderrig, `n groter aantal hulle weer opnuut na die ou waarheid gekeer, en wel vernaamlik uit die klasse van die armes. 

[15] As Ek die groot aantal bekeerde heidene uit alle dele en streke van die aarde daarmee vergelyk, dan is dit nou al duisend keer groter as dié van die Judeërs, in wie se midde Ek in hierdie wêreld gekom het en nou as `n allerwaarste en helder lig rondwandel en hulle oral luid toeroep dat hulle almal na My toe moet kom. 

[16] As dit nou voor julle oë en ore gebeur, hoe kan julle jul dan heimlik in julle harte verbaas as Ek volgens waarheid sê dat die mag en die lig die Judeërs ontneem en aan die heidene gegee sal word, en dat daar uiteindelik selfs onder die buitengewoon sterk verduisterde Christen-heidene tog altyd vele sal wees, wat by die oorspronklike waarheid sal bly en hulle nie so deur die wêreld sal laat bekoor nie?” 

In hoeverre die Judeërs die openbarings opneem 

194 (Die Heer:) “Ja, ja, mettertyd sal daar nog groot duisternis, ellende en nood oor die mense kom, soos wat die mense nog nooit voorheen meegemaak het nie; maar in die baie diepe duisternis sal baie die ware lig soek en ook vind, en dit is diegene met wie Ek sal wees en oordeel sal hou oor alle mense van die aarde! 

[2] En netsoos ons Henog-RafaEl nou getuie is van wat daar nou gebeur, so sal julle ook in die tyd getuie daarvan wees dat dit sal gebeur soos wat Ek julle nou voorspel het. 

[3] Maar sê nie in julle hart, dat dit nie goed is om die aloue uitverkore volk van God die mag en die lig te ontneem en dit aan die heidene te gee nie! 

[4] Ek sê vir julle: Niemand neem dit van die Judeërs af en gee dit aan die heidene nie, maar die Judeërs self druk saam die lig en ook die mag wat tot hulle gekom het, van hulle af. En as die heidene met alle ywer aanneem wat die Judeërs verwerp en verstoot het - het Ek dan die Judeërs die lig en mag ontneem en dit aan die heidene gegee, of doen die blinde Judeërs dit nie dalk self nie?  

[5] Ek sê vir julle: Die Judeërs het weliswaar nog die Skrif en hou daaruit vir die volk blinde preke vol selfsug en owerspelige onsuiwerheid. In die Skrif staan die ou waarhede nog wel verhuld, maar hulle word nie volgens die gees van waarheid begryp deur die prediker, wat geen innerlik lig het nie, en nog minder deur die volk; en so lei die een blinde die ander, en wanneer hulle by `n kuil kom, val hulle albei daarin, en die een kan die ander nie help nie. 

[6] Welke nut het Moses en alle profete dan nou vir die Judeërs? Die daarin aanwesige oorspronklike waarhede is vir hulle nie eers soveel werd as die verskynsel van so pas nie, wat vir julle nouliks enige reële waarde kan hê nie, aangesien dit maar `n vlugtige en vir die grootste deel verdraaide, deur die lug weerspieëlde beeld van dieper liggende werklikhede was. 

[7] Die huidige Judese priesters neem af en toe nog wel eens so `n taamlike vergelykbare weerspieëlde beeld van die diepliggende waarhede van die Skrif waar; maar omdat hulle hart en gemoed deur die winde van alle wêreldse sorg maar al te gou en maklik verskeur word, word ook die spieël van hulle hart en gemoed, wat die geestelike dinge en waarhede uit die sfeer van die innerlike, geestelike lewe moet opneem, verskeur en verstoor; sodoende kan hulle die verborge waarhede in die Skrif nie meer waarneem en herken nie en werp hulle hulleself dadelik in die arms van elke wêreldse roes.  

[8] Hulle dink gladnie meer aan die verligte oomblikke wat hulle gehad het nie en bedryf maar so in al hulle swelgery, hulle hele aardse lewe verder; en as mens hulle waarsku dat hulle hulleself op die weg van die verderf bevind, dan raak hulle vol ergernis en toorn en hulle vervolg die Een wat vol nederigheid, liefde, sagmoedigheid, geduld, deemoed en vol goedheid en erbarming na hulle toe gekom het.  

[9] En as dit so is - en julle het julle al herhaaldelik daarvan oortuig - is Ek dan die Een wat die Judeërs hulle mag en lig afneem en dit aan die heidene gee, of doen hulle dit self? 

[10] Wie soek, vind; aan wie kom vra, word gegee - al was hy ook `n drievoudige heiden - en as daar `n heiden by My aan die deur kom klop, word dit vir hom oopgemaak. 

[11] En so sal dit gebeur dat die ou kinders van die lig van die lewe uit God deur hulle eie doen en late uitgestoot sal word in die buitenste wêreldse duisternis, waar hulle soos wolwe en varke sal huil en met hulle tande sal klapper; maar die kinders van die wêreld, naamlik die heidene, sal opgeneem word in My ewige ryk van die lewe. 

[12] Soos `n moederhen haar kuikentjies lok en poog om hulle onder haar vleuels te verberg en te beskerm teen die vyande, so het Ek altyd die kinders van Abraham met My Vaderstem gelok en Ek wou hulle versamel onder My vleuels van lig, waarheid en ewige lewe; en kyk, as Ek deur die mond van die profete spreek, sê hulle: “Aan die manier van spreek herken ons wel dat dit die woord en die stem van JaHWeH is; maar waarom kom Hyself nie na ons toe nie, netsoos Hy vroeër na Abraham, Isak en Jakob toe gekom het, om met ons, Sy kinders te spreek?” 

[13] Daarna kom daar beloftes en nog eens beloftes, dat Ek in hierdie tyd Self sou kom met al My mag en krag en My hele ewige ryk van die lewe met My. 

[14] Die voorspelde tyd het gekom en Ek met hierdie tyd, presies volgens die voorspelling; waarom neem hulle My dan nie aan nie, waarom herken hulle My dan nie, waarom glo hulle nie in My nie, terwyl Ek tog ter ondersteuning van die ewige waarheid van alle voorspellings oor My persoonlike koms in hierdie wêreld voor hulle oë tekens doen, wat niemand buiten My en My wil kan doen nie? 

[15] As dank vir al My liefde, goedheid, sagmoedigheid, deemoed, geduld en erbarming haat hulle My en vervolg hulle My met alle haat en woede! 

[16] Is dit nou die hooggeprese kinders van die lig? O, absoluut nie! Dit is nou kinders van die hel, en nie God nie, maar die duiwel is hulle vader. 

[17] Is dit onder sulke omstandighede dan onregverdig van My as Ek nou die heidene tot My kinders maak en die kinders van die duiwel daarheen verwys, waar die ryk van hulle huidige vader en meester is? 

[18] Sê My nou, skrifgeleerde, of Ek onregverdig handel as Ek die al te erge Judeërs ooreenkomstig hulle eie vrye wil laat vaar en aan die heidene die mag en lig laat toekom!” 

[19] Hierop sê die skrifgeleerde: “Majesteit en Heer, wie kan met U in die oordeel tree? Wat U sê is ewig waar, en wat U doen is ewig goed! 

[20] Ook die heidene stam af van Noag, netsoos die Judeërs. As hulle nou weer na U toe terugkeer, is dit hulle heil en geluk, en U sal hulle nie verstoot nie - en wie sou dan kan sê dat dit nie regverdig sou wees as U hulle aanneem in plek van die kinders van die lig, wat U nie wil erken en aanneem as die Een wat U vir ons geheel volgens waarheid is nie?! 

[21] O Majesteit en Heer, vergeef my die domheid van my voorheen uitgespreekte woorde! Met U barmhartigheid sal ook ons nog met alle dinge van U ryk eenmaal volledig in die reine kom.” 

[22] Ek sê: “Dit sal julle ook; maar julle moet julle self nie daaroor verbaas dat die heidene, wat kinders van die wêreld is, nou in baie dinge en opsigte verstandiger is as julle nie! - Maar nou sal Ons nie meer verder daaroor praat nie!  

[23] Die verskynsel het nou heeltemal verdwyn, en dit het al taamlik donker geword; Ons sal dan ook weer na benede na die huis gaan en `n reeds voorbereide aandete tot Ons neem. Die mense uit Joppe wag al met groot verlange op Ons, en hulle moet ook op hoogte gestel word van My aanwesigheid. Wanneer hulle dit weet, sal hulle `n groter vreugde daaraan belewe as die Judeërs in Jerusalem, wanneer Ek weer na hulle toe kom. Laat Ons dus nou aanstaltes maak om na benede na die huis te gaan!” 

Die vissers uit Joppe word deur die Heer uitgenooi vir die maaltyd 

195 Nou kom daar ook `n dienaar van Markus, en wel dieselfde wat Ons in die middag die uitnodiging vir die middagmaal oorgedra het. Ek prys hom vanweë die goeie en verstandige behandeling van die arme, siek inwoners van Joppe. Hy bedank My vir die prysende woorde, en Ons gaan op pad na benede. 

[2] Ons bereik ook weldra die huis en gaan dadelik na die gastekamer; want uit die weste het daar `n taamlike harde wind begin te waai, wat ook vir die mense uit Joppe te erg was; want hulle hou hulle buite op, aan die oewer van die meer, en maak kennis met die skippers van Ons Kisjona, spreek baie met hulle oor My en kry ook aanwysings van hulle dat Ek nog hier verblyf en dat hulle My hoogs waarskynlik te siene sou kry. 

[3] Toe hulle sien dat die sogenaamde menere van die berg na huis gekom het, loop die bekende visser, wat van Ciprus af kom, dadelik na die huis en vra aan `n dienaar of hulle ook die huis mag binnekom; want die wind buite by die meer word steeds hewiger, koeler en onaangenamer. 

[4] Die dienaar sê: “Gaan maar na binne en praat met die Heer Self; Hy sal jou wel die regte antwoord gee.” 

[5] Die visser sê: “Vriend, deur hierdie oop deur sien ek dat daar vele aan die groot eettafel sit! Wie van hulle is dit dan?” 

[6] Die dienaar sê: “Gaan maar na binne en vra self na die Heer, dan sal jy dadelik te wete kom wie van die vele mense die Heer is!” 

[7] Hierop kom die visser `n bietjie bang na Ons toe in die eetkamer, maak `n diep buiging voor Ons en sê toe met vasberade stem: “Hoogwaardige vriende en menere van die dorp, ek sou graag met die hoogste gebieder van die dorp oor `n bepaalde aangeleentheid `n paar woorde wil wissel! Wil julle so goed wees om my, arme inwoner van Joppe, aan te wys tot wie van julle ek my moet wend?”  

[8] Daarop sê Ons Markus heel vriendelik: “Ja, my vriend, die tydelike besitter en versorger van die dorp is weliswaar ek; maar die eintlike en enig ware Majesteit en Heer oor alles is die Man wat hier regs van my sit! Alles wat julle hier wil bereik, hang van Hom af.” 

[9] Na hierdie woorde van Markus loop die visser met diepe ontsag na My toe, maak nogmaals `n diep buiging en wil in heel elegante bewoordings met My begin te praat. 

[10] Maar Ek sê aan hom: “Ek weet al wat julle vir My wil sê en voorlê. Kyk, daar in die ander hoek van hierdie ruim eetkamer staan nog `n groot tafel, en die is reeds voorsien van wyn, brood en ander spyse! Gaan na buite, bring jou metgeselle almal hier na binne en gaan aan tafel en versterk julle met spys en drank! Daarna sal dit wel blyk wat daar vannag nog verder te doen sal wees. Gaan doen nou wat Ek jou aangeraai het!”  

[11] Hierop maak die visser, vervul van dankbaarheid, weer `n diep buiging en haas hom na sy metgeselle, wat al met groot verlange op sy terugkeer wag. 

[12] Toe hy hulle meedeel wat Ek aan hom gesê het, ontstaan daar `n groot gejuig onder hulle; hulle verlaat dadelik die oewer en begeef hulle vol dankbaarheid na die kamer, maak by hulle binnekoms diep buigings voor Ons, gaan sit toe dadelik aan die tafel wat vir hulle gedek was, en begin na die sing van `n Psalm egter flink te eet en te drink, en word weldra baie opgewek en vrolik. 

[13] Ook aan Ons tafel word elkeen lewendiger, en dit ontbreek nie aan allerlei verhale oor My dade en onderrig nie, waarna die mense uit Joppe steeds aandagtiger luister en sodoende onder mekaar steeds minder woorde wissel. 

[14] Uit die woorde van My leerlinge merk die mense uit Joppe baie gou dat Ek een van hulle sou kon gewees het. 

[15] Die visser wend hom tot `n dienaar en sê: “Vriend, wees so goed om vir ons te sê wie daar aan die tafel van die menere die groot heilige Heer uit Nasaret is, wat hier vas en seker aanwesig is, en oor wie in Joppe twee van Sy uitgestuurde leerlinge ons verkondig het dat die volheid van die Gees van God liggaamlik in Hom woon en dat alles daarom aan Sy wil gehoorsaam is! Hulle vertel dat wie in Hom glo en volgens Sy leer leef en handel, van Hom die ewige lewe sal ontvang en in die hemelryk opgeneem sal word!”  

[16] Die dienaar sê: “Waarom vra jy dit aan my? Kyk, ons het van ons meester van die huis almal opdrag gekry om die Heilige uit Nasaret aan geen enkele gas bekend te maak nie, en ons moet ons by die opdrag hou. Maar loop maar daarheen en praat met die Een wat julle op jou versoek laat binnekom het; Hy sal jou die waarheid vertel!” 

[17] Die visser en verskillende van sy metgeselle sê: “O vriend, ons dank jou vir die woorde wat jy aan ons bestee het! Vir ons is alles nou duidelik; Hy, tot wie ons onsself moet wend om die waarheid te hoor, is die Heilige uit Nasaret Self! Nou begryp ons waarom jou ou meester van die huis Hom as die eintlike en ware Heer oor alles aangedui het. Daarom aan Hom alleen alle eer, alle lof, al ons liefde en aanbidding!” 

[18] Die dienaar sê: “Bly dan by wat jou gees jou ingegee het!” 

[19] Daarop gaan die dienaar weer verder met sy besigheid, maar die visser sê aan sy metgeselle: “Vriende en broers, aangesien ons nou weet dat Hy die Heilige uit Nasaret is, wat die beheerder van hierdie inrigting my aangedui het as die eintlike, ware Heer oor alles, en wat ons gesê het om binne te kom en aan hierdie tafel genooi het, waar ons onsself nou goed versadig en verkwik het, is alleen Hy ook die Een aan wie ons nou al vir die tweede keer die volkome genesing van ons kwale te danke het! 

[20] Aangesien ons die onskatbare geluk het dat Hy hier aanwesig is en ons Hom persoonlik aantref en dat ons Hom nou ook herken, is dit nou hoog tyd dat ons ook mondelings ons dank aan Hom bring, netsoos ons dit baie innig in ons hart voel, en Hom daarna vra of Hy ons ook in die toekoms tot die einde van ons lewe nie met Sy almagtige liefde en barmhartigheid sal verlaat nie; want al ons heil hang van nou af aan alleen van Hom af.”  

[21] Met die voorstel van die visser was almal dit volkome eens; hulle staan op van hulle stoele af en maak aanstaltes om voor My te kom staan om My mondelings hulle dank te betuig en My daarna te vra wat die visser aan hulle voorgestel het. 

[22] Ek was hulle egter voor, staan van My stoel af op, gaan na hulle toe en sê: “Wees nou gerus, My kinders en vriende, die dank en die vrae in julle harte, is voldoende vir My, en deur julle geloof in My en deur julle liefde vir My en daarmee ook vir julle naaste, sal julle versoek ook vir ewig deur My volledig ingewillig word. Gaan nou maar weer op julle plekke sit en laat julle hart vol vreugde wees! 

[23] Vóór middernag sal daar nog die een en ander gebeur as `n dieper onderrig vir julle, en julle moet dit met groot aandag vir julleself en vir vele van julle blinde broers waarheidsgetrou onthou en bewaar; want ook julle kan voortaan verspreiders van My leer word en wees.” 

[24] Hierna gaan Ek weer na My plek toe, en die mense uit Joppe bedank My opnuut uit die grond van hulle hart en kan My nie genoeg roem en prys nie, vanweë die feit dat Ekself na hulle tafel gekom en hulle buitengewoon getroos het. 

[25] Markus beveel die dienare om nog meer brood en wyn na die tafel van die mense uit Joppe te bring, wat ook onmiddellik gebeur, en hulle neem van tyd tot tyd brood en wyn tot hulle en luister voortdurend met die grootste aandag na alles wat daar aan Ons tafel bespreek word. 

[26] Na `n rukkie herken hulle uit die gesprekke van die leerlinge ook vir Maria, wat aan Ons tafel sit, as die moeder van My liggaam en prys haar onder mekaar as die gelukkigste van alle moeders op aarde. 

[27] Toe loop Maria na die mense uit Joppe toe en sê aan hulle: “Beste vriende, prys alleen die Heer, en handel volgens Sy wil! Ek is weliswaar volgens Sy ewige raadsbesluit die moeder van Sy liggaam; maar Hy alleen is die Heer van ewigheid, en Hom alleen kom dan ook alle eer, alle lof en alle prysing in ewigheid toe! Ek is maar net Sy diensmaagd en laat Sy wil altyd oor my heers. Wees dus rustig en prys enkel en alleen die Heer!” 

[28] Na hierdie woorde van Maria word die mense uit Joppe weer rustig, maar spreek tog onder mekaar daaroor dat hierdie moeder reeds vanaf haar geboorte meer as vroom moes gewees het, omdat sy so `n onuitspreeklike groot barmhartigheid waardig geag was. 

Die storm en sy ooreenstemmende betekenis  

196 Toe hulle baie uitvoerig oor die onderwerp gepraat het, hoor mens van buite `n geraas van die wind wat steeds hewiger word, en twee van die skippers van Kisjona kom na Ons toe en vra wat hulle by so `n storm moes doen, want die meer dryf ongehoord reusagtige golwe teen die oewer op en dreig selfs - as dit nog erger sou word met die storm, wat nou skielik vanuit die ooste opgesteek het – om die water tot in die huis op te stu. Hulle het die skepe weliswaar drie keer so stewiger as voorheen aan die oewer vasgemaak en hulle gelowig tot My gewend en om hulp gevra, maar tog word die storm steeds hewiger. 

[2] Nou vra Kisjona My of Ek die storm, waaroor Ek ook die enigste Heer en Gebieder was, sou wil gebied om minder hewig te word om die vele bewoners van die oewer nie al te swaar skade te berokken nie. 

[3] Ek sê: “Ek is waarlik ook die Heer van die storm, en hy sou nou nie so geweldig gewaai het as Ek dit nie so wou gehad het nie; maar waarom Ek dit so wil hê, sal binne `n uur nog heeltemal duidelik word vir julle!   

[4] Laat die storm sy taak en plig dus maar uitvoer; hy sal jou skepe geen skade berokken en jou skippers hoef nie daarvoor bang te wees nie, ook al sou hy nog hewiger word. Die water van die meer sal tog nie verder as nou oor die oewer kom nie. Maar gee die skippers brood en wyn, dan sal hulle die storm bietjie moediger in die gesig kyk as wat hulle nou doen!” 

[5] Dit gebeur ook dadelik, en die twee skippers kry enkele kraffies wyn en ook verskeie brode en bring dit na hulle metgeselle, wat hulle in die skippershut bevind, wat op die oewer gebou was. Toe hulle so `n verfrissing voor hulle het, maak hulle hulleself ook nie meer so druk oor die storm nie. 

[6] Alle aanwesiges vra onder mekaar wat hierdie storm tog wel te beteken het en wat hy teweeg sou bring. 

[7] Ons Philopold rig hom selfs tot RafaEl, wat heel rustig aan tafel sit. 

[8] Hierdie sê (RafaEl): “Vriend, as dit die wil van die Heer sou wees, sou ek dit wel vir jou gesê het; maar nou is dit nog nie Sy wil nie, en dus kan ek ook nog nie aan jou wens voldoen nie! Maar oor `n paar uur sal hierdie saak vanself vir julle oë duidelik begin te word. 

[9] Die Griek wat immers aan sy heeltemal korrekte verklaring van die lugspieëling op die berg, tog ook toegevoeg, dat na dergelike seldsame verskynsels, waarvoor steeds `n groot rus in die lug nodig is, altyd en baie vinnig aansienlike storms volg, sowel in die lug as in die water - en kyk, in natuurlike opsig het hy volkome korrek geoordeel daarin, omdat hy dit al verskeie kere meegemaak het.  

[10] Waarom die Heer in die grond van die saak dergelike verskynsels egter laat ontstaan en kom, dit is natuurlik `n heel ander vraag, wat ek jou om die reeds genoemde rede nog nie kan en mag beantwoord nie. 

[11] Kyk net na die gemoed van `n mens, wat dikwels in `n volkome sorgelose rus versink, waarmee die mens hom heel gelukkig en salig voel! Maar hoe rustiger, sorgeloser, gelukkiger en saliger `n mens hom vir `n kort tyd gevoel het, des te stormagtiger sal dit daarna in sy gemoed begin te word, wanneer hy aanvanklik slegs `n bietjie deur iets onbehaaglik in sy soet rus gesteur word. 

[12] Maar `n mens, wie se gemoed voortdurend met allerlei storms te kampe het, maak homself nie so bedruk oor aanhoudende opstekende storms nie en bewaar sy kalmte makliker en het by alle gebeurtenisse die nodige rustigheid.  

[13] As die hele natuur, vandag die hele dag, van vanmôre tot vanaand, ietwat onrustiger was en dit nie so uitsonderlik rustig was nie, dan sou die skippers van Kisjona ook nie so `n angs vir die hoë golwe gekry het nie. Dit het hulle nou wakker geskud uit hulle volkome rus van die hele dag, en toe het hulle self geen raad meer gehad nie. Maar nou het hulle gemoed saam begin storm, en daarom het hulle nou al byna geen angs meer vir die hoë golwe nie. 

[14] Kyk, vriend, dit is ook `n goeie les vir almal wat hulle graag oorgee aan die soet, sorgelose traagheid! Wie steeds besig is, het ruimskoots genoeg aan `n kort rus om sy hele wese te versterk; en as hy versterk is, verlang hy dadelik weer daarna om aan die werk te kom en vind sy egte welbehae alleen daarin. 

[15] Wie egter nie graag besig is nie en hom maar net gelukkig en salig voel in `n steeds toenemende werklose traagheid, netsoos die vetgemeste fariseërs en ander ryk leeglopers, sal tot volledige raserny verval as die traagheid, wat hulle so salig stem, ook maar in die minste bedreig word. 

[16] Daarom het die Heer op hierdie aarde dan ook vir allerlei wesens, dinge en verskynsels gesorg, wat die traagheid neigende mense voortdurend uit hulle werkskuwe rus verskrik en hulle moet dan ook erken dat hulle nie die meesters van die wêreld en van alle wesens en dinge daarop en daarin is nie - netsoos die trae rykes hulle maar al te sterk inbeeld - maar dat `n sekere Iemand Anders dit is, Iemand wat dergelike mense natuurlik nie ken nie en oor wie hulle ook nie iets waars wil hoor nie, netsoos julle dit by die vele fariseërs en ander Judeërs maar al te goed kan waarneem. 

[17] Kyk, dit is meer werd om groter aandag te skenk aan wat ek nou vir julle gesê het, as om eers te hoor wat hierdie storm beteken het!”  

Oor die aanwesigheid van die engele by die mense 

197 Ook die mense uit Joppe het met die grootste aandag na die baie steekhoudende, leersame betoog van RafaEl geluister, en hulle verbaas hulle buitengewoon oor die wysheid van die oënskynlike jong man. 

[2] “Wie kan die jong man wees wat so pragtig daar uitsien?” vra enkele van hulle. 

[3] Die visser sê: “Hoe kan julle dit nog vra? Het die twee leerlinge in Joppe ons nie presies vertel dat daar in die geselskap van die Heer ook `n jong man is, sigbaar vir alle mense, wat volgens die wil van die Heer groot tekens en wonders doen en die mense ook buitengewoon wyse lesse gee nie? 

[4] Hierdie jong man moet volgens hulle `n engel wees wat die Heer ten dienste staan, sodat die Skrif ook op daardie punt vervul word, waar staan: “In daardie tyd sal julle sien hoe die engele van God uit die hemele na die aarde neerdaal en die Heer en die mense sal dien.” Kyk, my beste vriende en metgeselle, dit het die twee leerlinge ons geheel volgens waarheid vertel, en ons oortuig ons nou geheel en al van die waarheid van wat hulle ons vertel het! 

[5] Hierdie jong man het weliswaar nog geen teken voor ons oë gedoen nie, maar dit het ons ook nie nodig nie; want die baie wyse les wat hy aan die baie nuuskierige leerlinge en vriende aan die tafel van die Heer gegee het, is vir ons voldoende om daaruit af te lei dat `n jong man, uit wie se mond soveel waarheid en wysheid kan kom, geen gewone mens nie, maar `n baie hoë gees moet wees. Is dit nou vir julle duidelik watter jong man dit is?” 

[6] Almal sê: “Ja, vriend jy het heeltemal gelyk; so is dit en nie anders nie, en ons dank jou omdat jy ons geheue te hulp gekom het! Die twee leerlinge het ons soveel vertel, dat ons gladnie meer aan die jong man gedink het nie; maar nou is alles weer vir ons duidelik.” 

[7] Daarop staan RafaEl op en loop na die tafel van die mense uit Joppe, wat hulle ietwat in die verleentheid bring. 

[8] Maar hy stel hulle baie vinnig gerus deurdat hy met vriendelike stem aan hulle sê (RafaEl):”Julle moet werklik nie van my deins omdat ek na julle gesprek oor my ooreenkomstig die wil van die Heer na julle toe gekom het nie; want waar egte vriende van die Heer spreek oor dit wat van die gees van ewige liefde en waarheid is, daar is die engele van JaHWeH ook steeds in groot groepe om hulle heen versamel.  

[9] Ek is nou waarlik nie die enigste wat hom in julle nabyheid bevind nie, maar hier is nog vele netsoos ek. Maak julle oë `n bietjie wyer oop, dan sal julle dit onder die barmhartige toelating van die Heer self sien!” 

[10] Hierop word die innerlike gesig van die mense uit Joppe vir enkele oomblikke geopen en hulle sien as te ware in `n see van lig, tallose skares volmaakte geeste, en uit die skares engele van God klink soos uit één mond `n magtige stem: “Gelukkig diegene wat die Heer herken het, Hom bo alles liefhet en getrou volgens Sy Woord handel en leef; want hy is reeds in sy vlees aan Hom gelyk, en ons is altyd bereid om hom in alle broederlike liefde te dien!” 

[11] Hierop word die gesig die buitengewoon verbaasde mense uit Joppe weer ontneem, omdat hulle dit as gevolg van `n al te groot geluksaligheid nie langer in hulle vlees kon verdra nie.  

[12] Toe hulle die engele nie meer sien nie, vra die visser: “O vriend! Was dit werklikheid of maar net `n soort droom, teweeggebring deur jou onbeskryflike skoonheid? Want ek het nog nooit so `n bekoorlike mooi menslike gestalte gesien as die van jou nie, wat lyk soos diegene wat ek nou vir enkele oomblikke in die lig van die hemele aanskou het.” 

[13] RafaEl sê: “Vriende van die Heer, dit was geen droom nie, maar die naakte waarheid, daarvan kan julle seker wees! As julle deur julle geloof en veral deur die suiwer liefde vir die Heer self meer voleindig raak in die gees, sal julle dit wat julle nou gesien het, ook aldeur op `n hoër vlak van lig en lewe heel gereeld en gedurende langer tye kan aanskou; maar wees vir die oomblik tevrede met wat julle gesien en gehoor het!” 

[14] Daarop sê die visser: “O pragtige vriend uit die hemele van God! Die mens leef weliswaar vanaf sy geboorte te midde van louter wonders, en hyself is nog die grootste wonder; maar omdat hy konstant omring is deur die tallose wonders het hy daaraan gewoond geraak, let hy weinig daarop; en nog minder dink hy daaroor na wat hulle is en waarom, en wie die Een is wat hulle vir `n deel steeds opnuut tot lewe roep en ander weer langer, en weer ander, netsoos dit lyk, vir ewig in stand hou, netsoos die aarde en haar lande, berge, riviere, mere en seë, die maan, die son en alle tallose sterre. 

[15] Maar as daar voor die oë van die mense nuwe tekens en wonders gebeur, netsoos dit nou by die gepaardgaande vele wonders in die aanwesigheid van die Heer die geval was, kry natuurlik ook die al lankal bestaande wonderwerke van die Heer as sodanig weer hulle regte waarde; dan slaan die gewekte mense ag daarop en loof en prys die ewige groot Skepper van die tallose wonderwerke. Onsself bekyk die natuur nou al met heel ander oë as ooit tevore. 

[16] Vanaand het ons weer `n keer die reeds bekende lugverskynsels gesien, wat ons met die naam “fata morgana” aandui. Ons begryp natuurlik nie hoe en waarom dit ontstaan nie. Maar dat storms weldra daarop volg, dit weet ons uit ervaring, en tot nou toe beskou ons dit as waarskuwings vanuit die hemel, sodat `n mens homself by die verskyning daarvan in veiligheid moet bring. Sulke verskynsels sal egter verseker nog `n ander, dieper grondigheid hê. As dit nodig is vir ons, sal die Heer ons ook daaroor lig skenk; en as dit nie nodig is nie, is ons ook nie gretig daarna nie - want van nou af aan moet slegs die wil van die Heer oor ons heers! Ons dank jou vir jou besoek.”  

[17] Hierop sê RafaEl: “My beste vriende en broers in die Heer, wat ons aller Skepper en Vader is van ewigheid, ek het met julle nog die een en ander te bespreek, aangesien dit nou daaroor gaan dat die ou, uiters blinde en dom bygeloof geheel en al verdwyn. 

[18] Julle ken nie die aarde nie en die maan, die son en alle ander sterre nog minder. Ek het na julle toe gekom om julle daaroor en oor nog baie ander dinge `n korrekte en waaragtige lig te gee; want as iemand verkeerde denkbeelde het oor die dinge en verskynsels in die natuurlike wêreld, kan hy onmoontlik die diepere, geestelike dinge ooit volkome vat en begryp nie. En omdat julle nou ook geroep is om die woord en die lewenslig na ander mense toe oor te dra, sal ek julle inwy in die geheime van die sigbare natuurlike wêreld.” 

[19] Oor die aanbod van RafaEl was die mense uit Joppe buitengewoon bly, en netsoos hy ook by ander geleenthede gedoen het, stel hy, terwille van `n makliker en sneller begrip, alles plasties voor, waarmee die een verbasing op die ander volg, en verklaar alles aan hulle met enkele woorde op duidelike, voor die hand liggende wyse. Binne `n uur begryp die mense uit Joppe alles en prys hulle My wysheid.  

Die ondergang van die agente van Herodus 

198 Na daardie onderrig kom RafaEl weer na Ons toe terug, en nou verklaar hy die voortdurende storm. 

[2] In Tiberias is daar baie gesante van Herodus, wat die opdrag het om My en My leerlinge op te spoor, sodra hulle sou hoor waar Ek verblyf - en dit het hulle verneem deur die teruggekeerde skippers, wat om en by die middaguur die mense uit Joppe na Markus toe gebring het. Daarom het hulle verskeie skepe beman en dit teen die aand van Tiberias laat afvaar in die rigting van Markus, om My te gryp. Die Meer van Galilea het vanaf, die meer heidense as Judese stad Tiberias, tot aan die dorp van Markus egter baie steil en rotsagtige oewers, en tussen die twee bogenoemde plekke, wat tog taamlik ver van mekaar verwyder lê, het mens hoogstens drie plekke waar die vissers met hulle bote byna kan meer. 

[3] Dat dit met die taamlike groot skepe, wat teen die aand vanaf Tiberias, met die mense van Herodus, uitgevaar het om My in die hande te kry, sleg gaan in die storm, kan elkeen maklik vir homself indink; want dadelik na hulle vertrek uit Tiberias, steek daar `n baie hewige noordwestewind op wat die skepe met onweerstaanbare geweld na die ooskus dryf, waar hulle met krag teen die oewer bots en behoorlik beskadig raak. 

[4] Die skippers was nou druk besig om enkele gebroke roeirieme in `n ietwat bruikbare toestand te bring, maar verklaar tegelykertyd teenoor die gesante van Herodus dat hulle hierdie nag - as die wind nie sou draai of heeltemal gaan lê nie - hierdie oewer vir geen goud meer sou verlaat nie. 

[5] As hulle self hulle lewe wil waag, moes hulle maar in die drie beste skepe klim, dieselfde roeirieme ter hande neem en probeer om na die oorkant na die kuuroord te vaar, wat met `n gunstige wind, ruim drie uur se vaar verder op lê. Maar ook die gesante van Herodus blyk geen sin daarin te hê nie. 

[6] Toe die noordwestewind spoedig daarna na die ooste draai, sê die gesante van Herodus: “Wel nou, moedelose skippers, die wind het gunstig gedraai! Kan julle nou nie ook na die oorkant toe vaar nie?” 

[7] Die skippers sê: “Oordag, as jy die gevaar sien, kan jy met hierdie wind maklik na die kuuroord aan die oorkant vaar; maar in die nag is dit, ondanks die gunstige draaiing van die wind, `n waagstuk, en dan kan jy baie gehawend raak. Bowendien is `n oostewind wat in die aande opsteek, nie te vertrou nie, omdat hy stellig in `n orkaan oorgaan; en as dit tekere gaan, wee dan diegene wat hulle op die water bevind!” 

[8] Die skippers maak twee skepe vir hulleself stewig vas aan die oewer en sê aan die gesante van Herodus: “Die ander en beter skepe daar is tot julle beskikking! Vaar nou self maar waarheen julle durf en wil; ons vat vannag aan geen roeispaan meer nie! Die skepe wat ons hier aan julle oordra is die eiendom van die stad; as hulle saam met julle ten gronde gaan, kan Herodus dit aan die burgers vergoed. Maar hierdie twee skepe is ons eiendom, en ons sal hulle nie verder aan gevaar blootstel nie, en onsself nog minder. 

[9] Bowendien het ons van alle kante gehoor dat almal wat probeer het om die Nasarener op te spoor, sleg daarvan afgekom het - en wie weet of Hy, wat, volgens wat mense sê, `n verbond het met alle geheime magte en kragte, nie alreeds presies op hoogte is van julle voornemens en ons reis na die kuuroord nie, waar Hy, volgens diegene wat ons vandag na die kuuroord gebring het, moontlik sou verblyf - wat miskien wel en miskien nie so is nie - al heeltemal verydel het; dit het ons in Tiberias ook al aan julle gesê, en daaroor het julle ons uitgelag. En nou staan ons hier en kan nie verder nie!”  

[10] Daarop sê `n owerste van die gesante van Herodus: “Laat die twee lafaards tog hier sit! Dit is `n maanligte nag en die wind is gunstig; met die windkrag is ons binne `n uur aan die oorkant, en in die kuuroord sal ons spoedig te wete kom waar die Nasarener Hom met Sy aanhangers ophou.” 

[11] Hierop klim hulle in die vyf skepe, wat die eiendom van die stad was, en trek kragtig aan die roeirieme. Toe hulle uit die moerasagtige water op die vrye, oop meer kom, verander die oostewind, wat tevore alreeds hard gewoed het, onmiddellik in `n baie hewige orkaan, wat die water weldra tot toringhoë golwe opsweep. 

[12] Toe sê die skippers op die veilige oewer: “O, dit sou wel `n groot wonderwerk wees as ook maar een van die vyf skepe die oorkant bereik. Die dwase kry hulle verdiende loon, as hulle almal ten gronde gaan! Miskien sal die skip, waarop die owerste vaar, die oorkant haal en daarteen te pletter slaan, omdat dit stewig getimmer en goed afgedek is; maar die vier oop skepe sal reddeloos sink!” 

[13] En so gebeur dit ook: Die vier oop skepe met honderd en dertig soldate van Herodus word na `n kwartier deur die meer verswelg; slegs die skip van die owerste bereik na twee uur die oorkant, en wel alleen omdat Ek dit so gewil het. 

Die redding van die owerste 

199 Toe die skip as te ware op en neer springend op die golwe ons oewer begin te nader, sê Ek aan die aanwesiges: “As iemand van julle nou na die oewer toe wil gaan, sal hy die rede vir hierdie storm sien, wat daarna ook onmiddellik sal gaan lê. Vier skepe met honderd-en-dertig soldate is deur die meer verswelg; alleen die een toegeboude skip, wat die owerste met sy ondergeskiktes en tien soldate dra, het hier aangekom en hulle sal Ons niks kan doen nie!” 

[2] Toe Ek dit gesê het, staan verskeie van My leerlinge op, en veral die aanwesige leerlinge van Johannes wat by My is, wat baie geïnteresseerd was in die rede vir die storm; hulle gaan onmiddellik na die oewer en sien die skip al taamlik naby aan die oewer skommel.  

[3] Dit duur nie lank nie, of die skip word nogal hard deur `n hoë golf op die oewer neergewerp, en diegene wat daarin sit roep om hulp. 

[4] Toe kom die skeepsknegte van Kisjona met `n fakkel uit hulle hut, maak die skip met toue vas aan `n stewige meerpaal en sê toe aan diegene wat in die skip was: “Uit die skip op die droë grond klim, kan julle self, as julle wil!” 

[5] Toe vra die owerste: “Nou, die vreeslike storm het ons heeltemal in die war gebring! Sê ons tog waar ons nou is, en of hier vir ons `n herberg vir die nag te vinde is; want die skip het, ondanks sy digte en goeie bedekking, tog water in die inwendige ruim gekry, en daarin kan nie oornag word voordat dit oordag heeltemal opgedroog het nie!” 

[6] `n Hoofskipper van Kisjona sê: “Wat die eerste betref is julle in die kuuroord van die ou Romein Markus; wat egter die onderdak vir die nag aangaan, daaroor is hy self die baas! Ons self is hier nie tuis nie en ken die reëls van die huis nie.”  

[7] Daarop sê die owerste: “Is hier dan geen dienare van die huis aanwesig nie?” 

[8] Toe sê `n reeds aanwesige dienaar van Markus: “Julle moet eers aantoon waar julle vandaan kom, wie julle is en wat die doel van julle reis hierheen is; of gaan julle reis môre weer êrens anders heen? As julle geen duidelikheid daaroor wil of kan verskaf nie, dan kan julle die hele nag in julle skip bly, hoe nat dit ookal van binne is; en ons Romeinse nagwakers sal wel daarvoor sorg dat niemand van julle uit die skip kom nie!” 

[9] Die owerste sê: “Luister hier, behoorlik brutale dienaar van jou meester! Ek is `n owerste van Herodus en het verskeie ondergeskiktes en tien soldate by my; ons kom eintlik uit Jerusalem, maar laastens uit die stad Tiberias, en die doel van ons reis is geleë in die feit dat ons die wil van ons koning moet gehoorsaam.” 

[10] Die dienaar sê: “Ek weet goed dat die trotse en hebsugtige Herodus ook hierdie landstreek van Rome gepag het; maar hierdie plek met alles wat daarby hoort is `n uitsondering. Dit is `n deur Romeinse beskikking vir alle tye `n op sigself bestaande gastehuis, en Herodus het hier niks te soek en nog minder iets te doen en te gebied nie, behalwe as hy teen betaling as sieke vir die genesing van sy liggaam van die bad gebruik wil maak, wat hom, netsoos elke ander mens, ter beskikking staan. Vir die res word hier gladnie na hom geluister nie, en dit word hom selfs nie toegestaan om die grond te betree nie. As hy dit met geweld sou wil doen, sou ons weet om hom met geweld tegemoet te tree. Julle gehoorsaamheid aan die wil van julle meester en gebieder gaan ons hier dus niks aan nie; maar as julle miskien hier deur ons plek wil verder reis na `n ander plek, waar julle gebieder heers, dan sal ek ons wag roep, om julle hier te ontvang en oor die grondgebied van ons meester te begelei.”  

[11] Die owerste sê: “Nee, my vriend, dit is in dié geval nie nodig nie; want ons het eintlik hierheen gekom vanweë die kuuroord, en ons sou al `n paar uur vroeër hier aangekom het, as ons nie so `n verskriklike nood met die swaar storm moes deurgestaan het nie. Neem ons daarom maar op - ons sal julle geen onaangenaamhede besorg nie!”  

[12] Die dienaar sê: “Dra julle gevegswapens? As dit so is, moet julle dit hier eers in bewaring gee totdat julle verder reis; want hier mag slegs Romeine wapens dra!” 

[13] Die owerste sê: “Natuurlik dra ons wapens, omdat ons soldate is; maar as daar in hierdie plek so `n wet en gebruik bestaan, sal ons onsself nie daarteen verset nie. Julle kan ons wapens dus in bewaring neem, maar dan moet julle wel daarvoor sorg dat ons vir die nag onderdak kry!”   

[14] Hierop roep die dienaar dadelik `n aansienlike aantal goed bewapende nagwakers, en toe hulle daar aankom, sê hy aan die owerste: “Nou kan julle aan land kom!” 

[15] Toe gaan die soldate van Herodus dan ook dadelik aan land, gee hulle wapens af en word na `n pasgeboude slaaphut gebring, waar hulle `n tafel, voldoende banke en ook waar heel geskikte, skoon rusbeddens is. Op die vraag of hulle ook iets te eet en te drink kan kry, sê die dienaar: “Slegs brood en wyn, teen direkte betaling; van ander spyse het ons geen voorraad meer nie!” 

[16] Die owerste sê: “Bring ons dan voldoende brood en wyn; want ons het nou almal baie honger en dors! Oor die betaling hoef niemand besorg te wees nie.” 

[17] Toe word daar lig in die hut gebring en tegelykertyd voldoende brood en wyn. Die owerste betaal alles dadelik, waarna die dienaar en sy helpers die hut verlaat en die soldate van Herodus alleen laat, wat die brood en die wyn aanval en in korte tyd `n aansienlike hoeveelheid daarvan verorber. 

Die planne van die owerste 

200 Toe die soldate van Herodus die gevoel kry dat hulle heeltemal alleen was, sê die owerste baie saggies aan sy ondergeskiktes: “Luister! Laat niemand môre ook maar met `n spier van sy gesig verraai waarom ons die ware ongeluks- en gekkereis eintlik hierheen onderneem het nie, maar laat elkeen van ons `n siekte voorgee! Ons maak dan van my rekening, wat Herodus duur te staan sal kom, `n paar dae gebruik van die kuuroord en neem dan as volledig geneesdes op die derde dag weer afskeid. Ja, as ons die vier skepe met die honderd-en-dertig dapper soldate nie in die heillose storm op die meer kwytgeraak het nie, sou ons aan die dienaar, wat vas en seker ook die vernaamste beheerder van hierdie inrigting is, wel in `n ander taal gespreek het; maar so is ons hier as skipbreukelinge sonder enige mag of glorie, en dit is dus noodsaaklik dat ons swyg soos die graf oor die eintlike doel waarvoor ons hierheen gekom het - want die geringste onthulling daarvan sou ons hier in dié suiwer Romeinse nes die grootste onaangenaamhede besorg! 

[2] Die skippers uit Tiberias, wat heel wyslik op die oewer aan die oorkant gebly het, het ons die suiwer waarheid gesê; hulle het vergaan soos wat hulle gesê het. En nou sweer ek `n heilige eed op my dood en my lewe, dat ek my nooit meer sal laat gebruik om die geheimsinnige Nasarener op te spoor nie, al sou daar vir my as beloning ook `n baie, groot koninkryk daarvoor aangebied word! 

[3] Dit is maklik om te veg teen vyande wat mens sien en wie se sterkte `n mens kan skat; maar teen `n onsigbare vyand, wie se mag, krag en sterkte niemand kan skat nie, moet ons blinde en dom Herodus maar self veg! Ons sal nie meer vir hom die dwase uithang nie. 

[4] Die Nasarener mag Homself, wat ons aanbetref, opwerp tot `n twaalfvoudige koning oor alle Judeërs, en ons sal nooit meer teen Hom optree nie! Hy is sekerlik wyser, beter en magtiger as ons totaal met goud en edelstene behangde Herodus en sy handlangers in die tempel. Die volk loof Hom oral en het hier en daar natuurlik wel bietjie te groot verwagtings van Hom; maar hoe dit ookal sy - van nou af aan sal ons nooit meer Sy vyande wees en dit ook nooit word nie! 

[5] Dit is natuurlik ewiglik jammer van die honderd-en-dertig soldate, wat hulle lewe verloor het as smadelike offer vir die domheid van Herodus; maar alles met alles is dit miskien tog maar goed dat dit so gegaan het. Want as ons hier met hulle aan land gegaan en geweld gebruik het op hierdie suiwer Romeinse bodem, wie weet hoe dit dan met ons sou gegaan het! In geen geval baie goed nie; want dit is nie aan my onbekend dat die Nasarener selfs by buitengewoon hoë Romeine in die geheim heel hoog aangeskrewe staan nie. Kortom, ons weet nou hoe ons onsself hier moet gedra om te sorg dat ons by niemand enige verdenking wek nie! 

[6] As ons eenmaal weer in Jerusalem is, sal ek Herodus wel `n rekening aanbied, waaroor hy hom seker tien jaar lank agter sy ore sal krap! En as hy weier om my te betaal, dan tree ek onmiddellik toe tot `n Romeinse legioen en sal hom dan as Romein eers gaan vertel, aanvanklik onder vier oë, wat dit beteken om sonder toestemming van Rome met sy soldate `n Romeinse gebied met `n wetlike opdrag binne te val. Dan sal die ou jakkals liewer ons rekening betaal as om hom deur ons aan die onverbiddelike Romeine te laat verraai! Want ek weet dat hy, veral by die opperstadhouer Cyrenius, nie in so `n goeie lig staan nie

[7] Maar nou sal dit `n goeie idee wees as iemand, voordat ons onsself heeltemal ter ruste begewe, buite gaan kontroleer of ons stellig bewaak word, hoe dit met ons skip gestel is en of die storm nog voortwoed!” 

[8] Eén van die ander, wat kommandant was, sê: “Dit is alles mooi en goed; maar as een of ander wag dan vra wat ons buite wil, wat moet ons hom dan as antwoord gee?” 

[9] Die owerste sê: “Dit is tog maklik! Jy moet die waarheid spreek, en jy kan hom desnoods ook nog duidelik maak dat jy bepaalde natuurlike behoeftes van `n mens nie fatsoenlik in `n skoon slaaphut kan doen nie, en dan sal die wag niks daarteen kan inbring nie!” 

Die Heer is die versoek van Herodus se soldate voor 

201 Daarop loop die kommandant self na buite en stamp dadelik teen `n wag, wat hom onmiddellik vra wat hy buite die hut te soek het. 

[2] Die kommandant vertel hom sonder omweë die rede, en die wag laat hom verder met rus. 

[3] Volkome verbaas keer die kommandant weer terug in die hut; want die hele storm het so volledig gaan lê, dat die meer, sover hy kon sien, spieëlglad was en die skip aan die oewer nie die minste beweging van `n golf hoef saam te maak nie. 

[4] Deur die berig word die owerste baie opgewek en sê: “Nou is dit jammer dat ons geen wyn en geen brood meer het nie! Nou sou ek graag nog `n paar uur wou wakker bly en my saam met julle in die lewe verheug!” 

[5] Die kommandant sê: “In die hoofgebou en ook in die groot kuuroord is daar nog volop lewe! Miskien sou ons dit via ons nie al te onvriendelike wag tog nog vir mekaar kon regkry om nog meer brood en wyn te kry, wat ons dadelik kontant sal betaal?” 

[6] Die owerste sê: “Probeer dit maar!” 

[7] Die owerste in die hut het sy wens nog nie geuiter nie, of in huis het Ek Markus al duidelik gemaak dat hy dadelik nog meer brood en wyn, maar van die beste soort, na die hut moes laat bring, wat dan ook onmiddellik gebeur; want by Ons in die huis word alles wat daar in die hut bespreek en beplan word, hardop deur RafaEl weergegee, wat groot vrolikheid teweegbring. 

[8] Die kommandant staan juis op die punt om die hut uit te gaan en met die wag te onderhandel oor nog meer brood en wyn, of daar kom al `n dienaar met verskeie helpers die hut binne, wat hulle twee keer soveel brood en ruim drie keer soveel wyn as die eerste keer bring, waaroor die owerste en alle ander hulle buitengewoon verbaas. 

[9] Die owerste wil dadelik betaal, maar die dienaar sê: “Daar is môre ook nog tyd voor!” 

[10] Daarop vertrek hy dadelik met sy helpers, en diegene in die hut wis nie waaraan hulle toe was nie. Die een kyk die ander verbaas aan, maar geeneen van hulle wis uit te maak deur wie se toedoen hierdie tweede, groter besending brood en wyn gebring was nie. 

[11] Na `n rukkie se nadenke begin die owerste as volg te spreek: “Luister, dit begin vir my alles ietwat duideliker te word! Hierdie hut hier, wat weliswaar baie goed en stewig van sederhout gebou is, het vas en seker `n geheime opening, waardeur die wag die gaste daarin kan afluister en hoor wat hulle vir mekaar sê. As daar iets onregmatig sou gebeur, sou hulle ons baie verseker die volgende dag oor elke ondeurdagtig gespreekte woord baie skerp teenoor `n regter moet verantwoord. 

[12] Ons eerste oorleg het ons wel so sag en stilletjies gehou, dat die wag absoluut niks daarvan gehoor of begryp het nie, omdat ek my goeie mening in die oud-Hebreeus aan julle meegedeel het; maar ons versoek vir nog meer brood en wyn, het ek in Grieks, taamlik hardop en goed verstaanbaar uitgespreek, wat die wag verseker gehoor het. Hy het dit dadelik voorgelê aan `n dienaar van die kuuroord, en die het hom gehaas om ons wens voor te wees, wat ook inderdaad so was. Dat hy ons nou duidelik beter bedink het as die eerste keer, sal wel die volgende rede hê: Die meester van die kuuroord sal ons kosbare wapens eers goed bekyk het, die hoë waarde daarvan gesien het en toe aan die dienaar gesê het dat hy ons wel beter en rykliker mag bedien, omdat ons ook in staat sou wees om vir `n rykliker en beter bediening te betaal. So en nie anders nie sou dit gegaan het, en ons hoef ons hoof nie meer daaroor te breek nie. 

[13] Laat ons nou eet en drink op die welsyn van alle goeie en waaragtige mense, en verder nie meer nadink oor ons slegte geskiedenis nie! JaHWeH is die siele van diegene wat in die meer verdrink het, genadig en barmhartig! Amen.” 

[14] Na hierdie woorde van die owerste, wat die wag wel gehoor het, loop hy die hut binne en sê met `n ernstige, vriendelike gesig: “Owerste van jou klein troep, netsoos jy alles nou beoordeel het - en ek het dit baie goed gehoor en begryp - het dit absoluut nie gegaan nie! Want ek het geen dienaar opdrag gegee om julle meer brood en wyn te bring nie, waarvan julle almal geheel ooreenkomstig die waarheid onder die strengste eed van verseker kan wees. Daar moet wel `n heel ander rede daaragter sit.  

[15] Maak jou nie verder bedruk daaroor nie; want ons lewe hier in `n streek waar wonders nie seldsaam is nie, vandaar dat die kuuroord die naam “wonderbad” gekry het; want mense sê dat die ontstaan daarvan op sigself al geheel en al wonderbaarlik was, en so is ook die geneeskrag daarvan steeds werklik wonderbaarlik. Wees dus maar vol vertroue; want die oord is `n oord van heil en nie van vloek en die oordeel daarvan nie!” 

Die gesprek tussen die kommandant en die owerste 

202 Na hierdie onverwagte versekering van die wag, wat daarop die hut weer verlaat, was ons soldate van Herodus aan die een kant baie tevrede gestel, maar aan die ander kant ontstaan daar in die gemoed van veral die kommandant, wat `n Griek was, en ook van die owerste, wat `n Judeër was, groot onrus deurdat daar onmiddellik meer brood en wyn gebring was, terwyl hulle hulle wens daartoe nog maar nouliks uitgespreek het. 

[2] Toe sê die kommandant: “Wonders - wonders sou in die dorp soos gesê aan die orde van die dag wees? Hier moet dus `n soort orakel bestaan, waarvoor selfs iemand se mees geheime gedagtes, nie eers veilig is nie, deurdat die een of ander Wonderdoener dit dadelik hardop kenbaar maak aan diegene wat die gedagtes gehad het! 

[3] As dit so is - wat baie waarskynlik lyk - sal mens ook woord vir woord presies weet wat ons bespreek het oor die bedagsaamheid wat ons in ag sal neem, en dan sal die versigtigheid weinig baat! Want as die mense in die herehuis op een of ander towertafel dadelik ons wens na brood en wyn waargeneem het, dan sal hulle ons eerste beplanning netso goed en presies gehoor en ook baie goed begryp het, ook al sou ons dit in die oud-Egipties gehou het. 

[4] Die beste is nog dat ons niks vyandig in die skild gevoer het nie, nóg teen die Nasarener, nóg teen wie ookal van Sy aanhangers; en wat Herodus betref, sal hulle ons mening sekerlik deel. Kortom, môre sal hierdie wonderbaarlike saak vanself goed duidelik word. Laat ons dus maar optimisties wees, netsoos die wag sê; want volgens hom is die oord immers `n oord van heil en nie van vloek en die oordeel daarvan nie!” 

[5] Daarop sê die owerste: “As dit inderdaad is netsoos jy, kommandant, nou daaroor oordeel, kan ons vooraf al goed aanneem dat ons plan om uit taktiese oorwegings in die kuuroord te verblyf, nie sonder probleme sal verloop nie, en die mense sal ook wel volledig op die hoogte wees van die vier skepe wat gesink het, die honderd-en-dertig verdrinkte soldate en die ware doel van ons koms hierheen. Hoe sal ons onsself verontskuldig as die mense ons daaroor ter verantwoording sal roep? 

[6] Hoe meer ek nou ernstig daaroor nadink, des te verwarder word dit in my gemoed, en daardeur wil die baie goeie brood nie vir my lekker smaak nie, en net so min die uitstekende wyn. - Wat dink jy, kommandant - of iemand anders van julle, wat die beste is wat ons nou kan doen?”  

[7] Die kommandant sê baie kragtig: “Dit vind ek weer makliker; want as hierdie mense alles weet, sal hulle ook weet dat ons teenoor die dom en trotse Herodus voorheen goeie argumente teen sy starre wil na vore gebring het, voordat ons onsself ten slotte met sigbare teensin daarvolgens gevoeg het. En het ons ons taak nie tog al so beperk moontlik uitgevoer nie? Ons kon op koste van Herodus nog baie goed `n paar weke in Tiberias verblyf het, as die vissers en skippers ons nie deur hulle verhaal gedwing het om op te breek nie. Want ten eerste wou die inwoners van Tiberias baie graag van ons ontslae raak en het hulle ons deur hulle verhale, wat hulle stellig oordryf het, gedwing om ons plig, wat hulle geken het, uit te voer. En ten tweede: As ons dit nie gedoen het nie, - wie weet of hulle nie onmiddellik `n bode na Herodus sou gestuur het om ons by hom so swart te maak as wat maar moontlik is. 

[8] Die skippers het vanweë die sterk wind en die vallende nag ons vinnige aksie natuurlik meer terwille van hulle eie heil as die van ons afgeraai; maar uit vrees vir verraad moes ons moedig en vinnig handelend speel. Ons het dus geen skuld aan ons onderneming nie, maar in die eerste plek Herodus en daarna die omstandighede, waaronder ons onsself nou veral in Tiberias bevind. Ek is dus nou baie opgeruimd en het geen angs vir die menere en regters van die oord nie, ook al sou selfs die Nasarener aanwesig wees, wat vir my selfs baie aangenaam sou wees; want Hy moet `n heel goeie, regverdige en wyse Man wees, netsoos ek al herhaalde kere van die volk gehoor het, en met sulke mense is dit goed om mee te praat, aangesien ons ingesteldheid steeds anti-Herodus is. - Is julle dit nie almal met my eens nie?” 

[9] Hulle gee die kommandant gelyk en eet en drink daarna baie welgemoed. Ook die owerste word opgewekter. 

Die versoek van die kommandant en die vervulling daarvan 

203 Toe hulle almal bietjie geesdriftiger geword het van die wyn en allerlei vele goeie woorde oor My gespreek het en kwade woorde oor Herodus, wat hulle steeds die slegte en dom Antipas noem, sê die owerste: “Ons is nou almal hier as vriende en broers, die paar soldate nie uitgesonder nie, omdat ook hulle ewe goeie mense is soos ons en die werklik bittere lot op die meer met ons gedeel het en deur hulle inspanning baie tot ons redding bygedra het. 

[2] Weliswaar is ons nou - JaHWeH, God, sy alle lof en alle eer! - heel opgewek en vol goeie moed, en ek is ook van mening dat ons teenoor `n Romeinse regter van hierdie plek baie goed daarvan kan afkom - maar dit blyk nou nog nie die tyd te wees om ons te veel goeie hoop in beslag te laat neem nie. 

[3] Dit sou derhalwe tog raadsaam wees om van naderby te bespreek wat ons die regter, voor wie ons môre vas en seker gelei sal word, as antwoord sal gee op sy vrae oor ons onderneming in hierdie streek, wat per slot van rekening sonder toestemming van Rome totaal onregmatig is; want ek vertrou die landelike rus van hierdie nag egter nog nie volkome nie, ondanks die goeie hoop wat jy, my vriend (dit is die kommandant) so pas onder woorde gebring het. 

[4] Ek het die indruk dat ons môre `n nie minder erger storm te verduur sal kry nie - sy dit ook nie op die meer nie. Daarom sou dit ons nou egter nie skaad as ons met ons nog taamlike helder verstand beplan hoe ons onsself uit hierdie fatale toestand kan help.” 

[5] Die kommandant sê: “Maar vriend, wat kan so `n beplanning en bespreking ons nou baat en help? Het dit dan nog nie dieper tot jou deurgedring nie, dat daar in die herehuis mense is wat ook ons mees geheime gedagtes stellig al weet, nog voordat ons dit in onsself gedink het? 

[6] Kyk, mense wat iemand môre voor `n streng regbank wil lei, trakteer `n mens by die harde Romeine nooit op sulke brood en dergelike wyn nie, maar op baie armsalige brood en slegte water, op boeie en donker kerkers en nog ander huiweringwekkende dinge; want teenoor misdadigers ken die Romeine ook maar nooit die kleinste vonkie menslikheid nie. Laat ons nou dus ook geen woord meer spreek oor wat ons vir geen geld ter wêreld meer kan verander nie. 

[7] Dit sou my wens wees om die beroemde Nasarener te ontmoet en met Homself oor hierdie saak te praat; slegs Hy sou ons almal die beste kan help! Ek stel al my vertroue op Hom!” 

[8] Die owerste sê: “Ja, dit sou natuurlik baie goed wees, as Hy inderdaad ook hier aanwesig sou wees! Maar wat, as Hy uiteindelik tog nie aanwesig is nie?”  

[9] Die kommandant sê: “Dan sal daar sonder uitsondering `n ander as Sy afgesant aanwesig wees, wat in Sy Gees handel en regspreek. En met hom sal daar sekerlik `n verstandige en waaragtige woord te spreek wees. Laat ons nou dus maar so vrolik en opgewek moontlik wees; want vandag het ons tog al meer as genoeg deurstaan en het in die storm waarlik so goed soos tien keer gesterf!” 

[10] Toe die kommandant dit gesê het, kom daar, deur My gestuur, nogmaals `n dienaar van Markus na die gesante van Herodus toe, maar hierdie keer sonder brood en wyn. 

[11] Toe hy by die verblufte dienare van Herodus aankom, sê hy op vraende toon aan hulle (`n dienaar): “Wie van julle is die moedige kommandant, wat die naam Leander dra?” 

[12] Die kommandant sê: “Vriend, dit is ek! Wat is daar aan die gang? Wat moet daar gebeur?” 

[13] Die dienaar sê: “Luister! die Een op wie jy jou vertroue gestel het en met wie jy graag sou wil spreek, is hier en Hy wil dat jy na Hom toe kom en dat Hy met jou praat! Volg my dus na die herehuis!” 

[14] Aanvanklik was die kommandant baie verras deur hierdie uitnodiging. 

[15] Die owerste wis hom van louter angs geen raad nie en sê half luid by homself: “O, ek het wel gedink dat ons saak sleg sou afloop!” 

[16] Die dienaar sê: “Hoe maak jy jou nie verniet bang vir die grootste en hoogste Weldoener van die mense nie?! Wie in Hom glo, op Hom bou en Hom vertrou, gaan nooit verlore nie! Kom nou met my saam, kommandant Leander; want die Heer wil maar net met jou praat!” 

Die kommandant Leander voor die Heer 

204 Na hierdie woorde van die dienaar word dit vir elkeen ligter om die hart. 

[2] Die kommandant gaan dadelik met die dienaar saam na die herehuis, waar hy hom dadelik na My toe bring en aan hom sê: “Kyk, dit is die Heer!” 

[3] Nou buig die kommandant diep voor My en sê: “Heer! Wees nie alleen vir my nie, maar ook die ander sondaars genadig en barmhartig! Want ons was immers maar net blinde en swak knegte van die bose Herodus, omdat hy ons onder baie dwang in sy diens geneem het - net, vandag het ons besluit om hom nooit meer te dien nie en ons sal U ook ewiglik nooit meer agtervolg nie. Ja, as dit moontlik is, sou ons U vanaf vandag of môre ten dienste wil staan, maar nooit meer die slegte en dom, trotse Herodus nie!” 

[4] Ek sê: “Leander, Ek vergeef jou jou sondes! Wie in My glo en volgens My leer leef en handel, sal nie verlore gaan nie! 

[5] My leer bestaan heel eenvoudig uit die volgende: Erken die een, enige ware God en Heer, en dus ook vir My, omdat Ek vanuit Hom in hierdie wêreld gekom het en Sy Gees in My dra, en wees vir die een God bo alles lief en jou naaste soos jouself, dan sal jy die ewige lewe ontvang! 

[6] Soos jou vertroue die weg na My geopen het, so sal ook jou geloof in My die weg na die ewige lewe ontsluit. 

[7] Maar jy ken ook die wette wat God op Sinai deur Moses aan die volk Israel gegee het; hou jou daaraan en nie meer aan jou vele valse, dooie gode en ander sedes en gebruike nie; dan kan jy `n goeie instrument in My ryk word!” 

[8] Vol van vreugde sê die kommandant: “O Heer, waar gaan U U ryk vestig? Waar is U kasteel, sodat ek môre daarheen kan reis en vir U my dienste daar as dapper soldaat aanbied?” 

[9] Ek sê: “Luister! My ryk, wat Ek nou weer opnuut vestig onder die mense op hierdie aarde, is geen aardse ryk soos die van `n koning nie, wat jy gedien het en waarvan daar nog legio is op die hele aarde, maar My ryk is `n geestelike ryk en is nie met allerlei prag en praal sigbaar vir die oë van die liggaam nie; want dit bestaan inwendig in die mens en die sterk kasteel, wat ewig nooit deur `n mag oorwin kan word nie, is die gelowige, liefdevolle hart wat vol vertroue is en sonder hoogmoed, sonder afguns of jaloesie, sonder leuens en bedrog, maar in plek daarvan vol deemoed, sagmoedigheid, geduld en barmhartigheid; daarin sal Ek, die een en enig ware Heer en Koning van alle bestaan en lewe, My intrek neem by elke mens wie se hart en gemoed die genoemde eienskappe sal besit. 

[10] As jy by My as soldaat in diens wil tree, moet jy dus in die kasteel wat Ek jou nou getoon het, uit vrye wil en vol geloof, vertroue en vol liefde vir God en jou medemense, vertroud raak met My leer! 

[11] Dit begryp jy nou natuurlik nog nie in die volle lig van die waarheid nie; glo, leef en handel egter maar met alle ywer volgens wat jy glo, dan sal die Gees van God se ewige liefde in jou ontwaak en jou in alle waarheid binnelei, en eers in die lig van die waarheid sal jy die Een herken wat dit nou aan jou gesê het. En as jy Hom geheel ooreenkomstig die waarheid herken het, sal alles wat nou vir jou nog `n diep verborge geheim blyk te wees, ook alles duidelik en meer as sonneklaar vir jou word. Verkondig dit ook aan jou metgeselle!”  

[12] Na hierdie woorde van My was die kommandant Leander totaal verbluf en sê: “O, Majesteit en Heer! Soos U het nog nooit `n mens op hierdie aarde gespreek nie! Ek het seker nie alles ten volle begryp nie; maar soveel het vir my uit U woorde wel duidelik geword, dat U geen kroon en septer van hierdie wêreld nastreef nie, maar net dat alle mense weer terugkeer na die aloue, reeds sedert baie lang tyd verlore gegane waarheid van die mees innerlike geestelike lewe. 

[13] Ons ou wyses het die verlore gegane ryk van die volle, lewende waarheid weliswaar met groot ywer gesoek en hier en daar ook spore daarvan gevind; maar selfs die mees wyse ondersoeker het die onheilspellende sluier van ons Isis nie kon oplig nie. 

[14] Maar U, o Majesteit en Heer, is die ware Isis Self en lig die nabye sluier nou vir ons mense op, en dit is na my mening die ware, geestelike lewensryk, wat U nou onder ons mense op hierdie aarde stig en waarvan U die enig ware Heer en Koning is, in U Gees was en voortaan ook sal bly. Want as die liefde, die waarheid en die lewe een en dieselfde krag is, dan is die lewe netso onverganklik en onvernietigbaar soos die waarheid as sodanig ewig waarheid moet bly. 

[15] Tot sover het ek die betekenis en gees van die woorde opgevat wat U tot my, onwaardige mens, gerig het; `n verder gaande en dieper deurdringende lig verwag ek van die liefde en barmhartigheid van Hom, wat die enige egte en volkome waaragtige Koning van die ryk van die innerlike, geestelike lewe is. 

[16] Maar nou is dit die vraag wat ons met die slegte en meer as dom Herodus moet doen! Hoe kan die wellusteling maar net op die idee kom om die mees liefdevolle Wederbringer van die waarheid van die lewe van alle mense in sy magteloosheid te vervolg?! O, die stokblinde skurk!” 

[17] Ek sê: “Laat Herodus maar met rus en bekommer jou nie meer oor hom nie; want sy glorie sal weldra volkome ten einde loop! 

[18] Wat jou owerste egter besluit het, ten aansien van die vergoeding van die vier gesinkte skepe van die burgers van Tiberias, dit moet hy ook ten uitvoer bring, en Ek sal hom met die mag van My wil ondersteun; in die toekoms sal hy nie meer baie soldate uitstuur, wat die Waarheid met boeie moet bind en ten slotte selfs moet dood en volkome vernietig nie!”  

[19] Diep ontroerd bedank die kommandant My vir hierdie opdrag aan die owerste, en hy belowe My dat die uitvoering van My wens nie agterweë sou bly nie. 

[20] Daarop vra hy My egter ook wat die owerste geregtig was om te onderneem, en wel uit naam van die agtergeblewe weduwees en wese, in verband met die honderd-en-dertig soldate wat in die meer verdrink het, wat tog ook mense was en hulle onder dwang volgens die wil van die woesteling moes voeg - en, netsoos bekend, teen die mees armsalige soldy; want die soldate, wat Herodus baie toegewyd en trou was en sy lyfwag gevorm het, het van hom die begunstiging ontvang om netsoos elke ander staatsburger in die huwelik te tree. En noudat die soldate nie meer daar is nie, wie sal dan nou hulle vroue en kinders onderhou en voed?”  

[21] Ek sê: “Die verdrinkte soldate was soos afgerigte jaghonde, wat geen liefde en erbarming gehad het teenoor mense nie, wat hulle in naam van Herodus maar al te gereeld sonder noodsaak of opdrag gekwel het om hulleself `n aansienlike skadeloosstelling vir hulle karige soldy te besorg; die laaste tyd het hulle praktyke in die geheim al so erg geword, dat diegene wat maar al te gereeld deur hulle onder druk gesit was, eg vertwyfeld geraak het. 

[22] Deur hulle geheime praktyke, waaroor niemand by `n regbank sy klag durf te maak nie, uit vrees om naderhand nog erger deur hulle gekwel te word, het hulle baie skatte verkry, en hulle naasbestaandes het meer te bestee as jy en jou owerste. Wat hulle het, het hulle goed opgeberg, en dit sou vir `n wêreldse regter nouliks moontlik wees om hulle tot die bekentenis te bring dat hulle onregmatige goedere besit. 

[23] Maar Herodus moet aan diegene wat deur sy troue jaghonde gereeld erg onderdruk was, skade vergoed, omdat hy nagelaat het om sy jaghonde die streng wette te gee, waarvolgens hulle nie na eie willekeur met die arme onderdane mag omgegaan het nie! Bowendien vind hy dit selfs ook wel goed, as hy soms iets hoor oor die geheime praktyke van sy jaghonde; want daardeur hoef hy immers geen beter soldy uit te betaal nie. 

[24] Die vreeslike jaghonde het uiteindelik hulle verdiende loon gekry, en Herodus moet alleen die skade wat deur hulle toegebring is vergoed, waarvoor die owerste baie goed sal kan sorg. En nou kan jy weer na julle hut gaan, waar jy vol verlange verwag word. Môre sal ons mekaar weer sien.” 

[25] Die kommandant bedank My heel uitbundig vir My onderrig en geduld, en begewe hom toe heeltemal getroos na sy metgeselle en vertel hulle alles wat hy van My gehoor het. 

Die goeie insig en die goeie plan van die owerste 

205 Dit is maklik om voor te stel wat die verhaal van die kommandant by die owerste en ook by die ander teweeggebring het.   

[2] Die beskrywing van die honderd-en-dertig verdrinkte soldate sit die owerste egter die meeste aan die dink en dit maak hom mismoedig; want hy het hierdie troue dienare van Herodus nog nie voorheen van die slegte kant leer ken nie. Maar nou sien hy baie dinge, wat hy by hulle waargeneem het, tog baie wat hom tydens die verhaal van die kommandant opgeval het, en hy sê dan ook (die owerste): “Ja, ja, die groot, van Sy suiwer goddelike, alles deurdringende Gees vervulde Nasarener het volkome gelyk; want nou begin `n groot aantal dinge vir my duidelik te word, wat ek van tyd tot tyd by die genoemde soldate waargeneem het. Hulle kry van Herodus maar `n lae soldy; slegs met die invordering en afpersing van belastings mag hulle van elke honderd silwerstukke één vir hulleself hou. Hulle lae soldy en die weinige silwerstukke van die belasting kan natuurlik nie voldoende wees om hulleself en `n dikwels talryke gesin op eg passende wyse te onderhou nie! 

[3] Bowendien het ek die een of ander nie dikwels in vername herberge aangetref nie, waar hulle hulleself netsoos mense soos ons, voortreflik laat bedien het nie. So het ek hulle ook verskillende kere met wisselaars en makelaars sien omgaan; maar die merk ons alles nie op nie, omdat hulle vir die res in hulle diens baie nougeset en teenoor ons en die koning baie getrou was, en mens hulle niks ten laste kon lê nie. Maar nou word hulle snode saak wel duidelik, en nou begryp ons baie dinge wat voorheen tog wel `n baie eienaardige indruk op ons gemaak het.  

[4] So het ek ook herhaaldelik hier en daar allerlei klagtes en stille verwensings gehoor oor die swaar onderdrukking van Herodus; maar ek en ook julle en nog vele ander beamptes en dienare van Herodus het geen ag geslaan op die klagtes nie, omdat mens goed weet dat `n mens nooit in die beste stemming is wanneer hy sy belastings en ander aflate moet betaal aan sy meester nie, wat in sy oë `n nuttelose dienaar van traagheid is, van `n geil luuksueuse lewe, van hoogmoed, liefdeloosheid en nog baie meer ander ondeugde. 

[5] Om die rede het dit ook nooit tot `n ondersoek gekom nie; die soldate van Herodus het die vrye hand en kan, veral by die gereeld voorkomende wetlike invorderings van belasting, die volk, na gelang hulle kwade willekeur onderdruk, sonder om daarby deur iemand gekritiseer te word. En wanneer daar al iemand na `n Romeinse regter gaan en hom bekla vanweë die growwe, swaar en dikwels onregmatige belasting deur die ellendige Herodus, dan rig dit weinig of niks uit nie; hoogstens kry hy dan die advies om hom van Herodus vry te koop en `n Romeinse burger te word.  

[6] Baie rykes kan dit natuurlik goed doen en het dit wyslik ook gedoen; maar wat anders bly daar vir die armes oor as om hulle voortdurend op `n gewetenlose manier deur Herodus te laat afpers? Maar nou sal dit weldra baie anders word! Sodra ons na Jerusalem terugkeer, moet die koning soveel moontlik die vuur aan die skene gelê word en sal hy gedwing word om skadevergoeding te betaal op `n manier, waarvan hy nog nooit gedroom het nie! 

[7] O, wag maar, liefdelose en meer as trotse wellusteling van `n koning! Jy sal ons in die toekoms met angs oopgesperde oë leer ken en die rede begryp waarom ek jou dikwels op `n vriendelike manier afgeraai het om mense te vervolg wat kennelik deur God met `n hoër gees begunstig is, solank jy daarvoor geen opdrag van Rome gegee is nie! - Maar hy het nooit ag geslaan op die raad nie, maar het gedoen net soos dit hom pas; en nou sal hy dan ook weldra die vrugte van sy eiesinnigheid te proe kry, wat vir hom sekerlik nie aangenaam sal smaak nie! Mog die gees en wil van die Majesteit en Heer met hom wees en werk! 

[8] Uit wat jy, vriend Leander, ons van Sy woorde meegedeel het, blyk dit duidelik dat ons groot Nasarener die Messias is wat uit die hemele in hierdie wêreld gekom het, getrou volgens waarheid volgens die vele beloftes van die profete en toegerus met alle goddelike wysheid en mag, waarin ek nou onwrikbaar glo; want Hy het ons dit immers oorduidelik bewys, deurdat Hy deur die mag van Sy alles deurskouende en alles kennende wysheid en deur die suiwer goddelike mag van Sy wil die hewige storm op die meer laat ontstaan het, waardeur die troue jaghonde van Herodus beslis hulle al lank verdiende loon gekry het. Aan Hom sy dus alle eer! 

[9] Maar ook vir onsself het ons baie dinge goed te maak wat ons aan ons medemense misgaan het - en heil ons, as Hy ons met Sy liefde en barmhartigheid, wat Hy ons nou so ryklik geskenk het, terwyl ons dit nie verdien het nie, in al ons lewenskragte sal verbly en ons daarvoor Sy Naam vir altyd hoog sal loof en prys! 

[10] Maar julle, soldate, wat saam met ons deur Sy barmhartigheid gered is, moet ook julle gewete wek en sien in hoeverre dit ook behep is met die sondes, terwille waarvan hulle (die ander) hulle einde in die water gevind het. Kry berou oor julle sondes met die onwrikbare voorneme om aan alle mense waarmee julle te make gehad het, die berokkende skade soveel moontlik weer goed te maak, sodat ook julle barmhartigheid mag vind by die Majesteit en Heer oor alle dinge in hierdie wêreld! Want nou het ons met al ons sintuie meegemaak dat Hy `n Wese is, wat `n meer as groot geduld het met die blinde mense; maar as die mense ondanks alle waarskuwings in, in hulle boosheid volhard en hulle lewe nie wil verbeter nie, dan loop Sy geduld ten einde en volg die straf onvermydelik daarop. 

[11] Dink goed na oor wat ek as julle owerste nou aan julle gesê en aangeraai het; want teen die ewig werksame goddelike almag kan die magtelose mens met sy eiesinnigheid niks uitrig nie! Wee diegene wat deur die geregverdigde toorn van God gegryp word!” 

Die oorleg met die soldate van Herodus 

206 Na hierdie woorde van die owerste skep die tien moed en belowe onder `n plegtige eed dat hulle sy advies baie nougeset sou opvolg, alhoewel hulle self nie bewus was van sondes nie, netsoos die honderd-en-dertig dit begaan het nie; hulle het Herodus naamlik nie op daardie terrein gedien nie, aangesien hulle steeds maar net as kasteel- en paleiswagte gebruik was, wat die owerste, die kommandant en ook hulle ander hoofde goed sou weet. 

[2] Die owerste sê: “Dit weet ons goed; maar elke mens wat eenmaal iemand soos Herodus gedien het, is netsoos ek, `n groot sondaar. As hy die barmhartigheid van die Allerhoogste, Alwetende en Almagtige deelagtig wil word, moet hy hom volkome reinig van sy vele sondes, ten eerste deur hulle as sondes aan die goddelike wil te erken, ten tweede deur hulle werklik te verafsku en te betreur en ten derde deur hulle nooit weer te begaan nie en die ernstige wil en die voorneme hê om die onreg wat teen die mense bedryf was, soveel moontlik weer goed te maak. 

[3] Ekself sal dit sekerlik doen, en ek versoek en raai elkeen van ons aan om dit goed ter harte te neem en te doen; want die groot Majesteit en Heer het ons hier `n meer as groot barmhartigheid en erbarming bewys, ten eerste alleen al deur die feit dat Hy ons nie, netsoos die ander, in die rasende golwe van die meer laat verdrink het nie en ten tweede deurdat Hy ons hier nie deur die streng Romeine gevange laat neem het en voor `n regbank op lewe en dood laat bring het nie, maar ons buitengewone vriendelikheid betoon het en dit ook in die toekoms nie van ons sal weerhou nie, as ons alles doen wat ek julle nou volgens my mening aangeraai het.” 

[4] Na hierdie tweede goeie toespraak van die owerste hef almal hulle hande op en sweer dat hulle sy woorde goed ter harte sou neem en daarvolgens sou handel. En daarmee was die owerste tevrede. 

[5] Daarop maak die kommandant egter tog nog die volgende opmerking: “Vriend, gedurende die verloop van jou goeie en waarheidsgetroue toespraak tot die tien soldate het jy ook die opmerking gemaak dat elkeen wat Herodus dien, as sodanig al `n sondaar is! En dit is ook volkome waar; want hy wil alleen maar net aldeur doen wat in die oë van God en die mense onregverdig is. Wie hom dus deur sy troue diens, wat hy met `n eed bekragtig het, help om sy onregverdigheid by die arme mense ten uitvoer te bring, sondig elke keer as hy die wil van die gewetenlose wellusteling ten uitvoer bring. As ons nog langer in diens van Herodus bly, sal dit baie moeilik wees om nie te sondig nie. 

[6] My mening is daarom as volg: As ons Herodus eenmaal op die bespreekte wyse sag gemaak het en gesorg het dat hy swaar vergoedings betaal het, laat ons onsself ook skadeloos stel en dan uit sy diens tree; want soos wat gesê is; om hom nog verder te dien, sou dieselfde beteken as om nog verder te wil sondig. - Het ek gelyk of nie?”   

[7] Die owerste sê: “Daarin het jy volkome gelyk, en as ons dit by hom bereik het, sal ons dit ook onmiddellik ten uitvoer bring! Maar daaroor sal ons môre van die Heer sekerlik nog nadere aanwysings kry; en nou is ek van mening, noudat dit al middernag is en ons baie moeg geword het, dat ons nou in Naam van die Majesteit en Heer, wat ons soveel barmhartigheid bewys het, ons liggaam die nodige rus moet gun!” 

[8] Daarmee was almal dit eens en in die besonder die soldate, wat tydens die storm hulle kragte behoorlik uitgeput het. 

[9] Daarop sê die kommandant nog aan die owerste, en sodoende ook aan alle aanwesiges: “Luister, voordat ons onsself aan `n volledige liggaamlike rus oorgee - hier en oral waar ons onsself ook bevind is die gewoonte dat ons in ons hart ons opregte dank uitspreek aan Hom, wat ons as die Majesteit en Heer herken het, vir die meer as groot barmhartigheid en ontferming wat Hy ons hier in plaas van `n teregte straf in ryklike mate geskenk het. Laat ons dus sê: O Majesteit en Heer, wat vervul is van die volheid van die goddelike liefde, wysheid, krag en mag! Ons dank U vir U groot goedgunstigheid en barmhartigheid, wat U ons groot sondaars hier, in plaas van die verdiende straf geskenk het, en ons vra U vir die hele verdere toekoms dat U ons nie met U barmhartigheid, liefde en erbarming sal verlaat nie; want van nou af aan wil ook ons heeltemal aan U toebehoort! O, beste, groot Majesteit en Heer, aan wie alle geeste, kragte en elemente gehoorsaam is, neem ook vir ons op as onderdane van die ryk wat U nou vir ewig op hierdie aarde onder die blinde mense vestig, en laat in die vervolg ook geen al te groot versoekings oor ons kom nie, maar versterk ons met U barmhartigheid en erbarming! U alleen sy al ons liefde, eer en alle lof! Laat alles wat bestaan, leef en asemhaal U prys! U Naam sy gewyd in ons!” 

[10] Toe die kommandant die dankgebed uitgespreek het, prys die owerste hom baie daaroor en ook alle ander, en toe gee hulle hulleself oor aan die nagrus. Ons in die herehuis doen dieselfde en slaap goed tot dit vol oggend was. 

Die mooi oggend aan die meer 

207 Soos altyd was Ek die eerste op die been; maar ook die leerlinge word bykans tegelyk met My wakker en gaan saam met My na buite, en wel na die oewer van die meer, waaroor `n verkwikkende oggendbries waai wat die oppervlak van die water `n lieflike beweging gee, terwyl die son al byna bo die horison uitkom. Op die waterspieël van die meer vertoon hom hier en daar hele groepe van allerlei soorte drywende voëls, groter en kleiner, wat hulle goed smakende oggendmaal soek. 

[2] Die Romein, wat ook al aanwesig was, sê aan My: “Majesteit en Heer! So `n oggend in so `n pragtige omgewing verkwik en versterk die hart en gemoed van die mens buitengewoon - maar daarby moet ek die aanmerking maak dat die oggend, wat juis die mooiste en aangenaamste tyd van die dag is, steeds die kortste duur; want sodra die liewe son bo die horison gekom het, begin ook die dag met sy steeds toenemende saaie eentonigheid al, en dit duur dan met weinig afwisseling voort tot die aand. O, as daar op aarde tog net `n land sou wees, waar die oggend as te ware ewig sou voortbestaan, dan sou ek daar wil lewe en my voortdurend oor die lewe verheug! Hierdie kortdurende oggende van ons het my gemoed al baie gereeld met `n soort weemoed, in plaas van met vreugde, vervul. O Majesteit en Heer, bestaan daar nêrens op hierdie aarde `n land, waar die oggend tenminste langer duur as hier by ons?”  

[3] Ek sê: “Nou het die heiden met sy ewige Aurora tog nog `n bietjie uit jou gespreek! Het jy nie gister die onderrig van RafaEl oor die aarde en haar verskillende verskynsels gehoor en ooreenkomstig die noodsaaklike waarheid opgeneem nie? By die orde wat vir hierdie aarde vasgestel is, kan daar tog onmoontlik `n land met `n ewige oggend bestaan! 

[4] Ja, in My ryk in die ander lewe sal daar wel `n ewige oggend wees; maar waaruit dit sal bestaan, sou jy nou nog baie minder kan vat as wat jy RafaEl se uitleg begryp het. Maar as jy op hierdie aarde langer van die oggend wil geniet, gaan dan altyd `n paar uur vroeër na buite, dan sal jy meer as drie uur van die oggend kan geniet! 

[5] Bowendien het elke dag op elke oomblik sy aangename en onaangename kante, netsoos die aand en ook die nag; dit kom by die mens maar net daarop aan, met welke oë van sy gemoed hy elke tyd van die dag bekyk. 

[6] Kyk, nou kom die son juis op en die heerlikheid van die oggend duur nog voort en sal nog meer as `n uur voortduur, en dus kan jy jou nog verder verheug oor die bekoorlikheid van die oggend! Daarna sal die oggend langsaam in die volle dag oorgaan, en jy sal jou op die dag van die lewe netso verheug as nou op die jonge oggend; laat op hierdie aarde die aloue inrigting dus maar mooi sonder kommentaar voortbestaan, want dit is heel goed en baie doelmatig.  

[7] As die mense op hierdie aarde, vanuit hulle vrye wil, ook maar net so goed was soos die aloue inrigting van die aarde, sou daar vir vele reeds hier `n ware, geestelike lewensoggend gewees het, waarna elke mens vóór alles sou moet strewe! - Het jy hierdie baie natuurlike woorde van My goed begryp?” 

[8] Die Romein sê: “Ja, hoë Majesteit en Heer, ek dank U vir hierdie les! Nou is ook die dag met sy veelvuldig afwisselende verskynsels vir my vol vreugde.” 

`n Gesprek oor die trekvoëls 

208 Na die heel natuurlike gesprek van Ons, kom ook Ons Grieke met die arts uit Melita en almal wat hier aanwesig was, en hulle verheug hulle oor die mooi oggend, al was dit gedurende hierdie tyd dikwels ook koeler. 

[2] Die herbergier uit Jesaïra, wat ook nog voortdurend aanwesig was, en Ons bekende bootslui bekyk die afgedekte skip, wat tydens die nagtelike storm die soldate van Herodus na die oewer gebring het, wat nou nog in hulle hut rus, en hulle verbaas hulle daaroor dat die skip, wat tog al taamlik oud en absoluut nie stewig gebou was nie, nie saam met die ander vier gesink het nie. 

[3] Die een bootsman sê aan die herbergier: “Vriend, daar op die oewer staan die Redder! Al sou dié skip nog tien keer so miserabel gewees het as wat dit nou is, dan sou die wil van die Heer dit beslis tog nog gered het!” 

[4] Die herbergier prys die bootsman en gee hom gelyk. 

[5] Kisjona vra aan RafaEl wat dit te beteken het dat daar hierdie herfs soveel watervoëls merendeels by die oewers neergestryk het, waaronder enkele soorte, wat mens andersins slegs uiters selde in klein getalle op die Meer van Galilea waargeneem het. 

[6] RafaEl sê: “Vriend, dit het niks anders te beteken as dat ten tye van hulle groot trek vanuit die groot mere en seë van die hoë noorde `n heel ander wind gewaai het as gewoonlik in dié tyd; en deur die wind, wat vir die tyd van die trek van hierdie voëls ongewoon was, gebeur dit dat die meer nou ryker met hierdie diere bevolk is as andersins. `n Ander heel natuurlike gevolg van die verskynsel is dat die winter van die jaar baie sag sal word - anders het hierdie voëls wel verder na die suide getrek om daar hulle verblyfplekke vir die winter te soek. Agter die heel natuurlike verskynsel sit dus heeltemal niks besonders en opmerklik nie.  

[7] Die Grieke, waarvan daar nogal baie aan die meer woon en wat die kuns goed verstaan om hierdie voëls te vang, sal hulle groot aantal goed verminder, want hierdie voëls is ware lekkernye vir hulle, en hulle kan ook hulle vere goed gebruik en verwerk. En dit, vriend, is nou ook wel alles wat hierdie voëls betref!” 

[8] Kisjona sê: “Kan ons Judeërs dan ook nie jag mag maak op hierdie voëls en hulle, netsoos die Grieke, tot ons nut aanwend nie?” 

[9] RafaEl sê: “O ja verseker, as julle weet hoe jy hulle moet vang en dan as `n lekkerny moet berei! Maar aangesien julle nog `n groot aantal baie rein spyse van allerlei soorte besit en julle daarmee kan versadig, moet julle, tot daar `n tyd van nood kom, hierdie wilde voëls maar deur die armer Grieke vir hulle tafel laat vang en voorberei om te eet, netsoos die varke, hase, gaselle, herte en nog ander wild!” 

[10] Hiermee was Ons Kisjona heeltemal tevrede en verloor sy verlange om dergelike voëls vir homself te vang. 

[11] Terwyl alle aanwesiges nog oor die een en ander spreek, kom ook Ons mense uit Joppe na Ons toe aan die oewer, dring hulle na My toe, buig diep voor My en bedank met hoog opgehefde hande vir die genesing van gister en vir die onverwagse vriendelike opname en versorging. 

[12] Ek sê aan hulle: “Julle doen goed daaraan dat julle My daarvoor bedank; maar dank My in die vervolg slegs in julle hart sonder uiterlike gebare, en leef en handel steeds volgens My leer, dan sal dit vir My aangenamer wees as die diepe buig, ophef van die hande en die vele harde woorde! - Het julle dit almal goed begryp?” 

[13] Die visser wat op Ciprus gebore was, sê: “O Majesteit en Heer vol goddelike krag, mag en wysheid, ons het U ware en wyse raad deur U liefde en barmhartigheid nou goed begryp, in ons gemoed as goddelike raad aangeneem en ons sal in die vervolg ook daarvolgens handel; maar staan my toe, o Majesteit en Heer, om `n opmerking ter verontskuldiging te maak!” 

[14] Ek sê: “Spreek dan en lug jou gemoed!” 

[15] Die visser sê: “Dit is meer as waar dat `n mens dit egter glo, netsoos ons, dat U - hoewel U vir ons `n sigbare mens is en `n vleeslike liggaam het - tog met God se ewige Gees geheel en al één wese en een en dieselfde persoonlikheid is, alleen in die innerlike stilte van sy gemoed en hart tot U kan bid en U kan dank sonder uiterlike gebare; U sal dan sy bede sekerlik hoor en ook verhoor en U welbehae hê aan die stille, maar geestelik lewende, ware dank. Maar kyk, ons mense is al van kindsbeen af aan gewoond om ons gebede en dankseggings vergesel te laat gaan van uiterlike gebare om vir die mense, aan wie ons iets vra of wat ons vir `n ontvange weldaad bedank, ooreenkomstig die vanouds gebruiklike gewoonte ook uiterlik sigbaar te maak wat ons lewend en waaragtig in onsself voel. 

[16] En as ons dikwels genoodsaak word om ons knieë te buig vir mense, wat tog ons gelyke is, dan glo ek dat dit nog onuitspreeklik baie passender is om vir die Heer van ewigheid ons knieë en ons hele liggaam te buig; want ook ons liggaam is slegs Sy werk en dit is die draer van die lewende siel wat, as sy haar teveel oorgee aan die begeerte van haar vlees, bedorwe kan word. As sy egter haar liggaam aanpas met haar hoë innerlike, geestelike strewe en dit tegelyk met haarself vergeestelik, dan kan sy daardeur tog waarskynlik nie in stryd met U orde handel nie, wat die mag en die krag van U ewige goddelike wil is, en U daarmee op een of ander wyse onwelgevallig word nie?” 

Die gevaar van die seremoniële godsdiens en seremonieel bid 

209 Ek sê: “Vriend jy het nou baie goed gespreek en My hart het haar verkwik aan die bedoeling van jou woorde! Dit is dus ook reg as die mens wat vir iets bid en dank, hom daarby so gedra soos wat jy nou uiteengesit het; maar dan sou die mens ook steeds volkome in jou gesindheid moet bly, en slegs aan die innerlike die ware, waarde van die lewe toeken en die uiterlike slegs in sekere sin as `n las met hom saamsleep en dit ondergeskik maak aan sy innerlike krag; die wat op die manier bid, dank en vereer sou, netsoos gesê, heel korrek en goed en My welgevallig wees. 

[2] Maar die mense bly nie soos wat julle nou oor My voel nie. Hulle begin maar al te gou `n groter waarde te heg aan die uiterlike gebare as wat hulle, ooreenkomstig die waarheid, van die innerlike lewe sou moet doen, en hulle beskou die enig ware innerlike, wat nie vergesel gaan van die uiterlike, as onvoldoende en ten slotte selfs as waardeloos; en dan gebeur dit maklik, dat bepaalde sogenaamde ingewyde en deur God uitverkore en geroepte priesters die volk begin te mislei deur te sê dat dit vir `n gewone mens voldoende is om slegs die uiterlike, wat deur hulle voorgeskryf is, in ag te neem en hoog te vereer. Want volgens hulle is die eie innerlike woord, wat die mense self in biddende of dankende sin tot God rig, sonder enige waarde in God se oë en rig dit niks uit nie, omdat God nie net absoluut geen welbehae daarin het nie, maar slegs `n teregte misnoeë daaraan beleef, aangesien `n dergelike eiemagtige innerlik bid, vra en dank, deur God as `n brutaliteit en godslastering beskou word. 

[3] En waar lei dit ten slotte heen? Kyk, die mense verwyder hulleself steeds meer van God, in plaas van Hom in hulle hart, in die liefde en in die ware, lewende geloof en vertroue steeds meer te benader! Die vertroulike, ware en suiwer liefde word verander in `n spookagtige vrees, en die lewende geloof in die waarheid, in `n duister heidense bygeloof, waarmee dit `n priesterkaste, wat traag en tot elke bedrog in staat is, in aardse opsig heel goed laat gaan. Daarby versmag die sogenaamde gewone mense gereeld radeloos in allerlei geestelike nood en vertwyfeling, duisternis, armoede en blindheid, waarmee dikwels ook hulle liggaam nie meer die voeding kan verskaf wat dit nodig het nie; want die sogenaamde, as enigste deur God geroepte priesters, wat hulle soos vlieë vermeerder en traag en werksku is, terwyl hulle die arme volk allerlei beloftes maak oor hemelse vreugde aan die anderkant en nog gereelder gruwelik bedreig met ewige helse straf, kwellings en pyne, en so werklik alles voor hulle mond wegroof en daarmee hulle buik vetmes, net soos wat jy dit nou, sowel by die fariseërs, asook by alle heidense priesters kan sien. 

[4] En kyk, dit ontstaan alles so geleidelik aan uit die uiterlike gebare by die vra, dank en bid, wat aanvanklik natuurlik heel onskuldig en selfs sedelik passend blyk te wees; en dan moet God uiteindelik deur die mond van nuwe opgewekte profete weer tot die mense roep en skreeu: “Kyk, die volk eer My met die lippe en met ydele en sinnelose wêreldse seremonies - maar hulle hart is ver van My!” 

[5] Onthou dus die volgende en maak dit tot `n bestendige leidraad vir julle lewe: God is in Homself een Gees, vol Liefde, Waarheid, Wysheid en Mag, onveranderlik sedert ewigheid, en kan dus ook maar net aanbid word in die gees en in die waarheid, wat inwendig in die mens is. 

[6] As iemand dus `n versoek het, naamlik of God, die enig ware Skepper en Vader van alle mense en engele, hom by die een of ander wil help, dan moet hy met sy versoek nie na `n tempel of `n sinagoge en ook nie na `n priester gaan nie, maar hom afsonder in `n kamertjie - en veral daardie baie stille kamertjie van sy hart - en daar tot God bid en Hom, die mees liefdevolle Vader, om die regte hulp vra. Dan sal die Vader, wat alles selfs in die diepste verborgene hoor en sien, aan diegene wat alleen op dié manier op die regte manier en in die gees van die waarheid lewend bid, altyd graag gee waarvoor hy met reg gevra het, daarvan kan julle almal volledig verseker wees. Maar op `n gebed, wat openlik en in die teenwoordigheid van die mense ten toon gesprei word, waarmee die hart dikwels heel weinig voel, sal die Vader in die hemel nooit Sy almagtige “Amen” uitspreek nie. 

[7] Begryp dit alles en onthou dit buitengewoon goed, en handel ook daarvolgens, as julle jul nakomelinge nie tot `n nog duisterder heidendom wil sien oorgaan as wat nou op hierdie aarde oral onder die mense die gewoonte is nie. 

[8] Die bevallige maak van gebare kan vir ydele, blinde, trotse en eersugtige mense weliswaar iets van waarde lyk; maar by die Een wat die ewige liefde en waarheid Self is en altyd die diepste innerlike en waaragtige in die gees lewend deurskou, geld nie die gebaar nie, maar slegs die lewende, mees innerlike waarheid van die lewe. 

[9] As julle die Vader vir iets vra, vra Hom dan nie soseer om die goedere van hierdie aarde nie, waarna die blinde en dwase heidene en ook die godvergete Judeërs en fariseërs strewe nie, maar vra Hom veeleer om die onverganklike skatte vir siel en gees, dan sal dit vir niemand weerhou word nie. Wat die goedere egter betref wat vir die tydelike lewensonderhoud noodsaaklik is, die sal daar sonder meer vry bygegee word aan elkeen wat sy strewe en vra en soek alleen rig op die ryk van God en die liefdevolle geregtigheid daarvan. 

[10] Wie sterk in die gees en derhalwe in die ryk van God geword het, sal ook `n meester wees oor die dinge van die wêreld en sal nooit `n groot gebrek aan voedsel vir sy liggaam hoef te verduur nie; maar dit is beter - ook vir diegene wat in die gees gewek is - om te swelg in die goedere van die hemele van God en hom tewens `n klein gebrek aan goedere van hierdie aarde te laat welgeval. - Onthou dit ook en neem dit inderdaad in ag!” 

Die oordeel van die hardvogtiges aan die anderkant 

210 (Die Heer:) “Vergaar dus altyd skatte wat nie deur motte stukkend geknaag en nie deur roes en ontbinding vernietig kan word nie. 

[2] Behoed julle vir die goedere en skatte van hierdie wêreld; want daarin rus die slegte gees van verleiding tot alle sondes! 

[3] As julle tot God bid en in julle hart sê: “Vader in die hemel, lei ons nie in versoeking nie!”, sê, dink en wens dan dat Hy julle nie ruim voorsien van baie aardse goedere en skatte nie, maar vra Hom alleen om die daaglikse brood, dan sal Hy julle dit nie weerhou nie, aangesien Hy die beste weet wat julle nodig het. 

[4] As julle volgens My leer God bo alles sal liefhê en sodoende ook mekaar net soos wat elkeen hulleself liefhet en in alle opsigte vir sy eie welsyn sorg, sal julle julleself nooit onder mekaar oor een of ander nood hoef te bekla nie; want nood en armoede onder die mense op hierdie aarde ontstaan enkel en alleen deur hulle wedersydse liefdeloosheid - en dit is steeds die gevolg van ongeloof of duister bygeloof. Want wie nie die geloof in die een, ewig enig ware God het nie - hoe sou hy Hom dan moet eer en bo alles liefhê en vanuit die liefde sy naaste soos homself?  

[5] Iemand wat ruimskoots van aardse skatte voorsien is, sien sy arm naaste wel; maar omdat hyself geen gebrek hoef te ly nie, sê hy: “Ek is versorg, wat gaan die ander my aan! Laat elkeen vir homself sorg, dan sal hy geen gebrek hoef te ly nie!” 

[6] Maar aan so iemand sal Ek later sê: “Waarom het jy so oormatig alleen vir jouself gesorg en daardeur aan ander onttrek wat hulle van My uit moes toegekom het? Daarom sal jy nou, in My ryk, verlate wees en jou alle armoede en gebrek moet laat welgeval!” 

[7] En as hy hom dan sal verontskuldig met die opmerking dat hy nie in My geglo het nie, omdat niemand hom op die regte manier van My op die hoogte gebring het nie, sal Ek aan hom sê: “Wie het jou dan op die hoogte gebring van `n reg, waarvolgens jy, omdat jy sterker is, die goedere van die aarde onttrek het van jou medemense, wat dieselfde reg het op `n besit wat vir hulle noodsaaklik is, en dit nie vir hulleself opgehoop het nie? Moes jy nie handel volgens die regte insig en die reg, wat deur die inrigting van die aarde en haar natuur vir elkeen se oë en ore hardop verkondig word nie, aangesien jy tog duidelik moet waarneem dat die aarde, met haar goedere, nie vir jou alleen nie, maar ook vir alle ander mense daar is en moet wees?!   

[8] Omdat jy geen ag geslaan het op wat jou insig jou moes ingegee het nie, sal daar hier in My ryk ook geen ag geslaan word op jou sielenood en armoede nie! 

[9] As jy egter sê dat jy nie in `n enkele ware God kon geglo het nie, omdat niemand jou op die regte manier op hoogte gebring het nie, dan sal Ek jou sê: “Kyk net wat `n verskriklike leuenaar jy tog is! Dink jy dalk dat die mense wat werklik van God se Gees vervul en verlig is, netsoos die aan jou gelyke wêreldse brassers oorloop van alle skatte en goedere van hierdie aarde? O, dan vergis jy jou tog wel baie! 

[10] Hulle het as arme en behoeftige mense na die deur van jou huis gekom en wou jou berig bring van die een, enig ware God, maar jy het hulle nie by jou laat inkom nie, uit die begerige vrees dat jy hulle iets daarvoor moes gee of uiteindelik vrywillig sou gee, as jy moontlikerwys deur hulle bekeer sou word tot die onwrikbare geloof in die een, enige ware God. 

[11] Maar om te sorg dat jy jou nie deur `n uiteindelike bekering gedwing sou kon voel om hulle iets te gee nie, het jy jou ook liewer gladnie laat bekeer nie en wou jy, vanweë jou gierigheid, geen ware berig oor die een, enig ware God ontvang het, deur middel van `n mens wat deur God se Gees verlig was nie. 

[12] As dit nou so is en nie anders nie - hoe kan jy jou nou teenoor My verontskuldig deur te sê dat jy geen ag kan slaan op jou arme medemense nie, omdat jy in jou onwetendheid oor God geen verpligtings teenoor hulle opgemerk het nie! Op hierdie manier het jy in die eerste geval die reg van die natuur, waarna selfs alle beter heidene hulle rig, deur jou gierigheid met die voete vertrap, maar in die tweede geval, waarin jy jou verontskuldig het teenoor My, is jy `n leuenaar. Hier sal jy dus die loon van die gierigheid en dit van `n leuenaar ontvang, en voortaan sal daar deur My uitverkorenes net so aan jou gedink word soos wat jy in die materiële wêreld aan `n enige ware God gedink het, en net soos wat jy alles bo God liefgehad het, asook jou medemense!” 

[13] Die saad vir die ware kennis van God en die lewende geloof in Hom is in die eerste plek die liefde vir die naaste, en daarin ook die suiwer liefde vir God. 

[14] As iemand egter al so hardvogtig is dat hy sy arme naaste, wat hy goed kan sien, nie met liefde tegemoet kan tree nie - hoe sal hy in sy verstokte sielsblindheid God dan kan liefhê, wat hy onmoontlik kan en wil sien en gewaar word? 

[15] Kyk, so sal geen enkele onboetvaardige sondaar hom later teenoor My kan verontskuldig nie, aangesien dit aan elke mens van My uitgegee is om die waarheid en die goeie daarvan te leer ken - vir die heiden deur die kennis van die voor die hand liggende dinge en omstandighede in die groot ryk van die natuur, en vir die Judeër langs die weg van buitengewone openbaring! 

[16] Daarom sê Ek julle nog eens: As julle die Vader in My Naam iets vra, vra Hom dan veral net vir die onverganklike skatte van die ryk van God, dan sal julle dit ontvang, en saam daarmee ook dit wat julle nodig het om op hierdie aarde te lewe! 

[17] Laat diegene wat baie aardse goedere ontvang het, dit volgens die liefdeswil van die Vader beheer, dan sal hy, deur reeds op hierdie wêreld `n troue beheerder oor klein dinge te wees, in My ryk oor groot dinge aangestel word!” 

[18] Na die taamlike lang betoog van My tot die mense uit Joppe bedank hulle My heel innig, maar nie meer so erg met behulp van uiterlike gebare nie, en in alle liefde en deemoed vra die visser My of hulle, noudat hulle weer volkome gesonde en kragtige mense was, miskien vandag al die tuisreis moes aanvaar.  

[19] Ek sê: “Wat My betref sal julle nie gedwing word om huistoe te reis of om langer hier te bly nie; maar as daar na die oggendmaal `n geleentheid hom voordoen om huiswaarts te reis, kan julle dit goed benut!” 

[20] Toe die visser dit hoor, word hy bly; want hy brand al van verlange om alles tuis te vertel wat hy en sy metgeselle alles hier meegemaak het.  

RafaEl by die soldate van Herodus 

211 Nou kom ook die soldate van Herodus uit hulle slaaphut na buite en loop na hulle skip, om te sien of dit nog wel deugdelik en bruikbaar was om verder daarmee te vaar. 

[2] Voordat hulle egter die skip behoorlik in oënskou neem, sien die kommandant ons vanaf die aanlêplek op `n klein verhoging van die oewer bymekaar staan, ongeveer tweehonderd treë van hulle verwyder, en hy sê aan die owerste: “Vriend, ons sal die inspeksie van die skip maar oorlaat aan ons troue soldate; hulle sal ook sonder ons baie goed in staat wees om te beoordeel in hoeverre die skip bruikbaar of nie bruikbaar sal wees nie. Maar ons sal ons begewe na daardie geselskap daar bo-op die hoër gedeelte van die oewer; want ek het die indruk dat die groot Majesteit en Heer Hom daar bevind. Ek het Sy kleed gisteraand goed onthou, en ook die van `n wondermooie jong man. Dit is vas en seker Hulle; laat ons daarom onmiddellik na Hulle toe gaan, want dit is die hoofsaak - al die ander sal later wel goed gereël kan word!”   

[3] Die hoofman het dit nog maar nouliks gesê of daar staan RafaEl, wat hy vanuit die verte herken het as die mooi jong man wat hy in die aand opgemerk het, al vlak voor hom en voor die owerste, en albei van hulle skrik so vir hierdie plotselinge aanwesigheid van RafaEl; want hulle kon egter nie begryp hoe hy oor `n afstand van tweehonderd treë in één oomblik by hulle kon gekom het nie. Hulle begin baie bang te word vir hom, sodat hulle hom nie durf vra hoe hy so vinnig na hulle toe gekom het nie.  

[4] Maar hy spreek hulle aan en sê (RafaEl): “Waarom is julle bang vir my? Ek sien tog nie afskrikwekkender daaruit nie en is ook nie van plan om julle ook maar die minste onaangenaamheid te besorg nie, en daarom is julle vrees vir my ydel en dwaas! - Sien julle dit nie in nie?” 

[5] Die kommandant sê: “O bevallige jong man, ons sekerlik goed te verontskuldigde vrees vir jou is absoluut nie so ydel en dwaas as wat jy dink nie! Want as jy in enkele oomblikke na ons toe gekom het deur baie hard te stap, sou dit egter niks verrassend gewees het nie; want `n kerngesonde jong man kan net soos `n opgejaagde hert vinnige spronge maak. Maar as `n bliksem daar én hier aanwesig is, sonder enige geluid, dit is tog wel duidelik `n bietjie baie! Ek moet nou maar bedink dat vir jou - en nou ook ons - Majesteit en Heer, niks onmoontlik is nie, en dan is jou meer as snelle koms hierheen goed verstaanbaar vir ons; ons sou nou net eers van jou wil hoor, om welke uiters belangrike rede die groot Majesteit en Heer jou so bliksemsnel na ons toe gestuur het!” 

[6] RafaEl sê: “Om aan julle die boodskap oor te bring dat julle nie nou dadelik na Hom toe moet gaan nie! Hy sal Self na julle toe kom en julle meedeel wat julle by julle terugkeer na Jerusalem in die saak met Herodus moet doen, en dit wil die Heer alleen aan julle sê, sonder dat daar getuies by is. 

[7] Maar tewens het ek as dienaar van die Heer nog iets te doen, wat ook dadelik uitgevoer moet word. Kyk, die bodem van julle skip is deur die harde botsing teen hierdie ryklik van klip voorsiende oewer aansienlik beskadig! As dit nie hier op een van die mees vlakste plekke van die meer gelê het nie, sou dit al lankal gesink het; maar omdat die meer hier maar `n paar el diep is, kan die skip nie dieper sink as wat dit al gedoen het nie. 

[8] Kyk nou net na julle soldate, hoe hulle met die ander skippers, wat hulle hoof skud, beplan wat daar met julle lekkende skip gedoen kan word! Om die water daaruit te skep, sal niks help nie; want dit sou `n netso vergeefse werk wees as wanneer iemand `n stroompie sou wou leegskep. Want daar sou immers eweveel en nog baie meer water weer opnuut in die stroompie stroom, as wat hy daaruit sou weghaal. Kom nou maar heel dapper met my saam en oortuig julle daarvan dat dit inderdaad so met julle skip gesteld is!”  

RafaEl herstel die beskadigde skip 

212 Daarop loop die owerste, die kommandant en ook die ander, met hulle ondergeskikte leiers en aanvoerders saam met RafaEl na die skip en tref dit tot hulle leedwese aan net soos wat RafaEl dit so pas vir hulle beskryf het. 

[2] Ook die tien soldate, wat dieselfde mening toegedaan was as die ander aanwesige skippers, merendeels die van Kisjona, sê aan die owerste: “Heer en ons gebieder, met die skip sal ons waarskynlik vir agt tot tien dae niks kan doen nie; dit moet eers op die land gehys en deur vakkundige timmerlui goed ondersoek, daarna herstel en getoets word, anders sal dit nie raadsaam wees om ons in hierdie tyd met hierdie wisselvallige weer op daardie skip op die oop water van die tog altyd al onrustige meer te begewe nie!” 

[3] Toe die owerste en die kommandant hulle daarvan oortuig het, sê die kommandant aan RafaEl: “Bevallige vriend, jy het so pas gesê dat jy ook so wonderlik vinnig na ons toe gekom het om die skip weer in `n goeie bruikbare toestand te bring! Hoe sou jy dit kan doen, terwyl al hierdie mense hulle hoofde bedenklik skud? Met twintig osse sal die skip nouliks aan land gehys kan word, en waar is die benodigde timmerlui dan per slot van rekening?” 

[4] RafaEl sê: “Julle oordeel netsoos alle mense volgens julle onmag; ek oordeel egter volgens die mag van God in my, en daarom sal ek waarlik nie meer tyd nodig hê om die skip in `n bruikbare toestand te bring nie, as wat ek nodig het om vanuit die geselskap van die Heer na benede tot by julle te kom nie! Maar skrik hierdie keer nie so erg soos wat julle tevore gedoen het, vanweë my snelle reis na julle toe nie!  

[5] Kyk, vanuit die wil van die Heer in my wil ek nou, dat die skip oombliklik in `n uitstekend bruikbare toestand gebring word! En kyk, julle skip is reeds volkome in orde! Laat julle soldate en ook die ander skippers daarop klim en dit ondersoek, dan sal hulle nie die allerkleinste foutjie ontdek nie, aan die binne- nóg aan die buitekant!” 

[6] Vol opperste verbasing word die skip van alle kante ondersoek, en nêrens was ook maar `n foutjie te ontdek nie. Van binne was dit so droog asof daar nooit `n druppel water in die ruim gekom het nie, en van buite sien dit daar soos nuwe en vars getimmer uit. 

[7] Na die inspeksie sê almal: “Dit is `n ongelooflike groot wonderwerk! Dit is nou `n skip waarmee jy jou ook aan die groot see kan toevertrou!” 

[8] Alle soldate van Herodus bekyk die vermeende jong man met steeds groter aandag, en wis nie wat hulle van hom moes dink nie. 

[9] Na `n rukkie sê die owerste: “En - teen sulke mense wil Herodus ten stryde trek?! Hy, nouliks `n muggie, teenoor duisend leeus?” 

[10] Daarop sê RafaEl: “Ja, ja, daar het jy `n goeie, ware opmerking gemaak! Die mense wat geen ware, innerlike lewenslig het nie, lewe in `n waanlig en onderneem baie gereeld dinge, waarvan die uitvoering netso onmoontlik is as dat iemand, wat vanaf sy geboorte volkome blind is, `n oordeel kan gee oor `n kleur. Maar dit verhinder die vele waanmense nie om iets wat volslae onmoontlik is, ten uitvoer te wil bring, met alle aardse middele wat hulle ten dienste staan nie. En as die werk nie met die eerste poging slaag nie, dan sien hulle tog nie daarvan af nie, maar hulle hernu hulle pogings altyddeur; en as hulle gereeld na vele pogings eweveel tot stand gebring het as by die eerste, dan deins hulle nie daarvoor terug om nogmaals nuwe pogings te maak nie, totdat hulle daarby hulle volledige ondergang bereik het. 

[11] Nou sou `n dergelike, gereeld herhaaldelike mislukking van pogings vir vele ander mense tog `n goeie les moet wees; maar nee, hulle dink, woed en handel netso waansinnig verder as wat hulle steeds verongelukte voorvaders gedoen het, en stuur daarmee af op die ou ongeluk van hulle waansinnige voorvaders. 

[12] Maar teen diegene wat self iets wil en hulle ook deur niemand laat leer nie, geskied nooit onreg nie. Sy vrye wil, wat hom deur God gegee is om homself te voleindig, word misbruik en stort die mens dikwels maar al te gou in die afgrond van die ellende en die verderf van sy voorvaders. Uit velerlei ervarings weet die mens sekerlik dat hy ten gronde gaan, as hy in die voetstappe van sy voorouers tree en verder wandel op hulle onbetroubare paaie en selfsugtige weë; maar, netsoos gesê, wie geen lering trek uit die waarheid nie, is self die skuld van sy onvermydelike ondergang.  

[13] Soos wat dit nog met alle boosaardige dwase sal gaan, so sal dit weldra ook met Herodus gaan, vir `n deel reeds in die lewe, en vele duisende male erger in die groot wêreld aan die anderkant en vir altyd!  

[14] Ek kan julle dit verseker, aangesien ek die wêreld aan die anderkant baie goed ken, en wel om die maklik verstaanbare rede dat ekself al baie lank `n burger van die groot wêreld aan die anderkant is. Dat ek hier sigbaar onder die mense rondloop, werksaam is en hulle in Naam van die Heer in woord en daad onderrig, is `n groot barmhartigheid van die Heer, wat nou Self as mens onder die mense rondloop, hulle onderrig en hulle oral die groot dwalings toon waarin hulle hulleself bevind. Daarmee weet julle nou ook wie ek is, dan hoef julle jul nie al te baie te verbaas oor my dade nie, wat vir julle natuurlik onbegryplik is.” 

Die Heer by die soldate van Herodus 

213 Toe RafaEl dit aan die owerste gesê het, staan hierdie saam met sy metgeselle nog meer verbluf, en na `n rukkie sê hy bietjie skugter (die owerste): “Wat - jy is dus `n gees uit die wêreld aan die anderkant? Ons het ook so nou en dan sprokiesagtige dinge oor geeste gehoor, en ook in die Skrif word hulle verskeie kere vermeld; maar ekself en met my vele duisend maal duisende mense glo nouliks meer daarin nie en het dit ook al `n lang tyd nie meer gedoen nie, aangesien niemand van ons onsself daarop kan beroem om ooit `n gees te gesien of mee gespreek het nie.  

[2] Daar het wel magiërs na ons toe gekom, deels uit die môreland en deels uit Egipte, wat ons in hulle vak as towenaar, behalwe met hulle vele bedrieglike kunste, ook besig gehou het met die beswering van geeste en het die mense ook bepaalde, steeds heel huiweringwekkende gestaltes voor oë gestel; maar mens wis maar al te gou wie daaragter die verskynings sit - en sodoende het dergelike magiese geestesbeswerings, veral by die meer ontwikkelde en ervare mense, hulle geloof in `n bestaan van geeste aan die anderkant, onuitspreeklik baie meer geskaad as bevorder. 

[3] Die gewone volk, wat niks begryp en niks dink nie, omdat hulle nooit van iemand `n verklaring gekry het vir dergelike bedrieërye van die op wins beluste magiërs en dit ook nie kon gekry het nie, glo natuurlik nog dat daar mense is, aan wie die mag gegee is om geeste van die anderkant op te roep; maar ons het daardie geloof steeds as `n komplete dwaasheid beskou, hoewel ons dit graag onder die volk geduld het en om bepaalde verstaanbare redes nog steeds duld.  

[4] Maar nou het jy, waarlik hoë en magtige gees uit die groot wêreld aan die anderkant, ons op ander gedagtes gebring, en van nou af aan sal ons volkome en sonder twyfel glo in die bestaan van geeste en ook in die moontlikheid dat hulle vir die oë van die mense sigbaar word. Dat jy geen natuurlike mens is netsoos ons nie, dit blyk al uit jou bliksemsnelle koms na ons toe, en daarna nog meer uit die heel plotselinge herstel van ons swaar beskadigde skip; en omdat jyself ons nou openlik en eerlik gesê het wie jy is, glo ons nou des te vaster dat jy werklik `n volmaakte gees uit die groot hemelse wêreld aan die anderkant is. 

[5] Maar jy sê onder andere ook dat jy al baie lank `n burger van die groot wêreld aan die anderkant is! Sou ons derhalwe moet aanneem dat jy ook eenmaal as mens van vlees en bloed op hierdie aarde geleef het?” 

[6] RafaEl sê: “Seer seker - maar nog lank voor Noag! My Naam was “Henog”; meer hoef julle voorlopig nie te weet nie. Maar nou kom die Heer Self na julle toe, saam met Markus, die huidige eienaar van die kuuroord. Doen wat die Heer aan julle sal sê; ek keer nou terug na die geselskap van die Heer.” 

[7] RafaEl het dit nog nie gesê nie of hy bevind hom alweer by die geselskap bo, wat die owerste en sy metgeselle opnuut tot groot verbasing bring. 

[8] Die kommandant sê: “Ja, vriende, dit is `n meer as oorduidelike bewys dat die buitengewoon bevallige jong man `n egte, volmaakte engelegees is; want alleen volmaakte geeste kan hulle so vinnig soos gedagtes beweeg! Maar nou is die Heer al baie naby ons, en Hom moet ons met die grootste moontlike eerbied ontvang!” 

[9] Toe Ek dadelik daarop met `n vriendelike gesig na hulle toe loop, lê almal hulle hande gekruis op die bors en kniel. 

[10] Maar Ek rig onmiddellik baie vriendelik die volgende woorde tot hulle: “Kinders en nou vriende, staan vinnig op van die grond; want Ek is geen afgod nie en verlang geen uiterlike verering deur gebare nie! Ek het in julle harte gesien dat hulle My nou heel welgevallig is en meer het Ek nie nodig nie.” 

[11] Toe Ek hulle so aanspreek, staan hulle almal vinnig van die grond af op en bedank My vir die redding van hulle lewe en vir die barmhartigheid, liefde en groot vriendskap, wat hulle hier in plaas van `n welverdiende straf ontvang het; maar tegelyk vra hulle My ook om volledige vergewing van die sonde wat hulle teen My moes begaan het. 

[12] Ek sê aan hulle: “Bly by wat julle jul voorgeneem het; erken in My die enigste Majesteit en Heer, en het God inderdaad bo alles lief deur julle naaste lief te hê soos julleself en regverdig te wees teenoor elkeen, dan sal al julle sondes daardeur vergewe wees! 

[13] As julle uit eie beweging iemand onreg aangedoen het, maak dit dan - vir sover dit moontlik is - weer goed; en as dit nie meer moontlik is nie, doen in plaas daarvan dan goed aan ander armes, dan sal julle skatte vergaar vir die toekomstige lewe in My ewige hemelryk! 

[14] Daaruit bestaan heel in die kort My leer vir julle mense, en dit omvat Moses en alle profete. As julle dit daadwerklik in ag sal neem, sal julle ook My egte leerlinge wees, en dan sal Ek in die gees van die mag van My liefde My intrek in julle harte neem, julle in alle wysheid binnelei en julle die ewige lewe gee; want alleen Ek kan dit doen, omdat Ek die Lig, die Weg en die Lewe Self is! 

[15] Ek het die Lig van die Liefde van die Vader in My; netsoos die Liefde die Lewe Self is, so is ook die Lig presies dieselfde en een Lewe. Wie dus van My glo dat Ek as `n egte Seun oftewel Lig altyd uitgaan van die Vader, wat die Liefde is, glo ook sekerlik in die ewige, heilige Vader, wat My as `n ware, lewende lig in hierdie wêreld gestuur het, sodat almal wat in My glo, die ewige lewe in hulleself het. 

[16] Glo dus dat Ek, as die Lig en Lewe, die waaragtige Seun is van die ewige Vader, deur wie alles gemaak is - die hemel en hierdie aarde en alles, wat hemel en aarde en die hele oneindigheid bevat - en leef en handel altyd volgens My leer; het God dus lief bo alles en julle naaste soos julleself, dan het julle daardeur die ewige lewe in julle, en ook al sal julle, wat jul liggaam betref, eenmaal sterf, dan sal julle siel tog in die helderste en volste bewussyn voortlewe en ewiglik nooit meer `n dood sien, voel of smaak nie! 

[17] As julle dit begryp het, neem in julle harte dan ook die onbuigsame voorneme op om volgens hierdie woorde van My werksaam te word en te bly!” 

Die gaste vertrek na hulle eie woonplekke 

214 Hierop sê die owerste: “O Majesteit en Heer, dit sal ons almal doen, omdat ons nou almal maar al te duidelik daarvan deurdring is, wie in U so tot ons gespreek het, soos wat `n mens nog nooit tot sy medemense gespreek het nie. U alleen is werklik die Heer Self en sal dit ook ewig wees en bly!  

[2] Maar staan my nou barmhartig toe, o Heer, om U te vra wat ons met Herodus moet doen! Is dit korrek en U welgevallig, as ons ons voorneme met hom ten uitvoer bring vir die welsyn van sovele armes en noodlydendes, wat hy maar al te gereeld oormatig en uiters onbarmhartig onderdruk het deur middel van sy geregsdienare en gewetenlose soldate, van die soort wat gister op die skepe verdrink het?” 

[3] Ek sê: “Wat tereg is, is ook goed! Maar as julle iets teen die sluwe jakkals onderneem, wees dan baie versigtig en beplan alles goed in My Naam! Laat elke hartstog en toorn agterweë, en bereken elke stap baie verstandig, sodat niemand vir julle die weg versper en julle met jul goeie voorneme daarna sonder invloed op die agtergrond geplaas word nie! 

[4] As julle in My Naam en volgens My advies sal handel, sal julle die jakkals maklik in die noute dryf, en dan sal hy julle geregverdigde versoeke moet tegemoetkom. Maak die saak dus eers bekend as julle alles sodanig voorberei het, dat die jakkals nie meer kan ontsnap uit die val wat vir hom gestel is nie; want `n jakkals het baie goeie ore, en mens moet baie saggies en geruisloos na sy gat sluip om daar met sukses `n val vir hom te kan neersit. 

[5] Maak dus ook geen ophef oor My en My werk nie, en maak My nie nog bekender by die jakkals as wat Ek al is nie, maar sê wat julle as gevolg van julle blinde ywer oorgekom het; vertel hom dat julle My op beskermde Romeinse gebied aangetref het, waar julle ten eerste, volgens die wet, en ten tweede as gevolg van julle geringe sterkte, wat die storm julle besorg het, niks teen My mag kon onderneem nie, waarvan My vriend Markus hier en nog vele ander getuies julle `n geldige getuienis sal gee, en vertel hom nog `n ding, naamlik dit van die inwoners van Tiberias, aan wie hy dan die veroorsaakte skade wel sal vergoed. Oor verdere planne teen hom moet julle niks laat merk nie! 

[6] En nou nog iets! Daar het arm en siek mense uit Joppe terwille van hulle genesing hierheen gekom en is ook volkome genees; neem hulle saam op julle skip wat nou heeltemal in orde is, nadat die oggendmaal geëet is, en bring hulle na Tiberias; van daar af sal hulle dan op weg gaan na hulle huise! Van hierdie mense uit Joppe sal julle baie oor My hoor wat julle hier nie te wete kan kom nie; dit sal julle hart, julle geloof en julle liefde vir My groot krag gee. 

[7] In Tiberias kan julle hulle van julle oorvloed ook die nodige reisgeld gee, wat vir julle nie onvergeld sal bly nie. Doen wat Ek julle nou gesê het! 

[8] En laat Ons nou na die oggendmaal gaan! In julle slaaphut sal julle die reeds vir julle voorbereide oggendmaal, die wapens wat gister van julle afgeneem is en die duidelik geskrewe getuienisse vir Herodus aantref. En daarmee neem Ons in alle vrede, alle vriendskap en liefde afskeid van julle!” 

[9] Na hierdie woorde van My bedank die soldate van Herodus My werklik uit die diepste van hulle hart, vra My dat Ek hulle nooit meer met My barmhartigheid en liefde moet verlaat nie en begeef hulle toe onmiddellik na hulle slaaphut. 

[10J Ek en Ons Markus begeef Ons egter na Ons huis, en al My leerlinge en alle orige aanwesiges doen dit ook toe hulle Ons na die huis sien loop. Ons gaan onmiddellik aan Ons tafel sit en neem die welbereide oggendmaal tot Ons, en dit doen ook die mense uit Joppe in hulle reeds bekende hoek. 

[11] Na die oggendmaal vra Markus aan My: “Majesteit en Heer, wie het eintlik in so `n ongelooflik kort tyd die getuienisse vir die soldate van Herodus opgestel?” 

[12] Ek sê, na ons RafaEl wysend: “Ken jy dan nie My snelskrywer nie?” 

[13] Markus sê: “Ja, so is dit! Dan is die saak natuurlik maklik vir mekaar, waarvoor ek my egter `n bietjie besorg gemaak het, omdat ek baie sleg kan skryf. Ek is dus baie bly dat dit nou so goed gedoen is. Maar nou sal die mense uit Joppe wel duidelik gemaak moet word wat hulle nou te doen staan?” 

[14] Ek sê: “Ook dit is nie nodig nie! Want My RafaEl het hulle al op die hoogte gebring van wat hulle ooreenkomstig hulle wens na die oggendmaal moet doen; hulle staan al op van hulle tafel en sal weldra by die soldate van Herodus wees.” 

[15] Toe Markus die mense uit Joppe van hulle tafel sien opstaan en hulle sonder enige uiterlike sigbare vorm van afskeid en sonder `n hardop gespreekte woord van dank meteens na die deur sien gaan, sê hy: “Dit is tog wel `n bietjie vreemd van hierdie mense dat hulle Ons so heel onverskillig verlaat!”  

[16] Ek sê: “Het jy dan nie buite op die oewer gehoor welke les Ek hulle gegee het met betrekking tot die uiter van dankbaarheid deur middel van gebare en oor die bid en vra met die lippe, en welke gevolge sulke dinge met hulle meebring nie? 

[17] Wat hulle nou doen was baie reg in My oë, en julle moet julle deur hulle slegs skynbare onverskilligheid ten opsigte van Ons nie van wysie laat bring nie, omdat hulle in hulle hart met des te meer eerbied afskeid van Ons geneem en ons nie lastig geval het nie.” 

[18] Toe Markus dit van My gehoor het, was hy ook met alles eens. 

[19] Nou kom ook alle ander aanwesiges na My toe en vra My, of ook hulle hulleself huiswaarts moes begewe. 

[20] Ek sê: “Behalwe Kisjona, Philopold en die Romeinse regter, kan almal huistoe gaan; tuis moet hulle hulle vriende getrou verslag doen van wat hulle almal hier gehoor en gesien het, en op die manier My ryk onder die mense verbreed. Aan geleenthede om van hier af in alle rigtings te reis, is hier geen gebrek nie. Self sal Ek egter nog enkele dae hier bly en Myself ietwat rus gun.”  

[21] Toe Ek uitgespreek was, kom die arts, die orige geneesde Grieke, die herbergier uit Jesaïra, die bekende visser by hom uit die omgewing en die vissers uit die baai met die riete, wat vroeër sinies gewees en tot hier saamgereis het, en bedank vir alles wat hulle fisies en geestelik ontvang en geniet het, en begeef hulle vervolgens na hulle eie woonplekke. Een deel reis oor land na die weste, die ander word oor die water verder vervoer. Ons bly egter nog `n uur lank in die huis en spreek met mekaar oor baie nuttige, goeie en ware dinge.

Einde van die negende deel

Inhoud Boek 9

Hoofstuknommer / omskrywing / tussen hakies, indien bekend, die datum waarop dit geskryf word.
Die Heer onderweg van Essea na Jerigo.
1. Die Heer ontmoet `n groep arm bedevaartgangers
2. Die wonder in die huis van die herbergier
3. Die genesing van die siek Helena
4. Die Heer getuig oor Homself
5. Die aankoms by Jerigo
Die Heer in Jerigo
6. Die weersien met Kado
7. Die Heer en die siek koopman uit Sidon
8. `n Harpspeler sing vir die Heer
9. Die beloning van die sanger
10. Die Griek stel die Heer `n vraag oor die skeppingsgeskiedenis
11. Die Heer genees die Griek wat `n siek maag het
12. Die Heer spreek vermanende woorde tot die Grieke
13. Die brutale akrobate en hulle teregte bestraffing
14. Wat die Grieke dink van die verdwyning van die akrobate
15. `n Regsitting in die herberg
16. Die lewensverhaal van die rowers
17. Die verontwaardiging en goeie bedoeling van die herbergier
18. Die godsdiens van die drie rowers
19. Oor die leiding van die mense
20. Nojed vra na die ware godsdiens
21. Die omstandighede in die gesin van Hiponias, die vader van die drie diewe
22. Oor die bestemming van die mense
23. Oor die noodsaak en die doel van versoekings
24. Die bedenkings van Nojed oor die goddelikheid van die Heer
25. Die natuurlike mens en die mens wat van God se gees deurdring is
Die Heer onderweg van Jerigo na Nahim in Judea (Lukas 19)
26. Die Heer vertrek uit Jerigo. Zaggeüs in die moerbeiboom
27. Die gelykenis van die toevertroude ponde
28. Die Heer genees die seun van Zaggeüs
29. Waarom die besetenheid van die seun toegelaat word
30. Oor die maat van goed en kwaad
31. Die heidense dorp met die tempel van Mercurius
32. Die genesing van die blinde meisie, Achaia
Die Heer in Nahim in Judea
33. Die opwek van die dooie jongman in Nahim
34. Die meningsverskil oor die persoonlikheid van die Heer
35. Oor die toelaat van nood en siekte
36. Waarom die Heer die weduwee besoek
37. Die voorwaarde vir `n persoonlike openbaring van God
38. Die sorg van die jong man
39. Jakobus vra na die geestelike betekenis van die opwekking van die dooie jong man
40. Oor die geestelike omstandighede van ons tyd
41. Die leerlinge het `n vraag oor die verduistering van die suiwer leer van Die Messias
42. Die weduwee en haar uit die dood opgewekte seun getuig teenoor die volk
43. Die tekens van die geestelike aanwesigheid van die Heer
44. Die korrekte verering van die Heer
Die Heer trek deur Samaria
45. Die karavaan van die rowers
46. Die bekentenis van die rowers
47. Die verandering van die woestyn
48. Die Heer seën die woestyn
49. Die in besit neem van die vrugbare kolonie
50. Die Heer met Syne in `n herberg in Samaria
51. Die herbergier vra na die Heer
52. Die wonder met die edelvisse
53. Die herbergier herken die Heer
54. Die geestelike betekenis van die gebeurtenisse in die herberg
55. Die pragvertoon op die tafel by die oggendmaal
56. Die profeteskole
57. Die ware profete
58. Die navolging van die Heer
59. Vrugbare seën in `n klein dorpie in Samaria
60. Die rede waarom dit met die bewoners goed gaan
61. Die volledige genesing van die besetene
62. Die belofte en die seën van die Heer vir die bewoners van die bergdorp
63. Die Heer met Syne in `n oerwoud in Samaria
Die Heer in Galilea
64. In die plattelandse herberg
65. Die Heer maak Hom bekend aan die herbergier
66. Die genesing van die tien melaatses
67. Die Fariseërs en skrifgeleerdes versoek die Heer
68. Die Heer genees die siek kneg van die herbergier
69. Die waarde van die instellings van die tempel
70. Die wederkoms van die Heer
71. Die laaste tyd vóór die wederkoms van die Heer
72. Die ryk van God
73. Die Heer gee uitleg oor die eet van Sy vlees en die drink van Sy bloed
74. Die betekenis van die handel volgens God se Woord
75. Die nagtelike onweer
76. Die jongste fariseër begin die Heer te herken
77. In die beskadigde sinagoge
78. Die geestelike duisternis van die skrifgeleerde
79. Die droom van die skrifgeleerde
80. Die fariseër verklaar die droom
81. Die twee tempeldienare soek die Heer
82. Die wynwonder en die gevolge daarvan
83. Oor die boom van die lewe en die boom van die kennis
84. “Adam, waar is jy?” - `n Belangrike vraag
85. Die Heer spreek oor Sy menswording
86. Oor die ware vrees van God
87. Die oefen in geloof en vertroue
88. Waarheen onophoudelike bid lei. Die gelykenis van die verdrukte weduwee en die hardvogtige regter
89. Hoe dit in die toekoms met die geloof gestel sal wees
90. Oor die nuwe tyd
91. Die trapsgewyse reiniging van die wetenskap en haar toepassings
92. Die wysheid van Moses en Joshua

93. Oor die wetenskap van die ooreenstemmings 
94. Die wederkoms van die Heer
95. Die middagmaal
96. Die vertrek na Kana
Die Heer in Kana
97. In die herberg te Kana
98. Die herbergier en Judas Iskariot
99. Die Heer oor Judas Iskariot
100. Oor die regte weg na die regte doel. Verkeerde en korrekte ontwikkeling van die verstand
101. Die oorsaak van die nood op aarde
102. Die taak van die menslike siel op aarde
103. Die weg van die mense na die doel
104. Die reisigers voor die herberg
105. Die Indo-Judeërs doen verslag van die doel van hulle reis
106. Die droom van die meisie
107. Die meisie herken die Heer
108. Oor die krag van die gees
109. Die ware sabbatsheiliging
110. Die karavaan uit Persië in die herberg
111. Die Heer genees die siek leier van die kooplui
112. Die opdrag van die Heer aan die Perse
113. Die Heer vertrek uit Kana
Die Heer in Kis aan die Meer van Galilea
114. Die ontmoeting van die Heer met Philopold
115. Die land van die Indo-Judeërs
116. Die vreugdemaal by Kisjona
117. Tempeldienare uit Jerusalem soek die Heer
118. Die gesprek tussen die tempeldienare en die Heer
119. Die Heer roep die drie aartsengele MigaEl, GabriEl en RafaEl
120. Die menings van die tempeldienare oor die drie aartsengele
121. Die Heer lê die 13de hoofstuk van Esegiël uit
122. Die tempeldienare kry Griekse klere
123. Samaritane soek die Heer
124. Hoe moeilik dit is om die volk voor te lig
125. Korrekte kennis van die natuur is belangrik
126. Die Samaritane bewonder die verskyning van die Heer
127. Oor die eet van allerlei vleis en vrugte
128. Die maaltyd by Kisjona
129. God vrees en God liefhê
130. GabriEl se getuienis oor Maria
131. Die ryk visvangs
132. Die Heer gee aanwysings vir die verkondiging van Sy leer
133. Die Heer laat die Indo-Judeërs weer na hulle eie land gaan
134. Die Heer vertel oor Sy versoeking in die woestyn (Mattheüs 4:1-11)
Die Heer in Jesaïra
135. Die vertrek van Kis na Jesaïra
136. Die Heer en die arme visser
137. Aandoorwegings
138. Oor die kontak met goeie geeste
139. Uitleg van die Heer oor die planeet Mars
140. Die moedige bootsman
141. Die wese van die wêreld aan die anderkant
142. Die werksaamheid van die siel
143. Die werksaamheid van die geeste
144. Die betekenis van die toekomstige voorspellings van die Heer
145. Die deemoed van die arbeiders in die wingerd van die Heer
146. Die Heer besoek die arm vissers van die baai
147. Die vissers begroet die Heer
148. Liefde, sagmoedigheid en geduld is beter as geregverdigde ywer
149. Die Heer voorspel Sy einde
Die Heer in die omgewing van Caesarea Philippi
150. Die reis van Kis na Markus by Caesarea Philippi
151. Markus doen verslag van die suksesvolle genesings in sy bad
152. Die leerlinge vra die Heer na die rede van Sy vreugde oor die natuur
153. Die Heer en die twee Grieke
154. Die geestelike soeke van die Grieke
155. Die Grieke het vrae oor die alwetendheid van die Heer
156. Die gedagtes van die Grieke oor die enig ware God
157. Die onderrig van die Heer oor die een, enig ware God
158. Die Grieke herken die Heer. Doel en oorsake van siektes
159. Die beoefening van die naasteliefde
160. Wat die Griekse arts verneem het en sy getuienis oor die Heer
161. Die belydenis van die arts
162. Die gesprek tussen die Romeinse opperregter en die Griekse arts
163. Die twyfel van die regter
164. Die genesing deur die geloof van die bekeerde regter
165. Die geneesdes kom by die Heer
166. Die Heer gee gedragsreëls vir die gelowiges
167. Die weemoed van die Romein by die mooi uitsig
168. Die wens van die Romein
169. Die Romein in gesprek met sy gestorwe vader
170. Die Heer gee uitleg oor die omstandighede aan die anderkant
171. Die lei van menslike siele na voleinding
172. Die Heer roep vir RafaEl om die betekenis en die bestaan van die ryk van God toe te lig
173. Die wese van die ryk van God
174. Die wese van RafaEl
175. Die arts kan geen verklaring vind vir die wese van RafaEl nie
176. Oor bestaan en non-bestaan
177. Die teenvrae van die arts
178. Die noodsaak vir die versluiering van die herinnering
179. Oor die wysheid van die Heer
180. Die dank van die arts en die leerlinge vir die onderrig
181. Die vernaamste belemmerings vir geestelike vooruitgang
182. Die weg om materiële siele te red
183. Die onderrig van RafaEl
184. Oor die opneem van die leer van die Heer
185. Oor valse en ware profete
186. Die genesing van die siekes uit Joppe
187. Die verbasing van die Griek oor die heilsame maal
188. Die geneesdes en hulle skippers
189. Die geneesde visser bewys die goddelikheid van die Heer aan die skippers
190. Die arts vra na die manna in die woestyn
191. RafaEl se onderrig oor die spysiging van Israel in die woestyn
192. Die verskynsel van die lugspieëling
193. Die oorsake van die geestelike superioriteit van die heidene
194. In hoeverre die Judeërs die openbarings opneem
195. Die vissers uit Joppe word deur die Heer uitgenooi vir die maaltyd
196. Die storm en sy ooreenstemmende betekenis
197. Oor die aanwesigheid van die engele by die mense
198. Die ondergang van die agente van Herodus
199. Die redding van die owerste
200. Die planne van die owerste
201. Die Heer is die versoek van Herodus se soldate voor
202. Die gesprek tussen die kommandant en die owerste
203. Die versoek van die kommandant en die vervulling daarvan
204. Die kommandant Leander voor die Heer
205. Die goeie insig en die goeie plan van die owerste
206. Die oorleg met die soldate van Herodus
207. Die mooi oggend aan die meer
208. `n Gesprek oor die trekvoëls
209. Die gevaar van die seremoniële godsdiens en seremonieel bid
210. Die oordeel van die hardvogtiges aan die anderkant
211. RafaEl by die soldate van Herodus
212. RafaEl herstel die beskadigde skip
213. Die Heer by die soldate van Herodus
214. Die gaste vertrek na hulle eie woonplekke

